
ਅਧਿਐਨ ਲੇਖ

ਨਵੰਬਰ 30, 2015-ਦਸੰਬਰ 6, 2015

ਕੀ ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਦੇਖਦੇ ਹੋ?

ਸਫ਼ਾ 4

ਦਸੰਬਰ 7-13, 2015

“ਸਾਨੂੰ ਹੋਰ ਨਿਹਚਾ ਦੇ”

ਸਫ਼ਾ 9

ਦਸੰਬਰ 14-20, 2015

ਬਿਨਾਂ ਧਿਆਨ ਭਟਕਾਏ ਯਹੋਵਾਹ ਦੀ ਸੇਵਾ ਕਰੋ

ਸਫ਼ਾ 18

ਦਸੰਬਰ 21-27, 2015

ਪਰਮੇਸ਼ੁਰੀ ਗੱਲਾਂ ’ਤੇ ਸੋਚ-ਵਿਚਾਰ ਕਰਦੇ ਰਹੋ

ਸਫ਼ਾ 23





ਅਧਿਐਨ ਲੇਖ

▪  ਕੀ ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਦੇਖਦੇ ਹੋ?

▪  “ਸਾਨੂੰ ਹੋਰ ਨਿਹਚਾ ਦੇ”

ਪਹਿਲੇ ਲੇਖ ਵਿਚ ਅਸੀਂ ਸਿੱਖਿਆ ਸੀ ਕਿ ਅਸੀਂ ਕਿਵੇਂ ਜਾਣ ਸਕਦੇ ਹਾਂ ਕਿ ਪਰਮੇਸ਼ੁਰ ਸਾਡੀ ਪਰਵਾਹ ਕਰਦਾ ਹੈ ਤੇ ਸਾਡੀ ਜ਼ਿੰਦਗੀ ਵਿਚ ਉਸ ਦਾ ਹੱਥ ਹੈ। ਅਸੀਂ ਇਹ ਵੀ ਸਿੱਖਿਆ ਸੀ ਕਿ ਜਿਨ੍ਹਾਂ ਨੇ ਪਰਮੇਸ਼ੁਰ ਦਾ ਹੱਥ ਦੇਖਣ ਤੋਂ ਇਨਕਾਰ ਕੀਤਾ ਸੀ ਅਸੀਂ ਉਨ੍ਹਾਂ ਵਰਗੀਆਂ ਗ਼ਲਤੀਆਂ ਕਰਨ ਤੋਂ ਕਿਵੇਂ ਬਚ ਸਕਦੇ ਹਾਂ। ਦੂਜੇ ਲੇਖ ਵਿਚ ਨਿਹਚਾ ਦੀ ਅਹਿਮੀਅਤ ਬਾਰੇ ਗੱਲ ਕੀਤੀ ਗਈ ਹੈ। ਉਸ ਵਿਚ ਇਹ ਵੀ ਦੱਸਿਆ ਗਿਆ ਹੈ ਕਿ ਅਸੀਂ ਆਪਣੀ ਨਿਹਚਾ ਦਾ ਸਬੂਤ ਕਿਵੇਂ ਦੇ ਸਕਦੇ ਹਾਂ ਤੇ ਇਸ ਨੂੰ ਮਜ਼ਬੂਤ ਕਿਵੇਂ ਕਰ ਸਕਦੇ ਹਾਂ।​—ਇਬ. 11:6.



▪  ਬਿਨਾਂ ਧਿਆਨ ਭਟਕਾਏ ਯਹੋਵਾਹ ਦੀ ਸੇਵਾ ਕਰੋ

▪  ਪਰਮੇਸ਼ੁਰੀ ਗੱਲਾਂ ’ਤੇ ਸੋਚ-ਵਿਚਾਰ ਕਰਦੇ ਰਹੋ

ਅੱਜ ਬਹੁਤ ਸਾਰੀਆਂ ਚੀਜ਼ਾਂ ਚੰਗੀ ਤਰ੍ਹਾਂ ਯਹੋਵਾਹ ਦੀ ਸੇਵਾ ਕਰਨ ਵਿਚ ਸਾਡਾ ਧਿਆਨ ਭਟਕਾ ਸਕਦੀਆਂ ਹਨ। ਅਸੀਂ ਜ਼ਿਆਦਾ ਜ਼ਰੂਰੀ ਚੀਜ਼ਾਂ ’ਤੇ ਆਪਣਾ ਧਿਆਨ ਕਿਵੇਂ ਲਾ ਸਕਦੇ ਹਾਂ? ਇਕ ਤਰੀਕਾ ਹੈ, ਪਰਮੇਸ਼ੁਰ ਦਾ ਬਚਨ ਪੜ੍ਹ ਕੇ। ਅਸੀਂ ਆਪਣੀ ਬਾਈਬਲ ਸਟੱਡੀ ਤੋਂ ਹੋਰ ਫ਼ਾਇਦਾ ਕਿਵੇਂ ਲੈ ਸਕਦੇ ਹਾਂ? ਇਨ੍ਹਾਂ ਲੇਖਾਂ ਵਿਚ ਇਨ੍ਹਾਂ ਸਵਾਲਾਂ ਦੇ ਜਵਾਬ ਦਿੱਤੇ ਜਾਣਗੇ।





ਹੋਰ ਲੇਖ

 3  ‘ਉਨ੍ਹਾਂ ਵਰਗੇ ਭਰਾਵਾਂ ਦੀ ਕਦਰ ਕਰਦੇ ਰਹੋ’

14  ਜਵਾਨੀ ਵਿਚ ਕੀਤੇ ਫ਼ੈਸਲੇ ਦਾ ਉਨ੍ਹਾਂ ਨੂੰ ਕੋਈ ਪਛਤਾਵਾ ਨਹੀਂ

28  ਪਰਮੇਸ਼ੁਰ ਦੇ ਨੇੜੇ ਰਹਿਣਾ ਮੇਰੇ ਲਈ ਚੰਗਾ ਹੈ

30  “ਭੋਲਾ ਹਰੇਕ ਗੱਲ ਨੂੰ ਸੱਤ ਮੰਨਦਾ ਹੈ”



ਪਹਿਲਾ ਸਫ਼ਾ: ਇਕ ਭਰਾ ਤਸਮਾਨੀਆ ਟਾਪੂ ਦੇ ਕੰਢੇ ’ਤੇ ਸੈਂਟ ਹੈਲਨਜ਼ ਕਸਬੇ ਵਿਚ ਪ੍ਰਚਾਰ ਲਈ ਰੱਖੀ ਮੀਟਿੰਗ ਲੈਂਦਾ ਹੋਇਆ

ਤਸਮਾਨੀਆ, ਆਸਟ੍ਰੇਲੀਆ

ਜਨਸੰਖਿਆ

5,14,800

ਮੰਡਲੀਆਂ

24

ਪਬਲੀਸ਼ਰ

1,779

ਆਬਾਦੀ ਵਿੱਚੋਂ ਜਿੰਨੇ ਲੋਕ ਯਹੋਵਾਹ ਦੇ ਗਵਾਹ ਹਨ

289 ਵਿੱਚੋਂ 1







^ (ਇਬ. 11:6) ਸੋ ਨਿਹਚਾ ਤੋਂ ਬਿਨਾਂ ਪਰਮੇਸ਼ੁਰ ਨੂੰ ਖ਼ੁਸ਼ ਕਰਨਾ ਨਾਮੁਮਕਿਨ ਹੈ ਕਿਉਂਕਿ ਜਿਹੜਾ ਪਰਮੇਸ਼ੁਰ ਦੇ ਹਜ਼ੂਰ ਆਉਂਦਾ ਹੈ, ਉਸ ਲਈ ਵਿਸ਼ਵਾਸ ਕਰਨਾ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਸੱਚ-ਮੁੱਚ ਹੈ ਅਤੇ ਉਹ ਉਨ੍ਹਾਂ ਸਾਰਿਆਂ ਨੂੰ ਇਨਾਮ ਦਿੰਦਾ ਹੈ ਜਿਹੜੇ ਜੀ-ਜਾਨ ਨਾਲ ਉਸ ਦੀ ਇੱਛਾ ਪੂਰੀ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ।

‘ਉਨ੍ਹਾਂ ਵਰਗੇ ਭਰਾਵਾਂ ਦੀ ਕਦਰ ਕਰਦੇ ਰਹੋ’





1992 ਤੋਂ ਪ੍ਰਬੰਧਕ ਸਭਾ ਨੇ ਤਜਰਬੇਕਾਰ ਤੇ ਸਮਝਦਾਰ ਬਜ਼ੁਰਗਾਂ ਨੂੰ ਨਿਯੁਕਤ ਕਰਨਾ ਸ਼ੁਰੂ ਕੀਤਾ ਤਾਂਕਿ ਇਹ ਭਰਾ ਪ੍ਰਬੰਧਕ ਸਭਾ ਦੀਆਂ ਕਮੇਟੀਆਂ ਦੇ ਕੰਮਾਂ ਵਿਚ ਹੱਥ ਵਟਾ ਸਕਣ।* ਇਹ ਸਹਾਇਕ “ਹੋਰ ਭੇਡਾਂ” ਵਿੱਚੋਂ ਹਨ ਜੋ ਪ੍ਰਬੰਧਕ ਸਭਾ ਦਾ ਬਹੁਤ ਸਾਥ ਦਿੰਦੇ ਹਨ। (ਯੂਹੰ. 10:16) ਇਹ ਸਹਾਇਕ ਪ੍ਰਬੰਧਕ ਸਭਾ ਦੀਆਂ ਅਲੱਗ-ਅਲੱਗ ਕਮੇਟੀਆਂ ਦੇ ਮੈਂਬਰ ਹਨ ਅਤੇ ਇਹ ਹਰ ਹਫ਼ਤੇ ਆਪਣੀਆਂ-ਆਪਣੀਆਂ ਕਮੇਟੀਆਂ ਦੀਆਂ ਮੀਟਿੰਗਾਂ ਵਿਚ ਹਾਜ਼ਰ ਹੁੰਦੇ ਹਨ। ਇਨ੍ਹਾਂ ਮੀਟਿੰਗਾਂ ਵਿਚ ਉਹ ਜ਼ਰੂਰੀ ਜਾਣਕਾਰੀ ਅਤੇ ਸੁਝਾਅ ਦਿੰਦੇ ਹਨ, ਪਰ ਆਖ਼ਰੀ ਫ਼ੈਸਲੇ ਪ੍ਰਬੰਧਕ ਸਭਾ ਦੇ ਭਰਾ ਹੀ ਕਰਦੇ ਹਨ। ਫਿਰ ਇਹ ਸਹਾਇਕ ਉਨ੍ਹਾਂ ਫ਼ੈਸਲਿਆਂ ਨੂੰ ਲਾਗੂ ਕਰਨ ਵਿਚ ਮਦਦ ਕਰਦੇ ਹਨ ਜੋ ਪ੍ਰਬੰਧਕ ਸਭਾ ਵੱਲੋਂ ਲਏ ਜਾਂਦੇ ਹਨ। ਇਨ੍ਹਾਂ ਸਹਾਇਕਾਂ ਨੂੰ ਜੋ ਵੀ ਜ਼ਿੰਮੇਵਾਰੀਆਂ ਦਿੱਤੀਆਂ ਜਾਂਦੀਆਂ ਹਨ ਉਹ ਉਨ੍ਹਾਂ ਨੂੰ ਖ਼ੁਸ਼ੀ-ਖ਼ੁਸ਼ੀ ਨਿਭਾਉਂਦੇ ਹਨ। ਜਦੋਂ ਪ੍ਰਬੰਧਕ ਸਭਾ ਦੇ ਭਰਾ ਖ਼ਾਸ ਅਤੇ ਅੰਤਰਰਾਸ਼ਟਰੀ ਵੱਡੇ ਸੰਮੇਲਨਾਂ ਵਿਚ ਜਾਂਦੇ ਹਨ, ਤਾਂ ਇਹ ਸਹਾਇਕ ਭਰਾ ਇਨ੍ਹਾਂ ਨਾਲ ਜਾਂਦੇ ਹਨ। ਨਾਲੇ ਉਨ੍ਹਾਂ ਨੂੰ ਸ਼ਾਇਦ ਹੈੱਡਕੁਆਰਟਰ ਵੱਲੋਂ ਅਲੱਗ-ਅਲੱਗ ਬ੍ਰਾਂਚ ਆਫ਼ਿਸਾਂ ਦਾ ਦੌਰਾ ਕਰਨ ਲਈ ਵੀ ਭੇਜਿਆ ਜਾਵੇ।

1992 ਤੋਂ ਸਹਾਇਕ ਵਜੋਂ ਸੇਵਾ ਕਰ ਰਹੇ ਇਕ ਭਰਾ ਨੇ ਕਿਹਾ: “ਜਦੋਂ ਮੈਂ ਆਪਣੀਆਂ ਜ਼ਿੰਮੇਵਾਰੀਆਂ ਚੰਗੀ ਤਰ੍ਹਾਂ ਨਿਭਾਉਂਦਾ ਹਾਂ, ਤਾਂ ਪ੍ਰਬੰਧਕ ਸਭਾ ਦੇ ਭਰਾ ਪਰਮੇਸ਼ੁਰ ਤੋਂ ਮਿਲੇ ਕੰਮਾਂ ’ਤੇ ਆਪਣਾ ਜ਼ਿਆਦਾ ਧਿਆਨ ਲਾ ਸਕਦੇ ਹਨ।” 20 ਸਾਲਾਂ ਤੋਂ ਸਹਾਇਕ ਵਜੋਂ ਸੇਵਾ ਕਰ ਰਿਹਾ ਇਕ ਹੋਰ ਭਰਾ ਦੱਸਦਾ ਹੈ: “ਮੈਂ ਸੋਚਿਆ ਵੀ ਨਹੀਂ ਸੀ ਕਿ ਮੈਨੂੰ ਕਦੇ ਇੰਨਾ ਵੱਡਾ ਸਨਮਾਨ ਮਿਲੇਗਾ!”

ਪ੍ਰਬੰਧਕ ਸਭਾ ਦੇ ਭਰਾ ਇਨ੍ਹਾਂ ਸਹਾਇਕਾਂ ਨੂੰ ਬਹੁਤ ਜ਼ਿੰਮੇਵਾਰੀਆਂ ਦਿੰਦੇ ਹਨ ਅਤੇ ਉਹ ਇਨ੍ਹਾਂ ਵਫ਼ਾਦਾਰ ਤੇ ਮਿਹਨਤੀ ਭਰਾਵਾਂ ਵੱਲੋਂ ਕੀਤੇ ਜਾਂਦੇ ਕੰਮਾਂ ਦੀ ਕਦਰ ਕਰਦੇ ਹਨ। ਆਓ ਆਪਾਂ ਸਾਰੇ ਜਣੇ ਇਨ੍ਹਾਂ “ਭਰਾਵਾਂ ਦੀ ਕਦਰ ਕਰਦੇ” ਰਹੀਏ।​—ਫ਼ਿਲਿ. 2:29.







^ ਪੈਰਾ 2 ਪ੍ਰਬੰਧਕ ਸਭਾ ਦੀਆਂ ਛੇ ਕਮੇਟੀਆਂ ਦੀਆਂ ਜ਼ਿੰਮੇਵਾਰੀਆਂ ਬਾਰੇ ਹੋਰ ਜਾਣਕਾਰੀ ਲੈਣ ਲਈ ‘ਪਰਮੇਸ਼ੁਰ ਦੇ ਰਾਜ ਬਾਰੇ ਚੰਗੀ ਤਰ੍ਹਾਂ ਗਵਾਹੀ ਦਿਓ’ ਕਿਤਾਬ (ਹਿੰਦੀ) ਦਾ ਸਫ਼ਾ 110 ਦੇਖੋ।




ਪ੍ਰਬੰਧਕ ਸਭਾ ਦੀਆਂ ਕਮੇਟੀਆਂ ਦੇ ਸਹਾਇਕ


	ਕੋਆਰਡੀਨੇਟਰਾਂ ਦੀ ਕਮੇਟੀ


		ਜੌਨ ਐਕਰਨ



	ਰਾਬਰਟ ਵੌਲਨ





 


	ਪ੍ਰਸਨੈੱਲ ਕਮੇਟੀ


		ਜੈਰਲਡ ਗ੍ਰਿਜ਼ਲ



	ਪੈਟਰਿਕ ਲਾਫ਼ਰਾਂਕਾ



	ਡਾਨੀਏਲ ਮੌਲਕਨ



	ਰਾਲਫ਼ ਵੌਲਸ





 


	ਪਬਲਿਸ਼ਿੰਗ ਕਮੇਟੀ


		ਡੌਨ ਐਡਮਜ਼



	ਰੌਬਰਟ ਬਟਲਰ



	ਹੈਰਲਡ ਕੌਕਨ



	ਡੋਨਲਡ ਗੋਰਡਨ



	ਰੌਬਰਟ ਲੂਸੀਆਨੋ



	ਐਲਕਸ ਰਾਈਨਮੂਲਰ



	ਡੇਵਿਡ ਸਿੰਕਲੈਅਰ





 


	ਸਰਵਿਸ ਕਮੇਟੀ


		ਗੈਰੀ ਬਰੋ



	ਜੋਅਲ ਡੈਲੀਂਗਰ



	ਸੇਥ ਹਾਇਅਟ



	ਕ੍ਰਿਸਟਫਰ ਮੇਵਰ



	ਬਾਲਟਾਸਾਰ ਪਰਲਾ, ਜੂਨੀਅਰ



	ਵਿਲੀਅਮ ਟਰਨਰ, ਜੂਨੀਅਰ



	ਰਾਬਰਟ ਵੌਲਨ



	ਲੀਓਨ ਵੀਵਰ, ਜੂਨੀਅਰ





 


	ਟੀਚਿੰਗ ਕਮੇਟੀ


		ਰੋਨਲਡ ਕਰਜ਼ਨ



	ਕੈਨਥ ਫਲੋਡੀਨ



	ਵਿਲੀਅਮ ਮੇਲਨਫੌਂਟ



	ਮਾਰਕ ਨੂਮੇਰ



	ਡੇਵਿਡ ਸ਼ੇਫਰ





 


	ਰਾਇਟਿੰਗ ਕਮੇਟੀ


		ਰੌਬਰਟ ਸਿਰਾਂਕੋ



	ਜੇਮਜ਼ ਮਾਂਟਸ



	ਇਜ਼ੈਕ ਮੁਰੇ



	ਜੀਨ ਸਮਾਲੀ



	ਜੌਨ ਵਿਸ਼ਚੱਕ





 









^ (ਯੂਹੰ. 10:16) “ਅਤੇ ਮੇਰੀਆਂ ਹੋਰ ਭੇਡਾਂ ਵੀ ਹਨ ਜਿਹੜੀਆਂ ਇਸ ਵਾੜੇ ਦੀਆਂ ਨਹੀਂ ਹਨ; ਮੇਰੇ ਲਈ ਜ਼ਰੂਰੀ ਹੈ ਕਿ ਮੈਂ ਉਨ੍ਹਾਂ ਨੂੰ ਵੀ ਲਿਆਵਾਂ ਅਤੇ ਉਹ ਮੇਰੀ ਆਵਾਜ਼ ਸੁਣਨਗੀਆਂ ਅਤੇ ਸਾਰੀਆਂ ਭੇਡਾਂ ਇੱਕੋ ਝੁੰਡ ਵਿਚ ਹੋਣਗੀਆਂ ਅਤੇ ਉਨ੍ਹਾਂ ਦਾ ਇੱਕੋ ਚਰਵਾਹਾ ਹੋਵੇਗਾ।



^ (ਫ਼ਿਲਿ. 2:29) ਇਸ ਲਈ ਉਸ ਦਾ ਉਵੇਂ ਹੀ ਖਿੜੇ ਮੱਥੇ ਸੁਆਗਤ ਕਰੋ ਜਿਵੇਂ ਤੁਸੀਂ ਪ੍ਰਭੂ ਦੇ ਚੇਲਿਆਂ ਦਾ ਕਰਦੇ ਹੋ ਅਤੇ ਉਸ ਵਰਗੇ ਭਰਾਵਾਂ ਦੀ ਕਦਰ ਕਰਦੇ ਰਹੋ










[image: ਜਿੱਦਾਂ ਹੀ ਇਕ ਔਰਤ ਆਪਣੇ ਘਰ ਅੰਦਰ ਪ੍ਰਾਰਥਨਾ ਕਰਦੀ ਹੈ, ਦੋ ਗਵਾਹ ਉਸ ਦੇ ਘਰ ਦਾ ਦਰਵਾਜ਼ਾ ਖੜਕਾਉਂਦੇ ਹਨ]



ਕੀ ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਦੇਖਦੇ ਹੋ?


“ਮਲੂਮ ਹੋ ਜਾਵੇਗਾ ਭਈ ਯਹੋਵਾਹ ਦਾ ਹੱਥ ਆਪਣੇ ਦਾਸਾਂ ਉੱਤੇ ਹੈ।”​—ਯਸਾ. 66:14.

ਗੀਤ: 32, 26

ਕੀ ਤੁਸੀਂ ਸਮਝਾ ਸਕਦੇ ਹੋ?


	ਕੁਝ ਲੋਕ ਆਪਣੀਆਂ ਜ਼ਿੰਦਗੀਆਂ ਵਿਚ ਪਰਮੇਸ਼ੁਰ ਦਾ ਹੱਥ ਕਿਉਂ ਦੇਖ ਸਕਦੇ ਹਨ ਅਤੇ ਕੁਝ ਕਿਉਂ ਨਹੀਂ?



	ਸਾਨੂੰ ਕਿਸ ਗੱਲ ਤੋਂ ਪਤਾ ਲੱਗਦਾ ਹੈ ਕਿ ਯਹੋਵਾਹ ਅੱਜ ਵੀ ਸਾਡੀ ਪਰਵਾਹ ਕਰਦਾ ਹੈ?



	ਅਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਹੋਰ ਵੀ ਸਾਫ਼ ਤਰੀਕੇ ਨਾਲ ਦੇਖਣ ਲਈ ਕੀ ਕਰ ਸਕਦੇ ਹਾਂ?












1, 2. ਕੁਝ ਲੋਕ ਪਰਮੇਸ਼ੁਰ ਬਾਰੇ ਕੀ ਸੋਚਦੇ ਹਨ?

ਬਹੁਤ ਸਾਰੇ ਲੋਕ ਸੋਚਦੇ ਹਨ ਕਿ ਉਹ ਜੋ ਮਰਜ਼ੀ ਕਰਨ, ਇਸ ਨਾਲ ਪਰਮੇਸ਼ੁਰ ਨੂੰ ਕੋਈ ਫ਼ਰਕ ਨਹੀਂ ਪੈਂਦਾ। ਉਹ ਸੋਚਦੇ ਹਨ ਕਿ ਪਰਮੇਸ਼ੁਰ ਉਨ੍ਹਾਂ ਦੀ ਕੋਈ ਪਰਵਾਹ ਨਹੀਂ ਕਰਦਾ। ਮਿਸਾਲ ਲਈ, ਨਵੰਬਰ 2013 ਵਿਚ ਕੇਂਦਰੀ ਫ਼ਿਲਪੀਨ ਵਿਚ ਹਾਈਆਨ ਨਾਂ ਦੇ ਤੂਫ਼ਾਨ ਨਾਲ ਹੋਏ ਨੁਕਸਾਨ ਤੋਂ ਬਾਅਦ ਇਕ ਵੱਡੇ ਸ਼ਹਿਰ ਦੇ ਮੇਅਰ ਨੇ ਕਿਹਾ: “ਪਤਾ ਨਹੀਂ ਰੱਬ ਕਿੱਥੇ ਸੀ।”

2 ਕੁਝ ਲੋਕ ਸੋਚਦੇ ਹਨ ਕਿ ਰੱਬ ਕਿਹੜਾ ਦੇਖਦਾ ਕਿ ਉਹ ਕੀ ਕਰ ਰਹੇ ਹਨ। (ਯਸਾ. 26:​10, 11; 3 ਯੂਹੰ. 11) ਇਹ ਲੋਕ ਉਨ੍ਹਾਂ ਲੋਕਾਂ ਵਰਗੇ ਹਨ ਜਿਨ੍ਹਾਂ ਬਾਰੇ ਪੌਲੁਸ ਰਸੂਲ ਨੇ ਲਿਖਿਆ ਸੀ: “ਉਨ੍ਹਾਂ ਨੇ ਪਰਮੇਸ਼ੁਰ ਨੂੰ ਸਹੀ ਤਰ੍ਹਾਂ ਨਾਲ ਜਾਣਨਾ ਨਹੀਂ ਚਾਹਿਆ।” ਇਹ ਲੋਕ “ਹਰ ਤਰ੍ਹਾਂ ਦੇ ਕੁਧਰਮ, ਦੁਸ਼ਟਤਾ, ਲੋਭ ਤੇ ਬੁਰਾਈ ਨਾਲ ਭਰੇ ਹੋਏ ਸਨ।”​—ਰੋਮੀ. 1:28, 29.

 3. (ੳ) ਸਾਨੂੰ ਆਪਣੇ ਆਪ ਤੋਂ ਕਿਹੜੇ ਸਵਾਲ ਪੁੱਛਣੇ ਚਾਹੀਦੇ ਹਨ? (ਅ) ਬਾਈਬਲ ਵਿਚ ਪਰਮੇਸ਼ੁਰ ਦਾ “ਹੱਥ” ਕਿਸ ਨੂੰ ਦਰਸਾਉਂਦਾ ਹੈ?

3 ਸਾਡੇ ਬਾਰੇ ਕੀ? ਅਸੀਂ ਜਾਣਦੇ ਹਾਂ ਕਿ ਅਸੀਂ ਜੋ ਵੀ ਕਰਦੇ ਹਾਂ ਯਹੋਵਾਹ ਉਹ ਸਭ ਕੁਝ ਦੇਖਦਾ ਹੈ। ਪਰ ਕੀ ਅਸੀਂ ਵਿਸ਼ਵਾਸ ਕਰਦੇ ਹਾਂ ਕਿ ਯਹੋਵਾਹ ਸਾਡੀ ਪਰਵਾਹ ਕਰਦਾ ਹੈ? ਕੀ ਅਸੀਂ ਆਪਣੀ ਜ਼ਿੰਦਗੀ ਵਿਚ ਉਸ ਦਾ ਹੱਥ ਦੇਖਦੇ ਹਾਂ? ਇਨ੍ਹਾਂ ਗੱਲਾਂ ’ਤੇ ਗੌਰ ਕਰਦਿਆਂ ਯਾਦ ਰੱਖੋ ਕਿ ਬਾਈਬਲ ਵਿਚ ਪਰਮੇਸ਼ੁਰ ਦਾ “ਹੱਥ” ਅਕਸਰ ਉਸ ਦੀ ਤਾਕਤ ਨੂੰ ਦਰਸਾਉਂਦਾ ਹੈ ਜੋ ਉਹ ਆਪਣੇ ਸੇਵਕਾਂ ਦੀ ਮਦਦ ਕਰਨ ਲਈ ਤੇ ਆਪਣੇ ਵਿਰੋਧੀਆਂ ਨੂੰ ਹਰਾਉਣ ਲਈ ਵਰਤਦਾ ਹੈ। (ਬਿਵਸਥਾ ਸਾਰ 26:8 ਪੜ੍ਹੋ।) ਯਿਸੂ ਨੇ ਕਿਹਾ ਕਿ ਕੁਝ ਲੋਕ “ਪਰਮੇਸ਼ੁਰ ਨੂੰ ਦੇਖਣਗੇ।” (ਮੱਤੀ 5:8) ਕੀ ਅਸੀਂ ਉਨ੍ਹਾਂ ਲੋਕਾਂ ਵਿੱਚੋਂ ਹਾਂ? ਅਸੀਂ ਕਿਵੇਂ ‘ਪਰਮੇਸ਼ੁਰ ਨੂੰ ਦੇਖ’ ਸਕਦੇ ਹਾਂ? ਆਓ ਆਪਾਂ ਬਾਈਬਲ ਦੀਆਂ ਉਨ੍ਹਾਂ ਮਿਸਾਲਾਂ ਤੋਂ ਸਿੱਖੀਏ ਜਿਨ੍ਹਾਂ ਨੇ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਦੇਖਿਆ ਹੈ ਤੇ ਜਿਨ੍ਹਾਂ ਨੇ ਨਹੀਂ। ਅਸੀਂ ਇਹ ਵੀ ਸਿੱਖਾਂਗੇ ਕਿ ਅਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਹੋਰ ਵੀ ਸਾਫ਼ ਤਰੀਕੇ ਨਾਲ ਕਿਵੇਂ ਦੇਖ ਸਕਦੇ ਹਾਂ?






ਉਨ੍ਹਾਂ ਨੇ ਪਰਮੇਸ਼ੁਰ ਦਾ ਹੱਥ ਦੇਖਣ ਤੋਂ ਇਨਕਾਰ ਕੀਤਾ


 4. ਇਜ਼ਰਾਈਲੀਆਂ ਦੇ ਦੁਸ਼ਮਣਾਂ ਨੇ ਪਰਮੇਸ਼ੁਰ ਦਾ ਹੱਥ ਦੇਖਣ ਤੋਂ ਕਿਉਂ ਇਨਕਾਰ ਕੀਤਾ?

4 ਬੀਤੇ ਸਮੇਂ ਵਿਚ ਬਹੁਤ ਸਾਰੇ ਲੋਕਾਂ ਕੋਲ ਇਹ ਦੇਖਣ ਤੇ ਸੁਣਨ ਦਾ ਮੌਕਾ ਸੀ ਕਿ ਪਰਮੇਸ਼ੁਰ ਨੇ ਇਜ਼ਰਾਈਲੀਆਂ ਦੀ ਕਿਵੇਂ ਮਦਦ ਕੀਤੀ ਸੀ। ਯਹੋਵਾਹ ਨੇ ਚਮਤਕਾਰ ਕਰ ਕੇ ਆਪਣੇ ਲੋਕਾਂ ਨੂੰ ਮਿਸਰ ਤੋਂ ਛੁਡਾਇਆ ਅਤੇ ਵਾਅਦਾ ਕੀਤੇ ਹੋਏ ਦੇਸ਼ ਵਿਚ ਬਹੁਤ ਸਾਰੇ ਰਾਜਿਆਂ ਨੂੰ ਹਰਾਇਆ। (ਯਹੋ. 9:3, 9, 10) ਭਾਵੇਂ ਕਿ ਦੂਜੇ ਰਾਜਿਆਂ ਨੇ ਸੁਣਿਆ ਤੇ ਦੇਖਿਆ ਕਿ ਯਹੋਵਾਹ ਨੇ ਕਿਵੇਂ ਆਪਣੇ ਲੋਕਾਂ ਨੂੰ ਬਚਾਇਆ, ਫਿਰ ਵੀ “ਉਨ੍ਹਾਂ ਨੇ ਇੱਕ ਮਨ ਹੋ ਕੇ ਆਪਣੇ ਆਪ ਨੂੰ ਯਹੋਸ਼ੁਆ ਅਤੇ ਇਸਰਾਏਲ ਦੇ ਨਾਲ ਜੁੱਧ ਕਰਨ ਲਈ ਇਕੱਠਾ ਕੀਤਾ।” (ਯਹੋ. 9:1, 2) ਜਦੋਂ ਉਹ ਇਜ਼ਰਾਈਲ ਦੇ ਖ਼ਿਲਾਫ਼ ਲੜੇ, ਤਾਂ ਉਨ੍ਹਾਂ ਰਾਜਿਆਂ ਕੋਲ ਪਰਮੇਸ਼ੁਰ ਦਾ ਹੱਥ ਦੇਖਣ ਦਾ ਮੌਕਾ ਸੀ। ਯਹੋਵਾਹ ਦੀ ਮਹਾਨ ਸ਼ਕਤੀ ਕਰਕੇ “ਸੂਰਜ ਠਹਿਰ ਗਿਆ ਅਤੇ ਚੰਦਰਮਾ ਖੜਾ ਰਿਹਾ, ਜਦ ਤੀਕ ਕੌਮ ਨੇ ਆਪਣੇ ਵੈਰੀਆਂ ਤੋਂ ਵੱਟਾ ਨਾ ਲਿਆ।” (ਯਹੋ. 10:13) ਪਰ ਯਹੋਵਾਹ ਨੇ ਇਜ਼ਰਾਈਲੀਆਂ ਦੇ ਦੁਸ਼ਮਣਾਂ ਦੇ ਦਿਲਾਂ ਨੂੰ “ਕਠੋਰ” ਹੋਣ ਦਿੱਤਾ ਤਾਂਕਿ ਉਹ ਇਜ਼ਰਾਈਲੀਆਂ ਦੇ ਖ਼ਿਲਾਫ਼ ਲੜਨ। (ਯਹੋ. 11:20) ਇਜ਼ਰਾਈਲੀਆਂ ਦੇ ਦੁਸ਼ਮਣਾਂ ਨੇ ਹਾਰ ਦਾ ਮੂੰਹ ਦੇਖਿਆ ਕਿਉਂਕਿ ਉਨ੍ਹਾਂ ਨੇ ਇਹ ਮੰਨਣ ਤੋਂ ਇਨਕਾਰ ਕੀਤਾ ਕਿ ਯਹੋਵਾਹ ਆਪਣੇ ਲੋਕਾਂ ਲਈ ਲੜ ਰਿਹਾ ਸੀ।

 5. ਦੁਸ਼ਟ ਰਾਜੇ ਅਹਾਬ ਨੇ ਕੀ ਮੰਨਣ ਤੋਂ ਇਨਕਾਰ ਕੀਤਾ?

5 ਬਾਅਦ ਵਿਚ ਦੁਸ਼ਟ ਰਾਜੇ ਅਹਾਬ ਨੂੰ ਕਈ ਵਾਰ ਪਰਮੇਸ਼ੁਰ ਦਾ ਹੱਥ ਦੇਖਣ ਦਾ ਮੌਕਾ ਮਿਲਿਆ। ਏਲੀਯਾਹ ਨੇ ਕਿਹਾ: “ਇਨ੍ਹਾਂ ਵਰਿਹਾਂ ਵਿੱਚ ਮੇਰੇ ਬਚਨ ਤੋਂ ਬਿਨਾ ਨਾ ਤ੍ਰੇਲ ਪਵੇਗੀ ਨਾ ਮੀਂਹ।” (1 ਰਾਜ. 17:1) ਇਹ ਸਿਰਫ਼ ਪਰਮੇਸ਼ੁਰ ਦੇ ਹੱਥ ਕਰਕੇ ਹੀ ਮੁਮਕਿਨ ਹੋਇਆ ਸੀ, ਪਰ ਅਹਾਬ ਨੇ ਇਹ ਗੱਲ ਮੰਨਣ ਤੋਂ ਇਨਕਾਰ ਕੀਤਾ। ਬਾਅਦ ਵਿਚ ਏਲੀਯਾਹ ਨੇ ਪਰਮੇਸ਼ੁਰ ਨੂੰ ਪ੍ਰਾਰਥਨਾ ਕੀਤੀ ਅਤੇ ਪਰਮੇਸ਼ੁਰ ਨੇ ਸਵਰਗ ਤੋਂ ਅੱਗ ਭੇਜ ਕੇ ਉਸ ਦੀ ਪ੍ਰਾਰਥਨਾ ਦਾ ਜਵਾਬ ਦਿੱਤਾ। ਅਹਾਬ ਨੇ ਇਹ ਸਭ ਕੁਝ ਦੇਖਿਆ। ਫਿਰ ਏਲੀਯਾਹ ਨੇ ਅਹਾਬ ਨੂੰ ਕਿਹਾ ਕਿ ਯਹੋਵਾਹ ਸੋਕੇ ਨੂੰ ਖ਼ਤਮ ਕਰੇਗਾ ਅਤੇ ਮੀਂਹ ਪਾਵੇਗਾ। (1 ਰਾਜ. 18:22-45) ਅਹਾਬ ਨੇ ਸਾਰੇ ਚਮਤਕਾਰ ਦੇਖੇ ਸਨ, ਪਰ ਫਿਰ ਵੀ ਉਸ ਨੇ ਪਰਮੇਸ਼ੁਰ ਦੀ ਤਾਕਤ ਨੂੰ ਮੰਨਣ ਤੋਂ ਇਨਕਾਰ ਕੀਤਾ। ਅਸੀਂ ਇਸ ਤੋਂ ਕੀ ਸਿੱਖਦੇ ਹਾਂ? ਜਦੋਂ ਵੀ ਯਹੋਵਾਹ ਸਾਡੀ ਜ਼ਿੰਦਗੀ ਵਿਚ ਕੁਝ ਕਰਦਾ ਹੈ, ਤਾਂ ਜ਼ਰੂਰੀ ਹੈ ਕਿ ਅਸੀਂ ਉਸ ਦਾ ਹੱਥ ਪਛਾਣੀਏ।






ਉਨ੍ਹਾਂ ਨੇ ਯਹੋਵਾਹ ਦਾ ਹੱਥ ਦੇਖਿਆ


 6, 7. ਗਿਬਓਨੀਆਂ ਤੇ ਰਾਹਾਬ ਨੇ ਕਿਹੜੀ ਗੱਲ ਪਛਾਣੀ?

6 ਗਿਬਓਨੀ ਆਪਣੇ ਆਲੇ-ਦੁਆਲੇ ਦੀਆਂ ਕੌਮਾਂ ਤੋਂ ਬਿਲਕੁਲ ਵੱਖਰੇ ਸਨ। ਗਿਬਓਨੀਆਂ ਨੇ ਪਰਮੇਸ਼ੁਰ ਦਾ ਹੱਥ ਦੇਖਿਆ। ਇਜ਼ਰਾਈਲੀਆਂ ਨਾਲ ਲੜਨ ਦੀ ਬਜਾਇ ਗਿਬਓਨੀ ਉਨ੍ਹਾਂ ਨਾਲ ਸ਼ਾਂਤੀ ਬਣਾਉਣੀ ਚਾਹੁੰਦੇ ਸਨ। ਕਿਉਂ? ਕਿਉਂਕਿ ਉਨ੍ਹਾਂ ਨੇ ਕਿਹਾ: “ਤੁਹਾਡੇ ਦਾਸ . . . ਤੁਹਾਡੇ ਪਰਮੇਸ਼ੁਰ ਦੇ ਨਾਮ ਦੇ ਕਾਰਨ ਆਏ ਹਨ ਕਿਉਂ ਜੋ ਅਸਾਂ ਉਹ ਦੀ ਧੁੰਮ ਸੁਣੀ ਹੈ ਨਾਲੇ ਜੋ ਕੁਝ ਉਹ ਨੇ ਮਿਸਰ ਵਿੱਚ ਕੀਤਾ।” (ਯਹੋ. 9:3, 9, 10) ਇਹ ਸਮਝਦਾਰੀ ਦੀ ਗੱਲ ਸੀ ਕਿ ਉਨ੍ਹਾਂ ਨੇ ਪਛਾਣਿਆ ਕਿ ਯਹੋਵਾਹ ਇਜ਼ਰਾਈਲੀਆਂ ਲਈ ਲੜ ਰਿਹਾ ਸੀ।

7 ਰਾਹਾਬ ਨੇ ਵੀ ਯਹੋਵਾਹ ਦਾ ਹੱਥ ਦੇਖਿਆ। ਉਹ ਇਜ਼ਰਾਈਲੀ ਨਹੀਂ ਸੀ, ਪਰ ਉਸ ਨੇ ਸੁਣਿਆ ਸੀ ਕਿ ਯਹੋਵਾਹ ਨੇ ਕਿਵੇਂ ਆਪਣੇ ਲੋਕਾਂ ਨੂੰ ਮਿਸਰ ਤੋਂ ਛੁਡਾਇਆ ਸੀ। ਜਦੋਂ ਦੋ ਇਜ਼ਰਾਈਲੀ ਜਾਸੂਸ ਉਸ ਕੋਲ ਆਏ, ਤਾਂ ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਮੈਂ ਤਾਂ ਜਾਣਦੀ ਹਾਂ ਕਿ ਯਹੋਵਾਹ ਨੇ ਏਹ ਦੇਸ ਤੁਹਾਨੂੰ ਦੇ ਦਿੱਤਾ ਹੈ।” ਰਾਹਾਬ ਨੂੰ ਵਿਸ਼ਵਾਸ ਸੀ ਕਿ ਯਹੋਵਾਹ ਉਸ ਨੂੰ ਤੇ ਉਸ ਦੇ ਪਰਿਵਾਰ ਨੂੰ ਬਚਾ ਸਕਦਾ ਹੈ। ਉਸ ਨੇ ਯਹੋਵਾਹ ’ਤੇ ਆਪਣੀ ਨਿਹਚਾ ਦਿਖਾਈ ਭਾਵੇਂ ਉਸ ਨੂੰ ਪਤਾ ਸੀ ਕਿ ਇਸ ਤਰ੍ਹਾਂ ਕਰਨਾ ਉਸ ਲਈ ਖ਼ਤਰਨਾਕ ਸੀ।​—ਯਹੋ. 2:9-13; 4:23, 24.

 8. ਕੁਝ ਇਜ਼ਰਾਈਲੀਆਂ ਨੇ ਪਰਮੇਸ਼ੁਰ ਦਾ ਹੱਥ ਕਿਵੇਂ ਦੇਖਿਆ?

8 ਦੁਸ਼ਟ ਰਾਜੇ ਅਹਾਬ ਤੋਂ ਉਲਟ ਕੁਝ ਇਜ਼ਰਾਈਲੀਆਂ ਨੇ ਯਕੀਨ ਕੀਤਾ ਕਿ ਏਲੀਯਾਹ ਦੀ ਪ੍ਰਾਰਥਨਾ ਦੇ ਜਵਾਬ ਵਿਚ ਯਹੋਵਾਹ ਨੇ ਸਵਰਗ ਤੋਂ ਅੱਗ ਭੇਜੀ ਸੀ। ਉਨ੍ਹਾਂ ਨੇ ਕਿਹਾ: “ਯਹੋਵਾਹ [“ਸੱਚਾ,” NW] ਪਰਮੇਸ਼ੁਰ ਹੈ!” (1 ਰਾਜ. 18:39) ਉਨ੍ਹਾਂ ਲਈ ਇਹ ਗੱਲ ਸਾਫ਼ ਸੀ ਕਿ ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਤਾਕਤ ਦੇਖੀ ਸੀ।

 9. ਅਸੀਂ ਅੱਜ ਯਹੋਵਾਹ ਤੇ ਉਸ ਦੇ ਹੱਥ ਨੂੰ ਕਿਵੇਂ ਦੇਖ ਸਕਦੇ ਹਾਂ?

9 ਅਸੀਂ ਚੰਗੀਆਂ ਤੇ ਬੁਰੀਆਂ ਮਿਸਾਲਾਂ ’ਤੇ ਗੌਰ ਕੀਤਾ ਹੈ ਜੋ ਸਾਡੀ ਇਹ ਸਮਝਣ ਵਿਚ ਮਦਦ ਕਰਦੀਆਂ ਹਨ ਕਿ ‘ਪਰਮੇਸ਼ੁਰ ਨੂੰ ਦੇਖਣ’ ਜਾਂ ਉਸ ਦੇ ਹੱਥ ਨੂੰ ਦੇਖਣ ਦਾ ਕੀ ਮਤਲਬ ਹੈ? ਜਦੋਂ ਅਸੀਂ ਯਹੋਵਾਹ ਤੇ ਉਸ ਦੇ ਗੁਣਾਂ ਨੂੰ ਜਾਣਨ ਲੱਗਦੇ ਹਾਂ, ਤਾਂ ਅਸੀਂ ਆਪਣੀਆਂ “ਮਨ ਦੀਆਂ ਅੱਖਾਂ” ਨਾਲ ਉਸ ਦਾ ਹੱਥ ਦੇਖਦੇ ਹਾਂ। (ਅਫ਼. 1:18) ਯਕੀਨਨ ਅਸੀਂ ਬੀਤੇ ਸਮੇਂ ਤੇ ਅੱਜ ਦੇ ਉਨ੍ਹਾਂ ਵਫ਼ਾਦਾਰ ਸੇਵਕਾਂ ਦੀ ਰੀਸ ਕਰਨੀ ਚਾਹੁੰਦੇ ਹਾਂ ਜਿਨ੍ਹਾਂ ਨੇ ਦੇਖਿਆ ਕਿ ਯਹੋਵਾਹ ਨੇ ਉਨ੍ਹਾਂ ਦੀ ਕਿਵੇਂ ਮਦਦ ਕੀਤੀ। ਪਰ ਕੀ ਸਾਡੇ ਕੋਲ ਕੋਈ ਸਬੂਤ ਹੈ ਜਿਸ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਅੱਜ ਵੀ ਆਪਣੇ ਲੋਕਾਂ ਦੀ ਮਦਦ ਕਰ ਰਿਹਾ ਹੈ?






ਅੱਜ ਪਰਮੇਸ਼ੁਰ ਦੇ ਹੱਥ ਦਾ ਸਬੂਤ


10. ਸਾਡੇ ਕੋਲ ਕੀ ਸਬੂਤ ਹੈ ਕਿ ਯਹੋਵਾਹ ਅੱਜ ਵੀ ਲੋਕਾਂ ਦੀ ਮਦਦ ਕਰ ਰਿਹਾ ਹੈ? (ਇਸ ਲੇਖ ਦੀ ਪਹਿਲੀ ਤਸਵੀਰ ਦੇਖੋ।)

10 ਅੱਜ ਬਹੁਤ ਸਾਰੇ ਸਬੂਤ ਹਨ ਜਿਨ੍ਹਾਂ ਤੋਂ ਪਤਾ ਲੱਗਦਾ ਹੈ ਕਿ ਯਹੋਵਾਹ ਲਗਾਤਾਰ ਲੋਕਾਂ ਦੀ ਮਦਦ ਕਰ ਰਿਹਾ ਹੈ। ਅਸੀਂ ਅਕਸਰ ਉਨ੍ਹਾਂ ਦੇ ਤਜਰਬੇ ਸੁਣਦੇ ਹਾਂ ਜਿਨ੍ਹਾਂ ਨੇ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਤੋਂ ਮਦਦ ਲਈ ਪ੍ਰਾਰਥਨਾ ਕੀਤੀ ਤੇ ਉਨ੍ਹਾਂ ਨੂੰ ਆਪਣੀਆਂ ਪ੍ਰਾਰਥਨਾਵਾਂ ਦਾ ਜਵਾਬ ਮਿਲਿਆ ਸੀ। (ਜ਼ਬੂ. 53:2) ਮਿਸਾਲ ਲਈ, ਫ਼ਿਲਪੀਨ ਵਿਚ ਇਕ ਛੋਟੇ ਟਾਪੂ ’ਤੇ ਪ੍ਰਚਾਰ ਕਰਦਿਆਂ ਐਲਨ ਨਾਂ ਦਾ ਭਰਾ ਇਕ ਔਰਤ ਨੂੰ ਮਿਲਿਆ ਜੋ ਰੋਣ ਲੱਗ ਪਈ। ਉਸ ਨੇ ਕਿਹਾ: “ਉਸੇ ਸਵੇਰੇ ਉਸ ਨੇ ਯਹੋਵਾਹ ਨੂੰ ਪ੍ਰਾਰਥਨਾ ਕੀਤੀ ਸੀ ਕਿ ਉਸ ਦੇ ਗਵਾਹ ਉਸ ਨੂੰ ਲੱਭ ਲੈਣ।” ਨੌਜਵਾਨ ਹੁੰਦਿਆਂ ਉਹ ਗਵਾਹਾਂ ਨਾਲ ਬਾਈਬਲ ਸਟੱਡੀ ਕਰਦੀ ਹੁੰਦੀ ਸੀ। ਪਰ ਵਿਆਹ ਹੋ ਜਾਣ ਕਰਕੇ ਤੇ ਇਕ ਟਾਪੂ ’ਤੇ ਆ ਕੇ ਰਹਿਣ ਕਰਕੇ ਉਹ ਆਪਣੀ ਸਟੱਡੀ ਜਾਰੀ ਨਹੀਂ ਰੱਖ ਸਕੀ। ਪਰਮੇਸ਼ੁਰ ਨੇ ਉਸ ਦੀ ਪ੍ਰਾਰਥਨਾ ਦਾ ਇਕਦਮ ਜਵਾਬ ਦਿੱਤਾ ਜੋ ਉਸ ਦੇ ਦਿਲ ਨੂੰ ਛੂਹ ਗਿਆ। ਸਾਲ ਦੇ ਅੰਦਰ-ਅੰਦਰ ਉਸ ਨੇ ਆਪਣੀ ਜ਼ਿੰਦਗੀ ਯਹੋਵਾਹ ਨੂੰ ਸੌਂਪ ਦਿੱਤੀ।



[image: 1. ਇਕ ਆਦਮੀ ਸਿਗਰਟ ਲੈਣ ਤੋਂ ਇਨਕਾਰ ਕਰਦਾ ਹੋਇਆ; 2. ਇਕ ਮਸੀਹੀ ਭੈਣ ਕਿਸੇ ਹੋਰ ਦੇਸ਼ ਵਿਚ ਜਾ ਕੇ ਪ੍ਰਚਾਰ ਕਰਦੀ ਹੋਈ; 3. ਇਕ ਭਰਾ ਅਦਾਲਤ ਵਿਚ]
ਕੀ ਤੁਸੀਂ ਉਹ ਸਬੂਤ ਦੇਖਦੇ ਹੋ ਜਿਨ੍ਹਾਂ ਤੋਂ ਪਤਾ ਲੱਗਦਾ ਹੈ ਕਿ ਯਹੋਵਾਹ ਆਪਣੇ ਲੋਕਾਂ ਦੀ ਮਦਦ ਕਰ ਰਿਹਾ ਹੈ? (ਪੈਰੇ 11-13 ਦੇਖੋ)





11, 12. (ੳ) ਯਹੋਵਾਹ ਆਪਣੇ ਸੇਵਕਾ ਦੀ ਕਿਵੇਂ ਮਦਦ ਕਰ ਰਿਹਾ ਹੈ? (ਅ) ਸਮਝਾਓ ਕਿ ਯਹੋਵਾਹ ਨੇ ਇਕ ਭੈਣ ਦੀ ਕਿਵੇਂ ਮਦਦ ਕੀਤੀ?

11 ਜਦੋਂ ਯਹੋਵਾਹ ਦੇ ਬਹੁਤ ਸਾਰੇ ਸੇਵਕਾਂ ਨੇ ਸਿਗਰਟਾਂ ਪੀਣੀਆਂ, ਨਸ਼ੇ ਕਰਨੇ ਜਾਂ ਅਸ਼ਲੀਲ ਤਸਵੀਰਾਂ ਦੇਖਣੀਆਂ ਛੱਡੀਆਂ, ਤਾਂ ਉਨ੍ਹਾਂ ਨੇ ਦੇਖਿਆ ਕਿ ਯਹੋਵਾਹ ਨੇ ਇੱਦਾਂ ਕਰਨ ਵਿਚ ਉਨ੍ਹਾਂ ਦੀ ਮਦਦ ਕੀਤੀ। ਕਈਆਂ ਨੇ ਦੱਸਿਆ ਕਿ ਉਨ੍ਹਾਂ ਨੇ ਇਹ ਆਦਤਾਂ ਆਪਣੇ ਬਲਬੂਤੇ ’ਤੇ ਛੱਡਣ ਦੀ ਕੋਸ਼ਿਸ਼ ਕੀਤੀ ਸੀ, ਪਰ ਉਹ ਨਹੀਂ ਛੱਡ ਸਕੇ। ਫਿਰ ਜਦੋਂ ਉਨ੍ਹਾਂ ਨੇ ਯਹੋਵਾਹ ਨੂੰ ਮਦਦ ਲਈ ਪ੍ਰਾਰਥਨਾ ਕੀਤੀ, ਤਾਂ ਉਸ ਨੇ ਉਨ੍ਹਾਂ ਨੂੰ ਉਹ ਤਾਕਤ ਦਿੱਤੀ ਜੋ “ਇਨਸਾਨੀ ਤਾਕਤ ਨਾਲੋਂ ਕਿਤੇ ਵਧ ਕੇ ਹੈ।” ਇਸ ਕਰਕੇ ਅਖ਼ੀਰ ਉਹ ਆਪਣੀਆਂ ਬੁਰੀਆਂ ਆਦਤਾਂ ਤੋਂ ਛੁਟਕਾਰਾ ਪਾ ਸਕੇ।​—2 ਕੁਰਿੰ. 4:7; ਜ਼ਬੂ. 37:23, 24.

12 ਯਹੋਵਾਹ ਆਪਣੇ ਸੇਵਕਾਂ ਦੀਆਂ ਕਮੀਆਂ-ਕਮਜ਼ੋਰੀਆਂ ਦਾ ਸਾਮ੍ਹਣਾ ਕਰਨ ਵਿਚ ਵੀ ਮਦਦ ਕਰਦਾ ਹੈ। ਏਮੀ ਨੂੰ ਵੀ ਮੁਸ਼ਕਲਾਂ ਦਾ ਸਾਮ੍ਹਣਾ ਕਰਨਾ ਪਿਆ ਜਦੋਂ ਉਸ ਨੂੰ ਸ਼ਾਂਤ ਮਹਾਂਸਾਗਰ ਦੇ ਇਕ ਛੋਟੇ ਟਾਪੂ ’ਤੇ ਕਿੰਗਡਮ ਹਾਲ ਤੇ ਮਿਸ਼ਨਰੀ ਘਰ ਬਣਾਉਣ ਵਿਚ ਮਦਦ ਕਰਨ ਲਈ ਭੇਜਿਆ ਗਿਆ। ਉਹ ਦੱਸਦੀ ਹੈ: “ਅਸੀਂ ਉਨ੍ਹਾਂ ਹੋਟਲਾਂ ਵਿਚ ਰਹੇ ਜਿਨ੍ਹਾਂ ਦੇ ਕਮਰੇ ਬਹੁਤ ਛੋਟੇ ਸਨ ਤੇ ਅਸੀਂ ਹਰ ਰੋਜ਼ ਪਾਣੀ ਨਾਲ ਭਰੀਆਂ ਸੜਕਾਂ ਵਿੱਚੋਂ ਤੁਰ ਕੇ ਜਾਂਦੇ ਹੁੰਦੇ ਸੀ।” ਉਸ ਨੂੰ ਉੱਥੇ ਦੇ ਰਹਿਣ-ਸਹਿਣ ਅਨੁਸਾਰ ਵੀ ਢਲ਼ਣਾ ਪਿਆ ਤੇ ਅਕਸਰ ਉੱਥੇ ਬਿਜਲੀ ਤੇ ਪਾਣੀ ਨਹੀਂ ਆਉਂਦਾ ਸੀ। ਏਮੀ ਅੱਗੇ ਦੱਸਦੀ ਹੈ: “ਇਸ ਤੋਂ ਵੀ ਬੁਰੀ ਗੱਲ ਇਹ ਹੋਈ ਕਿ ਮੈਂ ਆਪਣੇ ਨਾਲ ਕੰਮ ਕਰਨ ਵਾਲੀ ਇਕ ਭੈਣ ’ਤੇ ਗੁੱਸਾ ਕੱਢ ਦਿੱਤਾ। ਮੈਂ ਘਰ ਚਲੀ ਗਈ ਤੇ ਮੈਨੂੰ ਲੱਗਾ ਕਿ ਮੈਂ ਕਿਸੇ ਕੰਮ ਦੀ ਨਹੀਂ ਹਾਂ। ਮੈਂ ਹੋਟਲ ਦੇ ਆਪਣੇ ਹਨੇਰੇ ਕਮਰੇ ਵਿਚ ਯਹੋਵਾਹ ਅੱਗੇ ਆਪਣਾ ਦਿਲ ਖੋਲ੍ਹਿਆ ਤੇ ਉਸ ਤੋਂ ਮਦਦ ਮੰਗੀ।” ਫਿਰ ਜਦੋਂ ਬਿਜਲੀ ਆਈ, ਤਾਂ ਏਮੀ ਨੇ ਪਹਿਰਾਬੁਰਜ ਵਿੱਚੋਂ ਗਿਲਿਅਡ ਗ੍ਰੈਜੂਏਸ਼ਨ ਦੇ ਪ੍ਰੋਗ੍ਰਾਮ ਬਾਰੇ ਲੇਖ ਪੜ੍ਹਿਆ। ਇਸ ਲੇਖ ਵਿਚ ਉਨ੍ਹਾਂ ਚੁਣੌਤੀਆਂ ਬਾਰੇ ਦੱਸਿਆ ਗਿਆ ਸੀ ਜਿਨ੍ਹਾਂ ਦਾ ਉਹ ਸਾਮ੍ਹਣਾ ਕਰ ਰਹੀ ਸੀ, ਜਿਵੇਂ ਕਿ ਨਵਾਂ ਸਭਿਆਚਾਰ, ਘਰ ਦੀ ਯਾਦ ਅਤੇ ਨਵੇਂ ਲੋਕਾਂ ਨਾਲ ਰਹਿਣਾ-ਸਹਿਣਾ। ਉਹ ਕਹਿੰਦੀ ਹੈ: “ਮੈਂ ਮਹਿਸੂਸ ਕੀਤਾ ਕਿ ਉਸ ਰਾਤ ਯਹੋਵਾਹ ਮੇਰੇ ਨਾਲ ਗੱਲ ਕਰ ਰਿਹਾ ਸੀ। ਉਸ ਲੇਖ ਤੋਂ ਮੈਨੂੰ ਇੰਨੀ ਹਿੰਮਤ ਮਿਲੀ ਕਿ ਮੈਂ ਆਪਣੀ ਸੇਵਾ ਕਰਦੀ ਰਹਿ ਸਕੀ।”​—ਜ਼ਬੂ. 44:25, 26; ਯਸਾ. 41:10, 13.

13. ਸਾਡੇ ਕੋਲ ਕੀ ਸਬੂਤ ਹਨ ਕਿ ਯਹੋਵਾਹ ਨੇ ਪ੍ਰਚਾਰ ਕਰਨ ਦਾ ਹੱਕ ਪ੍ਰਾਪਤ ਕਰਨ ਵਿਚ ਸਾਡੀ ਮਦਦ ਕੀਤੀ ਹੈ?

13 ਯਹੋਵਾਹ ਨੇ ਆਪਣੇ ਲੋਕਾਂ ਦੀ ਰੱਖਿਆ ਕੀਤੀ ਅਤੇ ਕਾਨੂੰਨੀ ਤੌਰ ਤੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਨ ਦਾ ਹੱਕ ਪ੍ਰਾਪਤ ਕਰਨ ਵਿਚ ਮਦਦ ਕੀਤੀ ਹੈ। (ਫ਼ਿਲਿ. 1:7) ਮਿਸਾਲ ਲਈ, ਜਦੋਂ ਕੁਝ ਸਰਕਾਰਾਂ ਨੇ ਸਾਡੇ ਪ੍ਰਚਾਰ ਦੇ ਕੰਮ ਨੂੰ ਬੰਦ ਕਰਨ ਦੀ ਕੋਸ਼ਿਸ਼ ਕੀਤੀ, ਤਾਂ ਅਸੀਂ ਕੋਰਟ ਵਿਚ ਆਪਣੇ ਹੱਕਾਂ ਲਈ ਲੜੇ। ਸਾਲ 2000 ਤੋਂ ਅਸੀਂ ਘੱਟੋ-ਘੱਟ ਦੁਨੀਆਂ ਭਰ ਵਿਚ 268 ਕੇਸ ਹਾਈਕੋਰਟ ਵਿਚ ਜਿੱਤੇ ਹਨ, ਜਿਨ੍ਹਾਂ ਵਿਚ 24 ਕੇਸ ਮਾਨਵੀ ਅਧਿਕਾਰਾਂ ਦੀ ਯੂਰਪੀ ਅਦਾਲਤ ਦੇ ਵੀ ਹਨ। ਇਸ ਤੋਂ ਸਾਫ਼ ਪਤਾ ਲੱਗਦਾ ਹੈ ਕਿ ਕੋਈ ਵੀ ਯਹੋਵਾਹ ਦੇ ਹੱਥ ਨੂੰ ਨਹੀਂ ਰੋਕ ਸਕਦਾ।​—ਯਸਾ. 54:17; ਯਸਾਯਾਹ 59:1 ਪੜ੍ਹੋ।

14. ਸਾਡੇ ਕੋਲ ਕਿਹੜੇ ਸਬੂਤ ਹਨ ਜਿਨ੍ਹਾਂ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਆਪਣੇ ਲੋਕਾਂ ਨਾਲ ਹੈ?

14 ਖ਼ੁਸ਼ ਖ਼ਬਰੀ ਦੇ ਕੰਮ ਤੋਂ ਵੀ ਪਰਮੇਸ਼ੁਰ ਦੇ ਹੱਥ ਦਾ ਸਬੂਤ ਮਿਲਦਾ ਹੈ। (ਮੱਤੀ 24:14; ਰਸੂ. 1:8) ਯਹੋਵਾਹ ਦੀ ਮਦਦ ਕਰਕੇ ਹੀ ਪੂਰੀ ਦੁਨੀਆਂ ਵਿਚ ਯਹੋਵਾਹ ਦੇ ਸੇਵਕਾਂ ਵਿਚ ਏਕਤਾ ਹੈ। ਇਹ ਏਕਤਾ ਅਨੋਖੀ ਹੈ! ਇੱਥੋਂ ਤਕ ਕਿ ਜਿਹੜੇ ਲੋਕ ਯਹੋਵਾਹ ਦੀ ਭਗਤੀ ਨਹੀਂ ਕਰਦੇ, ਉਹ ਵੀ ਮੰਨਦੇ ਹਨ: “ਪਰਮੇਸ਼ੁਰ ਵਾਕਈ ਤੁਹਾਡੇ ਨਾਲ ਹੈ।” (1 ਕੁਰਿੰ. 14:25) ਸਾਡੇ ਕੋਲ ਹੋਰ ਵੀ ਬਹੁਤ ਸਾਰੇ ਸਬੂਤ ਹਨ ਜਿਨ੍ਹਾਂ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਆਪਣੇ ਲੋਕਾਂ ਨਾਲ ਹੈ। (ਯਸਾਯਾਹ 66:14 ਪੜ੍ਹੋ।) ਤੁਹਾਡੇ ਬਾਰੇ ਕੀ? ਕੀ ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਯਹੋਵਾਹ ਦਾ ਹੱਥ ਦੇਖਦੇ ਹੋ?






ਕੀ ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਦੇਖਦੇ ਹੋ?


15. ਅਸੀਂ ਕਈ ਵਾਰ ਸ਼ਾਇਦ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਕਿਉਂ ਨਾ ਦੇਖ ਸਕੀਏ?

15 ਅਸੀਂ ਕਈ ਵਾਰ ਸ਼ਾਇਦ ਆਪਣੀ ਜ਼ਿੰਦਗੀ ਵਿਚ ਪਰਮੇਸ਼ੁਰ ਦਾ ਹੱਥ ਕਿਉਂ ਨਾ ਦੇਖ ਸਕੀਏ? ਜਦੋਂ ਅਸੀਂ ਬਹੁਤ ਸਾਰੀਆਂ ਮੁਸ਼ਕਲਾਂ ਦਾ ਸਾਮ੍ਹਣਾ ਕਰਦੇ ਹਾਂ, ਤਾਂ ਸ਼ਾਇਦ ਅਸੀਂ ਭੁੱਲ ਜਾਈਏ ਕਿ ਯਹੋਵਾਹ ਨੇ ਪਹਿਲਾਂ ਵੀ ਕਈ ਵਾਰ ਸਾਡੀ ਮਦਦ ਕੀਤੀ ਸੀ। ਏਲੀਯਾਹ ਨਾਲ ਵੀ ਇਸੇ ਤਰ੍ਹਾਂ ਹੋਇਆ ਸੀ। ਭਾਵੇਂ ਉਹ ਬਹੁਤ ਦਲੇਰ ਸੀ, ਫਿਰ ਵੀ ਉਹ ਡਰ ਗਿਆ ਜਦੋਂ ਰਾਣੀ ਈਜ਼ਬਲ ਉਸ ਨੂੰ ਮਾਰਨਾ ਚਾਹੁੰਦੀ ਸੀ। ਕੁਝ ਸਮੇਂ ਲਈ ਉਹ ਭੁੱਲ ਗਿਆ ਕਿ ਯਹੋਵਾਹ ਨੇ ਪਹਿਲਾਂ ਕਿਵੇਂ ਉਸ ਦੀ ਮਦਦ ਕੀਤੀ ਸੀ। ਏਲੀਯਾਹ ਬਾਰੇ ਬਾਈਬਲ ਦੱਸਦੀ ਹੈ: “ਉਸ ਆਪਣੀ ਜਾਨ ਲਈ ਮੌਤ ਮੰਗੀ।” (1 ਰਾਜ. 19:1-4) ਉਸ ਨੂੰ ਹਿੰਮਤ ਤੇ ਮਦਦ ਕਿੱਥੋਂ ਭਾਲਣ ਦੀ ਲੋੜ ਸੀ? ਯਹੋਵਾਹ ਤੋਂ।—1 ਰਾਜ. 19:14-18.

16. ਸਮੱਸਿਆਵਾਂ ਆਉਣ ’ਤੇ ਅਸੀਂ ਯਹੋਵਾਹ ਦਾ ਹੱਥ ਕਿਵੇਂ ਦੇਖ ਸਕਦੇ ਹਾਂ?

16 ਅੱਯੂਬ ਨੇ ਆਪਣੀਆਂ ਮੁਸ਼ਕਲਾਂ ’ਤੇ ਹੱਦੋਂ ਵੱਧ ਧਿਆਨ ਲਾਇਆ ਹੋਇਆ ਸੀ ਜਿਸ ਕਰਕੇ ਉਸ ਨੇ ਆਪਣੇ ਹਾਲਾਤਾਂ ਨੂੰ ਯਹੋਵਾਹ ਦੇ ਨਜ਼ਰੀਏ ਤੋਂ ਨਹੀਂ ਦੇਖਿਆ। (ਅੱਯੂ. 42:3-6) ਅੱਯੂਬ ਵਾਂਗ ਸ਼ਾਇਦ ਸਾਨੂੰ ਵੀ ਕਈ ਵਾਰ ਯਹੋਵਾਹ ਦਾ ਹੱਥ ਦੇਖਣ ਲਈ ਬਹੁਤ ਕੋਸ਼ਿਸ਼ ਕਰਨੀ ਪਵੇ। ਅਸੀਂ ਇਹ ਕਿਵੇਂ ਕਰ ਸਕਦੇ ਹਾਂ? ਬਾਈਬਲ ਦੀ ਮਦਦ ਨਾਲ ਸਾਨੂੰ ਸੋਚ-ਵਿਚਾਰ ਕਰਨ ਦੀ ਲੋੜ ਹੈ ਕਿ ਸਾਡੇ ਆਲੇ-ਦੁਆਲੇ ਕੀ ਹੋ ਰਿਹਾ ਹੈ। ਜਦੋਂ ਸਾਨੂੰ ਇਸ ਗੱਲ ਦਾ ਪਤਾ ਲੱਗਦਾ ਹੈ ਕਿ ਯਹੋਵਾਹ ਸਾਡੀ ਕਿਵੇਂ ਮਦਦ ਕਰਦਾ ਹੈ, ਤਾਂ ਯਹੋਵਾਹ ਸਾਡੇ ਲਈ ਹੋਰ ਵੀ ਅਸਲੀ ਹੋਵੇਗਾ। ਫਿਰ ਅਸੀਂ ਅੱਯੂਬ ਦੀ ਤਰ੍ਹਾਂ ਕਹਿ ਸਕਾਂਗੇ: “ਮੈਂ ਤੇਰੇ ਵਿਖੇ ਸੁਣੀਆਂ ਸੁਣਾਈਆਂ ਗੱਲਾਂ ਸੁਣੀਆਂ, ਪਰ ਹੁਣ ਮੇਰੀ ਅੱਖ ਤੈਨੂੰ ਵੇਖਦੀ ਹੈ।”



[image: ਦੋ ਮਸੀਹੀ ਭੈਣਾਂ ਸੜਕ ’ਤੇ ਇਕ ਔਰਤ ਨੂੰ ਪ੍ਰਚਾਰ ਕਰਦੀਆਂ ਹੋਈਆਂ]
ਕੀ ਯਹੋਵਾਹ ਦੂਜਿਆਂ ਦੀ ਮਦਦ ਕਰਨ ਲਈ ਤੁਹਾਨੂੰ ਵਰਤ ਰਿਹਾ ਹੈ? (ਪੈਰੇ 17, 18 ਦੇਖੋ)





17, 18. (ੳ) ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਯਹੋਵਾਹ ਦਾ ਹੱਥ ਕਿਵੇਂ ਦੇਖ ਸਕਦੇ ਹੋ? (ਅ) ਇਕ ਤਜਰਬਾ ਦੱਸੋ ਜਿਸ ਤੋਂ ਪਤਾ ਲੱਗਦਾ ਹੈ ਕਿ ਪਰਮੇਸ਼ੁਰ ਅੱਜ ਸਾਡੀ ਮਦਦ ਕਰਦਾ ਹੈ।

17 ਤੁਸੀਂ ਆਪਣੀ ਜ਼ਿੰਦਗੀ ਵਿਚ ਯਹੋਵਾਹ ਦਾ ਹੱਥ ਕਿਵੇਂ ਦੇਖ ਸਕਦੇ ਹੋ? ਆਓ ਆਪਾਂ ਪੰਜ ਮਿਸਾਲਾਂ ’ਤੇ ਗੌਰ ਕਰੀਏ। ਪਹਿਲੀ, ਸ਼ਾਇਦ ਤੁਹਾਨੂੰ ਲੱਗੇ ਕਿ ਜਿਸ ਤਰੀਕੇ ਨਾਲ ਤੁਹਾਨੂੰ ਸੱਚਾਈ ਮਿਲੀ ਉਸ ਪਿੱਛੇ ਯਹੋਵਾਹ ਦਾ ਹੀ ਹੱਥ ਸੀ। ਦੂਜੀ, ਸ਼ਾਇਦ ਤੁਹਾਨੂੰ ਯਾਦ ਹੋਵੇ ਕਿ ਤੁਸੀਂ ਮੀਟਿੰਗ ’ਤੇ ਕੋਈ ਭਾਸ਼ਣ ਸੁਣ ਕੇ ਕਿਹਾ ਹੋਵੇ, “ਇਹ ਤਾਂ ਮੇਰੇ ਲਈ ਸੀ।” ਤੀਜੀ, ਸ਼ਾਇਦ ਤੁਸੀਂ ਦੇਖਿਆ ਹੋਵੇ ਕਿ ਯਹੋਵਾਹ ਨੇ ਤੁਹਾਡੀ ਪ੍ਰਾਰਥਨਾ ਦਾ ਕਿਵੇਂ ਜਵਾਬ ਦਿੱਤਾ ਸੀ। ਚੌਥੀ, ਸ਼ਾਇਦ ਤੁਸੀਂ ਯਹੋਵਾਹ ਦੀ ਸੇਵਾ ਵਿਚ ਕੁਝ ਹੋਰ ਜ਼ਿਆਦਾ ਕਰਨਾ ਚਾਹੁੰਦੇ ਸੀ ਤੇ ਤੁਸੀਂ ਦੇਖਿਆ ਕਿ ਕਿਵੇਂ ਯਹੋਵਾਹ ਨੇ ਤੁਹਾਡੀ ਮਦਦ ਕੀਤੀ। ਪੰਜਵੀਂ, ਸ਼ਾਇਦ ਤੁਹਾਨੂੰ ਆਪਣਾ ਕੰਮ ਛੱਡਣਾ ਪਿਆ ਹੋਵੇ ਕਿਉਂਕਿ ਇਹ ਕੰਮ ਤੁਹਾਡੇ ਲਈ ਯਹੋਵਾਹ ਦੀ ਸੇਵਾ ਵਿਚ ਰੋੜਾ ਬਣ ਰਿਹਾ ਸੀ। ਫਿਰ ਤੁਸੀਂ ਪਰਮੇਸ਼ੁਰ ਦਾ ਇਹ ਵਾਅਦਾ ਪੂਰਾ ਹੁੰਦਾ ਦੇਖਿਆ: ‘ਮੈਂ ਤੈਨੂੰ ਕਦੀ ਨਹੀਂ ਤਿਆਗਾਂਗਾ।’ (ਇਬ. 13:5) ਜਦੋਂ ਯਹੋਵਾਹ ਨਾਲ ਸਾਡੇ ਰਿਸ਼ਤੇ ਦੀ ਡੋਰ ਮਜ਼ਬੂਤ ਹੁੰਦੀ ਹੈ, ਤਾਂ ਅਸੀਂ ਸੌਖਿਆਂ ਹੀ ਆਪਣੀ ਜ਼ਿੰਦਗੀ ਵਿਚ ਯਹੋਵਾਹ ਦਾ ਹੱਥ ਦੇਖ ਸਕਦੇ ਹਾਂ।

18 ਕੀਨੀਆ ਤੋਂ ਸੇਰਾਹ ਨਾਂ ਦੀ ਇਕ ਭੈਣ ਦੱਸਦੀ ਹੈ: “ਮੈਂ ਆਪਣੀ ਇਕ ਬਾਈਬਲ ਵਿਦਿਆਰਥਣ ਬਾਰੇ ਪ੍ਰਾਰਥਨਾ ਕੀਤੀ ਜਿਸ ਬਾਰੇ ਮੈਨੂੰ ਲੱਗਦਾ ਸੀ ਕਿ ਉਹ ਬਾਈਬਲ ਸਟੱਡੀ ਦੀ ਕੋਈ ਕਦਰ ਨਹੀਂ ਕਰਦੀ। ਮੈਂ ਯਹੋਵਾਹ ਨੂੰ ਪੁੱਛਿਆ ਕਿ ਮੈਨੂੰ ਇਹ ਸਟੱਡੀ ਛੱਡ ਦੇਣੀ ਚਾਹੀਦੀ ਹੈ। ‘ਆਮੀਨ’ ਕਹਿਣ ਤੋਂ ਇਕਦਮ ਬਾਅਦ ਮੇਰੇ ਫ਼ੋਨ ਦੀ ਘੰਟੀ ਵੱਜੀ। ਉਸ ਵਿਦਿਆਰਥਣ ਨੇ ਮੈਨੂੰ ਫ਼ੋਨ ਕਰ ਕੇ ਪੁੱਛਿਆ ਕਿ ਉਹ ਮੇਰੇ ਨਾਲ ਮੀਟਿੰਗ ’ਤੇ ਜਾ ਸਕਦੀ ਹੈ। ਮੇਰੀਆਂ ਅੱਖਾਂ ਖੁੱਲ੍ਹੀਆਂ ਦੀਆਂ ਖੁੱਲ੍ਹੀਆਂ ਰਹਿ ਗਈਆਂ! ਜੇ ਅਸੀਂ ਦੇਖਾਂਗੇ ਕਿ ਯਹੋਵਾਹ ਸਾਡੇ ਲਈ ਕੀ ਕਰ ਰਿਹਾ ਹੈ, ਤਾਂ ਅਸੀਂ ਦੇਖ ਸਕਾਂਗੇ ਕਿ ਉਹ ਸਾਡੀ ਮਦਦ ਕਰ ਰਿਹਾ ਹੈ। ਏਸ਼ੀਆ ਦੀ ਰਹਿਣ ਵਾਲੀ ਰੌਨਾ ਨਾਂ ਦੀ ਭੈਣ ਕਹਿੰਦੀ ਹੈ ਕਿ ਸਾਨੂੰ ਇਹ ਦੇਖਣਾ ਸਿੱਖਣਾ ਚਾਹੀਦਾ ਹੈ ਕਿ ਯਹੋਵਾਹ ਸਾਡੀ ਕਿਵੇਂ ਮਦਦ ਕਰ ਰਿਹਾ ਹੈ। ਉਸ ਨੇ ਇਹ ਵੀ ਕਿਹਾ: “ਜਦੋਂ ਤੁਸੀਂ ਇੱਦਾਂ ਕਰੋਗੇ, ਤਾਂ ਤੁਹਾਨੂੰ ਇਹ ਜਾਣ ਕੇ ਹੈਰਾਨੀ ਹੋਵੇਗੀ ਕਿ ਯਹੋਵਾਹ ਸਾਡੀ ਕਿੰਨੀ ਪਰਵਾਹ ਕਰਦਾ ਹੈ!”

19. ਸਾਨੂੰ ਪਰਮੇਸ਼ੁਰ ਨੂੰ ਦੇਖਣ ਲਈ ਹੋਰ ਕੀ ਕਰਨਾ ਚਾਹੀਦਾ ਹੈ?

19 ਯਿਸੂ ਨੇ ਕਿਹਾ: “ਖ਼ੁਸ਼ ਹਨ ਸਾਫ਼ ਦਿਲ ਵਾਲੇ; ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਦੇਖਣਗੇ।” (ਮੱਤੀ 5:8) ਅਸੀਂ “ਸਾਫ਼ ਦਿਲ ਵਾਲੇ” ਕਿਵੇਂ ਬਣ ਸਕਦੇ ਹਾਂ? ਸਾਨੂੰ ਆਪਣੇ ਖ਼ਿਆਲ ਸ਼ੁੱਧ ਰੱਖਣੇ ਚਾਹੀਦੇ ਹਨ ਤੇ ਗ਼ਲਤ ਕੰਮ ਕਰਨ ਤੋਂ ਦੂਰ ਰਹਿਣਾ ਚਾਹੀਦਾ ਹੈ। (2 ਕੁਰਿੰਥੀਆਂ 4:2 ਪੜ੍ਹੋ।) ਇਸ ਲੇਖ ਵਿਚ ਅਸੀਂ ਸਿੱਖਿਆ ਹੈ ਕਿ ਸਾਨੂੰ ਪਰਮੇਸ਼ੁਰ ਨੂੰ ਦੇਖਦੇ ਹੋਏ ਉਸ ਨਾਲ ਆਪਣੇ ਰਿਸ਼ਤੇ ਦੀ ਡੋਰ ਨੂੰ ਮਜ਼ਬੂਤ ਕਰਦੇ ਰਹਿਣਾ ਚਾਹੀਦਾ ਹੈ। ਅਗਲੇ ਲੇਖ ਵਿਚ ਅਸੀਂ ਚਰਚਾ ਕਰਾਂਗੇ ਕਿ ਆਪਣੀ ਜ਼ਿੰਦਗੀ ਵਿਚ ਯਹੋਵਾਹ ਦਾ ਹੱਥ ਹੋਰ ਜ਼ਿਆਦਾ ਸਾਫ਼ ਦੇਖਣ ਲਈ ਨਿਹਚਾ ਸਾਡੀ ਕਿਵੇਂ ਮਦਦ ਕਰ ਸਕਦੀ ਹੈ।









^ (ਯਸਾ. 66:14) You will see this, and your heart will rejoice, Your bones will flourish just like new grass. And the hand of Jehovah will become known to his servants, But he will denounce his enemies.”




^ ਪੈਰਾ 2 (ਯਸਾ. 26:10, 11) Even if the wicked is shown favor, He will not learn righteousness. Even in the land of uprightness he will act wickedly, And he will not see the majesty of Jehovah. 11 O Jehovah, your hand is raised, but they do not see it. They will see your zeal for your people and be put to shame. Yes, the fire for your adversaries will consume them.




^ ਪੈਰਾ 2 (3 ਯੂਹੰ. 11) ਪਿਆਰੇ ਭਰਾ, ਬੁਰਿਆਂ ਦੀ ਰੀਸ ਨਾ ਕਰੀਂ, ਸਗੋਂ ਚੰਗਿਆਂ ਦੀ ਰੀਸ ਕਰੀਂ। ਜਿਹੜਾ ਚੰਗੇ ਕੰਮ ਕਰਦਾ ਹੈ, ਉਹ ਪਰਮੇਸ਼ੁਰ ਵੱਲ ਹੈ। ਜਿਹੜਾ ਬੁਰੇ ਕੰਮ ਕਰਦਾ ਹੈ, ਉਸ ਨੇ ਪਰਮੇਸ਼ੁਰ ਨੂੰ ਨਹੀਂ ਦੇਖਿਆ ਹੈ।



^ ਪੈਰਾ 2 (ਰੋਮੀ. 1:28, 29) ਅਤੇ ਉਨ੍ਹਾਂ ਨੇ ਪਰਮੇਸ਼ੁਰ ਨੂੰ ਸਹੀ ਤਰ੍ਹਾਂ ਨਾਲ ਜਾਣਨਾ ਨਹੀਂ ਚਾਹਿਆ, ਇਸ ਲਈ ਪਰਮੇਸ਼ੁਰ ਨੇ ਉਨ੍ਹਾਂ ਨੂੰ ਮਨ ਦੀ ਭ੍ਰਿਸ਼ਟ ਹਾਲਤ ਵਿਚ ਛੱਡ ਦਿੱਤਾ ਕਿ ਉਹ ਗ਼ਲਤ ਕੰਮ ਕਰਦੇ ਰਹਿਣ। 29 ਇਹ ਲੋਕ ਹਰ ਤਰ੍ਹਾਂ ਦੇ ਕੁਧਰਮ, ਦੁਸ਼ਟਤਾ, ਲੋਭ ਤੇ ਬੁਰਾਈ ਨਾਲ ਭਰੇ ਹੋਏ ਸਨ ਅਤੇ ਈਰਖਾ, ਕਤਲ, ਲੜਾਈ-ਝਗੜੇ ਤੇ ਧੋਖਾ ਕਰਦੇ ਸਨ ਤੇ ਦੂਜਿਆਂ ਨਾਲ ਖਾਰ ਖਾਂਦੇ ਸਨ ਅਤੇ ਇਹ ਲੋਕ ਤੁਹਮਤ ਲਾਉਣ ਵਾਲੇ,



^ ਪੈਰਾ 3 (ਬਿਵ. 26:8) Finally Jehovah brought us out of Egypt with a mighty hand and an outstretched arm and with terrifying deeds and with signs and miracles.




^ ਪੈਰਾ 3 (ਮੱਤੀ 5:8) “ਖ਼ੁਸ਼ ਹਨ ਸਾਫ਼ ਦਿਲ ਵਾਲੇ; ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਦੇਖਣਗੇ।



^ ਪੈਰਾ 4 (ਯਹੋ. 9:3) The inhabitants of Gibʹe·on also heard what Joshua had done to Jerʹi·cho and Aʹi.




^ ਪੈਰਾ 4 (ਯਹੋ. 9:9, 10) At this they said to him: “Your servants have come from a very distant land out of regard for the name of Jehovah your God, because we have heard about his fame and about all he did in Egypt 10 and about all he did to the two kings of the Amʹor·ites who were on the other side of the Jordan, King Siʹhon of Heshʹbon and King Og of Baʹshan, who was in Ashʹta·roth.




^ ਪੈਰਾ 4 (ਯਹੋ. 9:1, 2) When all the kings who were on the west side of the Jordan heard what had happened, those in the mountainous region, in the She·pheʹlah, along the entire coast of the Great Sea, and in front of Lebʹa·non—the Hitʹtites, the Amʹor·ites, the Caʹnaan·ites, the Perʹiz·zites, the Hiʹvites, and the Jebʹu·sites— 2 they formed an alliance to fight against Joshua and Israel.




^ ਪੈਰਾ 4 (ਯਹੋ. 10:13) So the sun stood still and the moon did not move until the nation could take vengeance on its enemies. Is it not written in the book of Jaʹshar? The sun stood still in the middle of the sky and did not hasten to set for about a whole day.




^ ਪੈਰਾ 4 (ਯਹੋ. 11:20) It was Jehovah who allowed their hearts to become stubborn so that they waged war against Israel, in order for him to devote them to destruction without any favorable consideration. They were to be annihilated, just as Jehovah had commanded Moses.




^ ਪੈਰਾ 5 (1 ਰਾਜ. 17:1) Now E·liʹjah the Tishʹbite, an inhabitant of Gilʹe·ad, said to Aʹhab: “As surely as Jehovah the God of Israel whom I serve is living, during these years there will be no dew or rain except by my word!”




^ ਪੈਰਾ 6 (ਯਹੋ. 9:3) The inhabitants of Gibʹe·on also heard what Joshua had done to Jerʹi·cho and Aʹi.




^ ਪੈਰਾ 6 (ਯਹੋ. 9:9, 10) At this they said to him: “Your servants have come from a very distant land out of regard for the name of Jehovah your God, because we have heard about his fame and about all he did in Egypt 10 and about all he did to the two kings of the Amʹor·ites who were on the other side of the Jordan, King Siʹhon of Heshʹbon and King Og of Baʹshan, who was in Ashʹta·roth.




^ ਪੈਰਾ 7 (ਯਹੋ. 2:9-13) She said to the men: “I do know that Jehovah will give you the land and that the fear of you has fallen upon us. All the inhabitants of the land are disheartened because of you, 10 for we heard how Jehovah dried up the waters of the Red Sea before you when you left Egypt and what you did to the two kings of the Amʹor·ites, Siʹhon and Og, whom you devoted to destruction on the other side of the Jordan. 11 When we heard about it, we lost heart, and no one has any courage because of you, for Jehovah your God is God in the heavens above and on the earth beneath. 12 Now, please, swear to me by Jehovah that, because I showed loyal love to you, you will also show loyal love to my father’s household; and you must give me a sign of good faith. 13 You must spare the lives of my father and mother, my brothers and sisters, and all who belong to them, and you must save us from death.”




^ ਪੈਰਾ 7 (ਯਹੋ. 4:23, 24) when Jehovah your God dried up the waters of the Jordan before them until they had crossed it, just as Jehovah your God did to the Red Sea when he dried it up before us until we crossed it. 24 He did this so that all the peoples of the earth may know how mighty Jehovah’s hand is and so that you may always fear Jehovah your God.’”




^ ਪੈਰਾ 8 (1 ਰਾਜ. 18:39) When all the people saw it, they immediately fell facedown and said: “Jehovah is the true God! Jehovah is the true God!”




^ ਪੈਰਾ 9 (ਅਫ਼. 1:18) ਉਸ ਨੇ ਤੁਹਾਡੇ ਮਨ ਦੀਆਂ ਅੱਖਾਂ ਖੋਲ੍ਹੀਆਂ ਹਨ ਤਾਂਕਿ ਤੁਸੀਂ ਜਾਣ ਲਵੋ ਕਿ ਤੁਹਾਨੂੰ ਕਿਸ ਉਮੀਦ ਲਈ ਚੁਣਿਆ ਗਿਆ ਹੈ ਤੇ ਉਹ ਪਵਿੱਤਰ ਸੇਵਕਾਂ ਨੂੰ ਕਿਹੜੀਆਂ ਸ਼ਾਨਦਾਰ ਬਰਕਤਾਂ ਵਿਰਾਸਤ ਵਜੋਂ ਦੇਵੇਗਾ



^ ਪੈਰਾ 10 (ਜ਼ਬੂ. 53:2) But God looks down from heaven on the sons of men To see whether anyone has insight, whether anyone is seeking Jehovah.




^ ਪੈਰਾ 11 (2 ਕੁਰਿੰ. 4:7) ਪਰ ਸਾਡੇ ਕੋਲ ਸੇਵਾ ਦਾ ਇਹ ਖ਼ਾਸ ਕੰਮ ਹੈ, ਜਿਵੇਂ ਮਿੱਟੀ ਦੇ ਭਾਂਡਿਆਂ ਵਿਚ ਖ਼ਜ਼ਾਨਾ। ਇਸ ਤੋਂ ਇਹ ਗੱਲ ਜ਼ਾਹਰ ਹੁੰਦੀ ਹੈ ਕਿ ਸਾਡੇ ਕੋਲ ਜੋ ਤਾਕਤ ਹੈ, ਉਹ ਇਨਸਾਨੀ ਤਾਕਤ ਨਾਲੋਂ ਕਿਤੇ ਵਧ ਕੇ ਹੈ ਅਤੇ ਇਹ ਤਾਕਤ ਸਾਡੀ ਆਪਣੀ ਨਹੀਂ, ਸਗੋਂ ਸਾਨੂੰ ਪਰਮੇਸ਼ੁਰ ਤੋਂ ਮਿਲੀ ਹੈ।



^ ਪੈਰਾ 11 (ਜ਼ਬੂ. 37:23, 24) Jehovah guides the steps of a man When He finds pleasure in his way. 24 Although he may fall, he will not be hurled down, For Jehovah supports him by the hand.




^ ਪੈਰਾ 12 (ਜ਼ਬੂ. 44:25, 26) For we have been brought down to the dust; Our bodies are pressed to the ground. 26 Rise up as our helper! Rescue us because of your loyal love.




^ ਪੈਰਾ 12 (ਯਸਾ. 41:10) Do not be afraid, for I am with you. Do not be anxious, for I am your God. I will fortify you, yes, I will help you, I will really hold on to you with my right hand of righteousness.’




^ ਪੈਰਾ 12 (ਯਸਾ. 41:13) For I, Jehovah your God, am grasping your right hand, The One saying to you, ‘Do not be afraid. I will help you.’




^ ਪੈਰਾ 13 (ਫ਼ਿਲਿ. 1:7) ਮੇਰੇ ਲਈ ਤੁਹਾਡੇ ਸਾਰਿਆਂ ਬਾਰੇ ਇਹ ਸੋਚਣਾ ਸਹੀ ਹੈ ਕਿਉਂਕਿ ਤੁਸੀਂ ਮੇਰੇ ਦਿਲ ਵਿਚ ਵੱਸਦੇ ਹੋ। ਮੇਰੇ ਕੈਦ ਵਿਚ ਹੁੰਦਿਆਂ ਅਤੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਨ ਦਾ ਹੱਕ ਪ੍ਰਾਪਤ ਕਰਨ ਦੀ ਮੇਰੀ ਕਾਨੂੰਨੀ ਲੜਾਈ ਵਿਚ ਤੁਸੀਂ ਮੇਰਾ ਸਾਥ ਦਿੱਤਾ ਹੈ। ਇਸ ਤਰ੍ਹਾਂ ਮੈਨੂੰ ਅਤੇ ਤੁਹਾਨੂੰ ਪਰਮੇਸ਼ੁਰ ਦੀ ਅਪਾਰ ਕਿਰਪਾ ਦਾ ਫ਼ਾਇਦਾ ਹੋਇਆ ਹੈ।



^ ਪੈਰਾ 13 (ਯਸਾ. 54:17) No weapon formed against you will have any success, And you will condemn any tongue that rises up against you in the judgment. This is the heritage of the servants of Jehovah, And their righteousness is from me,” declares Jehovah.




^ ਪੈਰਾ 13 (ਯਸਾ. 59:1) Look! The hand of Jehovah is not too short to save, Nor is his ear too dull to hear.




^ ਪੈਰਾ 14 (ਮੱਤੀ 24:14) ਅਤੇ ਸਾਰੀਆਂ ਕੌਮਾਂ ਨੂੰ ਗਵਾਹੀ ਦੇਣ ਲਈ ਰਾਜ ਦੀ ਇਸ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਪੂਰੀ ਦੁਨੀਆਂ ਵਿਚ ਕੀਤਾ ਜਾਵੇਗਾ, ਅਤੇ ਫਿਰ ਅੰਤ ਆਵੇਗਾ।



^ ਪੈਰਾ 14 (ਰਸੂ. 1:8) ਪਰ ਜਦੋਂ ਪਵਿੱਤਰ ਸ਼ਕਤੀ ਤੁਹਾਡੇ ਉੱਤੇ ਆਵੇਗੀ, ਤਾਂ ਤੁਹਾਨੂੰ ਤਾਕਤ ਮਿਲੇਗੀ ਅਤੇ ਤੁਸੀਂ ­ਯਰੂਸ਼ਲਮ, ਪੂਰੇ ਯਹੂਦੀਆ, ਸਾਮਰੀਆ ਅਤੇ ਧਰਤੀ ਦੇ ਕੋਨੇ-ਕੋਨੇ ਵਿਚ ਮੇਰੇ ਬਾਰੇ ਗਵਾਹੀ ਦਿਓਗੇ।”



^ ਪੈਰਾ 14 (1 ਕੁਰਿੰ. 14:25) ਫਿਰ ਉਸ ਦੇ ਦਿਲ ਦੇ ਭੇਤ ਜ਼ਾਹਰ ਹੋ ਜਾਣਗੇ ਅਤੇ ਉਹ ਗੋਡਿਆਂ ਭਾਰ ਬੈਠ ਕੇ ਪਰਮੇਸ਼ੁਰ ਨੂੰ ਮੱਥਾ ਟੇਕੇਗਾ ਅਤੇ ਕਹੇਗਾ: “ਪਰਮੇਸ਼ੁਰ ਵਾਕਈ ਤੁਹਾਡੇ ਨਾਲ ਹੈ।”



^ ਪੈਰਾ 14 (ਯਸਾ. 66:14) You will see this, and your heart will rejoice, Your bones will flourish just like new grass. And the hand of Jehovah will become known to his servants, But he will denounce his enemies.”




^ ਪੈਰਾ 15 (1 ਰਾਜ. 19:1-4) Then Aʹhab told Jezʹe·bel all that E·liʹjah had done and how he had killed all the prophets with the sword. 2 At that Jezʹe·bel sent a messenger to E·liʹjah, saying: “So may the gods do to me and add to it if by this time tomorrow I do not make you like each one of them!” 3 At that he became afraid, so he got up and ran for his life. He came to Beʹer-sheʹba, which belongs to Judah, and he left his attendant there. 4 He went a day’s journey into the wilderness and came and sat down under a broom tree, and he asked that he might die. He said: “It is enough! Now, O Jehovah, take my life away, for I am no better than my forefathers.”




^ ਪੈਰਾ 15 (1 ਰਾਜ. 19:14-18) To this he said: “I have been absolutely zealous for Jehovah the God of armies; for the people of Israel have forsaken your covenant, your altars they have torn down, and your prophets they have killed with the sword, and I am the only one left. Now they are seeking to take my life away.” 15 Jehovah said to him: “Return, and go to the wilderness of Damascus. When you arrive, anoint Hazʹa·el as king over Syria. 16 And you should anoint Jeʹhu the grandson of Nimʹshi as king over Israel, and you should anoint E·liʹsha the son of Shaʹphat from Aʹbel-me·hoʹlah as prophet to take your place. 17 Anyone escaping from Hazʹa·el’s sword, Jeʹhu will put to death; and anyone escaping from Jeʹhu’s sword, E·liʹsha will put to death. 18 And I still have left 7,000 in Israel, all whose knees have not bent down to Baʹal and whose mouths have not kissed him.”




^ ਪੈਰਾ 16 (ਅੱਯੂ. 42:3-6) You said, ‘Who is this who is obscuring my counsel without knowledge?’ Therefore I spoke, but without understanding About things too wonderful for me, which I do not know.  4 You said, ‘Please listen, and I will speak. I will question you, and you inform me.’  5 My ears have heard about you, But now I do see you with my eyes.  6 That is why I take back what I said, And I repent in dust and ashes.”




^ ਪੈਰਾ 17 (ਇਬ. 13:5) ਤੁਸੀਂ ਜ਼ਿੰਦਗੀ ਵਿਚ ਪੈਸੇ ਨਾਲ ਪਿਆਰ ਨਾ ਕਰੋ ਅਤੇ ਤੁਹਾਡੇ ਕੋਲ ਜੋ ਵੀ ਹੈ, ਉਸੇ ਵਿਚ ­ਸੰਤੁਸ਼ਟ ਰਹੋ। ਕਿਉਂਕਿ ਪਰਮੇਸ਼ੁਰ ਨੇ ਕਿਹਾ ਹੈ: “ਮੈਂ ਕਦੀ ਵੀ ਤੈਨੂੰ ਨਹੀਂ ਛੱਡਾਂਗਾ ਅਤੇ ਨਾ ਹੀ ਕਦੀ ਤੈਨੂੰ ­ਤਿਆਗਾਂਗਾ।”



^ ਪੈਰਾ 19 (ਮੱਤੀ 5:8) “ਖ਼ੁਸ਼ ਹਨ ਸਾਫ਼ ਦਿਲ ਵਾਲੇ; ਕਿਉਂਕਿ ਉਹ ਪਰਮੇਸ਼ੁਰ ਨੂੰ ਦੇਖਣਗੇ।



^ ਪੈਰਾ 19 (2 ਕੁਰਿੰ. 4:2) ਪਰ ਅਸੀਂ ਬੇਈਮਾਨੀ ਤੇ ਬੇਸ਼ਰਮੀ ਭਰੇ ਕੰਮ ਕਰਨੇ ਛੱਡ ਦਿੱਤੇ ਹਨ। ਨਾਲੇ ਅਸੀਂ ਮੱਕਾਰੀਆਂ ਨਹੀਂ ਕਰਦੇ ਅਤੇ ਨਾ ਹੀ ਪਰਮੇਸ਼ੁਰ ਦੇ ਬਚਨ ਦੀਆਂ ਗੱਲਾਂ ਨੂੰ ਤੋੜ-ਮਰੋੜ ਕੇ ਪੇਸ਼ ਕਰਦੇ ਹਾਂ, ਸਗੋਂ ਲੋਕਾਂ ਨੂੰ ਉਹੀ ਦੱਸਦੇ ਹਾਂ ਜੋ ਇਸ ਵਿਚ ਲਿਖਿਆ ਹੈ। ਇਸ ਤਰ੍ਹਾਂ ਕਰ ਕੇ ਅਸੀਂ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿਚ ਸਾਰੇ ਲੋਕਾਂ ਸਾਮ੍ਹਣੇ ਚੰਗੀ ਮਿਸਾਲ ਬਣਦੇ ਹਾਂ।










[image: ਜਿਸ ਇਲਾਕੇ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਕੰਮ ’ਤੇ ਪਾਬੰਦੀ ਲੱਗੀ ਹੋਈ ਹੈ, ਉੱਥੇ ਉਹ ਹਨੇਰੇ ਤਹਿਖ਼ਾਨਿਆਂ ਵਿਚ ਮੀਟਿੰਗਾਂ ਕਰਦੇ ਹੋਏ]



“ਸਾਨੂੰ ਹੋਰ ਨਿਹਚਾ ਦੇ”


‘ਨਿਹਚਾ ਮਜ਼ਬੂਤ ਕਰਨ ਵਿਚ ਮੇਰੀ ਮਦਦ ਕਰੋ!’​—ਮਰ. 9:24.

ਗੀਤ: 54, 24

ਤੁਸੀਂ ਕੀ ਜਵਾਬ ਦਿਓਗੇ?


	ਆਪਣੀ ਨਿਹਚਾ ਮਜ਼ਬੂਤ ਕਰਨੀ ਕਿਉਂ ਜ਼ਰੂਰੀ ਹੈ?



	ਅਸੀਂ ਆਪਣੀ ਨਿਹਚਾ ਮਜ਼ਬੂਤ ਕਿਵੇਂ ਕਰ ਸਕਦੇ ਹਾਂ?



	ਅਸੀਂ ਕਿਵੇਂ ਦਿਖਾ ਸਕਦੇ ਹਾਂ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ?












 1. ਨਿਹਚਾ ਰੱਖਣੀ ਜ਼ਰੂਰੀ ਕਿਉਂ ਹੈ? (ਇਸ ਲੇਖ ਦੀ ਪਹਿਲੀ ਤਸਵੀਰ ਦੇਖੋ।)

ਕੀ ਤੁਸੀਂ ਕਦੇ ਆਪਣੇ ਆਪ ਨੂੰ ਪੱਛਿਆ ਹੈ, ‘ਕੀ ਯਹੋਵਾਹ ਮੈਨੂੰ ਮਹਾਂਕਸ਼ਟ ਦੌਰਾਨ ਬਚਾਉਣਾ ਚਾਹੇਗਾ?’ ਪੌਲੁਸ ਰਸੂਲ ਨੇ ਕਿਹਾ ਕਿ ਮਹਾਂਕਸ਼ਟ ਵਿੱਚੋਂ ਬਚਣ ਲਈ ਨਿਹਚਾ ਰੱਖਣੀ ਬਹੁਤ ਹੀ ਜ਼ਰੂਰੀ ਹੈ। ਉਸ ਨੇ ਕਿਹਾ: “ਨਿਹਚਾ ਤੋਂ ਬਿਨਾਂ ਪਰਮੇਸ਼ੁਰ ਨੂੰ ਖ਼ੁਸ਼ ਕਰਨਾ ਨਾਮੁਮਕਿਨ ਹੈ।” (ਇਬ. 11:6) ਸ਼ਾਇਦ ਇਹ ਗੱਲ ਮਾਮੂਲੀ ਜਿਹੀ ਲੱਗੇ, ਪਰ ਸੱਚਾਈ ਤਾਂ ਇਹ ਹੈ ਕਿ “ਸਾਰੇ ਲੋਕ ਨਿਹਚਾ ਨਹੀਂ ਕਰਦੇ।” (2 ਥੱਸ. 3:2) ਇਹ ਦੋ ਹਵਾਲੇ ਸਾਡੀ ਇਹ ਗੱਲ ਸਮਝਣ ਵਿਚ ਮਦਦ ਕਰਦੇ ਹਨ ਕਿ ਸਾਡੇ ਲਈ ਆਪਣੀ ਨਿਹਚਾ ਮਜ਼ਬੂਤ ਕਰਨੀ ਕਿੰਨੀ ਜ਼ਰੂਰੀ ਹੈ।

 2, 3. (ੳ) ਨਿਹਚਾ ਰੱਖਣੀ ਜ਼ਰੂਰੀ ਕਿਉਂ ਹੈ? (ਅ) ਅਸੀਂ ਹੁਣ ਕਿਨ੍ਹਾਂ ਗੱਲਾਂ ਉੱਤੇ ਚਰਚਾ ਕਰਾਂਗੇ?

2 ਪਤਰਸ ਰਸੂਲ ਨੇ “ਪਰਖੀ” ਨਿਹਚਾ ਬਾਰੇ ਗੱਲ ਕੀਤੀ। (1 ਪਤਰਸ 1:7 ਪੜ੍ਹੋ।) ਮਹਾਂਕਸ਼ਟ ਬਹੁਤ ਨੇੜੇ ਹੈ ਅਤੇ ‘ਅਸੀਂ ਅਜਿਹੇ ਨਿਹਚਾ ਕਰਨ ਵਾਲੇ ਇਨਸਾਨ’ ਬਣਨਾ ਚਾਹੁੰਦੇ ਹਾਂ ਜੋ ‘ਆਪਣੀਆਂ ਜਾਨਾਂ ਬਚਾਉਣਗੇ।’ (ਇਬ. 10:39) ਇਸ ਲਈ ਸਾਨੂੰ ਆਪਣੀ ਨਿਹਚਾ ਨੂੰ ਮਜ਼ਬੂਤ ਕਰਨ ਲਈ ਸਖ਼ਤ ਮਿਹਨਤ ਕਰਨ ਦੀ ਲੋੜ ਹੈ। ਜਦੋਂ ਸਾਡਾ ਰਾਜਾ ਯਿਸੂ ਮਸੀਹ ਪ੍ਰਗਟ ਹੋਵੇਗਾ ਉਸ ਵੇਲੇ ਅਸੀਂ ਉਨ੍ਹਾਂ ਲੋਕਾਂ ਵਿੱਚੋਂ ਹੋਣਾ ਚਾਹੁੰਦੇ ਹਾਂ ਜਿਨ੍ਹਾਂ ਨੂੰ ਇਨਾਮ ਮਿਲੇਗਾ। ਸੋ ਜਿੱਦਾਂ ਇਕ ਆਦਮੀ ਨੇ ਯਿਸੂ ਕੋਲ ਹੋਰ ਨਿਹਚਾ ਦੀ ਮੰਗ ਕੀਤੀ ਸੀ ਉਸੇ ਤਰ੍ਹਾਂ ਅਸੀਂ ਵੀ ਕਹਿ ਸਕਦੇ ਹਾਂ: “ਜੇ ਮੇਰੀ ਨਿਹਚਾ ਕਮਜ਼ੋਰ ਹੈ, ਤਾਂ ਇਸ ਨੂੰ ਮਜ਼ਬੂਤ ਕਰਨ ਵਿਚ ਮੇਰੀ ਮਦਦ ਕਰੋ!” (ਮਰ. 9:24) ਜਾਂ ਅਸੀਂ ਰਸੂਲਾਂ ਵਾਂਗ ਇਹ ਵੀ ਕਹਿ ਸਕਦੇ ਹਾਂ: “ਸਾਨੂੰ ਹੋਰ ਨਿਹਚਾ ਦੇ।”​—ਲੂਕਾ 17:5.

3 ਇਸ ਲੇਖ ਵਿਚ ਅਸੀਂ ਅੱਗੇ ਲਿਖੀਆਂ ਗੱਲਾਂ ਉੱਤੇ ਗੌਰ ਕਰਾਂਗੇ: ਅਸੀਂ ਆਪਣੀ ਨਿਹਚਾ ਕਿਵੇਂ ਮਜ਼ਬੂਤ ਕਰ ਸਕਦੇ ਹਾਂ, ਅਸੀਂ ਕਿਵੇਂ ਦਿਖਾ ਸਕਦੇ ਹਾਂ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ ਅਤੇ ਅਸੀਂ ਕਿਉਂ ਯਕੀਨ ਰੱਖ ਸਕਦੇ ਹਾਂ ਕਿ ਜਦੋਂ ਅਸੀਂ ਹੋਰ ਨਿਹਚਾ ਦੀ ਮੰਗ ਕਰਾਂਗੇ, ਤਾਂ ਪਰਮੇਸ਼ੁਰ ਸਾਨੂੰ ਨਿਹਚਾ ਦੇਵੇਗਾ?






ਨਿਹਚਾ ਮਜ਼ਬੂਤ ਕਰ ਕੇ ਪਰਮੇਸ਼ੁਰ ਨੂੰ ਖ਼ੁਸ਼ ਕਰੋ


 4. ਕਿਨ੍ਹਾਂ ਦੀਆਂ ਮਿਸਾਲਾਂ ਸਾਨੂੰ ਆਪਣੀ ਨਿਹਚਾ ਮਜ਼ਬੂਤ ਕਰਨ ਲਈ ਪ੍ਰੇਰਿਤ ਕਰ ਸਕਦੀਆਂ ਹਨ?

4 ਨਿਹਚਾ ਰੱਖਣੀ ਬਹੁਤ ਜ਼ਰੂਰੀ ਹੈ, ਇਸ ਲਈ ਯਹੋਵਾਹ ਨੇ ਬਾਈਬਲ ਵਿਚ ਨਿਹਚਾ ਦੀਆਂ ਬਹੁਤ ਸਾਰੀਆਂ ਮਿਸਾਲਾਂ ਦਰਜ ਕਰਾਈਆਂ ਹਨ। ਇਹ ‘ਸਾਨੂੰ ਸਿੱਖਿਆ ਦੇਣ ਲਈ ਹੀ ਲਿਖੀਆਂ ਗਈਆਂ ਸਨ।’ (ਰੋਮੀ. 15:4) ਅਬਰਾਹਾਮ, ਸਾਰਾਹ, ਇਸਹਾਕ, ਯਾਕੂਬ, ਮੂਸਾ, ਰਾਹਾਬ, ਗਿਦਾਊਨ, ਬਾਰਾਕ ਅਤੇ ਹੋਰ ਬਹੁਤ ਸਾਰੀਆਂ ਮਿਸਾਲਾਂ ਸਾਨੂੰ ਆਪਣੀ ਨਿਹਚਾ ਮਜ਼ਬੂਤ ਕਰਨ ਲਈ ਪ੍ਰੇਰਿਤ ਕਰ ਸਕਦੀਆਂ ਹਨ। (ਇਬ. 11:32-35) ਬੀਤੇ ਸਮੇਂ ਦੀਆਂ ਮਿਸਾਲਾਂ ਦੇ ਨਾਲ-ਨਾਲ ਅੱਜ ਵੀ ਸਾਡੇ ਕੋਲ ਉਨ੍ਹਾਂ ਭੈਣਾਂ-ਭਰਾਵਾਂ ਦੀਆਂ ਮਿਸਾਲਾਂ ਹਨ ਜਿਨ੍ਹਾਂ ਦੀ ਨਿਹਚਾ ਮਜ਼ਬੂਤ ਹੈ।*

 5. ਏਲੀਯਾਹ ਨੇ ਯਹੋਵਾਹ ਉੱਤੇ ਆਪਣੀ ਮਜ਼ਬੂਤ ਨਿਹਚਾ ਕਿਵੇਂ ਦਿਖਾਈ ਅਤੇ ਸਾਨੂੰ ਆਪਣੇ ਆਪ ਤੋਂ ਕੀ ਪੁੱਛਣਾ ਚਾਹੀਦਾ ਹੈ?

5 ਬਾਈਬਲ ਵਿਚ ਏਲੀਯਾਹ ਨਬੀ ਦੀ ਮਿਸਾਲ ਹੈ। ਜ਼ਰਾ ਗੌਰ ਕਰੋ ਕਿ ਉਸ ਨੇ ਪੰਜ ਹਾਲਾਤਾਂ ਵਿਚ ਯਹੋਵਾਹ ਉੱਤੇ ਆਪਣਾ ਮਜ਼ਬੂਤ ਵਿਸ਼ਵਾਸ ਕਿਵੇਂ ਦਿਖਾਇਆ। (1) ਜਦੋਂ ਏਲੀਯਾਹ ਨੇ ਅਹਾਬ ਰਾਜੇ ਨੂੰ ਦੱਸਿਆ ਕਿ ਯਹੋਵਾਹ ਸੋਕਾ ਪਾਏਗਾ, ਤਾਂ ਉਸ ਨੇ ਨਿਡਰ ਹੋ ਕੇ ਕਿਹਾ: “ਭਈ ਜੀਉਂਦੇ ਯਹੋਵਾਹ ਇਸਰਾਏਲ ਦੇ ਪਰਮੇਸ਼ੁਰ ਦੀ ਸੌਂਹ ਜਿਹ ਦੇ ਅੱਗੇ ਮੈਂ ਖੜਾ ਹਾਂ ਇਨ੍ਹਾਂ ਵਰਿਹਾਂ ਵਿੱਚ ਮੇਰੇ ਬਚਨ ਤੋਂ ਬਿਨਾ ਨਾ ਤ੍ਰੇਲ ਪਵੇਗੀ ਨਾ ਮੀਂਹ।” (1 ਰਾਜ. 17:1) (2) ਏਲੀਯਾਹ ਨੂੰ ਪੂਰਾ ਭਰੋਸਾ ਸੀ ਕਿ ਸੋਕੇ ਦੌਰਾਨ ਯਹੋਵਾਹ ਉਸ ਦੀਆਂ ਤੇ ਹੋਰਨਾਂ ਦੀਆਂ ਲੋੜਾਂ ਪੂਰੀਆਂ ਕਰੇਗਾ। (1 ਰਾਜ. 17:4, 5, 13, 14) (3) ਏਲੀਯਾਹ ਨੂੰ ਇਹ ਵੀ ਵਿਸ਼ਵਾਸ ਸੀ ਕਿ ਯਹੋਵਾਹ ਵਿਧਵਾ ਦੇ ਮੁੰਡੇ ਨੂੰ ਜ਼ਰੂਰ ਜੀਉਂਦਾ ਕਰੇਗਾ। (1 ਰਾਜ. 17:21) (4) ਉਸ ਨੂੰ ਜ਼ਰਾ ਵੀ ਸ਼ੱਕ ਨਹੀਂ ਸੀ ਕਿ ਕਰਮਲ ਪਹਾੜ ਉੱਤੇ ਯਹੋਵਾਹ ਦੀ ਅੱਗ ਉਸ ਵੱਲੋਂ ਚੜ੍ਹਾਈ ਬਲ਼ੀ ਨੂੰ ਭਸਮ ਕਰ ਦੇਵੇਗੀ। (1 ਰਾਜ. 18:​24, 37) (5) ਇੱਥੋਂ ਤਕ ਕਿ ਮੀਂਹ ਪੈਣ ਤੋਂ ਪਹਿਲਾਂ ਹੀ ਏਲੀਯਾਹ ਨੇ ਅਹਾਬ ਨੂੰ ਭਰੋਸੇ ਨਾਲ ਕਿਹਾ: “ਚੜ੍ਹ ਜਾਹ ਅਤੇ ਖਾ ਪੀ ਕਿਉਂ ਜੋ ਡਾਢੇ ਮੀਂਹ ਦੀ ਅਵਾਜ਼ ਆਈ ਹੈ।” (1 ਰਾਜ. 18:41) ਇਨ੍ਹਾਂ ਤਜਰਬਿਆਂ ਉੱਤੇ ਗੌਰ ਕਰਨ ਤੋਂ ਬਾਅਦ ਅਸੀਂ ਆਪਣੇ ਆਪ ਤੋਂ ਪੁੱਛੋ ਸਕਦੇ ਹਾਂ, ‘ਕੀ ਮੇਰੀ ਨਿਹਚਾ ਵੀ ਏਲੀਯਾਹ ਵਾਂਗ ਮਜ਼ਬੂਤ ਹੈ?’






ਅਸੀਂ ਨਿਹਚਾ ਮਜ਼ਬੂਤ ਕਰਨ ਲਈ ਕੀ ਕਰ ਸਕਦੇ ਹਾਂ?


 6. ਆਪਣੀ ਨਿਹਚਾ ਨੂੰ ਮਜ਼ਬੂਤ ਕਰਨ ਲਈ ਸਾਨੂੰ ਯਹੋਵਾਹ ਤੋਂ ਕਿਸ ਚੀਜ਼ ਦੀ ਲੋੜ ਹੈ?

6 ਅਸੀਂ ਆਪਣੀ ਨਿਹਚਾ ਖ਼ੁਦ ਮਜ਼ਬੂਤ ਨਹੀਂ ਕਰ ਸਕਦੇ, ਇਸ ਲਈ ਸਾਨੂੰ ਪਰਮੇਸ਼ੁਰ ਤੋਂ ਪਵਿੱਤਰ ਸ਼ਕਤੀ ਮੰਗਣੀ ਚਾਹੀਦੀ ਹੈ। ਕਿਉਂ? ਕਿਉਂਕਿ ਨਿਹਚਾ ਪਵਿੱਤਰ ਸ਼ਕਤੀ ਦਾ ਇਕ ਗੁਣ ਹੈ। (ਗਲਾ. 5:22) ਅਸੀਂ ਸਮਝਦਾਰੀ ਦਾ ਸਬੂਤ ਦਿੰਦੇ ਹਾਂ ਜਦੋਂ ਅਸੀਂ ਯਿਸੂ ਦੀ ਸਲਾਹ ਮੰਨ ਕੇ ਹੋਰ ਪਵਿੱਤਰ ਸ਼ਕਤੀ ਲਈ ਪ੍ਰਾਰਥਨਾ ਕਰਦੇ ਹਾਂ। ਯਿਸੂ ਨੇ ਵਾਅਦਾ ਕੀਤਾ ਸੀ ਕਿ ਯਹੋਵਾਹ “ਮੰਗਣ ਤੇ ਤੁਹਾਨੂੰ ਪਵਿੱਤਰ ਸ਼ਕਤੀ ਜ਼ਰੂਰ ਦੇਵੇਗਾ!”​—ਲੂਕਾ 11:13.

 7. ਸਮਝਾਓ ਕਿ ਅਸੀਂ ਆਪਣੀ ਨਿਹਚਾ ਮਜ਼ਬੂਤ ਕਿਵੇਂ ਕਰ ਸਕਦੇ ਹਾਂ।

7 ਪਰਮੇਸ਼ੁਰ ’ਤੇ ਨਿਹਚਾ ਮਜ਼ਬੂਤ ਕਰਨ ਤੋਂ ਬਾਅਦ ਸਾਨੂੰ ਇਸ ਨੂੰ ਬਰਕਰਾਰ ਰੱਖਣਾ ਚਾਹੀਦਾ ਹੈ। ਅਸੀਂ ਨਿਹਚਾ ਦੀ ਤੁਲਨਾ ਅੱਗ ਨਾਲ ਕਰ ਸਕਦੇ ਹਾਂ। ਜਦੋਂ ਅਸੀਂ ਅੱਗ ਬਾਲ਼ਦੇ ਹਾਂ, ਤਾਂ ਉਸ ਦੀਆਂ ਲਪਟਾਂ ਤੇਜ਼ ਹੁੰਦੀਆਂ ਹਨ। ਪਰ ਜੇ ਅਸੀਂ ਉਸ ਵਿਚ ਬਾਲ਼ਣ ਨਹੀਂ ਪਾਉਂਦੇ, ਤਾਂ ਹੌਲੀ-ਹੌਲੀ ਅੱਗ ਬੁੱਝ ਕੇ ਸੁਆਹ ਹੋ ਜਾਵੇਗੀ। ਪਰ ਜੇ ਅਸੀਂ ਲਗਾਤਾਰ ਅੱਗ ਵਿਚ ਬਾਲ਼ਣ ਪਾਉਂਦੇ ਰਹਿੰਦੇ ਹਾਂ, ਤਾਂ ਅਸੀਂ ਇਸ ਨੂੰ ਬਲ਼ਦੀ ਰੱਖ ਸਕਦੇ ਹਾਂ। ਇਸੇ ਤਰ੍ਹਾਂ ਸਾਡੀ ਨਿਹਚਾ ਨਾਲ ਵੀ ਹੈ। ਜੇ ਅਸੀਂ ਪਰਮੇਸ਼ੁਰ ਦਾ ਬਚਨ ਬਾਕਾਇਦਾ ਪੜ੍ਹਾਂਗੇ ਤੇ ਇਸ ਦੀ ਸਟੱਡੀ ਕਰਾਂਗੇ, ਤਾਂ ਬਾਈਬਲ ਅਤੇ ਯਹੋਵਾਹ ਲਈ ਸਾਡਾ ਪਿਆਰ ਵਧੇਗਾ। ਨਤੀਜੇ ਵਜੋਂ, ਅਸੀਂ ਆਪਣੀ ਨਿਹਚਾ ਬਰਕਰਾਰ ਤੇ ਮਜ਼ਬੂਤ ਰੱਖ ਸਕਾਂਗੇ।

 8. ਨਿਹਚਾ ਨੂੰ ਮਜ਼ਬੂਤ ਕਰਨ ਤੇ ਬਰਕਰਾਰ ਰੱਖਣ ਵਿਚ ਕਿਹੜੀਆਂ ਗੱਲਾਂ ਤੁਹਾਡੀ ਮਦਦ ਕਰਨਗੀਆਂ?

8 ਤੁਹਾਨੂੰ ਉਨ੍ਹਾਂ ਗੱਲਾਂ ਨਾਲ ਹੀ ਸੰਤੁਸ਼ਟ ਨਹੀਂ ਰਹਿਣਾ ਚਾਹੀਦਾ ਜੋ ਤੁਸੀਂ ਬਪਤਿਸਮੇ ਤੋਂ ਪਹਿਲਾਂ ਸਿੱਖੀਆਂ ਸਨ। (ਇਬ. 6:1, 2) ਮਿਸਾਲ ਲਈ, ਤੁਹਾਨੂੰ ਉਨ੍ਹਾਂ ਭਵਿੱਖਬਾਣੀਆਂ ਤੋਂ ਸਿੱਖਦੇ ਰਹਿਣਾ ਚਾਹੀਦਾ ਹੈ ਜੋ ਪੂਰੀਆਂ ਹੋ ਚੁੱਕੀਆਂ ਹਨ। ਇਹ ਤੁਹਾਡੀ ਨਿਹਚਾ ਨੂੰ ਮਜ਼ਬੂਤ ਕਰਨ ਤੇ ਬਰਕਰਾਰ ਰੱਖਣ ਵਿਚ ਮਦਦ ਕਰਨਗੀਆਂ। ਤੁਸੀਂ ਪਰਮੇਸ਼ੁਰ ਦਾ ਬਚਨ ਵਰਤ ਕੇ ਵੀ ਦੇਖ ਸਕਦੇ ਹੋ ਕਿ ਤੁਹਾਡੀ ਨਿਹਚਾ ਸੱਚ-ਮੁੱਚ ਮਜ਼ਬੂਤ ਹੈ ਕਿ ਨਹੀਂ।​—ਯਾਕੂਬ 1:25; 2:​24, 26 ਪੜ੍ਹੋ।

 9, 10. ਅੱਗੇ ਦੱਸੀਆਂ ਗੱਲਾਂ ਸਾਡੀ ਨਿਹਚਾ ਮਜ਼ਬੂਤ ਕਰਨ ਵਿਚ ਕਿਵੇਂ ਮਦਦ ਕਰਦੀਆਂ ਹਨ: (ੳ) ਚੰਗੇ ਦੋਸਤ? (ਅ) ਮੰਡਲੀ ਦੀਆਂ ਮੀਟਿੰਗਾਂ? (ੲ) ਪ੍ਰਚਾਰ?

9 ਪੌਲੁਸ ਰਸੂਲ ਨੇ ਕਿਹਾ ਕਿ ਮਸੀਹੀਆਂ ਨੂੰ ਇਕ-ਦੂਜੇ ਦੀ “ਨਿਹਚਾ ਤੋਂ ਹੌਸਲਾ” ਮਿਲ ਸਕਦਾ ਹੈ। (ਰੋਮੀ. 1:12) ਇਸ ਦਾ ਕੀ ਮਤਲਬ ਹੈ? ਜਦੋਂ ਅਸੀਂ ਆਪਣੇ ਭੈਣਾਂ-ਭਰਾਵਾਂ ਨਾਲ ਸਮਾਂ ਬਿਤਾਉਂਦੇ ਹਾਂ, ਤਾਂ ਅਸੀਂ ਇਕ-ਦੂਜੇ ਦੀ ਨਿਹਚਾ ਮਜ਼ਬੂਤ ਕਰ ਸਕਦੇ ਹਾਂ। ਇਹ ਖ਼ਾਸ ਕਰਕੇ ਉਦੋਂ ਸੱਚ ਹੁੰਦਾ ਹੈ ਜਦੋਂ ਅਸੀਂ ਅਜਿਹੇ ਭੈਣਾਂ-ਭਰਾਵਾਂ ਨਾਲ ਸਮਾਂ ਬਿਤਾਉਂਦੇ ਹਾਂ ਜਿਨ੍ਹਾਂ ਦੀ ਨਿਹਚਾ ‘ਪਰਖੀ’ ਗਈ ਹੈ। (ਯਾਕੂ. 1:3) ਬੁਰੇ ਦੋਸਤ ਸਾਡੀ ਨਿਹਚਾ ਦੀ ਬੇੜੀ ਡੋਬ ਦਿੰਦੇ ਹਨ, ਪਰ ਚੰਗੇ ਦੋਸਤ ਇਸ ਨੂੰ ਮਜ਼ਬੂਤ ਕਰਦੇ ਹਨ। (1 ਕੁਰਿੰ. 15:33) ਇਸੇ ਕਰਕੇ ਸਾਨੂੰ ਬਾਕਾਇਦਾ ਮੀਟਿੰਗਾਂ ’ਤੇ ਜਾਣ ਦੀ ਸਲਾਹ ਦਿੱਤੀ ਗਈ ਹੈ। ਉੱਥੇ ਅਸੀਂ “ਇਕ-ਦੂਜੇ ਨੂੰ ਹੌਸਲਾ ਦਿੰਦੇ” ਰਹਿ ਸਕਦੇ ਹਾਂ। (ਇਬਰਾਨੀਆਂ 10:24, 25 ਪੜ੍ਹੋ।) ਇਸ ਤੋਂ ਇਲਾਵਾ, ਮੀਟਿੰਗਾਂ ਵਿਚ ਮਿਲਦੀਆਂ ਸਲਾਹਾਂ ਤੋਂ ਸਾਡੀ ਨਿਹਚਾ ਮਜ਼ਬੂਤ ਹੁੰਦੀ ਹੈ। ਬਾਈਬਲ ਕਹਿੰਦੀ ਹੈ ਕਿ “ਨਿਹਚਾ ਸੰਦੇਸ਼ ਸੁਣਨ ਨਾਲ ਪੈਦਾ ਹੁੰਦੀ ਹੈ।” (ਰੋਮੀ. 10:17) ਸੋ ਆਪਣੇ ਆਪ ਨੂੰ ਪੁੱਛੋ, ‘ਕੀ ਮਸੀਹੀ ਮੀਟਿੰਗਾਂ ਮੇਰੀ ਜ਼ਿੰਦਗੀ ਦਾ ਹਿੱਸਾ ਹਨ?’

10 ਅਸੀਂ ਆਪਣੀ ਨਿਹਚਾ ਉਦੋਂ ਵੀ ਮਜ਼ਬੂਤ ਕਰਦੇ ਹਾਂ, ਜਦੋਂ ਅਸੀਂ ਦੂਜਿਆਂ ਨੂੰ ਬਾਈਬਲ ਤੋਂ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਦੇ ਹਾਂ ਅਤੇ ਇਸ ਬਾਰੇ ਸਿਖਾਉਂਦੇ ਹਾਂ। ਪਹਿਲੀ ਸਦੀ ਦੇ ਮਸੀਹੀਆਂ ਵਾਂਗ ਅਸੀਂ ਵੀ ਹਰ ਹਾਲਾਤ ਵਿਚ ਯਹੋਵਾਹ ’ਤੇ ਵਿਸ਼ਵਾਸ ਰੱਖਣਾ ਤੇ ਨਿਡਰ ਹੋ ਕੇ ਬੋਲਣਾ ਸਿੱਖਦੇ ਹਾਂ।​—ਰਸੂ. 4:17-20; 13:46.

11. ਕਾਲੇਬ ਤੇ ਯਹੋਸ਼ੁਆ ਦੀ ਨਿਹਚਾ ਮਜ਼ਬੂਤ ਕਿਉਂ ਸੀ ਅਤੇ ਅਸੀਂ ਉਨ੍ਹਾਂ ਵਰਗੇ ਕਿਵੇਂ ਬਣ ਸਕਦੇ ਹਾਂ?

11 ਯਹੋਵਾਹ ’ਤੇ ਸਾਡੀ ਨਿਹਚਾ ਉਦੋਂ ਵਧਦੀ ਹੈ, ਜਦੋਂ ਅਸੀਂ ਦੇਖਦੇ ਹਾਂ ਕਿ ਉਹ ਸਾਡੀ ਕਿਵੇਂ ਮਦਦ ਕਰਦਾ ਹੈ ਅਤੇ ਕਿਵੇਂ ਸਾਡੀਆਂ ਪ੍ਰਾਰਥਨਾਵਾਂ ਦਾ ਜਵਾਬ ਦਿੰਦਾ ਹੈ। ਕਾਲੇਬ ਤੇ ਯਹੋਸ਼ੁਆ ਨਾਲ ਇਹੀ ਹੋਇਆ ਸੀ। ਉਨ੍ਹਾਂ ਨੇ ਯਹੋਵਾਹ ’ਤੇ ਆਪਣੀ ਨਿਹਚਾ ਦਿਖਾਈ ਜਦੋਂ ਉਹ ਜਾਸੂਸਾਂ ਵਜੋਂ ਵਾਅਦਾ ਕੀਤੇ ਦੇਸ਼ ਵਿਚ ਗਏ। ਸਮੇਂ ਦੇ ਬੀਤਣ ਨਾਲ ਉਨ੍ਹਾਂ ਦੀ ਨਿਹਚਾ ਹਰ ਵਾਰ ਵਧੀ ਜਦੋਂ ਉਨ੍ਹਾਂ ਨੇ ਦੇਖਿਆ ਕਿ ਯਹੋਵਾਹ ਨੇ ਕਿਵੇਂ ਉਨ੍ਹਾਂ ਦੀ ਮਦਦ ਕੀਤੀ। ਯਹੋਸ਼ੁਆ ਇਜ਼ਰਾਈਲੀਆਂ ਨੂੰ ਪੂਰੇ ਭਰੋਸੇ ਨਾਲ ਕਹਿ ਸਕਿਆ “ਏਹਨਾਂ ਸਾਰਿਆਂ ਚੰਗਿਆਂ ਬਚਨਾਂ ਵਿੱਚ ਇੱਕ ਬਚਨ ਵੀ ਨਾ ਰਹਿ ਗਿਆ ਜਿਹੜਾ ਯਹੋਵਾਹ ਤੁਹਾਡਾ ਪਰਮੇਸ਼ੁਰ ਤੁਹਾਡੇ ਵਿਖੇ ਬੋਲਿਆ।” ਉਸ ਨੇ ਬਾਅਦ ਵਿਚ ਕਿਹਾ: “ਯਹੋਵਾਹ ਤੋਂ ਡਰੋ ਅਤੇ ਉਸ ਦੀ ਉਪਾਸਨਾ ਸਿਧਿਆਈ ਅਤੇ ਸਚਿਆਈ ਨਾਲ ਕਰੋ।” ਫਿਰ ਉਸ ਨੇ ਅੱਗੇ ਕਿਹਾ: “ਮੈਂ ਅਤੇ ਮੇਰਾ ਘਰਾਣਾ ਤਾਂ ਯਹੋਵਾਹ ਹੀ ਦੀ ਉਪਾਸਨਾ ਕਰਾਂਗੇ।” (ਯਹੋ. 23:14; 24:14, 15) ਜਦੋਂ ਅਸੀਂ ਯਹੋਵਾਹ ’ਤੇ ਭਰੋਸਾ ਰੱਖਦੇ ਹਾਂ ਅਤੇ ਦੇਖਦੇ ਹਾਂ ਕਿ ਉਹ ਸਾਡੀ ਕਿਵੇਂ ਮਦਦ ਕਰਦਾ ਹੈ, ਤਾਂ ਸਾਡੀ ਨਿਹਚਾ ਹੋਰ ਮਜ਼ਬੂਤ ਹੁੰਦੀ ਹੈ।​—ਜ਼ਬੂ. 34:8.






ਅਸੀਂ ਨਿਹਚਾ ਕਿਵੇਂ ਦਿਖਾ ਸਕਦੇ ਹਾਂ?


12. ਅਸੀਂ ਕਿਵੇਂ ਦਿਖਾ ਸਕਦੇ ਹਾਂ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ?

12 ਅਸੀਂ ਕਿਵੇਂ ਦਿਖਾ ਸਕਦੇ ਹਾਂ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ? ਚੇਲੇ ਯਾਕੂਬ ਨੇ ਕਿਹਾ: “ਮੈਂ ਤੈਨੂੰ ਆਪਣੇ ਕੰਮਾਂ ਰਾਹੀਂ ਦਿਖਾਵਾਂਗਾ ਕਿ ਮੈਂ ਨਿਹਚਾ ਕਰਦਾ ਹਾਂ।” (ਯਾਕੂ. 2:18) ਸਾਡੇ ਕੰਮਾਂ ਤੋਂ ਪਤਾ ਲੱਗਦਾ ਹੈ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ। ਆਓ ਦੇਖੀਏ ਕਿਵੇਂ।



[image: ਯਹੋਵਾਹ ਦੇ ਗਵਾਹਾਂ ਦਾ ਇਕ ਪਰਿਵਾਰ: 1. ਬਾਈਬਲ ਦੀ ਸਟੱਡੀ ਕਰਦਾ ਹੋਇਆ, 2. ਪ੍ਰਚਾਰ ਕਰਦਾ ਹੋਇਆ, 3. ਮਨੋਰੰਜਨ ਦਾ ਮਜ਼ਾ ਲੈਂਦਾ ਹੋਇਆ]
ਪ੍ਰਚਾਰ ਵਿਚ ਆਪਣੀ ਪੂਰੀ ਵਾਹ ਲਾਉਣ ਵਾਲੇ ਆਪਣੀ ਮਜ਼ਬੂਤ ਨਿਹਚਾ ਦਾ ਸਬੂਤ ਦਿੰਦੇ ਹਨ (ਪੈਰਾ 13 ਦੇਖੋ)





13. ਪ੍ਰਚਾਰ ਕਰ ਕੇ ਅਸੀਂ ਆਪਣੀ ਨਿਹਚਾ ਕਿਵੇਂ ਦਿਖਾਉਂਦੇ ਹਾਂ?

13 ਪ੍ਰਚਾਰ ਇਕ ਬਹੁਤ ਵਧੀਆ ਤਰੀਕਾ ਹੈ ਜਿਸ ਰਾਹੀਂ ਅਸੀਂ ਨਿਹਚਾ ਦਿਖਾ ਸਕਦੇ ਹਾਂ। ਕਿਉਂ? ਕਿਉਂਕਿ ਜਦੋਂ ਅਸੀਂ ਪ੍ਰਚਾਰ ਕਰਦੇ ਹਾਂ, ਤਾਂ ਅਸੀਂ ਦਿਖਾਉਂਦੇ ਹਾਂ ਕਿ ਸਾਨੂੰ ਭਰੋਸਾ ਹੈ ਕਿ ਅੰਤ ਨੇੜੇ ਹੈ ਅਤੇ ਇਹ “ਚਿਰ ਨਾ ਲਾਵੇਗਾ।” (ਹਬ. 2:3) ਇਹ ਜਾਣਨ ਲਈ ਕਿ ਸਾਡੀ ਨਿਹਚਾ ਮਜ਼ਬੂਤ ਹੈ, ਅਸੀਂ ਆਪਣੇ ਆਪ ਤੋਂ ਪੁੱਛ ਸਕਦੇ ਹਾਂ: ‘ਪ੍ਰਚਾਰ ਦਾ ਕੰਮ ਮੇਰੇ ਲਈ ਕਿੰਨਾ ਕੁ ਜ਼ਰੂਰੀ ਹੈ? ਕੀ ਮੈਂ ਦੂਜਿਆਂ ਨੂੰ ਪਰਮੇਸ਼ੁਰ ਬਾਰੇ ਦੱਸਣ ਲਈ ਆਪਣੀ ਪੂਰੀ ਵਾਹ ਲਾ ਰਿਹਾ ਹਾਂ? ਕੀ ਮੈਂ ਯਹੋਵਾਹ ਦੀ ਹੋਰ ਜ਼ਿਆਦਾ ਸੇਵਾ ਕਰਨ ਲਈ ਮੌਕੇ ਭਾਲਦਾ ਹਾਂ? (2 ਕੁਰਿੰ. 13:5) ਆਓ ਅਸੀਂ ‘ਆਪਣੇ ਮੂੰਹੋਂ ਨਿਹਚਾ ਦਾ ਐਲਾਨ’ ਯਾਨੀ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰ ਕੇ ਆਪਣੀ ਮਜ਼ਬੂਤ ਨਿਹਚਾ ਦਿਖਾਈਏ।​—ਰੋਮੀਆਂ 10:10 ਪੜ੍ਹੋ।

14, 15. (ੳ) ਅਸੀਂ ਹਰ ਰੋਜ਼ ਆਪਣੀ ਨਿਹਚਾ ਦਾ ਸਬੂਤ ਕਿਵੇਂ ਦੇ ਸਕਦੇ ਹਾਂ? (ਅ) ਇਕ ਤਜਰਬਾ ਦੱਸੋ ਜਿਸ ਵਿਚ ਕੰਮਾਂ ਰਾਹੀਂ ਨਿਹਚਾ ਦਿਖਾਈ ਗਈ ਹੈ।

14 ਅਸੀਂ ਹਰ ਰੋਜ਼ ਆਉਂਦੀਆਂ ਚੁਣੌਤੀਆਂ ਦਾ ਸਾਮ੍ਹਣਾ ਕਰ ਕੇ ਵੀ ਯਹੋਵਾਹ ’ਤੇ ਆਪਣੀ ਨਿਹਚਾ ਦਾ ਸਬੂਤ ਦਿੰਦੇ ਹਾਂ। ਜਦੋਂ ਅਸੀਂ ਗ਼ਰੀਬੀ, ਬੀਮਾਰੀ, ਨਿਰਾਸ਼ਾ, ਡਿਪਰੈਸ਼ਨ ਜਾਂ ਹੋਰ ਸਮੱਸਿਆਵਾਂ ਦਾ ਸਾਮ੍ਹਣਾ ਕਰਦੇ ਹਾਂ, ਤਾਂ ਸਾਨੂੰ ਨਿਹਚਾ ਰੱਖਣੀ ਚਾਹੀਦੀ ਹੈ ਕਿ ਯਹੋਵਾਹ ਤੇ ਯਿਸੂ “ਲੋੜ” ਵੇਲੇ ਸਾਡੀ ਮਦਦ ਕਰਨਗੇ। (ਇਬ. 4:16) ਜਦੋਂ ਅਸੀਂ ਯਹੋਵਾਹ ਤੋਂ ਮਦਦ ਮੰਗਦੇ ਹਾਂ, ਤਾਂ ਅਸੀਂ ਉਸ ਉੱਤੇ ਆਪਣੀ ਨਿਹਚਾ ਦਾ ਸਬੂਤ ਦਿੰਦੇ ਹਾਂ। ਯਿਸੂ ਨੇ ਕਿਹਾ ਕਿ ਅਸੀਂ ਯਹੋਵਾਹ ਨੂੰ “ਅੱਜ ਜੋਗੀ ਰੋਟੀ” ਦੇਣ ਲਈ ਪ੍ਰਾਰਥਨਾ ਕਰ ਸਕਦੇ ਹਾਂ। (ਲੂਕਾ 11:3) ਬਾਈਬਲ ਵਿਚ ਦਿੱਤੇ ਬਿਰਤਾਂਤਾਂ ਤੋਂ ਸਬੂਤ ਮਿਲਦਾ ਹੈ ਕਿ ਯਹੋਵਾਹ ਸਾਡੀ ਹਰ ਲੋੜ ਪੂਰੀ ਕਰ ਸਕਦਾ ਹੈ। ਮਿਸਾਲ ਲਈ, ਇਜ਼ਰਾਈਲ ਵਿਚ ਸੋਕੇ ਦੌਰਾਨ ਯਹੋਵਾਹ ਨੇ ਏਲੀਯਾਹ ਨੂੰ ਰੋਟੀ ਅਤੇ ਪਾਣੀ ਦਿੱਤਾ। ਬਾਈਬਲ ਦੱਸਦੀ ਹੈ ਕਿ “ਪਹਾੜੀ ਕਾਂ ਉਹ ਦੇ ਲਈ ਰੋਟੀ ਤੇ ਮਾਸ ਸਵੇਰ ਨੂੰ ਅਤੇ ਰੋਟੀ ਤੇ ਮਾਸ ਸ਼ਾਮ ਨੂੰ ਲਿਆਉਂਦੇ ਰਹੇ ਅਤੇ ਉਹ ਉਸ ਨਾਲੇ ਤੋਂ ਪਾਣੀ ਪੀ ਲੈਂਦਾ ਸੀ।” (1 ਰਾਜ. 17:​3-6) ਅਸੀਂ ਨਿਹਚਾ ਕਰਦੇ ਹਾਂ ਕਿ ਯਹੋਵਾਹ ਸਾਡੀਆਂ ਵੀ ਲੋੜਾਂ ਪੂਰੀਆਂ ਕਰ ਸਕਦਾ ਹੈ।



[image: ਇਕ ਮਸੀਹੀ ਭੈਣ: 1. ਆਪਣੇ ਬੱਚੇ ਦੇ ਪੰਘੂੜੇ ਲਾਗੇ ਪ੍ਰਾਰਥਨਾ ਕਰਦੀ ਹੋਈ, 2. ਆਪਣੇ ਬੱਚੇ ਨੂੰ ਖਿਲਾਉਂਦੀ ਹੋਈ, 3. ਆਪਣੇ ਬੱਚੇ ਨੂੰ ਰੇੜ੍ਹੀ ਵਿਚ ਲੈ ਕੇ ਜਾਂਦੀ ਹੋਈ]
ਹਰ ਰੋਜ਼ ਆਉਂਦੀਆਂ ਚੁਣੌਤੀਆਂ ਦਾ ਸਾਮ੍ਹਣਾ ਕਰ ਕੇ ਅਸੀਂ ਆਪਣੀ ਨਿਹਚਾ ਦਾ ਸਬੂਤ ਦਿੰਦੇ ਹਾਂ (ਪੈਰਾ 14 ਦੇਖੋ)





15 ਸਾਨੂੰ ਪੂਰਾ ਭਰੋਸਾ ਹੈ ਕਿ ਜਦੋਂ ਅਸੀਂ ਬਾਈਬਲ ਦੇ ਅਸੂਲ ਆਪਣੀ ਜ਼ਿੰਦਗੀ ਵਿਚ ਲਾਗੂ ਕਰਾਂਗੇ, ਤਾਂ ਅਸੀਂ ਆਪਣੇ ਪਰਿਵਾਰ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰ ਸਕਾਂਗੇ। ਏਸ਼ੀਆ ਦੀ ਰਹਿਣ ਵਾਲੀ ਰਿਬੈਕਾ ਨਾਂ ਦੀ ਇਕ ਵਿਆਹੀ ਭੈਣ ਦੱਸਦੀ ਹੈ ਕਿ ਕਿਵੇਂ ਉਸ ਨੇ ਤੇ ਉਸ ਦੇ ਪਰਿਵਾਰ ਨੇ ਮੱਤੀ 6:33 ਅਤੇ ਕਹਾਉਤਾਂ 10:4 ਵਿਚ ਦਿੱਤੇ ਅਸੂਲਾਂ ਨੂੰ ਲਾਗੂ ਕੀਤਾ। ਉਹ ਕਹਿੰਦੀ ਹੈ ਕਿ ਉਸ ਦੇ ਪਤੀ ਦੇ ਕੰਮ ਕਰਕੇ ਯਹੋਵਾਹ ਨਾਲ ਉਨ੍ਹਾਂ ਦਾ ਰਿਸ਼ਤਾ ਕਮਜ਼ੋਰ ਹੋ ਸਕਦਾ ਸੀ। ਸੋ ਉਸ ਦੇ ਪਤੀ ਨੇ ਆਪਣਾ ਕੰਮ ਛੱਡ ਦਿੱਤਾ। ਪਰ ਉਨ੍ਹਾਂ ਦੇ ਚਾਰ ਬੱਚੇ ਸਨ, ਇਸ ਲਈ ਉਨ੍ਹਾਂ ਨੇ ਖਾਣਾ ਬਣਾ ਕੇ ਵੇਚਣਾ ਸ਼ੁਰੂ ਕਰ ਦਿੱਤਾ। ਉਨ੍ਹਾਂ ਦੀ ਸਖ਼ਤ ਮਿਹਨਤ ਕਰਕੇ ਉਨ੍ਹਾਂ ਕੋਲ ਹਮੇਸ਼ਾ ਆਪਣੇ ਪਰਿਵਾਰ ਦੀਆਂ ਜ਼ਰੂਰਤਾਂ ਪੂਰੀਆਂ ਕਰਨ ਜੋਗੇ ਪੈਸੇ ਹੁੰਦੇ ਸਨ। ਉਹ ਕਹਿੰਦੀ ਹੈ: “ਅਸੀਂ ਮਹਿਸੂਸ ਕੀਤਾ ਕਿ ਯਹੋਵਾਹ ਨੇ ਸਾਨੂੰ ਕਦੀ ਨਹੀਂ ਛੱਡਿਆ। ਅਸੀਂ ਕਦੇ ਵੀ ਭੁੱਖੇ ਨਹੀਂ ਸੁੱਤੇ।” ਕੀ ਤੁਹਾਡਾ ਵੀ ਕੋਈ ਇਸ ਤਰ੍ਹਾਂ ਦਾ ਤਜਰਬਾ ਹੈ ਜਿਸ ਕਰਕੇ ਤੁਹਾਡੀ ਨਿਹਚਾ ਮਜ਼ਬੂਤ ਹੋਈ ਹੈ?

16. ਜੇ ਅਸੀਂ ਪਰਮੇਸ਼ੁਰ ’ਤੇ ਭਰੋਸਾ ਰੱਖਾਂਗੇ, ਤਾਂ ਕੀ ਹੋਵੇਗਾ?

16 ਸਾਨੂੰ ਕਦੀ ਵੀ ਸ਼ੱਕ ਨਹੀਂ ਕਰਨਾ ਚਾਹੀਦਾ ਕਿ ਜੇ ਅਸੀਂ ਯਹੋਵਾਹ ਦੀ ਸੇਧ ਅਨੁਸਾਰ ਚੱਲਾਂਗੇ, ਤਾਂ ਉਹ ਸਾਡੀ ਜ਼ਰੂਰ ਮਦਦ ਕਰੇਗਾ। ਪੌਲੁਸ ਨੇ ਹਬੱਕੂਕ ਦੇ ਸ਼ਬਦਾਂ ਦਾ ਹਵਾਲਾ ਦਿੱਤਾ ਜਦੋਂ ਉਸ ਨੇ ਕਿਹਾ: “ਧਰਮੀ ਆਪਣੀ ਨਿਹਚਾ ਸਦਕਾ ਜੀਉਂਦਾ ਰਹੇਗਾ।” (ਗਲਾ. 3:11; ਹਬ. 2:4) ਇਸ ਕਰਕੇ ਸਾਨੂੰ ਉਸ ਉੱਤੇ ਮਜ਼ਬੂਤ ਨਿਹਚਾ ਰੱਖਣੀ ਚਾਹੀਦੀ ਹੈ ਜੋ ਸੱਚ-ਮੁੱਚ ਸਾਡੀ ਮਦਦ ਕਰ ਸਕਦਾ ਹੈ। ਪੌਲੁਸ ਸਾਨੂੰ ਯਾਦ ਕਰਾਉਂਦਾ ਹੈ ਕਿ “ਪਰਮੇਸ਼ੁਰ ਦੀ ਸ਼ਕਤੀ ਸਾਡੇ ਅੰਦਰ ਕੰਮ ਕਰ ਰਹੀ ਹੈ ਤੇ ਉਹ ਇਸੇ ਸ਼ਕਤੀ ਨੂੰ ਵਰਤ ਕੇ ਸਾਡੀਆਂ ਮੰਗਾਂ ਅਤੇ ਸੋਚਾਂ ਤੋਂ ਵੀ ਕਿਤੇ ਵੱਧ ਸਾਡੇ ਲਈ ਕਰ ਸਕਦਾ ਹੈ।” (ਅਫ਼. 3:20) ਯਹੋਵਾਹ ਦੇ ਸੇਵਕ ਉਸ ਦੀ ਇੱਛਾ ਪੂਰੀ ਕਰਨ ਲਈ ਜੋ ਕਰ ਸਕਦੇ ਹਨ ਉਹ ਕਰਦੇ ਹਨ, ਪਰ ਉਹ ਆਪਣੀਆਂ ਹੱਦਾਂ  ਪਛਾਣਦੇ ਹਨ। ਅਸੀਂ ਕਿੰਨੇ ਸ਼ੁਕਰਗੁਜ਼ਾਰ ਹਾਂ ਕਿ ਪਰਮੇਸ਼ੁਰ ਸਾਡੇ ਨਾਲ ਹੈ ਅਤੇ ਉਹ ਸਾਡੀਆਂ ਕੋਸ਼ਿਸ਼ਾਂ ’ਤੇ ਬਰਕਤ ਵਰਸਾ ਰਿਹਾ ਹੈ।






ਨਿਹਚਾ ਲਈ ਕੀਤੀਆਂ ਪ੍ਰਾਰਥਨਾਵਾਂ ਦਾ ਜਵਾਬ


17. (ੳ) ਯਿਸੂ ਨੇ ਰਸੂਲਾਂ ਨੂੰ ਕਿਵੇਂ ਜਵਾਬ ਦਿੱਤਾ? (ਅ) ਅਸੀਂ ਕਿਉਂ ਉਮੀਦ ਕਰ ਸਕਦੇ ਹਾਂ ਕਿ ਯਹੋਵਾਹ ਹੋਰ ਨਿਹਚਾ ਲਈ ਕੀਤੀਆਂ ਸਾਡੀਆਂ ਪ੍ਰਾਰਥਨਾਵਾਂ ਦੇ ਜਵਾਬ ਦੇਵੇਗਾ?

17 ਇਹ ਸਾਰਾ ਕੁਝ ਸਿੱਖਣ ਤੋਂ ਬਾਅਦ ਅਸੀਂ ਸ਼ਾਇਦ ਰਸੂਲਾਂ ਵਾਂਗ ਮਹਿਸੂਸ ਕਰੀਏ ਜਦੋਂ ਉਨ੍ਹਾਂ ਨੇ ਯਿਸੂ ਨੂੰ ਕਿਹਾ ਸੀ: “ਸਾਨੂੰ ਹੋਰ ਨਿਹਚਾ ਦੇ।” (ਲੂਕਾ 17:5) ਯਿਸੂ ਨੇ ਰਸੂਲਾਂ ਨੂੰ ਪੰਤੇਕੁਸਤ 33 ਈਸਵੀ ਨੂੰ ਇਕ ਖ਼ਾਸ ਤਰੀਕੇ ਨਾਲ ਜਵਾਬ ਦਿੱਤਾ ਜਦੋਂ ਉਨ੍ਹਾਂ ’ਤੇ ਪਵਿੱਤਰ ਸ਼ਕਤੀ ਆਈ ਅਤੇ ਉਹ ਪਰਮੇਸ਼ੁਰ ਦੇ ਮਕਸਦ ਦੀਆਂ ਡੂੰਘੀਆਂ ਸੱਚਾਈਆਂ ਨੂੰ ਸਮਝ ਸਕੇ। ਇਸ ਕਰਕੇ ਉਨ੍ਹਾਂ ਦੀ ਨਿਹਚਾ ਮਜ਼ਬੂਤ ਹੋਈ। ਇਸ ਦਾ ਕੀ ਨਤੀਜਾ ਨਿਕਲਿਆ? ਉਸ ਸਮੇਂ ਤੋਂ ਉਨ੍ਹਾਂ ਨੇ ਦੂਰ-ਦੂਰ ਤਕ ਪ੍ਰਚਾਰ ਕਰਨਾ ਸ਼ੁਰੂ ਕਰ ਦਿੱਤਾ ਜੋ ਪਹਿਲਾਂ ਕਦੇ ਨਹੀਂ ਹੋਇਆ ਸੀ। (ਕੁਲੁ. 1:23) ਕੀ ਅਸੀਂ ਉਮੀਦ ਕਰ ਸਕਦੇ ਹਾਂ ਕਿ ਹੋਰ ਨਿਹਚਾ ਲਈ ਕੀਤੀਆਂ ਸਾਡੀਆਂ ਪ੍ਰਾਰਥਨਾਵਾਂ ਦੇ ਜਵਾਬ ਮਿਲਣਗੇ? ਯਹੋਵਾਹ ਸਾਡੇ ਨਾਲ ਵਾਅਦਾ ਕਰਦਾ ਹੈ ਕਿ ਜਦੋਂ “ਅਸੀਂ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਪ੍ਰਾਰਥਨਾ ਵਿਚ ਜੋ ਵੀ ਮੰਗਦੇ ਹਾਂ, ਉਹ ਸਾਡੀ ਸੁਣਦਾ ਹੈ।”​—1 ਯੂਹੰ. 5:14.

18. ਯਹੋਵਾਹ ਨਿਹਚਾ ਮਜ਼ਬੂਤ ਕਰਨ ਵਾਲਿਆਂ ਨੂੰ ਕਿਵੇਂ ਬਰਕਤ ਦਿੰਦਾ ਹੈ?

18 ਜਦੋਂ ਅਸੀਂ ਯਹੋਵਾਹ ’ਤੇ ਪੂਰਾ ਭਰੋਸਾ ਰੱਖਾਂਗੇ, ਤਾਂ ਉਹ ਸਾਡੇ ਤੋਂ ਖ਼ੁਸ਼ ਹੋਵੇਗਾ। ਉਹ ਹੋਰ ਨਿਹਚਾ ਲਈ ਕੀਤੀਆਂ ਸਾਡੀਆਂ ਪ੍ਰਾਰਥਨਾਵਾਂ ਦੇ ਜਵਾਬ ਦੇਵੇਗਾ, ਸਾਡੀ ਨਿਹਚਾ ਹੋਰ ਮਜ਼ਬੂਤ ਹੋਵੇਗੀ ਅਤੇ ਅਸੀਂ “ਪਰਮੇਸ਼ੁਰ ਦੇ ਰਾਜ ਵਿਚ ਜਾਣ ਦੇ ਯੋਗ” ਗਿਣੇ ਜਾਵਾਂਗੇ।​—2 ਥੱਸ. 1:3, 5.







^ ਪੈਰਾ 4 ਫੋਰੈੱਸਟ ਲੀ (1 ਮਾਰਚ 2001 ਪਹਿਰਾਬੁਰਜ), ਔਰੀਸਟੌਟਲੀਸ ਔਪੌਸਟੋਲੀਡੀਸ (1 ਫਰਵਰੀ 2002 ਪਹਿਰਾਬੁਰਜ), ਏਨੇਲੇਸ ਮਜ਼ਾਂਗਾ (1 ਸਤੰਬਰ 2003 ਪਹਿਰਾਬੁਰਜ) ਅਤੇ ਜੈਕ ਯੋਹਾਨਸੰਨ (8 ਅਕਤੂਬਰ 1998 ਜਾਗਰੂਕ ਬਣੋ!) ਦੀਆਂ ਜੀਵਨੀਆਂ ਦੇਖੋ।






^ (ਮਰ. 9:24) ਉਸੇ ਵੇਲੇ ਮੁੰਡੇ ਦੇ ਪਿਤਾ ਨੇ ਉੱਚੀ-ਉੱਚੀ ਕਿਹਾ: “ਮੈਂ ਨਿਹਚਾ ਕਰਦਾ ਹਾਂ! ਪਰ ਜੇ ਮੇਰੀ ਨਿਹਚਾ ਕਮਜ਼ੋਰ ਹੈ, ਤਾਂ ਇਸ ਨੂੰ ਮਜ਼ਬੂਤ ਕਰਨ ਵਿਚ ਮੇਰੀ ਮਦਦ ਕਰੋ!”



^ ਪੈਰਾ 1 (ਇਬ. 11:6) ਸੋ ਨਿਹਚਾ ਤੋਂ ਬਿਨਾਂ ਪਰਮੇਸ਼ੁਰ ਨੂੰ ਖ਼ੁਸ਼ ਕਰਨਾ ਨਾਮੁਮਕਿਨ ਹੈ ਕਿਉਂਕਿ ਜਿਹੜਾ ਪਰਮੇਸ਼ੁਰ ਦੇ ਹਜ਼ੂਰ ਆਉਂਦਾ ਹੈ, ਉਸ ਲਈ ਵਿਸ਼ਵਾਸ ਕਰਨਾ ਜ਼ਰੂਰੀ ਹੈ ਕਿ ਪਰਮੇਸ਼ੁਰ ਸੱਚ-ਮੁੱਚ ਹੈ ਅਤੇ ਉਹ ਉਨ੍ਹਾਂ ਸਾਰਿਆਂ ਨੂੰ ਇਨਾਮ ਦਿੰਦਾ ਹੈ ਜਿਹੜੇ ਜੀ-ਜਾਨ ਨਾਲ ਉਸ ਦੀ ਇੱਛਾ ਪੂਰੀ ਕਰਨ ਦੀ ਕੋਸ਼ਿਸ਼ ਕਰਦੇ ਹਨ।



^ ਪੈਰਾ 1 (2 ਥੱਸ. 3:2) ਅਤੇ ਇਹ ਵੀ ਪ੍ਰਾਰਥਨਾ ਕਰੋ ਕਿ ਪਰਮੇਸ਼ੁਰ ਸਾਨੂੰ ਖ਼ਤਰਨਾਕ ਅਤੇ ਦੁਸ਼ਟ ਇਨਸਾਨਾਂ ਤੋਂ ਬਚਾਵੇ, ਕਿਉਂਕਿ ਸਾਰੇ ਲੋਕ ਨਿਹਚਾ ਨਹੀਂ ਕਰਦੇ।



^ ਪੈਰਾ 2 (1 ਪਤ. 1:7) ਇਨ੍ਹਾਂ ਅਜ਼ਮਾਇਸ਼ਾਂ ਰਾਹੀਂ ਤੁਹਾਡੀ ਨਿਹਚਾ ਪਰਖੀ ਜਾਂਦੀ ਹੈ ਅਤੇ ਇਸ ਵਿਚ ਨਿਖਾਰ ਆਉਂਦਾ ਹੈ। ਇਸ ਨਿਹਚਾ ਦਾ ਮੁੱਲ ਸੋਨੇ ਨਾਲੋਂ ਕਿਤੇ ਵੱਧ ਹੁੰਦਾ ਹੈ ਕਿਉਂਕਿ ਸੋਨਾ ਅੱਗ ਵਿਚ ਸ਼ੁੱਧ ਕੀਤੇ ਜਾਣ ਦੇ ਬਾਵਜੂਦ ਵੀ ਨਾਸ਼ ਹੋ ਜਾਂਦਾ ਹੈ। ਇਸ ਨਿਹਚਾ ਕਰਕੇ ਤੁਹਾਨੂੰ ਯਿਸੂ ਮਸੀਹ ਦੇ ਪ੍ਰਗਟ ਹੋਣ ਵੇਲੇ ਵਡਿਆਈ, ਮਹਿਮਾ ਅਤੇ ਸਤਿਕਾਰ ਮਿਲੇ।



^ ਪੈਰਾ 2 (ਇਬ. 10:39) ਅਸੀਂ ਅਜਿਹੇ ਇਨਸਾਨ ਨਹੀਂ ਹਾਂ ਜਿਹੜੇ ਪਿੱਛੇ ਹਟ ਕੇ ਵਿਨਾਸ਼ ਵੱਲ ਜਾਂਦੇ ਹਨ। ਇਸ ਦੀ ਬਜਾਇ, ਅਸੀਂ ਨਿਹਚਾ ਕਰਨ ਵਾਲੇ ਇਨਸਾਨ ਹਾਂ ਅਤੇ ਇਸ ਕਰਕੇ ਅਸੀਂ ਆਪਣੀਆਂ ਜਾਨਾਂ ਬਚਾਵਾਂਗੇ।



^ ਪੈਰਾ 2 (ਮਰ. 9:24) ਉਸੇ ਵੇਲੇ ਮੁੰਡੇ ਦੇ ਪਿਤਾ ਨੇ ਉੱਚੀ-ਉੱਚੀ ਕਿਹਾ: “ਮੈਂ ਨਿਹਚਾ ਕਰਦਾ ਹਾਂ! ਪਰ ਜੇ ਮੇਰੀ ਨਿਹਚਾ ਕਮਜ਼ੋਰ ਹੈ, ਤਾਂ ਇਸ ਨੂੰ ਮਜ਼ਬੂਤ ਕਰਨ ਵਿਚ ਮੇਰੀ ਮਦਦ ਕਰੋ!”



^ ਪੈਰਾ 2 (ਲੂਕਾ 17:5) ਹੁਣ ਰਸੂਲਾਂ ਨੇ ਪ੍ਰਭੂ ਨੂੰ ਕਿਹਾ: “ਸਾਨੂੰ ਹੋਰ ਨਿਹਚਾ ਦੇ।”



^ ਪੈਰਾ 4 (ਰੋਮੀ. 15:4) ਜੋ ਵੀ ਪਹਿਲਾਂ ਲਿਖਿਆ ਗਿਆ ਸੀ, ਉਹ ਸਾਨੂੰ ਸਿੱਖਿਆ ਦੇਣ ਲਈ ਹੀ ਲਿਖਿਆ ਗਿਆ ਸੀ। ਇਹ ਸਿੱਖਿਆ ਮੁਸ਼ਕਲਾਂ ਦੌਰਾਨ ਧੀਰਜ ਰੱਖਣ ਵਿਚ ਸਾਡੀ ਮਦਦ ਕਰਦੀ ਹੈ ਅਤੇ ਸਾਨੂੰ ਧਰਮ-ਗ੍ਰੰਥ ਤੋਂ ਦਿਲਾਸਾ ਮਿਲਦਾ ਹੈ ਅਤੇ ਇਸ ਧੀਰਜ ਅਤੇ ਦਿਲਾਸੇ ਕਰਕੇ ਸਾਨੂੰ ਉਮੀਦ ਮਿਲਦੀ ਹੈ।



^ ਪੈਰਾ 4 (ਇਬ. 11:32-35) ਮੈਂ ਹੋਰ ਕਿਨ੍ਹਾਂ-ਕਿਨ੍ਹਾਂ ਬਾਰੇ ਦੱਸਾਂ? ਜੇ ਮੈਂ ਗਿਦਾਊਨ, ਬਾਰਾਕ, ਸਮਸੂਨ, ਯਿਫ਼ਤਾਹ, ਦਾਊਦ, ਸਮੂਏਲ ਤੇ ਹੋਰ ਨਬੀਆਂ ਬਾਰੇ ਗੱਲ ਕਰਾਂ, ਤਾਂ ਸਮਾਂ ਘੱਟ ਪੈ ਜਾਵੇਗਾ। 33 ਉਨ੍ਹਾਂ ਨੇ ਨਿਹਚਾ ਨਾਲ ਰਾਜਿਆਂ ਨੂੰ ਜਿੱਤਿਆ, ਉਨ੍ਹਾਂ ਨੇ ਉਹੀ ਕੀਤਾ ਜੋ ਪਰਮੇਸ਼ੁਰ ਦੀਆਂ ਨਜ਼ਰਾਂ ਵਿਚ ਸਹੀ ਸੀ, ਉਨ੍ਹਾਂ ਨਾਲ ਵਾਅਦੇ ਕੀਤੇ ਗਏ, ਉਨ੍ਹਾਂ ਨੇ ਸ਼ੇਰਾਂ ਦੇ ਮੂੰਹ ਬੰਦ ਕੀਤੇ, 34 ਅੱਗ ਦੇ ਸੇਕ ਨੂੰ ਠੰਢਾ ਕੀਤਾ, ਉਹ ਤਲਵਾਰ ਦੇ ਵਾਰ ਤੋਂ ਬਚੇ, ਕਮਜ਼ੋਰ ਘੜੀਆਂ ਵਿਚ ਉਨ੍ਹਾਂ ਨੂੰ ਤਾਕਤਵਰ ਬਣਾਇਆ ਗਿਆ, ਉਨ੍ਹਾਂ ਨੇ ਬਹਾਦਰੀ ਨਾਲ ਲੜਾਈਆਂ ਲੜੀਆਂ ਤੇ ਦੁਸ਼ਮਣਾਂ ਦੀਆਂ ਫ਼ੌਜਾਂ ਨੂੰ ਭਜਾ ਦਿੱਤਾ। 35 ਤੀਵੀਆਂ ਦੇ ਘਰ ਦਿਆਂ ਨੂੰ ਦੁਬਾਰਾ ਜੀਉਂਦਾ ਕੀਤਾ ਗਿਆ; ਪਰ ਹੋਰਾਂ ਆਦਮੀਆਂ ਨੂੰ ਤੜਫਾ-ਤੜਫਾ ਕੇ ਮਾਰਿਆ ਗਿਆ ਕਿਉਂਕਿ ਉਨ੍ਹਾਂ ਨੇ ਆਪਣੀ ਨਿਹਚਾ ਛੱਡ ਕੇ ਆਪਣੀ ਜਾਨ ਬਚਾਉਣ ਦੀ ਕੋਸ਼ਿਸ਼ ਨਹੀਂ ਕੀਤੀ, ਤਾਂਕਿ ਉਨ੍ਹਾਂ ਨੂੰ ਜੀਉਂਦਾ ਹੋਣ ਤੋਂ ਬਾਅਦ ਦੁਬਾਰਾ ਮਰਨਾ ਨਾ ਪਵੇ।



^ ਪੈਰਾ 5 (1 ਰਾਜ. 17:1) Now E·liʹjah the Tishʹbite, an inhabitant of Gilʹe·ad, said to Aʹhab: “As surely as Jehovah the God of Israel whom I serve is living, during these years there will be no dew or rain except by my word!”




^ ਪੈਰਾ 5 (1 ਰਾਜ. 17:4, 5) You should drink from the stream, and I will command the ravens to supply you food there.” 5 He immediately went and did according to the word of Jehovah; he went and stayed by the Valley of Cheʹrith, east of the Jordan.




^ ਪੈਰਾ 5 (1 ਰਾਜ. 17:13, 14) Then E·liʹjah said to her: “Do not be afraid. Go in and do as you said. But first make me a small round loaf of bread with what is there, and bring it out to me. Then you can make something afterward for you and your son. 14 For this is what Jehovah the God of Israel says: ‘The large jar of flour will not run out, and the small jar of oil will not run dry until the day Jehovah makes it rain on the surface of the ground.’”




^ ਪੈਰਾ 5 (1 ਰਾਜ. 17:21) Then he stretched himself out over the child three times and called out to Jehovah: “O Jehovah my God, please, let this child’s life come back into him.”




^ ਪੈਰਾ 5 (1 ਰਾਜ. 18:24) Then you must call on the name of your god, and I will call on the name of Jehovah. The God who answers by fire will show that he is the true God.” To this all the people answered: “What you say is good.”




^ ਪੈਰਾ 5 (1 ਰਾਜ. 18:37) Answer me, O Jehovah! Answer me so that this people may know that you, Jehovah, are the true God and that you are turning their hearts back to you.”




^ ਪੈਰਾ 5 (1 ਰਾਜ. 18:41) E·liʹjah now said to Aʹhab: “Go up, eat and drink, for there is the sound of a heavy downpour.”




^ ਪੈਰਾ 6 (ਗਲਾ. 5:22) ਦੂਜੇ ਪਾਸੇ, ਪਵਿੱਤਰ ਸ਼ਕਤੀ ਅਨੁਸਾਰ ਚੱਲ ਕੇ ਇਹ ਗੁਣ ਪੈਦਾ ਹੁੰਦੇ ਹਨ: ਪਿਆਰ, ਖ਼ੁਸ਼ੀ, ਸ਼ਾਂਤੀ, ਸਹਿਣਸ਼ੀਲਤਾ, ਦਇਆ, ਭਲਾਈ, ਨਿਹਚਾ,



^ ਪੈਰਾ 6 (ਲੂਕਾ 11:13) ਇਸ ਲਈ, ਜੇ ਤੁਸੀਂ ਬੁਰੇ ਹੁੰਦੇ ਹੋਏ ਵੀ ਆਪਣੇ ਬੱਚਿਆਂ ਨੂੰ ਚੰਗੀਆਂ ਚੀਜ਼ਾਂ ਦੇਣੀਆਂ ਜਾਣਦੇ ਹੋ, ਤਾਂ ਇਸ ਗੱਲ ਦਾ ਪੂਰਾ ਭਰੋਸਾ ਰੱਖੋ ਕਿ ਤੁਹਾਡਾ ਪਿਤਾ, ਜੋ ਸਵਰਗ ਵਿਚ ਹੈ, ਮੰਗਣ ਤੇ ਤੁਹਾਨੂੰ ਪਵਿੱਤਰ ਸ਼ਕਤੀ ਜ਼ਰੂਰ ਦੇਵੇਗਾ!”



^ ਪੈਰਾ 8 (ਇਬ. 6:1, 2) ਕਿਉਂਕਿ ਅਸੀਂ ਮਸੀਹ ਬਾਰੇ ਬੁਨਿਆਦੀ ਸਿੱਖਿਆਵਾਂ ਲੈ ਚੁੱਕੇ ਹਾਂ, ਇਸ ਕਰਕੇ ਆਓ ਆਪਾਂ ਸਮਝਦਾਰ ਬਣਨ ਲਈ ਪੂਰੀ ਵਾਹ ਲਾਈਏ ਅਤੇ ਦੁਬਾਰਾ ਨੀਂਹ ਨਾ ਧਰੀਏ ਯਾਨੀ ਜਿਹੜੀਆਂ ਗੱਲਾਂ ਸਿੱਖ ਚੁੱਕੇ ਹਾਂ ਉਨ੍ਹਾਂ ਨੂੰ ਨਵੇਂ ਸਿਰਿਓਂ ਨਾ ਸਿੱਖੀਏ, ਜਿਵੇਂ ਕਿ ਵਿਅਰਥ ਕੰਮਾਂ ਤੋਂ ਤੋਬਾ ਕਰਨੀ, ਪਰਮੇਸ਼ੁਰ ਉੱਤੇ ਨਿਹਚਾ ਕਰਨੀ, 2 ਕਈ ਤਰ੍ਹਾਂ ਦੇ ਬਪਤਿਸਮਿਆਂ ਦੀ ਸਿੱਖਿਆ, ਹੱਥ ਰੱਖਣ ਦੀ ਸਿੱਖਿਆ, ਮਰ ਚੁੱਕੇ ਲੋਕਾਂ ਦੇ ਜੀਉਂਦਾ ਹੋਣ ਦੀ ਸਿੱਖਿਆ ਅਤੇ ਆਖ਼ਰੀ ਨਿਆਂ ਦੀ ਸਿੱਖਿਆ।



^ ਪੈਰਾ 8 (ਯਾਕੂ. 1:25) ਪਰ ਜਿਹੜਾ ਇਨਸਾਨ ਆਜ਼ਾਦੀ ਦੇਣ ਵਾਲੇ ਮੁਕੰਮਲ ਕਾਨੂੰਨ ਦੀ ਜਾਂਚ ਕਰਦਾ ਹੈ ਅਤੇ ਇਸ ਦੀ ਪਾਲਣਾ ਕਰਦਾ ਰਹਿੰਦਾ ਹੈ, ਉਸ ਨੂੰ ਇਸ ਉੱਤੇ ਅਮਲ ਕਰ ਕੇ ਖ਼ੁਸ਼ੀ ਹੋਵੇਗੀ ਕਿਉਂਕਿ ਉਹ ਬਚਨ ਨੂੰ ਸੁਣ ਕੇ ਭੁੱਲ ਜਾਣ ਵਾਲਾ ਨਹੀਂ, ਸਗੋਂ ਇਸ ਉੱਤੇ ਚੱਲਣ ਵਾਲਾ ਹੈ।



^ ਪੈਰਾ 8 (ਯਾਕੂ. 2:24) ਤੁਸੀਂ ਜਾਣਦੇ ਹੋ ਕਿ ਕਿਸੇ ਇਨਸਾਨ ਨੂੰ ਆਪਣੇ ਕੰਮਾਂ ਕਰਕੇ ਹੀ ਧਰਮੀ ਗਿਣਿਆ ਜਾਂਦਾ ਹੈ, ਸਿਰਫ਼ ਨਿਹਚਾ ਰੱਖਣ ਕਰਕੇ ਨਹੀਂ।



^ ਪੈਰਾ 8 (ਯਾਕੂ. 2:26) ਜੀ ਹਾਂ, ਜਿਵੇਂ ਸਾਹ ਤੋਂ ਬਿਨਾਂ ਸਰੀਰ ਮੁਰਦਾ ਹੁੰਦਾ ਹੈ, ਉਸੇ ਤਰ੍ਹਾਂ ਕੰਮਾਂ ਤੋਂ ਬਿਨਾਂ ਨਿਹਚਾ ਮਰੀ ਹੁੰਦੀ ਹੈ।



^ ਪੈਰਾ 9 (ਰੋਮੀ. 1:12) ਸਗੋਂ ਤੁਹਾਨੂੰ ਮੇਰੀ ਨਿਹਚਾ ਤੋਂ ਅਤੇ ਮੈਨੂੰ ਤੁਹਾਡੀ ਨਿਹਚਾ ਤੋਂ ਹੌਸਲਾ ਮਿਲੇ।



^ ਪੈਰਾ 9 (ਯਾਕੂ. 1:3) ਕਿਉਂਕਿ ਤੁਸੀਂ ਜਾਣਦੇ ਹੋ ਕਿ ਅਜ਼ਮਾਇਸ਼ਾਂ ਵਿਚ ਤੁਹਾਡੀ ਨਿਹਚਾ ਦੀ ਪਰਖ ਹੋਣ ਨਾਲ ਤੁਹਾਡੇ ਵਿਚ ਧੀਰਜ ਪੈਦਾ ਹੁੰਦਾ ਹੈ।



^ ਪੈਰਾ 9 (1 ਕੁਰਿੰ. 15:33) ਧੋਖਾ ਨਾ ਖਾਓ, ਬੁਰੀਆਂ ਸੰਗਤਾਂ ਚੰਗੀਆਂ ਆਦਤਾਂ ਵਿਗਾੜ ਦਿੰਦੀਆਂ ਹਨ।



^ ਪੈਰਾ 9 (ਇਬ. 10:24, 25) ਅਤੇ ਆਓ ਆਪਾਂ ਇਕ-ਦੂਜੇ ਦਾ ਧਿਆਨ ਰੱਖੀਏ ਅਤੇ ਇਕ-ਦੂਜੇ ਨੂੰ ਪਿਆਰ ਤੇ ਚੰਗੇ ਕੰਮ ਕਰਨ ਦੀ ਹੱਲਾਸ਼ੇਰੀ ਦੇਈਏ 25 ਅਤੇ ਇਕ-ਦੂਜੇ ਨਾਲ ਇਕੱਠੇ ਹੋਣਾ ਨਾ ਛੱਡੀਏ, ਜਿਵੇਂ ਕਈਆਂ ਦੀ ਆਦਤ ਹੈ, ਸਗੋਂ ਇਕ-ਦੂਜੇ ਨੂੰ ਹੌਸਲਾ ਦਿੰਦੇ ਰਹੀਏ ਅਤੇ ਉਸ ਦਿਨ ਨੂੰ ਨੇੜੇ ਆਉਂਦਾ ਦੇਖ ਕੇ ਇਸ ਤਰ੍ਹਾਂ ਹੋਰ ਵੀ ਜ਼ਿਆਦਾ ਕਰੀਏ।



^ ਪੈਰਾ 9 (ਰੋਮੀ. 10:17) ਇਸ ਲਈ, ਨਿਹਚਾ ਸੰਦੇਸ਼ ਸੁਣਨ ਨਾਲ ਪੈਦਾ ਹੁੰਦੀ ਹੈ ਅਤੇ ਸੰਦੇਸ਼ ਉਦੋਂ ਸੁਣਿਆ ਜਾਂਦਾ ਹੈ ਜਦੋਂ ਕੋਈ ਮਸੀਹ ਬਾਰੇ ਦੱਸਦਾ ਹੈ।



^ ਪੈਰਾ 10 (ਰਸੂ. 4:17-20) ਪਰ ਆਪਾਂ ਇਨ੍ਹਾਂ ਨੂੰ ਡਰਾ-ਧਮਕਾ ਕੇ ਕਹਿ ਦਿੰਦੇ ਹਾਂ ਕਿ ਇਹ ਕਿਸੇ ਨਾਲ ਵੀ ਇਸ ਨਾਂ ’ਤੇ ਬਿਲਕੁਲ ਗੱਲ ਨਾ ਕਰਨ, ਤਾਂਕਿ ਇਹ ਗੱਲ ਦੂਰ-ਦੂਰ ਰਹਿਣ ਵਾਲੇ ਲੋਕਾਂ ਵਿਚ ਨਾ ਫੈਲੇ।” 18 ਫਿਰ ਉਨ੍ਹਾਂ ਨੇ ਉਨ੍ਹਾਂ ਦੋਵਾਂ ਨੂੰ ਬੁਲਾ ਕੇ ਹੁਕਮ ਦਿੱਤਾ ਕਿ ਉਹ ਕਿਸੇ ਵੀ ਨਾਲ ਨਾ ਤਾਂ ਯਿਸੂ ਦੇ ਨਾਂ ਬਾਰੇ ਗੱਲ ਕਰਨ ਅਤੇ ਨਾ ਹੀ ਸਿੱਖਿਆ ਦੇਣ। 19 ਪਰ ਪਤਰਸ ਤੇ ਯੂਹੰਨਾ ਨੇ ਜਵਾਬ ਦਿੱਤਾ: “ਤੁਸੀਂ ਆਪ ਸੋਚੋ: ਕੀ ਪਰਮੇਸ਼ੁਰ ਦੀ ਨਜ਼ਰ ਵਿਚ ਇਹ ਸਹੀ ਹੋਵੇਗਾ ਕਿ ਅਸੀਂ ਉਸ ਦੀ ਗੱਲ ਸੁਣਨ ਦੀ ਬਜਾਇ ਤੁਹਾਡੀ ਗੱਲ ਸੁਣੀਏ? 20 ਪਰ ਅਸੀਂ ਜੋ ਦੇਖਿਆ ਅਤੇ ਸੁਣਿਆ ਹੈ, ਉਸ ਬਾਰੇ ਗੱਲ ਕਰਨੋਂ ਚੁੱਪ ਨਹੀਂ ਰਹਿ ਸਕਦੇ।”



^ ਪੈਰਾ 10 (ਰਸੂ. 13:46) ਪਰ ਪੌਲੁਸ ਅਤੇ ਬਰਨਾਬਾਸ ਨੇ ਦਲੇਰੀ ਨਾਲ ਉਨ੍ਹਾਂ ਨੂੰ ਕਿਹਾ: “ਇਹ ਜ਼ਰੂਰੀ ਸੀ ਕਿ ਪਰਮੇਸ਼ੁਰ ਦੇ ਬਚਨ ਦਾ ਸੰਦੇਸ਼ ਪਹਿਲਾਂ ਤੁਹਾਨੂੰ ਸੁਣਾਇਆ ਜਾਵੇ। ਪਰ ਹੁਣ ਕਿਉਂਕਿ ਤੁਸੀਂ ਇਸ ਨੂੰ ਕਬੂਲ ਕਰਨ ਤੋਂ ਇਨਕਾਰ ਕੀਤਾ ਹੈ ਅਤੇ ਦਿਖਾ ਦਿੱਤਾ ਹੈ ਕਿ ਤੁਸੀਂ ਹਮੇਸ਼ਾ ਦੀ ਜ਼ਿੰਦਗੀ ਦੇ ਲਾਇਕ ਨਹੀਂ ਹੋ, ਇਸ ਲਈ ਅਸੀਂ ਗ਼ੈਰ-ਯਹੂਦੀ ਕੌਮਾਂ ਕੋਲ ਜਾ ਰਹੇ ਹਾਂ।



^ ਪੈਰਾ 11 (ਯਹੋ. 23:14) “Now look! I am about to die, and you well know with all your heart and with all your soul that not one word out of all the good promises that Jehovah your God has spoken to you has failed. They have all come true for you. Not one word of them has failed.




^ ਪੈਰਾ 11 (ਯਹੋ. 24:14, 15) “Therefore, fear Jehovah and serve him with integrity and faithfulness, and remove the gods that your forefathers served on the other side of the River and in Egypt, and serve Jehovah. 15 Now if it seems bad to you to serve Jehovah, choose for yourselves today whom you will serve, whether the gods that your forefathers served on the other side of the River or the gods of the Amʹor·ites in whose land you are dwelling. But as for me and my household, we will serve Jehovah.”




^ ਪੈਰਾ 11 (ਜ਼ਬੂ. 34:8) Taste and see that Jehovah is good; Happy is the man who takes refuge in him.




^ ਪੈਰਾ 12 (ਯਾਕੂ. 2:18) ਫਿਰ ਵੀ, ਕੋਈ ਕਹਿ ਸਕਦਾ ਹੈ: “ਤੂੰ ਸਿਰਫ਼ ਨਿਹਚਾ ਕਰਦਾ ਹੈਂ ਤੇ ਮੈਂ ਨਿਹਚਾ ਮੁਤਾਬਕ ਕੰਮ ਵੀ ਕਰਦਾ ਹਾਂ।” ਤੂੰ ਮੈਨੂੰ ਕੰਮਾਂ ਤੋਂ ਬਿਨਾਂ ਦਿਖਾ ਕਿ ਤੂੰ ਨਿਹਚਾ ਕਰਦਾ ਹੈਂ ਅਤੇ ਮੈਂ ਤੈਨੂੰ ਆਪਣੇ ਕੰਮਾਂ ਰਾਹੀਂ ਦਿਖਾਵਾਂਗਾ ਕਿ ਮੈਂ ਨਿਹਚਾ ਕਰਦਾ ਹਾਂ।



^ ਪੈਰਾ 13 (ਹਬ. 2:3) For the vision is yet for its appointed time, And it is rushing toward its end, and it will not lie. Even if it should delay, keep in expectation of it! For it will without fail come true. It will not be late!




^ ਪੈਰਾ 13 (2 ਕੁਰਿੰ. 13:5) ਆਪਣੇ ਆਪ ਨੂੰ ਪਰਖਦੇ ਰਹੋ ਕਿ ਤੁਸੀਂ ਮਸੀਹੀ ਰਾਹ ਉੱਤੇ ਚੱਲ ਰਹੇ ਹੋ ਜਾਂ ਨਹੀਂ, ਅਤੇ ਆਪਣੀ ਜਾਂਚ ਕਰਦੇ ਰਹੋ ਕਿ ਤੁਸੀਂ ਕਿਹੋ ਜਿਹੇ ਇਨਸਾਨ ਹੋ। ਜਾਂ ਕੀ ਤੁਹਾਨੂੰ ਅਹਿਸਾਸ ਨਹੀਂ ਹੈ ਕਿ ਯਿਸੂ ਮਸੀਹ ਤੁਹਾਡੇ ਨਾਲ ਏਕਤਾ ਵਿਚ ਬੱਝਾ ਹੋਇਆ ਹੈ? ਜੇ ਤੁਹਾਨੂੰ ਅਹਿਸਾਸ ਨਹੀਂ ਹੈ, ਤਾਂ ਇਸ ਦਾ ਮਤਲਬ ਹੈ ਕਿ ਪਰਮੇਸ਼ੁਰ ਨੇ ਤੁਹਾਨੂੰ ਨਾਮਨਜ਼ੂਰ ਕਰ ਦਿੱਤਾ ਹੈ।



^ ਪੈਰਾ 13 (ਰੋਮੀ. 10:10) ਕਿਉਂਕਿ ਦਿਲੋਂ ਨਿਹਚਾ ਕਰਨ ਵਾਲੇ ਨੂੰ ਧਰਮੀ ਠਹਿਰਾਇਆ ਜਾਂਦਾ ਹੈ, ਪਰ ਮੁਕਤੀ ਪਾਉਣ ਲਈ ਜ਼ਰੂਰੀ ਹੈ ਕਿ ਉਹ ਆਪਣੇ ਮੂੰਹੋਂ ਉਸ ਨਿਹਚਾ ਦਾ ਸਾਰਿਆਂ ਸਾਮ੍ਹਣੇ ਐਲਾਨ ਕਰੇ।



^ ਪੈਰਾ 14 (ਇਬ. 4:16) ਇਸ ਲਈ ਆਓ ਆਪਾਂ ਅਪਾਰ ਕਿਰਪਾ ਦੇ ਪਰਮੇਸ਼ੁਰ ਦੇ ਸਿੰਘਾਸਣ ਸਾਮ੍ਹਣੇ ਆਈਏ ਅਤੇ ਉਸ ਨੂੰ ਬੇਝਿਜਕ ਹੋ ਕੇ ਪ੍ਰਾਰਥਨਾ ਕਰੀਏ ਕਿ ਜਦੋਂ ਸਾਨੂੰ ਮਦਦ ਦੀ ਲੋੜ ਹੋਵੇ, ਤਾਂ ਉਹ ਸਾਡੇ ਉੱਤੇ ਦਇਆ ਅਤੇ ਅਪਾਰ ਕਿਰਪਾ ਕਰੇ।



^ ਪੈਰਾ 14 (ਲੂਕਾ 11:3) ਸਾਨੂੰ ਅੱਜ ਜੋਗੀ ਰੋਟੀ ਦੇ।



^ ਪੈਰਾ 14 (1 ਰਾਜ. 17:3-6) “Leave here, and turn eastward and hide at the Valley of Cheʹrith, east of the Jordan. 4 You should drink from the stream, and I will command the ravens to supply you food there.” 5 He immediately went and did according to the word of Jehovah; he went and stayed by the Valley of Cheʹrith, east of the Jordan. 6 And the ravens were bringing him bread and meat in the morning and bread and meat in the evening, and he drank from the stream.




^ ਪੈਰਾ 15 (ਮੱਤੀ 6:33) “ਇਸ ਲਈ, ਪਰਮੇਸ਼ੁਰ ਦੇ ਰਾਜ ਨੂੰ ਆਪਣੀ ਜ਼ਿੰਦਗੀ ਵਿਚ ਹਮੇਸ਼ਾ ਪਹਿਲ ਦਿਓ ਅਤੇ ਉਸ ਦੀਆਂ ਨਜ਼ਰਾਂ ਵਿਚ ਜੋ ਸਹੀ ਹੈ ਉਹੀ ਕਰਦੇ ਰਹੋ, ਅਤੇ ਇਹ ਸਭ ਚੀਜ਼ਾਂ ਤੁਹਾਨੂੰ ਦਿੱਤੀਆਂ ਜਾਣਗੀਆਂ।



^ ਪੈਰਾ 15 (ਕਹਾ. 10:4) Idle hands will cause poverty, But diligent hands bring riches.




^ ਪੈਰਾ 16 (ਗਲਾ. 3:11) ਇਸ ਤੋਂ ਇਲਾਵਾ, ਅਸੀਂ ਇਹ ਗੱਲ ਚੰਗੀ ਤਰ੍ਹਾਂ ਜਾਣਦੇ ਹਾਂ ਕਿ ਪਰਮੇਸ਼ੁਰ ਮੂਸਾ ਦੇ ਕਾਨੂੰਨ ਦੇ ਜ਼ਰੀਏ ਕਿਸੇ ਨੂੰ ਧਰਮੀ ਨਹੀਂ ਠਹਿਰਾਉਂਦਾ, ਕਿਉਂਕਿ ਲਿਖਿਆ ਹੋਇਆ ਹੈ: “ਧਰਮੀ ਆਪਣੀ ਨਿਹਚਾ ਸਦਕਾ ਜੀਉਂਦਾ ਰਹੇਗਾ।”



^ ਪੈਰਾ 16 (ਹਬ. 2:4) Look at the one who is proud; He is not upright within himself. But the righteous one will live by his faithfulness.




^ ਪੈਰਾ 16 (ਅਫ਼. 3:20) ਪਰਮੇਸ਼ੁਰ ਦੀ ਸ਼ਕਤੀ ਸਾਡੇ ਅੰਦਰ ਕੰਮ ਕਰ ਰਹੀ ਹੈ ਤੇ ਉਹ ਇਸੇ ਸ਼ਕਤੀ ਨੂੰ ਵਰਤ ਕੇ ਸਾਡੀਆਂ ਮੰਗਾਂ ਅਤੇ ਸੋਚਾਂ ਤੋਂ ਵੀ ਕਿਤੇ ਵੱਧ ਸਾਡੇ ਲਈ ਕਰ ਸਕਦਾ ਹੈ।



^ ਪੈਰਾ 17 (ਲੂਕਾ 17:5) ਹੁਣ ਰਸੂਲਾਂ ਨੇ ਪ੍ਰਭੂ ਨੂੰ ਕਿਹਾ: “ਸਾਨੂੰ ਹੋਰ ਨਿਹਚਾ ਦੇ।”



^ ਪੈਰਾ 17 (ਕੁਲੁ. 1:23) ਪਰ ਇਹ ਤਾਂ ਹੀ ਹੋ ਸਕਦਾ ਹੈ ਜੇ ਤੁਸੀਂ ਮਸੀਹੀ ਸਿੱਖਿਆਵਾਂ ਉੱਤੇ ਚੱਲਦੇ ਰਹੋ ਅਤੇ ਇਨ੍ਹਾਂ ਸਿੱਖਿਆਵਾਂ ਦੀ ਨੀਂਹ ਉੱਤੇ ਮਜ਼ਬੂਤੀ ਨਾਲ ਖੜ੍ਹੇ ਰਹੋ ਅਤੇ ਉਹ ਉਮੀਦ ਨਾ ਛੱਡੋ ਜਿਹੜੀ ਤੁਹਾਨੂੰ ਖ਼ੁਸ਼ ਖ਼ਬਰੀ ਸੁਣ ਕੇ ਮਿਲੀ ਸੀ ਅਤੇ ਜਿਸ ਦਾ ਪ੍ਰਚਾਰ ਆਕਾਸ਼ ਹੇਠ ਪੂਰੀ ਦੁਨੀਆਂ ਵਿਚ ਕੀਤਾ ਗਿਆ ਸੀ। ਮੈਂ ਪੌਲੁਸ ਇਸੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਨ ਵਾਲਾ ਸੇਵਕ ਬਣਿਆ।



^ ਪੈਰਾ 17 (1 ਯੂਹੰ. 5:14) ਅਤੇ ਸਾਨੂੰ ਭਰੋਸਾ ਹੈ ਕਿ ਅਸੀਂ ਪਰਮੇਸ਼ੁਰ ਦੀ ਇੱਛਾ ਅਨੁਸਾਰ ਪ੍ਰਾਰਥਨਾ ਵਿਚ ਜੋ ਵੀ ਮੰਗਦੇ ਹਾਂ, ਉਹ ਸਾਡੀ ਸੁਣਦਾ ਹੈ।



^ ਪੈਰਾ 18 (2 ਥੱਸ. 1:3) ਭਰਾਵੋ, ਤੁਹਾਡੇ ਲਈ ਪਰਮੇਸ਼ੁਰ ਦਾ ਧੰਨਵਾਦ ਕਰਨਾ ਹਮੇਸ਼ਾ ਸਾਡਾ ਫ਼ਰਜ਼ ਬਣਦਾ ਹੈ। ਇਸ ਤਰ੍ਹਾਂ ਕਰਨਾ ਸਹੀ ਹੈ ਕਿਉਂਕਿ ਤੁਹਾਡੀ ਨਿਹਚਾ ਬਹੁਤ ਹੀ ਵਧ ਰਹੀ ਹੈ ਅਤੇ ਇਕ-ਦੂਜੇ ਲਈ ਤੁਹਾਡਾ ਸਾਰਿਆਂ ਦਾ ਪਿਆਰ ਵੀ ਵਧ ਰਿਹਾ ਹੈ।



^ ਪੈਰਾ 18 (2 ਥੱਸ. 1:5) ਇਹ ਸਭ ਕੁਝ ਇਸ ਗੱਲ ਦਾ ਸਬੂਤ ਹੈ ਕਿ ਪਰਮੇਸ਼ੁਰ ਸਹੀ ਨਿਆਂ ਕਰਦਾ ਹੈ ਅਤੇ ਇਸੇ ਕਰਕੇ ਤੁਹਾਨੂੰ ਪਰਮੇਸ਼ੁਰ ਦੇ ਰਾਜ ਵਿਚ ਜਾਣ ਦੇ ਯੋਗ ਗਿਣਿਆ ਗਿਆ ਹੈ ਜਿਸ ਵਾਸਤੇ ਤੁਸੀਂ ਦੁੱਖ ਝੱਲ ਰਹੇ ਹੋ।










[image: ਨਿਕੋਲਾਈ ਡੂਬੋਵਿਨਸਕੀ]



ਜੀਵਨੀ

ਜਵਾਨੀ ਵਿਚ ਕੀਤੇ ਫ਼ੈਸਲੇ ਦਾ ਉਨ੍ਹਾਂ ਨੂੰ ਕੋਈ ਪਛਤਾਵਾ ਨਹੀਂ

ਈਲਵਾ ਅਪਾਨਯੂਕ ਦੀ ਜ਼ਬਾਨੀ







[image: ਈਲਵਾ ਅਪਾਨਯੂਕ]


ਮੇਰੇ ਦਾਦੀ ਜੀ ਦੇ ਵੱਡੇ ਭਰਾ ਨਿਕੋਲਾਈ ਡੂਬੋਵਿਨਸਕੀ ਨੇ ਆਪਣੀ ਜ਼ਿੰਦਗੀ ਦੇ ਆਖ਼ਰੀ ਸਾਲਾਂ ਦੌਰਾਨ ਆਪਣੇ ਖੱਟੇ-ਮਿੱਠੇ ਤਜਰਬਿਆਂ ਨੂੰ ਲਿਖਿਆ ਜੋ ਉਨ੍ਹਾਂ ਨੂੰ ਯਹੋਵਾਹ ਦੀ ਸੇਵਾ ਕਰਦਿਆਂ ਹੋਏ ਸਨ। ਉਨ੍ਹਾਂ ਨੂੰ ਇਹ ਤਜਰਬੇ ਜ਼ਿਆਦਾਤਰ ਸਾਬਕਾ ਸੋਵੀਅਤ ਸੰਘ ਵਿਚ ਲੱਗੀ ਪਾਬੰਦੀ ਦੌਰਾਨ ਹੋਏ ਸਨ। ਉਹ ਚੁਣੌਤੀਆਂ ਤੇ ਮੁਸ਼ਕਲਾਂ ਦੇ ਬਾਵਜੂਦ ਵੀ ਹਮੇਸ਼ਾ ਵਫ਼ਾਦਾਰ ਰਹੇ ਤੇ ਉਨ੍ਹਾਂ ਵਿਚ ਜ਼ਿੰਦਗੀ ਜੀਉਣ ਦੀ ਤਾਂਘ ਸੀ। ਨਿਕੋਲਾਈ ਦਾਦਾ ਜੀ ਅਕਸਰ ਕਹਿੰਦੇ ਹੁੰਦੇ ਸਨ ਕਿ ਉਹ ਚਾਹੁੰਦੇ ਹਨ ਕਿ ਨੌਜਵਾਨ ਉਨ੍ਹਾਂ ਦੀ ਕਹਾਣੀ ਸੁਣਨ। ਇਸ ਲਈ ਮੈਂ ਹੁਣ ਉਨ੍ਹਾਂ ਦੀ ਜ਼ਿੰਦਗੀ ਦੇ ਕੁਝ ਤਜਰਬੇ ਤੁਹਾਡੇ ਨਾਲ ਸਾਂਝੇ ਕਰਨੇ ਚਾਹੁੰਦੀ ਹਾਂ। ਉਨ੍ਹਾਂ ਦਾ ਜਨਮ 1926 ਵਿਚ ਪੋਡਵੀਰਿਵਕਾ ਨਾਂ ਦੇ ਪਿੰਡ ਵਿਚ ਹੋਇਆ ਜੋ ਯੂਕਰੇਨ ਦੇ ਚੈਰਨਿਵਸਤੀ ਓਬਲਾਸਟ ਵਿਚ ਹੈ। ਉਨ੍ਹਾਂ ਦਾ ਪਰਿਵਾਰ ਗ਼ਰੀਬ ਸੀ ਅਤੇ ਉਹ ਖੇਤੀ-ਬਾੜੀ ਕਰਦਾ ਸੀ।






ਨਿਕੋਲਾਈ ਦੱਸਦਾ ਹੈ ਕਿ ਉਸ ਨੂੰ ਸੱਚਾਈ ਕਿੱਦਾਂ ਮਿਲੀ


ਨਿਕੋਲਾਈ ਦਾਦਾ ਜੀ ਆਪਣੀ ਕਹਾਣੀ ਦੱਸਣੀ ਸ਼ੁਰੂ ਕਰਦੇ ਹਨ: “1941 ਵਿਚ ਇਕ ਦਿਨ ਮੇਰਾ ਵੱਡਾ ਭਰਾ ਆਈਵਨ ਪਰਮੇਸ਼ੁਰ ਦੀ ਬਰਬਤ (ਅੰਗ੍ਰੇਜ਼ੀ), ਯੁਗਾਂ ਦੀ ਈਸ਼ਵਰੀ ਜੁਗਤੀ (ਅੰਗ੍ਰੇਜ਼ੀ) ਨਾਂ ਦੀਆਂ ਕਿਤਾਬਾਂ, ਕੁਝ ਪਹਿਰਾਬੁਰਜ ਰਸਾਲੇ ਅਤੇ ਕਈ ਪੁਸਤਿਕਾਵਾਂ ਘਰ ਲੈ ਕੇ ਆਇਆ। ਮੈਂ ਸਾਰੇ ਪ੍ਰਕਾਸ਼ਨ ਪੜ੍ਹ ਲਏ। ਮੈਨੂੰ ਇਹ ਸਿੱਖ ਕੇ ਬਹੁਤ ਹੈਰਾਨੀ ਹੋਈ ਕਿ ਦੁਨੀਆਂ ਦੀਆਂ ਮੁਸ਼ਕਲਾਂ ਦੀ ਜੜ੍ਹ ਰੱਬ ਨਹੀਂ, ਸਗੋਂ ਸ਼ੈਤਾਨ ਹੈ। ਇਨ੍ਹਾਂ ਪ੍ਰਕਾਸ਼ਨਾਂ ਦੇ ਨਾਲ-ਨਾਲ ਮੈਂ ਇੰਜੀਲ ਦੀਆਂ ਚਾਰ ਕਿਤਾਬਾਂ ਵੀ ਪੜ੍ਹੀਆਂ ਅਤੇ ਮੈਨੂੰ ਅਹਿਸਾਸ ਹੋਇਆ ਕਿ ਮੈਨੂੰ ਸੱਚਾਈ ਮਿਲ ਗਈ। ਮੈਂ ਦੂਜਿਆਂ ਨੂੰ ਜੋਸ਼ ਨਾਲ ਰਾਜ ਬਾਰੇ ਦੱਸਣਾ ਸ਼ੁਰੂ ਕੀਤਾ। ਜਿੱਦਾਂ-ਜਿੱਦਾਂ ਮੈਂ ਇਨ੍ਹਾਂ ਪ੍ਰਕਾਸ਼ਨਾਂ ਦੀ ਸਟੱਡੀ ਕਰਦਾ ਗਿਆ, ਉੱਦਾਂ-ਉੱਦਾਂ ਸੱਚਾਈ ਬਾਰੇ ਮੇਰੀ ਸਮਝ ਵਧਦੀ ਗਈ ਤੇ ਮੇਰੇ ਦਿਲ ਵਿਚ ਯਹੋਵਾਹ ਦਾ ਸੇਵਕ ਬਣਨ ਦੀ ਗਹਿਰੀ ਇੱਛਾ ਪੈਦਾ ਹੋਈ।

“ਮੈਨੂੰ ਪਤਾ ਸੀ ਕਿ ਆਪਣੇ ਵਿਸ਼ਵਾਸਾਂ ਕਰਕੇ ਮੈਨੂੰ ਦੁੱਖ ਝੱਲਣੇ ਪੈਣੇ ਸਨ। ਉਨ੍ਹਾਂ ਦਿਨਾਂ ਵਿਚ ਯੁੱਧ ਚੱਲ ਰਿਹਾ ਸੀ ਤੇ ਮੈਂ ਕਿਸੇ ਨੂੰ ਮਾਰਨਾ ਨਹੀਂ ਸੀ ਚਾਹੁੰਦਾ। ਆਉਣ ਵਾਲੀਆਂ ਪਰੀਖਿਆਵਾਂ ਦਾ ਸਾਮ੍ਹਣਾ ਕਰਨ ਲਈ ਮੈਂ ਮੱਤੀ 10:28 ਅਤੇ 26:52 ਵਰਗੀਆਂ ਆਇਤਾਂ ਯਾਦ ਕਰਨੀਆਂ ਸ਼ੁਰੂ ਕਰ ਦਿੱਤੀਆਂ। ਮੈਂ ਦ੍ਰਿੜ੍ਹ ਇਰਾਦਾ ਕੀਤਾ ਕਿ ਮੈਂ ਹਮੇਸ਼ਾ ਯਹੋਵਾਹ ਪ੍ਰਤੀ ਵਫ਼ਾਦਾਰ ਰਹਾਂਗਾ, ਭਾਵੇਂ ਮੈਨੂੰ ਮਰਨਾ ਹੀ ਕਿਉਂ ਨਾ ਪਵੇ!

“ਮੈਂ 1944 ਵਿਚ 18 ਸਾਲਾਂ ਦਾ ਹੋ ਗਿਆ ਤੇ ਮੈਨੂੰ ਮਜਬੂਰਨ ਮਿਲਟਰੀ ਵਿਚ ਭਰਤੀ ਹੋਣ ਲਈ ਬੁਲਾਇਆ ਗਿਆ। ਇਹ ਪਹਿਲੀ ਵਾਰ ਸੀ ਜਦੋਂ ਮੈਂ ਆਪਣੇ ਮਸੀਹੀ ਭਰਾਵਾਂ ਨਾਲ ਸੀ ਕਿਉਂਕਿ ਉਸ ਜਗ੍ਹਾ ’ਤੇ ਹੋਰ ਵੀ ਨੌਜਵਾਨ ਭਰਾ ਸਨ ਜਿਨ੍ਹਾਂ ਨੂੰ ਭਰਤੀ ਲਈ ਬੁਲਾਇਆ ਗਿਆ ਸੀ। ਅਸੀਂ ਸਾਰਿਆਂ ਨੇ ਦ੍ਰਿੜ੍ਹਤਾ ਨਾਲ ਅਧਿਕਾਰੀਆਂ ਨੂੰ ਦੱਸਿਆ ਕਿ ਅਸੀਂ ਯੁੱਧ ਵਿਚ ਹਿੱਸਾ ਨਹੀਂ ਲਵਾਂਗੇ। ਮਿਲਟਰੀ ਅਫ਼ਸਰ ਨੇ ਲੋਹਾ-ਲਾਖਾ ਹੁੰਦਿਆਂ ਸਾਨੂੰ ਧਮਕੀ ਦਿੱਤੀ ਕਿ ਉਹ ਸਾਨੂੰ ਭੁੱਖੇ ਰੱਖੇਗਾ, ਸਾਡੇ ਤੋਂ ਸਖ਼ਤ ਮਜ਼ਦੂਰੀ ਕਰਾਵੇਗਾ ਜਾਂ ਗੋਲੀ ਮਾਰ ਦੇਵੇਗਾ। ਨਿਡਰਤਾ ਨਾਲ ਅਸੀਂ ਜਵਾਬ ਦਿੱਤਾ: ‘ਅਸੀਂ ਤੁਹਾਡੇ ਹਵਾਲੇ ਹਾਂ। ਭਾਵੇਂ ਤੁਸੀਂ ਸਾਡੇ ਨਾਲ ਜੋ ਮਰਜ਼ੀ ਕਰੋ, ਪਰ ਅਸੀਂ ਪਰਮੇਸ਼ੁਰ ਦਾ ਕਾਨੂੰਨ ਨਹੀਂ ਤੋੜਾਂਗੇ, “ਤੂੰ ਖ਼ੂਨ ਨਾ ਕਰ।” ’​—ਕੂਚ 20:13.

“ਪਤਾ ਕੀ ਹੋਇਆ, ਮੈਨੂੰ ਅਤੇ ਦੋ ਹੋਰ ਭਰਾਵਾਂ ਨੂੰ ਖੇਤਾਂ ਵਿਚ ਕੰਮ ਕਰਨ ਅਤੇ ਯੁੱਧ ਵਿਚ ਨੁਕਸਾਨੇ ਘਰਾਂ ਦੀ ਮੁਰੰਮਤ ਕਰਨ ਲਈ ਬੈਲਾਰੁਸ ਭੇਜਿਆ ਗਿਆ ਸੀ। ਮੀਨਸਕ ਸ਼ਹਿਰ ਦੇ ਬਾਹਰਲੇ ਪਾਸੇ ਯੁੱਧ ਦੇ ਮਾੜੇ ਅਸਰ ਦੇ ਖ਼ੌਫ਼ਨਾਕ ਦ੍ਰਿਸ਼ ਮੈਨੂੰ ਹਾਲੇ ਵੀ ਯਾਦ ਹਨ। ਸੜਕਾਂ ਦੇ ਦੋਨੋਂ ਪਾਸੇ ਸੜੇ-ਬਲ਼ੇ ਦਰਖ਼ਤ ਸਨ। ਖਾਈਆਂ ਅਤੇ ਜੰਗਲ ਵਿਚ ਲੋਕਾਂ ਦੀਆਂ ਲਾਸ਼ਾਂ ਅਤੇ ਘੋੜਿਆਂ ਦੀਆਂ ਫੁੱਲੀਆਂ ਹੋਈਆਂ ਲਾਸ਼ਾਂ ਸਨ। ਮੈਂ ਲੋਕਾਂ ਵੱਲੋਂ ਛੱਡੀਆਂ ਟਰਾਲੀਆਂ, ਹਥਿਆਰ ਅਤੇ ਇੱਥੋਂ ਤਕ ਕਿ ਇਕ ਬੁਰੀ ਤਰ੍ਹਾਂ ਤਹਿਸ-ਨਹਿਸ ਹੋਇਆ ਹਵਾਈ ਜਹਾਜ਼ ਵੀ ਦੇਖਿਆ। ਰੱਬ ਦੇ ਕਾਨੂੰਨਾਂ ਨੂੰ ਤੋੜਨ ਦੇ ਬੁਰੇ ਨਤੀਜੇ ਮੈਂ ਆਪਣੀ ਅੱਖੀਂ ਦੇਖੇ ਸਨ।

“ਭਾਵੇਂ ਯੁੱਧ 1945 ਵਿਚ ਖ਼ਤਮ ਹੋ ਗਿਆ ਸੀ, ਫਿਰ ਵੀ ਯੁੱਧ ਵਿਚ ਹਿੱਸਾ ਨਾ ਲੈਣ ਕਰਕੇ ਸਾਨੂੰ 10 ਸਾਲਾਂ ਦੀ ਸਜ਼ਾ ਸੁਣਾਈ ਗਈ। ਪਹਿਲੇ ਤਿੰਨ ਸਾਲਾਂ ਦੌਰਾਨ ਨਾ ਤਾਂ ਅਸੀਂ ਮੀਟਿੰਗਾਂ ’ਤੇ ਜਾ ਸਕੇ ਅਤੇ ਨਾ ਹੀ ਸਾਡੇ ਕੋਲ ਕੋਈ ਪ੍ਰਕਾਸ਼ਨ ਸੀ। ਅਸੀਂ ਚਿੱਠੀਆਂ ਰਾਹੀਂ ਕੁਝ ਭੈਣਾਂ ਨਾਲ ਸੰਪਰਕ ਕਰ ਸਕੇ, ਪਰ ਉਨ੍ਹਾਂ ਨੂੰ ਵੀ ਗਿਰਫ਼ਤਾਰ ਕਰ ਕੇ 25 ਸਾਲਾਂ ਲਈ ਲੇਬਰ ਕੈਂਪ ਵਿਚ ਭੇਜ ਦਿੱਤਾ ਗਿਆ। 

“ਸਾਨੂੰ 1950 ਵਿਚ ਸਾਡੀ ਸਜ਼ਾ ਤੋਂ ਪਹਿਲਾਂ ਹੀ ਰਿਹਾ ਕਰ ਦਿੱਤਾ ਗਿਆ ਅਤੇ ਅਸੀਂ ਘਰ ਚਲੇ ਗਏ। ਮੇਰੇ ਜੇਲ੍ਹ ਵਿਚ ਹੁੰਦਿਆਂ ਹੋਇਆਂ ਮੇਰੇ ਮਾਤਾ ਜੀ ਤੇ ਮੇਰੀ ਛੋਟੀ ਭੈਣ ਮਾਰੀਆ ਨੇ ਯਹੋਵਾਹ ਦੇ ਗਵਾਹਾਂ ਵਜੋਂ ਬਪਤਿਸਮਾ ਲੈ ਲਿਆ। ਮੇਰੇ ਵੱਡੇ ਭਰਾ ਹਾਲੇ ਗਵਾਹ ਨਹੀਂ ਬਣੇ ਸਨ, ਪਰ ਉਹ ਸਟੱਡੀ ਕਰ ਰਹੇ ਸਨ। ਪ੍ਰਚਾਰ ਕਰਨ ਕਰਕੇ ਰੂਸ ਦੀ ਸਕਿਊਰਟੀ ਏਜੰਸੀ ਮੈਨੂੰ ਫਿਰ ਜੇਲ੍ਹ ਭੇਜਣਾ ਚਾਹੁੰਦੀ ਸੀ। ਫਿਰ ਜਿਹੜੇ ਭਰਾ ਪ੍ਰਚਾਰ ਦੇ ਕੰਮ ਦੀ ਅਗਵਾਈ ਕਰ ਰਹੇ ਸਨ ਉਨ੍ਹਾਂ ਨੇ ਮੈਨੂੰ ਲੁਕ-ਛਿਪ ਕੇ ਪ੍ਰਕਾਸ਼ਨ ਛਾਪਣ ਵਿਚ ਮਦਦ ਕਰਨ ਲਈ ਕਿਹਾ। ਮੈਂ ਉਸ ਵੇਲੇ ਸਿਰਫ਼ 24 ਸਾਲਾਂ ਦਾ ਸੀ।”






ਪ੍ਰਕਾਸ਼ਨ ਤਿਆਰ ਕਰਨੇ


“ਗਵਾਹ ਇੱਦਾਂ ਕਹਿੰਦੇ ਹੁੰਦੇ ਸਨ: ‘ਜੇ ਰਾਜ ਦੇ ਕੰਮ ’ਤੇ ਕਦੀ ਪਾਬੰਦੀ ਲੱਗ ਜਾਵੇਂ, ਤਾਂ ਅਸੀਂ ਲੁਕ-ਛਿਪ ਕੇ ਇਹ ਕੰਮ ਕਰਦੇ ਰਹਾਂਗੇ।’ (ਕਹਾ. 28:28) ਇਸ ਸਮੇਂ ਵਿਚ ਸਾਡੇ ਜ਼ਿਆਦਾਤਰ ਪ੍ਰਕਾਸ਼ਨ ਅਲੱਗ-ਅਲੱਗ ਤਹਿਖ਼ਾਨਿਆਂ ਵਿਚ ਛਾਪੇ ਜਾਂਦੇ ਸਨ। ਸਭ ਤੋਂ ਪਹਿਲਾਂ ਮੈਂ ਆਪਣੇ ਵੱਡੇ ਭਰਾ ਡਮਿਟਰੀ ਦੇ ਘਰ ਬਣੇ ਤਹਿਖ਼ਾਨੇ ਵਿਚ ਕੰਮ ਕੀਤਾ। ਕਦੇ-ਕਦੇ ਤਾਂ ਮੈਂ ਦੋ-ਦੋ ਹਫ਼ਤੇ ਤਹਿਖ਼ਾਨੇ ਵਿੱਚੋਂ ਬਾਹਰ ਹੀ ਨਹੀਂ ਸੀ ਆਉਂਦਾ। ਜੇ ਆਕਸੀਜਨ ਦੀ ਕਮੀ ਕਰਕੇ ਮਿੱਟੀ ਦੇ ਤੇਲ ਦਾ ਲੈਂਪ ਬੁੱਝ ਜਾਂਦਾ ਸੀ, ਤਾਂ ਮੈਂ ਜ਼ਮੀਨ ’ਤੇ ਲੇਟ ਜਾਂਦਾ ਸੀ ਤੇ ਉਦੋਂ ਤਕ ਇੰਤਜ਼ਾਰ ਕਰਦਾ ਸੀ ਜਦ ਤਕ ਕਮਰਾ ਤਾਜ਼ੀ ਹਵਾ ਨਾਲ ਨਹੀਂ ਭਰ ਜਾਂਦਾ ਸੀ।

“ਮੇਰੇ ਨਾਲ ਕੰਮ ਕਰਨ ਵਾਲੇ ਭਰਾ ਨੇ ਇਕ ਦਿਨ ਮੈਨੂੰ ਪੁੱਛਿਆ, ‘ਨਿਕੋਲਾਈ, ਕੀ ਤੇਰਾ ਬਪਤਿਸਮਾ ਹੋਇਆ ਹੈ?’ ਭਾਵੇਂ ਮੈਨੂੰ ਯਹੋਵਾਹ ਦੀ ਸੇਵਾ ਕਰਦਿਆਂ 11 ਸਾਲ ਹੋ ਗਏ ਸਨ, ਪਰ ਮੇਰਾ ਹਾਲੇ ਤਕ ਬਪਤਿਸਮਾ ਨਹੀਂ ਹੋਇਆ ਸੀ। ਫਿਰ ਉਸ ਭਰਾ ਨੇ ਮੇਰੇ ਨਾਲ ਇਸ ਮਾਮਲੇ ਬਾਰੇ ਗੱਲ ਕੀਤੀ ਅਤੇ ਉਸੇ ਰਾਤ ਮੈਂ 26 ਸਾਲ ਦੀ ਉਮਰ ਵਿਚ ਇਕ ਝੀਲ ਵਿਚ ਬਪਤਿਸਮਾ ਲੈ ਲਿਆ। ਤਿੰਨ ਸਾਲਾਂ ਬਾਅਦ ਮੈਨੂੰ ਦੇਸ਼ ਦੀ ਕਮੇਟੀ ਦੇ ਮੈਂਬਰ ਵਜੋਂ ਸੇਵਾ ਕਰਨ ਦੀ ਇਕ ਹੋਰ ਜ਼ਿੰਮੇਵਾਰੀ ਦਿੱਤੀ ਗਈ। ਉਸ ਸਮੇਂ ਜਿਹੜੇ ਜ਼ਿੰਮੇਵਾਰ ਭਰਾਵਾਂ ਨੂੰ ਜੇਲ੍ਹ ਹੋ ਚੁੱਕੀ ਸੀ ਉਨ੍ਹਾਂ ਦੀ ਜਗ੍ਹਾ ਹੋਰ ਭਰਾਵਾਂ ਨੂੰ ਨਿਯੁਕਤ ਗਿਆ ਅਤੇ ਰਾਜ ਦਾ ਕੰਮ ਚੱਲਦਾ ਰਿਹਾ।”






ਲੁਕ-ਛਿਪ ਕੇ ਕੰਮ ਕਰਨ ਦੀਆਂ ਮੁਸ਼ਕਲਾਂ


“ਜੇਲ੍ਹ ਨਾਲੋਂ ਲੁਕ-ਛਿਪ ਕੇ ਪ੍ਰਕਾਸ਼ਨ ਤਿਆਰ ਕਰਨੇ ਜ਼ਿਆਦਾ ਔਖੇ ਸਨ। ਖੁਫੀਆ ਪੁਲਿਸ ਦੀਆਂ ਨਜ਼ਰਾਂ ਤੋਂ ਬਚਣ ਲਈ ਮੈਂ ਸੱਤ ਸਾਲਾਂ ਤਕ ਮੀਟਿੰਗਾਂ ਵਿਚ ਨਹੀਂ ਜਾ ਸਕਿਆ ਅਤੇ ਮੈਨੂੰ ਯਹੋਵਾਹ ਨਾਲ ਰਿਸ਼ਤਾ ਬਣਾਈ ਰੱਖਣ ਲਈ ਖ਼ੁਦ ਮਿਹਨਤ ਕਰਨੀ ਪੈਂਦੀ ਸੀ। ਮੈਂ ਆਪਣੇ ਪਰਿਵਾਰ ਨੂੰ ਸਿਰਫ਼ ਉਦੋਂ ਹੀ ਮਿਲ ਸਕਦਾ ਸੀ, ਜਦੋਂ ਮੈਂ ਉਨ੍ਹਾਂ ਨੂੰ ਮਿਲਣ ਜਾਂਦਾ ਸੀ ਅਤੇ ਉਹ ਵੀ ਕਦੀ-ਕਦਾਈਂ। ਪਰ ਉਹ ਮੇਰੇ ਹਾਲਾਤ ਸਮਝਦੇ ਸਨ ਜਿਸ ਤੋਂ ਮੈਨੂੰ ਹੌਸਲਾ ਮਿਲਦਾ ਸੀ। ਲਗਾਤਾਰ ਤਣਾਅ ਅਤੇ ਖ਼ਬਰਦਾਰ ਰਹਿਣ ਕਰਕੇ ਮੇਰੇ ਵਿਚ ਜਾਨ ਹੀ ਨਹੀਂ ਰਹਿੰਦੀ ਸੀ। ਸਾਨੂੰ ਕਿਸੇ ਵੀ ਚੀਜ਼ ਲਈ ਤਿਆਰ ਰਹਿਣਾ ਪੈਂਦਾ ਸੀ। ਮਿਸਾਲ ਲਈ, ਇਕ ਸ਼ਾਮ ਦੋ ਪੁਲਿਸ ਅਫ਼ਸਰ ਉਸ ਘਰ ਵਿਚ ਆਏ ਜਿੱਥੇ ਮੈਂ ਰਹਿ ਰਿਹਾ ਸੀ। ਮੈਂ ਘਰ ਦੀ ਪਿਛਲੀ ਤਾਕੀ ਵਿੱਚੋਂ ਛਾਲ ਮਾਰ ਕੇ ਜੰਗਲ ਵਿਚ ਭੱਜ ਗਿਆ। ਭੱਜਦਿਆਂ-ਭੱਜਦਿਆਂ ਮੈਂ ਖੇਤਾਂ ਵਿਚ ਪਹੁੰਚ ਗਿਆ ਤੇ ਮੈਨੂੰ ਆਵਾਜ਼ਾਂ ਸੁਣਾਈ ਦਿੱਤੀਆਂ। ਫਿਰ ਮੈਨੂੰ ਪਤਾ ਲੱਗਾ ਕਿ ਇਹ ਆਵਾਜ਼ਾਂ ਬੰਦੂਕ ਦੀਆਂ ਗੋਲੀਆਂ ਦੀਆਂ ਸਨ। ਇਕ ਅਫ਼ਸਰ ਨੇ ਘੋੜੇ ’ਤੇ ਮੇਰਾ ਪਿੱਛਾ ਕੀਤਾ ਅਤੇ ਮੇਰੇ ’ਤੇ ਉਦੋਂ ਤਕ ਦੜਾਦੜ ਗੋਲੀਆਂ ਚਲਾਉਂਦਾ ਰਿਹਾ ਜਦ ਤਕ ਉਸ ਦੀ ਬੰਦੂਕ ਖਾਲੀ ਨਹੀਂ ਹੋ ਗਈ। ਇਕ ਗੋਲੀ ਮੇਰੇ ਬਾਂਹ ’ਤੇ ਵੱਜੀ। ਪੰਜ ਕਿਲੋਮੀਟਰ (5 ਮੀਲ) ਭੱਜਣ ਤੋਂ ਬਾਅਦ ਅਖ਼ੀਰ ਮੈਂ ਜੰਗਲ ਵਿਚ ਜਾ ਕੇ ਲੁਕ ਗਿਆ ਤੇ ਬਚ ਗਿਆ। ਬਾਅਦ ਵਿਚ ਕਾਰਵਾਈ ਦੌਰਾਨ ਮੈਨੂੰ ਦੱਸਿਆ ਗਿਆ ਕਿ ਉਨ੍ਹਾਂ ਨੇ ਮੇਰੇ ਉੱਤੇ 32 ਗੋਲੀਆਂ ਚਲਾਈਆਂ ਸਨ!

“ਭੋਰੇ ਵਿਚ ਜ਼ਿਆਦਾ ਰਹਿਣ ਕਰਕੇ ਮੇਰਾ ਰੰਗ ਬਹੁਤ ਹੀ ਪੀਲਾ ਪੈ ਗਿਆ। ਇਸ ਤੋਂ ਲੋਕ ਭਾਂਪ ਲੈਂਦੇ ਸਨ ਕਿ ਮੈਂ ਕੀ ਕੰਮ ਕਰਦਾ ਸੀ। ਇਸ ਕਰਕੇ ਜਿੰਨਾ ਜ਼ਿਆਦਾ ਹੋ ਸਕੇ ਮੈਂ ਧੁੱਪੇ ਰਹਿੰਦਾ ਸੀ। ਭੋਰੇ ਵਿਚ ਰਹਿਣ ਕਰਕੇ ਮੇਰੀ ਸਿਹਤ ਉੱਤੇ ਬਹੁਤ ਮਾੜਾ ਅਸਰ ਪਿਆ। ਇੱਥੋਂ ਤਕ ਕਿ ਇਕ ਵਾਰ ਮੈਂ ਭਰਾਵਾਂ ਨਾਲ ਇਕ ਬਹੁਤ ਹੀ ਜ਼ਰੂਰੀ ਮੀਟਿੰਗ ’ਤੇ ਨਹੀਂ ਜਾ ਸਕਿਆ ਕਿਉਂਕਿ ਮੇਰੇ ਮੂੰਹ ਤੇ ਨੱਕ ਵਿੱਚੋਂ ਖ਼ੂਨ ਵੱਗ ਰਿਹਾ ਸੀ।”






ਨਿਕੋਲਾਈ ਦੀ ਗਿਰਫ਼ਤਾਰੀ




[image: 1963 ਵਿਚ ਨਿਕੋਲਾਈ ਡੂਬੋਵਿਨਸਕੀ ਮੋਰਡਵੀਨੀਆ ਦੇ ਲੇਬਰ ਕੈਂਪ ਵਿਚ]
1963 ਵਿਚ ਮੋਰਡਵੀਨੀਆ ਦੇ ਲੇਬਰ ਕੈਂਪ ਵਿਚ





“ਮੈਨੂੰ 26 ਜਨਵਰੀ 1957 ਨੂੰ ਗਿਰਫ਼ਤਾਰ ਕਰ ਲਿਆ। ਛੇ ਮਹੀਨੇ ਬਾਅਦ ਯੂਕਰੇਨ ਦੀ ਸੁਪਰੀਮ ਕੋਰਟ ਨੇ ਮੈਨੂੰ ਗੋਲੀ ਮਾਰ ਕੇ ਮਾਰਨ ਦੀ ਸਜ਼ਾ ਸੁਣਾਈ। ਪਰ ਯੂਕਰੇਨ  ਵਿਚ ਮੌਤ ਦੀ ਸਜ਼ਾ ਦੇਣੀ ਬੰਦ ਹੋ ਚੁੱਕੀ ਸੀ, ਇਸ ਕਰਕੇ ਮੈਨੂੰ 25 ਸਾਲ ਦੀ ਜੇਲ੍ਹ ਹੋ ਗਈ। ਸਾਨੂੰ ਅੱਠਾਂ ਜਣਿਆਂ ਨੂੰ ਕੁੱਲ ਮਿਲਾ ਕੇ 130 ਸਾਲਾਂ ਲਈ ਲੇਬਰ ਕੈਂਪਾਂ ਵਿਚ ਭੇਜੇ ਜਾਣ ਦੀ ਸਜ਼ਾ ਸੁਣਾਈ ਗਈ। ਸਾਨੂੰ ਮੋਰਡਵੀਨੀਆ ਦੇ ਕੈਂਪਾਂ ਵਿਚ ਭੇਜਿਆ ਗਿਆ ਜਿੱਥੇ ਪਹਿਲਾਂ ਤੋਂ ਹੀ ਲਗਭਗ 500 ਗਵਾਹ ਸਨ। ਅਸੀਂ ਛੋਟੇ-ਛੋਟੇ ਗਰੁੱਪਾਂ ਵਿਚ ਲੁਕ-ਛਿਪ ਕੇ ਪਹਿਰਾਬੁਰਜ ਦਾ ਅਧਿਐਨ ਕਰਦੇ ਹੁੰਦੇ ਸੀ। ਇਕ ਪਹਿਰੇਦਾਰ ਨੇ ਸਾਡੇ ਤੋਂ ਰਸਾਲੇ ਖੋਹ ਕੇ ਦੇਖੇ ਅਤੇ ਕਿਹਾ: ‘ਜੇ ਤੁਸੀਂ ਇਨ੍ਹਾਂ ਨੂੰ ਪੜ੍ਹੀ ਜਾਓਗੇ, ਤਾਂ ਦੁਨੀਆਂ ਦੀ ਕੋਈ ਵੀ ਤਾਕਤ ਤੁਹਾਨੂੰ ਰੋਕ ਨਹੀਂ ਸਕਦੀ!’ ਅਸੀਂ ਪੂਰੀ ਈਮਾਨਦਾਰੀ ਨਾਲ ਕੰਮ ਕਰਦੇ ਸੀ ਅਤੇ ਅਕਸਰ ਦਿੱਤੇ ਕੰਮ ਨਾਲੋਂ ਜ਼ਿਆਦਾ ਕੰਮ ਕਰਦੇ ਸੀ। ਫਿਰ ਵੀ ਕੈਂਪ ਦਾ ਕਮਾਂਡਰ ਕਹਿੰਦਾ ਸੀ: ‘ਜਿਹੜੀ ਦਿਹਾੜੀ ਤੁਸੀਂ ਕਰਦੇ ਹੋ, ਇਸ ਦਾ ਸਾਡੇ ’ਤੇ ਕੋਈ ਅਸਰ ਨਹੀਂ ਪੈਣਾ, ਸਗੋਂ ਅਸੀਂ ਚਾਹੁੰਦੇ ਹਾਂ ਕਿ ਤੁਸੀਂ ਆਪਣੇ ਦੇਸ਼ ਪ੍ਰਤੀ ਵਫ਼ਾਦਾਰੀ ਦਿਖਾਉਂਦੇ ਹੋਏ ਲੜੋ।’ ”

“ਅਸੀਂ ਪੂਰੀ ਈਮਾਨਦਾਰੀ ਨਾਲ ਕੰਮ ਕਰਦੇ ਸੀ ਅਤੇ ਅਕਸਰ ਦਿੱਤੇ ਕੰਮ ਨਾਲੋਂ ਜ਼ਿਆਦਾ ਕੰਮ ਕਰਦੇ ਸੀ”








ਉਸ ਨੇ ਵਫ਼ਾਦਾਰੀ ਨਿਭਾਉਣੀ ਨਹੀਂ ਛੱਡੀ




[image: ਵੀਲੀਕਿਆਈ ਲੁਕੀ ਵਿਚ ਇਕ ਕਿੰਗਡਮ ਹਾਲ]
ਵੀਲੀਕਿਆਈ ਲੁਕੀ ਵਿਚ ਕਿੰਗਡਮ ਹਾਲ





1967 ਵਿਚ ਲੇਬਰ ਕੈਂਪ ਤੋਂ ਆਜ਼ਾਦ ਹੋਣ ਤੋਂ ਬਾਅਦ ਨਿਕੋਲਾਈ ਦਾਦਾ ਜੀ ਨੇ ਏਸਟੋਨੀਆ ਅਤੇ ਰੂਸ ਦੇ ਸੇਂਟ ਪੀਟਰਜ਼ਬਰਗ ਵਿਚ ਮੰਡਲੀਆਂ ਸਥਾਪਿਤ ਕਰਨ ਵਿਚ ਮਦਦ ਕੀਤੀ। 1957 ਵਿਚ ਕੋਰਟ ਵੱਲੋਂ ਲਾਏ ਗਏ ਦੋਸ਼ਾਂ ਤੋਂ ਉਨ੍ਹਾਂ ਨੂੰ ਸਾਲ 1991 ਦੇ ਸ਼ੁਰੂ ਵਿਚ ਦੋਸ਼ ਮੁਕਤ ਕਰ ਦਿੱਤਾ ਗਿਆ ਕਿਉਂਕਿ ਉਨ੍ਹਾਂ ਦੇ ਖ਼ਿਲਾਫ਼ ਕੋਈ ਸਬੂਤ ਨਹੀਂ ਮਿਲਿਆ। ਉਸ ਸਮੇਂ ਦੌਰਾਨ ਕਾਫ਼ੀ ਗਵਾਹਾਂ ਨੂੰ ਉਨ੍ਹਾਂ ’ਤੇ ਲਾਏ ਗਏ ਦੋਸ਼ਾਂ ਤੋਂ ਬਰੀ ਕੀਤਾ ਗਿਆ ਜਿਨ੍ਹਾਂ ਨੇ ਅਧਿਕਾਰੀਆਂ ਦੇ ਹੱਥੋਂ ਬਹੁਤ ਸਾਰੇ ਜ਼ੁਲਮ ਸਹੇ ਸਨ। 1996 ਵਿਚ ਨਿਕੋਲਾਈ ਪਸਕੋਵ ਓਬਲਾਸਟ ਦੇ ਵੀਲੀਕਿਆਈ ਲੁਕੀ ਸ਼ਹਿਰ ਵਿਚ ਚਲੇ ਗਏ ਜੋ ਸੇਂਟ ਪੀਟਰਜ਼ਬਰਗ ਤੋਂ ਲਗਭਗ 500 ਕਿਲੋਮੀਟਰ (300 ਮੀਲ) ਦੀ ਦੂਰੀ ’ਤੇ ਹੈ। ਉਨ੍ਹਾਂ ਨੇ ਉੱਥੇ ਇਕ ਛੋਟਾ ਜਿਹਾ ਘਰ ਖ਼ਰੀਦ ਲਿਆ ਅਤੇ 2003 ਵਿਚ ਉਨ੍ਹਾਂ ਦੀ ਜ਼ਮੀਨ ’ਤੇ ਇਕ ਕਿੰਗਡਮ ਹਾਲ ਬਣਾਇਆ ਗਿਆ। ਅੱਜ ਉੱਥੇ ਦੋ ਵਧਦੀਆਂ-ਫੁੱਲਦੀਆਂ ਮੰਡਲੀਆਂ ਭਗਤੀ ਕਰਦੀਆਂ ਹਨ।

ਮੈਂ ਆਪਣੇ ਪਤੀ ਨਾਲ ਰੂਸ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਬ੍ਰਾਂਚ ਆਫ਼ਿਸ ਵਿਚ ਸੇਵਾ ਕਰਦੀ ਹਾਂ। ਆਪਣੀ ਮੌਤ ਤੋਂ ਕੁਝ ਮਹੀਨੇ ਪਹਿਲਾਂ ਨਿਕੋਲਾਈ ਦਾਦਾ ਜੀ ਮਾਰਚ 2011 ਵਿਚ ਸਾਨੂੰ ਆਖ਼ਰੀ ਵਾਰ ਮਿਲਣ ਆਏ। ਉਨ੍ਹਾਂ ਦੀਆਂ ਅੱਖਾਂ ਵਿਚ ਚਮਕ ਸੀ ਅਤੇ ਜਿਹੜੇ ਸ਼ਬਦ ਉਨ੍ਹਾਂ ਨੇ ਕਹੇ ਉਹ ਸਾਡੇ ਦਿਲਾਂ ਨੂੰ ਛੂਹ ਗਏ। ਉਨ੍ਹਾਂ ਨੇ ਕਿਹਾ: “ਅਸੀਂ ਦੁਨੀਆਂ ਦੇ ਅੰਤ ਦੇ ਬਹੁਤ ਨੇੜੇ ਹਾਂ ਅਤੇ ਇਹ ਸਮਾਂ ਉਸ ਸਮੇਂ ਵਰਗਾ ਹੈ ਜਦੋਂ ਇਜ਼ਰਾਈਲੀਆਂ ਨੇ ਸੱਤਵੇਂ ਦਿਨ ਯਰੀਹੋ ਦੇ ਆਲੇ-ਦੁਆਲੇ ਗੇੜੇ ਲਾਉਣੇ ਸ਼ੁਰੂ ਕੀਤੇ ਸਨ।” (ਯਹੋ. 6:15) ਉਹ 85 ਸਾਲਾਂ ਦੇ ਸਨ। ਚਾਹੇ ਉਨ੍ਹਾਂ ਦੀ ਜ਼ਿੰਦਗੀ ਵਿਚ ਮੁਸ਼ਕਲਾਂ ਆਈਆਂ, ਪਰ ਉਨ੍ਹਾਂ ਨੇ ਆਪਣੀ ਜ਼ਿੰਦਗੀ ਨੂੰ ਇਨ੍ਹਾਂ ਸ਼ਬਦਾਂ ਵਿਚ ਬਿਆਨ ਕੀਤਾ: “ਮੈਂ ਕਿੰਨਾ ਖ਼ੁਸ਼ ਹਾਂ ਕਿ ਮੈਂ ਆਪਣੀ ਜਵਾਨੀ ਵਿਚ ਯਹੋਵਾਹ ਦੀ ਸੇਵਾ ਕਰਨ ਦਾ ਫ਼ੈਸਲਾ ਕੀਤਾ! ਮੈਨੂੰ ਇਸ ਫ਼ੈਸਲੇ ਦਾ ਕਦੀ ਵੀ ਕੋਈ ਪਛਤਾਵਾ ਨਹੀਂ ਹੋਇਆ ਹੈ।”









^ (ਮੱਤੀ 10:28) ਅਤੇ ਤੁਸੀਂ ਉਨ੍ਹਾਂ ਤੋਂ ਨਾ ਡਰੋ ਜੋ ਤੁਹਾਨੂੰ ਜਾਨੋਂ ਤਾਂ ਮਾਰ ਸਕਦੇ ਹਨ, ਪਰ ਤੁਹਾਡੇ ਤੋਂ ਭਵਿੱਖ ਵਿਚ ਮਿਲਣ ਵਾਲੀ ਜ਼ਿੰਦਗੀ ਨਹੀਂ ਖੋਹ ਸਕਦੇ; ਸਗੋਂ ਪਰਮੇਸ਼ੁਰ ਤੋਂ ਡਰੋ ਜੋ ਤੁਹਾਨੂੰ ‘ਗ਼ਹੈਨਾ’ ਵਿਚ ਨਾਸ਼ ਕਰ ਸਕਦਾ ਹੈ।



^ (ਮੱਤੀ 26:52) ਯਿਸੂ ਨੇ ਉਸ ਨੂੰ ਕਿਹਾ: “ਆਪਣੀ ਤਲਵਾਰ ਮਿਆਨ ਵਿਚ ਪਾ, ਕਿਉਂਕਿ ਜਿਹੜੇ ਤਲਵਾਰ ਚਲਾਉਂਦੇ ਹਨ, ਉਹ ਤਲਵਾਰ ਨਾਲ ਹੀ ਵੱਢੇ ਜਾਣਗੇ।



^ (ਕੂਚ. 20:13) “You must not murder.




^ (ਕਹਾ. 28:28) When the wicked rise to power, a man hides himself, But when they perish, the righteous increase.




^ (ਯਹੋ. 6:15) On the seventh day they got up early, as soon as the dawn broke, and they marched around the city in the same manner seven times. It was only on that day that they marched around the city seven times.











[image: ਮਾਰਥਾ ਲਜ਼ੀਜ਼ ਖਾਣਾਂ ਤਿਆਰ ਕਰਦੀ ਹੋਈ, ਪਰ ਮਰੀਅਮ ਯਿਸੂ ਦੀਆਂ ਗੱਲਾਂ ਸੁਣ ਰਹੀ ਹੈ]



ਬਿਨਾਂ ਧਿਆਨ ਭਟਕਾਏ ਯਹੋਵਾਹ ਦੀ ਸੇਵਾ ਕਰੋ


‘ਮਰੀਅਮ ਪ੍ਰਭੂ ਦੀਆਂ ਗੱਲਾਂ ਸੁਣ ਰਹੀ ਸੀ। ਪਰ ਮਾਰਥਾ ਦਾ ਸਾਰਾ ਧਿਆਨ ਰੋਟੀ-ਪਾਣੀ ਤਿਆਰ ਕਰਨ ਵਿਚ ਲੱਗਾ ਹੋਇਆ ਸੀ।’​—ਲੂਕਾ 10:39, 40.

ਗੀਤ: 40, 55

ਤੁਸੀਂ ਕੀ ਜਵਾਬ ਦਿਓਗੇ?


	ਮਰੀਅਮ ਤੇ ਮਾਰਥਾ ਨੇ ਸਾਡੇ ਲਈ ਵਧੀਆ ਮਿਸਾਲ ਕਿਵੇਂ ਕਾਇਮ ਕੀਤੀ?



	ਦੁਨੀਆਂ ਨੂੰ ਪੂਰੀ ਤਰ੍ਹਾਂ ਨਾ ਵਰਤਣ ਦਾ ਕੀ ਮਤਲਬ ਹੈ?



	ਯਿਸੂ ਤੇ ਪੌਲੁਸ ਵਾਂਗ ਅੱਜ ਬਹੁਤ ਸਾਰੇ ਭੈਣ-ਭਰਾ ਬਿਨਾਂ ਧਿਆਨ ਭਟਕਾਏ ਯਹੋਵਾਹ ਦੀ ਸੇਵਾ ਕਿੱਦਾਂ ਕਰ ਰਹੇ ਹਨ?












1, 2. ਯਿਸੂ ਮਾਰਥਾ ਨੂੰ ਭੈਣਾਂ ਵਾਂਗ ਕਿਉਂ ਪਿਆਰ ਕਰਦਾ ਸੀ, ਪਰ ਕਿਹੜੀ ਗੱਲ ਤੋਂ ਪਤਾ ਲੱਗਦਾ ਹੈ ਕਿ ਮਾਰਥਾ ਤੋਂ ਵੀ ਗ਼ਲਤੀਆਂ ਹੁੰਦੀਆਂ ਸਨ?

ਜਦੋਂ ਤੁਸੀਂ ਲਾਜ਼ਰ ਦੀ ਭੈਣ ਮਾਰਥਾ ਬਾਰੇ ਸੋਚਦੇ ਹੋ, ਤਾਂ ਤੁਹਾਡੇ ਮਨ ਵਿਚ ਕੀ ਆਉਂਦਾ ਹੈ? ਬਾਈਬਲ ਤੋਂ ਪਤਾ ਲੱਗਦਾ ਹੈ ਕਿ ਯਿਸੂ ਮਾਰਥਾ ਨੂੰ ਭੈਣਾਂ ਵਾਂਗ ਪਿਆਰ ਕਰਦਾ ਸੀ। ਪਰ ਉਹ ਹੋਰ ਔਰਤਾਂ ਨੂੰ ਵੀ ਮਾਵਾਂ ਤੇ ਭੈਣਾਂ ਵਾਂਗ ਪਿਆਰ ਕਰਦਾ ਸੀ ਤੇ ਉਨ੍ਹਾਂ ਦੀ ਇੱਜ਼ਤ ਕਰਦਾ ਸੀ। ਮਿਸਾਲ ਲਈ, ਯਿਸੂ ਮਰੀਅਮ ਦੀ ਭੈਣ ਮਾਰਥਾ ਨੂੰ ਵੀ ਭੈਣ ਮੰਨਦਾ ਸੀ। ਇਸ ਤੋਂ ਇਲਾਵਾ, ਯਿਸੂ ਆਪਣੀ ਮਾਂ ਮਰੀਅਮ ਨੂੰ ਵੀ ਪਿਆਰ ਕਰਦਾ ਸੀ। (ਯੂਹੰ. 11:5; 19:25-27) ਸੋ ਯਿਸੂ ਮਾਰਥਾ ਨੂੰ ਕਿਉਂ ਪਿਆਰ ਕਰਦਾ ਸੀ?

2 ਯਿਸੂ ਮਾਰਥਾ ਨੂੰ ਇਸ ਲਈ ਪਿਆਰ ਕਰਦਾ ਸੀ ਕਿਉਂਕਿ ਉਹ ਦਿਆਲਤਾ ਤੇ ਖੁੱਲ੍ਹ-ਦਿਲੀ ਦਿਖਾਉਣ ਦੇ ਨਾਲ-ਨਾਲ ਸਖ਼ਤ ਮਿਹਨਤ ਵੀ ਕਰਦੀ ਸੀ। ਪਰ ਯਿਸੂ ਦੇ ਪਿਆਰ ਦਾ ਮੁੱਖ ਕਾਰਨ ਸੀ, ਮਾਰਥਾ ਦੀ ਪੱਕੀ ਨਿਹਚਾ। ਉਹ ਯਿਸੂ ਦੀ ਹਰ ਗੱਲ ਉੱਤੇ ਵਿਸ਼ਵਾਸ ਕਰਦੀ ਸੀ ਅਤੇ ਉਸ ਨੂੰ ਪੱਕਾ ਯਕੀਨ ਸੀ ਕਿ ਉਹੀ ਵਾਅਦਾ ਕੀਤਾ ਹੋਇਆ ਮਸੀਹ ਹੈ। (ਯੂਹੰ. 11:21-27) ਪਰ ਸਾਡੇ ਸਾਰਿਆਂ ਵਾਂਗ ਮਾਰਥਾ ਤੋਂ ਵੀ ਗ਼ਲਤੀਆਂ ਹੁੰਦੀਆਂ ਸਨ। ਮਿਸਾਲ ਲਈ, ਇਕ ਦਿਨ ਜਦੋਂ ਯਿਸੂ ਮਾਰਥਾ ਦੇ ਘਰ ਗਿਆ, ਤਾਂ ਮਾਰਥਾ ਮਰੀਅਮ ’ਤੇ ਖਿਝੀ ਹੋਈ ਸੀ। ਉਸ ਨੇ ਯਿਸੂ ਨੂੰ ਮਰੀਅਮ ਨੂੰ ਡਾਂਟਣ ਲਈ ਕਿਹਾ: “ਪ੍ਰਭੂ, ਤੈਨੂੰ ਜ਼ਰਾ ਵੀ ਖ਼ਿਆਲ ਨਹੀਂ ਆਇਆ ਕਿ ਮੇਰੀ ਭੈਣ ਨੇ ਸਾਰਾ ਕੰਮ ਮੇਰੇ ਸਿਰ ’ਤੇ ਛੱਡਿਆ ਹੋਇਆ ਹੈ? ਇਹ ਨੂੰ ਕਹਿ, ਆ ਕੇ ਮੇਰੀ ਮਦਦ ਕਰੇ।” (ਲੂਕਾ 10:38-42 ਪੜ੍ਹੋ।) ਮਾਰਥਾ ਨੇ ਇਹ ਗੱਲ ਕਿਉਂ ਕਹੀ? ਯਿਸੂ ਨੇ ਮਾਰਥਾ ਨੂੰ ਜੋ ਕਿਹਾ ਉਸ ਤੋਂ ਅਸੀਂ ਕੀ ਸਿੱਖ ਸਕਦੇ ਹਾਂ?






ਮਾਰਥਾ ਦਾ ਸਾਰਾ ਧਿਆਨ ਰੋਟੀ-ਪਾਣੀ ਤਿਆਰ ਕਰਨ ਵਿਚ ਲੱਗਾ ਹੋਇਆ ਸੀ


3, 4. ਮਰੀਅਮ ਨੇ ਆਪਣੇ ਲਈ “ਚੰਗਾ ਹਿੱਸਾ” ਕਿਵੇਂ ਚੁਣਿਆ ਅਤੇ ਮਾਰਥਾ ਨੇ ਯਿਸੂ ਦੀ ਸਲਾਹ ਤੋਂ ਕਿਹੜਾ ਸਬਕ ਸਿੱਖਿਆ? (ਇਸ ਲੇਖ ਦੀ ਪਹਿਲੀ ਤਸਵੀਰ ਦੇਖੋ।)

3 ਯਿਸੂ ਨੂੰ ਬਹੁਤ ਚੰਗਾ ਲੱਗਾ ਜਦੋਂ ਮਾਰਥਾ ਤੇ ਮਰੀਅਮ ਨੇ ਉਸ ਨੂੰ ਆਪਣੇ ਘਰ ਖਾਣੇ ’ਤੇ ਬੁਲਾਇਆ। ਯਿਸੂ ਇਹ ਸਮਾਂ ਉਨ੍ਹਾਂ ਨੂੰ ਕੀਮਤੀ ਸੱਚਾਈਆਂ ਸਿਖਾਉਣ ਵਿਚ ਲਾਉਣਾ ਚਾਹੁੰਦਾ ਸੀ। ਮਰੀਅਮ ਫਟਾਫਟ ਉਸ ਕੋਲ ਜਾ ਕਿ ਬਹਿ ਗਈ ਅਤੇ ‘ਉਸ ਦੀਆਂ ਗੱਲਾਂ ਸੁਣਨ ਲੱਗ ਪਈ।’ ਉਹ ਇਸ ਮਹਾਨ ਗੁਰੂ ਤੋਂ ਜ਼ਿਆਦਾ ਤੋਂ ਜ਼ਿਆਦਾ ਗੱਲਾਂ ਸਿੱਖਣ ਦਾ ਮੌਕਾ ਹੱਥੋਂ ਨਹੀਂ ਗੁਆਉਣਾ ਚਾਹੁੰਦੀ ਸੀ। ਮਾਰਥਾ ਵੀ ਇਸ ਤਰ੍ਹਾਂ ਕਰ ਸਕਦੀ ਸੀ। ਬਿਨਾਂ ਸ਼ੱਕ ਜੇ ਮਾਰਥਾ ਆਪਣੇ ਕੰਮਾਂ ਨੂੰ ਛੱਡ ਕੇ ਉਸ ਦੀਆਂ ਗੱਲਾਂ ਪੂਰੇ ਧਿਆਨ ਨਾਲ ਸੁਣਦੀ, ਤਾਂ ਯਿਸੂ ਜ਼ਰੂਰ ਉਸ ਦੀ ਸ਼ਲਾਘਾ ਕਰਦਾ।

4 ਪਰ ਮਾਰਥਾ ਦਾ ਧਿਆਨ ਕਿਤੇ ਹੋਰ ਸੀ। ਉਹ ਯਿਸੂ ਲਈ ਖ਼ਾਸ ਰੋਟੀ-ਪਾਣੀ ਤਿਆਰ ਕਰਨ ਤੇ ਹੋਰ ਕੰਮਾਂ ਵਿਚ ਰੁੱਝੀ ਹੋਈ ਸੀ ਤਾਂਕਿ ਉਹ ਵਧੀਆ ਮਹਿਮਾਨ­ਨਿਵਾਜ਼ੀ ਦਿਖਾ ਸਕੇ। ਜਦੋਂ ਉਸ ਨੇ ਦੇਖਿਆ ਕਿ ਮਰੀਅਮ ਉਸ ਦੀ ਮਦਦ ਨਹੀਂ ਕਰ ਰਹੀ ਸੀ, ਤਾਂ ਉਸ ਨੇ ਖਿਝ ਕੇ ਯਿਸੂ ਨੂੰ ਸ਼ਿਕਾਇਤ ਕੀਤੀ। ਯਿਸੂ ਨੂੰ ਪਤਾ ਸੀ ਕਿ ਉਹ ਬਹੁਤ ਜ਼ਿਆਦਾ ਚੀਜ਼ਾਂ ਤਿਆਰ ਕਰਨ ਦੀ ਕੋਸ਼ਿਸ਼ ਕਰ ਰਹੀ ਸੀ, ਸੋ ਯਿਸੂ ਨੇ ਪਿਆਰ ਨਾਲ ਉਸ ਨੂੰ ਕਿਹਾ: “ਮਾਰਥਾ, ਮਾਰਥਾ, ਤੂੰ ਇੰਨੀਆਂ ਚੀਜ਼ਾਂ ਦੀ ਚਿੰਤਾ ਕਿਉਂ ਕਰ ਰਹੀ ਹੈਂ?” ਨਾਲੇ ਉਸ ਨੇ ਇਹ ਵੀ ਕਿਹਾ ਕਿ ਥੋੜ੍ਹੀਆਂ ਚੀਜ਼ਾਂ ਨਾਲ ਹੀ ਸਰ ਜਾਣਾ ਸੀ, ਸਗੋਂ ਇੱਕੋ ਹੀ ਬਥੇਰੀ ਸੀ। ਮਰੀਅਮ ਦਾ ਧਿਆਨ ਯਿਸੂ ਦੀਆਂ ਗੱਲਾਂ ਵੱਲ ਲੱਗਾ ਹੋਇਆ ਸੀ, ਇਸ ਲਈ ਯਿਸੂ ਨੇ ਉਸ ਦੀ ਤਾਰੀਫ਼ ਕਰਦਿਆਂ ਕਿਹਾ: “ਮਰੀਅਮ ਨੇ ਤਾਂ ਆਪਣੇ ਲਈ ਚੰਗਾ ਹਿੱਸਾ ਚੁਣਿਆ ਹੈ ਜੋ ਉਸ ਤੋਂ ਖੋਹਿਆ ਨਹੀਂ ਜਾਵੇਗਾ।” ਮਰੀਅਮ ਸ਼ਾਇਦ ਭੁੱਲ ਗਈ ਹੋਵੇ ਕਿ ਉਸ ਨੇ ਉਸ ਦਿਨ ਕੀ-ਕੀ ਖਾਧਾ ਸੀ, ਪਰ ਬਿਨਾਂ ਸ਼ੱਕ ਉਹ ਯਿਸੂ ਦੀਆਂ ਕਹੀਆਂ ਗੱਲਾਂ ਅਤੇ ਉਸ ਵੱਲੋਂ ਕੀਤੀ ਸਿਫ਼ਤ ਕਦੀ ਨਹੀਂ ਭੁੱਲੀ ਹੋਣੀ। ਕੁਝ 60 ਸਾਲਾਂ ਬਾਅਦ ਯੂਹੰਨਾ ਰਸੂਲ ਨੇ ਲਿਖਿਆ: ‘ਯਿਸੂ ਮਾਰਥਾ ਅਤੇ ਉਸ ਦੀ ਭੈਣ ਮਰੀਅਮ ਨੂੰ ਪਿਆਰ ਕਰਦਾ ਸੀ।’ (ਯੂਹੰ. 11:5) ਮਾਰਥਾ ਨੇ ਯਿਸੂ ਦੀ ਸਲਾਹ ਬਾਰੇ ਗੰਭੀਰਤਾ ਨਾਲ ਜ਼ਰੂਰ ਸੋਚਿਆ ਹੋਣਾ ਅਤੇ ਪੂਰੀ ਜ਼ਿੰਦਗੀ ਵਫ਼ਾਦਾਰੀ ਨਾਲ ਯਹੋਵਾਹ ਦੀ ਸੇਵਾ ਕੀਤੀ ਹੋਣੀ।

 5. ਅੱਜ ਜ਼ਰੂਰੀ ਗੱਲਾਂ ’ਤੇ ਧਿਆਨ ਲਾਈ ਰੱਖਣਾ ਪਹਿਲਾਂ ਨਾਲੋਂ ਮੁਸ਼ਕਲ ਕਿਉਂ ਹੈ ਅਤੇ ਇਸ ਕਰਕੇ ਕਿਹੜਾ ਸਵਾਲ ਉੱਠਦਾ ਹੈ?

5 ਅਸੀਂ ਜਾਣਦੇ ਹਾਂ ਕਿ ਬਾਈਬਲ ਦੇ ਜ਼ਮਾਨੇ ਨਾਲੋਂ ਅੱਜ ਜ਼ਿਆਦਾ ਅਜਿਹੀਆਂ ਚੀਜ਼ਾਂ ਹਨ ਜੋ ਯਹੋਵਾਹ ਦੀ ਸੇਵਾ ਤੋਂ ਸਾਡਾ ਧਿਆਨ ਭਟਕਾ ਸਕਦੀਆਂ ਹਨ। 15 ਸਤੰਬਰ 1958 ਦੇ ਪਹਿਰਾਬੁਰਜ ਵਿਚ ਭੈਣਾਂ-ਭਰਾਵਾਂ ਨੂੰ ਚੇਤਾਵਨੀ ਦਿੱਤੀ ਗਈ ਸੀ ਕਿ ਉਹ ਤਕਨਾਲੋਜੀ ਨੂੰ ਯਹੋਵਾਹ ਦੀ ਸੇਵਾ ਵਿਚ ਰੋੜਾ ਨਾ ਬਣਨ ਦੇਣ। ਇੱਦਾਂ ਲੱਗਦਾ ਸੀ ਕਿ ਉਸ ਜ਼ਮਾਨੇ ਵਿਚ ਵੀ ਦਿਨ-ਬਦਿਨ ਨਵੀਆਂ ਤੋਂ ਨਵੀਆਂ ਕਾਢਾਂ ਕੱਢੀਆਂ ਜਾ ਰਹੀਆਂ ਸਨ। ਰੰਗ-ਬਰੰਗੇ ਰਸਾਲੇ, ਰੇਡੀਓ, ਫ਼ਿਲਮਾਂ ਅਤੇ ਟੀ. ਵੀ. ਤੋਂ ਇਲਾਵਾ ਹੋਰ ਵੀ ਚੀਜ਼ਾਂ ਮਸ਼ਹੂਰ ਹੋ ਚੁੱਕੀਆਂ ਸਨ। ਉਸ ਪਹਿਰਾਬੁਰਜ ਵਿਚ ਲਿਖਿਆ ਸੀ ਕਿ ਜਿੱਦਾਂ-ਜਿੱਦਾਂ ਅਸੀਂ ਅੰਤ ਦੇ ਨੇੜੇ ਜਾਵਾਂਗੇ, ਉੱਦਾਂ-ਉੱਦਾਂ “ਧਿਆਨ ਭਟਕਾਉਣ ਵਾਲੀਆਂ ਚੀਜ਼ਾਂ ਵਿਚ ਵਾਧਾ ਹੁੰਦਾ ਜਾਵੇਗਾ।” ਇਹ ਗੱਲ ਬਿਲਕੁਲ ਸੱਚ ਨਿਕਲੀ। ਅੱਜ ਪਹਿਲਾਂ ਨਾਲੋਂ ਕਿਤੇ ਜ਼ਿਆਦਾ ਇੱਦਾਂ ਦੀਆਂ ਚੀਜ਼ਾਂ ਹਨ ਜੋ ਸਾਡਾ ਧਿਆਨ ਭਟਕਾ ਸਕਦੀਆਂ ਹਨ। ਇਸ ਕਰਕੇ ਇਕ ਅਹਿਮ ਸਵਾਲ ਉੱਠਦਾ ਹੈ: ਅਸੀਂ ਮਰੀਅਮ ਵਾਂਗ ਬਣਨ ਲਈ ਕੀ ਕਰ ਸਕਦੇ ਹਾਂ ਤਾਂਕਿ ਅਸੀਂ ਧਿਆਨ ਭਟਕਾਉਣ ਵਾਲੀਆਂ ਚੀਜ਼ਾਂ ਤੋਂ ਬਚੇ ਰਹੀਏ ਅਤੇ ਆਪਣਾ ਧਿਆਨ ਯਹੋਵਾਹ ਦੀ ਸੇਵਾ ’ਤੇ ਲਾਈ ਰੱਖੀਏ?






ਦੁਨੀਆਂ ਨੂੰ ਪੂਰੀ ਤਰ੍ਹਾਂ ਨਾ ਵਰਤੋ


 6. ਯਹੋਵਾਹ ਦੇ ਲੋਕਾਂ ਨੇ ਤਕਨਾਲੋਜੀ ਦੀ ਚੰਗੀ ਵਰਤੋ ਕਿਵੇਂ ਕੀਤੀ?

6 ਯਹੋਵਾਹ ਦੇ ਲੋਕਾਂ ਨੇ ਦੁਨੀਆਂ ਦੀ ਤਕਨਾਲੋਜੀ ਵਰਤ ਕੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕੀਤਾ ਹੈ। “ਸ੍ਰਿਸ਼ਟੀ ਦੇ ਫੋਟੋ-ਡਰਾਮੇ” ਦੀ ਮਿਸਾਲ ਲਓ ਜਿਸ ਵਿਚ ਰੰਗਦਾਰ ਤਸਵੀਰਾਂ, ਛੋਟੀਆਂ-ਛੋਟੀਆਂ ਫ਼ਿਲਮਾਂ ਅਤੇ ਆਵਾਜ਼ਾਂ ਸਨ। ਪਹਿਲੇ ਵਿਸ਼ਵ ਯੁੱਧ ਤੋਂ ਪਹਿਲਾਂ ਅਤੇ ਯੁੱਧ ਦੇ ਦੌਰਾਨ ਇਸ ਡਰਾਮੇ ਨੂੰ ਦੁਨੀਆਂ ਭਰ ਦੇ ਲੱਖਾਂ ਹੀ ਲੋਕਾਂ ਨੂੰ ਦਿਖਾਇਆ ਗਿਆ ਸੀ। ਇਸ ਡਰਾਮੇ ਨੇ ਲੋਕਾਂ ਨੂੰ ਦਿਲਾਸਾ ਦਿੱਤਾ ਕਿਉਂਕਿ ਇਸ ਦੇ ਅਖ਼ੀਰ ਵਿਚ ਸਮਝਾਇਆ ਗਿਆ ਸੀ ਕਿ ਯਿਸੂ ਦੇ 1,000 ਸਾਲ ਦੇ ਰਾਜ ਦੌਰਾਨ ਧਰਤੀ ਉੱਤੇ ਸ਼ਾਂਤੀ ਹੋਵੇਗੀ। ਕੁਝ ਸਾਲਾਂ ਬਾਅਦ ਯਹੋਵਾਹ ਦੇ ਲੋਕਾਂ ਨੇ ਰੇਡੀਓ ਰਾਹੀਂ ਦੁਨੀਆਂ ਭਰ ਦੇ ਲੱਖਾਂ ਹੀ ਲੋਕਾਂ ਨੂੰ ਰਾਜ ਦਾ ਸੰਦੇਸ਼ ਸੁਣਾਇਆ। ਅਸੀਂ ਅੱਜ ਕੰਪਿਊਟਰ ਅਤੇ ਇੰਟਰਨੈੱਟ ਵਰਤ ਕੇ ਜ਼ਿਆਦਾ ਤੋਂ ਜ਼ਿਆਦਾ ਲੋਕਾਂ ਨੂੰ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰ ਰਹੇ ਹਾਂ, ਇੱਥੋਂ ਤਕ ਕਿ ਦੂਰ-ਦੁਰਾਡੇ ਇਲਾਕਿਆਂ ਵਿਚ ਵੀ।

ਗ਼ੈਰ-ਜ਼ਰੂਰੀ ਚੀਜ਼ਾਂ ਨੂੰ ਯਹੋਵਾਹ ਦੀ ਸੇਵਾ ਵਿਚ ਰੋੜਾ ਨਾ ਬਣਨ ਦਿਓ (ਪੈਰਾ 7 ਦੇਖੋ)





 7. (ੳ) ਦੁਨੀਆਂ ਨੂੰ ਪੂਰੀ ਤਰ੍ਹਾਂ ਵਰਤਣਾ ਖ਼ਤਰਨਾਕ ਕਿਉਂ ਹੈ? (ਅ) ਸਾਨੂੰ ਕਿਨ੍ਹਾਂ ਗੱਲਾਂ ਪ੍ਰਤੀ ਖ਼ਬਰਦਾਰ ਰਹਿਣਾ ਚਾਹੀਦਾ ਹੈ? (ਫੁਟਨੋਟ ਦੇਖੋ।)

7 ਬਾਈਬਲ ਸਾਨੂੰ ਚੇਤਾਵਨੀ ਦਿੰਦੀ ਹੈ ਕਿ ਸਾਨੂੰ ਦੁਨੀਆਂ ਦੀ ਪੂਰੀ ਤਰ੍ਹਾਂ ਵਰਤੋ ਨਹੀਂ ਕਰਨੀ ਚਾਹੀਦੀ ਕਿਉਂਕਿ ਇਸ ਤਰ੍ਹਾਂ ਕਰਨ ਨਾਲ ਅਸੀਂ ਖ਼ਤਰੇ ਵਿਚ ਪੈ ਸਕਦੇ ਹਾਂ। (1 ਕੁਰਿੰਥੀਆਂ 7:29-31 ਪੜ੍ਹੋ।) ਇਕ ਮਸੀਹੀ ਸੌਖਿਆਂ ਹੀ ਉਨ੍ਹਾਂ ਕੰਮਾਂ ਵਿਚ ਆਪਣਾ ਹੱਦੋਂ ਵੱਧ ਸਮਾਂ ਬਰਬਾਦ ਕਰ ਸਕਦਾ ਹੈ ਜੋ ਕੰਮ ਆਪਣੇ ਆਪ ਵਿਚ ਗ਼ਲਤ ਨਹੀਂ ਹੁੰਦੇ। ਮਿਸਾਲ ਲਈ, ਸ਼ੌਂਕ ਪੂਰੇ ਕਰਨੇ, ਕਿਤਾਬਾਂ ਪੜ੍ਹਨੀਆਂ, ਟੀ. ਵੀ ਦੇਖਣਾ, ਘੁੰਮਣਾ-ਫਿਰਨਾ, ਖ਼ਰੀਦਾਰੀ ਕਰਨੀ ਅਤੇ ਨਵੀਆਂ-ਨਵੀਆਂ ਇਲੈਕਟ੍ਰਾਨਿਕ ਚੀਜ਼ਾਂ ਜਾਂ ਐਸ਼ੋ-ਆਰਾਮ ਦੀਆਂ ਚੀਜ਼ਾਂ ਬਾਰੇ ਜਾਣਕਾਰੀ ਇਕੱਠੀ ਕਰਨੀ। ਨਾਲੇ ਬਹੁਤ ਸਾਰੇ ਆਨ-ਲਾਈਨ ਚੈਟਿੰਗ ਕਰਨ, ਮੈਸਿਜ ਅਤੇ ਈ-ਮੇਲਾਂ ਭੇਜਣ ਅਤੇ ਲਗਾਤਾਰ ਖ਼ਬਰਾਂ ਜਾਂ ਖੇਡਾਂ ਦੇ ਨਤੀਜੇ ਦੇਖਣਾ ਪਸੰਦ ਕਰਦੇ ਹਨ। ਇਨ੍ਹਾਂ ਕੰਮਾਂ ਵਿਚ ਵੀ ਸਾਡਾ ਸਮਾਂ ਬਰਬਾਦ ਹੋ ਸਕਦਾ ਹੈ ਅਤੇ ਇੱਥੋਂ ਤਕ ਕਿ ਸਾਨੂੰ ਇਨ੍ਹਾਂ ਕੰਮਾਂ ਦੀ ਲਤ ਵੀ ਲੱਗ ਸਕਦੀ ਹੈ।* (ਉਪ. 3:1, 6) ਜੇ ਅਸੀਂ ਗ਼ੈਰ-ਜ਼ਰੂਰੀ ਕੰਮਾਂ ਵਿਚ ਜ਼ਿਆਦਾ ਸਮਾਂ ਲਾਉਂਦੇ ਹਾਂ, ਤਾਂ ਅਸੀਂ ਸ਼ਾਇਦ ਸਭ ਤੋਂ ਜ਼ਰੂਰੀ ਕੰਮ ਭੁੱਲ ਜਾਈਏ, ਉਹ ਹੈ ਯਹੋਵਾਹ ਦੀ ਭਗਤੀ ਕਰਨੀ।​—ਅਫ਼ਸੀਆਂ 5:15-17 ਪੜ੍ਹੋ।

 8. ਇਹ ਜ਼ਰੂਰੀ ਕਿਉਂ ਹੈ ਕਿ ਅਸੀਂ ਦੁਨੀਆਂ ਦੀਆਂ ਚੀਜ਼ਾਂ ਨੂੰ ਪਿਆਰ ਨਾ ਕਰੀਏ?

8 ਸ਼ੈਤਾਨ ਨੇ ਦੁਨੀਆਂ ਨੂੰ ਇੱਦਾਂ ਦਾ ਬਣਾ ਦਿੱਤਾ ਹੈ ਕਿ ਸਾਡਾ ਸਾਰਾ ਧਿਆਨ ਇਸ ਵੱਲ ਲੱਗਾ ਰਹੇ ਅਤੇ ਸਾਡਾ ਧਿਆਨ ਯਹੋਵਾਹ ਦੀ ਸੇਵਾ ਤੋਂ ਭਟਕ ਜਾਵੇ। ਸ਼ੈਤਾਨ ਨੇ ਪਹਿਲੀ ਸਦੀ ਵਿਚ ਵੀ ਇਸੇ ਤਰ੍ਹਾਂ ਕੀਤਾ ਸੀ ਤੇ ਉਹ ਅੱਜ ਵੀ ਇਸੇ ਤਰ੍ਹਾਂ ਕਰਨ ਦੀ ਹੋਰ ਵੀ ਜ਼ਿਆਦਾ ਕੋਸ਼ਿਸ਼ ਕਰ ਰਿਹਾ ਹੈ। (2 ਤਿਮੋ. 4:10) ਇਸ ਲਈ ਸਾਨੂੰ ਲਗਾਤਾਰ ਆਪਣੀ ਜਾਂਚ ਕਰਨੀ ਚਾਹੀਦੀ ਹੈ ਕਿ ਅਸੀਂ ਇਸ ਦੁਨੀਆਂ ਦੀਆਂ ਚੀਜ਼ਾਂ ਬਾਰੇ ਕੀ ਸੋਚਦੇ ਹਾਂ ਅਤੇ ਸਾਨੂੰ ਜ਼ਰੂਰੀ ਤਬਦੀਲੀਆਂ ਵੀ ਕਰਨੀਆਂ ਚਾਹੀਦੀਆਂ ਹਨ। ਬਾਈਬਲ ਸਾਨੂੰ ਕਹਿੰਦੀ ਕਿ ਸਾਨੂੰ “ਦੁਨੀਆਂ ਦੀਆਂ ਚੀਜ਼ਾਂ ਨੂੰ ਪਿਆਰ” ਕਰਨ ਦੀ ਬਜਾਇ ਯਹੋਵਾਹ ਨਾਲ ਆਪਣਾ ਪਿਆਰ ਮਜ਼ਬੂਤ ਕਰਨਾ ਚਾਹੀਦਾ ਹੈ। ਜੇ ਅਸੀਂ ਇਸ ਤਰ੍ਹਾਂ ਕਰਾਂਗੇ, ਤਾਂ ਸਾਡੇ ਲਈ ਯਹੋਵਾਹ ਦੇ ਕਹਿਣੇ ਵਿਚ ਰਹਿਣਾ ਸੌਖਾ ਹੋਵੇਗਾ ਅਤੇ ਅਸੀਂ ਹਮੇਸ਼ਾ ਉਸ ਦੀ ਛਤਰ-ਛਾਇਆ ਹੇਠ ਰਹਾਂਗੇ।​—1 ਯੂਹੰ. 2:15-17.






ਜ਼ਰੂਰੀ ਗੱਲਾਂ ਤੋਂ ਆਪਣਾ ਧਿਆਨ ਭਟਕਣ ਨਾ ਦਿਓ


 9. ਯਿਸੂ ਨੇ ਆਪਣੇ ਚੇਲਿਆਂ ਨੂੰ ਕਿਹੜੀਆਂ ਗੱਲਾਂ ਉੱਤੇ ਧਿਆਨ ਲਾਈ ਰੱਖਣ ਲਈ ਕਿਹਾ ਅਤੇ ਉਸ ਨੇ ਇਸ ਮਾਮਲੇ ਵਿਚ ਖ਼ੁਦ ਵਧੀਆ ਮਿਸਾਲ ਕਿਵੇਂ ਰੱਖੀ?

9 ਜਿਸ ਤਰ੍ਹਾਂ ਯਿਸੂ ਨੇ ਪਿਆਰ ਨਾਲ ਮਾਰਥਾ ਨੂੰ ਸਲਾਹ ਦਿੱਤੀ ਸੀ ਕਿ ਉਹ ਬਹੁਤੀਆਂ ਚੀਜ਼ਾਂ ਕਰਕੇ ਆਪਣਾ ਧਿਆਨ ਭਟਕਣ ਨਾ ਦੇਵੇ, ਉਸੇ ਤਰ੍ਹਾਂ ਯਿਸੂ ਨੇ ਆਪਣੇ ਚੇਲਿਆਂ ਨੂੰ ਵੀ ਇਹੀ ਸਲਾਹ ਦਿੰਦੇ ਹੋਏ ਇਕ ਜ਼ਰੂਰੀ ਸਬਕ ਸਿਖਾਇਆ। ਉਸ ਨੇ ਉਨ੍ਹਾਂ ਨੂੰ ਆਪਣਾ ਧਿਆਨ ਯਹੋਵਾਹ ਦੀ ਸੇਵਾ ਅਤੇ ਉਸ ਦੇ ਰਾਜ ’ਤੇ ਲਾਈ ਰੱਖਣ ਦੀ ਹੱਲਾਸ਼ੇਰੀ ਦਿੱਤੀ। (ਮੱਤੀ 6:22, 33 ਪੜ੍ਹੋ।) ਯਿਸੂ ਨੇ ਖ਼ੁਦ ਇਸ ਮਾਮਲੇ ਵਿਚ ਵਧੀਆ ਮਿਸਾਲ ਰੱਖੀ। ਉਸ ਕੋਲ ਨਾ ਤਾਂ ਜ਼ਿਆਦਾ ਚੀਜ਼ਾਂ ਸਨ ਤੇ ਨਾ ਹੀ ਉਸ ਕੋਲ ਆਪਣਾ ਘਰ ਜਾਂ ਜ਼ਮੀਨ-ਜਾਇਦਾਦ ਸੀ।​—ਲੂਕਾ 9:58; 19:33-35.

10. ਯਿਸੂ ਨੇ ਸਾਡੇ ਲਈ ਕਿਹੜੀ ਵਧੀਆ ਮਿਸਾਲ ਰੱਖੀ?

10 ਯਿਸੂ ਨੇ ਕਿਸੇ ਵੀ ਚੀਜ਼ ਕਰਕੇ ਆਪਣਾ ਧਿਆਨ ਪ੍ਰਚਾਰ ਦੇ ਕੰਮ ਤੋਂ ਭਟਕਣ ਨਹੀਂ ਦਿੱਤਾ। ਮਿਸਾਲ ਲਈ, ਯਿਸੂ ਨੂੰ ਪ੍ਰਚਾਰ ਦਾ ਕੰਮ ਸ਼ੁਰੂ ਕੀਤਿਆਂ ਥੋੜ੍ਹਾ ਹੀ ਚਿਰ ਹੋਇਆ ਸੀ ਅਤੇ ਕਫ਼ਰਨਾਹੂਮ ਦੇ ਲੋਕਾਂ ਨੇ ਉਸ ਨੂੰ ਆਪਣੇ ਸ਼ਹਿਰ ਵਿਚ ਥੋੜ੍ਹਾ ਹੋਰ ਸਮਾਂ ਰੁਕਣ ਲਈ ਕਿਹਾ। ਪਰ ਉਸ ਨੇ ਕੀ ਕੀਤਾ? ਉਸ ਨੇ ਆਪਣਾ ਧਿਆਨ ਆਪਣੀ ਸੇਵ­ਕਾਈ ਉੱਤੇ ਲਾਈ ਰੱਖਿਆ। ਉਸ ਨੇ ਕਿਹਾ: “ਇਹ ਜ਼ਰੂਰੀ ਹੈ ਕਿ ਮੈਂ ਹੋਰਨਾਂ ਸ਼ਹਿਰਾਂ ਵਿਚ ਵੀ ਜਾ ਕੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਾਂ, ਕਿਉਂਕਿ ਮੈਨੂੰ ਇਸੇ ਕੰਮ ਲਈ ਭੇਜਿਆ ਗਿਆ ਹੈ।” (ਲੂਕਾ 4:42-44) ਯਿਸੂ ਨੇ ਦੂਰ-ਦੂਰ ਜਾ ਕੇ ਰਾਜ ਦੀ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕੀਤਾ ਤਾਂਕਿ ਉਹ ਜ਼ਿਆਦਾ ਤੋਂ ਜ਼ਿਆਦਾ ਲੋਕਾਂ ਨੂੰ ਸਿਖਾ ਸਕੇ। ਮੁਕੰਮਲ ਹੋਣ ਦੇ ਬਾਵਜੂਦ ਯਿਸੂ ਨੂੰ ਆਰਾਮ ਦੀ ਲੋੜ ਸੀ ਕਿਉਂਕਿ ਉਹ ਵੀ ਸਖ਼ਤ ਮਿਹਨਤ ਕਰ ਕੇ ਥੱਕ ਜਾਂਦਾ ਸੀ।​—ਲੂਕਾ 8:23; ਯੂਹੰ. 4:6.

11. ਯਿਸੂ ਨੇ ਉਸ ਆਦਮੀ ਨੂੰ ਕੀ ਕਿਹਾ ਜਿਸ ਦਾ ਆਪਣੇ ਭਰਾ ਨਾਲ ਝਗੜਾ ਸੀ ਅਤੇ ਉਸ ਨੇ ਆਪਣੇ ਚੇਲਿਆਂ ਨੂੰ ਕਿਹੜਾ ਸਬਕ ਸਿਖਾਇਆ?

11 ਕੁਝ ਸਮੇਂ ਬਾਅਦ ਜਦੋਂ ਯਿਸੂ ਆਪਣੇ ਚੇਲਿਆਂ ਨੂੰ ਇਕ ਅਹਿਮ ਸਬਕ ਸਿਖਾ ਰਿਹਾ ਸੀ, ਤਾਂ ਇਕ ਆਦਮੀ ਨੇ ਵਿੱਚੋਂ ਹੀ ਟੋਕ ਕੇ ਕਿਹਾ: “ਗੁਰੂ ਜੀ, ਮੇਰੇ ਭਰਾ ਨੂੰ ਕਹਿ ਕਿ ਸਾਡੇ ਪਿਤਾ ਨੇ ਜੋ ਜਾਇਦਾਦ ਛੱਡੀ ਹੈ, ਉਹ ਮੇਰੇ ਨਾਲ ਵੰਡ ਲਵੇ।” ਪਰ ਯਿਸੂ ਨੇ ਉਸ ਦੇ ਮਾਮਲੇ ਵਿਚ ਦਖ਼ਲ ਨਹੀਂ ਦਿੱਤਾ। ਯਿਸੂ ਨੇ ਕਿਹਾ: “ਕਿਸ ਨੇ ਮੈਨੂੰ ਤੁਹਾਡਾ ਨਿਆਂਕਾਰ ਜਾਂ ਜਾਇਦਾਦ ਵੰਡਣ ਵਾਲਾ ਨਿਯੁਕਤ ਕੀਤਾ ਹੈ?” ਯਿਸੂ ਨੇ ਆਪਣਾ ਧਿਆਨ ਚੇਲਿਆਂ ਨੂੰ ਸਿਖਾਉਣ ’ਤੇ ਲਾਈ ਰੱਖਿਆ। ਦਰਅਸਲ ਉਸ ਨੇ ਇਸ ਮੌਕੇ ਦਾ ਫ਼ਾਇਦਾ ਉਠਾ ਕੇ ਉਨ੍ਹਾਂ ਨੂੰ ਦੱਸਿਆ ਕਿ ਜੇ ਉਹ ਆਪਣਾ ਧਿਆਨ ਬਹੁਤੀਆਂ ਚੀਜ਼ਾਂ ’ਤੇ ਲਾਉਣ, ਤਾਂ ਉਨ੍ਹਾਂ ਦਾ ਧਿਆਨ ਪਰਮੇਸ਼ੁਰ ਦੀ ਸੇਵਾ ਤੋਂ ਭਟਕ ਸਕਦਾ ਸੀ।​—ਲੂਕਾ 12:13-15.

12, 13. (ੳ) ਯਿਸੂ ਦੀ ਮੌਤ ਤੋਂ ਥੋੜ੍ਹੇ ਦਿਨ ਪਹਿਲਾਂ ਕਿਸ ਗੱਲ ਕਰਕੇ ਕੁਝ ਯੂਨਾਨੀ ਲੋਕ ਦੰਗ ਰਹਿ ਗਏ? (ਅ) ਜਦੋਂ ਫ਼ਿਲਿੱਪੁਸ ਨੇ ਯਿਸੂ ਨੂੰ ਕਿਹਾ ਕਿ ਯੂਨਾਨੀ ਲੋਕ ਉਸ ਨੂੰ ਮਿਲਣਾ ਚਾਹੁੰਦੇ ਸਨ, ਤਾਂ ਯਿਸੂ ਨੇ ਕੀ ਕਿਹਾ?

12 ਧਰਤੀ ’ਤੇ ਆਖ਼ਰੀ ਕੁਝ ਦਿਨਾਂ ਦੌਰਾਨ ਯਿਸੂ ਬਹੁਤ ਪਰੇਸ਼ਾਨ ਸੀ। (ਮੱਤੀ 26:38; ਯੂਹੰ. 12:27) ਉਸ ਨੂੰ ਪਤਾ ਸੀ ਕਿ ਉਸ ਨੂੰ ਬਹੁਤ ਸਤਾਇਆ ਜਾਣਾ ਸੀ ਤੇ ਅਖ਼ੀਰ ਵਿਚ ਮੌਤ ਦੇ ਘਾਟ ਉਤਾਰਿਆ ਜਾਣਾ ਸੀ। ਉਸ ਨੂੰ ਇਹ ਵੀ ਪਤਾ ਸੀ ਕਿ ਮੌਤ ਤੋਂ ਪਹਿਲਾਂ ਉਸ ਨੇ ਬਹੁਤ ਸਾਰਾ ਕੰਮ ਕਰਨਾ ਸੀ। ਮਿਸਾਲ ਲਈ, ਐਤਵਾਰ 9 ਨੀਸਾਨ ਨੂੰ ਯਿਸੂ ਗਧੇ ਦੇ ਬੱਚੇ ਉੱਤੇ ਬੈਠ ਕੇ ਯਰੂਸ਼ਲਮ ਆਇਆ। ਭੀੜਾਂ ਉੱਚੀ-ਉੱਚੀ ਕਹਿਣ ਲੱਗੀਆਂ: “ਧੰਨ ਹੈ ਇਹ ਜਿਹੜਾ ਯਹੋਵਾਹ ਦੇ ਨਾਂ ’ਤੇ ਰਾਜੇ ਵਜੋਂ ਆ ਰਿਹਾ ਹੈ!” (ਲੂਕਾ 19:38) ਅਗਲੇ ਦਿਨ ਯਿਸੂ ਮੰਦਰ ਵਿਚ ਗਿਆ ਤੇ ਲਾਲਚੀ ਵਪਾਰੀਆਂ ਨੂੰ ਮੰਦਰ ਵਿੱਚੋਂ ਬਾਹਰ ਕੱਢ ਦਿੱਤਾ ਕਿਉਂਕਿ ਉਹ ਚੀਜ਼ਾਂ ਨੂੰ ਜ਼ਿਆਦਾ ਭਾਅ ’ਤੇ ਵੇਚ ਕੇ ਆਪਣੇ ਹੀ ਯਹੂਦੀ ਭਰਾਵਾਂ ਨੂੰ ਲੁੱਟ ਰਹੇ ਸਨ।​—ਲੂਕਾ 19:45, 46.

13 ਇਨ੍ਹਾਂ ਭੀੜਾਂ ਵਿਚ ਕੁਝ ਯੂਨਾਨੀ ਲੋਕ ਵੀ ਸਨ ਜੋ ਯਰੂਸ਼ਲਮ ਵਿਚ ਪਸਾਹ ਦਾ ਤਿਉਹਾਰ ਮਨਾਉਣ ਆਏ ਹੋਏ ਸਨ। ਇਹ ਯਿਸੂ ਦੇ ਵੱਡੇ-ਵੱਡੇ ਕੰਮ ਦੇਖ ਕੇ ਦੰਗ ਰਹਿ ਗਏ। ਇਨ੍ਹਾਂ ਨੇ ਰਸੂਲ ਫ਼ਿਲਿੱਪੁਸ ਨੂੰ ਕਿਹਾ ਕਿ ਉਹ ਯਿਸੂ ਨੂੰ ਮਿਲਣਾ ਚਾਹੁੰਦੇ ਸਨ। ਪਰ ਯਿਸੂ ਨੇ ਆਪਣੇ ਦੁਸ਼ਮਣਾਂ ਤੋਂ ਬਚਣ ਲਈ ਲੋਕਾਂ ਦਾ ਸਮਰਥਨ ਲੈਣ ਦੀ ਕੋਸ਼ਿਸ਼ ਨਹੀਂ ਕੀਤੀ। ਉਹ ਜਾਣਦਾ ਸੀ ਕਿ ਉਸ ਲਈ ਸਭ ਤੋਂ ਜ਼ਰੂਰੀ ਕੀ ਸੀ। ਉਸ ਨੇ ਆਪਣਾ ਧਿਆਨ ਯਹੋਵਾਹ ਦੀ ਮਰਜ਼ੀ ਨੂੰ ਪੂਰਾ ਕਰਨ ’ਤੇ ਲਾਇਆ ਯਾਨੀ ਆਪਣੀ ਜਾਨ ਕੁਰਬਾਨ ਕਰਨ ’ਤੇ। ਸੋ ਉਸ ਨੇ ਆਪਣੇ ਚੇਲਿਆਂ ਨੂੰ ਯਾਦ ਕਰਾਇਆ ਕਿ ਉਹ ਜਲਦੀ ਹੀ ਮਰਨ ਵਾਲਾ ਸੀ ਤੇ ਜਿਹੜੇ ਵੀ ਉਸ ਦੇ ਪਿੱਛੇ ਆਉਣਾ ਚਾਹੁੰਦੇ ਸਨ, ਉਨ੍ਹਾਂ ਨੂੰ ਵੀ ਆਪਣੀ ਜਾਨ ਦੇਣ ਲਈ ਤਿਆਰ ਰਹਿਣਾ ਚਾਹੀਦਾ ਸੀ। ਉਸ ਨੇ ਕਿਹਾ: “ਜਿਹੜਾ ਆਪਣੀ ਜਾਨ ਨਾਲ ਪਿਆਰ ਕਰਦਾ ਹੈ, ਉਹ ਇਸ ਨੂੰ ਗੁਆ ਬੈਠੇਗਾ, ਪਰ ਜਿਹੜਾ ਇਸ ਦੁਨੀਆਂ ਵਿਚ ਆਪਣੀ ਜਾਨ ਨਾਲ ਨਫ਼ਰਤ ਕਰਦਾ ਹੈ, ਉਹ ਇਸ ਨੂੰ ਬਚਾਵੇਗਾ ਅਤੇ ਹਮੇਸ਼ਾ ਦੀ ਜ਼ਿੰਦਗੀ ਪਾਵੇਗਾ।” ਪਰ ਉਸ ਨੇ ਇਹ ਵੀ ਵਾਅਦਾ ਕੀਤਾ ਕਿ “ਪਿਤਾ ਮੇਰੀ ਸੇਵਾ ਕਰਨ ਵਾਲੇ ਨੂੰ ਬਰਕਤਾਂ” ਦੇ ਨਾਲ-ਨਾਲ ਹਮੇਸ਼ਾ ਦੀ ਜ਼ਿੰਦਗੀ ਵੀ ਦੇਵੇਗਾ। ਬਿਨਾਂ ਸ਼ੱਕ ਫ਼ਿਲਿੱਪੁਸ ਨੇ ਯਿਸੂ ਦੀਆਂ ਇਹ ਵਧੀਆ ਗੱਲਾਂ ਇਨ੍ਹਾਂ ਯੂਨਾਨੀ ਲੋਕਾਂ ਨੂੰ ਦੱਸੀਆਂ ਹੋਣੀਆਂ।​—ਯੂਹੰ. 12:20-26.

14. ਭਾਵੇਂ ਯਿਸੂ ਦੀ ਜ਼ਿੰਦਗੀ ਵਿਚ ਪ੍ਰਚਾਰ ਕਰਨਾ ਸਭ ਤੋਂ ਜ਼ਰੂਰੀ ਕੰਮ ਸੀ, ਫਿਰ ਵੀ ਉਸ ਨੇ ਕਿਹੜੇ ਕੰਮਾਂ ਲਈ ਸਮਾਂ ਕੱਢਿਆ?

14 ਭਾਵੇਂ ਯਿਸੂ ਨੇ ਆਪਣਾ ਪੂਰਾ ਧਿਆਨ ਰਾਜ ਦੀ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਨ ’ਤੇ ਲਾਇਆ ਸੀ, ਪਰ ਇਸ ਦਾ ਇਹ ਮਤਲਬ ਨਹੀਂ ਸੀ ਕਿ ਉਹ ਸੰਨਿਆਸੀ ਸੀ। ਮਿਸਾਲ ਲਈ, ਉਹ ਇਕ ਵਿਆਹ ’ਤੇ ਗਿਆ ਜਿੱਥੇ ਉਸ ਨੇ ਪਾਣੀ ਨੂੰ ਵਧੀਆ ਦਾਖਰਸ ਵਿਚ ਬਦਲ ਕੇ ਉਨ੍ਹਾਂ ਦੀ ਖ਼ੁਸ਼ੀ ਨੂੰ ਚਾਰ ਚੰਨ ਲਾ ਦਿੱਤੇ। (ਯੂਹੰ. 2:2, 6-10) ਨਾਲੇ ਉਸ ਨੇ ਆਪਣੇ ਦੋਸਤਾਂ ਤੇ ਉਨ੍ਹਾਂ ਲੋਕਾਂ ਦੇ ਘਰਾਂ ਵਿਚ ਵੀ ਖਾਣਾ ਖਾਧਾ ਜੋ ਖ਼ੁਸ਼ ਖ਼ਬਰੀ ਸੁਣਨ ਵਿਚ ਰੁਚੀ ਰੱਖਦੇ ਸਨ। (ਲੂਕਾ 5:29; ਯੂਹੰ. 12:2) ਪਰ ਇਸ ਤੋਂ ਵੀ ਜ਼ਰੂਰੀ ਗੱਲ ਸੀ ਕਿ ਯਿਸੂ ਨੇ ਆਰਾਮ ਕਰਨ, ਇਕੱਲਿਆਂ ਸੋਚ-ਵਿਚਾਰ ਕਰਨ ਅਤੇ ਪ੍ਰਾਰਥਨਾ ਕਰਨ ਲਈ ਵੀ ਸਮਾਂ ਕੱਢਿਆ।​—ਮੱਤੀ 14:23; ਮਰ. 1:35; 6:31, 32.






‘ਹਰ ਬੋਝ ਨੂੰ ਲਾਹ ਕੇ ਸੁੱਟ ਦਿਓ’


15. ਪੌਲੁਸ ਨੇ ਮਸੀਹੀਆਂ ਨੂੰ ਕੀ ਕਰਨ ਲਈ ਕਿਹਾ ਅਤੇ ਉਸ ਨੇ ਇਸ ਮਾਮਲੇ ਵਿਚ ਵਧੀਆ ਮਿਸਾਲ ਕਿਵੇਂ ਰੱਖੀ?

15 ਪੌਲੁਸ ਨੇ ਕਿਹਾ ਕਿ ਮਸੀਹੀ ਦੌੜਾਕ ਵਾਂਗ ਹਨ ਜੋ ਇਕ ਲੰਬੀ ਦੌੜ ਵਿਚ ਦੌੜ ਰਹੇ ਹਨ। ਇਸ ਦੌੜ ਨੂੰ ਪੂਰਾ ਕਰਨ ਲਈ ਜ਼ਰੂਰੀ ਹੈ ਕਿ ਮਸੀਹੀ ਹਰ ਬੋਝ ਨੂੰ ਲਾਹ ਸੁੱਟਣ। ਇਹ ਬੋਝ ਉਨ੍ਹਾਂ ਨੂੰ ਇਸ ਦੌੜ ਵਿਚ ਜਾਂ ਤਾਂ ਹੌਲੀ ਕਰ ਸਕਦਾ ਹੈ ਜਾਂ ਰੋਕ ਸਕਦਾ ਹੈ। (ਇਬਰਾਨੀਆਂ 12:1 ਪੜ੍ਹੋ।) ਪੌਲੁਸ ਨੇ ਖ਼ੁਦ ਇਸ ਮਾਮਲੇ ਵਿਚ ਵਧੀਆ ਮਿਸਾਲ ਰੱਖੀ। ਉਹ ਅਮੀਰ ਬਣ ਸਕਦਾ ਸੀ ਤੇ ਯਹੂਦੀ ਧਾਰਮਿਕ ਆਗੂ ਵਜੋਂ ਮਸ਼ਹੂਰ ਹੋ ਸਕਦਾ ਸੀ। ਪਰ ਉਸ ਨੇ ਇੱਦਾਂ ਨਹੀਂ ਕੀਤਾ, ਸਗੋਂ “ਜ਼ਿਆਦਾ ਜ਼ਰੂਰੀ ਗੱਲਾਂ” ’ਤੇ ਧਿਆਨ ਲਾਇਆ। ਉਸ ਨੇ ਪ੍ਰਚਾਰ ਦੇ ਕੰਮ ਵਿਚ ਸਖ਼ਤ ਮਿਹਨਤ ਕੀਤੀ ਅਤੇ ਉਹ ਬਹੁਤ ਸਾਰੇ ਦੇਸ਼ਾਂ ਵਿਚ ਗਿਆ ਜਿਵੇਂ ਕਿ ਸੀਰੀਆ, ਏਸ਼ੀਆ ਮਾਈਨਰ, ਮਕਦੂਨਿਯਾ ਅਤੇ ਯਹੂਦੀਆ। ਪੌਲੁਸ ਨੇ ਸਵਰਗ ਵਿਚ ਹਮੇਸ਼ਾ ਰਹਿਣ ਦੇ ਆਪਣੇ ਇਨਾਮ ਨੂੰ ਪਾਉਣ ਦੀ ਬੇਸਬਰੀ ਨਾਲ ਉਡੀਕ ਕੀਤੀ। ਉਸ ਨੇ ਕਿਹਾ: ‘ਮੈਂ ਪਿੱਛੇ ਛੱਡੀਆਂ ਗੱਲਾਂ ਨੂੰ ਭੁੱਲ ਕੇ ਉਨ੍ਹਾਂ ਗੱਲਾਂ ਵੱਲ ਵਧ ਰਿਹਾ ਹਾਂ ਜਿਹੜੀਆਂ ਮੇਰੇ ਅੱਗੇ ਹਨ, ਮੈਂ ਸਵਰਗੀ ਸੱਦੇ ਦਾ ਇਨਾਮ ਹਾਸਲ ਕਰਨ ਲਈ ਅੱਗੇ ਵਧ ਰਿਹਾ ਹਾਂ।’ (ਫ਼ਿਲਿ. 1:10; 3:8, 13, 14) ਪੌਲੁਸ ਕੁਆਰਾ ਸੀ, ਇਸ ਲਈ ਉਹ “ਹਮੇਸ਼ਾ ਪੂਰਾ ਧਿਆਨ ਲਾ ਕੇ ਲਗਨ ਨਾਲ ਪ੍ਰਭੂ ਦੀ ਸੇਵਾ ਕਰ” ਸਕਿਆ।​—1 ਕੁਰਿੰ. 7:32-35.

16, 17. ਭਾਵੇਂ ਅਸੀਂ ਵਿਆਹੇ ਹਾਂ ਜਾ ਕੁਆਰੇ ਅਸੀਂ ਪੌਲੁਸ ਦੀ ਮਿਸਾਲ ’ਤੇ ਕਿਵੇਂ ਚੱਲ ਸਕਦੇ ਹਨ? ਮਾਰਕ ਤੇ ਕਲੇਰ ਨੇ ਇੱਦਾਂ ਕਿਵੇਂ ਕੀਤਾ?

16 ਅੱਜ ਪੌਲੁਸ ਵਾਂਗ ਕੁਝ ਯਹੋਵਾਹ ਦੇ ਸੇਵਕ ਕੁਆਰੇ ਰਹਿਣ ਦਾ ਫ਼ੈਸਲਾ ਕਰਦੇ ਹਨ ਤਾਂਕਿ ਉਹ ਵਧ-ਚੜ੍ਹ ਕੇ ਯਹੋਵਾਹ ਦੀ ਸੇਵਾ ਕਰ ਸਕਣ। (ਮੱਤੀ 19:11, 12) ਵਿਆਹੇ ਲੋਕਾਂ ਨਾਲੋਂ ਕੁਆਰੇ ਲੋਕਾਂ ਕੋਲ ਘੱਟ ਪਰਿਵਾਰਕ ਜ਼ਿੰਮੇਵਾਰੀਆਂ ਹੁੰਦੀਆਂ ਹਨ। ਪਰ ਚਾਹੇ ਵਿਆਹੇ ਹੋਣ ਜਾਂ ਕੁਆਰੇ ਸਾਨੂੰ ਸਾਰਿਆਂ ਨੂੰ ਉਹ ‘ਹਰ ਬੋਝ ਆਪਣੇ ਉੱਪਰੋਂ ਲਾਹ ਕੇ ਸੁੱਟ’ ਦੇਣਾ ਚਾਹੀਦਾ ਹੈ ਜੋ ਯਹੋਵਾਹ ਦੀ ਸੇਵਾ ਵਿਚ ਸਾਡਾ ਧਿਆਨ ਭਟਕਾ ਸਕਦਾ ਹੈ। ਯਹੋਵਾਹ ਦੀ ਸੇਵਾ ਵਿਚ ਹੋਰ ਸਮਾਂ ਲਾਉਣ ਲਈ ਸਾਨੂੰ ਸ਼ਾਇਦ ਆਪਣੀਆਂ ਕੁਝ ਆਦਤਾਂ ਬਦਲਣੀਆਂ ਪੈਣ ਜਿਨ੍ਹਾਂ ਨਾਲ ਸਾਡਾ ਸਮਾਂ ਬਰਬਾਦ ਹੁੰਦਾ ਹੈ।

17 ਮਿਸਾਲ ਲਈ, ਮਾਰਕ ਅਤੇ ਕਲੇਰ ਦੀ ਪਰਵਰਿਸ਼ ਵੇਲਜ਼ ਨਾਂ ਦੇ ਦੇਸ਼ ਵਿਚ ਹੋਈ ਸੀ ਅਤੇ ਉਨ੍ਹਾਂ ਨੇ ਸਕੂਲ ਦੀ ਪੜ੍ਹਾਈ ਖ਼ਤਮ ਕਰਨ ਤੋਂ ਤੁਰੰਤ ਬਾਅਦ ਪਾਇਨੀਅਰਿੰਗ ਸ਼ੁਰੂ ਕਰ ਦਿੱਤੀ। ਵਿਆਹ ਹੋਣ ਤੋਂ ਬਾਅਦ ਵੀ ਇਨ੍ਹਾਂ ਨੇ ਪਾਇਨੀਅਰਿੰਗ ਕਰਨੀ ਨਹੀਂ ਛੱਡੀ। ਪਰ ਉਹ ਹੋਰ ਵੀ ਜ਼ਿਆਦਾ ਸੇਵਾ ਕਰਨੀ ਚਾਹੁੰਦੇ ਸਨ। ਮਾਰਕ ਦੱਸਦਾ ਹੈ: “ਆਪਣੀਆਂ ਜ਼ਿੰਦਗੀਆਂ ਨੂੰ ਹੋਰ ਵੀ ਸਾਦਾ ਕਰਨ ਲਈ ਉਨ੍ਹਾਂ ਨੇ ਆਪਣਾ ਤਿੰਨ ਕਮਰਿਆਂ ਵਾਲਾ ਮਕਾਨ ਵੇਚਣ ਦੇ ਨਾਲ-ਨਾਲ ਥੋੜ੍ਹੇ ਘੰਟਿਆਂ ਵਾਲਾ ਕੰਮ ਵੀ ਛੱਡ ਦਿੱਤਾ। ਇਸ ਤਰ੍ਹਾਂ ਕਰਨ ਕਰਕੇ ਅਸੀਂ ਹੋਰ ਦੇਸ਼ਾਂ ਵਿਚ ਜਾ ਕੇ ਉਸਾਰੀ ਦੇ ਕੰਮ ਵਿਚ ਹੱਥ ਵਟਾ ਸਕੇ।” ਪਿਛਲੇ 20 ਸਾਲਾਂ ਤੋਂ ਇਨ੍ਹਾਂ ਨੇ ਅਫ਼ਰੀਕਾ ਦੇ ਬਹੁਤ ਸਾਰੇ ਦੇਸ਼ਾਂ ਵਿਚ ਜਾ ਕੇ ਕਿੰਗਡਮ ਹਾਲ ਬਣਾਉਣ ਵਿਚ ਮਦਦ ਕੀਤੀ। ਉਨ੍ਹਾਂ ਨੇ ਇੱਦਾਂ ਦੇ ਵੀ ਦਿਨ ਦੇਖੇ ਜਦੋਂ ਉਨ੍ਹਾਂ ਕੋਲੋਂ ਬਹੁਤ ਥੋੜ੍ਹੇ ਪੈਸੇ ਸੀ, ਪਰ ਯਹੋਵਾਹ ਨੇ ਹਮੇਸ਼ਾ ਉਨ੍ਹਾਂ ਦੀ ਦੇਖ-ਭਾਲ ਕੀਤੀ। ਕਲੇਰ ਕਹਿੰਦੀ ਹੈ: “ਅਸੀਂ ਬਹੁਤ ਖ਼ੁਸ਼ ਹਾਂ ਕਿ ਅਸੀਂ ਹਰ ਦਿਨ ਯਹੋਵਾਹ ਦੀ ਸੇਵਾ ਵਿਚ ਲਾਉਂਦੇ ਹਾਂ। ਅਸੀਂ ਬਹੁਤ ਸਾਰੇ ਦੋਸਤ ਬਣਾਏ ਅਤੇ ਸਾਡੇ ਕੋਲ ਕਿਸੇ ਵੀ ਚੀਜ਼ ਦੀ ਘਾਟ ਨਹੀਂ ਹੈ। ਸਾਨੂੰ ਯਹੋਵਾਹ ਦੀ ਪੂਰੇ ਸਮੇਂ ਦੀ ਸੇਵਾ ਕਰਦਿਆਂ ਜੋ ਖ਼ੁਸ਼ੀ ਮਿਲਦੀ ਹੈ ਉਸ ਸਾਮ੍ਹਣੇ ਸਾਡੇ ਵੱਲੋਂ ਕੀਤੀਆਂ ਕੁਰਬਾਨੀਆਂ ਕੁਝ ਵੀ ਨਹੀਂ ਹਨ।” ਪੂਰੇ ਸਮੇਂ ਦੀ ਸੇਵਾ ਕਰਨ ਵਾਲੇ ਬਹੁਤ ਸਾਰੇ ਸੇਵਕ ਇੱਦਾਂ ਹੀ ­ਮਹਿਸੂਸ ਕਰਦੇ ਹਨ।*

18. ਤੁਹਾਨੂੰ ਆਪਣੇ ਆਪ ਤੋਂ ਕਿਹੜੇ ਸਵਾਲ ਪੁੱਛਣ ਦੀ ਲੋੜ ਹੈ?

18 ਕੀ ਤੁਹਾਨੂੰ ਲੱਗਦਾ ਹੈ ਕਿ ਤੁਸੀਂ ਯਹੋਵਾਹ ਦੀ ਸੇਵਾ ਹੋਰ ਵੀ ਵਧ ਚੜ੍ਹ ਕੇ ਕਰ ਸਕਦੇ ਹੋ? ਕੀ ਇੱਦਾਂ ਦੀਆਂ ਕੁਝ ਚੀਜ਼ਾਂ ਹਨ ਜੋ ਤੁਹਾਡਾ ਧਿਆਨ ਜ਼ਰੂਰੀ ਗੱਲਾਂ ਤੋਂ ਹਟਾ ਰਹੀਆਂ ਹਨ? ਜੇ ਹਾਂ, ਤਾਂ ਤੁਸੀਂ ਕੀ ਕਰ ਸਕਦੇ ਹੋ? ਸ਼ਾਇਦ ਤੁਹਾਨੂੰ ਬਾਈਬਲ ਪੜ੍ਹਨ ਤੇ ਸਟੱਡੀ ਕਰਨ ਦੇ ਆਪਣੇ ਤਰੀਕੇ ਵਿਚ ਸੁਧਾਰ ਕਰਨ ਦੀ ਲੋੜ ਹੋਵੇ। ਅਗਲੇ ਲੇਖ ਵਿਚ ਸਮਝਾਇਆ ਜਾਵੇਗਾ ਕਿ ਤੁਸੀਂ ਇੱਦਾਂ ਕਿਵੇਂ ਕਰ ਸਕਦੇ ਹੋ।







^ ਪੈਰਾ 7 “ਭੋਲਾ ਹਰੇਕ ਗੱਲ ਨੂੰ ਸੱਤ ਮੰਨਦਾ ਹੈ” ਨਾਂ ਦਾ ਲੇਖ ਦੇਖੋ।


^ ਪੈਰਾ 17 “ਸਹੀ ਕੰਮ ਕਰਨ ਦਾ ਹੌਸਲਾ ਰੱਖਣਾ” ਨਾਂ ਦੇ ਲੇਖ ਵਿਚ ਹੇਡਨ ਅਤੇ ਮੈਲੋਡੀ ਸੈਂਡਰਸਨ ਦੀ ਜੀਵਨੀ ਵੀ ਦੇਖੋ। (1 ਮਾਰਚ 2006 ਦਾ ਪਹਿਰਾਬੁਰਜ) ਆਸਟ੍ਰੇਲੀਆ ਵਿਚ ਉਨ੍ਹਾਂ ਦਾ ਕਾਰੋਬਾਰ ਬਹੁਤ ਵਧੀਆ ਸੀ, ਪਰ ਉਨ੍ਹਾਂ ਨੇ ਪੂਰੇ ਸਮੇਂ ਦੀ ਸੇਵਾ ਕਰਨ ਲਈ ਆਪਣਾ ਸਭ ਕੁਝ ਛੱਡ ਦਿੱਤਾ। ਪੜ੍ਹੋ ਉਦੋਂ ਕੀ ਹੋਇਆ, ਜਦੋਂ ਭਾਰਤ ਵਿਚ ਮਿਸ਼ਨਰੀਆਂ ਵਜੋਂ ਸੇਵਾ ਕਰਦਿਆਂ ਉਨ੍ਹਾਂ ਕੋਲ ਪੈਸੇ ਖ਼ਤਮ ਹੋ ਗਏ ਸਨ।






^ (ਲੂਕਾ 10:39, 40) ਉਸ ਤੀਵੀਂ ਦੀ ਇਕ ਭੈਣ ਵੀ ਸੀ ਜਿਸ ਦਾ ਨਾਂ ਮਰੀਅਮ ਸੀ। ਮਰੀਅਮ ਪ੍ਰਭੂ ਦੇ ਚਰਨੀਂ ਬੈਠ ਕੇ ਉਸ ਦੀਆਂ ਗੱਲਾਂ ਸੁਣ ਰਹੀ ਸੀ। 40 ਪਰ ਮਾਰਥਾ ਦਾ ਸਾਰਾ ਧਿਆਨ ਰੋਟੀ-ਪਾਣੀ ਤਿਆਰ ਕਰਨ ਵਿਚ ਲੱਗਾ ਹੋਇਆ ਸੀ। ਇਸ ਲਈ ਉਸ ਨੇ ਆ ਕੇ ਕਿਹਾ: “ਪ੍ਰਭੂ, ਤੈਨੂੰ ਜ਼ਰਾ ਵੀ ਖ਼ਿਆਲ ਨਹੀਂ ਆਇਆ ਕਿ ਮੇਰੀ ਭੈਣ ਨੇ ਸਾਰਾ ਕੰਮ ਮੇਰੇ ਸਿਰ ’ਤੇ ਛੱਡਿਆ ਹੋਇਆ ਹੈ? ਇਹ ਨੂੰ ਕਹਿ, ਆ ਕੇ ਮੇਰੀ ਮਦਦ ਕਰੇ।”



^ ਪੈਰਾ 1 (ਯੂਹੰ. 11:5) ਯਿਸੂ ਮਾਰਥਾ, ਉਸ ਦੀ ਭੈਣ ਮਰੀਅਮ ਅਤੇ ਲਾਜ਼ਰ ਨਾਲ ਪਿਆਰ ਕਰਦਾ ਸੀ।



^ ਪੈਰਾ 1 (ਯੂਹੰ. 19:25-27) ਯਿਸੂ ਦੀ ਤਸੀਹੇ ਦੀ ਸੂਲ਼ੀ ਦੇ ਲਾਗੇ ਉਸ ਦੀ ਮਾਤਾ, ਉਸ ਦੀ ਮਾਸੀ, ਕਲੋਪਾਸ ਦੀ ਘਰਵਾਲੀ ਮਰੀਅਮ ਅਤੇ ਮਰੀਅਮ ਮਗਦਲੀਨੀ ਖੜ੍ਹੀਆਂ ਸਨ। 26 ਇਸ ਲਈ ਯਿਸੂ ਨੇ ਆਪਣੀ ਮਾਤਾ ਅਤੇ ਲਾਗੇ ਖੜ੍ਹੇ ਉਸ ਚੇਲੇ ਵੱਲ, ਜਿਸ ਨੂੰ ਉਹ ਪਿਆਰ ਕਰਦਾ ਸੀ, ਦੇਖ ਕੇ ਆਪਣੀ ਮਾਤਾ ਨੂੰ ਕਿਹਾ: “ਮਾਂ ਦੇਖ, ਹੁਣ ਤੋਂ ਇਹ ਤੇਰਾ ਪੁੱਤਰ ਹੈ!” 27 ਫਿਰ ਉਸ ਨੇ ਉਸ ਚੇਲੇ ਨੂੰ ਕਿਹਾ: “ਦੇਖ, ਹੁਣ ਤੋਂ ਇਹ ਤੇਰੀ ਮਾਂ ਹੈ!” ਅਤੇ ਉਹ ਚੇਲਾ ਉਸ ਸਮੇਂ ਮਰੀਅਮ ਨੂੰ ਆਪਣੇ ਘਰ ਲੈ ਗਿਆ।



^ ਪੈਰਾ 2 (ਯੂਹੰ. 11:21-27) ਫਿਰ ਯਿਸੂ ਨੂੰ ਮਿਲ ਕੇ ਮਾਰਥਾ ਨੇ ਕਿਹਾ: “ਪ੍ਰਭੂ, ਜੇ ਤੂੰ ਇੱਥੇ ਹੁੰਦਾ, ਤਾਂ ਮੇਰਾ ਵੀਰ ਨਾ ਮਰਦਾ। 22 ਪਰ ਮੈਨੂੰ ਹਾਲੇ ਵੀ ਭਰੋਸਾ ਹੈ ਕਿ ਤੂੰ ਪਰਮੇਸ਼ੁਰ ਤੋਂ ਜੋ ਵੀ ਮੰਗੇਂਗਾ, ਪਰਮੇਸ਼ੁਰ ਤੈਨੂੰ ਦੇ ਦੇਵੇਗਾ।” 23 ਯਿਸੂ ਨੇ ਉਸ ਨੂੰ ਕਿਹਾ: “ਤੇਰਾ ਭਰਾ ਦੁਬਾਰਾ ਜੀਉਂਦਾ ਹੋ ਜਾਵੇਗਾ।” 24 ਮਾਰਥਾ ਨੇ ਕਿਹਾ: “ਮੈਨੂੰ ਪਤਾ ਉਹ ਆਖ਼ਰੀ ਦਿਨ ’ਤੇ ਦੁਬਾਰਾ ਜੀਉਂਦਾ ਹੋਵੇਗਾ।” 25 ਯਿਸੂ ਨੇ ਉਸ ਨੂੰ ਕਿਹਾ: “ਮੈਂ ਹੀ ਹਾਂ ਜਿਸ ਰਾਹੀਂ ਮਰੇ ਹੋਇਆਂ ਨੂੰ ਜੀਉਂਦਾ ਕੀਤਾ ਜਾਵੇਗਾ ਅਤੇ ਲੋਕਾਂ ਨੂੰ ਜ਼ਿੰਦਗੀ ਮਿਲੇਗੀ। ਜਿਹੜਾ ਮੇਰੇ ਉੱਤੇ ਆਪਣੀ ਨਿਹਚਾ ਦਾ ਸਬੂਤ ਦਿੰਦਾ ਹੈ, ਉਹ ਭਾਵੇਂ ਮਰ ਵੀ ਜਾਵੇ, ਉਹ ਦੁਬਾਰਾ ਜੀਉਂਦਾ ਹੋ ਜਾਵੇਗਾ; 26 ਅਤੇ ਜਿਹੜਾ ਜੀਉਂਦਾ ਹੈ ਅਤੇ ਮੇਰੇ ਉੱਤੇ ਆਪਣੀ ਨਿਹਚਾ ਦਾ ਸਬੂਤ ਦਿੰਦਾ ਹੈ, ਉਹ ਕਦੇ ਨਹੀਂ ਮਰੇਗਾ। ਕੀ ਤੂੰ ਇਸ ਗੱਲ ਦਾ ਵਿਸ਼ਵਾਸ ਕਰਦੀ ਹੈਂ?” 27 ਮਾਰਥਾ ਨੇ ਉਸ ਨੂੰ ਕਿਹਾ: “ਹਾਂ ਪ੍ਰਭੂ, ਮੈਨੂੰ ਵਿਸ਼ਵਾਸ ਹੈ ਕਿ ਤੂੰ ਮਸੀਹ ਅਤੇ ਪਰਮੇਸ਼ੁਰ ਦਾ ਪੁੱਤਰ ਹੈਂ ਜਿਸ ਦੇ ਦੁਨੀਆਂ ਵਿਚ ਆਉਣ ਬਾਰੇ ਧਰਮ-ਗ੍ਰੰਥ ਵਿਚ ਲਿਖਿਆ ਗਿਆ ਸੀ।”



^ ਪੈਰਾ 2 (ਲੂਕਾ 10:38-42) ਹੁਣ ਜਦੋਂ ਉਹ ਰਾਹ ਵਿਚ ਤੁਰੇ ਜਾ ਰਹੇ ਸਨ, ਤਾਂ ਯਿਸੂ ਇਕ ਪਿੰਡ ਵਿਚ ਗਿਆ। ਉੱਥੇ ਮਾਰਥਾ ਨਾਂ ਦੀ ਇਕ ਤੀਵੀਂ ਨੇ ਉਸ ਦਾ ਆਪਣੇ ਘਰ ਸੁਆਗਤ ਕੀਤਾ। 39 ਉਸ ਤੀਵੀਂ ਦੀ ਇਕ ਭੈਣ ਵੀ ਸੀ ਜਿਸ ਦਾ ਨਾਂ ਮਰੀਅਮ ਸੀ। ਮਰੀਅਮ ਪ੍ਰਭੂ ਦੇ ਚਰਨੀਂ ਬੈਠ ਕੇ ਉਸ ਦੀਆਂ ਗੱਲਾਂ ਸੁਣ ਰਹੀ ਸੀ। 40 ਪਰ ਮਾਰਥਾ ਦਾ ਸਾਰਾ ਧਿਆਨ ਰੋਟੀ-ਪਾਣੀ ਤਿਆਰ ਕਰਨ ਵਿਚ ਲੱਗਾ ਹੋਇਆ ਸੀ। ਇਸ ਲਈ ਉਸ ਨੇ ਆ ਕੇ ਕਿਹਾ: “ਪ੍ਰਭੂ, ਤੈਨੂੰ ਜ਼ਰਾ ਵੀ ਖ਼ਿਆਲ ਨਹੀਂ ਆਇਆ ਕਿ ਮੇਰੀ ਭੈਣ ਨੇ ਸਾਰਾ ਕੰਮ ਮੇਰੇ ਸਿਰ ’ਤੇ ਛੱਡਿਆ ਹੋਇਆ ਹੈ? ਇਹ ਨੂੰ ਕਹਿ, ਆ ਕੇ ਮੇਰੀ ਮਦਦ ਕਰੇ।” 41 ਪ੍ਰਭੂ ਨੇ ਉਸ ਨੂੰ ਕਿਹਾ: “ਮਾਰਥਾ, ਮਾਰਥਾ, ਤੂੰ ਇੰਨੀਆਂ ਚੀਜ਼ਾਂ ਦੀ ਚਿੰਤਾ ਕਿਉਂ ਕਰ ਰਹੀ ਹੈਂ? 42 ਥੋੜ੍ਹੀਆਂ ਚੀਜ਼ਾਂ ਨਾਲ ਹੀ ਸਰ ਜਾਣਾ, ਸਗੋਂ ਇੱਕੋ ਬਥੇਰੀ ਹੈ। ਮਰੀਅਮ ਨੇ ਤਾਂ ਆਪਣੇ ਲਈ ਚੰਗਾ ਹਿੱਸਾ ਚੁਣਿਆ ਹੈ ਜੋ ਉਸ ਤੋਂ ਖੋਹਿਆ ਨਹੀਂ ਜਾਵੇਗਾ।”



^ ਪੈਰਾ 4 (ਯੂਹੰ. 11:5) ਯਿਸੂ ਮਾਰਥਾ, ਉਸ ਦੀ ਭੈਣ ਮਰੀਅਮ ਅਤੇ ਲਾਜ਼ਰ ਨਾਲ ਪਿਆਰ ਕਰਦਾ ਸੀ।



^ ਪੈਰਾ 7 (1 ਕੁਰਿੰ. 7:29-31) ਇਸ ਤੋਂ ਇਲਾਵਾ ਭਰਾਵੋ, ਇਸ ਗੱਲ ’ਤੇ ਵੀ ਗੌਰ ਕਰੋ ਕਿ ਸਮਾਂ ਥੋੜ੍ਹਾ ਰਹਿ ਗਿਆ ਹੈ। ਇਸ ਲਈ ਜਿਨ੍ਹਾਂ ਦੀਆਂ ਪਤਨੀਆਂ ਹਨ, ਉਹ ਇਸ ਤਰ੍ਹਾਂ ਹੋਣ ਜਿਵੇਂ ਉਨ੍ਹਾਂ ਦੀਆਂ ਪਤਨੀਆਂ ਨਹੀਂ ਹਨ 30 ਅਤੇ ਜਿਹੜੇ ਰੋਂਦੇ ਹਨ, ਉਹ ਉਨ੍ਹਾਂ ਵਰਗੇ ਹੋਣ ਜਿਹੜੇ ਨਹੀਂ ਰੋਂਦੇ ਅਤੇ ਜਿਹੜੇ ਖ਼ੁਸ਼ੀਆਂ ਮਨਾਉਂਦੇ ਹਨ, ਉਹ ਉਨ੍ਹਾਂ ਵਰਗੇ ਹੋਣ ਜਿਹੜੇ ਖ਼ੁਸ਼ੀਆਂ ਨਹੀਂ ਮਨਾਉਂਦੇ ਅਤੇ ਜਿਹੜੇ ਚੀਜ਼ਾਂ ਖ਼ਰੀਦਦੇ ਹਨ, ਉਹ ਉਨ੍ਹਾਂ ਵਰਗੇ ਹੋਣ ਜਿਨ੍ਹਾਂ ਕੋਲ ਕੁਝ ਨਹੀਂ ਹੈ 31 ਅਤੇ ਜਿਹੜੇ ਦੁਨੀਆਂ ਨੂੰ ­ਵਰਤਦੇ ਹਨ, ਉਹ ਉਨ੍ਹਾਂ ਵਰਗੇ ਹੋਣ ਜਿਹੜੇ ਦੁਨੀਆਂ ਨੂੰ ਪੂਰੀ ਤਰ੍ਹਾਂ ਨਹੀਂ ਵਰਤਦੇ; ਕਿਉਂਕਿ ਇਹ ਦੁਨੀਆਂ ਬਦਲਦੀ ਜਾ ਰਹੀ ਹੈ।



^ ਪੈਰਾ 7 (ਉਪ. 3:1) There is an appointed time for everything, A time for every activity under the heavens:




^ ਪੈਰਾ 7 (ਉਪ. 3:6) A time to search and a time to give up as lost; A time to keep and a time to throw away;




^ ਪੈਰਾ 7 (ਅਫ਼. 5:15-17) ਇਸ ਲਈ, ਤੁਸੀਂ ਇਸ ਗੱਲ ਦਾ ਪੂਰਾ-ਪੂਰਾ ਧਿਆਨ ਰੱਖੋ ਕਿ ਤੁਸੀਂ ਮੂਰਖਾਂ ਵਾਂਗ ਨਹੀਂ, ਸਗੋਂ ਬੁੱਧੀਮਾਨ ਇਨਸਾਨਾਂ ਵਾਂਗ ਚੱਲਦੇ ਹੋ। 16 ਆਪਣੇ ਸਮੇਂ ਨੂੰ ਚੰਗੀ ਤਰ੍ਹਾਂ ਵਰਤੋ ਕਿਉਂਕਿ ਜ਼ਮਾਨਾ ਖ਼ਰਾਬ ਹੈ। 17 ਇਸ ਲਈ ਹੁਣ ਮੂਰਖ ਨਾ ਬਣੋ, ਸਗੋਂ ਇਹ ਸਮਝਣ ਦੀ ਕੋਸ਼ਿਸ਼ ਕਰਦੇ ਰਹੋ ਕਿ ਯਹੋਵਾਹ ਦੀ ਕੀ ਇੱਛਾ ਹੈ।



^ ਪੈਰਾ 8 (2 ਤਿਮੋ. 4:10) ਦੇਮਾਸ ਨੇ ਮੈਨੂੰ ਛੱਡ ਦਿੱਤਾ ਹੈ ਕਿਉਂਕਿ ਉਸ ਨੂੰ ਦੁਨੀਆਂ ਨਾਲ ਪਿਆਰ ਸੀ ਅਤੇ ਉਹ ਥੱਸਲੁਨੀਕਾ ਨੂੰ ਚਲਾ ਗਿਆ ਹੈ। ਕਰੇਸਕੇਸ ਗਲਾਤੀਆ ਨੂੰ ਤੇ ਤੀਤੁਸ ਦਲਮਾਤੀਆ ਨੂੰ ਚਲਾ ਗਿਆ ਹੈ।



^ ਪੈਰਾ 8 (1 ਯੂਹੰ. 2:15-17) ਤੁਸੀਂ ਦੁਨੀਆਂ ਅਤੇ ਦੁਨੀਆਂ ਦੀਆਂ ਚੀਜ਼ਾਂ ਨੂੰ ਪਿਆਰ ਨਾ ਕਰੋ। ਜਿਹੜਾ ਦੁਨੀਆਂ ਨੂੰ ਪਿਆਰ ਕਰਦਾ ਹੈ, ਉਸ ਦੇ ਦਿਲ ਵਿਚ ਪਿਤਾ ਲਈ ਪਿਆਰ ਨਹੀਂ ਹੈ; 16 ਕਿਉਂਕਿ ਦੁਨੀਆਂ ਵਿਚ ਜੋ ਕੁਝ ਵੀ ਹੈ ਯਾਨੀ ਸਰੀਰ ਦੀ ਲਾਲਸਾ ਅਤੇ ਅੱਖਾਂ ਦੀ ਲਾਲਸਾ ਅਤੇ ਆਪਣੀ ਧਨ-ਦੌਲਤ ਤੇ ਹੈਸੀਅਤ ਦਾ ਦਿਖਾਵਾ, ਇਹ ਸਭ ਕੁਝ ਪਿਤਾ ਤੋਂ ਨਹੀਂ, ਸਗੋਂ ਦੁਨੀਆਂ ਤੋਂ ਹੈ। 17 ਇਸ ਤੋਂ ਇਲਾਵਾ, ਇਹ ਦੁਨੀਆਂ ਅਤੇ ਇਸ ਦੀ ਹਰ ਚੀਜ਼ ਜਿਸ ਦੀ ਲਾਲਸਾ ਲੋਕ ਕਰਦੇ ਹਨ ਖ਼ਤਮ ਹੋ ਜਾਵੇਗੀ, ਪਰ ਜਿਹੜਾ ਪਰਮੇਸ਼ੁਰ ਦੀ ਇੱਛਾ ਪੂਰੀ ਕਰਦਾ ਹੈ, ਉਹੀ ਹਮੇਸ਼ਾ ਰਹੇਗਾ।



^ ਪੈਰਾ 9 (ਮੱਤੀ 6:22) “ਸਰੀਰ ਦਾ ਦੀਵਾ ਅੱਖ ਹੈ। ਇਸ ਲਈ ਜੇ ਤੇਰੀ ਅੱਖ ਇਕ ਨਿਸ਼ਾਨੇ ’ਤੇ ਟਿਕੀ ਹੋਈ ਹੈ, ਤਾਂ ਤੇਰਾ ਸਾਰਾ ਸਰੀਰ ਰੌਸ਼ਨ ਹੋਵੇਗਾ।



^ ਪੈਰਾ 9 (ਮੱਤੀ 6:33) “ਇਸ ਲਈ, ਪਰਮੇਸ਼ੁਰ ਦੇ ਰਾਜ ਨੂੰ ਆਪਣੀ ਜ਼ਿੰਦਗੀ ਵਿਚ ਹਮੇਸ਼ਾ ਪਹਿਲ ਦਿਓ ਅਤੇ ਉਸ ਦੀਆਂ ਨਜ਼ਰਾਂ ਵਿਚ ਜੋ ਸਹੀ ਹੈ ਉਹੀ ਕਰਦੇ ਰਹੋ, ਅਤੇ ਇਹ ਸਭ ਚੀਜ਼ਾਂ ਤੁਹਾਨੂੰ ਦਿੱਤੀਆਂ ਜਾਣਗੀਆਂ।



^ ਪੈਰਾ 9 (ਲੂਕਾ 9:58) ਅਤੇ ਯਿਸੂ ਨੇ ਉਸ ਨੂੰ ਕਿਹਾ: “ਲੂੰਬੜੀਆਂ ਕੋਲ ਘੁਰਨੇ ਹਨ ਅਤੇ ਆਕਾਸ਼ ਦੇ ਪੰਛੀਆਂ ਕੋਲ ਆਲ੍ਹਣੇ ਹਨ, ਪਰ ਮਨੁੱਖ ਦੇ ਪੁੱਤਰ ਕੋਲ ਆਪਣਾ ਸਿਰ ਰੱਖਣ ਲਈ ਵੀ ਜਗ੍ਹਾ ਨਹੀਂ ਹੈ।”



^ ਪੈਰਾ 9 (ਲੂਕਾ 19:33-35) ਪਰ ਜਦੋਂ ਉਹ ਗਧੀ ਦੇ ਬੱਚੇ ਨੂੰ ਖੋਲ੍ਹ ਰਹੇ ਸਨ, ਤਾਂ ਉਸ ਦੇ ਮਾਲਕਾਂ ਨੇ ਉਨ੍ਹਾਂ ਨੂੰ ਪੁੱਛਿਆ: “ਤੁਸੀਂ ਗਧੀ ਦੇ ਬੱਚੇ ਨੂੰ ਕਿਉਂ ਖੋਲ੍ਹ ਰਹੇ ਹੋ?” 34 ਉਨ੍ਹਾਂ ਨੇ ਕਿਹਾ: “ਪ੍ਰਭੂ ਨੂੰ ਇਸ ਦੀ ਲੋੜ ਹੈ।” 35 ਅਤੇ ਉਹ ਗਧੀ ਦੇ ਬੱਚੇ ਨੂੰ ਯਿਸੂ ਕੋਲ ਲੈ ਆਏ ਅਤੇ ਉਨ੍ਹਾਂ ਨੇ ਆਪਣੇ ਕੱਪੜੇ ਗਧੀ ਦੇ ਬੱਚੇ ਉੱਤੇ ਪਾ ਦਿੱਤੇ ਅਤੇ ਯਿਸੂ ਉਸ ਉੱਤੇ ਬੈਠ ਗਿਆ।



^ ਪੈਰਾ 10 (ਲੂਕਾ 4:42-44) ਫਿਰ ਦਿਨ ਚੜ੍ਹੇ ਉਹ ਉੱਠ ਕੇ ਬਾਹਰ ਕਿਸੇ ਇਕਾਂਤ ਥਾਂ ਚਲਾ ਗਿਆ। ਪਰ ਲੋਕਾਂ ਨੇ ਉਸ ਨੂੰ ਲੱਭਣਾ ਸ਼ੁਰੂ ਕੀਤਾ। ਉਸ ਨੂੰ ਲੱਭ ਲੈਣ ਤੋਂ ਬਾਅਦ ਉਨ੍ਹਾਂ ਨੇ ਉਸ ਨੂੰ ਆਪਣੇ ਨਾਲ ਹੀ ਰੱਖਣ ਦੀ ਕੋਸ਼ਿਸ਼ ਕੀਤੀ। 43 ਪਰ ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਇਹ ਜ਼ਰੂਰੀ ਹੈ ਕਿ ਮੈਂ ਹੋਰਨਾਂ ਸ਼ਹਿਰਾਂ ਵਿਚ ਵੀ ਜਾ ਕੇ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਾਂ, ਕਿਉਂਕਿ ਮੈਨੂੰ ਇਸੇ ਕੰਮ ਲਈ ਭੇਜਿਆ ਗਿਆ ਹੈ।” 44 ਇਸ ਲਈ ਉਹ ਯਹੂਦੀਆ ਦੇ ਸਭਾ ਘਰਾਂ ਵਿਚ ਪ੍ਰਚਾਰ ਕਰਨ ਚਲਾ ਗਿਆ।



^ ਪੈਰਾ 10 (ਲੂਕਾ 8:23) ਪਰ ਜਦੋਂ ਉਹ ਜਾ ਰਹੇ ਸਨ, ਤਾਂ ਯਿਸੂ ਸੌਂ ਗਿਆ। ਉਸ ਵੇਲੇ ਝੀਲ ਵਿਚ ਜ਼ਬਰਦਸਤ ਤੂਫ਼ਾਨ ਆਇਆ ਅਤੇ ਕਿਸ਼ਤੀ ਪਾਣੀ ਨਾਲ ਭਰਨ ਲੱਗ ਪਈ। ਇਸ ਕਰਕੇ ਉਨ੍ਹਾਂ ਦੀ ਜਾਨ ਖ਼ਤਰੇ ਵਿਚ ਪੈ ਗਈ।



^ ਪੈਰਾ 10 (ਯੂਹੰ. 4:6) ਇੱਥੇ ਯਾਕੂਬ ਦਾ ਖੂਹ ਵੀ ਸੀ। ਯਿਸੂ ਸਫ਼ਰ ਤੋਂ ਥੱਕਿਆ ਹੋਇਆ ਉਸ ਖੂਹ ’ਤੇ ਬੈਠ ਗਿਆ। ਉਸ ਵੇਲੇ ਦੁਪਹਿਰ ਦੇ ਬਾਰਾਂ ਕੁ ਵੱਜੇ ਸਨ।



^ ਪੈਰਾ 11 (ਲੂਕਾ 12:13-15) ਫਿਰ ਭੀੜ ਵਿੱਚੋਂ ਇਕ ਆਦਮੀ ਨੇ ਉਸ ਨੂੰ ਕਿਹਾ: “ਗੁਰੂ ਜੀ, ਮੇਰੇ ਭਰਾ ਨੂੰ ਕਹਿ ਕਿ ਸਾਡੇ ਪਿਤਾ ਨੇ ਜੋ ਜਾਇਦਾਦ ਛੱਡੀ ਹੈ, ਉਹ ਮੇਰੇ ਨਾਲ ਵੰਡ ਲਵੇ।” 14 ਉਸ ਨੇ ਉਸ ਆਦਮੀ ਨੂੰ ਕਿਹਾ: “ਕਿਸ ਨੇ ਮੈਨੂੰ ਤੁਹਾਡਾ ਨਿਆਂਕਾਰ ਜਾਂ ਜਾਇਦਾਦ ਵੰਡਣ ਵਾਲਾ ਨਿਯੁਕਤ ਕੀਤਾ ਹੈ?” 15 ਫਿਰ ਉਸ ਨੇ ਲੋਕਾਂ ਨੂੰ ਕਿਹਾ: “ਆਪਣੀਆਂ ਅੱਖਾਂ ਖੁੱਲ੍ਹੀਆਂ ਰੱਖੋ ਅਤੇ ਹਰ ਤਰ੍ਹਾਂ ਦੇ ਲੋਭ ਤੋਂ ਖ਼ਬਰਦਾਰ ਰਹੋ ਕਿਉਂਕਿ ਭਾਵੇਂ ਕਿਸੇ ਇਨਸਾਨ ਕੋਲ ਜਿੰਨੀਆਂ ਮਰਜ਼ੀ ਚੀਜ਼ਾਂ ਹੋਣ, ਪਰ ਉਸ ਦੀ ਜ਼ਿੰਦਗੀ ਇਨ੍ਹਾਂ ਚੀਜ਼ਾਂ ਉੱਤੇ ਨਿਰਭਰ ਨਹੀਂ ਕਰਦੀ।”



^ ਪੈਰਾ 12 (ਮੱਤੀ 26:38) ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਮੇਰਾ ਮਨ ਬਹੁਤ ਦੁਖੀ ਹੈ, ਮੇਰੀ ਜਾਨ ਨਿਕਲਦੀ ਜਾ ਰਹੀ ਹੈ। ਇੱਥੇ ਠਹਿਰੋ ਅਤੇ ਮੇਰੇ ਨਾਲ ਜਾਗਦੇ ਰਹੋ।”



^ ਪੈਰਾ 12 (ਯੂਹੰ. 12:27) ਹੁਣ ਮੇਰਾ ਮਨ ਬੜਾ ਪਰੇਸ਼ਾਨ ਹੈ ਅਤੇ ਮੈਂ ਕੀ ਕਹਾਂ? ਹੇ ਪਿਤਾ, ਮੈਨੂੰ ਇਸ ਮੁਸ਼ਕਲ ਘੜੀ ਤੋਂ ਬਚਾ। ਪਰ ਮੇਰੇ ’ਤੇ ਇਹ ਮੁਸ਼ਕਲ ਘੜੀ ਆਉਣੀ ਹੀ ਹੈ ਕਿਉਂਕਿ ਮੈਂ ਇਸੇ ਕਰਕੇ ਆਇਆ ਹਾਂ।



^ ਪੈਰਾ 12 (ਲੂਕਾ 19:38) ਕਹਿਣ ਲੱਗੇ: “ਧੰਨ ਹੈ ਇਹ ਜਿਹੜਾ ਯਹੋਵਾਹ ਦੇ ਨਾਂ ’ਤੇ ਰਾਜੇ ਵਜੋਂ ਆ ਰਿਹਾ ਹੈ! ਸਵਰਗ ਵਿਚ ਸ਼ਾਂਤੀ ਹੋਵੇ ਅਤੇ ਪਰਮੇਸ਼ੁਰ ਦੀ ਮਹਿਮਾ ਹੋਵੇ ਜਿਹੜਾ ਸਭ ਤੋਂ ਉੱਚੀਆਂ ਥਾਵਾਂ ਉੱਤੇ ਵੱਸਦਾ ਹੈ!”



^ ਪੈਰਾ 12 (ਲੂਕਾ 19:45, 46) ਫਿਰ ਉਹ ਮੰਦਰ ਵਿਚ ਆਇਆ ਅਤੇ ਉਸ ਨੇ ਚੀਜ਼ਾਂ ਵੇਚਣ ਵਾਲਿਆਂ ਨੂੰ ਬਾਹਰ ਕੱਢਣਾ ਸ਼ੁਰੂ ਕਰ ਦਿੱਤਾ 46 ਅਤੇ ਉਨ੍ਹਾਂ ਨੂੰ ਕਿਹਾ: “ਇਹ ਲਿਖਿਆ ਹੋਇਆ ਹੈ: ‘ਮੇਰਾ ਘਰ ਪ੍ਰਾਰਥਨਾ ਕਰਨ ਦੀ ਜਗ੍ਹਾ ਹੋਵੇਗਾ,’ ਪਰ ਤੁਸੀਂ ਇਸ ਨੂੰ ਲੁਟੇਰਿਆਂ ਦਾ ਅੱਡਾ ਬਣਾ ਦਿੱਤਾ ਹੈ।”



^ ਪੈਰਾ 13 (ਯੂਹੰ. 12:20-26) ਤਿਉਹਾਰ ਦੌਰਾਨ ਭਗਤੀ ਕਰਨ ਆਏ ਲੋਕਾਂ ਵਿਚ ਕੁਝ ਯੂਨਾਨੀ ਲੋਕ ਵੀ ਸਨ। 21 ਇਸ ਲਈ ਉਹ ਫ਼ਿਲਿੱਪੁਸ, ਜਿਹੜਾ ਗਲੀਲ ਦੇ ਬੈਤਸੈਦਾ ਦਾ ਰਹਿਣ ਵਾਲਾ ਸੀ, ਕੋਲ ਆਏ ਅਤੇ ਕਿਹਾ: “ਭਰਾ ਜੀ, ਅਸੀਂ ਯਿਸੂ ਨੂੰ ਮਿਲਣਾ ਚਾਹੁੰਦੇ ਹਾਂ।” 22 ਫ਼ਿਲਿੱਪੁਸ ਨੇ ਇਸ ਬਾਰੇ ਅੰਦ੍ਰਿਆਸ ਨੂੰ ਦੱਸਿਆ ਅਤੇ ਅੰਦ੍ਰਿਆਸ ਤੇ ਫ਼ਿਲਿੱਪੁਸ ਨੇ ਆ ਕੇ ਯਿਸੂ ਨੂੰ ਦੱਸਿਆ। 23 ਪਰ ਯਿਸੂ ਨੇ ਉਨ੍ਹਾਂ ਨੂੰ ਜਵਾਬ ਦਿੱਤਾ: “ਮਨੁੱਖ ਦੇ ਪੁੱਤਰ ਲਈ ਮਹਿਮਾ ਪਾਉਣ ਦਾ ਸਮਾਂ ਆ ਗਿਆ ਹੈ। 24 ਮੈਂ ਤੁਹਾਨੂੰ ਸੱਚ-ਸੱਚ ਕਹਿੰਦਾ ਹਾਂ, ਜਦ ਤਕ ਕਣਕ ਦਾ ਦਾਣਾ ਜ਼ਮੀਨ ਵਿਚ ਜਾ ਕੇ ਨਾ ਮਰੇ, ਤਦ ਤਕ ਇਹ ਇੱਕੋ ਦਾਣਾ ਰਹਿੰਦਾ ਹੈ, ਪਰ ਜਦੋਂ ਇਹ ਮਰ ਜਾਂਦਾ ਹੈ, ਤਾਂ ਇਸ ਨੂੰ ਹੋਰ ਬਹੁਤ ਸਾਰੇ ਦਾਣੇ ਲੱਗਦੇ ਹਨ। 25 ਜਿਹੜਾ ਆਪਣੀ ਜਾਨ ਨਾਲ ਪਿਆਰ ਕਰਦਾ ਹੈ, ਉਹ ਇਸ ਨੂੰ ਗੁਆ ਬੈਠੇਗਾ, ਪਰ ਜਿਹੜਾ ਇਸ ਦੁਨੀਆਂ ਵਿਚ ਆਪਣੀ ਜਾਨ ਨਾਲ ਨਫ਼ਰਤ ਕਰਦਾ ਹੈ, ਉਹ ਇਸ ਨੂੰ ਬਚਾਵੇਗਾ ਅਤੇ ਹਮੇਸ਼ਾ ਦੀ ਜ਼ਿੰਦਗੀ ਪਾਵੇਗਾ। 26 ਜੇ ਕੋਈ ਮੇਰੀ ਸੇਵਾ ਕਰਨੀ ਚਾਹੁੰਦਾ ਹੈ, ਤਾਂ ਉਹ ਮੇਰੇ ਪਿੱਛੇ-ਪਿੱਛੇ ਆਵੇ ਅਤੇ ਜਿੱਥੇ ਮੈਂ ਹੋਵਾਂਗਾ ਉੱਥੇ ਮੇਰਾ ਸੇਵਕ ਵੀ ਹੋਵੇਗਾ। ਪਿਤਾ ਮੇਰੀ ਸੇਵਾ ਕਰਨ ਵਾਲੇ ਨੂੰ ਬਰਕਤਾਂ ਦੇਵੇਗਾ।



^ ਪੈਰਾ 14 (ਯੂਹੰ. 2:2) ਯਿਸੂ ਅਤੇ ਉਸ ਦੇ ਚੇਲਿਆਂ ਨੂੰ ਵੀ ਦਾਅਵਤ ਵਿਚ ਸੱਦਿਆ ਗਿਆ ਸੀ।



^ ਪੈਰਾ 14 (ਯੂਹੰ. 2:6-10) ਯਹੂਦੀਆਂ ਦੇ ਸ਼ੁੱਧ ਕਰਨ ਦੇ ਨਿਯਮਾਂ ਮੁਤਾਬਕ ਉੱਥੇ ਪਾਣੀ ਵਾਸਤੇ ਪੱਥਰ ਦੇ ਛੇ ਘੜੇ ਪਏ ਸਨ ਅਤੇ ਹਰ ਘੜੇ ਵਿਚ ਤਕਰੀਬਨ ਚੁਤਾਲ਼ੀ ਤੋਂ ਛਿਆਹਠ ਲੀਟਰ ਪਾਣੀ ਭਰਿਆ ਜਾ ਸਕਦਾ ਸੀ। 7 ਯਿਸੂ ਨੇ ਉਨ੍ਹਾਂ ਨੂੰ ਕਿਹਾ: “ਘੜਿਆਂ ਨੂੰ ਪਾਣੀ ਨਾਲ ਭਰ ਦਿਓ।” ਅਤੇ ਉਨ੍ਹਾਂ ਨੇ ਘੜੇ ਨੱਕੋ-ਨੱਕ ਭਰ ਦਿੱਤੇ। 8 ਫਿਰ ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਹੁਣ ਇਸ ਵਿੱਚੋਂ ਥੋੜ੍ਹਾ ਜਿਹਾ ਕੱਢ ਕੇ ਦਾਅਵਤ ਦੇ ਪ੍ਰਧਾਨ ਕੋਲ ਲੈ ਜਾਓ,” ਅਤੇ ਉਹ ਲੈ ਗਏ। 9 ਪ੍ਰਧਾਨ ਨੇ ਪਾਣੀ ਦਾ ਸੁਆਦ ਚੱਖਿਆ ਜੋ ਦਾਖਰਸ ਬਣ ਚੁੱਕਾ ਸੀ। ਉਹ ਇਹ ਨਹੀਂ ਸੀ ਜਾਣਦਾ ਕਿ ਦਾਖਰਸ ਕਿੱਥੋਂ ਆਇਆ ਸੀ, ਪਰ ਨੌਕਰਾਂ ਨੂੰ ਪਤਾ ਸੀ ਜਿਨ੍ਹਾਂ ਨੇ ਘੜਿਆਂ ਵਿੱਚੋਂ ਪਾਣੀ ਕੱਢਿਆ ਸੀ। ਫਿਰ ਪ੍ਰਧਾਨ ਨੇ ਲਾੜੇ ਨੂੰ ਬੁਲਾ ਕੇ ਕਿਹਾ: 10 “ਹਰ ਕੋਈ ਪਹਿਲਾਂ ਮਹਿਮਾਨਾਂ ਅੱਗੇ ਵਧੀਆ ਦਾਖਰਸ ਰੱਖਦਾ ਹੈ ਅਤੇ ਜਦੋਂ ਉਹ ਪੀ ਕੇ ਨਸ਼ੇ ਵਿਚ ਮਸਤ ਹੋ ਜਾਂਦੇ ਹਨ, ਫਿਰ ਘਟੀਆ ਦਾਖਰਸ ਕੱਢਦਾ ਹੈ। ਪਰ ਤੂੰ ਤਾਂ ਵਧੀਆ ਦਾਖਰਸ ਹੁਣ ਤਕ ਰੱਖ ਛੱਡਿਆ।”



^ ਪੈਰਾ 14 (ਲੂਕਾ 5:29) ਲੇਵੀ ਨੇ ਆਪਣੇ ਘਰ ਵਿਚ ਉਸ ਲਈ ਵੱਡੀ ਦਾਅਵਤ ਰੱਖੀ ਅਤੇ ਉੱਥੇ ਬਹੁਤ ਸਾਰੇ ਟੈਕਸ ਵਸੂਲਣ ਵਾਲੇ ਅਤੇ ਹੋਰ ਲੋਕ ਮੇਜ਼ ਦੁਆਲੇ ਬੈਠੇ ਖਾਣਾ ਖਾ ਰਹੇ ਸਨ।



^ ਪੈਰਾ 14 (ਯੂਹੰ. 12:2) ਇਸ ਲਈ ਕੁਝ ਲੋਕਾਂ ਨੇ ਉੱਥੇ ਸ਼ਾਮ ਨੂੰ ਯਿਸੂ ਵਾਸਤੇ ਦਾਅਵਤ ਦਿੱਤੀ। ਮਾਰਥਾ ਸੇਵਾ ਕਰ ਰਹੀ ਸੀ ਅਤੇ ਲਾਜ਼ਰ ਉਸ ਨਾਲ ਖਾਣਾ ਖਾਣ ਲਈ ਬੈਠਾ ਹੋਇਆ ਸੀ।



^ ਪੈਰਾ 14 (ਮੱਤੀ 14:23) ਫਿਰ ਭੀੜ ਨੂੰ ਵਿਦਾ ਕਰਨ ਤੋਂ ਬਾਅਦ ਉਹ ਆਪ ਪਹਾੜ ’ਤੇ ਪ੍ਰਾਰਥਨਾ ਕਰਨ ਚਲਾ ਗਿਆ। ਭਾਵੇਂ ਹੁਣ ਰਾਤ ਹੋ ਚੁੱਕੀ ਸੀ, ਪਰ ਉਹ ਇਕੱਲਾ ਪਹਾੜ ’ਤੇ ਸੀ।



^ ਪੈਰਾ 14 (ਮਰ. 1:35) ਫਿਰ ਸਵੇਰੇ-ਸਵੇਰੇ, ਜਦੋਂ ਅਜੇ ਹਨੇਰਾ ਹੀ ਸੀ, ਉਹ ਉੱਠ ਕੇ ਬਾਹਰ ਕਿਸੇ ਇਕਾਂਤ ਥਾਂ ਚਲਾ ਗਿਆ ਅਤੇ ਉੱਥੇ ਪ੍ਰਾਰਥਨਾ ਕਰਨ ਲੱਗਾ।



^ ਪੈਰਾ 14 (ਮਰ. 6:31, 32) ਅਤੇ ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਆਓ ਆਪਾਂ ਕਿਸੇ ਇਕਾਂਤ ਜਗ੍ਹਾ ਚੱਲੀਏ ਅਤੇ ਥੋੜ੍ਹਾ ਆਰਾਮ ਕਰੀਏ।” ਕਿਉਂਕਿ ਬਹੁਤ ਲੋਕ ਆਉਂਦੇ-ਜਾਂਦੇ ਸਨ, ਅਤੇ ਉਨ੍ਹਾਂ ਨੂੰ ਖਾਣਾ ਖਾਣ ਦੀ ਵੀ ਵਿਹਲ ਨਾ ਮਿਲੀ। 32 ਇਸ ਲਈ ਉਹ ਕਿਸ਼ਤੀ ਵਿਚ ਕਿਸੇ ਇਕਾਂਤ ਜਗ੍ਹਾ ਚਲੇ ਗਏ ਜਿੱਥੇ ਉਨ੍ਹਾਂ ਤੋਂ ਸਿਵਾਇ ਹੋਰ ਕੋਈ ਨਾ ਹੋਵੇ।



^ ਪੈਰਾ 15 (ਇਬ. 12:1) ਤਾਂ ਫਿਰ, ਕਿਉਂਕਿ ਸਾਨੂੰ ਗਵਾਹਾਂ ਦੇ ਇੰਨੇ ਵੱਡੇ ਬੱਦਲ ਨੇ ਘੇਰਿਆ ਹੋਇਆ ਹੈ, ਤਾਂ ਆਓ ਆਪਾਂ ਵੀ ਹਰ ਬੋਝ ਤੇ ਉਸ ਪਾਪ ਨੂੰ ਜਿਹੜਾ ਸਾਨੂੰ ਆਸਾਨੀ ਨਾਲ ਫਸਾ ਲੈਂਦਾ ਹੈ, ਆਪਣੇ ਉੱਪਰੋਂ ਲਾਹ ਕੇ ਸੁੱਟ ਦੇਈਏ ਅਤੇ ਧੀਰਜ ਨਾਲ ਉਸ ਦੌੜ ਵਿਚ ਦੌੜਦੇ ਰਹੀਏ ਜੋ ਸਾਡੇ ਸਾਮ੍ਹਣੇ ਰੱਖੀ ਹੋਈ ਹੈ



^ ਪੈਰਾ 15 (ਫ਼ਿਲਿ. 1:10) ਅਤੇ ਤੁਸੀਂ ਜ਼ਿਆਦਾ ਜ਼ਰੂਰੀ ਗੱਲਾਂ ਨੂੰ ਧਿਆਨ ਵਿਚ ਰੱਖੋ, ਤਾਂਕਿ ਤੁਸੀਂ ਨਿਰਦੋਸ਼ ਰਹੋ ਅਤੇ ਤੁਸੀਂ ਮਸੀਹ ਦੇ ਦਿਨ ਤਕ ਦੂਸਰਿਆਂ ਦੀ ਨਿਹਚਾ ਦੇ ਰਾਹ ਵਿਚ ਰੁਕਾਵਟ ਖੜ੍ਹੀ ਨਾ ਕਰੋ,



^ ਪੈਰਾ 15 (ਫ਼ਿਲਿ. 3:8) ਇਸੇ ਕਰਕੇ, ਮੈਂ ਆਪਣੇ ਪ੍ਰਭੂ ਮਸੀਹ ਯਿਸੂ ਦੇ ਅਨਮੋਲ ਗਿਆਨ ਕਰਕੇ ਇਨ੍ਹਾਂ ਸਾਰੀਆਂ ਚੀਜ਼ਾਂ ਨੂੰ ਸੱਚ-ਮੁੱਚ ਫ਼ਜ਼ੂਲ ਸਮਝਦਾ ਹਾਂ। ਉਸੇ ਦੀ ਖ਼ਾਤਰ ਮੈਂ ਸਾਰੀਆਂ ਚੀਜ਼ਾਂ ਨੂੰ ਠੋਕਰ ਮਾਰੀ ਹੈ ਅਤੇ ਮੈਂ ਇਨ੍ਹਾਂ ਨੂੰ ਕੂੜੇ ਦਾ ਢੇਰ ਸਮਝਦਾ ਹਾਂ, ਤਾਂਕਿ ਮੈਂ ਮਸੀਹ ਨੂੰ ਪਾ ਲਵਾਂ



^ ਪੈਰਾ 15 (ਫ਼ਿਲਿ. 3:13, 14) ਭਰਾਵੋ, ਮੈਂ ਨਹੀਂ ਸੋਚਦਾ ਕਿ ਮੈਂ ਇਹ ਇਨਾਮ ਹਾਸਲ ਕਰ ਲਿਆ ਹੈ; ਪਰ ਇਕ ਗੱਲ ਪੱਕੀ ਹੈ: ਮੈਂ ਪਿੱਛੇ ਛੱਡੀਆਂ ਗੱਲਾਂ ਨੂੰ ਭੁੱਲ ਕੇ ਉਨ੍ਹਾਂ ਗੱਲਾਂ ਵੱਲ ਵਧ ਰਿਹਾ ਹਾਂ ਜਿਹੜੀਆਂ ਮੇਰੇ ਅੱਗੇ ਹਨ, 14 ਮੈਂ ਮਸੀਹ ਯਿਸੂ ਰਾਹੀਂ ਦਿੱਤੇ ਗਏ ਪਰਮੇਸ਼ੁਰ ਦੇ ਸਵਰਗੀ ਸੱਦੇ ਦਾ ਇਨਾਮ ਹਾਸਲ ਕਰਨ ਲਈ ਅੱਗੇ ਵਧ ਰਿਹਾ ਹਾਂ।



^ ਪੈਰਾ 15 (1 ਕੁਰਿੰ. 7:32-35) ਅਸਲ ਵਿਚ ਮੇਰੀ ਇਹੀ ਇੱਛਾ ਹੈ ਕਿ ਤੁਸੀਂ ਚਿੰਤਾ ਤੋਂ ਮੁਕਤ ਹੋ ਜਾਵੋ। ਕੁਆਰੇ ਇਨਸਾਨ ਨੂੰ ਸਿਰਫ਼ ਪ੍ਰਭੂ ਦੇ ਕੰਮ ਦੀ ਚਿੰਤਾ ਹੁੰਦੀ ਹੈ ਕਿਉਂਕਿ ਉਹ ਪ੍ਰਭੂ ਨੂੰ ਖ਼ੁਸ਼ ਕਰਨਾ ਚਾਹੁੰਦਾ ਹੈ। 33 ਪਰ ਵਿਆਹੇ ਇਨਸਾਨ ਨੂੰ ਇਸ ਦੁਨੀਆਂ ਵਿਚ ਜ਼ਿੰਦਗੀ ਦੇ ਕੰਮ-ਧੰਦਿਆਂ ਦੀ ਚਿੰਤਾ ਹੁੰਦੀ ਹੈ ਕਿਉਂਕਿ ਉਹ ਆਪਣੀ ਪਤਨੀ ਨੂੰ ਖ਼ੁਸ਼ ਕਰਨਾ ਚਾਹੁੰਦਾ ਹੈ 34 ਅਤੇ ਉਸ ਦਾ ਧਿਆਨ ਦੋ ਪਾਸੇ ਹੁੰਦਾ ਹੈ। ਇਸ ਤੋਂ ਇਲਾਵਾ, ਅਣਵਿਆਹੀ ਤੀਵੀਂ ਜਾਂ ਕੁਆਰੀ ਨੂੰ ਪ੍ਰਭੂ ਦੇ ਕੰਮ ਦੀ ਚਿੰਤਾ ਹੁੰਦੀ ਹੈ ਤਾਂਕਿ ਉਸ ਦਾ ਤਨ ਅਤੇ ਮਨ ਪਵਿੱਤਰ ਰਹੇ। ਪਰ ਵਿਆਹੀ ਤੀਵੀਂ ਨੂੰ ਦੁਨੀਆਂ ਵਿਚ ਜ਼ਿੰਦਗੀ ਦੇ ਕੰਮ-ਧੰਦਿਆਂ ਦੀ ਚਿੰਤਾ ਹੁੰਦੀ ਹੈ ਕਿਉਂਕਿ ਉਹ ਆਪਣੇ ਪਤੀ ਨੂੰ ਖ਼ੁਸ਼ ਕਰਨਾ ਚਾਹੁੰਦੀ ਹੈ। 35 ਪਰ ਮੈਂ ਇਹ ਗੱਲਾਂ ਤੁਹਾਡੇ ਉੱਤੇ ਕੋਈ ਬੰਦਸ਼ ਲਾਉਣ ਲਈ ਨਹੀਂ, ਸਗੋਂ ਤੁਹਾਡੇ ਫ਼ਾਇਦੇ ਲਈ ਹੀ ਕਹਿ ਰਿਹਾ ਹਾਂ। ਮੈਂ ਤੁਹਾਨੂੰ ਉਹੀ ਕਰਨ ਦੀ ਪ੍ਰੇਰਣਾ ਦੇ ਰਿਹਾ ਹਾਂ ਜੋ ਸਹੀ ਹੈ ਅਤੇ ਜਿਸ ਨਾਲ ਤੁਸੀਂ ਹਮੇਸ਼ਾ ਪੂਰਾ ਧਿਆਨ ਲਾ ਕੇ ਲਗਨ ਨਾਲ ਪ੍ਰਭੂ ਦੀ ਸੇਵਾ ਕਰ ਸਕੋ।



^ ਪੈਰਾ 16 (ਮੱਤੀ 19:11, 12) ਉਸ ਨੇ ਉਨ੍ਹਾਂ ਨੂੰ ਕਿਹਾ: “ਹਰ ਕੋਈ ਇਸ ਗੱਲ ਨੂੰ ਨਹੀਂ ਮੰਨਦਾ, ਪਰ ਸਿਰਫ਼ ਉਹੀ ਇਨਸਾਨ ਮੰਨਦਾ ਹੈ ਜਿਸ ਦੀ ਪਰਮੇਸ਼ੁਰ ਮਦਦ ਕਰਦਾ ਹੈ। 12 ਕਿਉਂਕਿ ਕਈ ਲੋਕ ਜਮਾਂਦਰੂ ਨੁਕਸ ਹੋਣ ਕਰਕੇ ਵਿਆਹ ਨਹੀਂ ਕਰਾਉਂਦੇ, ਕਈਆਂ ਨੂੰ ਹੋਰ ਲੋਕ ਨਾਮਰਦ ਬਣਾ ਦਿੰਦੇ ਹਨ, ਅਤੇ ਕਈ ਸਵਰਗ ਦੇ ਰਾਜ ਦੀ ਖ਼ਾਤਰ ਕੁਆਰੇ ਰਹਿੰਦੇ ਹਨ। ਸੋ ਜਿਹੜਾ ਕੁਆਰਾ ਰਹਿ ਸਕਦਾ ਹੈ, ਉਹ ਕੁਆਰਾ ਰਹੇ।”










[image: ਬਾਈਬਲ ਦੇ ਜ਼ਮਾਨੇ ਵਿਚ ਇਕ ਆਦਮੀ ਰਾਤ ਨੂੰ ਛੱਤ ਉੱਤੇ ਸੋਚ-ਵਿਚਾਰ ਕਰਦਾ ਹੋਇਆ]



ਪਰਮੇਸ਼ੁਰੀ ਗੱਲਾਂ ’ਤੇ ਸੋਚ-ਵਿਚਾਰ ਕਰਦੇ ਰਹੋ


“ਇਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ; ਇਨ੍ਹਾਂ ਵਿਚ ਮਗਨ ਰਹਿ, ਤਾਂਕਿ ਸਾਰੇ ਜਣੇ ਤੇਰੀ ਤਰੱਕੀ ਸਾਫ਼-ਸਾਫ਼ ਦੇਖ ਸਕਣ।”​—1 ਤਿਮੋ. 4:15.

ਗੀਤ: 22, 52

ਤੁਸੀਂ ਕੀ ਸੋਚਦੇ ਹੋ?


	ਸੋਚ-ਵਿਚਾਰ ਕਰਨ ਦਾ ਕੀ ਮਤਲਬ ਹੈ?



	ਅਸੀਂ ਕਿਹੜੀਆਂ ਕੁਝ ਚੰਗੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ?



	ਹਰ ਰੋਜ਼ ਪਰਮੇਸ਼ੁਰ ਦੇ ਬਚਨ ’ਤੇ ਸੋਚ-ਵਿਚਾਰ ਕਰਨ ਦੇ ਸਾਨੂੰ ਕਿਹੜੇ ਫ਼ਾਇਦੇ ਹੁੰਦੇ ਹਨ?












1, 2. ਇਨਸਾਨ ਜਾਨਵਰਾਂ ਤੋਂ ਕਿਵੇਂ ਵੱਖਰੇ ਹਨ?

ਇਨਸਾਨਾਂ ਦਾ ਦਿਮਾਗ਼ ਕਮਾਲ ਦਾ ਹੈ। ਮਿਸਾਲ ਲਈ, ਇਨਸਾਨਾਂ ਕੋਲ ਭਾਸ਼ਾ ਸਿੱਖਣ ਦੀ ਕਾਬਲੀਅਤ ਹੈ। ਭਾਸ਼ਾ ਕਰਕੇ ਅਸੀਂ ਦੂਜਿਆਂ ਦੀਆਂ ਗੱਲਾਂ ਸਮਝਣ ਦੇ ਨਾਲ-ਨਾਲ ਪੜ੍ਹ, ਲਿਖ ਤੇ ਬੋਲ ਵੀ ਸਕਦੇ ਹਾਂ। ਨਾਲੇ ਅਸੀਂ ਯਹੋਵਾਹ ਨੂੰ ਪ੍ਰਾਰਥਨਾ ਕਰ ਸਕਦੇ ਹਾਂ ਅਤੇ ਗੀਤ ਗਾ ਕੇ ਉਸ ਦੀ ਮਹਿਮਾ ਕਰ ਸਕਦੇ ਹਾਂ। ਇਨ੍ਹਾਂ ਕਾਰਨਾਂ ਕਰਕੇ ਅਸੀਂ ਜਾਨਵਰਾਂ ਤੋਂ ਵੱਖਰੇ ਹਾਂ। ਵਿਗਿਆਨੀ ਹਾਲੇ ਤਕ ਪੂਰੀ ਤਰ੍ਹਾਂ ਨਹੀਂ ਸਮਝ ਪਾਏ ਕਿ ਸਾਡਾ ਦਿਮਾਗ਼ ਇੰਨੇ ਹੈਰਾਨੀਜਨਕ ਕੰਮ ਕਿਵੇਂ ਕਰਦਾ ਹੈ।

2 ਇਹ ਕਾਬਲੀਅਤ ਯਹੋਵਾਹ ਨੇ ਸਾਨੂੰ ਇਕ ਤੋਹਫ਼ੇ ਵਜੋਂ ਦਿੱਤੀ ਹੈ। (ਜ਼ਬੂ. 139:14; ਪ੍ਰਕਾ. 4:11) ਪਰਮੇਸ਼ੁਰ ਵੱਲੋਂ ਦਿੱਤਾ ਸਾਡਾ ਦਿਮਾਗ਼ ਇਕ ਹੋਰ ਕਾਰਨ ਕਰਕੇ ਵੀ ਕਮਾਲ ਦਾ ਹੈ। ਜਾਨਵਰਾਂ ਤੋਂ ਉਲਟ ਪਰਮੇਸ਼ੁਰ ਨੇ ਸਾਨੂੰ “ਆਪਣੇ ਸਰੂਪ ਉੱਤੇ” ਬਣਾਇਆ ਹੈ। ਸਾਡੇ ਕੋਲ ਆਜ਼ਾਦ ਇੱਛਾ ਹੈ ਅਤੇ ਅਸੀਂ ਪਰਮੇਸ਼ੁਰ ਦੀ ਮਹਿਮਾ ਕਰਨ ਲਈ ਆਪਣੀ ਭਾਸ਼ਾ ਦੀ ਕਾਬਲੀਅਤ ਨੂੰ ਵਰਤਣ ਦਾ ਫ਼ੈਸਲਾ ਕਰ ਸਕਦੇ ਹਾਂ।​—ਉਤ. 1:27.

 3. ਬੁੱਧੀਮਾਨ ਬਣਨ ਲਈ ਯਹੋਵਾਹ ਨੇ ਸਾਨੂੰ ਕਿਹੜਾ ਬੇਸ਼ਕੀਮਤੀ ਤੋਹਫ਼ਾ ਦਿੱਤਾ ਹੈ?

3 ਜਿਹੜੇ ਲੋਕ ਭਾਸ਼ਾ ਦੇ ਬਣਾਉਣ ਵਾਲੇ ਦੀ ਮਹਿਮਾ ਕਰਨੀ ਚਾਹੁੰਦੇ ਹਨ, ਉਨ੍ਹਾਂ ਨੂੰ ਪਰਮੇਸ਼ੁਰ ਨੇ ਇਕ ਬੇਸ਼ਕੀਮਤੀ ਤੋਹਫ਼ਾ ਦਿੱਤਾ ਹੈ, ਉਹ ਹੈ ਬਾਈਬਲ। ਪੂਰੀ ਬਾਈਬਲ ਜਾਂ ਇਸ ਦਾ ਕੁਝ ਹਿੱਸਾ 2,800 ਤੋਂ ਜ਼ਿਆਦਾ ਭਾਸ਼ਾਵਾਂ ਵਿਚ ਉਪਲਬਧ ਹੈ। ਜਦੋਂ ਅਸੀਂ ਬਾਈਬਲ ਵਿਚ ਦੱਸੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਦੇ ਹਾਂ, ਤਾਂ ਅਸੀਂ ਆਪਣੇ ਮਨ ਵਿਚ ਪਰਮੇਸ਼ੁਰ ਦੀ ਸੋਚ ਭਰਦੇ ਹਾਂ। (ਜ਼ਬੂ. 40:5; 92:5; 139:17) ਫਿਰ ਅਸੀਂ ਉਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਨ ਦਾ ਆਨੰਦ ਮਾਣ ਸਕਦੇ ਹਾਂ ਜੋ ਸਾਨੂੰ ‘ਬੁੱਧੀਮਾਨ ਬਣਾ ਸਕਦੀਆਂ ਹਨ’ ਅਤੇ ‘ਇਨ੍ਹਾਂ ਦੀ ਮਦਦ ਨਾਲ ਅਸੀਂ ਮੁਕਤੀ ਪਾ ਸਕਦੇ ਹਾਂ।’​—2 ਤਿਮੋਥਿਉਸ 3:14-17 ਪੜ੍ਹੋ।

 4. ਸੋਚ-ਵਿਚਾਰ ਕਰਨ ਦਾ ਕੀ ਮਤਲਬ ਹੈ? ਅਸੀਂ ਕਿਨ੍ਹਾਂ ਸਵਾਲਾਂ ’ਤੇ ਗੌਰ ਕਰਾਂਗੇ?

4 ਸੋਚ-ਵਿਚਾਰ ਕਰਨ ਦਾ ਮਤਲਬ ਹੈ, ਕਿਸੇ ਵਿਸ਼ੇ ਉੱਤੇ ਆਪਣਾ ਪੂਰਾ ਧਿਆਨ ਲਾਉਣਾ ਅਤੇ ਉਸ ਬਾਰੇ ਗਹਿਰਾਈ ਨਾਲ ਸੋਚਣਾ। (ਜ਼ਬੂ. 77:12; ਕਹਾ. 24:1, 2) ਜਦੋਂ ਅਸੀਂ ਯਹੋਵਾਹ ਅਤੇ ਯਿਸੂ ਬਾਰੇ ਸੋਚ-ਵਿਚਾਰ ਕਰਦੇ ਹਾਂ, ਤਾਂ ਸਾਨੂੰ ਸਭ ਤੋਂ ਜ਼ਿਆਦਾ ਫ਼ਾਇਦਾ ਹੁੰਦਾ ਹੈ। (ਯੂਹੰ. 17:3) ਅਸੀਂ ਇਸ ਲੇਖ ਵਿਚ ਇਨ੍ਹਾਂ ਸਵਾਲਾਂ ’ਤੇ ਗੌਰ ਕਰਾਂਗੇ: ਪੜ੍ਹਨ ਅਤੇ ਸੋਚ-ਵਿਚਾਰ ਕਰਨ ਵਿਚ ਕੀ ਸੰਬੰਧ ਹੈ? ਅਸੀਂ ਕਿਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ? ਅਸੀਂ ਸੋਚ-ਵਿਚਾਰ ਕਰਨ ਦੀ ਆਦਤ ਨੂੰ ਮਜ਼ੇਦਾਰ ਕਿਵੇਂ ਬਣਾ ਸਕਦੇ ਹਾਂ?






ਆਪਣੀ ਸਟੱਡੀ ਤੋਂ ਪੂਰਾ-ਪੂਰਾ ਫ਼ਾਇਦਾ ਲਓ


5, 6. ਪੜ੍ਹਦੇ ਵੇਲੇ ਗੱਲਾਂ ਨੂੰ ਯਾਦ ਰੱਖਣ ਅਤੇ ਚੰਗੀ ਤਰ੍ਹਾਂ ਸਮਝਣ ਵਿਚ ਕਿਹੜੀ ਗੱਲ ਤੁਹਾਡੀ ਮਦਦ ਕਰ ਸਕਦੀ ਹੈ?

5 ਕੀ ਤੁਸੀਂ ਕਦੀ ਗੌਰ ਕੀਤਾ ਹੈ ਕਿ ਇੱਦਾਂ ਦੇ ਕੁਝ ਕੰਮ ਹਨ ਜਿਨ੍ਹਾਂ ਨੂੰ ਕਰਨ ਵੇਲੇ ਸਾਨੂੰ ਸੋਚਣ ਦੀ ਵੀ ਲੋੜ ਨਹੀਂ ਪੈਂਦੀ, ਜਿਵੇਂ ਕਿ ਸਾਹ ਲੈਣਾ, ਤੁਰਨਾ-ਫਿਰਨਾ ਜਾਂ ਖਾਣਾ-ਪੀਣਾ? ਕਦੇ-ਕਦੇ ਸ਼ਾਇਦ ਪੜ੍ਹਨ ਵੇਲੇ ਵੀ ਤੁਹਾਡੇ ਨਾਲ ਇੱਦਾਂ ਹੀ ਹੋਵੇ। ਇਸ ਲਈ ਇਹ ਜ਼ਰੂਰੀ ਹੈ ਕਿ ਤੁਸੀਂ ਪੜ੍ਹਦੇ ਵੇਲੇ ਸੋਚੋ ਕਿ ਇਨ੍ਹਾਂ ਗੱਲਾਂ ਦਾ ਕੀ ਮਤਲਬ ਹੈ। ਜਦ ਤੁਸੀਂ ਪੂਰਾ ਪੈਰਾ ਜਾਂ ਉਪ-ਸਿਰਲੇਖ ਹੇਠ ਦਿੱਤੀ ਸਾਰੀ ਜਾਣਕਾਰੀ ਪੜ੍ਹ ਲੈਂਦੇ ਹੋ, ਤਾਂ ਥੋੜ੍ਹਾ ਰੁਕੋ ਅਤੇ ਪੜ੍ਹੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰੋ। ਨਾਲੇ ਦੇਖੋ ਕਿ ਤੁਹਾਨੂੰ ਸਾਰਾ ਕੁਝ ਠੀਕ-ਠੀਕ ਸਮਝ ਆਇਆ ਹੈ। ਇਹ ਤਾਂ ਸੱਚ ਹੈ ਕਿ ਆਲੇ-ਦੁਆਲੇ ਹੋ ਰਹੇ ਕੰਮਾਂ ਜਾਂ ਖ਼ੁਦ ਪੂਰਾ ਧਿਆਨ ਨਾ ਲਾਉਣ ਕਰਕੇ ਸ਼ਾਇਦ ਤੁਹਾਡਾ ਧਿਆਨ ਭਟਕ ਜਾਵੇ। ਸੋ ਤੁਸੀਂ ਕੀ ਕਰ ਸਕਦੇ ਹੋ ਤਾਂਕਿ ਤੁਹਾਡੇ ਨਾਲ ਇੱਦਾਂ ਨਾ ਹੋਵੇ?

6 ਵਿਗਿਆਨਕ ਖੋਜ ਤੋਂ ਪਤਾ ਲੱਗਾ ਹੈ ਕਿ ਮੂੰਹ ਵਿਚ ਪੜ੍ਹਨ ਨਾਲ ਅਸੀਂ ਸੌਖਿਆਂ ਹੀ ਗੱਲਾਂ ਨੂੰ ਯਾਦ ਰੱਖ ਸਕਦੇ ਹਾਂ। ਸਾਡੇ ਦਿਮਾਗ਼ ਦੇ ਬਣਾਉਣ ਵਾਲੇ ਨੂੰ ਤਾਂ ਇਹ ਗੱਲ ਪਹਿਲਾਂ ਹੀ ਪਤਾ ਸੀ। ਇਸੇ ਕਰਕੇ ਉਸ ਨੇ ਯਹੋਸ਼ੁਆ ਨੂੰ ਆਪਣੀ ਬਿਵਸਥਾ ਦੀ ਕਿਤਾਬ ਨੂੰ “ਧਿਆਨ” ਨਾਲ ਪੜ੍ਹਨ ਦੀ ਹਿਦਾਇਤ ਦਿੱਤੀ ਸੀ। ਇਬਰਾਨੀ ਭਾਸ਼ਾ ਦੇ ਜਿਸ ਸ਼ਬਦ ਦਾ ਅਨੁਵਾਦ ‘ਧਿਆਨ ਰੱਖਣਾ’ ਕੀਤਾ ਗਿਆ ਹੈ, ਉਸ ਦਾ ਮਤਲਬ ਹੈ “ਧੀਮੀ ਆਵਾਜ਼ ਵਿਚ ਪੜ੍ਹਨਾ”। (ਯਹੋਸ਼ੁਆ 1:8 ਪੜ੍ਹੋ।) ਧੀਮੀ ਆਵਾਜ਼ ਨਾਲ ਬਾਈਬਲ ਪੜ੍ਹ ਕੇ ਤੁਸੀਂ ਪੜ੍ਹੀਆਂ ਗੱਲਾਂ ’ਤੇ ਜ਼ਿਆਦਾ ਧਿਆਨ ਲਾ ਸਕਦੇ ਹੋ ਅਤੇ ਇਨ੍ਹਾਂ ਨੂੰ ਜ਼ਿਆਦਾ ਸਮੇਂ ਲਈ ਯਾਦ ਵੀ ਰੱਖ ਸਕਦੇ ਹੋ।

 7. ਬਾਈਬਲ ’ਤੇ ਸੋਚ-ਵਿਚਾਰ ਕਰਨ ਦਾ ਸਭ ਤੋਂ ਵਧੀਆ ਸਮਾਂ ਕਿਹੜਾ ਹੁੰਦਾ ਹੈ? (ਇਸ ਲੇਖ ਦੀ ਪਹਿਲੀ ਤਸਵੀਰ ਦੇਖੋ।)

7 ਅਸੀਂ ਜੋ ਪੜ੍ਹਦੇ ਹਾਂ ਉਸ ਉੱਤੇ ਧਿਆਨ ਲਾਉਣ ਲਈ ਸਾਨੂੰ ਕਾਫ਼ੀ ਜੱਦੋ-ਜਹਿਦ ਕਰਨੀ ਪੈਂਦੀ ਹੈ। ਇਸ ਕਰਕੇ ਸੋਚ-ਵਿਚਾਰ ਕਰਨ ਲਈ ਸਭ ਤੋਂ ਵਧੀਆ ਸਮਾਂ ਉਦੋਂ ਹੁੰਦਾ ਹੈ ਜਦੋਂ ਅਸੀਂ ਥੱਕੇ ਨਾ ਹੋਈਏ ਅਤੇ ਮਾਹੌਲ ਸ਼ਾਂਤ ਹੋਵੇ ਜਿੱਥੇ ਸਾਡਾ ਧਿਆਨ ਨਾ ਭਟਕੇ। ਜ਼ਬੂਰਾਂ ਦਾ ਲਿਖਾਰੀ ਦਾਊਦ ਰਾਤ ਵੇਲੇ ਆਪਣੇ ਬਿਸਤਰੇ ’ਤੇ ਸੋਚ-ਵਿਚਾਰ ਕਰਦਾ ਹੁੰਦਾ ਸੀ। (ਜ਼ਬੂ. 63:6) ਭਾਵੇਂ ਯਿਸੂ ਸੰਪੂਰਣ ਸੀ, ਫਿਰ ਵੀ ਉਹ ਸੋਚ-ਵਿਚਾਰ ਤੇ ਪ੍ਰਾਰਥਨਾ ਕਰਨ ਲਈ ਸ਼ਾਂਤ ਜਗ੍ਹਾ ਚੁਣਦਾ ਹੁੰਦਾ ਸੀ।​—ਲੂਕਾ 6:12.






ਚੰਗੀਆਂ ਚੀਜ਼ਾਂ ’ਤੇ ਸੋਚ-ਵਿਚਾਰ ਕਰੋ


 8. (ੳ) ਅਸੀਂ ਕਿਹੜੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ? (ਅ) ਜਦੋਂ ਅਸੀਂ ਦੂਜਿਆਂ ਨਾਲ ਯਹੋਵਾਹ ਬਾਰੇ ਗੱਲਾਂ ਕਰਦੇ ਹਾਂ, ਤਾਂ ਉਸ ਨੂੰ ਕਿਵੇਂ ਲੱਗਦਾ ਹੈ?

8 ਬਾਈਬਲ ਵਿਚ ਪੜ੍ਹੀਆਂ ਗੱਲਾਂ ਦੇ ਨਾਲ-ਨਾਲ ਤੁਸੀਂ ਹੋਰ ਗੱਲਾਂ ’ਤੇ ਵੀ ਸੋਚ-ਵਿਚਾਰ ਕਰ ਸਕਦੇ ਹੋ। ਮਿਸਾਲ ਲਈ, ਜਦੋਂ ਤੁਸੀਂ ਯਹੋਵਾਹ ਦੀ ਸ੍ਰਿਸ਼ਟੀ ਵਿਚ ਕੋਈ ਸ਼ਾਨਦਾਰ ਚੀਜ਼ ਦੇਖਦੇ ਹੋ, ਤਾਂ ਰੁਕ ਕੇ ਆਪਣੇ ਆਪ ਨੂੰ ਪੁੱਛੋ: ‘ਇਸ ਸ੍ਰਿਸ਼ਟੀ ਤੋਂ ਮੈਂ ਯਹੋਵਾਹ ਬਾਰੇ ਕੀ ਸਿੱਖਦਾ ਹਾਂ?’ ਇਸ ਤਰ੍ਹਾਂ ਸੋਚ-ਵਿਚਾਰ ਕਰਨ ਨਾਲ ਤੁਸੀਂ ਪ੍ਰਾਰਥਨਾ ਵਿਚ ਜ਼ਰੂਰ ਯਹੋਵਾਹ ਦਾ ਲੱਖ-ਲੱਖ ਧੰਨਵਾਦ ਕਰੋਗੇ। ਜੇ ਤੁਸੀਂ ਦੂਜਿਆਂ ਨਾਲ ਹੋ, ਤਾਂ ਤੁਸੀਂ ਆਪਣੇ ਜਜ਼ਬਾਤ ਉਨ੍ਹਾਂ ਨਾਲ ਜ਼ਰੂਰ ਸਾਂਝੇ ਕਰਨੇ ਚਾਹੋਗੇ। (ਜ਼ਬੂ. 104:24; ਰਸੂ. 14:17) ਜਦੋਂ ਅਸੀਂ ਪ੍ਰਾਰਥਨਾ ਵਿਚ ਉਸ ਦਾ ਧੰਨਵਾਦ ਕਰਦੇ ਹਾਂ ਤੇ ਦੂਜਿਆਂ ਨਾਲ ਉਸ ਬਾਰੇ ਗੱਲਾਂ ਕਰਦੇ ਹਾਂ, ਤਾਂ ਕੀ ਯਹੋਵਾਹ ਇਨ੍ਹਾਂ ਗੱਲਾਂ ਦੀ ਕਦਰ ਕਰਦਾ ਹੈ? ਆਓ ਆਪਾਂ ਦੇਖੀਏ ਕਿ ਬਾਈਬਲ ਇਸ ਬਾਰੇ ਕੀ ਕਹਿੰਦੀ ਹੈ। ਇਨ੍ਹਾਂ ਮੁਸੀਬਤਾਂ ਭਰੇ ਆਖ਼ਰੀ ਦਿਨਾਂ ਵਿਚ ਯਹੋਵਾਹ ਸਾਡੇ ਨਾਲ ਇਹ ਵਾਅਦਾ ਕਰਦਾ ਹੈ: ‘ਤਦ ਯਹੋਵਾਹ ਦਾ ਭੈ ਮੰਨਣ ਵਾਲਿਆਂ ਨੇ ਇੱਕ ਦੂਜੇ ਨਾਲ ਗੱਲਾਂ ਕੀਤੀਆਂ। ਯਹੋਵਾਹ ਨੇ ਧਿਆਨ ਦੇ ਕੇ ਸੁਣੀਆਂ ਤਾਂ ਯਹੋਵਾਹ ਤੋਂ ਡਰਨ ਵਾਲਿਆਂ ਲਈ ਅਤੇ ਉਸ ਦੇ ਨਾਮ ਦਾ ਵਿਚਾਰ ਕਰਨ ਵਾਲਿਆਂ ਲਈ ਉਸ ਦੇ ਸਨਮੁਖ ਯਾਦਗੀਰੀ ਦੀ ਪੁਸਤਕ ਲਿਖੀ ਗਈ।’​—ਮਲਾ. 3:16.



[image: ਇਕ ਮਸੀਹੀ ਭੈਣ ਆਪਣੇ ਬਾਈਬਲ ਵਿਦਿਆਰਥੀ ਦੇ ਹਾਲਾਤਾਂ ’ਤੇ ਸੋਚ-ਵਿਚਾਰ ਕਰਦੀ ਹੋਈ ਜਿਸ ਦੇ ਦੋ ਛੋਟੇ ਬੱਚੇ ਹਨ]
ਕੀ ਤੁਸੀਂ ਆਪਣੇ ਬਾਈਬਲ ਵਿਦਿਆਰਥੀ ਦੀਆਂ ਜ਼ਰੂਰਤਾਂ ਅਤੇ ਹਾਲਾਤਾਂ ਉੱਤੇ ਸੋਚ-ਵਿਚਾਰ ਕਰਦੇ ਹੋ? (ਪੈਰਾ 9 ਦੇਖੋ)





 9. (ੳ) ਪੌਲੁਸ ਨੇ ਤਿਮੋਥਿਉਸ ਨੂੰ ਕਿਹੜੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਨ ਲਈ ਕਿਹਾ ਸੀ? (ਅ) ਪ੍ਰਚਾਰ ਦੀ ਤਿਆਰੀ ਕਰਦਿਆਂ ਅਸੀਂ ਕਿਹੜੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ?

9 ਪੌਲੁਸ ਰਸੂਲ ਨੇ ਤਿਮੋਥਿਉਸ ਨੂੰ ਆਪਣੀ ਬੋਲੀ, ਆਪਣੇ ਚਾਲ-ਚਲਣ ਅਤੇ ਆਪਣੀ ਸਿੱਖਿਆ ’ਤੇ ਸੋਚ-ਵਿਚਾਰ ਕਰਨ ਲਈ ਕਿਹਾ ਕਿ ਇਨ੍ਹਾਂ ਦਾ ਦੂਜਿਆਂ ’ਤੇ ਕੀ ਅਸਰ ਪੈ ਸਕਦਾ ਹੈ। (1 ਤਿਮੋਥਿਉਸ 4:12-16 ਪੜ੍ਹੋ।) ਤਿਮੋਥਿਉਸ ਵਾਂਗ ਅਸੀਂ ਵੀ ਇਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ। ਮਿਸਾਲ ਲਈ, ਅਸੀਂ ਬਾਈਬਲ ਸਟੱਡੀ ਕਰਾਉਣ ਦੀ ਤਿਆਰੀ ਕਰਦੇ ਵੇਲੇ ਸੋਚ-ਵਿਚਾਰ ਕਰਨ ਲਈ ਸਮਾਂ ਕੱਢ ਸਕਦੇ ਹਾਂ। ਆਪਣੇ ਵਿਦਿਆਰਥੀ ਬਾਰੇ ਸੋਚੋ ਕਿ ਅਸੀਂ ਕਿਹੜੀ ਮਿਸਾਲ ਜਾਂ ਸਵਾਲ ਵਰਤ ਸਕਦੇ ਹਾਂ ਜੋ ਉਸ ਦੀ ਤਰੱਕੀ ਕਰਨ ਵਿਚ ਮਦਦ ਕਰ ਸਕਦਾ ਹੈ। ਜਦੋਂ ਅਸੀਂ ਇਸ ਤਰੀਕੇ ਨਾਲ ਬਾਈਬਲ ਸਟੱਡੀ ਕਰਾਉਣ ਦੀ ਤਿਆਰੀ ਕਰਦੇ ਹਾਂ, ਤਾਂ ਸਾਡਾ ਵਿਸ਼ਵਾਸ ਮਜ਼ਬੂਤ ਹੁੰਦਾ ਹੈ, ਅਸੀਂ ਹੋਰ ਵਧੀਆ ਤਰੀਕੇ ਨਾਲ ਬਾਈਬਲ ਬਾਰੇ ਸਿਖਾਉਣ ਦੇ ਕਾਬਲ ਬਣਦੇ ਹਾਂ ਅਤੇ ਅਸੀਂ ਹੋਰ ਵੀ ਜੋਸ਼ ਨਾਲ ਇਹ ਕੰਮ ਕਰਦੇ ਹਾਂ। ਪ੍ਰਚਾਰ ’ਤੇ ਜਾਣ ਤੋਂ ਪਹਿਲਾਂ ਸੋਚ-ਵਿਚਾਰ ਕਰਨ ਨਾਲ ਵੀ ਸਾਨੂੰ ਫ਼ਾਇਦਾ ਹੋਵੇਗਾ। (ਅਜ਼ਰਾ 7:10 ਪੜ੍ਹੋ।) ਹੋਰ ਜੋਸ਼ੀਲੇ ਪ੍ਰਚਾਰਕ ਬਣਨ ਲਈ ਸ਼ਾਇਦ ਅਸੀਂ ਰਸੂਲਾਂ ਦੇ ਕੰਮ ਦੀ ਕਿਤਾਬ ਵਿੱਚੋਂ ਕੋਈ ਅਧਿਆਇ ਪੜ੍ਹ ਸਕਦੇ ਹਾਂ। ਅਸੀਂ ਪ੍ਰਚਾਰ ਦੌਰਾਨ ਜਿਹੜੀਆਂ ਵੀ ਆਇਤਾਂ ਪੜ੍ਹਨੀਆਂ ਅਤੇ ਪ੍ਰਕਾਸ਼ਨ ਪੇਸ਼ ਕਰਨੇ ਚਾਹੁੰਦੇ ਹਾਂ, ਅਸੀਂ ਉਨ੍ਹਾਂ ’ਤੇ ਵੀ ਸੋਚ-ਵਿਚਾਰ ਕਰ ਸਕਦੇ ਹਾਂ। (2 ਤਿਮੋ. 1:6) ਆਪਣੇ ਇਲਾਕੇ ਵਿਚ ਰਹਿੰਦੇ ਲੋਕਾਂ ਬਾਰੇ ਸੋਚੋ ਕਿ ਕਿਹੜੀ ਗੱਲ ਕਰਕੇ ਉਹ ਸਾਡੀ ਗੱਲ ਸੁਣਨ ਲਈ ਤਿਆਰ ਹੋਣਗੇ। ਇੱਦਾਂ ਤਿਆਰੀ ਕਰਕੇ ਅਸੀਂ ਦੂਜਿਆਂ ਨੂੰ ਗਵਾਹੀ ਦੇਣ ਵੇਲੇ ਬਾਈਬਲ ਦੀ ਵਧੀਆ ਵਰਤੋਂ ਕਰ ਸਕਾਂਗੇ।​—1 ਕੁਰਿੰ. 2:4.

10. ਅਸੀਂ ਹੋਰ ਕਿਹੜੀਆਂ ਚੰਗੀਆਂ ਗੱਲਾਂ ਉੱਤੇ ਸੋਚ-ਵਿਚਾਰ ਕਰ ਸਕਦੇ ਹਾਂ?

10 ਕੀ ਤੁਸੀਂ ਕਦੇ-ਕਦਾਈਂ ਪਬਲਿਕ ਭਾਸ਼ਣ, ਅਸੈਂਬਲੀਆਂ ਅਤੇ ਵੱਡੇ ਸੰਮੇਲਨਾਂ ਵਿਚ ਨੋਟਸ ਲੈਂਦੇ ਹੋ? ਜੇ ਹਾਂ, ਤਾਂ ਇਨ੍ਹਾਂ ’ਤੇ ਸੋਚ-ਵਿਚਾਰ ਕਰਨ ਲਈ ਸਮਾਂ ਕੱਢੋ। ਸੋਚ-ਵਿਚਾਰ ਕਰਦਿਆਂ ਆਪਣੇ ਆਪ ਤੋਂ ਪੁੱਛੋ: ‘ਮੈਂ ਪਰਮੇਸ਼ੁਰ ਦੇ ਬਚਨ ਅਤੇ ਉਸ ਦੇ ਸੰਗਠਨ ਤੋਂ ਕੀ ਸਿੱਖਿਆ ਹੈ?’ ਹਰ ਮਹੀਨੇ ਦੇ ਪਹਿਰਾਬੁਰਜ ਅਤੇ ਜਾਗਰੂਕ ਬਣੋ! ਰਸਾਲੇ ਅਤੇ ਹੁਣੇ-ਹੁਣੇ ਵੱਡੇ ਸੰਮੇਲਨ ’ਤੇ ਰੀਲੀਜ਼ ਕੀਤੇ ਗਏ ਪ੍ਰਕਾਸ਼ਨ ਪੜ੍ਹ ਕੇ ਵੀ ਤੁਸੀਂ ਉਨ੍ਹਾਂ ’ਤੇ ਸੋਚ-ਵਿਚਾਰ ਕਰ ਸਕਦੇ ਹੋ। ਜਦੋਂ ਤੁਸੀਂ ਯੀਅਰਬੁੱਕ ਪੜ੍ਹਦੇ ਹੋ, ਤਾਂ ਕੋਈ ਵੀ ਤਜਰਬਾ ਪੜ੍ਹਨ ਤੋਂ ਬਾਅਦ ਥੋੜ੍ਹਾ ਰੁਕੋ ਅਤੇ ਇਸ ਬਾਰੇ ਸੋਚੋ ਅਤੇ ਇਸ ਨੂੰ ਆਪਣੇ ਦਿਲ ਤਕ ਪਹੁੰਚਣ ਦਿਓ। ਜਦੋਂ ਤੁਸੀਂ ਕੋਈ ਪ੍ਰਕਾਸ਼ਨ ਪੜ੍ਹਦੇ ਹੋ, ਤਾਂ ਤੁਸੀਂ ਸ਼ਾਇਦ ਮੁੱਖ ਗੱਲਾਂ ਥੱਲੇ ਲਕੀਰ ਲਾਉਣੀ ਚਾਹੋ ਜਾਂ ਆਲੇ-ਦੁਆਲੇ ਖਾਲੀ ਜਗ੍ਹਾ ਵਿਚ ਨੋਟਸ ਲਿਖਣੇ ਚਾਹੋ। ਇਸ ਤਰ੍ਹਾਂ ਤੁਹਾਡੀ ਮਦਦ ਹੋਵੇਗੀ ਜਦੋਂ ਤੁਸੀਂ ਕਿਸੇ ਵਿਅਕਤੀ ਨੂੰ ਦੁਬਾਰਾ ਮਿਲਣ ਦੀ ਤਿਆਰੀ ਕਰਦੇ ਹੋ, ਜਦੋਂ ਕੋਈ ਬਜ਼ੁਰਗ ਕਿਸੇ ਭੈਣ ਜਾਂ ਭਰਾ ਨੂੰ ਹੌਸਲਾ ਦੇਣ ਦੀ ਤਿਆਰੀ ਕਰਦਾ ਹੈ ਜਾਂ ਜਦੋਂ ਤੁਸੀਂ ਕਿਸੇ ਭਾਸ਼ਣ ਦੇਣ ਦੀ ਤਿਆਰੀ ਕਰਦੇ ਹੋ। ਜਦੋਂ ਤੁਸੀਂ ਰੁਕ ਕੇ ਪੜ੍ਹੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਦੇ ਹੋ, ਤਾਂ ਤੁਸੀਂ ਇਨ੍ਹਾਂ ਨੂੰ ਆਪਣੇ ਦਿਲ ਤਕ ਪਹੁੰਚਣ ਲਈ ਸਮਾਂ ਦਿੰਦੇ ਹੋ ਅਤੇ ਜਿਹੜੀਆਂ ਚੰਗੀਆਂ ਗੱਲਾਂ ਤੁਸੀਂ ਸਿੱਖੀਆਂ ਹਨ ਉਨ੍ਹਾਂ ਲਈ ਯਹੋਵਾਹ ਦਾ ਧੰਨਵਾਦ ਕਰ ਸਕਦੇ ਹੋ।






ਰੋਜ਼ ਪਰਮੇਸ਼ੁਰ ਦੇ ਬਚਨ ’ਤੇ ਸੋਚ-ਵਿਚਾਰ ਕਰੋ


11. ਸੋਚ-ਵਿਚਾਰ ਕਰਨ ਲਈ ਸਾਡੇ ਕੋਲ ਸਭ ਤੋਂ ਜ਼ਰੂਰੀ ਪ੍ਰਕਾਸ਼ਨ ਕਿਹੜਾ ਹੈ ਅਤੇ ਇਸ ’ਤੇ ਸੋਚ-ਵਿਚਾਰ ਕਰਨ ਨਾਲ ਸਾਡੀ ਕਿਵੇਂ ਮਦਦ ਹੋਵੇਗੀ? (ਫੁਟਨੋਟ ਵੀ ਦੇਖੋ।)

11 ਜੀ ਹਾਂ, ਸੋਚ-ਵਿਚਾਰ ਕਰਨ ਲਈ ਬਾਈਬਲ ਸਭ ਤੋਂ ਜ਼ਰੂਰੀ ਪ੍ਰਕਾਸ਼ਨ ਹੈ। ਪਰ ਸੋਚੋ, ਉਦੋਂ ਕੀ ਜਦੋਂ ਸਾਡੇ ਕੋਲ ਬਾਈਬਲ ਹੀ ਨਾ ਹੋਵੇ?* ਸਾਨੂੰ ਉਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਨ ਤੋਂ ਕੋਈ ਨਹੀਂ ਰੋਕ ਸਕਦਾ ਜੋ ਅਸੀਂ ਯਾਦ ਕੀਤੀਆਂ ਹਨ, ਜਿਵੇਂ ਕਿ ਮਨਪਸੰਦ ਆਇਤਾਂ ਜਾਂ ਰਾਜ ਦੇ ਗੀਤ। (ਰਸੂ. 16:25) ਪਰਮੇਸ਼ੁਰ ਦੀ ਸ਼ਕਤੀ ਪੜ੍ਹੀਆਂ ਗੱਲਾਂ ਨੂੰ ਯਾਦ ਰੱਖਣ ਵਿਚ ਸਾਡੀ ਮਦਦ ਕਰੇਗੀ ਜਿਨ੍ਹਾਂ ਕਰਕੇ ਅਸੀਂ ਵਫ਼ਾਦਾਰ ਰਹਿ ਸਕਾਂਗੇ।​—ਯੂਹੰ. 14:26.

12. ਤੁਸੀਂ ਰੋਜ਼ਾਨਾ ਬਾਈਬਲ ਪੜ੍ਹਨ ਦੀ ਕਿਹੜੀ ਯੋਜਨਾ ਬਣਾ ਸਕਦੇ ਹੋ?

12 ਤੁਸੀਂ ਰੋਜ਼ਾਨਾ ਬਾਈਬਲ ਪੜ੍ਹਨ ਦੀ ਕਿਹੜੀ ਯੋਜਨਾ ਬਣਾ ਸਕਦੇ ਹੋ? ਸ਼ਾਇਦ ਤੁਸੀਂ ਹਫ਼ਤੇ ਦੇ ਕੁਝ ਦਿਨ ਬਾਈਬਲ ਸਿਖਲਾਈ ਸਕੂਲ ਵਿਚ ਬਾਈਬਲ ਰੀਡਿੰਗ ਲਈ ਦਿੱਤੇ ਅਧਿਆਇ ਪੜ੍ਹ ਕੇ ਉਸ ’ਤੇ ਸੋਚ-ਵਿਚਾਰ ਕਰ ਸਕਦੇ ਹੋ। ਹੋਰ ਦਿਨ ਤੁਸੀਂ ਮੱਤੀ, ਮਰਕੁਸ, ਲੂਕਾ ਤੇ ਯੂਹੰਨਾ ਦੀਆਂ ਕਿਤਾਬਾਂ ਪੜ੍ਹ ਸਕਦੇ ਹੋ ਅਤੇ ਯਿਸੂ ਦੀਆਂ ਗੱਲਾਂ ਅਤੇ ਕੰਮਾਂ ਉੱਤੇ ਸੋਚ-ਵਿਚਾਰ ਕਰ ਸਕਦੇ ਹੋ। (ਰੋਮੀ. 10:17; ਇਬ. 12:2; 1 ਪਤ. 2:21) ਨਾਲੇ ਸਾਡੇ ਕੋਲ ਸਰਬ ਮਹਾਨ ਮਨੁੱਖ ਕਿਤਾਬ ਵੀ ਹੈ ਜਿਸ ਵਿਚ ਯਿਸੂ ਦੀ ਜ਼ਿੰਦਗੀ ਵਿਚ ਹੋਈਆਂ ਘਟਨਾਵਾਂ ਬਾਰੇ ਤਰਤੀਬਵਾਰ ਦੱਸਿਆ ਗਿਆ ਹੈ। ਇਹ ਕਿਤਾਬ ਸਾਡੀ ਇੰਜੀਲਾਂ ਨੂੰ ਸਮਝਣ ਵਿਚ ਹੋਰ ਵੀ ਮਦਦ ਕਰੇਗੀ।​—ਯੂਹੰ. 14:6.






ਸੋਚ-ਵਿਚਾਰ ਕਰਨਾ ਇੰਨਾ ਜ਼ਰੂਰੀ ਕਿਉਂ ਹੈ?


13, 14. ਸਾਡੇ ਲਈ ਯਹੋਵਾਹ ਅਤੇ ਯਿਸੂ ਬਾਰੇ ਸੋਚ-ਵਿਚਾਰ ਕਰਦੇ ਰਹਿਣਾ ਇੰਨਾ ਜ਼ਰੂਰੀ ਕਿਉਂ ਹੈ ਤੇ ਇੱਦਾਂ ਕਰਦੇ ਰਹਿਣ ਲਈ ਕਿਹੜੀ ਗੱਲ ਸਾਨੂੰ ਪ੍ਰੇਰਦੀ ਹੈ?

13 ਯਹੋਵਾਹ ਤੇ ਯਿਸੂ ਬਾਰੇ ਸੋਚ-ਵਿਚਾਰ ਕਰਨ ਨਾਲ ਅਸੀਂ ਇਕ ਸਮਝਦਾਰ ਮਸੀਹੀ ਬਣ ਸਕਾਂਗੇ ਤੇ ਆਪਣੀ ਨਿਹਚਾ ਨੂੰ ਮਜ਼ਬੂਤ ਰੱਖ ਸਕਾਂਗੇ। (ਇਬ. 5:14; 6:1) ਇਕ ਇਨਸਾਨ ਜੋ ਪਰਮੇਸ਼ੁਰ ਬਾਰੇ ਸੋਚ-ਵਿਚਾਰ ਕਰਨ ਵਿਚ ਥੋੜ੍ਹਾ ਹੀ ਸਮਾਂ ਲਾਉਂਦਾ ਹੈ, ਉਸ ਦਾ ਪਰਮੇਸ਼ੁਰ ਨਾਲ ਰਿਸ਼ਤਾ ਹੌਲੀ-ਹੌਲੀ ਕਮਜ਼ੋਰ ਹੋ ਜਾਵੇਗਾ ਜਾਂ ਇੱਥੋਂ ਤਕ ਕਿ ਟੁੱਟ ਜਾਵੇਗਾ। (ਇਬ. 2:1; 3:12) ਯਿਸੂ ਨੇ ਸਾਨੂੰ ਖ਼ਬਰਦਾਰ ਕੀਤਾ ਕਿ ਜੇ ਅਸੀਂ ਪਰਮੇਸ਼ੁਰ ਦੇ ਬਚਨ ਦੀਆਂ ਗੱਲਾਂ ਨਹੀਂ ਮੰਨਦੇ, ਤਾਂ ਅਸੀਂ ‘ਆਪਣੇ ਨੇਕਦਿਲਾਂ ਵਿਚ ਇਸ ਨੂੰ ਜੜ੍ਹ ਫੜਨ ਨਹੀਂ ਦਿੰਦੇ।’ ਇਸ ਦੀ ਬਜਾਇ, “ਜ਼ਿੰਦਗੀ ਦੀਆਂ ਚਿੰਤਾਵਾਂ, ਧਨ-ਦੌਲਤ ਤੇ ਐਸ਼ਪਰਸਤੀ ਕਰਕੇ” ਸਾਡਾ ਧਿਆਨ ਸੌਖਿਆਂ ਹੀ ਭਟਕ ਸਕਦਾ ਹੈ।​—ਲੂਕਾ 8:14, 15.

14 ਸੋ ਆਓ ਆਪਾਂ ਲਗਾਤਾਰ ਬਾਈਬਲ ’ਤੇ ਸੋਚ-ਵਿਚਾਰ ਕਰਦੇ ਰਹੀਏ ਤੇ ਯਹੋਵਾਹ ਨੂੰ ਹੋਰ ਚੰਗੀ ਤਰ੍ਹਾਂ ਜਾਣੀਏ। ਇੱਦਾਂ ਕਰਨ ਨਾਲ ਅਸੀਂ ਉਸ ਦੇ ਗੁਣਾਂ ਤੇ ਸ਼ਖ਼ਸੀਅਤ ਦੀ ਹੋਰ ਚੰਗੀ ਤਰ੍ਹਾਂ ਰੀਸ ਕਰਨ ਲਈ ਪ੍ਰੇਰਿਤ ਹੋਵਾਂਗੇ। (2 ਕੁਰਿੰ. 3:18) ਅਸੀਂ ਆਪਣੇ ਸਵਰਗੀ ਪਿਤਾ ਬਾਰੇ ਹੋਰ ਜ਼ਿਆਦਾ ਸਿੱਖਦੇ ਤੇ ਹਮੇਸ਼ਾ ਉਸ ਦੀ ਰੀਸ ਕਰਦੇ ਰਹਿ ਸਕਦੇ ਹਾਂ। ਇਸ ਤੋਂ ਵੱਡਾ ਸਨਮਾਨ ਹੋਰ ਕੋਈ ਹੋ ਹੀ ਨਹੀਂ ਸਕਦਾ!​—ਉਪ. 3:11.

15, 16. (ੳ) ਯਹੋਵਾਹ ਅਤੇ ਯਿਸੂ ਬਾਰੇ ਸੋਚ-ਵਿਚਾਰ ਕਰ ਕੇ ਤੁਹਾਨੂੰ ਕੀ ਫ਼ਾਇਦਾ ਹੋਇਆ ਹੈ? (ਅ) ਕਈ ਵਾਰ ਸ਼ਾਇਦ ਸੋਚ-ਵਿਚਾਰ ਕਰਨਾ ਕਿਉਂ ਮੁਸ਼ਕਲ ਹੋਵੇ, ਪਰ ਸਾਨੂੰ ਇੱਦਾਂ ਕਿਉਂ ਕਰਦੇ ਰਹਿਣਾ ਚਾਹੀਦਾ ਹੈ?

15 ਯਹੋਵਾਹ ਅਤੇ ਯਿਸੂ ਬਾਰੇ ਸੋਚ-ਵਿਚਾਰ ਕਰਦੇ ਰਹਿਣ ਨਾਲ ਅਸੀਂ ਸੱਚਾਈ ਵਿਚ ਹੋਰ ਵੀ ਜੋਸ਼ੀਲੇ ਹੋਵਾਂਗੇ। ਸਾਡਾ ਜੋਸ਼ ਸਾਡੇ ਭੈਣਾਂ-ਭਰਾਵਾਂ ਨੂੰ ਤੇ ਪ੍ਰਚਾਰ ਵਿਚ ਮਿਲਣ ਵਾਲੇ ਲੋਕਾਂ ਨੂੰ ਹੌਸਲਾ ਦੇਵੇਗਾ। ਜਦੋਂ ਅਸੀਂ ਇਸ ਗੱਲ ’ਤੇ ਸੋਚ-ਵਿਚਾਰ ਕਰਦੇ ਹਾਂ ਕਿ ਯਹੋਵਾਹ ਨੇ ਯਿਸੂ ਦੀ ਰਿਹਾਈ ਦੀ ਕੀਮਤ ਦੇਣ ਲਈ ਕੀ ਕੀਤਾ ਹੈ, ਤਾਂ ਅਸੀਂ ਹਮੇਸ਼ਾ ਯਹੋਵਾਹ ਨਾਲ ਆਪਣੇ ਰਿਸ਼ਤੇ ਨੂੰ ਅਨਮੋਲ ਸਮਝਾਂਗੇ। (ਰੋਮੀ. 3:24; ਯਾਕੂ. 4:8) ਦੱਖਣੀ ਅਫ਼ਰੀਕਾ ਦੇ ਰਹਿਣ ਵਾਲੇ ਮਾਰਕ ਨਾਂ ਦੇ ਭਰਾ ਨੇ ਆਪਣੀ ਨਿਹਚਾ ਕਰਕੇ ਤਿੰਨ ਸਾਲਾਂ ਦੀ ਜੇਲ੍ਹ ਕੱਟੀ। ਉਹ ਕਹਿੰਦਾ ਹੈ: “ਸੋਚ-ਵਿਚਾਰ ਕਰਨ ਦੀ ਤੁਲਨਾ ਨਵੇਂ-ਨਵੇਂ ਮਜ਼ੇਦਾਰ ਕੰਮਾਂ ਨਾਲ ਕੀਤੀ ਜਾ ਸਕਦੀ ਹੈ। ਅਸੀਂ ਜਿੰਨਾ ਜ਼ਿਆਦਾ ਪਰਮੇਸ਼ੁਰ ਦੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਾਂਗੇ, ਉੱਨਾ ਜ਼ਿਆਦਾ ਸਾਨੂੰ ਆਪਣੇ ਪਰਮੇਸ਼ੁਰ ਯਹੋਵਾਹ ਬਾਰੇ ਨਵੀਆਂ ਗੱਲਾਂ ਪਤਾ ਲੱਗਣਗੀਆਂ। ਜਦੋਂ ਮੈਂ ਭਵਿੱਖ ਬਾਰੇ ਸੋਚ ਕੇ ਥੋੜ੍ਹਾ-ਬਹੁਤਾ ਚਿੰਤਿਤ ਹੋ ਜਾਂਦਾ ਹਾਂ, ਤਾਂ ਮੈਂ ਬਾਈਬਲ ਦੀਆਂ ਕੁਝ ਆਇਤਾਂ ਪੜ੍ਹ ਕੇ ਉਨ੍ਹਾਂ ’ਤੇ ਸੋਚ-ਵਿਚਾਰ ਕਰਦਾ ਹਾਂ। ਇੱਦਾਂ ਕਰਕੇ ਮੈਨੂੰ ਸ਼ਾਂਤੀ ਮਿਲਦੀ ਹੈ।”

16 ਅੱਜ ਦੁਨੀਆਂ ਵਿਚ ਧਿਆਨ ਭਟਕਾਉਣ ਵਾਲੀਆਂ ਬਹੁਤ ਸਾਰੀਆਂ ਚੀਜ਼ਾਂ ਹੋਣ ਕਰਕੇ ਬਾਈਬਲ ’ਤੇ ਸੋਚ-ਵਿਚਾਰ ਕਰਨ ਲਈ ਕਈ ਵਾਰ ਸਮਾਂ ਕੱਢਣਾ ਮੁਸ਼ਕਲ ਹੁੰਦਾ ਹੈ। ਅਫ਼ਰੀਕਾ ਦਾ ਰਹਿਣ ਵਾਲਾ ਪੈਟਰਿਕ ਨਾਂ ਦਾ ਭਰਾ ਕਹਿੰਦਾ ਹੈ: “ਮੇਰਾ ਦਿਮਾਗ਼ ਲੈੱਟਰ ਬਾਕਸ ਦੀ ਤਰ੍ਹਾਂ ਹੈ ਜੋ ਤਰ੍ਹਾਂ-ਤਰ੍ਹਾਂ ਦੀਆਂ ਜ਼ਰੂਰੀ ਤੇ ਗ਼ੈਰ-ਜ਼ਰੂਰੀ ਗੱਲਾਂ ਨਾਲ ਭਰਿਆ ਹੋਇਆ ਹੈ। ਮੈਨੂੰ ਹਰ ਰੋਜ਼ ਸੋਚਣਾ ਪੈਂਦਾ ਹੈ ਕਿ ਕਿਹੜੀਆਂ ਗੱਲਾਂ ਮੈਂ ਆਪਣੇ ਦਿਮਾਗ਼ ਵਿਚ ਰੱਖਣੀਆਂ ਹਨ ਤੇ ਕਿਹੜੀਆਂ ਨਹੀਂ। ਜਦੋਂ ਮੇਰੇ ਮਨ ਵਿਚ “ਚਿੰਤਾ” ਹੁੰਦੀ ਹੈ, ਤਾਂ ਮੈਂ ਯਹੋਵਾਹ ਨੂੰ ਪ੍ਰਾਰਥਨਾ ਕਰਦਾ ਹਾਂ ਕਿ ਮੈਂ ਆਪਣੀ ਚਿੰਤਾ ਬਾਰੇ ਨਾ ਸੋਚਾਂ, ਸਗੋਂ ਪੜ੍ਹੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ ਸਕਾਂ। ਪਰਮੇਸ਼ੁਰ ਦੀਆਂ ਗੱਲਾਂ ’ਤੇ ਸੋਚ-ਵਿਚਾਰ ਕਰਨ ਤੋਂ ਪਹਿਲਾਂ ਮੈਨੂੰ ਇੱਦਾਂ ਕਰਨ ਲਈ ਕੁਝ ਸਮਾਂ ਲਾਉਣਾ ਪੈਂਦਾ ਹੈ। ਇਸ ਤਰ੍ਹਾਂ ਕਰ ਕੇ ਮੈਂ ਯਹੋਵਾਹ ਦੇ ਹੋਰ ਵੀ ਨੇੜੇ ਮਹਿਸੂਸ ਕਰਦਾ ਹਾਂ। ਨਾਲੇ ਸੱਚਾਈ ਨੂੰ ਹੋਰ ਵੀ ਵਧੀਆ ਤਰੀਕੇ ਨਾਲ ਸਮਝਣ ਲਈ ਮੇਰਾ ਮਨ ਤਿਆਰ ਹੁੰਦਾ।” (ਜ਼ਬੂ. 94:19) ਜੀ ਹਾਂ, ਜਦੋਂ ਅਸੀਂ ਹਰ ਰੋਜ਼ ਬਾਈਬਲ ਪੜ੍ਹ ਕੇ ਉਸ ’ਤੇ ਸੋਚ-ਵਿਚਾਰ ਕਰਦੇ ਹਾਂ, ਤਾਂ ਸਾਨੂੰ ਬਹੁਤ ਸਾਰੇ ਤਰੀਕਿਆਂ ਨਾਲ ਫ਼ਾਇਦਾ ਹੁੰਦਾ ਹੈ।​—ਰਸੂ. 17:11.






ਤੁਸੀਂ ਸਮਾਂ ਕਿਵੇਂ ਕੱਢਦੇ ਹੋ?


17. ਤੁਸੀਂ ਸੋਚ-ਵਿਚਾਰ ਕਰਨ ਲਈ ਸਮਾਂ ਕਿਵੇਂ ਕੱਢਦੇ ਹੋ?

17 ਕੁਝ ਭੈਣ-ਭਰਾ ਤੜਕੇ ਉੱਠ ਕੇ ਪੜ੍ਹਦੇ, ਸੋਚ-ਵਿਚਾਰ ਕਰਦੇ ਤੇ ਪ੍ਰਾਰਥਨਾ ਕਰਦੇ ਹਨ। ਕਈ ਲੋਕ ਅੱਧੀ ਛੁੱਟੀ ਵੇਲੇ ਇੱਦਾਂ ਕਰਦੇ ਹਨ। ਸ਼ਾਇਦ ਤੁਹਾਡੇ ਲਈ ਬਾਈਬਲ ਪੜ੍ਹਨ ਦਾ ਸਭ ਤੋਂ ਵਧੀਆ ਸਮਾਂ ਸ਼ਾਮ ਦਾ ਜਾਂ ਸੌਣ ਤੋਂ ਪਹਿਲਾਂ ਹੋਵੇ। (ਯਹੋ. 1:8) ਕਈ ਲੋਕ ਸਵੇਰੇ ਜਾਂ ਸੌਣ ਤੋਂ ਪਹਿਲਾਂ ਬਾਈਬਲ ਪੜ੍ਹਨੀ ਪਸੰਦ ਕਰਦੇ ਹਨ। ਪਰ ਸਭ ਤੋਂ ਜ਼ਰੂਰੀ ਗੱਲ ਇਹ ਹੈ ਕਿ ਅਸੀਂ ‘ਆਪਣੇ ਸਮੇਂ ਨੂੰ ਚੰਗੀ ਤਰ੍ਹਾਂ ਵਰਤੀਏ’ ਯਾਨੀ ਹਰ ਰੋਜ਼ ਪਰਮੇਸ਼ੁਰ ਦੇ ਬਚਨ ’ਤੇ ਸੋਚ-ਵਿਚਾਰ ਕਰਨ ਲਈ ਘੱਟ ਜ਼ਰੂਰੀ ਗੱਲਾਂ ਵਿੱਚੋਂ ਸਮਾਂ ਕੱਢੀਏ।​—ਅਫ਼. 5:15, 16.

18. ਬਾਈਬਲ ਉਨ੍ਹਾਂ ਲੋਕਾਂ ਨਾਲ ਕੀ ਵਾਅਦਾ ਕਰਦੀ ਹੈ ਜਿਹੜੇ ਹਰ ਰੋਜ਼ ਪਰਮੇਸ਼ੁਰ ਦੇ ਬਚਨ ’ਤੇ ਸੋਚ-ਵਿਚਾਰ ਕਰ ਕੇ ਸਿੱਖੀਆਂ ਗੱਲਾਂ ਨੂੰ ਲਾਗੂ ਕਰਦੇ ਹਨ?

18 ਬਾਈਬਲ ਵਾਅਦਾ ਕਰਦੀ ਹੈ ਕਿ ਯਹੋਵਾਹ ਉਨ੍ਹਾਂ ਲੋਕਾਂ ਨੂੰ ਬਰਕਤ ਦੇਵੇਗਾ ਜੋ ਉਸ ਦੇ ਬਚਨ ’ਤੇ ਸੋਚ-ਵਿਚਾਰ ਕਰਦੇ ਹਨ ਅਤੇ ਸਿੱਖੀਆਂ ਗੱਲਾਂ ਨੂੰ ਲਾਗੂ ਕਰਨ ਦੀ ਪੂਰੀ ਕੋਸ਼ਿਸ਼ ਕਰਦੇ ਹਨ। (ਜ਼ਬੂਰਾਂ ਦੀ ਪੋਥੀ 1:1-3 ਪੜ੍ਹੋ।) ਯਿਸੂ ਨੇ ਕਿਹਾ: “ਧੰਨ ਉਹ ਹਨ ਜਿਹੜੇ ਪਰਮੇਸ਼ੁਰ ਦਾ ਬਚਨ ਸੁਣਦੇ ਅਤੇ ਇਸ ਅਨੁਸਾਰ ਚੱਲਦੇ ਹਨ!” (ਲੂਕਾ 11:28) ਪਰ ਸਭ ਤੋਂ ਜ਼ਰੂਰੀ ਗੱਲ ਹੈ ਕਿ ਜਦੋਂ ਅਸੀਂ ਹਰ ਰੋਜ਼ ਯਹੋਵਾਹ ਦੇ ਬਚਨ ’ਤੇ ਸੋਚ-ਵਿਚਾਰ ਕਰਾਂਗੇ, ਤਾਂ ਅਸੀਂ ਉਸ ਤਰੀਕੇ ਨਾਲ ਕੰਮ ਕਰ ਸਕਾਂਗੇ ਜਿਸ ਨਾਲ ਉਸ ਦੀ ਮਹਿਮਾ ਹੋਵੇਗੀ। ਜਦੋਂ ਅਸੀਂ ਇੱਦਾਂ ਕਰਾਂਗੇ, ਤਾਂ ਯਹੋਵਾਹ ਸਾਨੂੰ ਹੁਣ ਖ਼ੁਸ਼ੀ ਦੇਵੇਗਾ ਤੇ ਆਪਣੀ ਨਵੀਂ ਦੁਨੀਆਂ ਵਿਚ ਹਮੇਸ਼ਾ ਦੀ ਜ਼ਿੰਦਗੀ।​—ਯਾਕੂ. 1:25; ਪ੍ਰਕਾ. 1:3.







^ ਪੈਰਾ 11 1 ਦਸੰਬਰ 2006 ਦੇ ਪਹਿਰਾਬੁਰਜ ਵਿਚ “ਦੁੱਖ ਵੀ ਯਹੋਵਾਹ ਨਾਲ ਸਾਡਾ ਰਿਸ਼ਤਾ ਤੋੜ ਨਾ ਪਾਏ” ਨਾਂ ਦਾ ਲੇਖ ਦੇਖੋ।






^ (1 ਤਿਮੋ. 4:15) ਇਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ; ਇਨ੍ਹਾਂ ਵਿਚ ਮਗਨ ਰਹਿ, ਤਾਂਕਿ ਸਾਰੇ ਜਣੇ ਤੇਰੀ ਤਰੱਕੀ ਸਾਫ਼-ਸਾਫ਼ ਦੇਖ ਸਕਣ।



^ ਪੈਰਾ 2 (ਜ਼ਬੂ. 139:14) I praise you because in an awe-inspiring way I am wonderfully made. Your works are wonderful, I know this very well.




^ ਪੈਰਾ 2 (ਪ੍ਰਕਾ. 4:11) “ਹੇ ਸਾਡੇ ਸ਼ਕਤੀਸ਼ਾਲੀ ਪਰਮੇਸ਼ੁਰ ਯਹੋਵਾਹ, ਤੂੰ ਹੀ ਮਹਿਮਾ ਤੇ ਆਦਰ ਪਾਉਣ ਦਾ ਹੱਕਦਾਰ ਹੈਂ ਕਿਉਂਕਿ ਤੂੰ ਹੀ ਸਾਰੀਆਂ ਚੀਜ਼ਾਂ ਬਣਾਈਆਂ ਹਨ ਅਤੇ ਸਾਰੀਆਂ ਚੀਜ਼ਾਂ ਤੇਰੀ ਹੀ ਇੱਛਾ ਨਾਲ ਹੋਂਦ ਵਿਚ ਆਈਆਂ ਅਤੇ ਬਣਾਈਆਂ ਗਈਆਂ ਹਨ।”



^ ਪੈਰਾ 2 (ਉਤ. 1:27) And God went on to create the man in his image, in God’s image he created him; male and female he created them.




^ ਪੈਰਾ 3 (ਜ਼ਬੂ. 40:5) How many things you have done, O Jehovah my God, Your wonderful works and your thoughts toward us. None can compare to you; If I were to try to tell and speak of them, They would be too numerous to recount!




^ ਪੈਰਾ 3 (ਜ਼ਬੂ. 92:5) How great your works are, O Jehovah! How very deep your thoughts are!




^ ਪੈਰਾ 3 (ਜ਼ਬੂ. 139:17) So to me, how precious your thoughts are! O God, how vast is the sum of them!




^ ਪੈਰਾ 3 (2 ਤਿਮੋ. 3:14-17) ਪਰ ਤੂੰ ਜਿਹੜੀਆਂ ਗੱਲਾਂ ਸਿੱਖੀਆਂ ਹਨ ਅਤੇ ਜਿਨ੍ਹਾਂ ਬਾਰੇ ਤੈਨੂੰ ਸਮਝਾ ਕੇ ਯਕੀਨ ਦਿਵਾਇਆ ਗਿਆ ਹੈ, ਉਨ੍ਹਾਂ ਗੱਲਾਂ ਉੱਤੇ ਚੱਲਦਾ ਰਹਿ ਅਤੇ ਯਾਦ ਰੱਖ ਕਿ ਉਹ ਗੱਲਾਂ ਤੂੰ ਕਿਨ੍ਹਾਂ ਤੋਂ ਸਿੱਖੀਆਂ ਸਨ 15 ਅਤੇ ਤੂੰ ਛੋਟੇ ਹੁੰਦਿਆਂ ਤੋਂ ਪਵਿੱਤਰ ਲਿਖਤਾਂ ਨੂੰ ਜਾਣਦਾ ਹੈਂ। ਇਹ ਲਿਖਤਾਂ ਤੈਨੂੰ ਬੁੱਧੀਮਾਨ ਬਣਾ ਸਕਦੀਆਂ ਹਨ ਜਿਨ੍ਹਾਂ ਦੀ ਮਦਦ ਨਾਲ ਤੈਨੂੰ ਮੁਕਤੀ ਮਿਲ ਸਕਦੀ ਹੈ ਕਿਉਂਕਿ ਤੂੰ ਯਿਸੂ ਮਸੀਹ ਉੱਤੇ ਨਿਹਚਾ ਕੀਤੀ ਹੈ। 16 ਪੂਰਾ ਧਰਮ-ਗ੍ਰੰਥ ਪਰਮੇਸ਼ੁਰ ਦੀ ਸ਼ਕਤੀ ਦੀ ਪ੍ਰੇਰਣਾ ਨਾਲ ਲਿਖਿਆ ਗਿਆ ਹੈ ਅਤੇ ਇਹ ਸਿਖਾਉਣ, ਤਾੜਨ, ਸੁਧਾਰਨ ਅਤੇ ਪਰਮੇਸ਼ੁਰ ਦੇ ਸਹੀ ਮਿਆਰਾਂ ਮੁਤਾਬਕ ਅਨੁਸ਼ਾਸਨ ਦੇਣ ਲਈ ਫ਼ਾਇਦੇਮੰਦ ਹੈ, 17 ਤਾਂਕਿ ਪਰਮੇਸ਼ੁਰ ਦਾ ਸੇਵਕ ਹਰ ਚੰਗਾ ਕੰਮ ਕਰਨ ਲਈ ਪੂਰੀ ਤਰ੍ਹਾਂ ਕਾਬਲ ਅਤੇ ਤਿਆਰ ਹੋਵੇ।



^ ਪੈਰਾ 4 (ਜ਼ਬੂ. 77:12) And I will meditate on all your activity And ponder over your dealings.




^ ਪੈਰਾ 4 (ਕਹਾ. 24:1, 2) Do not envy evil men, And do not crave their company,  2 For their heart meditates on violence, And their lips speak of trouble.




^ ਪੈਰਾ 4 (ਯੂਹੰ. 17:3) ਹਮੇਸ਼ਾ ਦੀ ਜ਼ਿੰਦਗੀ ਪਾਉਣ ਲਈ ਜ਼ਰੂਰੀ ਹੈ ਕਿ ਉਹ ਤੇਰੇ ਬਾਰੇ, ਯਾਨੀ ਇੱਕੋ-ਇਕ ਸੱਚੇ ਪਰਮੇਸ਼ੁਰ ਬਾਰੇ ਅਤੇ ਯਿਸੂ ਮਸੀਹ ਬਾਰੇ, ਜਿਸ ਨੂੰ ਤੂੰ ਘੱਲਿਆ ਹੈ, ਸਿੱਖਦੇ ਰਹਿਣ।



^ ਪੈਰਾ 6 (ਯਹੋ. 1:8) This book of the Law should not depart from your mouth, and you must read it in an undertone day and night, in order to observe carefully all that is written in it; for then your way will be successful and then you will act wisely.




^ ਪੈਰਾ 7 (ਜ਼ਬੂ. 63:6) I remember you while upon my bed; I meditate on you during the watches of the night.




^ ਪੈਰਾ 7 (ਲੂਕਾ 6:12) ਕੁਝ ਦਿਨਾਂ ਬਾਅਦ, ਯਿਸੂ ਪਹਾੜ ਉੱਤੇ ਪ੍ਰਾਰਥਨਾ ਕਰਨ ਗਿਆ ਅਤੇ ਸਾਰੀ ਰਾਤ ਪਰਮੇਸ਼ੁਰ ਨੂੰ ਪ੍ਰਾਰਥਨਾ ਕਰਦਾ ਰਿਹਾ।



^ ਪੈਰਾ 8 (ਜ਼ਬੂ. 104:24) How many your works are, O Jehovah! You have made all of them in wisdom. The earth is full of what you have made.




^ ਪੈਰਾ 8 (ਰਸੂ. 14:17) ਫਿਰ ਵੀ ਉਹ ਦਿਖਾਉਂਦਾ ਰਿਹਾ ਕਿ ਉਹ ਕੌਣ ਹੈ ਅਤੇ ਕਿਹੋ ਜਿਹਾ ਪਰਮੇਸ਼ੁਰ ਹੈ। ਇਸ ਗੱਲ ਦੀ ਗਵਾਹੀ ਦੇਣ ਲਈ ਉਹ ਆਕਾਸ਼ੋਂ ਮੀਂਹ ਵਰ੍ਹਾਉਂਦਾ ਰਿਹਾ ਤੇ ਤੁਹਾਨੂੰ ਭਰਪੂਰ ਫ਼ਸਲਾਂ ਦਿੰਦਾ ਰਿਹਾ। ਇਸ ਤਰ੍ਹਾਂ ਉਸ ਨੇ ਤੁਹਾਨੂੰ ਬਹੁਤ ਸਾਰੀਆਂ ­ਖਾਣ-ਪੀਣ ਵਾਲੀਆਂ ਚੀਜ਼ਾਂ ਦਿੱਤੀਆਂ ਅਤੇ ਤੁਹਾਡੇ ਦਿਲਾਂ ਨੂੰ ਖ਼ੁਸ਼ੀਆਂ ਨਾਲ ਭਰ ਦਿੱਤਾ।”



^ ਪੈਰਾ 8 (ਮਲਾ. 3:16) At that time those who fear Jehovah spoke with one another, each one with his companion, and Jehovah kept paying attention and listening. And a book of remembrance was written before him for those fearing Jehovah and for those meditating on his name.




^ ਪੈਰਾ 9 (1 ਤਿਮੋ. 4:12-16) ਕੋਈ ਵੀ ਤੈਨੂੰ ਨੌਜਵਾਨ ਹੋਣ ਕਰਕੇ ਐਵੇਂ ਨਾ ਸਮਝੇ। ਇਸ ਦੀ ਬਜਾਇ, ਵਫ਼ਾਦਾਰ ਸੇਵਕਾਂ ਲਈ ਆਪਣੀ ਬੋਲੀ ਵਿਚ, ਚਾਲ-ਚਲਣ ਵਿਚ, ਪਿਆਰ ਵਿਚ, ਨਿਹਚਾ ਵਿਚ ਅਤੇ ਸ਼ੁੱਧ ਰਹਿਣ ਵਿਚ ਚੰਗੀ ਮਿਸਾਲ ਕਾਇਮ ਕਰ। 13 ਮੇਰੇ ਆਉਣ ਤਕ ਦੂਸਰਿਆਂ ਨੂੰ ਲਗਨ ਨਾਲ ਧਰਮ-ਗ੍ਰੰਥ ਪੜ੍ਹ ਕੇ ਸੁਣਾਉਣ ਅਤੇ ਨਸੀਹਤ ਤੇ ਸਿੱਖਿਆ ਦੇਣ ਵਿਚ ਲੱਗਾ ਰਹਿ। 14 ਆਪਣੀ ਉਸ ਦਾਤ ਨੂੰ ਨਾ ਭੁੱਲ ਜੋ ਤੈਨੂੰ ਉਦੋਂ ਬਖ਼ਸ਼ੀ ਗਈ ਸੀ ਜਦੋਂ ਤੇਰੇ ਬਾਰੇ ਭਵਿੱਖਬਾਣੀ ਕੀਤੀ ਗਈ ਸੀ ਅਤੇ ਤੇਰੇ ’ਤੇ ਬਜ਼ੁਰਗਾਂ ਨੇ ਆਪਣੇ ਹੱਥ ਰੱਖੇ ਸਨ। 15 ਇਨ੍ਹਾਂ ਗੱਲਾਂ ’ਤੇ ਸੋਚ-ਵਿਚਾਰ ਕਰ; ਇਨ੍ਹਾਂ ਵਿਚ ਮਗਨ ਰਹਿ, ਤਾਂਕਿ ਸਾਰੇ ਜਣੇ ਤੇਰੀ ਤਰੱਕੀ ਸਾਫ਼-ਸਾਫ਼ ਦੇਖ ਸਕਣ। 16 ਆਪਣੇ ਵੱਲ ਅਤੇ ਜੋ ਸਿੱਖਿਆ ਤੂੰ ਦਿੰਦਾ ਹੈਂ, ਉਸ ਵੱਲ ਹਮੇਸ਼ਾ ਧਿਆਨ ਦਿੰਦਾ ਰਹਿ। ਤੂੰ ਇਹ ਸਭ ਕੁਝ ਕਰਦਾ ਰਹਿ। ਜੇ ਤੂੰ ਇਸ ਤਰ੍ਹਾਂ ਕਰੇਂਗਾ, ਤਾਂ ਤੂੰ ਆਪਣੇ ਆਪ ਨੂੰ ਤੇ ਆਪਣੇ ਸੁਣਨ ਵਾਲਿਆਂ ਨੂੰ ਬਚਾਵੇਂਗਾ।



^ ਪੈਰਾ 9 (ਅਜ਼. 7:10) Ezʹra had prepared his heart to consult the Law of Jehovah and to practice it, and to teach its regulations and judgments in Israel.




^ ਪੈਰਾ 9 (2 ਤਿਮੋ. 1:6) ਇਸੇ ਕਰਕੇ ਮੈਂ ਤੈਨੂੰ ਯਾਦ ਕਰਾਉਂਦਾ ਹਾਂ ਕਿ ਤੂੰ ਪਰਮੇਸ਼ੁਰ ਦੀ ਉਸ ਦਾਤ ਨੂੰ ਪੂਰੇ ਜੋਸ਼ ਨਾਲ ਇਸਤੇਮਾਲ ਕਰਦਾ ਰਹਿ ਜੋ ਤੈਨੂੰ ਉਦੋਂ ਮਿਲੀ ਸੀ ਜਦੋਂ ਮੈਂ ਤੇਰੇ ਉੱਤੇ ਆਪਣੇ ਹੱਥ ਰੱਖੇ ਸਨ।



^ ਪੈਰਾ 9 (1 ਕੁਰਿੰ. 2:4) ਅਤੇ ਮੈਂ ਤੁਹਾਨੂੰ ਆਪਣੇ ਗਿਆਨ ਨਾਲ ਕਾਇਲ ਕਰਨ ਦੀ ਕੋਸ਼ਿਸ਼ ਨਹੀਂ ਕੀਤੀ, ਸਗੋਂ ਮੇਰੀ ਬੋਲੀ ਅਤੇ ਪ੍ਰਚਾਰ ਪਰਮੇਸ਼ੁਰ ਦੀ ਪਵਿੱਤਰ ਸ਼ਕਤੀ ਅਤੇ ਤਾਕਤ ਦਾ ਸਬੂਤ ਸੀ,



^ ਪੈਰਾ 11 (ਰਸੂ. 16:25) ਪਰ ਅੱਧੀ ਰਾਤ ਨੂੰ ਪੌਲੁਸ ਤੇ ਸੀਲਾਸ ਪ੍ਰਾਰਥਨਾ ਕਰ ਰਹੇ ਸਨ ਅਤੇ ਪਰਮੇਸ਼ੁਰ ਦੀ ਮਹਿਮਾ ਦੇ ਗੀਤ ਗਾ ਰਹੇ ਸਨ; ਅਤੇ ਦੂਸਰੇ ਕੈਦੀ ਸੁਣ ਰਹੇ ਸਨ।



^ ਪੈਰਾ 11 (ਯੂਹੰ. 14:26) ਪਰ ਪਿਤਾ ਮੇਰੇ ਰਾਹੀਂ ਜਿਹੜੀ ਪਵਿੱਤਰ ਸ਼ਕਤੀ ਮਦਦਗਾਰ ਦੇ ਤੌਰ ਤੇ ਘੱਲੇਗਾ, ਉਹ ਤੁਹਾਨੂੰ ਸਾਰੀਆਂ ਗੱਲਾਂ ਸਿਖਾਵੇਗੀ ਅਤੇ ਮੇਰੀਆਂ ਦੱਸੀਆਂ ਸਾਰੀਆਂ ਗੱਲਾਂ ਤੁਹਾਨੂੰ ਚੇਤੇ ਕਰਾਵੇਗੀ।



^ ਪੈਰਾ 12 (ਰੋਮੀ. 10:17) ਇਸ ਲਈ, ਨਿਹਚਾ ਸੰਦੇਸ਼ ਸੁਣਨ ਨਾਲ ਪੈਦਾ ਹੁੰਦੀ ਹੈ ਅਤੇ ਸੰਦੇਸ਼ ਉਦੋਂ ਸੁਣਿਆ ਜਾਂਦਾ ਹੈ ਜਦੋਂ ਕੋਈ ਮਸੀਹ ਬਾਰੇ ਦੱਸਦਾ ਹੈ।



^ ਪੈਰਾ 12 (ਇਬ. 12:2) ਅਤੇ ਆਪਣੇ ਆਗੂ ਯਿਸੂ ਉੱਤੇ ਆਪਣਾ ਸਾਰਾ ਧਿਆਨ ਲਾਈ ਰੱਖੀਏ ਜਿਹੜਾ ਸਾਡੀ ਅਗਵਾਈ ਕਰ ਕੇ ਸਾਡੀ ਨਿਹਚਾ ਨੂੰ ਮੁਕੰਮਲ ­ਬਣਾਉਂਦਾ ਹੈ। ਉਸ ਦੇ ਸਾਮ੍ਹਣੇ ਜੋ ਖ਼ੁਸ਼ੀ ਰੱਖੀ ਗਈ ਸੀ, ਉਸ ਕਰਕੇ ਉਸ ਨੇ ਬੇਇੱਜ਼ਤੀ ਦੀ ਪਰਵਾਹ ਨਾ ਕਰਦੇ ਹੋਏ ਤਸੀਹੇ ਦੀ ਸੂਲ਼ੀ ਉੱਤੇ ਮੌਤ ਸਹੀ ਅਤੇ ਉਹ ਪਰਮੇਸ਼ੁਰ ਦੇ ਸਿੰਘਾਸਣ ਦੇ ਸੱਜੇ ਪਾਸੇ ਬੈਠ ਗਿਆ।



^ ਪੈਰਾ 12 (1 ਪਤ. 2:21) ਅਸਲ ਵਿਚ, ਤੁਸੀਂ ਇਸੇ ਲਈ ਸੱਦੇ ਗਏ ਸੀ ਕਿਉਂਕਿ ਮਸੀਹ ਨੇ ਵੀ ਤੁਹਾਡੀ ਖ਼ਾਤਰ ਦੁੱਖ ਝੱਲੇ ਅਤੇ ਤੁਹਾਡੇ ਲਈ ਮਿਸਾਲ ਕਾਇਮ ਕੀਤੀ ਤਾਂਕਿ ਤੁਸੀਂ ਉਸ ਦੇ ਨਕਸ਼ੇ-ਕਦਮਾਂ ਉੱਤੇ ਧਿਆਨ ਨਾਲ ਚੱਲੋ।



^ ਪੈਰਾ 12 (ਯੂਹੰ. 14:6) ਯਿਸੂ ਨੇ ਉਸ ਨੂੰ ਕਿਹਾ: “ਮੈਂ ਹੀ ਰਾਹ ਤੇ ਸੱਚਾਈ ਤੇ ਜ਼ਿੰਦਗੀ ਹਾਂ। ਕੋਈ ਵੀ ਪਿਤਾ ਕੋਲ ਨਹੀਂ ਆ ਸਕਦਾ, ਸਿਰਫ਼ ਉਹੀ ਜੋ ਮੇਰੇ ਰਾਹੀਂ ਆਉਂਦਾ ਹੈ।



^ ਪੈਰਾ 13 (ਇਬ. 5:14) ਪਰ ਰੋਟੀ ਸਮਝਦਾਰ ਲੋਕਾਂ ਲਈ ਹੁੰਦੀ ਹੈ, ਜਿਹੜੇ ਆਪਣੀ ਸੋਚਣ-ਸਮਝਣ ਦੀ ਕਾਬਲੀਅਤ ਨੂੰ ਵਾਰ-ਵਾਰ ਇਸਤੇਮਾਲ ਕਰ ਕੇ ਸਹੀ ਤੇ ਗ਼ਲਤ ਵਿਚ ਫ਼ਰਕ ਦੇਖਣ ਦੇ ਮਾਹਰ ਬਣ ਗਏ ਹਨ।



^ ਪੈਰਾ 13 (ਇਬ. 6:1) ਕਿਉਂਕਿ ਅਸੀਂ ਮਸੀਹ ਬਾਰੇ ਬੁਨਿਆਦੀ ਸਿੱਖਿਆਵਾਂ ਲੈ ਚੁੱਕੇ ਹਾਂ, ਇਸ ਕਰਕੇ ਆਓ ਆਪਾਂ ਸਮਝਦਾਰ ਬਣਨ ਲਈ ਪੂਰੀ ਵਾਹ ਲਾਈਏ ਅਤੇ ਦੁਬਾਰਾ ਨੀਂਹ ਨਾ ਧਰੀਏ ਯਾਨੀ ਜਿਹੜੀਆਂ ਗੱਲਾਂ ਸਿੱਖ ਚੁੱਕੇ ਹਾਂ ਉਨ੍ਹਾਂ ਨੂੰ ਨਵੇਂ ਸਿਰਿਓਂ ਨਾ ਸਿੱਖੀਏ, ਜਿਵੇਂ ਕਿ ਵਿਅਰਥ ਕੰਮਾਂ ਤੋਂ ਤੋਬਾ ਕਰਨੀ, ਪਰਮੇਸ਼ੁਰ ਉੱਤੇ ਨਿਹਚਾ ਕਰਨੀ,



^ ਪੈਰਾ 13 (ਇਬ. 2:1) ਇਸ ਕਰਕੇ ਜ਼ਰੂਰੀ ਹੈ ਕਿ ਅਸੀਂ ਜਿਹੜੀਆਂ ਗੱਲਾਂ ਸੁਣੀਆਂ ਹਨ, ਉਨ੍ਹਾਂ ਵੱਲ ਹੋਰ ਵੀ ਧਿਆਨ ਦੇਈਏ ਤਾਂਕਿ ਅਸੀਂ ਕਦੀ ਵੀ ਭਟਕ ਕੇ ਨਿਹਚਾ ਦੇ ਰਾਹ ਤੋਂ ਹੌਲੀ-ਹੌਲੀ ਦੂਰ ਨਾ ਚਲੇ ਜਾਈਏ।



^ ਪੈਰਾ 13 (ਇਬ. 3:12) ਭਰਾਵੋ, ਖ਼ਬਰਦਾਰ ਰਹੋ, ਕਿਤੇ ਇੱਦਾਂ ਨਾ ਹੋਵੇ ਕਿ ਜੀਉਂਦੇ ਪਰਮੇਸ਼ੁਰ ਤੋਂ ਦੂਰ ਜਾਣ ਕਰਕੇ ਤੁਹਾਡੇ ਵਿੱਚੋਂ ਕਿਸੇ ਦਾ ਦਿਲ ਬੁਰਾ ਬਣ ਜਾਵੇ ਤੇ ਉਹ ਨਿਹਚਾ ਕਰਨੀ ਛੱਡ ਦੇਵੇ;



^ ਪੈਰਾ 13 (ਲੂਕਾ 8:14, 15) ਕੰਡਿਆਲ਼ੀਆਂ ਝਾੜੀਆਂ ਵਿਚ ਬੀਆਂ ਦੇ ਡਿਗਣ ਦਾ ਮਤਲਬ ਹੈ ਕਿ ਕੋਈ ਇਨਸਾਨ ਬਚਨ ਨੂੰ ਸੁਣਦਾ ਤਾਂ ਹੈ, ਪਰ ਜ਼ਿੰਦਗੀ ਦੀਆਂ ਚਿੰਤਾਵਾਂ, ਧਨ-ਦੌਲਤ ਤੇ ਐਸ਼ਪਰਸਤੀ ਕਰਕੇ ਉਸ ਦਾ ਧਿਆਨ ਭਟਕ ਜਾਂਦਾ ਹੈ। ਇਹ ਸਾਰੀਆਂ ਚੀਜ਼ਾਂ ਬਚਨ ਨੂੰ ਦਬਾ ਲੈਂਦੀਆਂ ਹਨ ਜਿਸ ਕਰਕੇ ਉਸ ਦੇ ਫਲ ਕਦੀ ਨਹੀਂ ਪੱਕਦੇ। 15 ਚੰਗੀ ਜ਼ਮੀਨ ਉੱਤੇ ਬੀਆਂ ਦੇ ਡਿਗਣ ਦਾ ਮਤਲਬ ਹੈ ਕਿ ਕੁਝ ਲੋਕ ਬਚਨ ਨੂੰ ਸੁਣਦੇ ਹਨ ਅਤੇ ਆਪਣੇ ਨੇਕਦਿਲਾਂ ਵਿਚ ਇਸ ਨੂੰ ਜੜ੍ਹ ਫੜਨ ਦਿੰਦੇ ਹਨ ਅਤੇ ਧੀਰਜ ਰੱਖਦੇ ਹੋਏ ਫਲ ਦਿੰਦੇ ਹਨ।



^ ਪੈਰਾ 14 (2 ਕੁਰਿੰ. 3:18) ਸਾਡੇ ਸਾਰਿਆਂ ਦੇ ਮੂੰਹ ਉੱਤੇ ਪਰਦਾ ਨਹੀਂ ਪਿਆ ਹੋਇਆ ਹੈ ਅਤੇ ਅਸੀਂ ਸ਼ੀਸ਼ੇ ਵਾਂਗ ਯਹੋਵਾਹ ਦੀ ਮਹਿਮਾ ਝਲਕਾਉਂਦੇ ਹਾਂ। ਇਸ ਤਰ੍ਹਾਂ ਕਰਦੇ ਹੋਏ ਅਸੀਂ ਉਸ ਦੇ ਰੂਪ ਅਨੁਸਾਰ ਬਦਲਦੇ ਜਾਂਦੇ ਹਾਂ ਅਤੇ ਸਾਡੀ ਮਹਿਮਾ ਹੋਰ ਵੀ ਵਧਦੀ ਜਾਂਦੀ ਹੈ। ਫਿਰ ਅਸੀਂ ਹੂ-ਬਹੂ ਉਸ ਤਰ੍ਹਾਂ ਦੇ ਬਣਦੇ ਜਾਂਦੇ ਹਾਂ ਜਿਸ ਤਰ੍ਹਾਂ ਦਾ ਅਦਿੱਖ ਪਰਮੇਸ਼ੁਰ ਯਹੋਵਾਹ ਸਾਨੂੰ ਬਣਾਉਂਦਾ ਹੈ।



^ ਪੈਰਾ 14 (ਉਪ. 3:11) He has made everything beautiful in its time. He has even put eternity in their heart; yet mankind will never find out the work that the true God has made from start to finish.




^ ਪੈਰਾ 15 (ਰੋਮੀ. 3:24) ਪਰ ਪਰਮੇਸ਼ੁਰ ਅਪਾਰ ਕਿਰਪਾ ਕਰ ਕੇ ਉਨ੍ਹਾਂ ਨੂੰ ਯਿਸੂ ਮਸੀਹ ਦੁਆਰਾ ਦਿੱਤੀ ਰਿਹਾਈ ਦੀ ਕੀਮਤ ਦੇ ਆਧਾਰ ’ਤੇ ਧਰਮੀ ਠਹਿਰਾਉਂਦਾ ਹੈ। ਇਹੀ ­ਵਰਦਾਨ ਹੈ ਜੋ ਪਰਮੇਸ਼ੁਰ ਉਨ੍ਹਾਂ ਨੂੰ ਦਿੰਦਾ ਹੈ।



^ ਪੈਰਾ 15 (ਯਾਕੂ. 4:8) ਪਰਮੇਸ਼ੁਰ ਦੇ ਨੇੜੇ ਆਓ ਅਤੇ ਉਹ ਤੁਹਾਡੇ ਨੇੜੇ ਆਵੇਗਾ। ਪਾਪੀਓ, ਆਪਣੇ ਹੱਥਾਂ ਨੂੰ ਸਾਫ਼ ਕਰੋ ਅਤੇ ਦੁਚਿੱਤਿਓ, ਆਪਣੇ ਦਿਲਾਂ ਨੂੰ ਸ਼ੁੱਧ ਕਰੋ।



^ ਪੈਰਾ 16 (ਜ਼ਬੂ. 94:19) When anxieties overwhelmed me, You comforted and soothed me.




^ ਪੈਰਾ 16 (ਰਸੂ. 17:11) ਬਰੀਆ ਦੇ ਯਹੂਦੀ ਥੱਸਲੁਨੀਕਾ ਦੇ ਯਹੂਦੀਆਂ ਨਾਲੋਂ ਸਿੱਖਣ ਵਿਚ ਜ਼ਿਆਦਾ ਰੁਚੀ ਰੱਖਦੇ ਸਨ, ਇਸ ਲਈ ਉਨ੍ਹਾਂ ਨੇ ਪਰਮੇਸ਼ੁਰ ਦੇ ਬਚਨ ਨੂੰ ਬੜੇ ਉਤਸ਼ਾਹ ਨਾਲ ਕਬੂਲ ਕਰ ਲਿਆ ਸੀ ਅਤੇ ਉਹ ਰੋਜ਼ ਧਰਮ-ਗ੍ਰੰਥ ਦੀ ਬੜੇ ਧਿਆਨ ਨਾਲ ਜਾਂਚ ਕਰ ਕੇ ਦੇਖਦੇ ਸਨ ਕਿ ਜਿਹੜੀਆਂ ਗੱਲਾਂ ਉਨ੍ਹਾਂ ਨੇ ਸੁਣੀਆਂ ਸਨ, ਉਹ ਗੱਲਾਂ ਸੱਚ ਵੀ ਸਨ ਜਾਂ ਨਹੀਂ।



^ ਪੈਰਾ 17 (ਯਹੋ. 1:8) This book of the Law should not depart from your mouth, and you must read it in an undertone day and night, in order to observe carefully all that is written in it; for then your way will be successful and then you will act wisely.




^ ਪੈਰਾ 17 (ਅਫ਼. 5:15, 16) ਇਸ ਲਈ, ਤੁਸੀਂ ਇਸ ਗੱਲ ਦਾ ਪੂਰਾ-ਪੂਰਾ ਧਿਆਨ ਰੱਖੋ ਕਿ ਤੁਸੀਂ ਮੂਰਖਾਂ ਵਾਂਗ ਨਹੀਂ, ਸਗੋਂ ਬੁੱਧੀਮਾਨ ਇਨਸਾਨਾਂ ਵਾਂਗ ਚੱਲਦੇ ਹੋ। 16 ਆਪਣੇ ਸਮੇਂ ਨੂੰ ਚੰਗੀ ਤਰ੍ਹਾਂ ਵਰਤੋ ਕਿਉਂਕਿ ਜ਼ਮਾਨਾ ਖ਼ਰਾਬ ਹੈ।



^ ਪੈਰਾ 18 (ਜ਼ਬੂ. 1:1-3) Happy is the man who does not walk according to the advice of the wicked And does not stand on the path of sinners And does not sit in the seat of scoffers.  2 But his delight is in the law of Jehovah, And he reads His law in an undertone day and night.  3 He will be like a tree planted by streams of water, A tree that produces fruit in its season, The foliage of which does not wither. And everything he does will succeed.




^ ਪੈਰਾ 18 (ਲੂਕਾ 11:28) ਪਰ ਯਿਸੂ ਨੇ ਕਿਹਾ: “ਨਹੀਂ, ਸਗੋਂ ਧੰਨ ਉਹ ਹਨ ਜਿਹੜੇ ਪਰਮੇਸ਼ੁਰ ਦਾ ਬਚਨ ਸੁਣਦੇ ਅਤੇ ਇਸ ਅਨੁਸਾਰ ਚੱਲਦੇ ਹਨ!”



^ ਪੈਰਾ 18 (ਯਾਕੂ. 1:25) ਪਰ ਜਿਹੜਾ ਇਨਸਾਨ ਆਜ਼ਾਦੀ ਦੇਣ ਵਾਲੇ ਮੁਕੰਮਲ ਕਾਨੂੰਨ ਦੀ ਜਾਂਚ ਕਰਦਾ ਹੈ ਅਤੇ ਇਸ ਦੀ ਪਾਲਣਾ ਕਰਦਾ ਰਹਿੰਦਾ ਹੈ, ਉਸ ਨੂੰ ਇਸ ਉੱਤੇ ਅਮਲ ਕਰ ਕੇ ਖ਼ੁਸ਼ੀ ਹੋਵੇਗੀ ਕਿਉਂਕਿ ਉਹ ਬਚਨ ਨੂੰ ਸੁਣ ਕੇ ਭੁੱਲ ਜਾਣ ਵਾਲਾ ਨਹੀਂ, ਸਗੋਂ ਇਸ ਉੱਤੇ ਚੱਲਣ ਵਾਲਾ ਹੈ।



^ ਪੈਰਾ 18 (ਪ੍ਰਕਾ. 1:3) ਖ਼ੁਸ਼ ਹੈ ਉਹ ਇਨਸਾਨ ਜਿਹੜਾ ਇਸ ਭਵਿੱਖਬਾਣੀ ਨੂੰ ਉੱਚੀ ਆਵਾਜ਼ ਵਿਚ ਪੜ੍ਹਦਾ ਹੈ ਅਤੇ ਉਹ ਵੀ ਖ਼ੁਸ਼ ਹਨ ਜਿਹੜੇ ਇਸ ਨੂੰ ਸੁਣਦੇ ਹਨ ਅਤੇ ਇਸ ਵਿਚ ਲਿਖੀਆਂ ਗੱਲਾਂ ਦੀ ਪਾਲਣਾ ਕਰਦੇ ਹਨ; ਕਿਉਂਕਿ ਮਿਥਿਆ ਸਮਾਂ ਨੇੜੇ ਆ ਗਿਆ ਹੈ।










[image: ਤਿੰਨ-ਪਹੀਏ ਵਾਲੇ ਸਕੂਟਰ ’ਤੇ ਸੇਰਾਹ ਮਾਈਗਾ ਇਕ ਔਰਤ ਤੇ ਇਕ ਛੋਟੀ ਕੁੜੀ ਨੂੰ ਪ੍ਰਚਾਰ ਕਰਦੀ ਹੋਈ]



ਪਰਮੇਸ਼ੁਰ ਦੇ ਨੇੜੇ ਰਹਿਣਾ ਮੇਰੇ ਲਈ ਚੰਗਾ ਹੈ





ਜਦੋਂ ਮੈਂ ਨੌਂ ਸਾਲਾਂ ਦੀ ਸੀ, ਤਾਂ ਮੇਰਾ ਕੱਦ ਵਧਣੋਂ ਰੁਕ ਗਿਆ। ਅੱਜ ਮੈਂ 34 ਸਾਲਾਂ ਦੀ ਹਾਂ ਤੇ ਮੇਰਾ ਕੱਦ ਸਿਰਫ਼ 3 ਫੁੱਟ (1 ਮੀਟਰ) ਹੈ। ਜਦੋਂ ਮੇਰੇ ਮਾਪਿਆਂ ਨੂੰ ਪਤਾ ਲੱਗਾ ਕਿ ਮੇਰਾ ਕੱਦ ਹੋਰ ਨਹੀਂ ਵਧ ਸਕਦਾ, ਤਾਂ ਉਨ੍ਹਾਂ ਨੇ ਮੈਨੂੰ ਸਖ਼ਤ ਮਿਹਨਤ ਕਰਨ ਦੀ ਹੱਲਾਸ਼ੇਰੀ ਦਿੱਤੀ ਤਾਂਕਿ ਮੈਂ ਲਗਾਤਾਰ ਆਪਣੇ ਕੱਦ ਬਾਰੇ ਨਾ ਸੋਚਦੀ ਰਹਾਂ। ਆਪਣੇ ਆਪ ਨੂੰ ਬਿਜ਼ੀ ਰੱਖਣ ਲਈ ਮੈਂ ਘਰ ਦੇ ਬਾਹਰ ਫਲਾਂ ਦੀ ਰੇੜ੍ਹੀ ਲਾਉਣ ਲੱਗ ਪਈ ਤੇ ਮੈਂ ਆਪਣੀ ਰੇੜ੍ਹੀ ਬਹੁਤ ਸਾਫ਼-ਸੁਥਰੀ ਰੱਖਦੀ ਸੀ। ਇਸ ਕਰਕੇ ਬਹੁਤ ਸਾਰੇ ਲੋਕ ਮੇਰੇ ਕੋਲ ਫਲ ਖ਼ਰੀਦਣ ਆਉਂਦੇ ਸਨ।

ਇਹ ਸੱਚ ਹੈ ਕਿ ਸਖ਼ਤ ਮਿਹਨਤ ਕਰਨ ਕਰਕੇ ਸਭ ਕੁਝ ਠੀਕ ਨਹੀਂ ਹੋਇਆ। ਮੇਰਾ ਕੱਦ ਅਜੇ ਵੀ ਛੋਟਾ ਸੀ ਤੇ ਮੇਰੇ ਲਈ ਹਰ ਰੋਜ਼ ਦੇ ਛੋਟੇ-ਮੋਟੇ ਕੰਮ ਕਰਨੇ ਵੀ ਔਖੇ ਸਨ, ਜਿਵੇਂ ਕਿ ਦੁਕਾਨਾਂ ਵਿਚ ਉੱਚੀਆਂ ਥਾਵਾਂ ’ਤੇ ਪਈਆਂ ਚੀਜ਼ਾਂ ਤਕ ਮੇਰਾ ਹੱਥ ਨਹੀਂ ਸੀ ਜਾਂਦਾ। ਲੱਗਦਾ ਹੈ ਕਿ ਸਾਰਾ ਕੁਝ ਮੇਰੇ ਤੋਂ ਲਗਭਗ ਦੁਗਣੇ ਕੱਦ ਵਾਲੇ ਲੋਕਾਂ ਲਈ ਬਣਾਇਆ ਗਿਆ ਹੈ। ਮੈਨੂੰ ਆਪਣੇ ਆਪ ’ਤੇ ਤਰਸ ਆਉਂਦਾ ਹੁੰਦਾ ਸੀ, ਪਰ ਜਦੋਂ ਮੈਂ 14 ਸਾਲਾਂ ਦੀ ਹੋਈ, ਤਾਂ ਮੈਂ ਆਪਣੇ ’ਤੇ ਤਰਸ ਖਾਣਾ ਛੱਡ ਦਿੱਤਾ।

ਇਕ ਦਿਨ ਯਹੋਵਾਹ ਦੀਆਂ ਦੋ ਗਵਾਹਾਂ ਨੇ ਮੇਰੇ ਕੋਲ ਕੁਝ ਫਲ ਖ਼ਰੀਦੇ ਤੇ ਮੈਨੂੰ ਬਾਈਬਲ ਸਟੱਡੀ ਦੀ ਪੇਸ਼ਕਸ਼ ਕੀਤੀ। ਜਲਦੀ ਹੀ ਮੈਨੂੰ ਅਹਿਸਾਸ ਹੋ ਗਿਆ ਕਿ ਮੇਰੇ ਕੱਦ ਤੋਂ ਕਿਤੇ ਜ਼ਿਆਦਾ ਯਹੋਵਾਹ ਅਤੇ ਉਸ ਦੇ ਮਕਸਦਾਂ ਬਾਰੇ ਜਾਣਨਾ ਜ਼ਰੂਰੀ ਹੈ। ਇਸ ਨਾਲ ਮੇਰੀ ਬਹੁਤ ਮਦਦ ਹੋਈ। ਜ਼ਬੂਰਾਂ ਦੀ ਪੋਥੀ 73:28 ਮੇਰਾ ਮਨਪਸੰਦ ਹਵਾਲਾ ਹੈ। ਇਸ ਆਇਤ ਦੇ ਪਹਿਲੇ ਹਿੱਸੇ ਵਿਚ ਲਿਖਿਆ ਹੈ: “ਪਰਮੇਸ਼ੁਰ ਦੇ ਨੇੜੇ ਰਹਿਣਾ ਮੇਰੇ ਲਈ ਚੰਗਾ ਹੈ।”

ਅਚਾਨਕ ਮੇਰਾ ਪਰਿਵਾਰ ਕੋਟ ਡਿਵੁਆਰ ਤੋਂ ਬੁਰਕੀਨਾ ਫਾਸੋ ਰਹਿਣ ਚਲਾ ਗਿਆ ਤੇ ਮੇਰੀ ਜ਼ਿੰਦਗੀ ਬਿਲਕੁਲ ਹੀ ਬਦਲ ਗਈ। ਪੁਰਾਣੇ ਇਲਾਕੇ ਵਿਚ ਲੋਕ ਮੈਨੂੰ ਫਲਾਂ ਦੀ ਰੇੜ੍ਹੀ ਕੋਲ ਦੇਖਣ ਦੇ ਆਦੀ ਹੋ ਗਏ ਸਨ। ਪਰ ਹੁਣ ਨਵੇਂ ਇਲਾਕੇ ਵਿਚ ਮੈਂ ਉਨ੍ਹਾਂ ਲਈ ਅਜਨਬੀ ਸੀ ਅਤੇ ਬਹੁਤ ਸਾਰੇ ਲੋਕਾਂ ਨੂੰ ਮੈਂ ਦੇਖਣ ਵਿਚ ਅਜੀਬ ਲੱਗਦੀ ਸੀ। ਲੋਕ ਮੈਨੂੰ ਘੂਰਦੇ ਸਨ। ਇਸ ਕਰਕੇ ਮੈਂ ਬਹੁਤ ਹਫ਼ਤੇ ਘਰ ਹੀ ਰਹੀ। ਫਿਰ ਮੈਨੂੰ ਯਾਦ ਆਇਆ ਕਿ ਮੇਰੇ ਲਈ ਯਹੋਵਾਹ ਦੇ ਨੇੜੇ ਜਾਣਾ ਕਿੰਨਾ ਚੰਗਾ ਹੈ। ਮੈਂ ਯਹੋਵਾਹ ਦੇ ਗਵਾਹਾਂ ਦੇ ਬ੍ਰਾਂਚ ਆਫ਼ਿਸ ਨੂੰ ਚਿੱਠੀ ਲਿਖੀ ਤੇ ਉਨ੍ਹਾਂ ਨੇ ਮੇਰੇ ਕੋਲ ਸਹੀ ਇਨਸਾਨ ਭੇਜਿਆ। ਨਾਨੀ ਨਾਂ ਦੀ ਮਿਸ਼ਨਰੀ ਭੈਣ ਮੈਨੂੰ ਸਕੂਟਰ ’ਤੇ ਮਿਲਣ ਆਈ।

ਸਾਡੇ ਇਲਾਕੇ ਦੀਆਂ ਸੜਕਾਂ ਰੇਤਲੀ ਮਿੱਟੀ ਦੀਆਂ ਹੋਣ ਕਰਕੇ ਤਿਲਕਣੀਆਂ ਸਨ ਤੇ ਮੀਂਹ ਪੈਣ ’ਤੇ ਚਿੱਕੜ ਨਾਲ ਭਰ ਜਾਂਦੀਆਂ ਸਨ। ਜਦੋਂ ਨਾਨੀ ਮੈਨੂੰ ਸਟੱਡੀ ਕਰਾਉਣ ਆਉਂਦੀ ਸੀ, ਤਾਂ ਉਹ ਕਈ ਵਾਰ ਸਕੂਟਰ ਤੋਂ ਡਿੱਗੀ, ਪਰ ਉਸ ਨੇ ਕਦੀ ਵੀ ਹਿੰਮਤ ਨਹੀਂ ਹਾਰੀ। ਇਕ ਦਿਨ ਉਸ ਨੇ ਮੈਨੂੰ ਆਪਣੇ ਨਾਲ ਮੀਟਿੰਗ ’ਤੇ ਜਾਣ ਬਾਰੇ ਪੁੱਛਿਆ। ਮੈਨੂੰ ਅਹਿਸਾਸ ਹੋਇਆ ਕਿ ਘਰ ਤੋਂ ਬਾਹਰ ਨਿਕਲਣ ਦਾ ਮਤਲਬ ਸੀ ਕਿ ਮੈਨੂੰ ਲੋਕਾਂ ਦੀਆਂ ਨਜ਼ਰਾਂ ਦਾ ਸਾਮ੍ਹਣਾ ਕਰਨਾ ਪੈਣਾ। ਨਾਲੇ ਉਸ ਨੂੰ ਤਾਂ ਪਹਿਲਾਂ ਹੀ ਸਕੂਟਰ ਚਲਾਉਣਾ ਔਖਾ ਹੁੰਦਾ ਸੀ ਤੇ ਮੇਰੇ ਸਕੂਟਰ ਪਿੱਛੇ ਬੈਠਣ ਨਾਲ ਸਕੂਟਰ ’ਤੇ ਹੋਰ ਭਾਰ ਪੈ ਜਾਣਾ ਸੀ। ਪਰ ਫਿਰ ਵੀ ਮੈਂ ਮੰਨ ਗਈ ਕਿਉਂਕਿ ਮੈਂ ਆਪਣੇ ਮਨਪਸੰਦ ਹਵਾਲੇ ਦੇ ਦੂਜੇ ਹਿੱਸੇ ਨੂੰ ਯਾਦ ਕੀਤਾ: “ਮੈਂ ਪ੍ਰਭੁ ਯਹੋਵਾਹ ਨੂੰ ਆਪਣੀ ਪਨਾਹ ਬਣਾਇਆ ਹੈ।”

ਕਈ ਵਾਰ ਮੈਂ ਤੇ ਨਾਨੀ ਚਿੱਕੜ ਵਿਚ ਡਿੱਗੀਆਂ, ਪਰ ਅਸੀਂ ਮੀਟਿੰਗ ’ਤੇ ਜਾਣਾ ਚਾਹੁੰਦੀਆਂ ਸੀ, ਇਸ ਲਈ ਅਸੀਂ ਕੋਈ ਪਰਵਾਹ ਨਹੀਂ ਕੀਤੀ। ਕਿੰਗਡਮ ਹਾਲ ਤੇ ਬਾਹਰ ਦੇ ਲੋਕਾਂ ਵਿਚ ਜ਼ਮੀਨ-ਆਸਮਾਨ ਦਾ ਫ਼ਰਕ ਸੀ। ਕਿੰਗਡਮ ਹਾਲ ਵਿਚ ਸਾਰਿਆਂ ਦੇ ਚਿਹਰਿਆਂ ’ਤੇ ਮੁਸਕਰਾਹਟ ਹੁੰਦੀ ਸੀ, ਪਰ ਬਾਹਰ ਲੋਕੀਂ ਮੈਨੂੰ ਘੂਰਦੇ ਸਨ। ਨੌਂ ਮਹੀਨਿਆਂ ਬਾਅਦ ਮੈਂ ਬਪਤਿਸਮਾ ਲੈ ਲਿਆ।

ਮੇਰੇ ਮਨਪਸੰਦ ਹਵਾਲੇ ਦਾ ਤੀਜਾ ਹਿੱਸਾ ਹੈ: “ਤਾਂ ਜੋ ਮੈਂ ਤੇਰੇ ਸਾਰੇ ਕਾਰਜਾਂ ਦਾ ਵਰਨਣ ਕਰਾਂ।” ਮੈਂ ਜਾਣਦੀ ਸੀ ਕਿ ਪ੍ਰਚਾਰ ਕਰਨਾ ਮੇਰੇ ਲਈ ਸਭ ਤੋਂ ਵੱਡੀ ਚੁਣੌਤੀ ਹੋਵੇਗੀ। ਮੈਨੂੰ ਅਜੇ ਵੀ ਯਾਦ ਹੈ ਜਦੋਂ ਮੈਂ ਪਹਿਲੀ ਵਾਰ ਘਰ-ਘਰ ਪ੍ਰਚਾਰ ਕਰਨ ਗਈ, ਤਾਂ ਨਿਆਣੇ-ਸਿਆਣੇ ਸਾਰੇ ਮੇਰੇ ਵੱਲ ਘੂਰ ਰਹੇ ਸਨ, ਮੇਰਾ ਪਿੱਛਾ ਕਰ ਰਹੇ ਸਨ ਤੇ ਜਿੱਦਾਂ ਮੈਂ ਤੁਰਦੀ ਸੀ, ਮੇਰੀਆਂ ਸਾਂਗਾਂ ਲਾ ਰਹੇ ਸਨ। ਇਹ ਦੇਖ ਕੇ ਮੇਰੇ ਦਿਲ ’ਤੇ ਗਹਿਰੀ ਸੱਟ ਵੱਜੀ, ਪਰ ਜਦੋਂ ਮੈਂ ਸੋਚਿਆ ਕਿ ਜਿੰਨੀ ਮੈਨੂੰ ਨਵੀਂ ਦੁਨੀਆਂ ਦੀ ਲੋੜ ਹੈ, ਉੱਨੀ ਹੀ ਇਨ੍ਹਾਂ ਨੂੰ ਵੀ, ਤਾਂ ਮੈਂ ਪ੍ਰਚਾਰ ਕਰਦੀ ਰਹਿ ਸਕੀ।

ਮੈਂ ਹੱਥ ਨਾਲ ਚਲਾਉਣ ਵਾਲਾ ਤਿੰਨ-ਪਹੀਏ ਵਾਲਾ ਸਾਈਕਲ ਲੈ ਲਿਆ ਜਿਸ ਕਰਕੇ ਮੇਰੇ ਲਈ ਆਉਣਾ-ਜਾਣਾ ਸੌਖਾ ਹੋ ਗਿਆ। ਪ੍ਰਚਾਰ ਵਿਚ ਜਿਹੜਾ ਵੀ ਭੈਣ-ਭਰਾ ਮੇਰੇ ਨਾਲ ਕੰਮ ਕਰਦਾ ਸੀ, ਉਹ ਚੜ੍ਹਾਈ ’ਤੇ ਸਾਈਕਲ ਨੂੰ ਧੱਕਾ ਲਾਉਂਦਾ ਸੀ ਤੇ ਫਿਰ ਉਹ ਛਲਾਂਗ ਮਾਰ ਕੇ ਸਾਈਕਲ ’ਤੇ ਬਹਿ ਜਾਂਦਾ ਸੀ ਜਦੋਂ ਉਤਰਾਈ ਤੋਂ ਸਾਈਕਲ ਤੇਜ਼ੀ ਨਾਲ ਥੱਲੇ ਆਉਂਦਾ ਸੀ। ਭਾਵੇਂ ਕਿ ਪਹਿਲਾਂ-ਪਹਿਲ ਪ੍ਰਚਾਰ ਕਰਨਾ ਔਖਾ ਸੀ, ਪਰ ਜਲਦੀ ਹੀ ਮੈਨੂੰ ਪ੍ਰਚਾਰ ਕਰ ਕੇ ਖ਼ੁਸ਼ੀ ਮਿਲਣ ਲੱਗੀ। ਇਸ ਲਈ ਮੈਂ 1998 ਵਿਚ ਰੈਗੂਲਰ ਪਾਇਨੀਅਰਿੰਗ ਕਰਨੀ ਸ਼ੁਰੂ ਕਰ ਦਿੱਤੀ।

ਮੈਂ ਬਹੁਤ ਸਾਰੀਆਂ ਬਾਈਬਲ ਸਟੱਡੀਆਂ ਕਰਵਾਈਆਂ ਅਤੇ ਉਨ੍ਹਾਂ ਵਿੱਚੋਂ ਚਾਰਾਂ ਨੇ ਬਪਤਿਸਮਾ ਲੈ ਲਿਆ। ਨਾਲੇ ਮੇਰੀ ਆਪਣੀ ਭੈਣ ਨੇ ਵੀ ਬਪਤਿਸਮਾ ਲੈ ਲਿਆ! ਜਦੋਂ ਮੈਂ ਸੁਣਦੀ ਸੀ ਕਿ ਦੂਜੇ ਸੱਚਾਈ ਵਿਚ ਤਰੱਕੀ ਕਰ ਰਹੇ ਹਨ, ਤਾਂ ਇਸ ਕਰਕੇ ਮੈਨੂੰ ਵੇਲੇ ਸਿਰ ਹੌਸਲਾ ਮਿਲਦਾ ਸੀ। ਇਕ ਦਿਨ ਜਦੋਂ ਮੈਨੂੰ ਮਲੇਰੀਆ ਹੋਇਆ ਸੀ, ਉਦੋਂ ਮੈਨੂੰ ਕੋਟ ਡਿਵੁਆਰ ਤੋਂ ਇਕ ਚਿੱਠੀ ਮਿਲੀ। ਮੈਂ ਬੁਰਕੀਨਾ ਫਾਸੋ ਵਿਚ ਇਕ ਯੂਨੀਵਰਸਿਟੀ ਦੇ ਵਿਦਿਆਰਥੀ ਨਾਲ ਦਰਵਾਜ਼ੇ ’ਤੇ ਸਟੱਡੀ ਸ਼ੁਰੂ ਕੀਤੀ ਸੀ ਤੇ ਫਿਰ ਇਹ ਸਟੱਡੀ ਇਕ ਭਰਾ ਨੂੰ ਦੇ ਦਿੱਤੀ। ਬਾਅਦ ਵਿਚ ਉਹ ਵਿਦਿਆਰਥੀ ਕੋਟ ਡਿਵੁਆਰ ਚਲਾ ਗਿਆ। ਉਦੋਂ ਮੈਂ ਖ਼ੁਸ਼ੀ ਨਾਲ ਫੁੱਲੀ ਨਹੀਂ ਸਮਾਈ, ਜਦੋਂ ਮੈਂ ਸੁਣਿਆ ਕਿ ਉਹ ਪਬਲੀਸ਼ਰ ਬਣ ਗਿਆ!

ਮੈਂ ਆਪਣਾ ਗੁਜ਼ਾਰਾ ਕਿਵੇਂ ਤੋਰਦੀ ਹਾਂ? ਇਕ ਸੰਸਥਾ ਜੋ ਅਪਾਹਜ ਲੋਕਾਂ ਦੀ ਮਦਦ ਕਰਦੀ ਹੈ, ਉਸ ਸੰਸਥਾ ਨੇ ਮੈਨੂੰ ਸਿਲਾਈ ਸਿਖਾਉਣ ਦੀ ਪੇਸ਼ਕਸ਼ ਕੀਤੀ। ਇਕ ਕੰਮ ਸਿਖਾਉਣ ਵਾਲੀ ਟੀਚਰ ਨੇ ਮੇਰੀਆਂ ਕੰਮ ਦੀਆਂ ਚੰਗੀਆਂ ਆਦਤਾਂ ਦੇਖੀਆਂ ਤੇ ਕਿਹਾ: “ਅਸੀਂ ਤੁਹਾਨੂੰ ਸਾਬਣ ਬਣਾਉਣਾ ਸਿਖਾਉਣਾ ਚਾਹੁੰਦੇ ਹਾਂ।” ਉਨ੍ਹਾਂ ਨੇ ਇੱਦਾਂ ਹੀ ਕੀਤਾ। ਮੈਂ ਕੱਪੜੇ ਧੋਣ ਤੇ ਨਹਾਉਣ ਵਾਲਾ ਸਾਬਣ ਬਣਾਉਂਦੀ ਹਾਂ। ਲੋਕਾਂ ਨੂੰ ਮੇਰਾ ਸਾਬਣ ਪਸੰਦ ਆਉਂਦਾ ਹੈ ਤੇ ਉਹ ਦੂਜਿਆਂ ਨੂੰ ਵੀ ਖ਼ਰੀਦਣ ਲਈ ਕਹਿੰਦੇ ਹਨ। ਮੈਂ ਲੋਕਾਂ ਦੇ ਘਰਾਂ ਵਿਚ ਖ਼ੁਦ ਤਿੰਨ-ਪਹੀਏ ਵਾਲੇ ਸਕੂਟਰ ’ਤੇ ਸਾਬਣ ਦੇਣ ਜਾਂਦੀ ਹਾਂ।

ਅਫ਼ਸੋਸ ਦੀ ਗੱਲ ਹੈ ਕਿ 2004 ਵਿਚ ਪਿੱਠ ਦਾ ਦਰਦ ਵਧ ਜਾਣ ਕਰਕੇ ਮੈਨੂੰ ਪਾਇਨੀਅਰਿੰਗ ਛੱਡਣੀ ਪਈ। ਪਰ ਮੈਂ ਅਜੇ ਵੀ ਬਾਕਾਇਦਾ ਪ੍ਰਚਾਰ ਕਰਨ ਜਾਂਦੀ ਹਾਂ।

ਲੋਕ ਕਹਿੰਦੇ ਹਨ ਕਿ ਮੈਂ ਆਪਣੀ ਮੁਸਕਰਾਹਟ ਕਰਕੇ ਜਾਣੀ ਜਾਂਦੀ ਹਾਂ। ਮੇਰੇ ਕੋਲ ਖ਼ੁਸ਼ ਰਹਿਣ ਦਾ ਹਰ ਇਕ ਕਾਰਨ ਹੈ ਕਿਉਂਕਿ ਮੇਰੇ ਲਈ ਪਰਮੇਸ਼ੁਰ ਦੇ ਨੇੜੇ ਰਹਿਣਾ ਚੰਗਾ ਹੈ।​—ਸੇਰਾਹ ਮਾਈਗਾ ਦੀ ਜ਼ਬਾਨੀ।









^ (ਜ਼ਬੂ. 73:28) But as for me, drawing near to God is good for me. I have made the Sovereign Lord Jehovah my refuge, To declare all your works.

“ਭੋਲਾ ਹਰੇਕ ਗੱਲ ਨੂੰ ਸੱਤ ਮੰਨਦਾ ਹੈ”


“ਉਹ ਆਦਮੀ ਮੂਰਖ ਹੈ ਜੋ ਅਖ਼ਬਾਰ ਵਿਚ ਪੜ੍ਹੀ ਹਰ ਗੱਲ ’ਤੇ ਵਿਸ਼ਵਾਸ ਕਰਦਾ ਹੈ।”​—ਅਗੂਸੋਤ ਫੋਨ ਸ਼ਿਲਓਟਤਾ, ਜਰਮਨ ਦਾ ਇਤਿਹਾਸਕਾਰ ਤੇ ਲੇਖਕ (1735-1809).








200 ਤੋਂ ਜ਼ਿਆਦਾ ਸਾਲ ਪਹਿਲਾਂ ਲੋਕ ਅਖ਼ਬਾਰ ਵਿਚ ਲਿਖੀ ਹਰ ਗੱਲ ’ਤੇ ਵਿਸ਼ਵਾਸ ਨਹੀਂ ਕਰ ਸਕਦੇ ਸਨ। ਅੱਜ ਵੀ ਅਸੀਂ ਇੰਟਰਨੈੱਟ ’ਤੇ ਪੜ੍ਹੀ ਜਾਂ ਦੇਖੀ ਹਰ ਜਾਣਕਾਰੀ ’ਤੇ ਵਿਸ਼ਵਾਸ ਨਹੀਂ ਕਰ ਸਕਦੇ। ਅੱਜ ਕਾਫ਼ੀ ਮਾਤਰਾ ਵਿਚ ਆਨ-ਲਾਈਨ ਜਾਣਕਾਰੀ ਹੈ ਅਤੇ ਤਕਨਾਲੋਜੀ ਕਰਕੇ ਸਾਡੇ ਲਈ ਜਾਣਕਾਰੀ ਲੱਭਣੀ ਸੌਖੀ ਹੋ ਗਈ ਹੈ। ਬਹੁਤ ਸਾਰੀ ਜਾਣਕਾਰੀ ਸੱਚੀ, ਫ਼ਾਇਦੇਮੰਦ ਤੇ ਨੁਕਸਾਨ ਰਹਿਤ ਹੈ, ਪਰ ਕਾਫ਼ੀ ਜਾਣਕਾਰੀ ਝੂਠੀ, ਬੇਕਾਰ ਤੇ ਖ਼ਤਰਨਾਕ ਹੈ। ਇਸ ਕਰਕੇ ਸਾਨੂੰ ਸਮਝਦਾਰੀ ਨਾਲ ਚੋਣ ਕਰਨੀ ਚਾਹੀਦੀ ਹੈ ਕਿ ਅਸੀਂ ਕੀ ਪੜ੍ਹਦੇ ਹਾਂ। ਜਦੋਂ ਕੁਝ ਲੋਕ ਇੰਟਰਨੈੱਟ ’ਤੇ ਕੁਝ ਪੜ੍ਹਨਾ ਸ਼ੁਰੂ ਕਰਦੇ ਹਨ, ਤਾਂ ਉਹ ਸ਼ਾਇਦ ਸੋਚਣ ਕਿ ਇਹ ਖ਼ਬਰ ਸੱਚੀ ਹੋਣੀ ਕਿਉਂਕਿ ਇਹ ਆਨ-ਲਾਈਨ ਹੈ ਜਾਂ ਇਹ ਉਨ੍ਹਾਂ ਦੇ ਦੋਸਤਾਂ ਨੇ ਉਨ੍ਹਾਂ ਨੂੰ ਈ-ਮੇਲ ਰਾਹੀਂ ਭੇਜੀ ਹੈ। ਉਹ ਅਜੀਬ ਜਾਂ ਸਨਸਨੀਖੇਜ਼ ਖ਼ਬਰ ਨੂੰ ਵੀ ਸ਼ਾਇਦ ਸੱਚ ਮੰਨਣ। ਇਸੇ ਕਰਕੇ ਬਾਈਬਲ ਸਾਨੂੰ ਚੇਤਾਵਨੀ ਦਿੰਦੀ ਹੈ: “ਭੋਲਾ ਹਰੇਕ ਗੱਲ ਨੂੰ ਸੱਤ ਮੰਨਦਾ ਹੈ, ਪਰ ਸਿਆਣਾ ਵੇਖ ਭਾਲ ਕੇ ਚੱਲਦਾ ਹੈ।”​—ਕਹਾ. 14:15.

ਅਸੀਂ ‘ਸਿਆਣੇ’ ਕਿਵੇਂ ਬਣ ਸਕਦੇ ਹਾਂ ਤੇ ਕੰਪਿਊਟਰ ’ਤੇ ਛਲ ਜਾਂ ਧੋਖਾ ਦੇਣ ਵਾਲੀ ਅਤੇ ਹੋਰ ਝੂਠੀ ਜਾਣਕਾਰੀ ਨੂੰ ਕਿਵੇਂ ਪਛਾਣ ਸਕਦੇ ਹਾਂ? ਪਹਿਲਾਂ, ਆਪਣੇ ਆਪ ਨੂੰ ਪੁੱਛੋ: ‘ਕੀ ਇਹ ਜਾਣਕਾਰੀ ਕਿਸੇ ਓਫ਼ਿਸ਼ਲ ਤੇ ਭਰੋਸੇਯੋਗ ਵੈੱਬਸਾਈਟ ਤੋਂ ਹੈ? ਜਾਂ ਕੀ ਇਹ ਉਸ ਵੈੱਬਸਾਈਟ ਤੋਂ ਹੈ ਜਿੱਥੇ ਕੋਈ ਵੀ ਆਪਣੇ ਵਿਚਾਰ ਲਿਖ ਸਕਦਾ ਹੈ ਜਾਂ ਇੱਥੋਂ ਤਕ ਕਿ ਕਿਸੇ ਨੂੰ ਵੀ ਉਸ ਵੈੱਬਸਾਈਟ ਬਾਰੇ ਪਤਾ ਨਹੀਂ? ਕੀ ਕਿਸੇ ਭਰੋਸੇਯੋਗ ਵੈੱਬਸਾਈਟ ਨੇ ਪਹਿਲਾਂ ਹੀ ਦੱਸ ਦਿੱਤਾ ਹੈ ਕਿ ਇਹ ਜਾਣਕਾਰੀ ਝੂਠੀ ਹੈ?’* ਫਿਰ “ਆਪਣੀ ਸੋਚਣ-ਸਮਝਣ ਦੀ ਕਾਬਲੀਅਤ ਨੂੰ” ਵਰਤੋ। (ਇਬ. 5:14) ਜੇ ਖ਼ਬਰ ਝੂਠੀ ਲੱਗਦੀ ਹੈ, ਤਾਂ ਸ਼ਾਇਦ ਇੱਦਾਂ ਹੀ ਹੋਵੇ। ਇਸ ਤੋਂ ਇਲਾਵਾ, ਜਦੋਂ ਕਿਸੇ ਜਾਣਕਾਰੀ ਕਰਕੇ ਕਿਸੇ ਦੀ ਬਦਨਾਮੀ ਹੁੰਦੀ ਹੈ, ਤਾਂ ਸੋਚੋ ਕਿ ਇਸ ਤਰ੍ਹਾਂ ਦੀ ਖ਼ਬਰ ਫੈਲਾਉਣ ਨਾਲ ਕਿਨ੍ਹਾਂ ਨੂੰ ਫ਼ਾਇਦਾ ਹੋ ਸਕਦਾ ਹੈ ਅਤੇ ਉਹ ਇਹ ਖ਼ਬਰ ਕਿਉਂ ਫੈਲਾਉਣੀ ਚਾਹੁੰਦੇ ਹਨ?






ਕੀ ਤੁਸੀਂ ਹਮੇਸ਼ਾ ਈ-ਮੇਲਾਂ ਨੂੰ ਅੱਗੇ ਭੇਜਦੇ ਹੋ?


ਕੁਝ ਸ਼ਾਇਦ ਆਪਣੇ ਸਾਰੇ ਦੋਸਤਾਂ-ਮਿੱਤਰਾਂ ਨੂੰ ਕੋਈ ਖ਼ਬਰ ਭੇਜਣ। ਪਰ ਉਹ ਸ਼ਾਇਦ ਚੈੱਕ ਨਾ ਕਰਨ ਕਿ ਇਹ ਸੱਚ ਹੈ ਕਿ ਨਹੀਂ ਅਤੇ ਨਾ ਹੀ ਇਸ ਦੇ ਅੰਜਾਮਾਂ ਬਾਰੇ ਸੋਚਣ। ਸ਼ਾਇਦ ਉਹ ਲੋਕਾਂ ਦਾ ਧਿਆਨ ਆਪਣੇ ਵੱਲ ਖਿੱਚਣਾ ਚਾਹੁੰਦੇ ਹੋਣ ਤੇ ਉਹ ਚਾਹੁੰਦੇ ਹੋਣ ਕਿ ਉਹੀ ਸਭ ਤੋਂ ਪਹਿਲਾਂ ਕੋਈ ਖ਼ਬਰ ਫੈਲਾਉਣ। (2 ਸਮੂ. 13:28-33) ਪਰ ਸਿਆਣਾ ਇਨਸਾਨ ਸੋਚਦਾ ਹੈ ਕਿ ਕੋਈ ਖ਼ਬਰ ਫੈਲਾਉਣ ਦੇ ਕਿਹੜੇ ਖ਼ਤਰੇ ਹੋ ਸਕਦੇ ਹਨ। ਮਿਸਾਲ ਲਈ, ਕਿਸੇ ਖ਼ਬਰ ਨਾਲ ਕਿਸੇ ਇਨਸਾਨ ਜਾਂ ਕਿਸੇ ਸੰਸਥਾ ਦੀ ਬਦਨਾਮੀ ਹੋ ਸਕਦੀ ਹੈ।

ਜਿਹੜਾ ਇਨਸਾਨ ਕੋਈ ਖ਼ਬਰ ਫੈਲਾਉਂਦਾ ਹੈ, ਸ਼ਾਇਦ ਉਹ ਚੈੱਕ ਨਾ ਕਰੇ ਕਿ ਇਹ ਖ਼ਬਰ ਸੱਚੀ ਵੀ ਹੈ ਕਿ ਨਹੀਂ ਕਿਉਂਕਿ ਇੱਦਾਂ ਕਰਨ ਲਈ ਨਾ ਤਾਂ ਉਹ ਸਮਾਂ ਲਾਉਣਾ ਚਾਹੁੰਦਾ ਤੇ ਨਾ ਉਹ ਕੋਸ਼ਿਸ਼ ਕਰਨੀ ਚਾਹੁੰਦਾ ਹੈ। ਉਹ ਸੋਚਦਾ ਹੈ ਕਿ ਖ਼ਬਰ ਪੜ੍ਹਨ ਵਾਲਾ ਖ਼ੁਦ ਇਹ ਕੰਮ ਕਰ ਸਕਦਾ ਹੈ। ਪਰ ਉਸ ਦਾ ਸਮਾਂ ਵੀ ਅਨਮੋਲ ਹੈ। (ਅਫ਼. 5:15, 16) ਸੋ ਇਹ ਸੋਚੋ: “ਜੇ ਮੈਨੂੰ ਇਸ ਉੱਤੇ ਯਕੀਨ ਨਹੀਂ, ਤਾਂ ਮੈਂ ਇਸ ਨੂੰ ਭੇਜਣਾ ਹੀ ਨਹੀਂ।”

ਆਪਣੇ ਆਪ ਤੋਂ ਪੁੱਛੋ: ‘ਕੀ ਮੈਂ ਹਮੇਸ਼ਾ ਈ-ਮੇਲਾਂ ਅੱਗੇ ਭੇਜਦਾ ਹਾਂ? ਕੀ ਮੈਨੂੰ ਕਦੇ ਆਪਣੇ ਦੋਸਤਾਂ-ਮਿੱਤਰਾਂ ਤੋਂ ਕੋਈ ਗ਼ਲਤ ਜਾਣਕਾਰੀ ਜਾਂ ਇੱਥੋਂ ਤਕ ਕਿ ਝੂਠੀ ਜਾਣਕਾਰੀ ਭੇਜਣ ਲਈ ਮਾਫ਼ੀ ਮੰਗਣੀ ਪਈ ਹੈ? ਕੀ ਕਦੇ ਕਿਸੇ ਨੇ ਮੈਨੂੰ ਈ-ਮੇਲਾਂ ਨਾ ਭੇਜਣ ਲਈ ਕਿਹਾ ਹੈ?’ ਯਾਦ ਰੱਖੋ ਕਿ ਜੇ ਤੁਹਾਡੇ ਦੋਸਤ ਈ-ਮੇਲ ਵਰਤਦੇ ਹਨ, ਤਾਂ ਉਹ ਵੀ ਇੰਟਰਨੈੱਟ ਵਰਤ ਸਕਦੇ ਹਨ ਤੇ ਉਨ੍ਹਾਂ ਨੂੰ ਆਪਣੇ ਮਨ-ਪਸੰਦ ਦੀਆਂ ਗੱਲਾਂ ਪੜ੍ਹਨ ਲਈ ਤੁਹਾਡੀ ਮਦਦ ਦੀ ਲੋੜ ਨਹੀਂ ਹੈ। ਉਹ ਨਹੀਂ ਚਾਹੁੰਦੇ ਕਿ ਉਨ੍ਹਾਂ ਨੂੰ ਕਾਫ਼ੀ ਗਿਣਤੀ ਵਿਚ ਈ-ਮੇਲਾਂ ਭੇਜੀਆਂ ਜਾਣ ਜਿਨ੍ਹਾਂ ਵਿਚ ਹਾਸੇ ਵਾਲੀਆਂ ਕਹਾਣੀਆਂ, ਵੀਡੀਓ ਜਾਂ ਤਸਵੀਰਾਂ ਹੋਣ। ਬਾਈਬਲ-ਆਧਾਰਿਤ ਭਾਸ਼ਣਾਂ ਦੀਆਂ ਰਿਕਾਰਡਿੰਗਾਂ ਜਾਂ ਲੰਬੇ-ਲੰਬੇ ਨੋਟਸ ਭੇਜਣੇ ਵੀ ਸਮਝਦਾਰੀ ਦੀ ਗੱਲ ਨਹੀਂ ਹੈ।* ਨਾਲੇ ਯਾਦ ਰੱਖੋ ਕਿ ਜਦੋਂ ਇਕ ਵਿਅਕਤੀ ਖ਼ੁਦ ਰਿਸਰਚ ਕਰਦਾ ਹੈ, ਬਾਈਬਲ ਦੇ ਹਵਾਲੇ ਦੇਖਦਾ ਹੈ ਜਾਂ ਖ਼ੁਦ ਮੀਟਿੰਗਾਂ ਦੀ ਤਿਆਰੀ ਕਰਦਾ ਹੈ, ਤਾਂ ਉਸ ਨੂੰ ਤੁਹਾਡੇ ਵੱਲੋਂ ਭੇਜੀ ਜਾਣਕਾਰੀ ਨਾਲੋਂ ਜ਼ਿਆਦਾ ਫ਼ਾਇਦਾ ਹੁੰਦਾ ਹੈ।



[image: ਇਕ ਆਦਮੀ ਕੰਪਿਊਟਰ ਦੇ ਸਾਮ੍ਹਣੇ ਬੈਠਾ ਹੋਇਆ ਅਤੇ ਸੋਚਦਾ ਹੈ ਕਿ ਜੇ ਉਹ ਸਨਸਨੀਖੇਜ਼ ਈ-ਮੇਲ ਆਪਣੇ ਦੋਸਤਾਂ ਨੂੰ ਅੱਗੇ ਭੇਜਦਾ ਹੈ, ਤਾਂ ਉਸ ਦੇ ਦੋਸਤ ਸ਼ਾਇਦ ਕਿੱਦਾਂ ਸੋਚਣਗੇ]
ਕੀ ਮੈਨੂੰ . . .ਇਹ ਸਨਸਨੀਖੇਜ਼ ਈ-ਮੇਲ ਕਿਸੇ ਨੂੰ ਅੱਗੇ ਭੇਜਣੀ ਚਾਹੀਦੀ ਹੈ?





ਤੁਹਾਨੂੰ ਉਦੋਂ ਕੀ ਕਰਨਾ ਚਾਹੀਦਾ ਹੈ ਜਦੋਂ ਤੁਸੀਂ ਇੰਟਰਨੈੱਟ ’ਤੇ ਯਹੋਵਾਹ ਦੇ ਸੰਗਠਨ ਬਾਰੇ ਝੂਠੀਆਂ ਖ਼ਬਰਾਂ ਪੜ੍ਹਦੇ ਹੋ? ਉਨ੍ਹਾਂ ਨੂੰ ਨਾ ਪੜ੍ਹੋ! ਉਨ੍ਹਾਂ ’ਤੇ ਵਿਸ਼ਵਾਸ ਨਾ ਕਰੋ। ਇਹ ਸਮਝਦਾਰੀ ਦੀ ਗੱਲ ਨਹੀਂ ਹੋਵੇਗੀ ਕਿ ਤੁਸੀਂ ਉਹ ਜਾਣਕਾਰੀ ਦੂਜਿਆਂ ਨਾਲ ਸਾਂਝੀ ਕਰੋ ਤੇ ਉਨ੍ਹਾਂ ਤੋਂ ਇਸ ਬਾਰੇ ਰਾਇ ਮੰਗੋ ਕਿਉਂਕਿ ਇਸ ਤਰ੍ਹਾਂ ਕਰਨ ਨਾਲ ਇਹ ਨੁਕਸਾਨਦੇਹ ਜਾਣਕਾਰੀ ਹੋਰ ਜ਼ਿਆਦਾ ਫੈਲੇਗੀ। ਜੇ ਇੰਟਰਨੈੱਟ ’ਤੇ ਪਾਈ ਜਾਣਕਾਰੀ ਕਰਕੇ ਤੁਸੀਂ ਪਰੇਸ਼ਾਨ ਹੋ, ਤਾਂ ਯਹੋਵਾਹ ਤੋਂ ਬੁੱਧ ਮੰਗੋ ਤੇ ਕਿਸੇ ਸਮਝਦਾਰ ਭਰਾ ਨਾਲ ਗੱਲ ਕਰੋ। (ਯਾਕੂ. 1:5, 6; ਯਹੂ. 22, 23) ਸਾਨੂੰ ਹੈਰਾਨ ਨਹੀਂ ਹੋਣਾ ਚਾਹੀਦਾ ਕਿ ਲੋਕ ਸਾਡੇ ਬਾਰੇ ਝੂਠ ਫੈਲਾਉਂਦੇ ਹਨ। ਲੋਕਾਂ ਨੇ ਯਿਸੂ ਬਾਰੇ ਝੂਠ ਬੋਲਿਆ ਸੀ ਤੇ ਉਸ ਨੇ ਆਪਣੇ ਚੇਲਿਆਂ ਨੂੰ ਚੇਤਾਵਨੀ ਦਿੱਤੀ ਸੀ ਕਿ ਉਨ੍ਹਾਂ ਦੇ ਦੁਸ਼ਮਣ ਉਨ੍ਹਾਂ ’ਤੇ ਅਤਿਆਚਾਰ ਕਰਨਗੇ ਅਤੇ “ਬੁਰੀਆਂ ਤੇ ਝੂਠੀਆਂ ਗੱਲਾਂ” ਫੈਲਾਉਣਗੇ। (ਮੱਤੀ 5:11; 11:19; ਯੂਹੰ. 10:19-21) ਸੋ ਜੇ ਤੁਸੀਂ ਆਪਣੀ ਸੋਚਣ-ਸਮਝਣ ਦੀ ਕਾਬਲੀਅਤ ਨੂੰ ਵਰਤੋਗੇ, ਤਾਂ ਤੁਸੀਂ ਪਛਾਣ ਸਕੋਗੇ ਕਿ ਕੋਈ ਤੁਹਾਡੇ ਨਾਲ ਝੂਠ ਬੋਲ ਰਿਹਾ ਹੈ ਅਤੇ ਤੁਹਾਨੂੰ ਧੋਖਾ ਦੇਣ ਦੀ ਕੋਸ਼ਿਸ਼ ਕਰ ਰਿਹਾ ਹੈ।​—ਕਹਾ. 2:10-16.






ਦੂਜਿਆਂ ਲਈ ਆਦਰ ਦਿਖਾਓ


ਜਦੋਂ ਅਸੀਂ ਆਪਣੇ ਕਿਸੇ ਭੈਣ-ਭਰਾ ਬਾਰੇ ਕੋਈ ਖ਼ਬਰ ਜਾਂ ਕੋਈ ਤਜਰਬਾ ਦੱਸਦੇ ਹਾਂ ਜੋ ਅਸੀਂ ਸੁਣਿਆ ਹੈ, ਤਾਂ ਸਾਨੂੰ ਉਦੋਂ ਵੀ ਸਮਝਦਾਰੀ ਵਰਤਣੀ ਚਾਹੀਦੀ ਹੈ। ਕਈ ਵੇਲੇ ਇਹ ਸਹੀ ਨਹੀਂ ਹੁੰਦਾ ਕਿ ਅਸੀਂ ਕੋਈ ਜਾਣਕਾਰੀ ਫੈਲਾਈਏ ਭਾਵੇਂ ਉਹ ਸੱਚੀ ਹੀ ਕਿਉਂ ਨਾ ਹੋਵੇ। (ਮੱਤੀ 7:12) ਮਿਸਾਲ ਲਈ, ਜੇ ਅਸੀਂ ਦੂਜਿਆਂ ਨੂੰ ਬਦਨਾਮ ਕਰਨ ਵਾਲੀ ਜਾਣਕਾਰੀ ਫੈਲਾਈਏ, ਤਾਂ ਇਹ ਨਾ ਪਿਆਰ ਵਾਲੀ ਤੇ ਨਾ ਹੀ ਹੌਸਲਾ ਦੇਣ ਵਾਲੀ ਗੱਲ ਹੋਵੇਗੀ। (2 ਥੱਸ. 3:11; 1 ਤਿਮੋ. 5:13) ਨਾਲੇ ਕੁਝ ਖ਼ਬਰਾਂ ਸ਼ਾਇਦ ਦੂਜਿਆਂ ਨੂੰ ਨਾ ਦੱਸਣ ਵਾਲੀਆਂ ਹੋਣ। ਲੋਕ ਸ਼ਾਇਦ ਇਹ ਜਾਣਕਾਰੀ ਬਾਅਦ ਵਿਚ ਜਾਂ ਕਿਸੇ ਖ਼ਾਸ ਤਰੀਕੇ ਨਾਲ ਦੱਸਣੀ ਚਾਹੁੰਦੇ ਹੋਣ। ਇਸ ਲਈ ਸਾਨੂੰ ਉਨ੍ਹਾਂ ਦੇ ਫ਼ੈਸਲੇ ਦੀ ਕਦਰ ਕਰਨੀ ਚਾਹੀਦੀ ਹੈ ਕਿ ਉਹ ਕਦੋਂ ਤੇ ਕਿਵੇਂ ਕੋਈ ਖ਼ਬਰ ਦੱਸਣੀ ਚਾਹੁੰਦੇ ਹਨ। ਦਰਅਸਲ ਜੇ ਅਸੀਂ ਸਮੇਂ ਤੋਂ ਪਹਿਲਾਂ ਹੀ ਦੂਜਿਆਂ ਨੂੰ ਕੋਈ ਜਾਣਕਾਰੀ ਦੇ ਦਿੰਦੇ ਹਾਂ, ਤਾਂ ਅਸੀਂ ਕਿਸੇ ਦਾ ਕਾਫ਼ੀ ਨੁਕਸਾਨ ਕਰ ਸਕਦੇ ਹਾਂ।

ਅੱਜ ਫ਼ਾਇਦੇਮੰਦ ਜਾਂ ਨੁਕਸਾਨਦਾਇਕ, ਸੱਚੀ ਜਾਂ ਝੂਠੀ, ਨੁਕਸਾਨ ਰਹਿਤ ਜਾਂ ਖ਼ਤਰਨਾਕ ਜਾਣਕਾਰੀ ਅੱਗ ਵਾਂਗ ਫੈਲ ਜਾਂਦੀ ਹੈ। ਭਾਵੇਂ ਕਿ ਤੁਸੀਂ ਸਿਰਫ਼ ਇਕ ਜਣੇ ਨੂੰ ਮੈਸਿਜ ਭੇਜਦੇ ਹੋ, ਫਿਰ ਵੀ ਉਹ ਇਨਸਾਨ ਮਿੰਟਾਂ-ਸਕਿੰਟਾਂ ਵਿਚ ਮੈਸਿਜ ਦੁਨੀਆਂ ਭਰ ਦੇ ਲੋਕਾਂ ਨੂੰ ਭੇਜ ਸਕਦਾ ਹੈ। ਇਸ ਲਈ ਇਕਦਮ ਜਾਂ ਅੰਨ੍ਹੇਵਾਹ ਦੂਜਿਆਂ ਨੂੰ ਜਾਣਕਾਰੀ ਨਾ ਦਿਓ। ਭਾਵੇਂ ਕਿ ਪਿਆਰ “ਸਾਰੀਆਂ ਗੱਲਾਂ ਉੱਤੇ ਭਰੋਸਾ ਕਰਦਾ ਹੈ” ਤੇ ਇਹ ਸ਼ੱਕ ਨਹੀਂ ਕਰਦਾ, ਫਿਰ ਵੀ ਸਾਨੂੰ ਭੋਲੇ ਨਹੀਂ ਬਣਨਾ ਚਾਹੀਦਾ ਤੇ ਨਾ ਹੀ ਹਰ ਖ਼ਬਰ ਅਤੇ ਕਹਾਣੀ ’ਤੇ ਵਿਸ਼ਵਾਸ ਕਰਨਾ ਚਾਹੀਦਾ ਹੈ। (1 ਕੁਰਿੰ. 13:7) ਨਾਲੇ ਸਾਨੂੰ ਯਹੋਵਾਹ ਦੇ ਸੰਗਠਨ ਤੇ ਆਪਣੇ ਪਿਆਰੇ ਭੈਣਾਂ-ਭਰਾਵਾਂ ਬਾਰੇ ਫੈਲਾਏ ਝੂਠ ਜਾਂ ਬੁਰੀਆਂ ਗੱਲਾਂ ’ਤੇ ਵਿਸ਼ਵਾਸ ਨਹੀਂ ਕਰਨਾ ਚਾਹੀਦਾ। ਯਾਦ ਰੱਖੋ ਕਿ ਸ਼ੈਤਾਨ ਨੇ ਝੂਠ ਫੈਲਾਉਣਾ ਸ਼ੁਰੂ ਕੀਤਾ ਸੀ ਜਿਸ ਨੂੰ “ਝੂਠ ਦਾ ਪਿਉ” ਕਿਹਾ ਜਾਂਦਾ ਹੈ ਤੇ ਉਸ ਨੂੰ ਝੂਠ ਫੈਲਾ ਕੇ ਮਜ਼ਾ ਆਉਂਦਾ ਹੈ। (ਯੂਹੰ. 8:44) ਸੋ ਆਓ ਆਪਾਂ ਸਿਆਣੇ ਬਣੀਏ ਤੇ ਹਮੇਸ਼ਾ ਧਿਆਨ ਨਾਲ ਸੋਚੀਏ ਕਿ ਅਸੀਂ ਹਰ ਰੋਜ਼ ਕਾਫ਼ੀ ਮਾਤਰਾ ਵਿਚ ਮਿਲਦੀ ਜਾਣਕਾਰੀ ਨੂੰ ਕਿਵੇਂ ਵਰਤ ਸਕਦੇ ਹਾਂ। ਜਿੱਦਾਂ ਬਾਈਬਲ ਕਹਿੰਦੀ ਹੈ ਕਿ “ਭੋਲਿਆਂ ਲੋਕਾਂ ਦੇ ਵੰਡੇ ਵਿੱਚ ਤਾਂ ਮੂਰਖਤਾਈ ਆਉਂਦੀ ਹੈ, ਪਰ ਸਿਆਣਿਆਂ ਦੇ ਸਿਰ ਉੱਤੇ ਗਿਆਨ ਦਾ ਮੁਕਟ ਰੱਖਿਆ ਜਾਂਦਾ ਹੈ।”​—ਕਹਾ. 14:18.







^ ਪੈਰਾ 4 ਇਕ ਖ਼ਬਰ ਸ਼ਾਇਦ ਵਾਰ-ਵਾਰ ਛਾਪੀ ਜਾਵੇ ਭਾਵੇਂ ਕਿ ਪਹਿਲਾਂ ਹੀ ਇਸ ਦਾ ਪਰਦਾਫ਼ਾਸ਼ ਕਰ ਦਿੱਤਾ ਗਿਆ ਸੀ ਕਿ ਇਹ ਖ਼ਬਰ ਸਰਾਸਰ ਝੂਠੀ ਸੀ। ਖ਼ਬਰ ਨੂੰ ਸਹੀ ਦਿਖਾਉਣ ਲਈ ਸ਼ਾਇਦ ਇਸ ਵਿਚ ਥੋੜ੍ਹੇ-ਬਹੁਤੇ ਬਦਲਾਅ ਕੀਤੇ ਗਏ ਹੋਣ।


^ ਪੈਰਾ 8 ਸਾਡੀ ਰਾਜ ਸੇਵਕਾਈ, ਅਪ੍ਰੈਲ 2010 ’ਤੇ “ਪ੍ਰਸ਼ਨ ਡੱਬੀ” ਦੇਖੋ।




ਈ-ਮੇਲ ਭੇਜਣ ਤੋਂ ਪਹਿਲਾਂ ਆਪਣੇ ਆਪ ਤੋਂ ਪੁੱਛੋ:




[image: ਇਕ ਆਦਮੀ ਨੇ ਹੱਥ ਵਿਚ ਫ਼ੋਨ ਫੜਿਆ ਹੈ]


	            ਕੀ ਮੈਨੂੰ ਯਕੀਨ ਹੈ ਕਿ ਇਹ ਜਾਣਕਾਰੀ ਸੱਚੀ ਹੈ?



	            ਕੀ ਇਹ ਜਾਣਕਾਰੀ ਦੱਸਣ ਵਾਲੀ ਹੈ ਕਿ ਨਹੀਂ?



	            ਕੀ ਇਸ ਜਾਣਕਾਰੀ ਨਾਲ ਕਿਸੇ ਦੀ ਬਦਨਾਮੀ ਤਾਂ ਨਹੀਂ ਹੋਵੇਗੀ?



	            ਕੀ ਕਿਸੇ ਨੇ ਮੈਨੂੰ ਈ-ਮੇਲਾਂ ਅੱਗੇ ਨਾ ਭੇਜਣ ਲਈ ਕਿਹਾ ਹੈ?











^ (ਕਹਾ. 14:15) The naive person believes every word, But the shrewd one ponders each step.




^ (ਇਬ. 5:14) ਪਰ ਰੋਟੀ ਸਮਝਦਾਰ ਲੋਕਾਂ ਲਈ ਹੁੰਦੀ ਹੈ, ਜਿਹੜੇ ਆਪਣੀ ਸੋਚਣ-ਸਮਝਣ ਦੀ ਕਾਬਲੀਅਤ ਨੂੰ ਵਾਰ-ਵਾਰ ਇਸਤੇਮਾਲ ਕਰ ਕੇ ਸਹੀ ਤੇ ਗ਼ਲਤ ਵਿਚ ਫ਼ਰਕ ਦੇਖਣ ਦੇ ਮਾਹਰ ਬਣ ਗਏ ਹਨ।



^ (2 ਸਮੂ. 13:28-33) Then Abʹsa·lom ordered his attendants: “Watch, and when Amʹnon’s heart is in a cheerful mood from the wine, I will say to you, ‘Strike down Amʹnon!’ You must then put him to death. Do not be afraid. Is it not I who commands you? Be strong and courageous.” 29 So Abʹsa·lom’s attendants did to Amʹnon exactly as Abʹsa·lom had ordered; then all the other sons of the king got up, and each one mounted his mule and fled. 30 While they were on the way, the report reached David: “Abʹsa·lom has struck down all the sons of the king, and not one of them survived.” 31 At this the king got up and ripped his clothes apart and lay on the ground, and all his servants were standing by with their garments ripped apart. 32 However, Je·honʹa·dab the son of Shimʹe·ah, David’s brother, said: “Do not let my lord think that they have killed all the young sons of the king, for only Amʹnon has died. This is by the order of Abʹsa·lom, who decided to do this from the day that Amʹnon humiliated his sister Taʹmar. 33 Now do not let my lord the king pay attention to the report that says, ‘All the king’s sons have died’; only Amʹnon has died.”




^ (ਅਫ਼. 5:15, 16) ਇਸ ਲਈ, ਤੁਸੀਂ ਇਸ ਗੱਲ ਦਾ ਪੂਰਾ-ਪੂਰਾ ਧਿਆਨ ਰੱਖੋ ਕਿ ਤੁਸੀਂ ਮੂਰਖਾਂ ਵਾਂਗ ਨਹੀਂ, ਸਗੋਂ ਬੁੱਧੀਮਾਨ ਇਨਸਾਨਾਂ ਵਾਂਗ ਚੱਲਦੇ ਹੋ। 16 ਆਪਣੇ ਸਮੇਂ ਨੂੰ ਚੰਗੀ ਤਰ੍ਹਾਂ ਵਰਤੋ ਕਿਉਂਕਿ ਜ਼ਮਾਨਾ ਖ਼ਰਾਬ ਹੈ।



^ (ਯਾਕੂ. 1:5, 6) ਇਸ ਲਈ, ਜੇ ਤੁਹਾਡੇ ਵਿੱਚੋਂ ਕਿਸੇ ਵਿਚ ਬੁੱਧ ਦੀ ਕਮੀ ਹੈ, ਤਾਂ ਉਹ ਪਰਮੇਸ਼ੁਰ ਤੋਂ ਮੰਗਦਾ ਰਹੇ ਅਤੇ ਉਸ ਨੂੰ ਬੁੱਧ ਦਿੱਤੀ ਜਾਵੇਗੀ ਕਿਉਂਕਿ ਪਰਮੇਸ਼ੁਰ ਸਾਰਿਆਂ ਨੂੰ ਖੁੱਲ੍ਹੇ ਦਿਲ ਨਾਲ ਦਿੰਦਾ ਹੈ ਅਤੇ ਮੰਗਣ ਵਾਲਿਆਂ ਨਾਲ ਗੁੱਸੇ ਨਹੀਂ ਹੁੰਦਾ। 6 ਪਰ ਉਹ ਪੂਰੇ ਭਰੋਸੇ ਨਾਲ ਮੰਗਦਾ ਰਹੇ ਅਤੇ ਬਿਲਕੁਲ ਸ਼ੱਕ ਨਾ ਕਰੇ ਕਿਉਂਕਿ ਸ਼ੱਕ ਕਰਨ ਵਾਲਾ ਇਨਸਾਨ ਸਮੁੰਦਰ ਦੀਆਂ ਲਹਿਰਾਂ ਵਾਂਗ ਹੁੰਦਾ ਹੈ ਜਿਨ੍ਹਾਂ ਨੂੰ ਹਵਾ ਇੱਧਰ-ਉੱਧਰ ਲੈ ਜਾਂਦੀ ਹੈ।



^ (ਯਹੂ. 22, 23) ਨਾਲੇ ਉਨ੍ਹਾਂ ਲੋਕਾਂ ’ਤੇ ਵੀ ਦਇਆ ਕਰਦੇ ਰਹੋ ਜਿਹੜੇ ਸ਼ੱਕ ਕਰਨ ਲੱਗ ਪਏ ਹਨ; 23 ਅਤੇ ਉਨ੍ਹਾਂ ਨੂੰ ਅੱਗ ਵਿੱਚੋਂ ਖਿੱਚ ਕੇ ਬਚਾਓ। ਦੂਸਰਿਆਂ ਉੱਤੇ ਵੀ ਦਇਆ ਕਰਦੇ ਰਹੋ, ਪਰ ਡਰ-ਡਰ ਕੇ, ਕਿਉਂਕਿ ਉਨ੍ਹਾਂ ਦੇ ਕੱਪੜੇ ਸਰੀਰ ਦੇ ਕੰਮਾਂ ਨਾਲ ਗੰਦੇ ਹੋ ਚੁੱਕੇ ਹਨ। ਇਸ ਲਈ ਉਨ੍ਹਾਂ ਉੱਤੇ ਦਇਆ ਕਰਦੇ ਵੇਲੇ ਉਨ੍ਹਾਂ ਦੇ ਗੰਦੇ ਕੱਪੜਿਆਂ ਤੋਂ ਦੂਰ ਰਹੋ।



^ (ਮੱਤੀ 5:11) “ਖ਼ੁਸ਼ ਹੋ ਤੁਸੀਂ ਜਦ ਲੋਕ ਇਸ ਕਰਕੇ ਤੁਹਾਡੀ ਬੇਇੱਜ਼ਤੀ ਕਰਦੇ ਹਨ ਅਤੇ ਤੁਹਾਡੇ ’ਤੇ ਅਤਿਆਚਾਰ ਕਰਦੇ ਹਨ ਅਤੇ ਤੁਹਾਡੇ ਵਿਰੁੱਧ ਬੁਰੀਆਂ ਤੇ ਝੂਠੀਆਂ ਗੱਲਾਂ ਕਹਿੰਦੇ ਹਨ ਕਿਉਂਕਿ ਤੁਸੀਂ ਮੇਰੇ ਚੇਲੇ ਹੋ।



^ (ਮੱਤੀ 11:19) ਮਨੁੱਖ ਦਾ ਪੁੱਤਰ ਖਾਂਦਾ-ਪੀਂਦਾ ਹੈ, ਤਾਂ ਲੋਕ ਕਹਿੰਦੇ ਹਨ, ‘ਦੇਖੋ ਪੇਟੂ ਅਤੇ ਸ਼ਰਾਬੀ! ਟੈਕਸ ਵਸੂਲਣ ਵਾਲਿਆਂ ਅਤੇ ਪਾਪੀਆਂ ਦਾ ਯਾਰ।’ ਪਰ ਗੱਲ ਤਾਂ ਇਹ ਹੈ ਕਿ ਇਨਸਾਨ ਦੇ ਨੇਕ ਕੰਮਾਂ ਤੋਂ ਹੀ ਸਾਬਤ ਹੁੰਦਾ ਹੈ ਕਿ ਉਹ ਬੁੱਧੀਮਾਨ ਹੈ।”



^ (ਯੂਹੰ. 10:19-21) ਇਨ੍ਹਾਂ ਗੱਲਾਂ ਕਰਕੇ ਯਹੂਦੀਆਂ ਵਿਚ ਦੁਬਾਰਾ ਫੁੱਟ ਪੈ ਗਈ। 20 ਉਨ੍ਹਾਂ ਵਿੱਚੋਂ ਬਹੁਤ ਸਾਰੇ ਕਹਿ ਰਹੇ ਸਨ: “ਇਸ ਨੂੰ ਦੁਸ਼ਟ ਦੂਤ ਚਿੰਬੜਿਆ ਹੋਇਆ ਹੈ ਅਤੇ ਇਹ ਪਾਗਲ ਹੈ। ਤੁਸੀਂ ਕਿਉਂ ਇਸ ਦੀਆਂ ਗੱਲਾਂ ਸੁਣ ਰਹੇ ਹੋ?” 21 ਜਦ ਕਿ ਕਈ ਹੋਰ ਕਹਿ ਰਹੇ ਸਨ: “ਜਿਸ ਨੂੰ ਦੁਸ਼ਟ ਦੂਤ ਚਿੰਬੜਿਆ ਹੋਵੇ, ਉਹ ਇਸ ਤਰ੍ਹਾਂ ਦੀਆਂ ਗੱਲਾਂ ਨਹੀਂ ਕਰ ਸਕਦਾ। ਕੀ ਦੁਸ਼ਟ ਦੂਤ ਅੰਨ੍ਹਿਆਂ ਨੂੰ ਸੁਜਾਖਾ ਕਰ ਸਕਦਾ?”



^ (ਕਹਾ. 2:10-16) When wisdom enters your heart And knowledge becomes pleasant to your soul, 11 Thinking ability will keep watch over you, And discernment will safeguard you, 12 To save you from the bad course, From the man speaking perverse things, 13 From those leaving the upright paths To walk in the ways of darkness, 14 From those who rejoice in wrongdoing, Who find joy in the perverseness of evil, 15 Those whose paths are crooked And whose entire course is devious. 16 It will save you from the wayward woman, From the smooth words of the immoral woman,




^ (ਮੱਤੀ 7:12) “ਇਸ ਲਈ, ਜਿਸ ਤਰ੍ਹਾਂ ਤੁਸੀਂ ਆਪ ਚਾਹੁੰਦੇ ਹੋ ਕਿ ਦੂਸਰੇ ਤੁਹਾਡੇ ਨਾਲ ਪੇਸ਼ ਆਉਣ, ਤੁਸੀਂ ਵੀ ਉਨ੍ਹਾਂ ਨਾਲ ਉਸੇ ਤਰ੍ਹਾਂ ਪੇਸ਼ ਆਓ। ਮੂਸਾ ਦੇ ਕਾਨੂੰਨ ਅਤੇ ਨਬੀਆਂ ਦੀ ਸਿੱਖਿਆ ਦਾ ਇਹੋ ਨਿਚੋੜ ਹੈ।



^ (2 ਥੱਸ. 3:11) ਅਸੀਂ ਸੁਣਿਆ ਹੈ ਕਿ ਤੁਹਾਡੇ ਵਿਚ ਕੁਝ ਜਣੇ ਗ਼ਲਤ ਤਰੀਕੇ ਨਾਲ ਚੱਲਦੇ ਹਨ ਅਤੇ ਕੋਈ ਕੰਮ ਨਹੀਂ ਕਰਦੇ, ਸਗੋਂ ਦੂਜਿਆਂ ਦੇ ਮਾਮਲਿਆਂ ਵਿਚ ਲੱਤ ­ਅੜਾਉਂਦੇ ਹਨ।



^ (1 ਤਿਮੋ. 5:13) ਇਸ ਦੇ ਨਾਲ-ਨਾਲ ਉਹ ਵਿਹਲੀਆਂ ਰਹਿਣ ਦੀ ਆਦਤ ਪਾ ਲੈਂਦੀਆਂ ਹਨ ਤੇ ਘਰੋ-ਘਰੀ ਫਿਰਦੀਆਂ ਰਹਿੰਦੀਆਂ ਹਨ। ਉਹ ਸਿਰਫ਼ ਵਿਹਲੀਆਂ ਹੀ ਨਹੀਂ ­ਰਹਿੰਦੀਆਂ, ਸਗੋਂ ਚੁਗ਼ਲੀਆਂ ਵੀ ਕਰਦੀਆਂ ਹਨ ਤੇ ਦੂਸਰਿਆਂ ਦੇ ਮਾਮਲਿਆਂ ਵਿਚ ਲੱਤ ­ਅੜਾਉਂਦੀਆਂ ਹਨ ਅਤੇ ਉਹ ਅਜਿਹੀਆਂ ਗੱਲਾਂ ਕਰਦੀਆਂ ਹਨ ਜੋ ਉਨ੍ਹਾਂ ਨੂੰ ਨਹੀਂ ਕਰਨੀਆਂ ਚਾਹੀਦੀਆਂ।



^ (1 ਕੁਰਿੰ. 13:7) ਇਹ ਸਭ ਕੁਝ ਬਰਦਾਸ਼ਤ ਕਰ ਲੈਂਦਾ ਹੈ, ਸਾਰੀਆਂ ਗੱਲਾਂ ਉੱਤੇ ਭਰੋਸਾ ਕਰਦਾ ਹੈ, ਸਾਰੀਆਂ ਗੱਲਾਂ ਦੀ ਆਸ ਰੱਖਦਾ ਹੈ, ਕਿਸੇ ਗੱਲ ਵਿਚ ਹਿੰਮਤ ਨਹੀਂ ਹਾਰਦਾ।



^ (ਯੂਹੰ. 8:44) ਤੁਹਾਡਾ ਪਿਉ ਸ਼ੈਤਾਨ ਹੈ ਅਤੇ ਤੁਸੀਂ ਆਪਣੇ ਪਿਉ ਦੀਆਂ ਇੱਛਾਵਾਂ ਪੂਰੀਆਂ ਕਰਨੀਆਂ ਚਾਹੁੰਦੇ ਹੋ। ਸ਼ੁਰੂ ਵਿਚ ਬਗਾਵਤ ਕਰ ਕੇ ਉਹ ਕਾਤਲ ਬਣਿਆ ਅਤੇ ਸੱਚਾਈ ਦੇ ਰਾਹ ਤੋਂ ਭਟਕ ਗਿਆ ਕਿਉਂਕਿ ਉਸ ਵਿਚ ਸੱਚਾਈ ਨਹੀਂ ਹੈ। ਉਹ ਆਪਣੇ ਸੁਭਾਅ ਦੇ ਅਨੁਸਾਰ ਹੀ ਝੂਠ ਬੋਲਦਾ ਹੈ ਕਿਉਂਕਿ ਉਹ ਝੂਠਾ ਹੈ ਅਤੇ ਝੂਠ ਦਾ ਪਿਉ ਹੈ।



^ (ਕਹਾ. 14:18) The naive will inherit foolishness, But the shrewd are crowned with knowledge.

^ ਪੈਰਾ 5 (1 ਰਾਜ. 18:22-45) E·liʹjah then said to the people: “I am the only prophet of Jehovah left, while the prophets of Baʹal are 450 men. 23 Let them give us two young bulls, and let them choose one young bull and cut it into pieces and put it on the wood, but they should not put fire to it. I will prepare the other young bull, and I will place it on the wood, but I will not put fire to it. 24 Then you must call on the name of your god, and I will call on the name of Jehovah. The God who answers by fire will show that he is the true God.” To this all the people answered: “What you say is good.” 25 E·liʹjah now said to the prophets of Baʹal: “Choose one young bull and prepare it first, because you are the majority. Then call on the name of your god, but you must not put fire to it.” 26 So they took the young bull that was given to them, prepared it, and kept calling on the name of Baʹal from morning until noon, saying: “O Baʹal, answer us!” But there was no voice and no one answering. They kept limping around the altar that they had made. 27 About noon E·liʹjah began to mock them and say: “Call out at the top of your voice! After all, he is a god! Perhaps he is deep in thought or he has gone to relieve himself. Or maybe he is asleep and someone needs to wake him up!” 28 They were calling out at the top of their voice and cutting themselves with daggers and lances, according to their custom, until their blood gushed out all over them. 29 Noon was past and they continued in a frenzy until the time the evening grain offering is presented, but there was no voice and no one answering; no one was paying attention. 30 At length E·liʹjah said to all the people: “Approach me.” So all the people approached him. Then he repaired the altar of Jehovah that had been torn down. 31 E·liʹjah then took 12 stones, corresponding to the number of the tribes of the sons of Jacob, to whom Jehovah’s word had come, saying: “Israel will be your name.” 32 With the stones he built an altar in the name of Jehovah. Then he made a trench all around the altar, an area large enough to sow with two seah measures of seed. 33 After that he put the pieces of wood in order, cut the young bull into pieces, and placed it on the wood. He now said: “Fill four large jars with water and pour it on the burnt offering and on the pieces of wood.” 34 Then he said: “Do it again.” So they did it again. Once more he said: “Do it a third time.” So they did it a third time. 35 And the water ran all around the altar, and he also filled the trench with water. 36 About the time when the evening grain offering is presented, E·liʹjah the prophet stepped forward and said: “O Jehovah, the God of Abraham, Isaac, and Israel, today let it be known that you are God in Israel and that I am your servant and that it is by your word that I have done all these things. 37 Answer me, O Jehovah! Answer me so that this people may know that you, Jehovah, are the true God and that you are turning their hearts back to you.” 38 At that the fire of Jehovah fell from above and consumed the burnt offering, the pieces of wood, the stones, and the dust, and it licked up the water from the trench. 39 When all the people saw it, they immediately fell facedown and said: “Jehovah is the true God! Jehovah is the true God!” 40 Then E·liʹjah said to them: “Seize the prophets of Baʹal! Do not let a single one of them escape!” At once they seized them, and E·liʹjah brought them down to the stream of Kiʹshon and slaughtered them there. 41 E·liʹjah now said to Aʹhab: “Go up, eat and drink, for there is the sound of a heavy downpour.” 42 So Aʹhab went up to eat and drink, while E·liʹjah went up to the top of Carʹmel and crouched on the ground, keeping his face between his knees. 43 Then he said to his attendant: “Go up, please, and look toward the sea.” So he went up and looked and said: “There is nothing at all.” Seven times E·liʹjah said, “Go back.” 44 The seventh time his attendant said: “Look! There is a small cloud like a man’s hand ascending out of the sea.” He now said: “Go, say to Aʹhab, ‘Hitch up the chariot! Go down so that the downpour may not detain you!’” 45 Meanwhile, the sky grew dark with clouds, the wind blew, and a heavy downpour fell; and Aʹhab kept riding and made his way to Jezʹre·el.







^ ***sn ਗੀਤ 32 ਤਕੜੇ ਹੋਵੋ, ਦ੍ਰਿੜ੍ਹ ਬਣੋ!***
ਗੀਤ 32
ਤਕੜੇ ਹੋਵੋ, ਦ੍ਰਿੜ੍ਹ ਬਣੋ!
(1 ਕੁਰਿੰਥੀਆਂ 15:58)
1. ਫੈਲਿਆ ਹਰ ਪਾਸੇ ਡਰ ਦਾ ਸਾਇਆ
ਦਿਲ ਪਰੇਸ਼ਾਨ, ਦੁੱਖ ਦਾ ਨੇਰ੍ਹਾ ਛਾਇਆ
ਰੱਬ ਨੇ ਸਾਡਾ ਰੌਸ਼ਨਾਇਆ ਜੀਵਨ
ਨਾ ਕਦੇ ਹਾਰਾਂਗੇ ਮਨ
(ਕੋਰਸ)
ਸਦਾ ਹਿੰਮਤ ਰੱਖਾਂਗੇ
ਜੱਗ ਤੋਂ ਜੁਦਾ ਰਹਾਂਗੇ
ਹੋਣ ਚਾਹੇ ਮੁਸ਼ਕਲਾਂ
ਡੋਲਾਂਗੇ ਕਦੇ ਨਾ
2. ਬੁਰਾ ਜ਼ਮਾਨਾ, ਦੁਸ਼ਮਣ ਹੈ ਜਹਾਨ
ਦਿਲ ਨੂੰ ਬਹਿਕਾਵੇ ਹਰ ਚੀਜ਼ ਬੇਈਮਾਨ
ਸੰਭਲ ਕੇ ਰੱਖਾਂਗੇ ਅਸਾਂ ਕਦਮ,
ਰਹਾਂਗੇ ਨਿਰਮਲ ਹਰਦਮ
(ਕੋਰਸ)
ਸਦਾ ਹਿੰਮਤ ਰੱਖਾਂਗੇ
ਜੱਗ ਤੋਂ ਜੁਦਾ ਰਹਾਂਗੇ
ਹੋਣ ਚਾਹੇ ਮੁਸ਼ਕਲਾਂ
ਡੋਲਾਂਗੇ ਕਦੇ ਨਾ
3. ਸਦਾ ਰਹਾਂਗੇ ਯਹੋਵਾਹ ਨੇੜੇ
ਸੇਵਾ ਅਸੀਂ ਕਰਦੇ ਜਿੰਦ-ਜਾਨ ਲਾ ਕੇ
ਰੌਸ਼ਨੀ ਤੇਰੇ ਬਚਨ ਦੀ ਫੈਲੀ
ਦੁਨੀਆਂ ਹੋਈ ਰੰਗੀਨ
(ਕੋਰਸ)
ਸਦਾ ਹਿੰਮਤ ਰੱਖਾਂਗੇ
ਜੱਗ ਤੋਂ ਜੁਦਾ ਰਹਾਂਗੇ
ਹੋਣ ਚਾਹੇ ਮੁਸ਼ਕਲਾਂ
ਡੋਲਾਂਗੇ ਕਦੇ ਨਾ
(ਲੂਕਾ 21:9; 1 ਪਤ. 4:7 ਦੇਖੋ।)



^ ***sn ਗੀਤ 26 ਪਰਮੇਸ਼ੁਰ ਦੇ ਨਾਲ-ਨਾਲ ਚੱਲੋ!***
ਗੀਤ 26
ਪਰਮੇਸ਼ੁਰ ਦੇ ਨਾਲ-ਨਾਲ ਚੱਲੋ!
(ਮੀਕਾਹ 6:8)
1. ਪਰਮੇਸ਼ੁਰ ਦੇ ਨਾਲ-ਨਾਲ ਤੂੰ ਚੱਲ
ਕਰ ਜੀਵਨ ਦਾ ਸਫ਼ਰ
ਯਕੀਨ ਰੱਖੀਂ, ਨੇੜੇ ਮੰਜ਼ਲ
ਹੋਵੇਂਗਾ ਤੂੰ ਸਫ਼ਲ
ਆਸ-ਪਾਸ ਨਹੀਂ, ਅਗਾਹਾਂ ਦੇਖ
ਮਿਲਾ ਰੱਬ ਨਾਲ ਕਦਮ
ਵਿਸ਼ਵਾਸ ਨਾ ਰੱਖ ਤੂੰ ਆਪਣੇ ’ਤੇ
ਲਾ ਰੱਬ ਦੇ ਨਾਲ ਲਗਨ
2. ਪਰਮੇਸ਼ੁਰ ਦੇ ਨਾਲ-ਨਾਲ ਤੂੰ ਚੱਲ
ਹਰ ਪਲ ਰੱਖੀਂ ਵਫ਼ਾ
ਨਾ ਬਹਿਕ ਕਦੇ, ਬਣੀਂ ਅਟੱਲ
ਹੋਵੀਂ ਨਾ ਤੂੰ ਗੁਮਰਾਹ
ਤੂੰ ਪਿਆਰ, ਨੇਕੀ, ਸੱਚਾਈ ਦੇ ਰਾਹ
ਹਮੇਸ਼ਾ ਚੱਲਦਾ ਰਹਿ
ਰੱਖੀਂ ਸਬਰ;
ਜੀਵਨ ਤੇਰਾ ਸੁਹਾਵਣਾ ਬਣੇ
3. ਪਰਮੇਸ਼ੁਰ ਦੇ ਨਾਲ-ਨਾਲ ਤੂੰ ਚੱਲ
ਦਿਲੋਂ ਕਰ ਤੂੰ ਵਿਸ਼ਵਾਸ
ਤੂੰ ਹੋਵੀਂ ਨਾ ਸੰਸਾਰ ਦੇ ਵੱਲ
ਰੱਬ ’ਤੇ ਲਾ ਰੱਖ ਤੂੰ ਆਸ
ਯਹੋਵਾਹ ਹੈ ਤੇਰਾ ਹਮਦਮ
ਕਰ ਤੂੰ ਉਸ ਦੀ ਤਾਰੀਫ਼
ਕਰ ਉਸ ਦਾ ਨਾਂ ਬੁਲੰਦ ਹਰਦਮ
ਪਾਵੀਂ ਤੂੰ ਜ਼ਿੰਦਗੀ
(ਉਤ. 5:24; 6:9; ਫ਼ਿਲਿ. 4:8; 1 ਤਿਮੋ. 6:6-8 ਦੇਖੋ।)










^ ***sn ਗੀਤ 54 ਨਿਹਚਾ ਨਾਲ ਚੱਲੋ***
ਗੀਤ 54
ਨਿਹਚਾ ਨਾਲ ਚੱਲੋ
(ਇਬਰਾਨੀਆਂ 10:38, 39)
1. ਯਹੋਵਾਹ ਦੇ ਵਾਰ-ਵਾਰ ਆਏ ਸੀ ਦਾਸ
ਸੁਣਾਇਆ ਸੀ ਉਸ ਦਾ ਪੈਗਾਮ
ਰੱਬ ਦੀ ਹੈ ਪੁਕਾਰ ਅੱਜ ਯਿਸੂ ਰਾਹੀਂ
ਕਰੇ ਤੋਬਾ ਹਰ ਇਨਸਾਨ
(ਕੋਰਸ)
ਲਿਖ ਤੂੰ ਦਿਲ ’ਤੇ ਰੱਬ ਦਾ ਬਚਨ
ਰੱਖ ਵਿਸ਼ਵਾਸ, ਤੂੰ ਨਿਹਚਾ ਨਾਲ ਚੱਲ
ਦੇ ਸਬੂਤ ਵਫ਼ਾ ਦਾ ਹਰ ਪਲ
ਮਿਲੇਗਾ ਸੁਖ, ਮਿਲੇਗੀ ਜ਼ਿੰਦਗੀ
2. ਯਿਸੂ ਦੇ ਹੁਕਮ ਨੂੰ ਮੰਨਦੇ ਅਸੀਂ
ਸੁਣਾਉਂਦੇ ਹਾਂ ਰੱਬ ਦਾ ਪੈਗਾਮ
ਖੁੱਲ੍ਹ ਕੇ ਅਸੀਂ ਕਰਦੇ ਰਾਜ ਦਾ ਬਿਆਨ
ਜਾਣੇ ਸੱਚ ਆਲਮ ਤਮਾਮ
(ਕੋਰਸ)
ਲਿਖ ਤੂੰ ਦਿਲ ’ਤੇ ਰੱਬ ਦਾ ਬਚਨ
ਰੱਖ ਵਿਸ਼ਵਾਸ, ਤੂੰ ਨਿਹਚਾ ਨਾਲ ਚੱਲ
ਦੇ ਸਬੂਤ ਵਫ਼ਾ ਦਾ ਹਰ ਪਲ
ਮਿਲੇਗਾ ਸੁਖ, ਮਿਲੇਗੀ ਜ਼ਿੰਦਗੀ
3. ਸੱਚ ਦੇ ਚਾਹੇ ਹੋਵਣ ਦੁਸ਼ਮਣ ਹਜ਼ਾਰ
ਨਾ ਮੰਨਦੇ ਅਸੀਂ ਕਦੇ ਹਾਰ
ਢਾਲ਼ ਨਿਹਚਾ ਦੀ ਲੈ ਕੇ ਖੜ੍ਹੇ ਅਸੀਂ
ਮਿਲੇ ਮੁਕਤੀ ਦਾ ਇਨਾਮ
(ਕੋਰਸ)
ਲਿਖ ਤੂੰ ਦਿਲ ’ਤੇ ਰੱਬ ਦਾ ਬਚਨ
ਰੱਖ ਵਿਸ਼ਵਾਸ, ਤੂੰ ਨਿਹਚਾ ਨਾਲ ਚੱਲ
ਦੇ ਸਬੂਤ ਵਫ਼ਾ ਦਾ ਹਰ ਪਲ
ਮਿਲੇਗਾ ਸੁਖ, ਮਿਲੇਗੀ ਜ਼ਿੰਦਗੀ
(ਰੋਮੀ. 10:10; ਅਫ਼. 3:12; ਇਬ. 11:6; 1 ਯੂਹੰ. 5:4 ਦੇਖੋ।)



^ ***sn ਗੀਤ 24 ਇਨਾਮ ’ਤੇ ਨਜ਼ਰ ਰੱਖੋ!***
ਗੀਤ 24
ਇਨਾਮ ’ਤੇ ਨਜ਼ਰ ਰੱਖੋ!
(2 ਕੁਰਿੰਥੀਆਂ 4:18)
1. ਇਨਸਾਫ਼ ਦਾ ਸੂਰਜ ਚੜ੍ਹ ਗਿਆ
ਤੂਫ਼ਾਨ ਦੁੱਖ-ਦਰਦ ਦਾ ਥੰਮ੍ਹ ਗਿਆ
ਅਮਨ ਦੀ ਮਿੱਠੀ ਹਰ ਪਵਨ
ਹੁਣ ਪਿਆਰ ਦੀ ਫੈਲਾਏ ਸੁਗੰਧ
ਉਜਾੜ ਵਿਚ ਦੇਖ ਵਹਿੰਦੇ ਚਸ਼ਮੇ
ਮਿੱਠੇ ਤਾਜ਼ੇ ਫਲ ਹਰ ਪਾਸੇ
ਹੈ ਗਮ ਦੀ ਰਾਤ ਗੁਜ਼ਰ ਗਈ
ਬਦਲ ਗਈ ਹੈ ਜ਼ਿੰਦਗੀ
2. ਕੋਇਲ ਤਰ੍ਹਾਂ ਹਰ ਜੀਭ ਗਾਵੇ
ਹਰ ਕੰਨ ਬੁਲਬੁਲ ਦੇ ਗੀਤ ਸੁਣੇ
ਅਰ ਮੋਰ ਤਰ੍ਹਾਂ ਹਰ ਪੈਰ ਨੱਚੇ
ਤੇ ਬਾਜ਼ ਤਰ੍ਹਾਂ ਹਰ ਅੱਖ ਦੇਖੇ
ਆਜ਼ਾਦ ਪੰਛੀਆਂ ਦੀ ਤਰ੍ਹਾਂ
ਇਨਸਾਨ ਰਹਿੰਦੇ ਮਿਲ ਕੇ ਸਦਾ
ਹੈ ਗਮ ਦੀ ਰਾਤ ਗੁਜ਼ਰ ਗਈ
ਬਦਲ ਗਈ ਹੈ ਜ਼ਿੰਦਗੀ
3. ਨਾ ਅੱਖ ਵਿਚ ਹੁਣ ਨਮੀ ਹੋਵੇ
ਗੁਲਾਬ ਤਰ੍ਹਾਂ ਚਿਹਰੇ ਖਿੜੇ
ਜੋ ਮੌਤ ਦੇ ਜਾਲ਼ ਵਿਚ ਸਨ ਫਸੇ
ਦੇਖੋ, ਉਹ ਸਭ ਆਜ਼ਾਦ ਹੋ ਗਏ
ਜੀਵਨ ਦੀ ਡੋਰ ਫਿਰ ਨਾ ਟੁੱਟੇ
ਉਮਰ ਦੀ ਸੀਮਾ ਨਾ ਹੋਵੇ
ਹੈ ਗਮ ਦੀ ਰਾਤ ਗੁਜ਼ਰ ਗਈ
ਬਦਲ ਗਈ ਹੈ ਜ਼ਿੰਦਗੀ
(ਯਸਾ. 11:6-9; 35:5-7; ਯੂਹੰ. 11:24 ਦੇਖੋ।)



^ ***w01 3/1 ਸਫ਼ੇ 23 - 27 ਯਹੋਵਾਹ ਨੇ ਮੈਨੂੰ ਹਰ ਵੇਲੇ ਸੰਭਾਲਿਆ***
ਜੀਵਨੀ
ਯਹੋਵਾਹ ਨੇ ਮੈਨੂੰ ਹਰ ਵੇਲੇ ਸੰਭਾਲਿਆ
ਫੋਰੈੱਸਟ ਲੀ ਦੀ ਜ਼ਬਾਨੀ
ਗੱਲ 4 ਜੁਲਾਈ 1940 ਦੀ ਹੈ। ਪੁਲਸ ਨੇ ਸਾਡਾ ਫੋਨੋਗ੍ਰਾਫ ਅਤੇ ਬਾਈਬਲ ਸਾਹਿੱਤ ਜ਼ਬਤ ਕਰ ਲਿਆ। ਉਸ ਵੇਲੇ ਦੂਜਾ ਵਿਸ਼ਵ ਯੁੱਧ ਚੱਲ ਰਿਹਾ ਸੀ। ਸੋ ਸਾਡੇ ਵਿਰੋਧੀਆਂ ਨੇ ਇਸ ਮੌਕੇ ਦਾ ਫ਼ਾਇਦਾ ਉਠਾ ਕੇ ਕੈਨੇਡਾ ਦੇ ਇਕ ਨਵੇਂ ਗਵਰਨਰ-ਜਨਰਲ ਨੂੰ ਭੜਕਾਇਆ ਕਿ ਉਹ ਯਹੋਵਾਹ ਦੇ ਗਵਾਹਾਂ ਦੇ ਕੰਮ ਨੂੰ ਗ਼ੈਰ-ਕਾਨੂੰਨੀ ਕਰਾਰ ਦੇ ਦੇਵੇ।
ਇਸ ਗੱਲ ਤੋਂ ਅਸੀਂ ਘਬਰਾਏ ਨਹੀਂ ਸਗੋਂ ਸਾਹਿੱਤ ਲੈ ਕੇ ਅਸੀਂ ਪ੍ਰਚਾਰ ਕਰਨਾ ਜਾਰੀ ਰੱਖਿਆ। ਇਸ ਮੌਕੇ ਤੇ ਡੈਡੀ ਜੀ ਦੇ ਕਹੇ ਇਨ੍ਹਾਂ ਲਫ਼ਜ਼ਾਂ ਨੂੰ ਮੈਂ ਹਮੇਸ਼ਾ ਚੇਤੇ ਰੱਖਾਂਗਾ: “ਅਸੀਂ ਐਨੀ ਆਸਾਨੀ ਨਾਲ ਪ੍ਰਚਾਰ ਕਰਨਾ ਨਹੀਂ ਛੱਡ ਸਕਦੇ ਕਿਉਂਕਿ ਇਹ ਹੁਕਮ ਸਾਨੂੰ ਯਹੋਵਾਹ ਨੇ ਦਿੱਤਾ ਹੈ।” ਉਸ ਸਮੇਂ ਮੈਂ ਦਸਾਂ ਸਾਲਾਂ ਦਾ ਇਕ ਜੋਸ਼ੀਲਾ ਮੁੰਡਾ ਸਾਂ। ਡੈਡੀ ਜੀ ਦਾ ਸੇਵਕਾਈ ਲਈ ਪੱਕਾ ਇਰਾਦਾ ਤੇ ਜੋਸ਼ ਮੈਨੂੰ ਅੱਜ ਵੀ ਲਗਾਤਾਰ ਇਹ ਯਾਦ ਦਿਵਾਉਂਦਾ ਰਹਿੰਦਾ ਹੈ ਕਿ ਸਾਡਾ ਪਰਮੇਸ਼ੁਰ ਯਹੋਵਾਹ ਆਪਣੇ ਵਫ਼ਾਦਾਰ ਸੇਵਕਾਂ ਨੂੰ ਕਿਵੇਂ ਸੰਭਾਲਦਾ ਹੈ।
ਅਗਲੀ ਵਾਰ ਪੁਲਸ ਨੇ ਨਾ ਸਿਰਫ਼ ਸਾਨੂੰ ਪ੍ਰਚਾਰ ਕਰਨ ਤੋਂ ਰੋਕਿਆ ਸਗੋਂ ਸਾਡਾ ਸਾਹਿੱਤ ਵੀ ਖੋਹ ਲਿਆ ਤੇ ਡੈਡੀ ਜੀ ਨੂੰ ਜੇਲ੍ਹ ਲੈ ਗਏ। ਪਿੱਛੇ ਮੰਮੀ ਜੀ ਚਾਰ ਬੱਚਿਆਂ ਨਾਲ ਇਕੱਲੇ ਰਹਿ ਗਏ। ਇਹ ਸਭ ਕੁਝ ਸਤੰਬਰ 1940 ਵਿਚ ਸਸਕੈਚਵਾਨ ਵਿਖੇ ਵਾਪਰਿਆ। ਇਸ ਤੋਂ ਛੇਤੀ ਹੀ ਬਾਅਦ ਮੈਨੂੰ ਸਕੂਲ ਵਿੱਚੋਂ ਕੱਢ ਦਿੱਤਾ ਗਿਆ ਕਿਉਂਕਿ ਬਾਈਬਲ ਮੁਤਾਬਕ ਢਲ਼ੀ ਹੋਈ ਆਪਣੀ ਜ਼ਮੀਰ ਕਰਕੇ ਨਾ ਤਾਂ ਮੈਂ ਝੰਡੇ ਨੂੰ ਸਲਾਮੀ ਦਿੱਤੀ ਤੇ ਨਾ ਹੀ ਰਾਸ਼ਟਰੀ ਗੀਤ ਗਾਇਆ। ਮੈਂ ਆਪਣੀ ਸਕੂਲ ਦੀ ਪੜ੍ਹਾਈ ਡਾਕ ਰਾਹੀਂ ਕਰਨੀ ਜਾਰੀ ਰੱਖੀ ਜਿਸ ਨਾਲ ਮੈਂ ਆਪਣੇ ਰੋਜ਼ ਦੇ ਕੰਮਾਂ-ਕਾਰਾਂ ਵਿਚ ਫੇਰ-ਬਦਲ ਕਰ ਕੇ ਜ਼ਿਆਦਾ ਸਮਾਂ ਪ੍ਰਚਾਰ ਕੀਤਾ।
ਸਾਲ 1948 ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਪੂਰਣ-ਕਾਲੀ ਸੇਵਕਾਂ ਯਾਨੀ ਪਾਇਨੀਅਰਾਂ ਨੂੰ ਕੈਨੇਡਾ ਦੇ ਪੂਰਬੀ ਕੰਢੇ ਦੇ ਇਲਾਕਿਆਂ ਵਿਚ ਪ੍ਰਚਾਰ ਲਈ ਜਾਣ ਦਾ ਸੱਦਾ ਦਿੱਤਾ ਗਿਆ। ਸੋ ਮੈਂ ਪਾਇਨੀਅਰੀ ਕਰਨ ਲਈ ਹੈਲੀਫੈਕਸ, ਨੋਵਾ ਸਕੌਸ਼ਾ ਅਤੇ ਕੇਪ ਵੁਲਫ, ਪ੍ਰਿੰਸ ਐਡਵਰਡ ਟਾਪੂ ਵਿਖੇ ਗਿਆ। ਅਗਲੇ ਸਾਲ, ਮੈਨੂੰ ਟੋਰੌਂਟੋ ਵਿਖੇ ਯਹੋਵਾਹ ਦੇ ਗਵਾਹਾਂ ਦੇ ਸ਼ਾਖ਼ਾ ਦਫ਼ਤਰ ਵਿਚ ਦੋ ਹਫ਼ਤੇ ਕੰਮ ਕਰਨ ਲਈ ਬੁਲਾਇਆ ਗਿਆ। ਹਾਲਾਂਕਿ ਮੈਂ ਗਿਆ ਤਾਂ ਦੋ ਹਫ਼ਤਿਆਂ ਲਈ ਸੀ ਪਰ ਉੱਥੇ ਮੈਂ ਛੇ ਸਾਲਾਂ ਤਕ ਕੰਮ ਕੀਤਾ। ਇਹ ਮੇਰੀ ਜ਼ਿੰਦਗੀ ਦੇ ਸੁਨਹਿਰੀ ਪਲ ਸਨ। ਉੱਥੇ ਮੇਰੀ ਮੁਲਾਕਾਤ ਮਰਨਾ ਨਾਲ ਹੋਈ ਜੋ ਮੇਰੇ ਵਾਂਗ ਯਹੋਵਾਹ ਨੂੰ ਪਿਆਰ ਕਰਦੀ ਸੀ ਤੇ ਦਸੰਬਰ 1955 ਵਿਚ ਸਾਡਾ ਵਿਆਹ ਹੋ ਗਿਆ। ਅਸੀਂ ਮਿਲਟਨ, ਆਂਟੇਰੀਓ ਵਿਚ ਜਾ ਕੇ ਵੱਸ ਗਏ ਅਤੇ ਛੇਤੀ ਹੀ ਇੱਥੇ ਇਕ ਨਵੀਂ ਕਲੀਸਿਯਾ ਬਣ ਗਈ। ਅਸੀਂ ਆਪਣੇ ਘਰ ਦੇ ਤਹਿਖ਼ਾਨੇ ਨੂੰ ਹੀ ਕਿੰਗਡਮ ਹਾਲ ਬਣਾ ਦਿੱਤਾ।
ਸੇਵਕਾਈ ਹੋਰ ਵਧਾਉਣ ਦੀ ਇੱਛਾ
ਉਸ ਤੋਂ ਬਾਅਦ ਦੇ ਸਾਲਾਂ ਦੌਰਾਨ ਸਾਡੇ ਇਕ ਤੋਂ ਬਾਅਦ ਇਕ ਛੇ ਬੱਚੇ ਪੈਦਾ ਹੋਏ। ਸਭ ਤੋਂ ਪਹਿਲਾਂ ਮੀਰੀਅਮ ਪੈਦਾ ਹੋਈ। ਫਿਰ ਸ਼ਾਰਮੇਨ, ਮਾਰਕ, ਐਨਟ, ਗ੍ਰਾਂਟ ਤੇ ਗਲੈੱਨ ਪੈਦਾ ਹੋਏ। ਅਕਸਰ ਜਦੋਂ ਮੈਂ ਕੰਮ ਤੋਂ ਵਾਪਸ ਆਉਂਦਾ, ਤਾਂ ਬੱਚੇ ਮਰਨਾ ਨਾਲ ਅੰਗੀਠੀ ਦੇ ਆਲੇ-ਦੁਆਲੇ ਬੈਠੇ ਹੁੰਦੇ ਸਨ। ਉਹ ਉਨ੍ਹਾਂ ਨੂੰ ਬਾਈਬਲ ਪੜ੍ਹ ਕੇ ਸੁਣਾਉਂਦੀ, ਬਾਈਬਲ ਬਿਰਤਾਂਤ ਸਮਝਾਉਂਦੀ ਤੇ ਉਨ੍ਹਾਂ ਦੇ ਦਿਲਾਂ ਵਿਚ ਯਹੋਵਾਹ ਲਈ ਸੱਚਾ ਪਿਆਰ ਬਿਠਾਉਂਦੀ। ਇਸ ਪ੍ਰੇਮਮਈ ਮਦਦ ਲਈ ਮੈਂ ਉਸ ਦਾ ਸ਼ੁਕਰੀਆ ਅਦਾ ਕਰਦਾ ਹਾਂ ਕਿ ਬਚਪਨ ਤੋਂ ਹੀ ਸਾਡੇ ਸਾਰੇ ਬੱਚਿਆਂ ਨੇ ਬਾਈਬਲ ਦਾ ਸਹੀ ਗਿਆਨ ਹਾਸਲ ਕੀਤਾ।
ਸੇਵਕਾਈ ਲਈ ਮੇਰੇ ਡੈਡੀ ਜੀ ਦਾ ਜੋਸ਼ ਮੇਰੇ ਦਿਲੋ-ਦਿਮਾਗ਼ ਤੇ ਗਹਿਰੀ ਛਾਪ ਛੱਡ ਗਿਆ ਸੀ। (ਕਹਾਉਤਾਂ 22:6) ਇਸ ਲਈ, 1968 ਵਿਚ ਜਦੋਂ ਯਹੋਵਾਹ ਦੇ ਗਵਾਹਾਂ ਦੇ ਪਰਿਵਾਰਾਂ ਨੂੰ ਕੇਂਦਰੀ ਤੇ ਦੱਖਣੀ ਅਮਰੀਕਾ ਵਿਚ ਜਾ ਕੇ ਪ੍ਰਚਾਰ ਕੰਮ ਵਿਚ ਮਦਦ ਦੇਣ ਲਈ ਕਿਹਾ ਗਿਆ, ਤਾਂ ਸਾਡੇ ਪਰਿਵਾਰ ਨੇ ਉੱਥੇ ਜਾਣ ਦੀ ਇੱਛਾ ਪ੍ਰਗਟਾਈ। ਉਦੋਂ ਸਾਡੇ ਬੱਚਿਆਂ ਦੀ ਉਮਰ 5 ਤੋਂ 13 ਸਾਲਾਂ ਤਕ ਦੀ ਸੀ ਅਤੇ ਸਾਡੇ ਵਿੱਚੋਂ ਕਿਸੇ ਨੂੰ ਵੀ ਸਪੈਨਿਸ਼ ਭਾਸ਼ਾ ਦਾ ਇੱਲ ਤੇ ਕੁੱਕੜ ਨਹੀਂ ਸੀ ਆਉਂਦਾ। ਦਿੱਤੀਆਂ ਗਈਆਂ ਹਿਦਾਇਤਾਂ ਮੁਤਾਬਕ ਮੈਂ ਵੱਖ-ਵੱਖ ਦੇਸ਼ਾਂ ਦਾ ਮਾਹੌਲ ਦੇਖਣ-ਪਾਖਣ ਗਿਆ। ਵਾਪਸ ਪਰਤਣ ਤੇ ਅਸੀਂ ਸਾਰਿਆਂ ਨੇ ਮਿਲ ਕੇ ਪ੍ਰਾਰਥਨਾ ਕੀਤੀ ਤੇ ਫਿਰ ਆਪਣੇ ਹਾਲਾਤਾਂ ਤੇ ਵਿਚਾਰ ਕਰ ਕੇ ਅਖ਼ੀਰ ਨਿਕਾਰਾਗੁਆ ਵੱਸ ਜਾਣ ਦਾ ਫ਼ੈਸਲਾ ਕੀਤਾ।
ਨਿਕਾਰਾਗੁਆ ਵਿਚ ਸੇਵਾ
ਅਕਤੂਬਰ 1970 ਵਿਚ ਅਸੀਂ ਆਪਣੇ ਨਵੇਂ ਘਰ ਪਹੁੰਚ ਗਏ। ਸਾਨੂੰ ਆਇਆਂ ਨੂੰ ਅਜੇ ਤਿੰਨ ਹਫ਼ਤੇ ਵੀ ਨਹੀਂ ਹੋਏ ਸਨ ਕਿ ਮੈਨੂੰ ਕਲੀਸਿਯਾ ਸਭਾ ਵਿਚ ਇਕ ਛੋਟਾ ਜਿਹਾ ਭਾਸ਼ਣ ਦੇਣ ਲਈ ਕਿਹਾ ਗਿਆ। ਮੈਂ ਆਪਣੀ ਟੁੱਟੀ-ਫੁੱਟੀ ਸਪੈਨਿਸ਼ ਭਾਸ਼ਾ ਵਿਚ ਭਾਸ਼ਣ ਦੇਣ ਲਈ ਜੀ-ਤੋੜ ਮਿਹਨਤ ਕੀਤੀ। ਭਾਸ਼ਣ ਦੇ ਅੰਤ ਵਿਚ ਮੈਂ ਸਾਰੀ ਕਲੀਸਿਯਾ ਨੂੰ ਆਪਣੇ ਘਰ ਸ਼ਨੀਵਾਰ ਸਵੇਰੇ ਸਾਢੇ ਨੌਂ ਵਜੇ ਸਰਵੇਸਾ ਲਈ ਆਉਣ ਦਾ ਸੱਦਾ ਦਿੱਤਾ। ਦਰਅਸਲ ਮੈਂ ਕਹਿਣਾ ਚਾਹੁੰਦਾ ਸੀ ਸਰਵੀਸਿਓ ਜਿਸ ਦਾ ਮਤਲਬ ਸੀ ਖੇਤਰ ਸੇਵਕਾਈ। ਪਰ ਅਸਲ ਵਿਚ ਮੈਂ ਗ਼ਲਤ ਸ਼ਬਦ ਸਰਵੇਸਾ ਬੋਲ ਕੇ ਸਾਰਿਆਂ ਨੂੰ ਆਪਣੇ ਘਰ ਬੀਅਰ ਪੀਣ ਲਈ ਬੁਲਾ ਰਿਹਾ ਸੀ। ਵਾਕਈ, ਭਾਸ਼ਾ ਸਿੱਖਣੀ ਕੋਈ ਖ਼ਾਲ਼ਾ ਜੀ ਦਾ ਵਾੜਾ ਨਹੀਂ ਹੈ!
ਪਹਿਲਾਂ-ਪਹਿਲ ਮੈਂ ਆਪਣੇ ਹੱਥ ਤੇ ਪੇਸ਼ਕਾਰੀ ਲਿਖ ਲੈਂਦਾ ਸੀ ਤੇ ਦਰਵਾਜ਼ੇ ਤਕ ਇਸ ਨੂੰ ਦੁਹਰਾਉਂਦਾ ਜਾਂਦਾ ਸੀ। ਮੈਂ ਇਹ ਕਹਿਣਾ ਹੁੰਦਾ ਸੀ: “ਇਸ ਕਿਤਾਬ ਨਾਲ ਅਸੀਂ ਮੁਫ਼ਤ ਬਾਈਬਲ ਸਟੱਡੀ ਕਰਾਉਂਦੇ ਹਾਂ।” ਇਕ ਕਿਤਾਬ ਲੈਣ ਵਾਲੇ ਵਿਅਕਤੀ ਨੇ ਬਾਅਦ ਵਿਚ ਮੈਨੂੰ ਦੱਸਿਆ ਕਿ ਉਸ ਨੂੰ ਸਾਡੀ ਸਭਾ ਵਿਚ ਇਸ ਲਈ ਆਉਣਾ ਪਿਆ ਕਿਉਂਕਿ ਉਹ ਜਾਣਨਾ ਚਾਹੁੰਦਾ ਸੀ ਕਿ ਆਖ਼ਰ ਮੈਂ ਕੀ ਕਹਿਣ ਦੀ ਕੋਸ਼ਿਸ਼ ਕਰ ਰਿਹਾ ਸਾਂ। ਬਾਅਦ ਵਿਚ ਇਹ ਆਦਮੀ ਯਹੋਵਾਹ ਦਾ ਗਵਾਹ ਬਣ ਗਿਆ। ਇਸ ਤੋਂ ਇਹ ਗੱਲ ਸਾਫ਼ ਜ਼ਾਹਰ ਹੋ ਜਾਂਦੀ ਹੈ ਕਿ ਨਿਮਰ ਦਿਲ ਦੇ ਲੋਕਾਂ ਵਿਚ ਸੱਚਾਈ ਦੇ ਬੀ ਵਧਾਉਣ-ਫੁਲਾਉਣ ਵਾਲਾ ਸਿਰਫ਼ ਪਰਮੇਸ਼ੁਰ ਹੀ ਹੈ, ਇੱਥੋਂ ਤਕ ਕਿ ਪੌਲੁਸ ਰਸੂਲ ਨੇ ਵੀ ਇਹ ਗੱਲ ਮੰਨੀ ਸੀ!—1 ਕੁਰਿੰਥੀਆਂ 3:7.
ਤਕਰੀਬਨ ਦੋ ਸਾਲਾਂ ਬਾਅਦ ਸਾਨੂੰ ਰਾਜਧਾਨੀ ਮਨਗਾਵਾ ਤੋਂ ਨਿਕਾਰਾਗੁਆ ਦੇ ਦੱਖਣੀ ਹਿੱਸੇ ਵੱਲ ਜਾਣ ਲਈ ਕਿਹਾ ਗਿਆ। ਇੱਥੇ ਅਸੀਂ ਰਿਵੌਸ ਨਾਮਕ ਕਲੀਸਿਯਾ ਅਤੇ ਇਸ ਦੇ ਨੇੜੇ-ਤੇੜੇ ਦੇ ਖਿੰਡੇ-ਪੁੰਡੇ ਦਿਲਚਸਪੀ ਰੱਖਣ ਵਾਲੇ ਗਰੁੱਪਾਂ ਨਾਲ ਕੰਮ ਕੀਤਾ। ਇਨ੍ਹਾਂ ਗਰੁੱਪਾਂ ਨੂੰ ਮਿਲਣ ਜਾਣ ਸਮੇਂ ਪੇਦਰੌ ਪੇਨਯਾ ਨਾਂ ਦੇ ਇਕ ਵਫ਼ਾਦਾਰ ਬਜ਼ੁਰਗ ਗਵਾਹ ਨੇ ਮੇਰਾ ਸਾਥ ਦਿੱਤਾ। ਇਕ ਗਰੁੱਪ ਨਿਕਾਰਾਗੁਆ ਝੀਲ ਦੇ ਜੁਆਲਾਮੁਖੀ ਟਾਪੂ ਤੇ ਸੀ ਜਿੱਥੇ ਯਹੋਵਾਹ ਦੇ ਗਵਾਹਾਂ ਦਾ ਸਿਰਫ਼ ਇੱਕੋ ਹੀ ਪਰਿਵਾਰ ਰਹਿੰਦਾ ਸੀ।
ਹਾਲਾਂਕਿ ਇਹ ਪਰਿਵਾਰ ਬਹੁਤ ਗ਼ਰੀਬ ਸੀ, ਪਰ ਫਿਰ ਵੀ ਉਸ ਨੇ ਸਾਡੇ ਆਉਣ ਤੇ ਸਾਡੀ ਦਿਲੋਂ-ਜਾਨ ਨਾਲ ਖ਼ਾਤਰਦਾਰੀ ਕੀਤੀ। ਜਿਸ ਸ਼ਾਮ ਅਸੀਂ ਪਹੁੰਚੇ ਸਾਡੇ ਲਈ ਪਹਿਲਾਂ ਤੋਂ ਹੀ ਰੋਟੀ-ਪਾਣੀ ਤਿਆਰ ਰੱਖਿਆ ਹੋਇਆ ਸੀ। ਅਸੀਂ ਉੱਥੇ ਇਕ ਹਫ਼ਤਾ ਰਹੇ। ਉਨ੍ਹਾਂ ਨੇ ਸਾਨੂੰ ਖਾਣ ਨੂੰ ਭੋਜਨ ਦਿੱਤਾ ਤੇ ਇਹ ਲੋਕ ਬਾਈਬਲ ਲਈ ਬੜੀ ਸ਼ਰਧਾ ਰੱਖਦੇ ਸਨ। ਸਾਡੀ ਖ਼ੁਸ਼ੀ ਦਾ ਉਦੋਂ ਕੋਈ ਟਿਕਾਣਾ ਨਾ ਰਿਹਾ ਜਦੋਂ ਐਤਵਾਰ ਨੂੰ 101 ਲੋਕ ਜਨਤਕ ਭਾਸ਼ਣ ਸੁਣਨ ਲਈ ਆਏ।
ਮੈਂ ਯਹੋਵਾਹ ਦੀ ਸੰਭਾਲਣ ਵਾਲੀ ਤਾਕਤ ਨੂੰ ਇਕ ਹੋਰ ਮੌਕੇ ਤੇ ਵੀ ਮਹਿਸੂਸ ਕੀਤਾ। ਉਦੋਂ ਅਸੀਂ ਕਾਸਟਾ ਰੀਕਾ ਦੇ ਬਾਰਡਰ ਨੇੜੇ ਜਾਣਾ ਸੀ ਜਿੱਥੇ ਦਿਲਚਸਪੀ ਰੱਖਣ ਵਾਲੇ ਕੁਝ ਲੋਕ ਪਹਾੜੀ ਇਲਾਕੇ ਵਿਚ ਰਹਿੰਦੇ ਸਨ। ਜਿਸ ਦਿਨ ਅਸੀਂ ਜਾਣਾ ਸੀ ਉਸ ਦਿਨ ਪੇਦਰੌ ਮੈਨੂੰ ਲੈਣ ਆਇਆ, ਪਰ ਮੈਂ ਮਲੇਰੀਆ ਹੋਣ ਕਰਕੇ ਮੰਜੇ ਤੇ ਪਿਆ ਸੀ। ਮੈਂ ਕਿਹਾ: “ਪੇਦਰੌ ਮੈਂ ਨਹੀਂ ਜਾ ਸਕਦਾ।” ਆਪਣਾ ਹੱਥ ਮੇਰੇ ਮੱਥੇ ਤੇ ਰੱਖ ਕੇ ਉਸ ਨੇ ਕਿਹਾ: “ਤੈਨੂੰ ਤੇ ਬੜਾ ਹੀ ਤੇਜ਼ ਬੁਖ਼ਾਰ ਹੈ, ਪਰ ਤੈਨੂੰ ਜਾਣਾ ਹੀ ਪੈਣਾ ਹੈ! ਕਿਉਂਕਿ ਭਰਾ ਉਡੀਕ ਕਰ ਰਹੇ ਹਨ।” ਫਿਰ ਉਸ ਨੇ ਮੇਰੇ ਲਈ ਐਨੀ ਰੂਹ ਨਾਲ ਪ੍ਰਾਰਥਨਾ ਕੀਤੀ ਜੋ ਮੈਂ ਪਹਿਲਾਂ ਕਦੇ ਨਹੀਂ ਸੁਣੀ ਸੀ।
ਬਾਅਦ ਵਿਚ ਮੈਂ ਕਿਹਾ: “ਤੁਸੀਂ ਆਪਣੇ ਲਈ ਜੂਸ ਲੈ ਆਓ। ਮੈਂ ਦਸਾਂ ਮਿੰਟਾਂ ਵਿਚ ਫਟਾਫਟ ਤਿਆਰ ਹੋ ਕੇ ਆਉਂਦਾ ਹਾਂ।” ਜਿਸ ਇਲਾਕੇ ਵਿਚ ਅਸੀਂ ਗਏ ਉੱਥੇ ਦੋ ਗਵਾਹ ਪਰਿਵਾਰ ਰਹਿੰਦੇ ਸਨ ਜਿਨ੍ਹਾਂ ਨੇ ਸਾਡੀ ਬਹੁਤ ਚੰਗੀ ਤਰ੍ਹਾਂ ਦੇਖ-ਭਾਲ ਕੀਤੀ। ਹਾਲਾਂਕਿ ਮੈਂ ਬੁਖ਼ਾਰ ਕਰਕੇ ਅਜੇ ਵੀ ਬੜਾ ਕਮਜ਼ੋਰ ਸਾਂ, ਪਰ ਫਿਰ ਵੀ ਅਸੀਂ ਅਗਲੇ ਦਿਨ ਉਨ੍ਹਾਂ ਨਾਲ ਪ੍ਰਚਾਰ ਤੇ ਗਏ। ਐਤਵਾਰ ਦੀ ਸਭਾ ਵਿਚ ਤਕਰੀਬਨ ਸੌ ਤੋਂ ਵੀ ਜ਼ਿਆਦਾ ਲੋਕਾਂ ਨੂੰ ਦੇਖ ਕੇ ਸਾਡਾ ਹੌਸਲਾ ਕਿੰਨਾ ਜ਼ਿਆਦਾ ਮਜ਼ਬੂਤ ਹੋਇਆ!
ਇਕ ਹੋਰ ਸਫ਼ਰ
ਸਾਲ 1975 ਵਿਚ ਸਾਡਾ ਸੱਤਵਾਂ ਬੱਚਾ ਵੋਨ ਪੈਦਾ ਹੋਇਆ। ਅਗਲੇ ਸਾਲ ਰੁਪਏ-ਪੈਸੇ ਦੀ ਤੰਗੀ ਕਰਕੇ ਸਾਨੂੰ ਕੈਨੇਡਾ ਵਾਪਸ ਜਾਣਾ ਪਿਆ। ਨਿਕਾਰਾਗੁਆ ਛੱਡਣਾ ਕੋਈ ਸੌਖੀ ਗੱਲ ਨਹੀਂ ਸੀ ਕਿਉਂਕਿ ਅਸੀਂ ਜਿੰਨੀ ਦੇਰ ਉੱਥੇ ਰਹੇ ਅਸੀਂ ਵਾਕਈ ਯਹੋਵਾਹ ਦੀ ਸੰਭਾਲਣ ਵਾਲੀ ਤਾਕਤ ਨੂੰ ਮਹਿਸੂਸ ਕੀਤਾ ਸੀ। ਜਦੋਂ ਅਸੀਂ ਨਿਕਾਰਾਗੁਆ ਛੱਡਣ ਵਾਲੇ ਸਾਂ ਉਦੋਂ ਸਾਡੀ ਕਲੀਸਿਯਾ ਦੇ ਇਲਾਕੇ ਦੇ 500 ਤੋਂ ਵੀ ਜ਼ਿਆਦਾ ਲੋਕ ਸਭਾਵਾਂ ਵਿਚ ਆ ਰਹੇ ਸਨ।
ਸ਼ੁਰੂ-ਸ਼ੁਰੂ ਵਿਚ ਜਦੋਂ ਮੈਨੂੰ ਤੇ ਮੇਰੀ ਕੁੜੀ ਮੀਰੀਅਮ ਨੂੰ ਨਿਕਾਰਾਗੁਆ ਵਿਚ ਵਿਸ਼ੇਸ਼ ਪਾਇਨੀਅਰਾਂ ਵਜੋਂ ਭੇਜਿਆ ਗਿਆ, ਤਾਂ ਮੀਰੀਅਮ ਨੇ ਮੈਨੂੰ ਪੁੱਛਿਆ: “ਡੈਡੀ ਜੀ, ਜੇ ਤੁਹਾਨੂੰ ਕਦੇ ਕੈਨੇਡਾ ਵਾਪਸ ਜਾਣਾ ਪਿਆ, ਤਾਂ ਕੀ ਤੁਸੀਂ ਮੈਨੂੰ ਇੱਥੇ ਰਹਿਣ ਦੀ ਇਜਾਜ਼ਤ ਦਿਓਗੇ?” ਮੈਂ ਤਾਂ ਸੁਪਨੇ ਵਿਚ ਵੀ ਨਹੀਂ ਸੋਚਿਆ ਸੀ ਕਿ ਮੈਂ ਕਦੇ ਨਿਕਾਰਾਗੁਆ ਛੱਡ ਕੇ ਵਾਪਸ ਜਾਵਾਂਗਾ, ਸੋ ਮੈਂ ਕਿਹਾ: “ਬਿਲਕੁਲ ਕਿਉਂ ਨਹੀਂ!” ਇਸ ਲਈ ਜਦੋਂ ਮੈਂ ਵਾਪਸ ਚਲਾ ਗਿਆ, ਤਾਂ ਮੀਰੀਅਮ ਉੱਥੇ ਹੀ ਰਹਿ ਕੇ ਆਪਣੀ ਪੂਰਣ ਕਾਲੀ ਸੇਵਕਾਈ ਕਰਦੀ ਰਹੀ। ਬਾਅਦ ਵਿਚ ਉਸ ਦਾ ਵਿਆਹ ਐਂਡਰੂ ਰੀਡ ਨਾਲ ਹੋ ਗਿਆ। ਸਾਲ 1984 ਵਿਚ ਉਹ ਦੋਵੇਂ ਯਹੋਵਾਹ ਦੇ ਗਵਾਹਾਂ ਦੇ ਮਿਸ਼ਨਰੀ ਸਕੂਲ ਯਾਨੀ ਗਿਲਿਅਡ ਦੀ 77ਵੀਂ ਕਲਾਸ ਲਈ ਗਏ ਤੇ ਇਹ ਸਕੂਲ ਉਸ ਵੇਲੇ ਨਿਊਯਾਰਕ ਦੇ ਬਰੁਕਲਿਨ ਸ਼ਹਿਰ ਵਿਚ ਸੀ। ਮੀਰੀਅਮ ਅਜੇ ਵੀ ਆਪਣੇ ਪਤੀ ਨਾਲ ਡਮਿਨੀਕਨ ਗਣਰਾਜ ਵਿਚ ਸੇਵਾ ਕਰਦੀ ਹੈ। ਜੋ ਇੱਛਾ ਨਿਕਾਰਾਗੁਆ ਦੇ ਜੋਸ਼ੀਲੇ ਮਿਸ਼ਨਰੀਆਂ ਨੇ ਉਸ ਦੇ ਦਿਲ ਵਿਚ ਪਾਈ ਸੀ ਉਹ ਉਸ ਨੂੰ ਅੱਜ ਵੀ ਪੂਰਾ ਕਰ ਰਹੀ ਹੈ।
ਇਸ ਦੌਰਾਨ ਡੈਡੀ ਜੀ ਦੇ ਇਹ ਲਫ਼ਜ਼ “ਅਸੀਂ ਐਨੀ ਆਸਾਨੀ ਨਾਲ ਪ੍ਰਚਾਰ ਕਰਨਾ ਨਹੀਂ ਛੱਡ ਸਕਦੇ” ਵਾਰ-ਵਾਰ ਮੇਰੇ ਕੰਨਾਂ ਵਿਚ ਗੂੰਜਦੇ ਰਹੇ। ਇਸ ਲਈ, ਜਦੋਂ ਅਸੀਂ 1981 ਵਿਚ ਦੱਖਣੀ ਅਮਰੀਕਾ ਵਾਪਸ ਪਰਤਣ ਲਈ ਕਾਫ਼ੀ ਪੈਸਾ ਜਮ੍ਹਾ ਕਰ ਲਿਆ, ਤਾਂ ਅਸੀਂ ਇਕ ਹੋਰ ਸਫ਼ਰ ਕੀਤਾ, ਯਾਨੀ ਇਸ ਵਾਰ ਅਸੀਂ ਕਾਸਟਾ ਰੀਕਾ ਚਲੇ ਗਏ। ਇੱਥੇ ਸੇਵਾ ਕਰਦਿਆਂ ਸਾਨੂੰ ਨਵੇਂ ਸ਼ਾਖ਼ਾ ਦਫ਼ਤਰ ਦੀ ਉਸਾਰੀ ਵਿਚ ਮਦਦ ਦੇਣ ਲਈ ਬੁਲਾਇਆ ਗਿਆ। ਸਾਲ 1985 ਵਿਚ ਸਾਡੇ ਮੁੰਡੇ ਗ੍ਰਾਂਟ ਨੂੰ ਡਾਕਟਰੀ ਇਲਾਜ ਦੀ ਲੋੜ ਪਈ ਜਿਸ ਕਾਰਨ ਸਾਨੂੰ ਕੈਨੇਡਾ ਵਾਪਸ ਪਰਤਣਾ ਪਿਆ। ਗਲੈੱਨ ਕਾਸਟਾ ਰੀਕਾ ਹੀ ਰਿਹਾ ਕਿਉਂਕਿ ਉਹ ਸ਼ਾਖ਼ਾ ਦਫ਼ਤਰ ਦੇ ਪ੍ਰਾਜੈਕਟ ਉੱਤੇ ਕੰਮ ਕਰ ਰਿਹਾ ਸੀ ਜਦ ਕਿ ਐਨਟ ਤੇ ਸ਼ਾਰਮੇਨ ਵਿਸ਼ੇਸ਼ ਪਾਇਨੀਅਰਾਂ ਵਜੋਂ ਸੇਵਾ ਕਰ ਰਹੀਆਂ ਸਨ। ਸਾਡੇ ਵਿੱਚੋਂ ਜਿਨ੍ਹਾਂ ਨੇ ਕਾਸਟਾ ਰੀਕਾ ਛੱਡਿਆ ਉਨ੍ਹਾਂ ਨੇ ਕਦੇ ਆਪਣੀ ਜ਼ਿੰਦਗੀ ਵਿਚ ਵੀ ਨਹੀਂ ਸੋਚਿਆ ਸੀ ਕਿ ਅਸੀਂ ਕਦੇ ਵਾਪਸ ਨਹੀਂ ਆਵਾਂਗੇ।
ਔਖੀ ਘੜੀ ਨਾਲ ਸਿੱਝਣਾ
ਗੱਲ 17 ਸਤੰਬਰ 1993 ਦੀ ਹੈ। ਖਿੜੀ ਦੁਪਹਿਰ ਵੇਲੇ ਮੈਂ ਤੇ ਮੇਰਾ ਵੱਡਾ ਮੁੰਡਾ ਮਾਰਕ ਛੱਤ ਤੇ ਪੱਤਰੇ ਪਾ ਰਹੇ ਸਾਂ। ਅਸੀਂ ਨਾਲੋ-ਨਾਲ ਕੰਮ ਕਰ ਰਹੇ ਸਾਂ ਤੇ ਆਦਤ ਅਨੁਸਾਰ ਆਪੋ ਵਿਚ ਅਧਿਆਤਮਿਕ ਗੱਲਾਂ ਵੀ ਕਰ ਰਹੇ ਸਾਂ। ਪਰ ਅਚਾਨਕ ਮੈਂ ਆਪਣਾ ਸੰਤੁਲਨ ਗੁਆ ਬੈਠਾ ਤੇ ਛੱਤ ਤੋਂ ਡਿੱਗ ਗਿਆ। ਜਦੋਂ ਮੈਨੂੰ ਹੋਸ਼ ਆਈ, ਤਾਂ ਮੈਂ ਤੇਜ਼ ਰੌਸ਼ਨੀਆਂ ਤੇ ਲੋਕਾਂ ਨੂੰ ਚਿੱਟੇ ਕੱਪੜੇ ਪਾਈ ਦੇਖਿਆ। ਇਹ ਹਸਪਤਾਲ ਦਾ ਐਮਰਜੈਂਸੀ ਕਮਰਾ ਸੀ।
ਬਾਈਬਲ ਵਿੱਚੋਂ ਸਿੱਖੀਆਂ ਗੱਲਾਂ ਕਰਕੇ ਮੈਂ ਹੋਸ਼ ਆਉਣ ਤੇ ਸਾਰਿਆਂ ਨਾਲੋਂ ਪਹਿਲਾਂ ਇਹੀ ਕਿਹਾ: “ਮੈਂ ਖ਼ੂਨ ਨਹੀਂ ਲੈਣਾ, ਮੈਂ ਖ਼ੂਨ ਨਹੀਂ ਲੈਣਾ!” (ਰਸੂਲਾਂ ਦੇ ਕਰਤੱਬ 15:28, 29) ਪਰ ਸ਼ਾਰਮੇਨ ਦੇ ਇਹ ਲਫ਼ਜ਼ ਸੁਣ ਕੇ ਮੇਰੇ ਦਿਲ ਨੂੰ ਕਿੰਨਾ ਸਕੂਨ ਮਿਲਿਆ ਜਦੋਂ ਉਸ ਨੇ ਕਿਹਾ: “ਚਿੰਤਾ ਨਾ ਕਰੋ ਡੈਡੀ ਜੀ। ਅਸੀਂ ਸਾਰੇ ਇੱਥੇ ਹੀ ਹਾਂ।” ਮਗਰੋਂ ਮੈਨੂੰ ਪਤਾ ਲੱਗਾ ਕਿ ਡਾਕਟਰਾਂ ਨੇ ਮੇਰਾ ਡਾਕਟਰੀ ਕਾਰਡ ਦੇਖਿਆ ਸੀ, ਇਸ ਲਈ ਖ਼ੂਨ ਚੜ੍ਹਾਉਣ ਬਾਰੇ ਕੋਈ ਰਗੜਾ-ਝਗੜਾ ਨਹੀਂ ਹੋਇਆ ਸੀ। ਮੇਰੀ ਗਰਦਨ ਟੁੱਟ ਗਈ ਸੀ ਤੇ ਮੈਨੂੰ ਪੂਰੀ ਤਰ੍ਹਾਂ ਲਕਵਾ ਹੋ ਗਿਆ ਸੀ, ਇੱਥੋਂ ਤਕ ਕੇ ਮੈਂ ਆਪ ਸਾਹ ਵੀ ਨਹੀਂ ਲੈ ਸਕਦਾ ਸੀ।
ਹੁਣ ਮੈਂ ਹਿਲ-ਜੁਲ ਨਹੀਂ ਸਕਦਾ ਸੀ ਜਿਸ ਕਰਕੇ ਇਸ ਨਾਜ਼ੁਕ ਹਾਲਤ ਵਿਚ ਮੈਨੂੰ ਪਹਿਲਾਂ ਨਾਲੋਂ ਕਿਤੇ ਜ਼ਿਆਦਾ ਯਹੋਵਾਹ ਦੀ ਮਦਦ ਦੀ ਲੋੜ ਸੀ। ਸਾਹ ਲੈਣ ਲਈ ਮੇਰੇ ਗਲੇ ਵਿਚ ਛੇਕ ਕਰ ਕੇ ਇਕ ਰੈਸਪੀਰੇਟਰ ਮਸ਼ੀਨ ਲਾਈ ਗਈ ਜਿਸ ਕਰਕੇ ਮੇਰੀ ਆਵਾਜ਼ ਬੰਦ ਹੋ ਗਈ। ਲੋਕਾਂ ਨੂੰ ਮੇਰੇ ਹਿਲਦੇ ਬੁੱਲ੍ਹਾਂ ਨੂੰ ਦੇਖ ਕੇ ਪਤਾ ਲੱਗਦਾ ਸੀ ਕਿ ਮੈਂ ਕੀ ਕਹਿਣ ਦੀ ਕੋਸ਼ਿਸ਼ ਕਰ ਰਿਹਾ ਸਾਂ।
ਮੇਰੀ ਬੀਮਾਰੀ ਦਾ ਖ਼ਰਚਾ ਵੱਧਦਾ ਹੀ ਜਾ ਰਿਹਾ ਸੀ। ਮੇਰੀ ਪਤਨੀ ਤੇ ਮੇਰੇ ਜ਼ਿਆਦਾਤਰ ਬੱਚੇ ਪੂਰੇ ਸਮੇਂ ਦੀ ਸੇਵਾ ਕਰਦੇ ਸਨ। ਇਸ ਲਈ ਮੈਂ ਸੋਚਾਂ ਵਿਚ ਪੈ ਗਿਆ ਕਿ ਕਿਤੇ ਉਨ੍ਹਾਂ ਨੂੰ ਇਹ ਖ਼ਰਚੇ ਪੂਰੇ ਕਰਨ ਲਈ ਪੂਰਣ-ਕਾਲੀ ਸੇਵਾ ਤਾਂ ਨਹੀਂ ਛੱਡਣੀ ਪਵੇਗੀ। ਖ਼ੈਰ, ਮਾਰਕ ਨੂੰ ਨੌਕਰੀ ਮਿਲ ਗਈ ਤੇ ਤਿੰਨਾਂ ਮਹੀਨਿਆਂ ਦੀ ਆਮਦਨ ਵਿੱਚੋਂ ਹੀ ਹਸਪਤਾਲ ਦਾ ਕਾਫ਼ੀ ਸਾਰਾ ਖ਼ਰਚਾ ਚੁੱਕਾ ਦਿੱਤਾ ਗਿਆ। ਸਿੱਟੇ ਵਜੋਂ, ਮੈਂ ਤੇ ਮੇਰੀ ਪਤਨੀ ਤੋਂ ਛੁੱਟ ਸਾਰੇ ਬੱਚੇ ਪੂਰਣ-ਕਾਲੀ ਸੇਵਾ ਵਿਚ ਲੱਗੇ ਰਹੇ।
ਮੈਨੂੰ ਵੱਖੋ-ਵੱਖਰੇ ਛੇ ਦੇਸ਼ਾਂ ਤੋਂ ਸ਼ੁਭ ਕਾਮਨਾਵਾਂ ਦੇ ਸੈਂਕੜੇ ਕਾਰਡ ਤੇ ਪੱਤਰ ਮਿਲੇ ਜਿਨ੍ਹਾਂ ਨਾਲ ਮੇਰੇ ਹਸਪਤਾਲ ਦੇ ਕਮਰੇ ਦੀਆਂ ਕੰਧਾਂ ਭਰ ਗਈਆਂ। ਯਹੋਵਾਹ ਸੱਚੀ-ਮੁੱਚੀ ਮੈਨੂੰ ਸੰਭਾਲ ਰਿਹਾ ਸੀ। ਮੈਂ ਇਨਟੈਨਸਿਵ ਕੇਅਰ ਯੂਨਿਟ (ਆਈ.ਸੀ.ਯੂ) ਵਿਚ ਸਾਢੇ ਪੰਜ ਮਹੀਨੇ ਰਿਹਾ ਤੇ ਇਸ ਦੌਰਾਨ ਕਾਫ਼ੀ ਸਮੇਂ ਤਕ ਕਲੀਸਿਯਾ ਦੇ ਭੈਣ-ਭਰਾਵਾਂ ਨੇ ਮੇਰੇ ਪਰਿਵਾਰ ਲਈ ਰੋਟੀ-ਪਾਣੀ ਦਾ ਪ੍ਰਬੰਧ ਕੀਤਾ। ਰੋਜ਼ ਦੁਪਹਿਰ ਨੂੰ ਇਕ ਮਸੀਹੀ ਬਜ਼ੁਰਗ ਮੇਰੇ ਨਾਲ ਰਹਿੰਦਾ ਸੀ ਜੋ ਮੇਰੇ ਲਈ ਬਾਈਬਲ ਤੇ ਬਾਈਬਲ ਆਧਾਰਿਤ ਪ੍ਰਕਾਸ਼ਨ ਪੜ੍ਹਦਾ ਤੇ ਉਤਸ਼ਾਹਜਨਕ ਤਜਰਬੇ ਸੁਣਾਉਂਦਾ ਹੁੰਦਾ ਸੀ। ਮੇਰੇ ਪਰਿਵਾਰ ਦੇ ਦੋ ਮੈਂਬਰ ਮੇਰੇ ਨਾਲ ਕਲੀਸਿਯਾ ਸਭਾ ਦੀ ਤਿਆਰੀ ਕਰਦੇ ਸਨ ਜਿਸ ਸਦਕਾ ਮੈਂ ਕਦੇ ਵੀ ਅਹਿਮ ਅਧਿਆਤਮਿਕ ਖਾਣੇ ਤੋਂ ਨਹੀਂ ਖੁੰਝਿਆ।
ਜਦੋਂ ਮੈਂ ਅਜੇ ਹਸਪਤਾਲ ਵਿਚ ਹੀ ਸਾਂ, ਤਾਂ ਮੇਰੇ ਲਈ ਖ਼ਾਸ ਸੰਮੇਲਨ ਦਿਨ ਦੇ ਪ੍ਰੋਗ੍ਰਾਮ ਵਿਚ ਜਾਣ ਦਾ ਇੰਤਜ਼ਾਮ ਕੀਤਾ ਗਿਆ। ਹਸਪਤਾਲ ਦੇ ਸਟਾਫ਼ ਨੇ ਮੇਰੀ ਪੂਰਾ ਦਿਨ ਦੇਖ-ਭਾਲ ਕਰਨ ਲਈ ਇਕ ਨਰਸ ਤੇ ਰੈਸਪੀਰੇਟਰ ਮਸ਼ੀਨ ਦੇ ਇਕ ਤਕਨੀਕੀ ਮਾਹਰ ਦਾ ਪ੍ਰਬੰਧ ਕੀਤਾ। ਆਪਣੇ ਮਸੀਹੀ ਭੈਣ-ਭਰਾਵਾਂ ਨਾਲ ਮੁੜ ਰਲਣਾ ਮੇਰੇ ਲਈ ਕਿੰਨੀ ਖ਼ੁਸ਼ੀ ਦੀ ਗੱਲ ਸੀ! ਸੰਮੇਲਨ ਦਾ ਉਹ ਦਿਨ ਮੈਂ ਕਦੇ ਨਹੀਂ ਭੁੱਲਾਂਗਾਂ ਜਦੋਂ ਮੈਨੂੰ ਮਿਲਣ ਲਈ ਸੈਂਕੜੇ ਭੈਣ-ਭਰਾ ਆਪਣੀ-ਆਪਣੀ ਵਾਰੀ ਦਾ ਇੰਤਜ਼ਾਰ ਕਰਨ ਲਈ ਲਾਈਨ ਵਿਚ ਖੜ੍ਹੇ ਹੋਏ ਸਨ।
ਅਧਿਆਤਮਿਕਤਾ ਬਣਾਈ ਰੱਖਣੀ
ਇਸ ਹਾਦਸੇ ਦੇ ਵਾਪਰਨ ਤੋਂ ਕਰੀਬ ਇਕ ਸਾਲ ਬਾਅਦ ਮੈਂ ਆਪਣੇ ਘਰ ਵਾਪਸ ਆ ਸਕਿਆ ਚਾਹੇ ਕਿ ਮੈਨੂੰ ਅਜੇ ਵੀ 24 ਘੰਟੇ ਨਰਸ ਦੀ ਲੋੜ ਪੈਂਦੀ ਹੈ। ਮੈਨੂੰ ਇਕ ਖ਼ਾਸ ਵੈਨ ਰਾਹੀਂ ਸਭਾਵਾਂ ਵਿਚ ਲਿਜਾਇਆ ਜਾਂਦਾ ਹੈ, ਇਸ ਲਈ ਮੈਂ ਜ਼ਿਆਦਾਤਰ ਸਭਾਵਾਂ ਵਿਚ ਹਾਜ਼ਰ ਹੋ ਪਾਉਂਦਾ ਹਾਂ। ਪਰ ਮੈਨੂੰ ਮੰਨਣਾ ਪਵੇਗਾ ਕਿ ਇਸ ਦੇ ਲਈ ਪੱਕੇ ਇਰਾਦੇ ਦੀ ਲੋੜ ਪੈਂਦੀ ਹੈ। ਘਰ ਆਉਣ ਤੋਂ ਬਾਅਦ ਮੈਂ ਸਾਰੇ ਜ਼ਿਲ੍ਹਾ ਸੰਮੇਲਨਾਂ ਵਿਚ ਹਾਜ਼ਰ ਹੋਇਆ ਹਾਂ।
ਆਖ਼ਰਕਾਰ, ਫਰਵਰੀ 1997 ਵਿਚ ਮੈਂ ਕੁਝ ਹੱਦ ਤਕ ਬੋਲਣ ਦੇ ਕਾਬਲ ਹੋ ਗਿਆ। ਜਦੋਂ ਮੈਂ ਆਪਣੀਆਂ ਕੁਝ ਨਰਸਾਂ ਨੂੰ ਆਪਣੀ ਬਾਈਬਲ ਵਿਚਲੀ ਉਮੀਦ ਬਾਰੇ ਦੱਸਦਾ ਹਾਂ, ਤਾਂ ਉਹ ਮੇਰੀ ਗੱਲ ਬੜੇ ਧਿਆਨ ਨਾਲ ਸੁਣਦੀਆਂ ਹਨ। ਇਕ ਨਰਸ ਨੇ ਮੈਨੂੰ ਯਹੋਵਾਹ ਦੇ ਗਵਾਹ—ਪਰਮੇਸ਼ੁਰ ਦੇ ਰਾਜ ਦੇ ਘੋਸ਼ਕ (ਅੰਗ੍ਰੇਜ਼ੀ) ਕਿਤਾਬ ਦੇ ਨਾਲ-ਨਾਲ ਕਈ ਹੋਰ ਵਾਚਟਾਵਰ ਪ੍ਰਕਾਸ਼ਨ ਪੜ੍ਹ ਕੇ ਸੁਣਾਏ ਹਨ। ਮੈਂ ਇਕ ਸੋਟੀ ਦੀ ਮਦਦ ਨਾਲ ਕੰਪਿਊਟਰ ਤੇ ਲੋਕਾਂ ਨੂੰ ਚਿੱਠੀਆਂ ਲਿਖਦਾ ਹਾਂ। ਹਾਲਾਂਕਿ ਇਸ ਤਰ੍ਹਾਂ ਟਾਈਪ ਕਰਨ ਨਾਲ ਮੈਂ ਬੇਹੱਦ ਥੱਕ ਜਾਂਦਾ ਹਾਂ, ਪਰ ਸੇਵਕਾਈ ਵਿਚ ਹਮੇਸ਼ਾ ਲੱਗੇ ਰਹਿਣ ਨਾਲ ਮੈਨੂੰ ਬੜੀ ਖ਼ੁਸ਼ੀ ਮਿਲਦੀ ਹੈ।
ਮੈਨੂੰ ਨਸਾਂ ਦੀ ਬਹੁਤ ਜ਼ਿਆਦਾ ਦਰਦ ਝੱਲਣੀ ਪੈਂਦੀ ਹੈ। ਪਰ ਲੱਗਦਾ ਹੈ ਕਿ ਜਦੋਂ ਮੈਂ ਦੂਜਿਆਂ ਨੂੰ ਬਾਈਬਲ ਸੱਚਾਈਆਂ ਦੱਸਦਾ ਹਾਂ ਜਾਂ ਜੇ ਕੋਈ ਮੈਨੂੰ ਬਾਈਬਲ ਜਾਂ ਬਾਈਬਲ ਆਧਾਰਿਤ ਪ੍ਰਕਾਸ਼ਨ ਪੜ੍ਹ ਕੇ ਸੁਣਾਉਂਦਾ ਹੈ, ਤਾਂ ਮੈਨੂੰ ਕੁਝ ਹੱਦ ਇਹ ਦਰਦ ਘੱਟ ਮਹਿਸੂਸ ਹੁੰਦੀ ਹੈ। ਮੇਰੀ ਪਤਨੀ ਮੇਰੀ ਬੜੀ ਮਦਦ ਕਰਦੀ ਹੈ। ਕਦੇ-ਕਦੇ ਮੈਂ ਉਸ ਨਾਲ ਸੜਕ ਗਵਾਹੀ ਕਰਨ ਜਾਂਦਾ ਹਾਂ ਅਤੇ ਲੋੜ ਪੈਣ ਤੇ ਉਹ ਮੇਰੀਆਂ ਕਹੀਆਂ ਗੱਲਾਂ ਲੋਕਾਂ ਨੂੰ ਸਮਝਾਉਂਦੀ ਹੈ। ਕਈ ਮੌਕਿਆਂ ਤੇ ਮੈਂ ਸਹਾਇਕ ਪਾਇਨੀਅਰ ਵਜੋਂ ਕੰਮ ਕੀਤਾ ਹੈ। ਮਸੀਹੀ ਬਜ਼ੁਰਗ ਵਜੋਂ ਸੇਵਾ ਕਰਨ ਨਾਲ ਮੈਨੂੰ ਖ਼ੁਸ਼ੀ ਮਿਲਦੀ ਹੈ, ਖ਼ਾਸ ਕਰਕੇ ਉਦੋਂ ਜਦੋਂ ਭੈਣ-ਭਰਾ ਮੈਨੂੰ ਸਭਾਵਾਂ ਵਿਚ ਜਾਂ ਘਰ ਮਿਲਣ ਲਈ ਆਉਂਦੇ ਹਨ ਅਤੇ ਲੋੜ ਪੈਣ ਤੇ ਮੈਂ ਉਨ੍ਹਾਂ ਦਾ ਹੌਸਲਾ ਮਜ਼ਬੂਤ ਕਰਦਾ ਹਾਂ ਅਤੇ ਉਨ੍ਹਾਂ ਦੀ ਮਦਦ ਕਰਦਾ ਹਾਂ।
ਮੈਂ ਕਬੂਲ ਕਰਦਾ ਹਾਂ ਕਿ ਇਨਸਾਨ ਛੇਤੀ ਹੀ ਨਿਰਾਸ਼ ਹੋ ਜਾਂਦਾ ਹੈ। ਸੋ ਜਦੋਂ ਕਦੇ ਮੈਂ ਵੀ ਨਿਰਾਸ਼ ਹੋ ਜਾਂਦਾ ਹਾਂ, ਤਾਂ ਮੈਂ ਪ੍ਰਾਰਥਨਾ ਕਰਦਾ ਹਾਂ ਕਿ ਮੇਰੀ ਖ਼ੁਸ਼ੀ ਬਰਕਰਾਰ ਰਹੇ। ਮੈਂ ਦਿਨ-ਰਾਤ ਦੁਆ ਕਰਦਾ ਹਾਂ ਕਿ ਯਹੋਵਾਹ ਮੈਨੂੰ ਇੰਜ ਹੀ ਸੰਭਾਲਦਾ ਰਹੇ। ਮੈਂ ਖ਼ੁਸ਼ੀ ਨਾਲ ਉਦੋਂ ਖਿੜ ਉੱਠਦਾ ਹਾਂ ਜਦੋਂ ਕਿਸੇ ਦੀ ਚਿੱਠੀ ਆਉਂਦੀ ਹੈ ਜਾਂ ਕੋਈ ਮੈਨੂੰ ਆ ਕੇ ਮਿਲਦਾ ਹੈ। ਪਹਿਰਾਬੁਰਜ ਜਾਂ ਜਾਗਰੂਕ ਬਣੋ! ਪੜ੍ਹਨ ਨਾਲ ਵੀ ਮੇਰਾ ਦਿਲੋ-ਦਿਮਾਗ਼ ਅਧਿਆਤਮਿਕ ਗੱਲਾਂ ਨਾਲ ਭਰ ਜਾਂਦਾ ਹੈ। ਵੱਖੋ-ਵੱਖ ਨਰਸਾਂ ਮੈਨੂੰ ਇਹ ਰਸਾਲੇ ਪੜ੍ਹ ਕੇ ਸੁਣਾਉਂਦੀਆਂ ਹਨ। ਜਦੋਂ ਤੋਂ ਮੇਰਾ ਐਕਸੀਡੈਂਟ ਹੋਇਆ ਹੈ, ਮੈਂ ਪੂਰੀ ਬਾਈਬਲ ਨੂੰ ਟੇਪ ਤੇ ਸੱਤ ਵਾਰ ਸੁਣ ਚੁੱਕਾ ਹਾਂ। ਇੰਜ ਇਨ੍ਹਾਂ ਵੱਖੋ-ਵੱਖਰੇ ਤਰੀਕਿਆਂ ਨਾਲ ਯਹੋਵਾਹ ਨੇ ਮੈਨੂੰ ਸੰਭਾਲਿਆ ਹੈ।—ਜ਼ਬੂਰ 41:3.
ਮੇਰੀ ਜ਼ਿੰਦਗੀ ਵਿਚ ਆਈ ਇਸ ਤਬਦੀਲੀ ਕਾਰਨ ਮੈਨੂੰ ਇਸ ਗੱਲ ਤੇ ਮਨਨ ਕਰਨ ਲਈ ਜ਼ਿਆਦਾ ਸਮਾਂ ਮਿਲਿਆ ਹੈ ਕਿ ਕਿਵੇਂ ਸਾਡਾ ਮਹਾਨ ਸਿੱਖਿਅਕ ਯਹੋਵਾਹ ਸਾਨੂੰ ਜ਼ਿੰਦਗੀ ਜੀਉਣ ਦੀ ਤਾਲੀਮ ਦਿੰਦਾ ਹੈ। ਉਹ ਸਾਨੂੰ ਆਪਣੀ ਇੱਛਾ ਤੇ ਮਕਸਦ ਬਾਰੇ ਸਹੀ-ਸਹੀ ਗਿਆਨ ਦਿੰਦਾ ਹੈ, ਅਰਥ-ਭਰਪੂਰ ਪ੍ਰਚਾਰ ਕੰਮ ਦਿੰਦਾ ਹੈ, ਪਰਿਵਾਰ ਦੀ ਖ਼ੁਸ਼ੀ ਦਾ ਕੀ ਰਾਜ਼ ਹੈ ਇਸ ਬਾਰੇ ਸਲਾਹ ਦਿੰਦਾ ਹੈ ਅਤੇ ਮੁਸ਼ਕਲਾਂ ਨਾਲ ਸਿੱਝਣ ਦੀ ਸਮਝ ਦਿੰਦਾ ਹੈ। ਯਹੋਵਾਹ ਨੇ ਮੈਨੂੰ ਇਕ ਵਫ਼ਾਦਾਰ ਤੇ ਹੱਦੋਂ ਵੱਧ ਚੰਗੀ ਤੇ ਭਲੀ ਪਤਨੀ ਦੀ ਬਰਕਤ ਦਿੱਤੀ ਹੈ। ਮੇਰੇ ਬੱਚੇ ਵੀ ਮੇਰੇ ਵਾਂਗ ਵਫ਼ਾਦਾਰੀ ਨਾਲ ਸੇਵਾ ਕਰ ਰਹੇ ਹਨ। ਉਨ੍ਹਾਂ ਸਾਰਿਆਂ ਨੂੰ ਪੂਰਣ-ਕਾਲੀ ਸੇਵਾ ਵਿਚ ਲੱਗਿਆਂ ਹੋਇਆ ਦੇਖ ਕੇ ਮੈਨੂੰ ਬੇਹੱਦ ਖ਼ੁਸ਼ੀ ਹੁੰਦੀ ਹੈ। ਸਾਡੇ ਮੁੰਡੇ ਮਾਰਕ ਤੇ ਉਸ ਦੀ ਪਤਨੀ ਐਲੀਸਨ ਨੇ 11 ਮਾਰਚ 2000 ਨੂੰ ਗਿਲਿਅਡ ਸਕੂਲ ਦੀ 108ਵੀਂ ਕਲਾਸ ਤੋਂ ਗ੍ਰੈਜੂਏਸ਼ਨ ਕੀਤੀ ਤੇ ਉਨ੍ਹਾਂ ਨੂੰ ਨਿਕਾਰਾਗੁਆ ਵਿਚ ਸੇਵਾ ਕਰਨ ਦੀ ਨਿਯੁਕਤੀ ਮਿਲੀ। ਮੈਂ ਤੇ ਮੇਰੀ ਪਤਨੀ ਉਨ੍ਹਾਂ ਦੀ ਗ੍ਰੈਜੂਏਸ਼ਨ ਵਿਚ ਸ਼ਾਮਲ ਹੋਏ। ਮੈਂ ਸੱਚੀਂ ਕਹਿੰਦਾ ਹਾਂ ਕਿ ਭਾਵੇਂ ਬੀਮਾਰੀ ਨੇ ਮੇਰੀ ਜ਼ਿੰਦਗੀ ਬਦਲ ਦਿੱਤੀ ਹੈ, ਪਰ ਮੇਰਾ ਦਿਲ ਨਹੀਂ ਬਦਲਿਆ।—ਜ਼ਬੂਰ 127:3, 4.
ਮੈਂ ਯਹੋਵਾਹ ਦਾ ਸ਼ੁਕਰੀਆ ਅਦਾ ਕਰਦਾ ਹਾਂ ਕਿ ਉਸ ਨੇ ਮੈਨੂੰ ਬੁੱਧ ਤੇ ਸਮਝ ਬਖ਼ਸ਼ੀ ਕਿ ਮੈਂ ਆਪਣੀ ਅਧਿਆਤਮਿਕ ਵਿਰਾਸਤ ਆਪਣੇ ਪਰਿਵਾਰ ਨੂੰ ਦੇ ਸਕਿਆ। ਜਦੋਂ ਮੈਂ ਆਪਣੇ ਬੱਚਿਆਂ ਨੂੰ ਆਪਣੇ ਸਿਰਜਣਹਾਰ ਦੀ ਸੇਵਾ ਮੇਰੇ ਡੈਡੀ ਜੀ ਵਾਂਗ ਬੜੇ ਜੋਸ਼ ਨਾਲ ਕਰਦੇ ਹੋਏ ਦੇਖਦਾ ਹਾਂ, ਤਾਂ ਮੈਨੂੰ ਬੜਾ ਹੌਸਲਾ ਤੇ ਉਤਸ਼ਾਹ ਮਿਲਦਾ ਹੈ। ਕਿਉਂਕਿ ਡੈਡੀ ਜੀ ਨੇ ਕਿਹਾ ਸੀ: “ਅਸੀਂ ਐਨੀ ਆਸਾਨੀ ਨਾਲ ਪ੍ਰਚਾਰ ਕਰਨਾ ਨਹੀਂ ਛੱਡ ਸਕਦੇ ਕਿਉਂਕਿ ਇਹ ਹੁਕਮ ਸਾਨੂੰ ਯਹੋਵਾਹ ਨੇ ਦਿੱਤਾ ਹੈ।” ਯਕੀਨਨ, ਯਹੋਵਾਹ ਨੇ ਮੈਨੂੰ ਤੇ ਮੇਰੇ ਪਰਿਵਾਰ ਨੂੰ ਹਰ ਵੇਲੇ ਸੰਭਾਲਿਆ ਹੈ।
[ਸਫ਼ੇ 24 ਉੱਤੇ ਤਸਵੀਰ]
ਡੈਡੀ ਜੀ ਨਾਲ ਮੇਰੇ ਵੱਡੇ ਭਰਾ ਤੇ ਮੇਰੀ ਭੈਣ, ਸਾਡੀ ਘਰ-ਨੁਮਾ ਬੱਘੀ ਜਿਸ ਨੂੰ ਅਸੀਂ ਪਾਇਨੀਅਰੀ ਦੇ ਦਿਨਾਂ ਦੌਰਾਨ ਵਰਤਦੇ ਸਾਂ। ਮੈਂ ਸੱਜੇ ਪਾਸੇ ਖੜ੍ਹਾ ਹਾਂ
[ਸਫ਼ੇ 26 ਉੱਤੇ ਤਸਵੀਰ]
ਆਪਣੀ ਪਤਨੀ ਮਰਨਾ ਨਾਲ
[ਸਫ਼ੇ 26 ਉੱਤੇ ਤਸਵੀਰ]
ਹਾਲ ਹੀ ਵਿਚ ਲਈ ਗਈ ਸਾਡੇ ਪਰਿਵਾਰ ਦੀ ਫੋਟੋ
[ਸਫ਼ੇ 27 ਉੱਤੇ ਤਸਵੀਰ]
ਮੈਂ ਅਜੇ ਵੀ ਚਿੱਠੀਆਂ ਲਿਖ ਕੇ ਪ੍ਰਚਾਰ ਕਰਦਾ ਹਾਂ

ਜੀਵਨੀ
ਯਹੋਵਾਹ ਨੇ ਸਾਨੂੰ ਧੀਰਜ ਅਤੇ ਹੌਸਲਾ ਰੱਖਣਾ ਸਿਖਾਇਆ
ਔਰੀਸਟੌਟਲੀਸ ਔਪੌਸਟੋਲੀਡੀਸ ਦੀ ਜ਼ਬਾਨੀ
ਉੱਤਰੀ ਕੌਕੇਸਸ ਪਹਾੜਾਂ ਦੀ ਗੋਦ ਵਿਚ ਇਕ ਰੂਸੀ ਸ਼ਹਿਰ ਪੀਐਟੀਗੌਰਸਕ ਵਸਿਆ ਹੋਇਆ ਹੈ ਜਿਹੜਾ ਖਣਿਜ ਪਾਣੀ ਦੇ ਚਸ਼ਮਿਆਂ ਅਤੇ ਸੁਹਾਵਣੇ ਮੌਸਮ ਕਰਕੇ ਮਸ਼ਹੂਰ ਹੈ। ਮੇਰੇ ਮਾਤਾ-ਪਿਤਾ ਜੀ ਯੂਨਾਨ ਤੋਂ ਉਜੜ ਕੇ ਆਏ ਸਨ ਤੇ ਇੱਥੇ ਹੀ 1929 ਨੂੰ ਮੇਰਾ ਜਨਮ ਹੋਇਆ ਸੀ। ਦਸ ਸਾਲ ਬਾਅਦ, ਸਟਾਲਿਨਵਾਦੀਆਂ ਦੇ ਅਤਿਆਚਾਰਾਂ, ਖ਼ੌਫ਼ ਤੇ ਖ਼ੂਨ-ਖ਼ਰਾਬੇ ਦੇ ਦੌਰ ਤੋਂ ਬਾਅਦ ਅਸੀਂ ਇਕ ਵਾਰ ਫਿਰ ਸ਼ਰਨਾਰਥੀ ਬਣ ਗਏ ਤੇ ਸਾਨੂੰ ਯੂਨਾਨ ਚਲੇ ਜਾਣ ਲਈ ਮਜਬੂਰ ਕੀਤਾ ਗਿਆ।
ਯੂਨਾਨ ਦੇ ਸ਼ਹਿਰ ਪਾਈਰੀਅਸ ਵਿਚ ਚਲੇ ਜਾਣ ਤੋਂ ਬਾਅਦ “ਸ਼ਰਨਾਰਥੀ” ਸ਼ਬਦ ਦਾ ਅਰਥ ਸਾਡੇ ਲਈ ਪੂਰੀ ਤਰ੍ਹਾਂ ਬਦਲ ਗਿਆ। ਉੱਥੇ ਅਸੀਂ ਬਿਲਕੁਲ ਅਜਨਬੀਆਂ ਵਾਂਗ ਮਹਿਸੂਸ ਕਰਦੇ ਸੀ। ਭਾਵੇਂ ਕਿ ਮੇਰਾ ਤੇ ਮੇਰੇ ਭਰਾ ਦਾ ਨਾਂ ਯੂਨਾਨ ਦੇ ਦੋ ਮਸ਼ਹੂਰ ਫ਼ਿਲਾਸਫ਼ਰਾਂ, ਸੌਕਰੇਟੀਜ਼ ਅਤੇ ਐਰਸਟੌਟਲ ਦੇ ਨਾਂ ਤੇ ਸੀ, ਪਰ ਲੋਕ ਸਾਨੂੰ ਇਨ੍ਹਾਂ ਨਾਵਾਂ ਨਾਲ ਕਦੀ ਨਹੀਂ ਬੁਲਾਉਂਦੇ ਸਨ। ਹਰ ਕੋਈ ਸਾਨੂੰ ‘ਓਏ ਰੂਸੀਆ’ ਕਹਿ ਕੇ ਬੁਲਾਉਂਦੇ ਸਨ।
ਦੂਸਰਾ ਵਿਸ਼ਵ ਯੁੱਧ ਸ਼ੁਰੂ ਹੋਣ ਤੋਂ ਕੁਝ ਸਮੇਂ ਬਾਅਦ ਮੇਰੇ ਪਿਆਰੇ ਮਾਤਾ ਜੀ ਦਾ ਦੇਹਾਂਤ ਹੋ ਗਿਆ। ਉਹ ਪੂਰੇ ਪਰਿਵਾਰ ਦੀ ਰੀੜ੍ਹ ਦੀ ਹੱਡੀ ਸਨ ਤੇ ਉਨ੍ਹਾਂ ਦੇ ਚਲੇ ਜਾਣ ਨਾਲ ਸਾਨੂੰ ਬਹੁਤ ਵੱਡਾ ਸਦਮਾ ਲੱਗਾ। ਮਰਨ ਤੋਂ ਪਹਿਲਾਂ ਉਹ ਕਾਫ਼ੀ ਸਮੇਂ ਤਕ ਬੀਮਾਰ ਰਹੇ ਜਿਸ ਕਰਕੇ ਉਨ੍ਹਾਂ ਨੇ ਮੈਨੂੰ ਘਰ ਦੇ ਕੰਮ-ਕਾਰ ਕਰਨੇ ਸਿਖਾਏ। ਇਹ ਸਭ ਬਾਅਦ ਵਿਚ ਮੇਰੇ ਲਈ ਬਹੁਤ ਫ਼ਾਇਦੇਮੰਦ ਸਾਬਤ ਹੋਏ।
ਲੜਾਈ ਅਤੇ ਆਜ਼ਾਦੀ
ਯੂਨਾਨ ਵਿਚ ਲੜਾਈ, ਇਸ ਉੱਤੇ ਨਾਜ਼ੀਆਂ ਦਾ ਕਬਜ਼ਾ ਅਤੇ ਮਿੱਤਰ ਫ਼ੌਜਾਂ ਦੁਆਰਾ ਲਗਾਤਾਰ ਬੰਬਾਰੀ ਕਰਨ ਕਰਕੇ ਹਰ ਦਿਨ ਜ਼ਿੰਦਗੀ ਦਾ ਆਖ਼ਰੀ ਦਿਨ ਲੱਗਦਾ ਸੀ। ਹਰ ਪਾਸੇ ਗ਼ਰੀਬੀ, ਭੁੱਖਮਰੀ ਤੇ ਮੌਤ ਹੀ ਮੌਤ ਨਜ਼ਰ ਆ ਰਹੀ ਸੀ। ਗਿਆਰਾਂ ਸਾਲਾਂ ਦੀ ਉਮਰ ਤੋਂ ਹੀ ਮੈਨੂੰ ਆਪਣੇ ਪਿਤਾ ਜੀ ਨਾਲ ਹੱਡ-ਭੰਨਵੀਂ ਮਿਹਨਤ ਕਰਨੀ ਪਈ ਤਾਂਕਿ ਸਾਡਾ ਤਿੰਨਾਂ ਦਾ ਗੁਜ਼ਾਰਾ ਹੁੰਦਾ ਰਹੇ। ਯੂਨਾਨੀ ਭਾਸ਼ਾ ਘੱਟ ਆਉਣ ਕਰਕੇ, ਨਾਲੇ ਲੜਾਈ ਕਰਕੇ ਅਤੇ ਲੜਾਈ ਮਗਰੋਂ ਮੁਸ਼ਕਲ ਹਾਲਾਤਾਂ ਕਰਕੇ ਮੈਂ ਜ਼ਿਆਦਾ ਪੜ੍ਹ-ਲਿਖ ਨਹੀਂ ਸਕਿਆ।
ਅਕਤੂਬਰ 1944 ਵਿਚ ਯੂਨਾਨ ਜਰਮਨੀ ਦੇ ਕਬਜ਼ੇ ਤੋਂ ਆਜ਼ਾਦ ਹੋ ਗਿਆ। ਇਸ ਤੋਂ ਜਲਦੀ ਬਾਅਦ, ਯਹੋਵਾਹ ਦੇ ਗਵਾਹਾਂ ਨਾਲ ਮੇਰੀ ਮੁਲਾਕਾਤ ਹੋਈ। ਨਿਰਾਸ਼ਾ ਤੇ ਦੁੱਖਾਂ ਭਰੇ ਸਮੇਂ ਵਿਚ, ਪਰਮੇਸ਼ੁਰ ਦੇ ਰਾਜ ਅਧੀਨ ਚੰਗੇ ਭਵਿੱਖ ਦੀ ਆਸ਼ਾ ਨੇ ਮੇਰੇ ਦਿਲ ਨੂੰ ਛੁਹ ਲਿਆ। (ਜ਼ਬੂਰ 37:29) ਧਰਤੀ ਉੱਤੇ ਸ਼ਾਂਤੀਪੂਰਣ ਮਾਹੌਲ ਵਿਚ ਅਨੰਤ ਜ਼ਿੰਦਗੀ ਦੇਣ ਦੇ ਪਰਮੇਸ਼ੁਰ ਦੇ ਵਾਅਦੇ ਨੇ ਮੇਰੇ ਜ਼ਖ਼ਮਾਂ ਤੇ ਮਲ੍ਹਮ ਦਾ ਕੰਮ ਕੀਤਾ। (ਯਸਾਯਾਹ 9:7) ਸਾਲ 1946 ਵਿਚ ਮੈਂ ਤੇ ਮੇਰੇ ਪਿਤਾ ਜੀ ਨੇ ਬਪਤਿਸਮਾ ਲੈ ਕੇ ਯਹੋਵਾਹ ਨੂੰ ਕੀਤੇ ਆਪਣੇ ਸਮਰਪਣ ਦਾ ਸਬੂਤ ਦਿੱਤਾ।
ਉਸ ਤੋਂ ਅਗਲੇ ਸਾਲ, ਪਾਈਰੀਅਸ ਦੀ ਦੂਸਰੀ ਕਲੀਸਿਯਾ ਵਿਚ ਮੈਨੂੰ ਵਿਗਿਆਪਨ ਸੇਵਕ (ਹੁਣ ਰਸਾਲਾ ਸੇਵਕ) ਵਜੋਂ ਨਿਯੁਕਤ ਹੋਣ ਤੇ ਬਹੁਤ ਖ਼ੁਸ਼ੀ ਹੋਈ। ਸਾਡਾ ਪ੍ਰਚਾਰ ਖੇਤਰ ਪਾਈਰੀਅਸ ਤੋਂ ਲੈ ਕੇ ਇਲੂਸਸ ਤਕ, ਤਕਰੀਬਨ 50 ਕਿਲੋਮੀਟਰ ਤਕ ਫੈਲਿਆ ਹੋਇਆ ਸੀ। ਉਸ ਸਮੇਂ ਸਾਡੀ ਕਲੀਸਿਯਾ ਵਿਚ ਪਵਿੱਤਰ ਆਤਮਾ ਨਾਲ ਮਸਹ ਕੀਤੇ ਹੋਏ ਬਹੁਤ ਸਾਰੇ ਮਸੀਹੀ ਸੇਵਾ ਕਰਦੇ ਸਨ। ਮੈਨੂੰ ਉਨ੍ਹਾਂ ਨਾਲ ਕੰਮ ਕਰਨ ਅਤੇ ਉਨ੍ਹਾਂ ਤੋਂ ਸਿੱਖਣ ਦਾ ਮੌਕਾ ਮਿਲਿਆ। ਮੈਂ ਉਨ੍ਹਾਂ ਦੀ ਸੰਗਤੀ ਦਾ ਆਨੰਦ ਮਾਣਦਾ ਸੀ ਕਿਉਂਕਿ ਉਹ ਮੈਨੂੰ ਅਣਗਿਣਤ ਤਜਰਬੇ ਸੁਣਾਉਂਦੇ ਸਨ ਕਿ ਕਿੱਦਾਂ ਉਨ੍ਹਾਂ ਨੇ ਪ੍ਰਚਾਰ ਦਾ ਕੰਮ ਕਰਨ ਲਈ ਵੱਡੀਆਂ-ਵੱਡੀਆਂ ਅਜ਼ਮਾਇਸ਼ਾਂ ਦਾ ਸਾਮ੍ਹਣਾ ਕੀਤਾ। ਉਨ੍ਹਾਂ ਦੀ ਜ਼ਿੰਦਗੀ ਤੋਂ ਇਹ ਗੱਲ ਸਾਫ਼ ਨਜ਼ਰ ਆਉਂਦੀ ਸੀ ਕਿ ਯਹੋਵਾਹ ਦੀ ਸੇਵਾ ਵਫ਼ਾਦਾਰੀ ਨਾਲ ਕਰਨ ਲਈ ਧੀਰਜ ਅਤੇ ਹੌਸਲੇ ਦੀ ਲੋੜ ਹੈ। (ਰਸੂਲਾਂ ਦੇ ਕਰਤੱਬ 14:22) ਅੱਜ ਮੈਂ ਬਹੁਤ ਖ਼ੁਸ਼ ਹਾਂ ਕਿ ਇਸ ਇਲਾਕੇ ਵਿਚ ਯਹੋਵਾਹ ਦੇ ਗਵਾਹਾਂ ਦੀਆਂ 50 ਤੋਂ ਜ਼ਿਆਦਾ ਕਲੀਸਿਯਾਵਾਂ ਹਨ।
ਇਕ ਵੱਡੀ ਚੁਣੌਤੀ
ਕੁਝ ਸਮੇਂ ਬਾਅਦ ਮੇਰੀ ਜਾਣ-ਪਛਾਣ ਪੈਟਰਾਸ ਸ਼ਹਿਰ ਦੀ ਇਕ ਸੋਹਣੀ ਤੇ ਜੋਸ਼ੀਲੀ ਮਸੀਹੀ ਕੁੜੀ ਐਲੇਨੀ ਨਾਲ ਹੋਈ। ਸਾਲ 1952 ਦੇ ਅਖ਼ੀਰ ਤਕ ਸਾਡੀ ਦੋਵਾਂ ਦੀ ਕੁੜਮਾਈ ਹੋ ਗਈ। ਪਰ ਕੁਝ ਮਹੀਨਿਆਂ ਬਾਅਦ ਐਲੇਨੀ ਬਹੁਤ ਬੀਮਾਰ ਹੋ ਗਈ। ਡਾਕਟਰਾਂ ਨੇ ਦੇਖਿਆ ਕਿ ਉਸ ਦੇ ਦਿਮਾਗ਼ ਵਿਚ ਰਸੌਲੀ ਸੀ ਤੇ ਉਸ ਦੀ ਹਾਲਤ ਬਹੁਤ ਗੰਭੀਰ ਸੀ। ਉਸ ਨੂੰ ਤੁਰੰਤ ਓਪਰੇਸ਼ਨ ਕਰਾਉਣਾ ਪੈਣਾ ਸੀ। ਬਹੁਤ ਕੋਸ਼ਿਸ਼ਾਂ ਕਰਨ ਤੋਂ ਬਾਅਦ ਸਾਨੂੰ ਐਥਿਨਜ਼ ਵਿਚ ਇਕ ਡਾਕਟਰ ਲੱਭਿਆ ਜਿਹੜਾ ਅੱਜ ਵਰਗੇ ਆਧੁਨਿਕ ਸਾਜੋ-ਸਮਾਨ ਨਾ ਹੋਣ ਦੇ ਬਾਵਜੂਦ ਵੀ ਸਾਡੇ ਧਾਰਮਿਕ ਵਿਸ਼ਵਾਸਾਂ ਦਾ ਆਦਰ ਕਰਦੇ ਹੋਏ ਬਿਨਾਂ ਖ਼ੂਨ ਚੜ੍ਹਾਏ ਓਪਰੇਸ਼ਨ ਕਰਨ ਲਈ ਤਿਆਰ ਹੋ ਗਿਆ। (ਲੇਵੀਆਂ 17:10-14; ਰਸੂਲਾਂ ਦੇ ਕਰਤੱਬ 15:28, 29) ਓਪਰੇਸ਼ਨ ਤੋਂ ਬਾਅਦ ਡਾਕਟਰ ਮੇਰੀ ਮੰਗੇਤਰ ਦੀ ਸਿਹਤ ਪ੍ਰਤੀ ਆਸ਼ਾਵਾਦੀ ਸਨ, ਪਰ ਉਨ੍ਹਾਂ ਨੇ ਇਹ ਵੀ ਕਿਹਾ ਕਿ ਰਸੌਲੀ ਫਿਰ ਤੋਂ ਹੋ ਸਕਦੀ ਸੀ।
ਇਸ ਹਾਲਤ ਵਿਚ ਮੈਨੂੰ ਕੀ ਕਰਨਾ ਚਾਹੀਦਾ ਸੀ? ਕੀ ਮੈਨੂੰ ਆਪਣੀ ਕੁੜਮਾਈ ਤੋੜ ਕੇ ਇਸ ਵੱਡੀ ਜ਼ਿੰਮੇਵਾਰੀ ਤੋਂ ਆਜ਼ਾਦ ਹੋ ਜਾਣਾ ਚਾਹੀਦਾ ਸੀ? ਨਹੀਂ! ਮੰਗਣੀ ਕਰ ਕੇ ਮੈਂ ਇਕ ਵਾਅਦਾ ਕੀਤਾ ਸੀ ਤੇ ਆਪਣੇ ਇਸ ਵਾਅਦੇ ਨੂੰ ਪੂਰਾ ਕਰ ਕੇ ਮੈਂ ਆਪਣੀ ਹਾਂ ਨੂੰ ਹਾਂ ਹੀ ਰੱਖਣਾ ਚਾਹੁੰਦਾ ਸੀ। (ਮੱਤੀ 5:37) ਮੈਂ ਇਕ ਵਾਰ ਵੀ ਐਲੇਨੀ ਨਾਲੋਂ ਆਪਣਾ ਰਿਸ਼ਤਾ ਤੋੜਨ ਬਾਰੇ ਨਹੀਂ ਸੋਚਿਆ। ਉਸ ਦੀ ਵੱਡੀ ਭੈਣ ਨੇ ਉਸ ਦੀ ਕਾਫ਼ੀ ਦੇਖ-ਭਾਲ ਕੀਤੀ ਜਿਸ ਕਰਕੇ ਐਲੇਨੀ ਕੁਝ ਹੱਦ ਤਕ ਠੀਕ ਹੋ ਗਈ ਤੇ ਅਸੀਂ ਦਸੰਬਰ 1954 ਵਿਚ ਵਿਆਹ ਕਰਾ ਲਿਆ।
ਤਿੰਨ ਸਾਲ ਬਾਅਦ ਐਲੇਨੀ ਦੇ ਦਿਮਾਗ਼ ਵਿਚ ਫਿਰ ਰਸੌਲੀ ਹੋ ਗਈ ਜਿਸ ਕਰਕੇ ਉਸੇ ਡਾਕਟਰ ਨੇ ਇਕ ਹੋਰ ਓਪਰੇਸ਼ਨ ਕੀਤਾ। ਇਸ ਵਾਰ ਉਸ ਨੇ ਰਸੌਲੀ ਨੂੰ ਪੂਰੀ ਤਰ੍ਹਾਂ ਕੱਢਣ ਲਈ ਐਲੇਨੀ ਦੇ ਦਿਮਾਗ਼ ਦੇ ਧੁਰ ਅੰਦਰ ਤਕ ਓਪਰੇਸ਼ਨ ਕੀਤਾ। ਇਸ ਕਰਕੇ ਮੇਰੀ ਪਤਨੀ ਦਾ ਸਰੀਰ ਕੁਝ ਹੱਦ ਤਕ ਅਧਰੰਗ ਨਾਲ ਮਾਰਿਆ ਗਿਆ ਤੇ ਉਸ ਲਈ ਬੋਲਣਾ ਵੀ ਬਹੁਤ ਮੁਸ਼ਕਲ ਹੋ ਗਿਆ। ਸਾਡੇ ਸਾਮ੍ਹਣੇ ਹੁਣ ਨਵੀਂਆਂ ਚੁਣੌਤੀਆਂ ਦਾ ਪਹਾੜ ਆ ਖੜ੍ਹਾ ਹੋਇਆ ਸੀ। ਮੇਰੀ ਪਿਆਰੀ ਪਤਨੀ ਲਈ ਛੋਟੇ ਤੋਂ ਛੋਟਾ ਕੰਮ ਕਰਨਾ ਵੀ ਬਹੁਤ ਮੁਸ਼ਕਲ ਸੀ। ਉਸ ਦੀ ਵਿਗੜਦੀ ਹਾਲਤ ਕਰਕੇ ਸਾਨੂੰ ਆਪਣੀ ਜ਼ਿੰਦਗੀ ਵਿਚ ਵੱਡੀਆਂ-ਵੱਡੀਆਂ ਤਬਦੀਲੀਆਂ ਕਰਨੀਆਂ ਪਈਆਂ। ਇਸ ਸਭ ਦੇ ਲਈ ਸਾਨੂੰ ਬਹੁਤ ਜ਼ਿਆਦਾ ਧੀਰਜ ਅਤੇ ਹੌਸਲੇ ਦੀ ਲੋੜ ਸੀ।
ਮੇਰੇ ਮਾਤਾ ਜੀ ਨੇ ਮੈਨੂੰ ਜਿਹੜੇ ਕੰਮ ਸਿਖਾਏ ਸਨ, ਉਹ ਹੁਣ ਮੇਰੇ ਲਈ ਬਹੁਤ ਫ਼ਾਇਦੇਮੰਦ ਸਾਬਤ ਹੋਏ। ਹਰ ਰੋਜ਼ ਸਵੇਰੇ, ਮੈਂ ਸਬਜ਼ੀਆਂ ਵਗੈਰਾ ਕੱਟ ਕੇ ਅਤੇ ਦੂਜੀਆਂ ਚੀਜ਼ਾਂ ਤਿਆਰ ਕਰ ਕੇ ਰੱਖ ਦਿੰਦਾ ਸੀ ਤੇ ਐਲੇਨੀ ਖਾਣਾ ਬਣਾਉਂਦੀ ਸੀ। ਅਸੀਂ ਅਕਸਰ ਪੂਰੇ ਸਮੇਂ ਦੇ ਸੇਵਕਾਂ ਨੂੰ, ਆਪਣੇ ਬਾਈਬਲ ਵਿਦਿਆਰਥੀਆਂ ਨੂੰ, ਕਲੀਸਿਯਾ ਦੇ ਲੋੜਵੰਦ ਭੈਣ-ਭਰਾਵਾਂ ਨੂੰ ਅਤੇ ਦੂਸਰੇ ਮਹਿਮਾਨਾਂ ਨੂੰ ਆਪਣੇ ਘਰ ਬੁਲਾਉਂਦੇ ਸੀ। ਉਹ ਸਾਰੇ ਖਾਣੇ ਦੀ ਬੜੀ ਤਾਰੀਫ਼ ਕਰਦੇ ਸਨ! ਐਲੇਨੀ ਤੇ ਮੈਂ ਮਿਲ ਕੇ ਘਰ ਦੇ ਦੂਸਰੇ ਕੰਮ ਵੀ ਕਰਦੇ ਸੀ ਤਾਂਕਿ ਸਾਡਾ ਘਰ ਸਾਫ਼-ਸੁਥਰਾ ਰਹੇ। ਅਸੀਂ 30 ਸਾਲਾਂ ਤਕ ਇਨ੍ਹਾਂ ਬਹੁਤ ਹੀ ਮੁਸ਼ਕਲ ਹਾਲਾਤਾਂ ਦਾ ਸਾਮ੍ਹਣਾ ਕੀਤਾ।
ਬੀਮਾਰੀ ਦੇ ਬਾਵਜੂਦ ਜੋਸ਼
ਮੇਰੇ ਲਈ ਤੇ ਦੂਸਰਿਆਂ ਲਈ ਇਹ ਬੜੇ ਹੌਸਲੇ ਦੀ ਗੱਲ ਸੀ ਕਿ ਕੋਈ ਵੀ ਅਜ਼ਮਾਇਸ਼ ਯਹੋਵਾਹ ਲਈ ਐਲੇਨੀ ਦੇ ਪਿਆਰ ਨੂੰ ਅਤੇ ਪਰਮੇਸ਼ੁਰ ਦੀ ਸੇਵਾ ਕਰਨ ਦੇ ਉਸ ਦੇ ਜੋਸ਼ ਨੂੰ ਘਟਾ ਨਹੀਂ ਸਕੀ। ਹੌਲੀ-ਹੌਲੀ ਲਗਾਤਾਰ ਕੋਸ਼ਿਸ਼ਾਂ ਕਰਨ ਨਾਲ ਐਲੇਨੀ ਕੁਝ-ਕੁਝ ਸ਼ਬਦ ਬੋਲਣ ਦੇ ਕਾਬਲ ਹੋ ਗਈ। ਉਸ ਨੂੰ ਸੜਕ ਤੇ ਲੋਕਾਂ ਨਾਲ ਬਾਈਬਲ ਦੀ ਖ਼ੁਸ਼ ਖ਼ਬਰੀ ਬਾਰੇ ਗੱਲ ਕਰਨ ਵਿਚ ਬਹੁਤ ਖ਼ੁਸ਼ੀ ਹੁੰਦੀ ਸੀ। ਜਦੋਂ ਮੈਂ ਆਪਣੇ ਬਿਜ਼ਨਿਸ ਦੇ ਸੰਬੰਧ ਵਿਚ ਬਾਹਰ ਜਾਂਦਾ ਸੀ, ਤਾਂ ਮੈਂ ਉਸ ਨੂੰ ਆਪਣੇ ਨਾਲ ਲੈ ਜਾਂਦਾ ਸੀ। ਮੈਂ ਆਪਣੀ ਕਾਰ ਉੱਥੇ ਖੜ੍ਹੀ ਕਰਦਾ ਸੀ ਜਿੱਥੋਂ ਕਾਫ਼ੀ ਲੋਕ ਲੰਘਦੇ ਸਨ। ਐਲੇਨੀ ਕਾਰ ਦੀ ਬਾਰੀ ਖੋਲ੍ਹ ਕੇ ਲੋਕਾਂ ਨੂੰ ਪਹਿਰਾਬੁਰਜ ਅਤੇ ਜਾਗਰੂਕ ਬਣੋ! ਰਸਾਲੇ ਲੈਣ ਦਾ ਸੱਦਾ ਦਿੰਦੀ ਸੀ। ਇਕ ਵਾਰ ਉਸ ਨੇ ਦੋ ਘੰਟਿਆਂ ਵਿਚ 80 ਕਾਪੀਆਂ ਵੰਡੀਆਂ। ਉਹ ਅਕਸਰ ਕਲੀਸਿਯਾ ਦੇ ਸਟਾਕ ਵਿਚ ਪਏ ਰਸਾਲਿਆਂ ਦੇ ਪੁਰਾਣੇ ਅੰਕਾਂ ਨੂੰ ਵੀ ਵੰਡ ਦਿੰਦੀ ਸੀ। ਐਲੇਨੀ ਦੂਸਰੇ ਤਰੀਕਿਆਂ ਨਾਲ ਵੀ ਪ੍ਰਚਾਰ ਕਰਦੀ ਰਹੀ।
ਅਪੰਗ ਹੋਣ ਦੇ ਬਾਵਜੂਦ ਵੀ ਉਹ ਮੇਰੇ ਨਾਲ ਸਭਾਵਾਂ ਵਿਚ ਹਮੇਸ਼ਾ ਜਾਂਦੀ ਰਹੀ। ਉਸ ਨੇ ਕਦੀ ਕੋਈ ਜ਼ਿਲ੍ਹਾ ਸੰਮੇਲਨ ਜਾਂ ਅਸੈਂਬਲੀ ਨਹੀਂ ਛੱਡੀ, ਉਦੋਂ ਵੀ ਨਹੀਂ ਜਦੋਂ ਯੂਨਾਨ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਕੰਮ ਉੱਤੇ ਪਾਬੰਦੀ ਲੱਗੀ ਹੋਣ ਕਰਕੇ ਸਾਨੂੰ ਸੰਮੇਲਨਾਂ ਲਈ ਦੂਸਰੇ ਦੇਸ਼ਾਂ ਵਿਚ ਜਾਣਾ ਪੈਂਦਾ ਸੀ। ਕਮਜ਼ੋਰ ਸਿਹਤ ਦੇ ਬਾਵਜੂਦ ਵੀ ਉਹ ਆਸਟ੍ਰੀਆ, ਜਰਮਨੀ, ਸਾਈਪ੍ਰਸ ਅਤੇ ਦੂਸਰੇ ਦੇਸ਼ਾਂ ਵਿਚ ਸੰਮੇਲਨਾਂ ਵਿਚ ਖ਼ੁਸ਼ੀ-ਖ਼ੁਸ਼ੀ ਗਈ। ਐਲੇਨੀ ਨੇ ਕਦੀ ਕੋਈ ਸ਼ਿਕਾਇਤ ਨਹੀਂ ਕੀਤੀ ਜਾਂ ਮੇਰੇ ਤੋਂ ਜ਼ਿਆਦਾ ਮੰਗ ਨਹੀਂ ਕੀਤੀ, ਉਦੋਂ ਵੀ ਨਹੀਂ ਜਦੋਂ ਯਹੋਵਾਹ ਦੀ ਸੇਵਾ ਵਿਚ ਮੇਰੀਆਂ ਜ਼ਿੰਮੇਵਾਰੀਆਂ ਵਧ ਜਾਣ ਕਾਰਨ ਉਸ ਨੂੰ ਕਈ ਵਾਰ ਮੁਸ਼ਕਲ ਸਹਿਣੀ ਪਈ।
ਇਨ੍ਹਾਂ ਹਾਲਾਤਾਂ ਨੇ ਮੈਨੂੰ ਧੀਰਜ ਅਤੇ ਹੌਸਲਾ ਰੱਖਣਾ ਸਿਖਾਇਆ। ਮੈਂ ਯਹੋਵਾਹ ਦੀ ਮਦਦ ਨੂੰ ਬਹੁਤ ਵਾਰ ਅਨੁਭਵ ਕੀਤਾ। ਭੈਣਾਂ-ਭਰਾਵਾਂ ਨੇ ਹਰ ਸੰਭਵ ਤਰੀਕੇ ਨਾਲ ਮਦਦ ਕਰਨ ਲਈ ਕਈ ਤਿਆਗ ਕੀਤੇ ਹਨ ਅਤੇ ਡਾਕਟਰਾਂ ਨੇ ਵੀ ਸਾਡੀ ਬਹੁਤ ਮਦਦ ਕੀਤੀ। ਉਨ੍ਹਾਂ ਸਾਰੇ ਮੁਸ਼ਕਲ ਸਾਲਾਂ ਦੌਰਾਨ ਸਾਨੂੰ ਕਦੀ ਕਿਸੇ ਚੀਜ਼ ਦੀ ਘਾਟ ਮਹਿਸੂਸ ਨਹੀਂ ਹੋਈ ਭਾਵੇਂ ਕਿ ਮੁਸ਼ਕਲ ਹਾਲਾਤ ਹੋਣ ਕਰਕੇ ਮੇਰੇ ਲਈ ਪੂਰੇ ਸਮੇਂ ਦੀ ਨੌਕਰੀ ਕਰਨੀ ਨਾਮੁਮਕਿਨ ਸੀ। ਅਸੀਂ ਯਹੋਵਾਹ ਦੇ ਹਿੱਤਾਂ ਅਤੇ ਸੇਵਾ ਨੂੰ ਹਮੇਸ਼ਾ ਪਹਿਲੀ ਥਾਂ ਦਿੱਤੀ।—ਮੱਤੀ 6:33.
ਬਹੁਤ ਸਾਰੇ ਲੋਕ ਪੁੱਛਦੇ ਹਨ ਕਿ ਕਿਹੜੀ ਚੀਜ਼ ਨੇ ਉਸ ਮੁਸ਼ਕਲ ਸਮੇਂ ਵਿਚ ਸਾਨੂੰ ਸੰਭਾਲੀ ਰੱਖਿਆ। ਹੁਣ ਜਦੋਂ ਮੈਂ ਆਪਣੀ ਬੀਤੀ ਜ਼ਿੰਦਗੀ ਤੇ ਝਾਤ ਮਾਰਦਾ ਹਾਂ, ਤਾਂ ਮੈਨੂੰ ਅਹਿਸਾਸ ਹੁੰਦਾ ਹੈ ਕਿ ਬਾਈਬਲ ਦਾ ਅਧਿਐਨ ਕਰਨ, ਪਰਮੇਸ਼ੁਰ ਨੂੰ ਦਿਲੋਂ ਪ੍ਰਾਰਥਨਾ ਕਰਨ, ਮਸੀਹੀ ਸਭਾਵਾਂ ਵਿਚ ਬਾਕਾਇਦਾ ਜਾਣ ਅਤੇ ਪ੍ਰਚਾਰ ਕੰਮ ਵਿਚ ਪੂਰੇ ਜੋਸ਼ ਨਾਲ ਹਿੱਸਾ ਲੈਣ ਨਾਲ ਅਸੀਂ ਉਸ ਮੁਸ਼ਕਲ ਸਮੇਂ ਨੂੰ ਧੀਰਜ ਅਤੇ ਹਿੰਮਤ ਨਾਲ ਸਹਿ ਸਕੇ। ਸਾਨੂੰ ਜ਼ਬੂਰ 37:3-5 ਦੇ ਇਹ ਉਤਸ਼ਾਹਜਨਕ ਸ਼ਬਦ ਹਮੇਸ਼ਾ ਯਾਦ ਰਹੇ: “ਯਹੋਵਾਹ ਉੱਤੇ ਭਰੋਸਾ ਰੱਖ ਅਤੇ ਭਲਿਆਈ ਕਰ, . . . ਤੂੰ ਯਹੋਵਾਹ ਉੱਤੇ ਨਿਹਾਲ ਰਹੁ, . . . ਆਪਣਾ ਰਾਹ ਯਹੋਵਾਹ ਦੇ ਗੋਚਰਾ ਕਰ, ਅਤੇ ਉਸ ਉੱਤੇ ਭਰੋਸਾ ਰੱਖ ਅਤੇ ਉਹ ਪੂਰਿਆਂ ਕਰੇਗਾ।” ਜ਼ਬੂਰ 55:22 ਵੀ ਸਾਡੇ ਲਈ ਬਹੁਤ ਫ਼ਾਇਦੇਮੰਦ ਸਾਬਤ ਹੋਇਆ ਜਿਸ ਵਿਚ ਲਿਖਿਆ ਹੈ: “ਆਪਣਾ ਭਾਰ ਯਹੋਵਾਹ ਉੱਤੇ ਸੁੱਟ, ਅਤੇ ਉਹ ਤੈਨੂੰ ਸੰਭਾਲੇਗਾ।” ਜਿਵੇਂ ਇਕ ਬੱਚਾ ਆਪਣੇ ਪਿਤਾ ਉੱਤੇ ਪੂਰਾ ਭਰੋਸਾ ਰੱਖਦਾ ਹੈ, ਉਸੇ ਤਰ੍ਹਾਂ ਅਸੀਂ ਵੀ ਯਹੋਵਾਹ ਉੱਤੇ ਭਰੋਸਾ ਰੱਖਦੇ ਹੋਏ ਨਾ ਸਿਰਫ਼ ਆਪਣਾ ਪੂਰਾ ਭਾਰ ਉਸ ਉੱਤੇ ਸੁੱਟ ਦਿੱਤਾ, ਸਗੋਂ ਇਸ ਨੂੰ ਉਸ ਕੋਲ ਹੀ ਰਹਿਣ ਦਿੱਤਾ।—ਯਾਕੂਬ 1:6.
ਜਦੋਂ 12 ਅਪ੍ਰੈਲ 1987 ਨੂੰ ਮੇਰੀ ਪਤਨੀ ਘਰ ਦੇ ਮੁਹਰੇ ਪ੍ਰਚਾਰ ਕਰ ਰਹੀ ਸੀ, ਤਾਂ ਇਕ ਭਾਰਾ ਲੋਹੇ ਦਾ ਗੇਟ ਬਹੁਤ ਜ਼ੋਰ ਨਾਲ ਬੰਦ ਹੋ ਕੇ ਉਸ ਵਿਚ ਜਾ ਵੱਜਾ। ਉਹ ਗਲੀ ਵਿਚ ਡਿੱਗ ਗਈ ਤੇ ਗੰਭੀਰ ਰੂਪ ਨਾਲ ਜ਼ਖ਼ਮੀ ਹੋ ਗਈ। ਸਿੱਟੇ ਵਜੋਂ ਉਹ ਤਿੰਨ ਸਾਲ ਤਕ ਬੇਹੋਸ਼ੀ ਵਿਚ ਰਹੀ। 1990 ਦੇ ਸ਼ੁਰੂ ਵਿਚ ਉਸ ਦੀ ਮੌਤ ਹੋ ਗਈ।
ਆਪਣੀ ਪੂਰੀ ਕਾਬਲੀਅਤ ਨਾਲ ਯਹੋਵਾਹ ਦੀ ਸੇਵਾ ਕਰਨੀ
ਸਾਲ 1960 ਵਿਚ ਮੈਨੂੰ ਨਿਕੇਆ, ਪਾਈਰੀਅਸ ਦੀ ਕਲੀਸਿਯਾ ਵਿਚ ਕਲੀਸਿਯਾ ਸੇਵਕ ਨਿਯੁਕਤ ਕੀਤਾ ਗਿਆ ਸੀ। ਉਸ ਸਮੇਂ ਤੋਂ ਲੈ ਕੇ ਹੁਣ ਤਕ ਮੈਨੂੰ ਪਾਈਰੀਅਸ ਦੀਆਂ ਦੂਸਰੀਆਂ ਕਈ ਕਲੀਸਿਯਾਵਾਂ ਵਿਚ ਸੇਵਾ ਕਰਨ ਦਾ ਮੌਕਾ ਮਿਲਿਆ ਹੈ। ਭਾਵੇਂ ਕਿ ਮੇਰੇ ਆਪਣੇ ਬੱਚੇ ਨਹੀਂ ਹਨ, ਪਰ ਮੈਨੂੰ ਆਪਣੇ ਅਧਿਆਤਮਿਕ ਬੱਚਿਆਂ ਦੀ ਸੱਚਾਈ ਵਿਚ ਦ੍ਰਿੜ੍ਹ ਹੋਣ ਵਿਚ ਮਦਦ ਕਰ ਕੇ ਬਹੁਤ ਖ਼ੁਸ਼ੀ ਮਿਲੀ ਹੈ। ਉਨ੍ਹਾਂ ਵਿੱਚੋਂ ਕਈ ਹੁਣ ਕਲੀਸਿਯਾ ਵਿਚ ਬਜ਼ੁਰਗਾਂ, ਸਹਾਇਕ ਸੇਵਕਾਂ, ਪਾਇਨੀਅਰ ਸੇਵਕਾਂ ਅਤੇ ਬੈਥਲ ਪਰਿਵਾਰ ਦੇ ਮੈਂਬਰਾਂ ਵਜੋਂ ਸੇਵਾ ਕਰਦੇ ਹਨ।
ਸਾਲ 1975 ਵਿਚ ਯੂਨਾਨ ਵਿਚ ਲੋਕਤੰਤਰ ਬਹਾਲ ਹੋਣ ਤੋਂ ਬਾਅਦ, ਯਹੋਵਾਹ ਦੇ ਗਵਾਹਾਂ ਨੂੰ ਆਪਣੇ ਸੰਮੇਲਨ ਕਰਨ ਦੀ ਆਜ਼ਾਦੀ ਮਿਲੀ ਤੇ ਹੁਣ ਉਨ੍ਹਾਂ ਨੂੰ ਇਹ ਸਭ ਜੰਗਲਾਂ ਵਿਚ ਕਰਨ ਦੀ ਲੋੜ ਨਹੀਂ ਸੀ। ਸਾਡੇ ਵਿੱਚੋਂ ਕਈਆਂ ਨੇ ਵਿਦੇਸ਼ਾਂ ਵਿਚ ਸੰਮੇਲਨਾਂ ਦਾ ਪ੍ਰਬੰਧ ਕਰਨ ਦਾ ਜੋ ਤਜਰਬਾ ਹਾਸਲ ਕੀਤਾ ਸੀ, ਉਹ ਹੁਣ ਬਹੁਤ ਕੰਮ ਆਇਆ। ਇਸ ਤਰ੍ਹਾਂ, ਮੈਨੂੰ ਕਈ ਸਾਲਾਂ ਤਕ ਵੱਖਰੀਆਂ-ਵੱਖਰੀਆਂ ਸੰਮੇਲਨ ਕਮੇਟੀਆਂ ਵਿਚ ਸੇਵਾ ਕਰਨ ਦਾ ਮੌਕਾ ਮਿਲਿਆ।
ਫਿਰ ਸਾਲ 1979 ਵਿਚ ਐਥਿਨਜ਼ ਸ਼ਹਿਰ ਦੇ ਬਾਹਰੀ ਇਲਾਕੇ ਵਿਚ ਯੂਨਾਨ ਦਾ ਪਹਿਲਾ ਅਸੈਂਬਲੀ ਹਾਲ ਬਣਾਉਣ ਦੀਆਂ ਯੋਜਨਾਵਾਂ ਬਣਾਈਆਂ ਗਈਆਂ। ਮੈਨੂੰ ਇਸ ਵੱਡੇ ਉਸਾਰੀ ਪ੍ਰਾਜੈਕਟ ਨੂੰ ਵਿਵਸਥਿਤ ਤਰੀਕੇ ਨਾਲ ਕਰਨ ਵਿਚ ਮਦਦ ਕਰਨ ਦੀ ਜ਼ਿੰਮੇਵਾਰੀ ਸੌਂਪੀ ਗਈ। ਇਸ ਕੰਮ ਵਿਚ ਵੀ ਬਹੁਤ ਧੀਰਜ ਅਤੇ ਹੌਸਲੇ ਦੀ ਲੋੜ ਸੀ। ਤਿੰਨ ਸਾਲ ਤਕ ਸੈਂਕੜੇ ਆਤਮ-ਤਿਆਗੀ ਭੈਣ-ਭਰਾਵਾਂ ਨਾਲ ਕੰਮ ਕਰ ਕੇ ਅਸੀਂ ਪਿਆਰ ਅਤੇ ਏਕਤਾ ਦੇ ਮਜ਼ਬੂਤ ਬੰਧਨ ਵਿਚ ਬੱਝ ਗਏ। ਉਸ ਸਮੇਂ ਦੀਆਂ ਯਾਦਾਂ ਨੂੰ ਮੈਂ ਅਜੇ ਵੀ ਆਪਣੇ ਦਿਲ ਵਿਚ ਸੰਭਾਲ ਕੇ ਰੱਖਿਆ ਹੋਇਆ ਹੈ।
ਕੈਦੀਆਂ ਦੀਆਂ ਅਧਿਆਤਮਿਕ ਲੋੜਾਂ ਨੂੰ ਪੂਰਾ ਕਰਨਾ
ਕੁਝ ਸਾਲ ਬਾਅਦ ਮੈਨੂੰ ਇਕ ਨਵੀਂ ਕਿਸਮ ਦਾ ਕੰਮ ਕਰਨ ਦਾ ਮੌਕਾ ਮਿਲਿਆ। ਮੇਰੀ ਕਲੀਸਿਯਾ ਦੇ ਪ੍ਰਚਾਰ ਖੇਤਰ ਲਾਗੇ ਕੌਰੀਡਾਲੌਸ ਵਿਚ ਯੂਨਾਨ ਦੀ ਇਕ ਸਭ ਤੋਂ ਵੱਡੀ ਜੇਲ੍ਹ ਹੈ। ਅਪ੍ਰੈਲ 1991 ਵਿਚ ਮੈਨੂੰ ਯਹੋਵਾਹ ਦੇ ਗਵਾਹਾਂ ਦੇ ਸੇਵਕ ਵਜੋਂ ਹਰ ਹਫ਼ਤੇ ਜੇਲ੍ਹ ਵਿਚ ਕੈਦੀਆਂ ਨਾਲ ਮੁਲਾਕਾਤ ਕਰਨ ਲਈ ਨਿਯੁਕਤ ਕੀਤਾ ਗਿਆ। ਉੱਥੇ ਮੈਨੂੰ ਦਿਲਚਸਪੀ ਰੱਖਣ ਵਾਲੇ ਕੈਦੀਆਂ ਨਾਲ ਬਾਈਬਲ ਅਧਿਐਨ ਕਰਨ ਅਤੇ ਮਸੀਹੀ ਸਭਾਵਾਂ ਕਰਨ ਦੀ ਇਜਾਜ਼ਤ ਹੈ। ਬਹੁਤ ਸਾਰੇ ਕੈਦੀਆਂ ਨੇ ਆਪਣੇ ਵਿਚ ਵੱਡੀਆਂ-ਵੱਡੀਆਂ ਤਬਦੀਲੀਆਂ ਕੀਤੀਆਂ ਹਨ ਜਿਸ ਤੋਂ ਪਰਮੇਸ਼ੁਰ ਦੇ ਬਚਨ ਦੀ ਅਸੀਮ ਤਾਕਤ ਦਾ ਪਤਾ ਚੱਲਦਾ ਹੈ। (ਇਬਰਾਨੀਆਂ 4:12) ਇਸ ਤੋਂ ਜੇਲ੍ਹ ਦੇ ਕਰਮਚਾਰੀ ਤੇ ਦੂਸਰੇ ਕੈਦੀ ਵੀ ਪ੍ਰਭਾਵਿਤ ਹੋਏ ਹਨ। ਕਈ ਕੈਦੀ ਜਿਨ੍ਹਾਂ ਨਾਲ ਮੈਂ ਬਾਈਬਲ ਦਾ ਅਧਿਐਨ ਕੀਤਾ ਸੀ, ਹੁਣ ਰਿਹਾਅ ਹੋ ਗਏ ਹਨ ਤੇ ਖ਼ੁਸ਼ ਖ਼ਬਰੀ ਦੇ ਪ੍ਰਚਾਰਕਾਂ ਦੇ ਤੌਰ ਤੇ ਸੇਵਾ ਕਰਦੇ ਹਨ।
ਮੈਂ ਕੁਝ ਸਮੇਂ ਤਕ ਨਸ਼ੀਲੇ ਪਦਾਰਥ ਵੇਚਣ ਵਾਲੇ ਤਿੰਨ ਬਦਨਾਮ ਆਦਮੀਆਂ ਨਾਲ ਅਧਿਐਨ ਕੀਤਾ। ਜਦੋਂ ਉਨ੍ਹਾਂ ਨੇ ਅਧਿਆਤਮਿਕ ਤਰੱਕੀ ਕਰਨੀ ਸ਼ੁਰੂ ਕੀਤੀ, ਤਾਂ ਉਹ ਸ਼ੇਵ ਕਰ ਕੇ ਤੇ ਚੰਗੀ ਤਰ੍ਹਾਂ ਆਪਣੇ ਵਾਲ ਵਾਹ ਕੇ ਅਤੇ ਅਗਸਤ ਦੇ ਮਹੀਨੇ ਦੀ ਕਹਿਰਾਂ ਦੀ ਗਰਮੀ ਵਿਚ ਕਮੀਜ਼ ਪਾ ਕੇ ਤੇ ਟਾਈ ਬੰਨ੍ਹ ਕੇ ਬਾਈਬਲ ਅਧਿਐਨ ਕਰਨ ਲਈ ਆਏ! ਜੇਲ੍ਹ ਦਾ ਡਾਇਰੈਕਟਰ, ਮੁੱਖ ਵਾਰਡਨ ਅਤੇ ਕੁਝ ਦੂਸਰੇ ਕਰਮਚਾਰੀ ਆਪਣੇ ਅੱਖੀਂ ਉਨ੍ਹਾਂ ਨੂੰ ਦੇਖਣ ਲਈ ਆਪਣੇ ਦਫ਼ਤਰਾਂ ਵਿੱਚੋਂ ਦੌੜਦੇ ਹੋਏ ਆਏ। ਉਨ੍ਹਾਂ ਨੂੰ ਆਪਣੀਆਂ ਅੱਖਾਂ ਤੇ ਯਕੀਨ ਨਹੀਂ ਆ ਰਿਹਾ ਸੀ!
ਮੈਨੂੰ ਜੇਲ੍ਹ ਵਿਚ ਤੀਵੀਆਂ ਵਾਲੇ ਹਿੱਸੇ ਵਿਚ ਇਕ ਹੋਰ ਉਤਸ਼ਾਹਜਨਕ ਤਜਰਬਾ ਹੋਇਆ। ਇਕ ਤੀਵੀਂ ਨਾਲ ਬਾਈਬਲ ਸਟੱਡੀ ਸ਼ੁਰੂ ਕੀਤੀ ਗਈ ਜਿਸ ਨੂੰ ਕਤਲ ਦੇ ਜੁਰਮ ਵਿਚ ਉਮਰ ਕੈਦ ਦੀ ਸਜ਼ਾ ਦਿੱਤੀ ਗਈ ਸੀ। ਉਹ ਆਪਣੇ ਬਾਗ਼ੀ ਰਵੱਈਏ ਕਰਕੇ ਮਸ਼ਹੂਰ ਸੀ। ਪਰ ਜਲਦੀ ਹੀ ਉਹ ਜਿਹੜੀਆਂ ਬਾਈਬਲ ਸੱਚਾਈਆਂ ਸਿੱਖ ਰਹੀ ਸੀ, ਉਨ੍ਹਾਂ ਨੇ ਉਸ ਵਿਚ ਇੰਨੀਆਂ ਅਸਾਧਾਰਣ ਤਬਦੀਲੀਆਂ ਕੀਤੀਆਂ ਕਿ ਕਈਆਂ ਨੇ ਉਸ ਬਾਰੇ ਕਿਹਾ ਕਿ ਸ਼ੇਰਨੀ ਭੇਡ ਵਿਚ ਬਦਲ ਰਹੀ ਸੀ। (ਯਸਾਯਾਹ 11:6, 7) ਉਸ ਨੇ ਜਲਦੀ ਹੀ ਜੇਲ੍ਹ ਦੇ ਡਾਇਰੈਕਟਰ ਦਾ ਵਿਸ਼ਵਾਸ ਜਿੱਤ ਲਿਆ ਤੇ ਉਹ ਉਸ ਦਾ ਆਦਰ ਕਰਨ ਲੱਗ ਪਿਆ। ਉਸ ਨੂੰ ਅਧਿਆਤਮਿਕ ਤੌਰ ਤੇ ਚੰਗੀ ਤਰੱਕੀ ਕਰਦੇ ਹੋਏ ਦੇਖ ਕੇ ਅਤੇ ਯਹੋਵਾਹ ਨੂੰ ਆਪਣਾ ਸਮਰਪਣ ਕਰਦੇ ਹੋਏ ਦੇਖ ਕੇ ਮੈਨੂੰ ਬਹੁਤ ਖ਼ੁਸ਼ੀ ਹੋਈ।
ਬੀਮਾਰ ਤੇ ਬਿਰਧ ਮਸੀਹੀਆਂ ਦੀ ਮਦਦ ਕਰਨੀ
ਆਪਣੀ ਪਤਨੀ ਨੂੰ ਬੀਮਾਰੀ ਨਾਲ ਲੰਬੀ ਲੜਾਈ ਲੜਦਿਆਂ ਦੇਖ ਕੇ ਮੈਂ ਬੀਮਾਰ ਤੇ ਬਿਰਧ ਭੈਣ-ਭਰਾਵਾਂ ਦੀਆਂ ਲੋੜਾਂ ਪ੍ਰਤੀ ਜ਼ਿਆਦਾ ਸੰਵੇਦਨਸ਼ੀਲ ਹੋ ਗਿਆ ਹਾਂ। ਜਦੋਂ ਵੀ ਸਾਡੇ ਪ੍ਰਕਾਸ਼ਨਾਂ ਵਿਚ ਅਜਿਹੇ ਲੇਖ ਛਪੇ ਜਿਨ੍ਹਾਂ ਵਿਚ ਸਾਨੂੰ ਬੀਮਾਰ ਤੇ ਬਿਰਧ ਵਿਅਕਤੀਆਂ ਦੀ ਮਦਦ ਕਰਨ ਲਈ ਉਤਸ਼ਾਹਿਤ ਕੀਤਾ ਗਿਆ, ਤਾਂ ਮੈਂ ਉਨ੍ਹਾਂ ਨੂੰ ਬੜੀ ਦਿਲਚਸਪੀ ਨਾਲ ਪੜ੍ਹਦਾ। ਮੈਂ ਇਨ੍ਹਾਂ ਲੇਖਾਂ ਨੂੰ ਸੰਭਾਲ ਕੇ ਰੱਖਿਆ। ਕੁਝ ਸਾਲਾਂ ਬਾਅਦ ਮੈਂ 100 ਤੋਂ ਜ਼ਿਆਦਾ ਸਫ਼ਿਆਂ ਦਾ ਥੱਬਾ ਇਕੱਠਾ ਕਰ ਲਿਆ ਸੀ। ਇਸ ਵਿਚ ਪਹਿਲਾ ਲੇਖ 15 ਜੁਲਾਈ 1962 ਦੇ ਪਹਿਰਾਬੁਰਜ ਵਿਚ ਛਪਿਆ ਸੀ ਜਿਸ ਦਾ ਵਿਸ਼ਾ ਸੀ “ਬਿਰਧ ਅਤੇ ਬੀਮਾਰ ਲੋਕਾਂ ਦਾ ਧਿਆਨ ਰੱਖੋ।” ਇਨ੍ਹਾਂ ਵਿੱਚੋਂ ਬਹੁਤ ਸਾਰੇ ਲੇਖ ਦੱਸਦੇ ਹਨ ਕਿ ਹਰ ਕਲੀਸਿਯਾ ਨੂੰ ਬੀਮਾਰ ਅਤੇ ਬਿਰਧ ਮਸੀਹੀਆਂ ਦੀ ਵਿਵਸਥਿਤ ਤਰੀਕੇ ਨਾਲ ਮਦਦ ਕਰਨ ਦੇ ਪ੍ਰਬੰਧ ਕਰਨੇ ਚਾਹੀਦੇ ਹਨ।—1 ਯੂਹੰਨਾ 3:17, 18.
ਬਜ਼ੁਰਗਾਂ ਨੇ ਉਨ੍ਹਾਂ ਭੈਣ-ਭਰਾਵਾਂ ਦਾ ਇਕ ਗਰੁੱਪ ਬਣਾਇਆ ਜਿਹੜੇ ਸਾਡੀ ਕਲੀਸਿਯਾ ਵਿਚ ਬੀਮਾਰ ਤੇ ਬਿਰਧ ਮਸੀਹੀਆਂ ਦੀਆਂ ਲੋੜਾਂ ਨੂੰ ਪੂਰਾ ਕਰਨ ਲਈ ਤਿਆਰ ਸਨ। ਅਸੀਂ ਇਨ੍ਹਾਂ ਸਵੈ-ਸੇਵਕਾਂ ਨੂੰ ਵੱਖਰੀਆਂ-ਵੱਖਰੀਆਂ ਟੀਮਾਂ ਵਿਚ ਵੰਡਿਆ। ਕੁਝ ਸਵੈ-ਸੇਵਕ ਦਿਨ ਵੇਲੇ ਮਦਦ ਕਰ ਸਕਦੇ ਸਨ, ਕਈ ਰਾਤ ਵੇਲੇ ਮਦਦ ਕਰ ਸਕਦੇ ਸਨ, ਕਈ ਆਪਣੀਆਂ ਗੱਡੀਆਂ ਵਿਚ ਲੋੜਵੰਦ ਭੈਣ-ਭਰਾਵਾਂ ਨੂੰ ਲਿਜਾਣ ਤੇ ਲਿਆਉਣ ਵਿਚ ਮਦਦ ਕਰ ਸਕਦੇ ਸਨ ਤੇ ਕਈ 24 ਘੰਟੇ ਮਦਦ ਕਰਨ ਲਈ ਤਿਆਰ ਸਨ। ਇਹ ਆਖ਼ਰੀ ਟੀਮ ਹੰਗਾਮੀ ਹਾਲਤ ਵਿਚ ਫਟਾਫਟ ਮਦਦ ਕਰਨ ਵਾਲੀ ਟੀਮ ਸੀ।
ਇਸ ਪ੍ਰਬੰਧ ਦੇ ਬਹੁਤ ਹੌਸਲਾਦਾਇਕ ਨਤੀਜੇ ਨਿਕਲੇ ਹਨ। ਉਦਾਹਰਣ ਲਈ, ਇਕ ਦਿਨ ਜਦੋਂ ਇਕ ਟੀਮ ਇਕ ਇਕੱਲੀ ਰਹਿੰਦੀ ਬੀਮਾਰ ਭੈਣ ਦੇ ਘਰ ਰੋਜ਼ ਦੀ ਤਰ੍ਹਾਂ ਉਸ ਨੂੰ ਮਿਲਣ ਗਈ, ਤਾਂ ਉਨ੍ਹਾਂ ਦੇਖਿਆ ਕਿ ਉਹ ਭੈਣ ਫਰਸ਼ ਤੇ ਬੇਹੋਸ਼ ਪਈ ਹੋਈ ਸੀ। ਅਸੀਂ ਨੇੜੇ ਰਹਿੰਦੀ ਇਕ ਭੈਣ ਨੂੰ ਇਸ ਦੀ ਇਤਲਾਹ ਦਿੱਤੀ ਜਿਸ ਕੋਲ ਆਪਣੀ ਕਾਰ ਸੀ। ਉਸ ਨੇ ਬੀਮਾਰ ਭੈਣ ਨੂੰ ਸਭ ਤੋਂ ਨੇੜੇ ਦੇ ਹਸਪਤਾਲ ਲਿਜਾਣ ਲਈ ਇੰਨੀ ਤੇਜ਼ ਕਾਰ ਚਲਾਈ ਕਿ ਉਹ ਸਿਰਫ਼ 10 ਮਿੰਟਾਂ ਵਿਚ ਹੀ ਹਸਪਤਾਲ ਪਹੁੰਚ ਗਈ! ਡਾਕਟਰਾਂ ਨੇ ਕਿਹਾ ਕਿ ਇਸ ਨਾਲ ਉਸ ਬੀਮਾਰ ਭੈਣ ਦੀ ਜਾਨ ਬਚ ਗਈ।
ਬੀਮਾਰ ਤੇ ਬੁੱਢੇ ਭੈਣ-ਭਰਾ ਇਨ੍ਹਾਂ ਸਵੈ-ਸੇਵਕਾਂ ਦੇ ਬਹੁਤ ਸ਼ੁਕਰਗੁਜ਼ਾਰ ਹਨ ਜਿਸ ਤੋਂ ਸਵੈ-ਸੇਵਕਾਂ ਨੂੰ ਬਹੁਤ ਸੰਤੁਸ਼ਟੀ ਮਿਲਦੀ ਹੈ। ਪਰਮੇਸ਼ੁਰ ਦੇ ਨਵੇਂ ਸੰਸਾਰ ਵਿਚ ਸਿਹਤਮੰਦ ਹਾਲਾਤਾਂ ਵਿਚ ਇਨ੍ਹਾਂ ਭੈਣ-ਭਰਾਵਾਂ ਨਾਲ ਰਹਿਣ ਦੀ ਆਸ਼ਾ ਤੋਂ ਦਿਲ ਨੂੰ ਬਹੁਤ ਖ਼ੁਸ਼ੀ ਹੁੰਦੀ ਹੈ। ਸਵੈ-ਸੇਵਕ ਲਈ ਇਕ ਇਨਾਮ ਇਹ ਵੀ ਹੈ ਕਿ ਉਹ ਜਾਣਦੇ ਹਨ ਕਿ ਉਨ੍ਹਾਂ ਦੀ ਮਦਦ ਨਾਲ ਇਨ੍ਹਾਂ ਭੈਣਾਂ-ਭਰਾਵਾਂ ਨੂੰ ਆਪਣੇ ਦੁੱਖਾਂ ਨੂੰ ਸਹਾਰਨ ਦੀ ਹਿੰਮਤ ਮਿਲਦੀ ਹੈ।
ਹੌਸਲਾ ਰੱਖਣ ਦਾ ਫਲ ਮਿਲਿਆ
ਮੈਂ ਹੁਣ ਪਾਈਰੀਅਸ ਦੀ ਇਕ ਕਲੀਸਿਯਾ ਵਿਚ ਬਜ਼ੁਰਗ ਦੇ ਤੌਰ ਤੇ ਸੇਵਾ ਕਰਦਾ ਹਾਂ। ਬਿਰਧ ਉਮਰ ਤੇ ਖ਼ਰਾਬ ਸਿਹਤ ਦੇ ਬਾਵਜੂਦ ਵੀ ਮੈਂ ਬਹੁਤ ਖ਼ੁਸ਼ ਹਾਂ ਕਿ ਮੈਂ ਅਜੇ ਵੀ ਕਲੀਸਿਯਾ ਦੇ ਕੰਮਾਂ ਵਿਚ ਸਰਗਰਮੀ ਨਾਲ ਹਿੱਸਾ ਲੈ ਸਕਦਾ ਹਾਂ।
ਸਾਲਾਂ ਦੌਰਾਨ ਮੁਸ਼ਕਲ ਹਾਲਾਤਾਂ, ਔਖੀਆਂ ਚੁਣੌਤੀਆਂ ਅਤੇ ਅਣਕਿਆਸੀਆਂ ਘਟਨਾਵਾਂ ਦਾ ਸਾਮ੍ਹਣਾ ਕਰਨ ਲਈ ਬਹੁਤ ਜ਼ਿਆਦਾ ਹੌਸਲੇ ਅਤੇ ਦ੍ਰਿੜ੍ਹਤਾ ਦੀ ਲੋੜ ਪਈ ਹੈ। ਪਰ ਯਹੋਵਾਹ ਨੇ ਮੈਨੂੰ ਇਨ੍ਹਾਂ ਸਮੱਸਿਆਵਾਂ ਨੂੰ ਸਹਾਰਨ ਲਈ ਹਮੇਸ਼ਾ ਬਲ ਦਿੱਤਾ ਹੈ। ਵਾਰ-ਵਾਰ ਮੈਂ ਜ਼ਬੂਰਾਂ ਦੇ ਲਿਖਾਰੀ ਦੇ ਇਨ੍ਹਾਂ ਸ਼ਬਦਾਂ ਦੀ ਸੱਚਾਈ ਨੂੰ ਦੇਖਿਆ ਹੈ: “ਜਦ ਮੈਂ ਆਖਿਆ, ਮੇਰਾ ਪੈਰ ਡੋਲਦਾ ਹੈ, ਤਾਂ, ਹੇ ਯਹੋਵਾਹ, ਤੇਰੀ ਦਯਾ ਮੈਨੂੰ ਸਮਾਲ੍ਹਦੀ ਸੀ। ਜਾਂ ਮੇਰੇ ਅੰਦਰ ਬਹੁਤ ਚਿੰਤਾ ਹੁੰਦੀ ਹੈ, ਤਾਂ ਤੇਰੀਆਂ ਤਸੱਲੀਆਂ ਮੇਰੇ ਜੀ ਨੂੰ ਖੁਸ਼ ਕਰਦੀਆਂ ਹਨ।”—ਜ਼ਬੂਰ 94:18, 19.
[ਸਫ਼ੇ 25 ਉੱਤੇ ਤਸਵੀਰ]
ਸਾਲ 1957 ਵਿਚ ਆਪਣੀ ਪਤਨੀ ਐਲੇਨੀ ਨਾਲ ਉਸ ਦੇ ਦੂਜੇ ਓਪਰੇਸ਼ਨ ਤੋਂ ਬਾਅਦ
[ਸਫ਼ੇ 26 ਉੱਤੇ ਤਸਵੀਰ]
ਸਾਲ 1969 ਵਿਚ ਨਰਮਬਰਗ, ਜਰਮਨੀ ਵਿਚ ਇਕ ਜ਼ਿਲ੍ਹਾ ਸੰਮੇਲਨ ਵਿਚ
[ਸਫ਼ੇ 28 ਉੱਤੇ ਤਸਵੀਰ]
ਉਨ੍ਹਾਂ ਭੈਣਾਂ-ਭਰਾਵਾਂ ਦਾ ਗਰੁੱਪ ਜਿਨ੍ਹਾਂ ਨੇ ਬੀਮਾਰਾਂ ਅਤੇ ਬਿਰਧਾਂ ਦੀ ਮਦਦ ਕੀਤੀ

ਜੀਵਨੀ
ਯਹੋਵਾਹ ਸਾਡੀ ਹਮੇਸ਼ਾ ਦੇਖ-ਭਾਲ ਕਰਦਾ ਹੈ
ਏਨੇਲੇਸ ਮਜ਼ਾਂਗਾ ਦੀ ਜ਼ਬਾਨੀ
ਸਾਲ 1972 ਸੀ। ਮਲਾਵੀ ਯੂਥ ਲੀਗ ਦੇ ਦਸ ਨੌਜਵਾਨ ਸਾਡੇ ਘਰ ਘੁਸ ਆਏ ਤੇ ਮੈਨੂੰ ਘੜੀਸ ਕੇ ਬਾਹਰ ਗੰਨਿਆਂ ਦੇ ਖੇਤ ਵਿਚ ਲੈ ਗਏ। ਉੱਥੇ ਉਹ ਮੈਨੂੰ ਕੁੱਟ-ਮਾਰ ਕੇ ਅਧਮੋਈ ਛੱਡ ਗਏ।
ਮਲਾਵੀ ਵਿਚ ਯਹੋਵਾਹ ਦੇ ਕਈਆਂ ਗਵਾਹਾਂ ਨੇ ਇਸੇ ਤਰ੍ਹਾਂ ਦੇ ਦੁੱਖ ਸਹੇ। ਉਨ੍ਹਾਂ ਤੇ ਅਜਿਹੇ ਹਮਲੇ ਤੇ ਸਿਤਮ ਕਿਉਂ ਕੀਤੇ ਗਏ ਸਨ? ਉਨ੍ਹਾਂ ਨੂੰ ਇਹ ਸਭ ਕੁਝ ਜਰ ਲੈਣ ਦੀ ਤਾਕਤ ਕਿੱਥੋਂ ਮਿਲੀ? ਮੈਂ ਤੁਹਾਨੂੰ ਆਪਣੇ ਪਰਿਵਾਰ ਦੀ ਕਹਾਣੀ ਸੁਣਾਉਣੀ ਚਾਹੁੰਦੀ ਹਾਂ, ਤਾਂ ਫਿਰ ਆਓ ਸੁਣੋ।
ਮੇਰਾ ਜਨਮ 31 ਦਸੰਬਰ 1921 ਵਿਚ ਇਕ ਧਰਮੀ ਖ਼ਾਨਦਾਨ ਵਿਚ ਹੋਇਆ ਸੀ। ਮੇਰੇ ਪਿਤਾ ਜੀ ਪ੍ਰੈਸਬੀਟਰੀ ਚਰਚ ਦੇ ਪਾਦਰੀ ਹੁੰਦੇ ਸਨ। ਮੈਂ ਅੰਕੋਮ ਨਾਂ ਦੇ ਛੋਟੇ ਜਿਹੇ ਸ਼ਹਿਰ ਵਿਚ ਪਲੀ ਸੀ, ਜੋ ਕਿ ਮਲਾਵੀ ਦੀ ਰਾਜਧਾਨੀ ਲਿਲੋਂਗਵੇ ਦੇ ਲਾਗੇ ਹੀ ਹੈ। ਪੰਦਰਾਂ ਸਾਲ ਦੀ ਉਮਰ ਤੇ ਮੇਰਾ ਵਿਆਹ ਏਮਾਸ ਮਜ਼ਾਂਗਾ ਨਾਲ ਹੋ ਗਿਆ।
ਇਕ ਦਿਨ ਪਿਤਾ ਜੀ ਦਾ ਇਕ ਪਾਦਰੀ ਦੋਸਤ ਸਾਨੂੰ ਮਿਲਣ ਆਇਆ। ਉਸ ਨੇ ਦੇਖਿਆ ਕਿ ਸਾਡੇ ਘਰ ਦੇ ਲਾਗੇ ਯਹੋਵਾਹ ਦੇ ਗਵਾਹ ਰਹਿੰਦੇ ਸਨ ਤੇ ਉਹ ਸਾਨੂੰ ਖ਼ਬਰਦਾਰ ਕਰਨ ਆਇਆ ਸੀ ਕਿ ਅਸੀਂ ਉਨ੍ਹਾਂ ਨਾਲ ਕੋਈ ਆਉਣੀ-ਜਾਣੀ ਨਾ ਸ਼ੁਰੂ ਕਰ ਲਈਏ। ਉਸ ਨੇ ਕਿਹਾ ਕਿ ਯਹੋਵਾਹ ਦੇ ਗਵਾਹਾਂ ਨੂੰ ਭੂਤ ਚਿੰਬੜੇ ਹੋਏ ਨੇ ਤੇ ਜੇ ਅਸੀਂ ਉਨ੍ਹਾਂ ਨਾਲ ਮਿਲੇ-ਗਿਲੇ, ਤਾਂ ਸਾਨੂੰ ਵੀ ਇਸ ਦਾ ਖ਼ਤਰਾ ਸੀ। ਇਸ ਗੱਲ ਦਾ ਸਾਨੂੰ ਇੰਨਾ ਡਰ ਸੀ ਕਿ ਅਸੀਂ ਕਿਸੇ ਹੋਰ ਪਿੰਡ ਰਹਿਣ ਚਲੇ ਗਏ ਜਿੱਥੇ ਮੇਰੇ ਪਤੀ ਨੇ ਦੁਕਾਨਦਾਰੀ ਦਾ ਕੰਮ ਸ਼ੁਰੂ ਕਰ ਲਿਆ। ਪਰ ਸਾਨੂੰ ਇਹ ਜਾਣਨ ਵਿਚ ਦੇਰ ਨਹੀਂ ਲੱਗੀ ਕਿ ਯਹੋਵਾਹ ਦੇ ਗਵਾਹ ਸਾਡੇ ਨਵੇਂ ਘਰ ਦੇ ਲਾਗੇ ਵੀ ਰਹਿੰਦੇ ਸਨ।
ਏਮਾਸ ਬਾਈਬਲ ਪੜ੍ਹਨ ਦਾ ਸ਼ੌਕੀਨ ਸੀ ਤੇ ਕੁਝ ਹੀ ਸਮੇਂ ਵਿਚ ਉਸ ਨੇ ਗਵਾਹਾਂ ਨਾਲ ਗੱਲ ਕਰਨੀ ਸ਼ੁਰੂ ਕਰ ਦਿੱਤੀ। ਉਨ੍ਹਾਂ ਨੇ ਉਸ ਨੂੰ ਬਾਈਬਲ ਤੋਂ ਕਈ ਸਵਾਲਾਂ ਦੇ ਜਵਾਬ ਦਿੱਤੇ ਜਿਸ ਤੋਂ ਬਾਅਦ ਏਮਾਸ ਨੇ ਉਨ੍ਹਾਂ ਨਾਲ ਬਾਈਬਲ ਸਟੱਡੀ ਕਰਨੀ ਸ਼ੁਰੂ ਕਰ ਦਿੱਤੀ। ਪਹਿਲਾਂ-ਪਹਿਲਾਂ ਤਾਂ ਉਹ ਦੁਕਾਨ ਵਿਚ ਸਟੱਡੀ ਕਰਦੇ ਹੁੰਦੇ ਸਨ ਪਰ ਫਿਰ ਉਹ ਸਾਡੇ ਘਰ ਸਟੱਡੀ ਕਰਨ ਲੱਗ ਪਏ। ਜਦ ਵੀ ਯਹੋਵਾਹ ਦੇ ਗਵਾਹ ਸਾਡੇ ਘਰ ਆਉਂਦੇ ਸਨ, ਤਾਂ ਮੈਂ ਘਰੋਂ ਨਿਕਲ ਜਾਂਦੀ ਸੀ ਕਿਉਂਕਿ ਮੈਨੂੰ ਉਨ੍ਹਾਂ ਤੋਂ ਡਰ ਲੱਗਦਾ ਸੀ। ਇਸ ਦੇ ਬਾਵਜੂਦ ਏਮਾਸ ਸਟੱਡੀ ਕਰਦਾ ਰਿਹਾ। ਸਟੱਡੀ ਸ਼ੁਰੂ ਕਰਨ ਤੋਂ ਤਕਰੀਬਨ ਛੇ ਮਹੀਨੇ ਬਾਅਦ, ਉਸ ਨੇ ਮੈਨੂੰ ਦੱਸਣ ਤੋਂ ਬਗੈਰ ਅਪ੍ਰੈਲ 1951 ਵਿਚ ਬਪਤਿਸਮਾ ਲੈ ਲਿਆ। ਉਸ ਨੂੰ ਡਰ ਸੀ ਕਿ ਇਸ ਦੀ ਖ਼ਬਰ ਸੁਣ ਕੇ ਮੈਂ ਉਸ ਨੂੰ ਛੱਡ ਕੇ ਚਲੀ ਜਾਵਾਂਗੀ।
ਔਖੀਆਂ ਘੜੀਆਂ
ਇਕ ਦਿਨ ਮੇਰੀ ਸਹੇਲੀ ਏਲਨ ਨੇ ਮੈਨੂੰ ਦੱਸ ਦਿੱਤਾ ਕਿ ਮੇਰੇ ਪਤੀ ਨੇ ਯਹੋਵਾਹ ਦੇ ਗਵਾਹ ਵਜੋਂ ਬਪਤਿਸਮਾ ਲੈ ਲਿਆ ਹੈ। ਮੇਰਾ ਤਾਂ ਜਿਵੇਂ ਪਾਰਾ ਹੀ ਚੜ੍ਹ ਗਿਆ! ਉਸੇ ਦਿਨ ਤੋਂ ਮੈਂ ਉਸ ਨਾਲ ਬੋਲਣਾ ਬੰਦ ਕਰ ਦਿੱਤਾ ਅਤੇ ਉਸ ਲਈ ਰੋਟੀ ਤਿਆਰ ਕਰਨੀ ਛੱਡ ਦਿੱਤੀ। ਨਾ ਹੀ ਮੈਂ ਉਸ ਦੇ ਨਹਾਉਣ ਲਈ ਪਾਣੀ ਲਿਆ ਕੇ ਗਰਮ ਕਰਦੀ ਸੀ। ਸਾਡੇ ਮੁਲਕ ਵਿਚ ਇਹ ਸਾਰੇ ਕੰਮ ਇਕ ਪਤਨੀ ਦੀ ਜ਼ਿੰਮੇਵਾਰੀ ਸਮਝੇ ਜਾਂਦੇ ਹਨ।
ਏਮਾਸ ਨੇ ਇਹ ਸਭ ਕੁਝ ਤਿੰਨ ਹਫ਼ਤਿਆਂ ਲਈ ਜਰਿਆ। ਪਰ ਫਿਰ ਉਸ ਨੇ ਮੈਨੂੰ ਬਿਠਾ ਕੇ ਸਮਝਾਇਆ ਕਿ ਉਸ ਨੇ ਯਹੋਵਾਹ ਦਾ ਗਵਾਹ ਬਣਨ ਦਾ ਫ਼ੈਸਲਾ ਕਿਉਂ ਕੀਤਾ ਸੀ। ਉਸ ਨੇ ਮੈਨੂੰ ਬਾਈਬਲ ਤੋਂ ਕਈ ਹਵਾਲੇ ਪੜ੍ਹ ਕੇ ਸੁਣਾਏ। ਉਸ ਨੇ 1 ਕੁਰਿੰਥੀਆਂ 9:16 ਦਾ ਹਵਾਲਾ ਵੀ ਪੜ੍ਹਿਆ। ਉਸ ਦੀਆਂ ਗੱਲਾਂ ਦਾ ਮੇਰੇ ਤੇ ਬਹੁਤ ਅਸਰ ਪਿਆ। ਮੈਂ ਸੋਚਿਆ ਕਿ ਮੈਨੂੰ ਵੀ ਖ਼ੁਸ਼ ਖ਼ਬਰੀ ਦਾ ਪ੍ਰਚਾਰ ਕਰਨਾ ਚਾਹੀਦਾ ਹੈ। ਤਾਂ ਫਿਰ ਮੈਂ ਵੀ ਯਹੋਵਾਹ ਦੇ ਗਵਾਹਾਂ ਨਾਲ ਬਾਈਬਲ ਸਟੱਡੀ ਕਰਨ ਦਾ ਫ਼ੈਸਲਾ ਕਰ ਲਿਆ। ਉਸੇ ਸ਼ਾਮ ਮੇਰੇ ਪਿਆਰੇ ਪਤੀ ਨੇ ਸੁੱਖ ਦਾ ਸਾਹ ਲਿਆ ਜਦੋਂ ਮੈਂ ਉਸ ਲਈ ਰੋਟੀ ਤਿਆਰ ਕੀਤੀ।
ਸਾਕਾਂ ਤੇ ਦੋਸਤਾਂ ਨੂੰ ਸੱਚਾਈ ਬਾਰੇ ਦੱਸਣਾ
ਸਾਡੇ ਮਾਪਿਆਂ ਨੂੰ ਜਦੋਂ ਪਤਾ ਲੱਗਾ ਕਿ ਅਸੀਂ ਯਹੋਵਾਹ ਦੇ ਗਵਾਹਾਂ ਨਾਲ ਸੰਗਤ ਰੱਖਣ ਲੱਗ ਪਏ ਹਾਂ, ਤਾਂ ਉਨ੍ਹਾਂ ਨੇ ਬਹੁਤ ਬੁਰਾ ਮਨਾਇਆ। ਮੇਰੇ ਮਾਤਾ-ਪਿਤਾ ਨੇ ਸਾਨੂੰ ਚਿੱਠੀ ਘੱਲੀ ਕਿ ਅਸੀਂ ਕਦੇ ਮੁੜ ਕੇ ਉਨ੍ਹਾਂ ਦੇ ਘਰ ਨਾ ਜਾਈਏ। ਇਸ ਦਾ ਸਾਨੂੰ ਦੁੱਖ ਤਾਂ ਹੋਇਆ ਸੀ, ਪਰ ਅਸੀਂ ਯਿਸੂ ਦੇ ਵਾਅਦੇ ਤੇ ਇਤਬਾਰ ਕੀਤਾ ਕਿ ਸਾਨੂੰ ਰੂਹਾਨੀ ਤੌਰ ਤੇ ਕਈ ਭੈਣ-ਭਰਾ ਤੇ ਮਾਤਾ-ਪਿਤਾ ਮਿਲਣਗੇ।—ਮੱਤੀ 19:29.
ਬਾਈਬਲ ਸਟੱਡੀ ਵਿਚ ਮੈਂ ਜਲਦੀ ਤਰੱਕੀ ਕੀਤੀ ਤੇ ਅਗਸਤ 1951 ਵਿਚ ਆਪਣੇ ਪਤੀ ਦੇ ਬਪਤਿਸਮੇ ਤੋਂ ਸਿਰਫ਼ ਸਾਢੇ ਤਿੰਨ ਮਹੀਨਿਆਂ ਬਾਅਦ ਮੈਂ ਬਪਤਿਸਮਾ ਲੈ ਲਿਆ। ਮੈਂ ਬਹੁਤ ਹੀ ਚਾਹੁੰਦੀ ਸੀ ਕਿ ਮੇਰੀ ਸਹੇਲੀ ਏਲਨ ਵੀ ਸੱਚਾਈ ਸਿੱਖੇ ਤੇ ਜਦ ਮੈਂ ਉਸ ਨਾਲ ਗੱਲ ਕੀਤੀ, ਤਾਂ ਉਹ ਮੇਰੇ ਨਾਲ ਬਾਈਬਲ ਸਟੱਡੀ ਕਰਨ ਲਈ ਰਾਜ਼ੀ ਹੋ ਗਈ। ਮਈ 1952 ਵਿਚ ਮੈਂ ਕਿੰਨੀ ਖ਼ੁਸ਼ ਸਾਂ ਜਦ ਏਲਨ ਬਪਤਿਸਮਾ ਲੈ ਕੇ ਮੇਰੀ ਭੈਣ ਬਣ ਗਈ। ਇਸ ਤੋਂ ਬਾਅਦ ਸਾਡੀ ਦੋਸਤੀ ਹੋਰ ਵੀ ਵਧ ਗਈ ਅਤੇ ਅਸੀਂ ਅੱਜ ਤਕ ਪੱਕੀਆਂ ਸਹੇਲੀਆਂ ਹਾਂ।
ਸੰਨ 1954 ਵਿਚ ਏਮਾਸ ਨੂੰ ਸਰਕਟ ਨਿਗਾਹਬਾਨ ਦੀ ਜ਼ਿੰਮੇਵਾਰੀ ਸੌਂਪੀ ਗਈ। ਉਸ ਸਮੇਂ ਸਾਡੇ ਛੇ ਬੱਚੇ ਸਨ। ਉਨੀਂ ਦਿਨੀਂ ਜਿਨ੍ਹਾਂ ਸਫ਼ਰੀ ਨਿਗਾਹਬਾਨਾਂ ਦੇ ਘਰ ਬੱਚੇ ਸਨ, ਉਹ ਇਕ ਹਫ਼ਤਾ ਕਿਸੇ ਕਲੀਸਿਯਾ ਨੂੰ ਮਿਲਣ ਜਾਂਦੇ ਸਨ ਤੇ ਅਗਲਾ ਹਫ਼ਤਾ ਆਪਣੇ ਪਰਿਵਾਰ ਨਾਲ ਗੁਜ਼ਾਰਦੇ ਸਨ। ਏਮਾਸ ਜਦੋਂ ਕਿਸੇ ਕਲੀਸਿਯਾ ਨੂੰ ਮਿਲਣ ਜਾਂਦਾ ਸੀ, ਤਾਂ ਉਹ ਹਮੇਸ਼ਾ ਮੈਨੂੰ ਬੱਚਿਆਂ ਨਾਲ ਬਾਈਬਲ ਸਟੱਡੀ ਕਰਨ ਲਈ ਕਹਿ ਕੇ ਜਾਂਦਾ ਸੀ। ਅਸੀਂ ਪੂਰੀ ਕੋਸ਼ਿਸ਼ ਕੀਤੀ ਕਿ ਬੱਚਿਆਂ ਨੂੰ ਸਟੱਡੀ ਬੋਰ ਨਾ ਕਰੇ। ਅਸੀਂ ਹਮੇਸ਼ਾ ਦਿਲੋਂ ਬੋਲਣ ਦੀ ਕੋਸ਼ਿਸ਼ ਕੀਤੀ ਕਿ ਅਸੀਂ ਯਹੋਵਾਹ ਤੇ ਉਸ ਦੇ ਬਚਨ ਨਾਲ ਕਿੰਨਾ ਪਿਆਰ ਕਰਦੇ ਸਾਂ। ਅਸੀਂ ਇਕੱਠੇ ਪ੍ਰਚਾਰ ਕਰਨ ਵੀ ਜਾਂਦੇ ਸਨ। ਇਸ ਤਰ੍ਹਾਂ ਅਸੀਂ ਆਪਣੇ ਬੱਚਿਆਂ ਦੀ ਨਿਹਚਾ ਨੂੰ ਮਜ਼ਬੂਤ ਕਰ ਸਕੇ ਤੇ ਜਦੋਂ ਉਨ੍ਹਾਂ ਨੂੰ ਸਿਤਮ ਸਹਿਣੇ ਪਏ, ਤਾਂ ਉਹ ਇਸ ਦਾ ਸਾਮ੍ਹਣਾ ਕਰਨ ਲਈ ਤਿਆਰ ਸਨ।
ਅਤਿਆਚਾਰਾਂ ਦੀ ਸ਼ੁਰੂਆਤ
ਸੰਨ 1964 ਵਿਚ ਮਲਾਵੀ ਨੂੰ ਆਜ਼ਾਦੀ ਮਿਲ ਗਈ ਅਤੇ ਰਾਸ਼ਟਰਪਤੀ ਬਾਂਡਾ ਦੀ ਹਕੂਮਤ ਚੱਲ ਪਈ। ਜਦੋਂ ਉਸ ਦੇ ਅਧਿਕਾਰੀਆਂ ਨੂੰ ਪਤਾ ਲੱਗਾ ਕਿ ਯਹੋਵਾਹ ਦੇ ਗਵਾਹ ਸਿਆਸੀ ਮਾਮਲਿਆਂ ਵਿਚ ਨਿਰਪੱਖ ਹਨ, ਤਾਂ ਉਨ੍ਹਾਂ ਨੇ ਸਾਨੂੰ ਮਜਬੂਰ ਕਰਨ ਦੀ ਕੋਸ਼ਿਸ਼ ਕੀਤੀ। ਉਹ ਚਾਹੁੰਦੇ ਸਨ ਕਿ ਹਰੇਕ ਉਨ੍ਹਾਂ ਦੀ ਪਾਰਟੀ ਦਾ ਪੱਖ ਲਵੇ ਅਤੇ ਸਬੂਤ ਵਜੋਂ ਪਾਰਟੀ ਦਾ ਮੈਂਬਰਸ਼ਿਪ ਕਾਰਡ ਖ਼ਰੀਦੇ। ਅਸੀਂ ਇਹ ਕਾਰਡ ਖ਼ਰੀਦਣ ਤੋਂ ਇਨਕਾਰ ਕਰ ਦਿੱਤਾ। ਸਿੱਟੇ ਵਜੋਂ ਯੂਥ ਲੀਗ ਦੇ ਮੈਂਬਰਾਂ ਨੇ ਸਾਡੀ ਮੱਕੀ ਦੀ ਫ਼ਸਲ ਨੂੰ ਤਬਾਹ ਕਰ ਦਿੱਤਾ ਜੋ ਸਾਡੇ ਅਗਲੇ ਸਾਲ ਦੇ ਗੁਜ਼ਾਰੇ ਲਈ ਸੀ। ਮੱਕੀ ਨੂੰ ਕੱਟਦੇ ਸਮੇਂ ਉਹ ਨੌਜਵਾਨ ਇਹ ਗੀਤ ਗਾ ਰਹੇ ਸਨ: “ਜਿਹੜੇ ਕੈਮੂਜ਼ੂ [ਰਾਸ਼ਟਰਪਤੀ ਬਾਂਡਾ] ਦਾ ਕਾਰਡ ਨਹੀਂ ਖ਼ਰੀਦਦੇ, ਕੀੜੇ ਉਨ੍ਹਾਂ ਦੀ ਹਰੀ ਮੱਕੀ ਖਾਣਗੇ ਤੇ ਉਹ ਭੁੱਖੇ ਮਰਨਗੇ।” ਪਰ ਭਾਵੇਂ ਸਾਡੇ ਕੋਲ ਖਾਣ ਨੂੰ ਕੁਝ ਨਹੀਂ ਸੀ, ਅਸੀਂ ਮਾਯੂਸ ਨਹੀਂ ਹੋਏ। ਅਸੀਂ ਜਾਣਦੇ ਸੀ ਕਿ ਯਹੋਵਾਹ ਸਾਡੇ ਨਾਲ ਸੀ। ਉਸ ਨੇ ਪਿਆਰ ਨਾਲ ਸਾਨੂੰ ਤਾਕਤ ਬਖ਼ਸ਼ੀ।—ਫ਼ਿਲਿੱਪੀਆਂ 4:12, 13.
ਅਗਸਤ 1964 ਦੀ ਇਕ ਰਾਤ ਮੈਂ ਬੱਚਿਆਂ ਨਾਲ ਘਰ ਸੀ। ਅਸੀਂ ਸਾਰੇ ਸੁੱਤੇ ਪਏ ਸਨ ਜਦ ਗਾਉਣ ਦੀਆਂ ਆਵਾਜ਼ਾਂ ਸੁਣ ਕੇ ਮੇਰੀ ਅੱਖ ਖੁੱਲ੍ਹ ਗਈ। ਖੁਫੀਆ ਕਬਾਇਲੀ ਬਰਾਦਰੀ ਦੇ ਲੋਕਾਂ ਦੀ ਟੋਲੀ ਸਾਡੇ ਘਰ ਨੂੰ ਆ ਰਹੀ ਸੀ। ਇਨ੍ਹਾਂ ਲੋਕਾਂ ਤੋਂ ਸਭ ਡਰਦੇ ਹਨ ਕਿਉਂਕਿ ਇਹ ਮੁਰਦਿਆਂ ਦੀਆਂ ਭਟਕਦੀਆਂ ਰੂਹਾਂ ਦਾ ਢੌਂਗ ਕਰ ਕੇ ਲੋਕਾਂ ਤੇ ਹਮਲਾ ਕਰਦੇ ਹਨ। ਯੂਥ ਲੀਗ ਨੇ ਇਸ ਟੋਲੀ ਨੂੰ ਸਾਡੇ ਤੇ ਹਮਲਾ ਕਰਨ ਲਈ ਘੱਲਿਆ ਸੀ। ਮੈਂ ਫਟਾਫਟ ਬੱਚਿਆਂ ਨੂੰ ਜਗਾਇਆ ਤੇ ਉਨ੍ਹਾਂ ਲੋਕਾਂ ਦੇ ਪਹੁੰਚਣ ਤੋਂ ਪਹਿਲਾਂ ਹੀ ਅਸੀਂ ਸਾਰੇ ਘਰੋਂ ਜੰਗਲ ਨੂੰ ਨੱਸ ਗਏ।
ਲੁਕ-ਛਿਪ ਕੇ ਅਸੀਂ ਆਪਣੇ ਘਰ ਵੱਲ ਦੇਖਿਆ। ਟੋਲੀ ਨੇ ਸਾਡੇ ਘਰ ਦੀ ਘਾਹ-ਫੂਸ ਨਾਲ ਬਣੀ ਹੋਈ ਛੱਤ ਨੂੰ ਅੱਗ ਲਾ ਦਿੱਤੀ ਸੀ। ਉਹ ਲਟ-ਲਟ ਬਲ਼ੀ ਤੇ ਸਾਡਾ ਸਾਰਾ ਕੁਝ ਖ਼ਾਕ ਵਿਚ ਰਲ ਗਿਆ। ਉਸ ਬਲ਼ਦੀ ਅੱਗ ਤੋਂ ਪਰੇ ਤੁਰਦੇ ਹੋਏ ਅਸੀਂ ਉਸ ਟੋਲੀ ਦੇ ਲੋਕਾਂ ਨੂੰ ਕਹਿੰਦੇ ਸੁਣਿਆ: “ਅਸੀਂ ਯਹੋਵਾਹ ਦੇ ਉਸ ਗਵਾਹ ਲਈ ਸੋਹਣੀ ਅੱਗ ਬਾਲ਼ੀ, ਹੁਣ ਉਹ ਆਪਣੇ ਆਪ ਨੂੰ ਿਨੱਘਾ ਰੱਖ ਸਕਦਾ ਹੈ।” ਅਸੀਂ ਯਹੋਵਾਹ ਦਾ ਲੱਖ-ਲੱਖ ਸ਼ੁਕਰ ਕੀਤਾ ਕਿ ਅਸੀਂ ਸਹੀ-ਸਲਾਮਤ ਬਚ ਨਿਕਲੇ ਸਨ। ਹਾਂ, ਉਨ੍ਹਾਂ ਨੇ ਸਾਡਾ ਸਾਰਾ ਕੁਝ ਮਿੱਟੀ ਵਿਚ ਰਲਾ ਜ਼ਰੂਰ ਦਿੱਤਾ ਸੀ, ਪਰ ਉਹ ਸਾਨੂੰ ਯਹੋਵਾਹ ਦੀ ਸ਼ਰਨ ਵਿਚ ਜਾਣ ਤੋਂ ਨਹੀਂ ਰੋਕ ਸਕੇ ਸਨ।—ਜ਼ਬੂਰਾਂ ਦੀ ਪੋਥੀ 118:8.
ਬਾਅਦ ਵਿਚ ਸਾਨੂੰ ਪਤਾ ਲੱਗਾ ਕਿ ਖੁਫੀਆ ਕਬਾਇਲੀ ਬਰਾਦਰੀ ਦੀਆਂ ਟੋਲੀਆਂ ਨੇ ਸਾਡੇ ਇਲਾਕੇ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਪੰਜ ਪਰਿਵਾਰਾਂ ਨਾਲ ਇਸੇ ਤਰ੍ਹਾਂ ਕੀਤਾ ਸੀ। ਲਾਗੇ ਦੀਆਂ ਕਲੀਸਿਯਾਵਾਂ ਤੋਂ ਭੈਣਾਂ-ਭਰਾਵਾਂ ਨੇ ਆ ਕੇ ਸਾਡੀ ਮਦਦ ਕੀਤੀ। ਉਨ੍ਹਾਂ ਨੇ ਸਾਡੇ ਘਰ ਮੁੜ ਬਣਾਏ ਤੇ ਕਈਆਂ ਹਫ਼ਤਿਆਂ ਲਈ ਸਾਡੇ ਲਈ ਰੋਟੀ-ਪਾਣੀ ਦਾ ਇੰਤਜ਼ਾਮ ਕੀਤਾ। ਅਸੀਂ ਉਨ੍ਹਾਂ ਦੇ ਕਿੰਨੇ ਅਹਿਸਾਨਮੰਦ ਸਾਂ।
ਅਤਿਆਚਾਰਾਂ ਵਿਚ ਵਾਧਾ
ਸਤੰਬਰ 1967 ਵਿਚ ਪੂਰੇ ਮੁਲਕ ਵਿਚ ਯਹੋਵਾਹ ਦੇ ਗਵਾਹਾਂ ਨੂੰ ਗਿਰਫ਼ਤਾਰ ਕਰਨ ਦੀ ਮੁਹਿੰਮ ਸ਼ੁਰੂ ਕੀਤੀ ਗਈ। ਮਲਾਵੀ ਯੂਥ ਲੀਗ ਅਤੇ ਯੰਗ ਪਾਇਨੀਅਰਜ਼ ਬੇਰਹਿਮੀ ਨਾਲ ਲੁੱਟ-ਮਾਰ ਕਰਨ ਨਿਕਲ ਪਏ। ਉਨ੍ਹਾਂ ਨੇ ਛੁਰੇ ਲੈ ਕੇ ਘਰ-ਘਰ ਗਵਾਹਾਂ ਦੀ ਤਲਾਸ਼ ਕੀਤੀ। ਜਦ ਵੀ ਉਨ੍ਹਾਂ ਨੂੰ ਗਵਾਹ ਮਿਲੇ, ਉਹ ਉਨ੍ਹਾਂ ਨੂੰ ਸਿਆਸੀ ਪਾਰਟੀ ਦਾ ਕਾਰਡ ਵੇਚਣ ਦੀ ਕੋਸ਼ਿਸ਼ ਕਰਦੇ।
ਉਨ੍ਹਾਂ ਸਾਡੇ ਘਰ ਪਹੁੰਚ ਕੇ ਸਾਨੂੰ ਪੁੱਛਿਆ ਕਿ ਸਾਡੇ ਕੋਲ ਪਾਰਟੀ ਕਾਰਡ ਹੈ ਕਿ ਨਹੀਂ। ਮੈਂ ਕਿਹਾ: “ਬਿਲਕੁਲ ਨਹੀਂ, ਮੈਂ ਨਹੀਂ ਖ਼ਰੀਦਿਆ। ਨਾ ਮੈਂ ਅੱਜ ਖ਼ਰੀਦਣਾ ਹੈ ਤੇ ਨਾ ਕੱਲ੍ਹ ਨੂੰ ਖ਼ਰੀਦਾਂਗੀ।” ਫਿਰ ਉਹ ਮੈਨੂੰ ਤੇ ਮੇਰੇ ਪਤੀ ਨੂੰ ਫੜ ਕੇ ਉਸੇ ਵਕਤ ਪੁਲਸ ਸਟੇਸ਼ਨ ਲੈ ਗਏ। ਸਾਨੂੰ ਕੁਝ ਨਾਲ ਲੈ ਜਾਣ ਦਾ ਮੌਕਾ ਵੀ ਨਹੀਂ ਮਿਲਿਆ। ਜਦ ਸਾਡੇ ਛੋਟੇ ਬੱਚੇ ਘਰ ਆਏ, ਤਾਂ ਉਹ ਬੜੇ ਪਰੇਸ਼ਾਨ ਸਨ ਕਿਉਂਕਿ ਉਨ੍ਹਾਂ ਨੂੰ ਕੁਝ ਨਹੀਂ ਸੀ ਪਤਾ ਅਸੀਂ ਕਿੱਥੇ ਲੋਪ ਹੋ ਗਏ ਸਨ। ਚੰਗਾ ਹੋਇਆ ਸਾਡਾ ਵੱਡਾ ਲੜਕਾ ਡੈਨੀਅਲ ਉਸ ਵੇਲੇ ਘਰ ਆ ਗਿਆ। ਉਸ ਨੇ ਇਕ ਗੁਆਂਢੀ ਤੋਂ ਪਤਾ ਕੀਤਾ ਕਿ ਕੀ ਵਾਪਰਿਆ ਸੀ ਤੇ ਉਹ ਇਕਦਮ ਛੋਟਿਆਂ ਨੂੰ ਨਾਲ ਲੈ ਕੇ ਪੁਲਸ ਸਟੇਸ਼ਨ ਨੂੰ ਹੋ ਤੁਰਿਆ। ਉੱਥੇ ਪਹੁੰਚ ਕੇ ਉਨ੍ਹਾਂ ਨੇ ਦੇਖਿਆ ਕਿ ਸਾਨੂੰ ਇਕ ਟਰੱਕ ਵਿਚ ਬਿਠਾਇਆ ਜਾ ਰਿਹਾ ਸੀ। ਪੁਲਸ ਨੇ ਬੱਚਿਆਂ ਨੂੰ ਵੀ ਟਰੱਕ ਵਿਚ ਬਿਠਾ ਦਿੱਤਾ ਤੇ ਅਸੀਂ ਸਾਰੇ ਲਿਲੋਂਗਵੇ ਸ਼ਹਿਰ ਪਹੁੰਚ ਗਏ।
ਲਿਲੋਂਗਵੇ ਦੇ ਪੁਲਸ ਹੈੱਡ-ਕੁਆਰਟਰ ਵਿਚ ਇਕ ਬਣਾਉਟੀ ਮੁਕੱਦਮਾ ਚਲਾਇਆ ਗਿਆ। ਉਨ੍ਹਾਂ ਸਾਨੂੰ ਪੁੱਛਿਆ: “ਕੀ ਤੁਸੀਂ ਯਹੋਵਾਹ ਦੇ ਗਵਾਹ ਬਣੇ ਰਹੋਗੇ?” ਅਸੀਂ ਕਿਹਾ: “ਜੀ ਹਾਂ, ਜ਼ਰੂਰ!” ਸਾਨੂੰ ਪਤਾ ਸੀ ਕਿ ਇਸ ਜਵਾਬ ਨਾਲ ਸਾਨੂੰ ਘੱਟੋ-ਘੱਟ ਸੱਤ ਸਾਲ ਦੀ ਕੈਦ ਹੋਵੇਗੀ। ਜਿਹੜੇ ਸਾਡੀ ਸੰਸਥਾ ਦੇ ਮੁਖੀਏ ਮੰਨੇ ਜਾਂਦੇ ਸਨ, ਉਨ੍ਹਾਂ ਨੂੰ 14 ਸਾਲ ਦੀ ਸਜ਼ਾ ਮਿਲਦੀ ਸੀ।
ਅਸੀਂ ਬਿਨਾਂ ਰੋਟੀ ਜਾਂ ਆਰਾਮ ਇਕ ਰਾਤ ਲਿਲੋਂਗਵੇ ਗੁਜ਼ਾਰੀ। ਇਸ ਤੋਂ ਬਾਅਦ ਪੁਲਸ ਸਾਨੂੰ ਸ਼ਹਿਰ ਤੋਂ ਥੋੜ੍ਹੀ ਹੀ ਦੂਰ ਮਾਉਲ ਜੇਲ੍ਹ ਨੂੰ ਲੈ ਗਈ। ਉੱਥੇ ਜੇਲ੍ਹ ਦੇ ਹਰ ਕਮਰੇ ਵਿਚ ਇੰਨੀ ਭੀੜ ਸੀ ਕਿ ਕਿਸੇ ਕੋਲ ਫਰਸ਼ ਤੇ ਸੌਣ ਦੀ ਥਾਂ ਨਹੀਂ ਸੀ। ਲੈਟਰੀਨ ਵਾਸਤੇ ਹਰੇਕ ਕਮਰੇ ਵਿਚ ਇਕ ਬਾਲਟੀ ਸੀ। ਖਾਣ ਨੂੰ ਸਿਰਫ਼ ਰੁੱਖੀ-ਮਿੱਸੀ ਰੋਟੀ ਸੀ। ਅਸੀਂ ਦੋ ਹਫ਼ਤੇ ਇਸ ਹਾਲਤ ਵਿਚ ਗੁਜ਼ਾਰੇ ਜਿਸ ਤੋਂ ਬਾਅਦ ਜੇਲ੍ਹ ਦੇ ਅਧਿਕਾਰੀਆਂ ਨੇ ਸੋਚਿਆ ਕਿ ਅਸੀਂ ਕੁਝ ਬੁਰਾ ਤਾਂ ਨਹੀਂ ਕਰਨਾ। ਉਨ੍ਹਾਂ ਸਾਨੂੰ ਜੇਲ੍ਹ ਦੇ ਵਿਹੜੇ ਵਿਚ ਥੋੜ੍ਹਾ-ਬਹੁਤਾ ਘੁੰਮ-ਫਿਰ ਲੈਣ ਦਿੱਤਾ। ਅਸੀਂ ਇੰਨੇ ਸਾਰੇ ਗਵਾਹ ਇਕੱਠੇ ਸੀ ਕਿ ਅਸੀਂ ਇਕ-ਦੂਜੇ ਦਾ ਹੌਸਲਾ ਵਧਾ ਸਕੇ ਤੇ ਜੋ ਕੈਦੀ ਗਵਾਹ ਨਹੀਂ ਸਨ, ਅਸੀਂ ਉਨ੍ਹਾਂ ਨੂੰ ਗਵਾਹੀ ਦੇ ਸਕੇ। ਅਸੀਂ ਬੜੇ ਹੈਰਾਨ ਹੋਏ ਜਦ ਤਿੰਨ ਮਹੀਨਿਆਂ ਦੀ ਕੈਦ ਤੋਂ ਬਾਅਦ ਅਸੀਂ ਰਿਹਾ ਕੀਤੇ ਗਏ। ਪਰ ਇਸ ਤਰ੍ਹਾਂ ਕਿਉਂ ਕੀਤਾ ਗਿਆ ਸੀ? ਕਿਉਂਕਿ ਸੰਸਾਰ ਭਰ ਤੋਂ ਲੋਕਾਂ ਨੇ ਮਲਾਵੀ ਦੀ ਸਰਕਾਰ ਉੱਤੇ ਸਾਨੂੰ ਆਜ਼ਾਦ ਕਰਨ ਲਈ ਜ਼ੋਰ ਪਾਇਆ ਸੀ।
ਪੁਲਸ ਦੇ ਸਿਪਾਹੀਆਂ ਨੇ ਸਾਨੂੰ ਘਰ ਵਾਪਸ ਜਾਣ ਲਈ ਕਿਹਾ, ਪਰ ਉਨ੍ਹਾਂ ਸਾਨੂੰ ਇਹ ਵੀ ਦੱਸਿਆ ਕਿ ਮਲਾਵੀ ਵਿਚ ਯਹੋਵਾਹ ਦੇ ਗਵਾਹਾਂ ਤੇ ਪਾਬੰਦੀ ਲਾ ਦਿੱਤੀ ਗਈ ਸੀ। ਇਹ ਪਾਬੰਦੀ 20 ਅਕਤੂਬਰ 1967 ਤੋਂ ਲੈ ਕੇ 12 ਅਗਸਤ 1993 ਤਕ ਰਹੀ। ਇਹ 26 ਸਾਲ ਬੜੀ ਔਖਿਆਈ ਨਾਲ ਗੁਜ਼ਰੇ, ਪਰ ਯਹੋਵਾਹ ਦੀ ਮਦਦ ਨਾਲ ਅਸੀਂ ਸਿਆਸੀ ਮਾਮਲਿਆਂ ਤੋਂ ਦੂਰ ਰਹਿਣ ਵਿਚ ਕਾਮਯਾਬ ਰਹੇ।
ਸ਼ਿਕਾਰੀ ਦੇ ਅੱਗੋਂ ਨੱਸ-ਭੱਜ
ਅਕਤੂਬਰ 1972 ਵਿਚ ਸਰਕਾਰ ਨੇ ਇਕ ਨਵਾਂ ਫ਼ਰਮਾਨ ਜਾਰੀ ਕੀਤਾ ਕਿ ਯਹੋਵਾਹ ਦੇ ਸਾਰੇ ਗਵਾਹਾਂ ਨੂੰ ਉਨ੍ਹਾਂ ਦੀਆਂ ਨੌਕਰੀਆਂ ਤੋਂ ਲਾਹ ਦਿੱਤਾ ਜਾਵੇ ਅਤੇ ਗਵਾਹਾਂ ਨੂੰ ਉਨ੍ਹਾਂ ਦੇ ਪਿੰਡਾਂ ਵਿੱਚੋਂ ਭਜਾ ਦਿੱਤਾ ਜਾਵੇ। ਇਸ ਫ਼ਰਮਾਨ ਕਰਕੇ ਮਲਾਵੀ ਵਿਚ ਨਵੇਂ ਸਿਰਿਓਂ ਅਤਿਆਚਾਰ ਹੋਣ ਲੱਗੇ। ਗਵਾਹਾਂ ਦਾ ਜਾਨਵਰਾਂ ਵਾਂਗ ਸ਼ਿਕਾਰ ਹੋਣ ਲੱਗ ਪਿਆ।
ਇਸ ਸਮੇਂ ਇਕ ਨੌਜਵਾਨ ਭਰਾ ਸਾਡੇ ਘਰ ਏਮਾਸ ਲਈ ਇਕ ਜ਼ਰੂਰੀ ਖ਼ਬਰ ਲੈ ਕੇ ਆਇਆ: ‘ਯੂਥ ਲੀਗ ਦੇ ਮੈਂਬਰ ਤੁਹਾਡਾ ਸਿਰ ਵੱਢਣ ਦੀਆਂ ਤਿਆਰੀਆਂ ਕਰ ਰਹੇ ਹਨ। ਉਹ ਤੁਹਾਡੇ ਸਿਰ ਨੂੰ ਇਕ ਖੰਭੇ ਉੱਤੇ ਗੱਡ ਕੇ ਸਰਪੰਚ ਕੋਲ ਲੈ ਜਾਣਾ ਚਾਹੁੰਦੇ ਹਨ।’ ਏਮਾਸ ਨੇ ਫਟਾਫਟ ਘਰੋਂ ਜਾਣ ਦਾ ਇੰਤਜ਼ਾਮ ਕੀਤਾ, ਪਰ ਜਾਣ ਤੋਂ ਪਹਿਲਾਂ ਉਸ ਨੇ ਇਹ ਬੰਦੋਬਸਤ ਵੀ ਕੀਤਾ ਕਿ ਅਸੀਂ ਜਲਦੀ-ਜਲਦੀ ਉਸ ਦੇ ਮਗਰ ਜਾਈਏ। ਤੇਜ਼ੀ ਨਾਲ ਮੈਂ ਬੱਚਿਆਂ ਨੂੰ ਉਸ ਦੇ ਮਗਰ ਘੱਲ ਦਿੱਤਾ। ਫਿਰ ਜਦ ਮੈਂ ਖ਼ੁਦ ਜਾਣ ਹੀ ਵਾਲੀ ਸੀ, ਯੂਥ ਲੀਗ ਦੇ ਦਸ ਨੌਜਵਾਨ ਏਮਾਸ ਨੂੰ ਲੱਭਦੇ ਹੋਏ ਸਾਡੇ ਘਰ ਆ ਵੜੇ। ਅੰਦਰ ਆ ਕੇ ਉਨ੍ਹਾਂ ਦੇਖਿਆ ਕਿ ਏਮਾਸ ਤਾਂ ਉੱਥੇ ਹੈ ਨਹੀਂ ਸੀ। ਗੁੱਸੇ ਵਿਚ ਆ ਕੇ ਉਹ ਮੈਨੂੰ ਬਾਹਰ ਘੜੀਸ ਕੇ ਲੈ ਗਏ ਜਿੱਥੇ ਉਨ੍ਹਾਂ ਮੈਨੂੰ ਗੰਨਿਆਂ ਅਤੇ ਠੁੱਡਿਆਂ ਨਾਲ ਕੁੱਟਿਆ-ਮਾਰਿਆ। ਜਦ ਉਨ੍ਹਾਂ ਨੂੰ ਲੱਗਾ ਕਿ ਮੇਰੀ ਜਾਨ ਗਈ, ਉਹ ਮੈਨੂੰ ਉੱਥੇ ਹੀ ਛੱਡ ਗਏ। ਹੋਸ਼ ਆਉਣ ਤੋਂ ਬਾਅਦ ਮੈਂ ਗੋਡਿਆਂ ਭਾਰ ਰਿੜ੍ਹ ਕੇ ਘਰ ਅੰਦਰ ਆਈ।
ਉਸ ਰਾਤ ਏਮਾਸ ਆਪਣੀ ਜਾਨ ਖ਼ਤਰੇ ਵਿਚ ਪਾ ਕੇ ਮੇਰੀ ਭਾਲ ਵਿਚ ਘਰ ਵਾਪਸ ਆਇਆ। ਮੈਨੂੰ ਜ਼ਖ਼ਮੀ ਦੇਖ ਕੇ ਉਹ ਇਕ ਦੋਸਤ ਦੀ ਕਾਰ ਵਿਚ ਮੈਨੂੰ ਇਕ ਭਰਾ ਦੇ ਘਰ ਲਿਲੋਂਗਵੇ ਲੈ ਗਏ। ਮੈਂ ਉੱਥੇ ਉਸ ਸਮੇਂ ਤਕ ਰਹੀ ਜਦ ਤਕ ਮੈਂ ਠੀਕ ਨਹੀਂ ਹੋ ਗਈ। ਫਿਰ ਅਸੀਂ ਮੁਲਕ ਛੱਡਣ ਦੀਆਂ ਤਿਆਰੀਆਂ ਕਰਨੀਆਂ ਸ਼ੁਰੂ ਕਰ ਦਿੱਤੀਆਂ।
ਰਫਿਊਜੀਆਂ ਲਈ ਕੋਈ ਥਾਂ ਨਹੀਂ
ਸਾਡੀ ਲੜਕੀ ਡੀਨੇਸ ਤੇ ਉਸ ਦੇ ਪਤੀ ਕੋਲ ਇਕ ਵੱਡਾ ਟਰੱਕ ਸੀ। ਇਸ ਟਰੱਕ ਦਾ ਡ੍ਰਾਈਵਰ ਪਹਿਲਾਂ ਮਲਾਵੀ ਯੰਗ ਪਾਇਨੀਅਰਜ਼ ਦਾ ਮੈਂਬਰ ਹੁੰਦਾ ਸੀ, ਪਰ ਫਿਰ ਉਸ ਨੇ ਗਵਾਹਾਂ ਤੇ ਤਰਸ ਖਾਣਾ ਸ਼ੁਰੂ ਕਰ ਦਿੱਤਾ। ਉਸ ਨੇ ਕਿਹਾ ਕਿ ਉਹ ਸਾਡੀ ਤੇ ਦੂਸਰੇ ਗਵਾਹਾਂ ਦੀ ਮਦਦ ਕਰੇਗਾ। ਉਸ ਨੇ ਯੰਗ ਪਾਇਨੀਅਰਜ਼ ਦੀ ਵਰਦੀ ਪਾ ਕੇ ਟਰੱਕ ਚਲਾਇਆ ਅਤੇ ਉਸ ਨੂੰ ਨਾਕਾਬੰਦੀਆਂ ਤੇ ਕਿਸੇ ਨੇ ਨਹੀਂ ਰੋਕਿਆ। ਕਈ ਸ਼ਾਮ ਉਹ ਗਵਾਹਾਂ ਨੂੰ ਲੁਕ-ਛਿਪ ਕੇ ਟਰੱਕ ਵਿਚ ਬਿਠਾ ਕੇ ਜ਼ੈਂਬੀਆ ਪਹੁੰਚਾਉਂਦਾ ਰਿਹਾ। ਇਸ ਤਰ੍ਹਾਂ ਉਸ ਨੇ ਆਪਣੇ ਆਪ ਨੂੰ ਖ਼ਤਰੇ ਵਿਚ ਪਾ ਕੇ ਸੈਂਕੜਿਆਂ ਗਵਾਹਾਂ ਦੀ ਮਦਦ ਕੀਤੀ।
ਕੁਝ ਮਹੀਨਿਆਂ ਬਾਅਦ ਜ਼ੈਂਬੀਆ ਦੀ ਸਰਕਾਰ ਨੇ ਸਾਨੂੰ ਵਾਪਸ ਮਲਾਵੀ ਭੇਜ ਦਿੱਤਾ, ਪਰ ਸਾਨੂੰ ਆਪਣੇ ਪਿੰਡਾਂ ਵਿਚ ਜਾਣ ਦੀ ਇਜਾਜ਼ਤ ਨਹੀਂ ਸੀ। ਜੋ ਕੁਝ ਅਸੀਂ ਪਿੱਛੇ ਛੱਡ ਗਏ ਸਾਂ, ਉਹ ਹੁਣ ਤਕ ਚੁਰਾ ਲਿਆ ਗਿਆ ਸੀ। ਸਾਡੇ ਘਰ ਦੀ ਛੱਤ ਤੋਂ ਲੋਹੇ ਦੀਆਂ ਚਾਦਰਾਂ ਵੀ ਲਾਹ ਲਈਆਂ ਗਈਆਂ ਸਨ। ਹੋਰ ਕੋਈ ਚਾਰਾ ਨਾ ਦਿਸਣ ਕਰਕੇ ਅਸੀਂ ਮੋਜ਼ਾਮਬੀਕ ਨੂੰ ਨੱਸ ਪਏ ਜਿੱਥੇ ਅਸੀਂ ਮਲਾਂਗੇਨੀ ਕੈਂਪ ਵਿਚ ਢਾਈ ਸਾਲ ਗੁਜ਼ਾਰੇ। ਫਿਰ ਜੂਨ 1975 ਵਿਚ ਮੋਜ਼ਾਮਬੀਕ ਵਿਚ ਇਕ ਨਵੀਂ ਸਰਕਾਰ ਸੱਤਾ ਵਿਚ ਆਈ ਜਿਸ ਨੇ ਸਾਨੂੰ ਵਾਪਸ ਮਲਾਵੀ ਭੇਜ ਦਿੱਤਾ। ਪਰ ਯਹੋਵਾਹ ਦੇ ਗਵਾਹਾਂ ਲਈ ਉੱਥੇ ਅਜੇ ਕੋਈ ਤਬਦੀਲੀ ਨਹੀਂ ਹੋਈ ਸੀ। ਸਾਨੂੰ ਕੋਈ ਰਾਹ ਨਜ਼ਰ ਨਹੀਂ ਸੀ ਆਉਂਦਾ। ਅਸੀਂ ਫਿਰ ਤੋਂ ਜ਼ੈਂਬੀਆ ਨੱਸ ਪਏ। ਉੱਥੇ ਅਸੀਂ ਚੀਗੁਮੁਕੀਰ ਕੈਂਪ ਵਿਚ ਰਹੇ।
ਦੋ ਮਹੀਨਿਆਂ ਬਾਅਦ ਕੈਂਪ ਦੇ ਬਾਹਰ ਸੜਕ ਤੇ ਕਈ ਬੱਸਾਂ ਤੇ ਮਿਲਟਰੀ ਦੇ ਟਰੱਕ ਖੜ੍ਹੇ ਸਨ। ਕਈ ਸੌ ਜ਼ੈਂਬੀਆਈ ਫ਼ੌਜੀ ਬੰਦੂਕਾਂ ਤਾਣ ਕੇ ਕੈਂਪ ਵਿਚ ਦਾਖ਼ਲ ਹੋਏ। ਉਨ੍ਹਾਂ ਸਾਨੂੰ ਕਿਹਾ ਕਿ ਸਾਡੇ ਲਈ ਸੋਹਣੇ-ਸੋਹਣੇ ਘਰ ਬਣਾਏ ਗਏ ਸਨ ਤੇ ਇਹ ਬੱਸਾਂ ਸਾਨੂੰ ਉੱਥੇ ਪਹੁੰਚਾ ਦੇਣਗੀਆਂ। ਪਰ ਸਾਨੂੰ ਪਤਾ ਸੀ ਕਿ ਇਹ ਝੂਠ ਹੈ। ਫ਼ੌਜੀਆਂ ਨੇ ਲੋਕਾਂ ਨੂੰ ਮੱਲੋ-ਮੱਲੀ ਬੱਸਾਂ ਤੇ ਟਰੱਕਾਂ ਵਿਚ ਧੱਕਣਾ ਸ਼ੁਰੂ ਕਰ ਦਿੱਤਾ ਤੇ ਹਰ ਪਾਸੇ ਹਫੜਾ-ਦਫੜੀ ਪੈ ਗਈ। ਫ਼ੌਜੀਆਂ ਨੇ ਹਵਾ ਵਿਚ ਆਪਣੀਆਂ ਆਟੋਮੈਟਿਕ ਰਫਲਾਂ ਚਲਾ ਦਿੱਤੀਆਂ ਅਤੇ ਸਾਡੇ ਹਜ਼ਾਰਾਂ ਹੀ ਭੈਣ-ਭਾਈ ਡਰ ਦੇ ਮਾਰੇ ਇੱਧਰ-ਉੱਧਰ ਨੱਸ ਪਏ।
ਇਸ ਹਫੜਾ-ਦਫੜੀ ਵਿਚ ਏਮਾਸ ਗਿਰ ਪਿਆ ਤੇ ਲੋਕਾਂ ਦੇ ਪੈਰਾਂ ਹੇਠ ਮਿੱਧਿਆ ਗਿਆ। ਇਕ ਭਰਾ ਨੇ ਜਾ ਕੇ ਉਸ ਨੂੰ ਬਚਾ ਲਿਆ। ਅਸੀਂ ਸੋਚਿਆ ਕਿ ਬਾਈਬਲ ਦੀ ਭਵਿੱਖਬਾਣੀ ਅਨੁਸਾਰ ਵੱਡੀ ਬਿਪਤਾ ਸ਼ੁਰੂ ਹੋ ਗਈ ਸੀ। ਸਾਰੇ ਰਫਿਊਜੀ ਮਲਾਵੀ ਵੱਲ ਵਾਪਸ ਭੱਜੇ। ਅਜੇ ਅਸੀਂ ਜ਼ੈਂਬੀਆ ਵਿਚ ਹੀ ਸੀ ਜਦ ਰਾਹ ਵਿਚ ਇਕ ਨਦੀ ਆਈ। ਭਰਾਵਾਂ ਨੇ ਇਕ-ਦੂਜੇ ਦੇ ਹੱਥ ਫੜ ਕੇ ਮਾਨੋ ਇਕ ਪੁਲ ਜਿਹਾ ਬਣਾਇਆ ਤੇ ਇਕ-ਦੂਜੇ ਨੂੰ ਦੂਸਰੇ ਪਾਸੇ ਪਾਰ ਕਰਵਾਇਆ। ਦੂਜੇ ਪਾਸੇ ਜ਼ੈਂਬੀਆਈ ਫ਼ੌਜੀਆਂ ਨੇ ਸਾਨੂੰ ਇਕੱਠੇ ਕਰ ਕੇ ਜ਼ਬਰਦਸਤੀ ਮਲਾਵੀ ਵਾਪਸ ਪਹੁੰਚਾ ਦਿੱਤਾ।
ਮਲਾਵੀ ਪਹੁੰਚ ਕੇ ਸਾਨੂੰ ਇਹ ਨਹੀਂ ਪਤਾ ਲੱਗਦਾ ਸੀ ਕਿ ਅਸੀਂ ਕਿੱਥੇ ਜਾਈਏ। ਅਸੀਂ ਜਾਣ ਗਏ ਸਾਂ ਕਿ ਸਿਆਸੀ ਇਕੱਠਾਂ ਤੇ ਅਖ਼ਬਾਰਾਂ ਦੇ ਜ਼ਰੀਏ ਲੋਕਾਂ ਨੂੰ ਖ਼ਬਰਦਾਰ ਕੀਤਾ ਜਾ ਰਿਹਾ ਸੀ ਕਿ ਉਹ ਆਪਣਿਆਂ ਪਿੰਡਾਂ ਵਿਚ ਨਵੇਂ ਲੋਕਾਂ ਦੀ ਭਾਲ ਵਿਚ ਰਹਿਣ। ਉਨ੍ਹਾਂ ਦਾ ਮਤਲਬ ਸੀ ਕਿ ਲੋਕ ਧਿਆਨ ਦੇਣ ਕਿ ਯਹੋਵਾਹ ਦੇ ਗਵਾਹ ਤਾਂ ਨਹੀਂ ਉਨ੍ਹਾਂ ਦੇ ਇਲਾਕੇ ਵਿਚ ਆ ਗਏ। ਇਸ ਕਰਕੇ ਅਸੀਂ ਸੋਚਿਆ ਕਿ ਪਿੰਡ ਜਾਣ ਦੀ ਬਜਾਇ ਅਸੀਂ ਰਾਜਧਾਨੀ ਨੂੰ ਜਾਵਾਂਗੇ ਜਿੱਥੇ ਸਾਡੇ ਵੱਲ ਬਹੁਤਾ ਧਿਆਨ ਨਹੀਂ ਦਿੱਤਾ ਜਾਵੇਗਾ। ਉੱਥੇ ਅਸੀਂ ਇਕ ਛੋਟਾ ਜਿਹਾ ਘਰ ਵੀ ਕਰਾਏ ਤੇ ਲੈ ਸਕੇ ਅਤੇ ਏਮਾਸ ਨੇ ਫਿਰ ਤੋਂ ਸਫ਼ਰੀ ਨਿਗਾਹਬਾਨ ਦੇ ਤੌਰ ਤੇ ਕਲੀਸਿਯਾਵਾਂ ਨੂੰ ਜਾਣਾ ਸ਼ੁਰੂ ਕਰ ਦਿੱਤਾ।
ਮੀਟਿੰਗਾਂ ਤੋਂ ਮਦਦ
ਇਨ੍ਹਾਂ ਮੁਸ਼ਕਲ ਸਮਿਆਂ ਵਿਚ ਅਸੀਂ ਵਫ਼ਾਦਾਰ ਕਿਵੇਂ ਰਹਿ ਸਕੇ? ਕਲੀਸਿਯਾ ਦੀਆਂ ਮੀਟਿੰਗਾਂ ਦੇ ਜ਼ਰੀਏ! ਮੋਜ਼ਾਮਬੀਕ ਤੇ ਜ਼ੈਂਬੀਆ ਦੇ ਰਫਿਊਜੀ ਕੈਂਪਾਂ ਵਿਚ ਅਸੀਂ ਤਾਂ ਖੁੱਲ੍ਹੇ-ਆਮ ਘਾਹ-ਫੂਸ ਦੀਆਂ ਛੱਤਾਂ ਵਾਲੇ ਕਿੰਗਡਮ ਹਾਲਾਂ ਵਿਚ ਜਾ ਸਕਦੇ ਸੀ। ਪਰ ਮਲਾਵੀ ਵਿਚ ਮੀਟਿੰਗ ਤੇ ਜਾਣਾ ਸਿਰਫ਼ ਔਖਾ ਹੀ ਨਹੀਂ ਸੀ, ਪਰ ਖ਼ਤਰਨਾਕ ਵੀ। ਫਿਰ ਵੀ ਸਾਨੂੰ ਮੀਟਿੰਗਾਂ ਜਾਣ ਦਾ ਫ਼ਾਇਦਾ ਬਹੁਤ ਹੁੰਦਾ ਸੀ। ਪਕੜੇ ਜਾਣ ਦੇ ਡਰ ਕਾਰਨ ਅਸੀਂ ਆਮ ਤੌਰ ਤੇ ਰਾਤ ਨੂੰ ਦੂਰ-ਦੂਰੇਡੀਆਂ ਥਾਵਾਂ ਤੇ ਮੀਟਿੰਗਾਂ ਲਗਾਉਂਦੇ ਸੀ। ਅਸੀਂ ਨਹੀਂ ਸੀ ਚਾਹੁੰਦੇ ਕਿ ਕਿਸੇ ਨੂੰ ਪਤਾ ਲੱਗੇ ਕਿ ਮੀਟਿੰਗ ਹੋ ਰਹੀ ਹੈ, ਇਸ ਕਰਕੇ ਭਾਸ਼ਣ ਸੁਣਨ ਤੋਂ ਬਾਅਦ ਅਸੀਂ ਤਾਲੀਆਂ ਵਜਾਉਣ ਦੀ ਬਜਾਇ ਹੱਥ ਮਲਦੇ ਸਾਂ।
ਬਪਤਿਸਮੇ ਵੀ ਰਾਤ ਨੂੰ ਕੀਤੇ ਜਾਂਦੇ ਸਨ। ਸਾਡੇ ਲੜਕੇ ਆਬੀਯੁਡ ਨੇ ਵੀ ਇਸੇ ਤਰ੍ਹਾਂ ਲੁਕ-ਛਿਪ ਕੇ ਬਪਤਿਸਮਾ ਲਿਆ ਸੀ। ਭਾਸ਼ਣ ਤੋਂ ਬਾਅਦ ਉਹ ਬਪਤਿਸਮੇ ਦੇ ਬਾਕੀ ਉਮੀਦਵਾਰਾਂ ਨਾਲ ਹਨੇਰੇ ਵਿਚ ਇਕ ਡੂੰਘੇ ਟੋਏ ਵੱਲ ਤੁਰ ਪਿਆ ਜਿੱਥੇ ਉਨ੍ਹਾਂ ਸਾਰਿਆਂ ਨੇ ਬਪਤਿਸਮਾ ਲਿਆ।
ਸਾਡਾ ਘਰ ਪਨਾਹ ਦੀ ਜਗ੍ਹਾ
ਸਾਡੇ ਕੰਮ ਤੇ ਸਰਕਾਰ ਦੀ ਪਾਬੰਦੀ ਦੇ ਆਖ਼ਰੀ ਸਾਲਾਂ ਦੌਰਾਨ ਲਿਲੋਂਗਵੇ ਵਿਚ ਸਾਡਾ ਘਰ ਪਨਾਹ ਦੀ ਜਗ੍ਹਾ ਬਣ ਗਿਆ ਜਿੱਥੇ ਜ਼ੈਂਬੀਆ ਦੇ ਸ਼ਾਖਾ ਦਫ਼ਤਰ ਤੋਂ ਬਾਈਬਲ ਦਾ ਸਾਹਿੱਤ ਤੇ ਚਿੱਠੀ-ਪੱਤਰ ਚੋਰੀ-ਛਿਪੇ ਪਹੁੰਚਾਏ ਜਾਂਦੇ ਸਨ। ਭਰਾ ਸਾਈਕਲਾਂ ਤੇ ਆ ਕੇ ਸਾਹਿੱਤ ਨੂੰ ਮਲਾਵੀ ਦੇ ਹਰ ਕੋਨੇ ਤਕ ਪਹੁੰਚਾ ਦਿੰਦੇ ਸਨ। ਪਹਿਰਾਬੁਰਜ ਦੇ ਰਸਾਲੇ ਕਾਫ਼ੀ ਹਲਕੇ ਸਨ ਕਿਉਂਕਿ ਉਹ ਬਾਰੀਕ ਕਾਗਜ਼ ਤੇ ਛਾਪੇ ਹੋਏ ਹੁੰਦੇ ਸਨ ਜਿਸ ਕਰਕੇ ਸਾਈਕਲ ਚਲਾਉਣ ਵਾਲੇ ਭਰਾ ਦੁਗਣੇ ਰਸਾਲੇ ਲੈ ਜਾ ਸਕਦੇ ਸਨ। ਇਹ ਭਰਾ ਪਹਿਰਾਬੁਰਜ ਦੇ ਛੋਟੇ ਰਸਾਲੇ ਵੀ ਵੰਡਦੇ ਸਨ ਜਿਨ੍ਹਾਂ ਵਿਚ ਸਿਰਫ਼ ਸਟੱਡੀ ਕਰਨ ਵਾਲੇ ਲੇਖ ਹੁੰਦੇ ਸਨ। ਇਹ ਛੋਟੇ ਰਸਾਲੇ ਸਿਰਫ਼ ਇੱਕੋ ਸਫ਼ੇ ਉੱਤੇ ਛਾਪੇ ਹੁੰਦੇ ਸਨ ਤੇ ਭਰਾ ਇਨ੍ਹਾਂ ਨੂੰ ਆਪਣੀ ਕਮੀਜ਼ ਦੀ ਜੇਬ ਵਿਚ ਛੁਪਾ ਸਕਦੇ ਸਨ।
ਇਨ੍ਹਾਂ ਭਰਾਵਾਂ ਨੇ ਜੰਗਲ ਵਿਚ ਦੀ ਰਾਤੋ-ਰਾਤ ਸਾਹਿੱਤ ਨਾਲ ਲੱਦੇ ਹੋਏ ਸਾਈਕਲ ਚਲਾ ਕੇ ਆਪਣੀਆਂ ਜਾਨਾਂ ਖ਼ਤਰੇ ਵਿਚ ਪਾਈਆਂ। ਪੁਲਸ ਦੀਆਂ ਨਾਕਾਬੰਦੀਆਂ ਜਾਂ ਹੋਰ ਕਿਸੇ ਜੋਖੋਂ ਦੇ ਬਾਵਜੂਦ, ਇਨ੍ਹਾਂ ਭਰਾਵਾਂ ਨੇ ਹਰ ਮੌਸਮ ਵਿਚ ਆਪਣੇ ਭੈਣਾਂ-ਭਰਾਵਾਂ ਤਕ ਰੂਹਾਨੀ ਭੋਜਨ ਪਹੁੰਚਾਇਆ। ਸਾਡੇ ਇਹ ਭਰਾ ਕਿੰਨੇ ਹਿੰਮਤੀ ਸਨ!
ਯਹੋਵਾਹ ਵਿਧਵਾਵਾਂ ਦੀ ਦੇਖ-ਭਾਲ ਕਰਦਾ ਹੈ
ਦਸੰਬਰ 1992 ਵਿਚ ਏਮਾਸ ਸਰਕਟ ਨਿਗਾਹਬਾਨ ਵਜੋਂ ਇਕ ਭਾਸ਼ਣ ਦੇ ਰਿਹਾ ਸੀ ਜਦ ਉਸ ਨੂੰ ਇਕ ਦੌਰਾ ਪਿਆ। ਬਾਅਦ ਵਿਚ ਉਹ ਬੋਲ ਨਹੀਂ ਸਕਦਾ ਸੀ। ਕੁਝ ਸਮੇਂ ਬਾਅਦ ਉਸ ਨੂੰ ਦੂਜਾ ਦੌਰਾ ਪਿਆ ਤੇ ਉਸ ਦਾ ਇਕ ਪਾਸਾ ਰਹਿ ਗਿਆ। ਉਸ ਦੀ ਮਾੜੀ ਸਿਹਤ ਕਾਰਨ ਸਾਨੂੰ ਹੋਰ ਤੰਗੀਆਂ ਸਹਿਣੀਆਂ ਪਈਆਂ, ਪਰ ਭੈਣਾਂ-ਭਰਾਵਾਂ ਦੇ ਪਿਆਰ ਨੇ ਮੇਰੀ ਸਾਰੀ ਮਾਯੂਸੀ ਖ਼ਤਮ ਕਰ ਦਿੱਤੀ। ਮੈਂ ਆਪਣੇ ਪਤੀ ਦੀ ਦੇਖ-ਭਾਲ ਆਪਣੇ ਘਰ ਵਿਚ ਆਪ ਕਰ ਸਕੀ, ਪਰ ਫਿਰ ਨਵੰਬਰ 1994 ਵਿਚ ਏਮਾਸ ਪੂਰਾ ਹੋ ਗਿਆ। ਏਮਾਸ ਨੇ ਆਪਣੀ ਮੌਤ ਤੋਂ ਪਹਿਲਾਂ ਮਲਾਵੀ ਵਿਚ ਯਹੋਵਾਹ ਦੇ ਗਵਾਹਾਂ ਤੋਂ ਪਾਬੰਦੀ ਹਟਾਈ ਗਈ ਦੇਖੀ। ਉਸ ਦੀ ਉਮਰ 76 ਸਾਲਾਂ ਦੀ ਸੀ ਤੇ ਸਾਡੇ ਵਿਆਹ ਹੋਏ ਨੂੰ 57 ਸਾਲ ਹੋਏ ਸਨ। ਮੈਨੂੰ ਅਜੇ ਵੀ ਆਪਣੇ ਵਫ਼ਾਦਾਰ ਸਾਥੀ ਦੇ ਵਿਛੋੜੇ ਦਾ ਬਹੁਤ ਦੁੱਖ ਹੁੰਦਾ ਹੈ।
ਮੇਰੇ ਵਿਧਵਾ ਹੋਣ ਤੋਂ ਬਾਅਦ ਮੇਰਾ ਜਵਾਈ ਮੈਨੂੰ ਆਪਣੇ ਘਰ ਲੈ ਗਿਆ ਅਤੇ ਉਸ ਨੇ ਆਪਣੀ ਪਤਨੀ ਤੇ ਪੰਜ ਬੱਚਿਆਂ ਦੇ ਨਾਲ-ਨਾਲ ਮੇਰੀ ਵੀ ਦੇਖ-ਭਾਲ ਕੀਤੀ। ਅਫ਼ਸੋਸ ਦੀ ਗੱਲ ਹੈ ਕਿ ਅਗਸਤ 2000 ਵਿਚ ਕੁਝ ਸਮੇਂ ਬੀਮਾਰ ਹੋਣ ਤੋਂ ਬਾਅਦ ਉਹ ਵੀ ਦਮ ਤੋੜ ਗਿਆ। ਮੇਰੀ ਧੀ ਨੇ ਸਾਡੇ ਸਾਰਿਆਂ ਦਾ ਗੁਜ਼ਾਰਾ ਕਿਸ ਤਰ੍ਹਾਂ ਕਰਨਾ ਸੀ? ਮੈਨੂੰ ਫਿਰ ਤੋਂ ਯਕੀਨ ਹੋਇਆ ਕਿ ਯਹੋਵਾਹ “ਯਤੀਮਾਂ ਦਾ ਪਿਤਾ ਅਤੇ ਵਿਧਵਾਂ ਦਾ ਨਿਆਉਂ ਕਰਨ ਵਾਲਾ” ਹੈ। (ਜ਼ਬੂਰਾਂ ਦੀ ਪੋਥੀ 68:5) ਉਸ ਸਾਨੂੰ ਆਪਣੇ ਸੇਵਕਾਂ ਦੇ ਜ਼ਰੀਏ ਇਕ ਬਹੁਤ ਹੀ ਸੋਹਣੇ ਘਰ ਨਾਲ ਬਖ਼ਸ਼ਿਆ। ਇਹ ਕਿਸ ਤਰ੍ਹਾਂ ਹੋਇਆ? ਜਦੋਂ ਸਾਡੀ ਕਲੀਸਿਯਾ ਦੇ ਭੈਣਾਂ-ਭਰਾਵਾਂ ਨੂੰ ਸਾਡੀ ਹਾਲਤ ਬਾਰੇ ਪਤਾ ਲੱਗਾ, ਤਾਂ ਉਨ੍ਹਾਂ ਨੇ ਕੁਝ ਹੀ ਹਫ਼ਤਿਆਂ ਵਿਚ ਸਾਡੇ ਲਈ ਇਕ ਨਵਾਂ ਘਰ ਬਣਾ ਦਿੱਤਾ। ਹੋਰਨਾਂ ਕਲੀਸਿਯਾਵਾਂ ਤੋਂ ਰਾਜਗੀਰੀ ਦਾ ਕੰਮ ਜਾਣਨ ਵਾਲੇ ਭਰਾ ਵੀ ਹੱਥ ਵਟਾਉਣ ਆਏ। ਸਾਨੂੰ ਯਕੀਨ ਨਹੀਂ ਸੀ ਹੁੰਦਾ ਕਿ ਇੰਨੇ ਸਾਰੇ ਭਰਾਵਾਂ ਨੇ ਪਿਆਰ ਨਾਲ ਸਾਡੇ ਲਈ ਘਰ ਬਣਾਇਆ। ਇਹ ਘਰ ਉਨ੍ਹਾਂ ਦੇ ਆਪਣੇ ਘਰਾਂ ਨਾਲੋਂ ਵੀ ਵਧੀਆ ਹੈ। ਆਂਢ-ਗੁਆਂਢ ਦੇ ਲੋਕਾਂ ਨੂੰ ਵੀ ਅਜਿਹਾ ਪਿਆਰ ਦੇਖ ਕੇ ਸੋਹਣੀ ਗਵਾਹੀ ਮਿਲੀ ਕਿ ਯਹੋਵਾਹ ਦੇ ਗਵਾਹ ਪਿਆਰ ਬਾਰੇ ਗੱਲ ਹੀ ਨਹੀਂ ਕਰਦੇ, ਪਰ ਇਕ-ਦੂਜੇ ਨਾਲ ਪਿਆਰ ਕਰਦੇ ਵੀ ਹਨ। ਹੁਣ ਜਦ ਮੈਂ ਰਾਤ ਨੂੰ ਸੌਣ ਜਾਂਦੀ ਹਾਂ, ਤਾਂ ਮੈਨੂੰ ਇਸ ਤਰ੍ਹਾਂ ਲੱਗਦਾ ਹੈ ਕਿ ਮੈਂ ਫਿਰਦੌਸ ਵਿਚ ਪਹੁੰਚ ਗਈ ਹਾਂ! ਜੀ ਹਾਂ, ਸਾਡਾ ਬਹੁਤ ਹੀ ਸੋਹਣਾ ਘਰ ਇੱਟਾਂ ਦਾ ਬਣਿਆ ਜ਼ਰੂਰ ਹੈ, ਪਰ ਬਹੁਤ ਸਾਰੇ ਕਹਿੰਦੇ ਹਨ ਕਿ ਇਹ ਅਸਲ ਵਿਚ ਪਿਆਰ ਦਾ ਬਣਿਆ ਹੋਇਆ ਹੈ।—ਗਲਾਤੀਆਂ 6:10.
ਯਹੋਵਾਹ ਅਜੇ ਵੀ ਸਾਡੀ ਦੇਖ-ਭਾਲ ਕਰਦਾ ਹੈ
ਭਾਵੇਂ ਮੇਰੀ ਜ਼ਿੰਦਗੀ ਵਿਚ ਵੱਡੇ-ਵੱਡੇ ਤੂਫ਼ਾਨ ਵੀ ਆਏ ਹਨ, ਪਰ ਮੈਂ ਜਾਣ ਗਈ ਹਾਂ ਕਿ ਯਹੋਵਾਹ ਮੈਨੂੰ ਕਦੇ ਭੁੱਲਿਆ ਨਹੀਂ ਹੈ। ਮੇਰੇ ਨੌਂ ਬੱਚਿਆਂ ਵਿੱਚੋਂ ਸੱਤ ਜ਼ਿੰਦਾ ਹਨ ਅਤੇ ਮੇਰੇ ਪਰਿਵਾਰ ਦੇ ਹੁਣ 123 ਜੀਅ ਹਨ। ਮੈਂ ਕਿੰਨੀ ਖ਼ੁਸ਼ ਹਾਂ ਕਿ ਇਹ ਤਕਰੀਬਨ ਸਾਰੇ ਯਹੋਵਾਹ ਦੀ ਸੇਵਾ ਕਰ ਰਹੇ ਹਨ!
ਹੁਣ ਮੇਰੀ ਉਮਰ 82 ਸਾਲ ਹੈ ਅਤੇ ਮੇਰਾ ਦਿਲ ਖ਼ੁਸ਼ੀ ਨਾਲ ਭਰ ਜਾਂਦਾ ਹੈ ਜਦ ਮੈਂ ਸੋਚਦੀ ਹਾਂ ਕਿ ਯਹੋਵਾਹ ਦੀ ਆਤਮਾ ਨੇ ਮਲਾਵੀ ਵਿਚ ਕੀ-ਕੀ ਕਰ ਵਿਖਾਇਆ ਹੈ। ਸਿਰਫ਼ ਪਿੱਛਲੇ ਚਾਰ ਸਾਲਾਂ ਵਿਚ ਹੀ ਮੈਂ ਇਕ ਕਿੰਗਡਮ ਹਾਲ ਦੀ ਥਾਂ 600 ਦੇਖੇ ਹਨ। ਹੁਣ ਲਿਲੋਂਗਵੇ ਵਿਚ ਸਾਡਾ ਆਪਣਾ ਸ਼ਾਖਾ ਦਫ਼ਤਰ ਹੈ ਅਤੇ ਰੂਹਾਨੀ ਭੋਜਨ ਮਿਲਣ ਵਿਚ ਸਾਨੂੰ ਕੋਈ ਰੁਕਾਵਟ ਨਹੀਂ ਮਹਿਸੂਸ ਹੁੰਦੀ। ਮੈਂ ਸੱਚ-ਸੱਚ ਕਹਿ ਸਕਦੀ ਹਾਂ ਕਿ ਮੈਂ ਯਸਾਯਾਹ 54:17 ਵਿਚ ਪਰਮੇਸ਼ੁਰ ਦੇ ਵਾਅਦੇ ਦੀ ਪੂਰਤੀ ਦੇਖੀ ਹੈ ਜਿੱਥੇ ਉਹ ਸਾਨੂੰ ਹੌਸਲਾ ਦਿੰਦਾ ਹੈ ਕਿ “ਹਰ ਹਥਿਆਰ ਜੋ ਤੇਰੇ ਵਿਰੁੱਧ ਬਣਾਇਆ ਜਾਵੇ ਨਿਕੰਮਾ ਹੋਵੇਗਾ।” ਯਹੋਵਾਹ ਦੀ ਸੇਵਾ ਵਿਚ 50 ਸਾਲ ਬਿਤਾਉਣ ਤੋਂ ਬਾਅਦ ਮੈਂ ਪੂਰੇ ਯਕੀਨ ਨਾਲ ਕਹਿ ਸਕਦੀ ਹਾਂ ਕਿ ਜਦੋਂ ਵੀ ਸਾਡੇ ਤੇ ਦੁੱਖ ਦੀਆਂ ਘੜੀਆਂ ਆਉਂਦੀਆਂ ਹਨ, ਤਾਂ ਯਹੋਵਾਹ ਹਮੇਸ਼ਾ ਸਾਡੀ ਦੇਖ-ਭਾਲ ਕਰਦਾ ਹੈ।
[ਸਫ਼ੇ 24 ਉੱਤੇ ਤਸਵੀਰ]
ਮੇਰੇ ਪਤੀ ਏਮਾਸ ਨੇ ਅਪ੍ਰੈਲ 1951 ਵਿਚ ਬਪਤਿਸਮਾ ਲਿਆ ਸੀ
[ਸਫ਼ੇ 26 ਉੱਤੇ ਤਸਵੀਰ]
ਸਾਈਕਲ ਚਲਾਉਣ ਵਾਲੇ ਹਿੰਮਤੀ ਭਰਾ
[ਸਫ਼ੇ 28 ਉੱਤੇ ਤਸਵੀਰ]
ਪਿਆਰ ਨਾਲ ਬਣਾਇਆ ਗਿਆ ਘਰ
[ਫੁਟਨੋਟ]
ਮਲਾਵੀ ਵਿਚ ਯਹੋਵਾਹ ਦੇ ਗਵਾਹਾਂ ਬਾਰੇ ਹੋਰ ਜਾਣਕਾਰੀ ਲਈ ਯਹੋਵਾਹ ਦੇ ਗਵਾਹਾਂ ਦੀ 1999 ਯੀਅਰ ਬੁੱਕ (ਅੰਗ੍ਰੇਜ਼ੀ) ਦੇ 149-223 ਸਫ਼ੇ ਦੇਖੋ। ਇਹ ਯਹੋਵਾਹ ਦੇ ਗਵਾਹਾਂ ਦੁਆਰਾ ਛਾਪੀ ਗਈ ਹੈ।

‘ਅਸੀਂ ਅਗਾਹਾਂ ਨੂੰ ਆਪਣੇ ਲਈ ਨਹੀਂ ਜੀਉਂਦੇ।’
ਜੈਕ ਯੋਹਾਨਸੰਨ ਦੀ ਜ਼ਬਾਨੀ
ਮਲਾਵੀ ਫ਼ੌਜ ਦੇ ਇਕ ਅਫ਼ਰੀਕੀ ਫ਼ੌਜੀ ਨੇ ਮੈਨੂੰ ਨਦੀ ਕਿਨਾਰੇ ਜੀਪ ਦੀ ਹੈੱਡ ਲਾਈਟ ਦੀ ਰੌਸ਼ਨੀ ਵਿਚ ਖੜ੍ਹਾ ਹੋਣ ਦਾ ਹੁਕਮ ਦਿੱਤਾ। ਜਦੋਂ ਫ਼ੌਜੀ ਨੇ ਆਪਣੀ ਰਫਲ ਤਾਣੀ, ਤਾਂ ਲੋਈਡ ਲਿਕਵਿਡੇ ਦੌੜ ਕੇ ਮੇਰੇ ਮੁਹਰੇ ਖੜ੍ਹਾ ਹੋ ਗਿਆ। ਉਸ ਨੇ ਮਿੰਨਤ ਕੀਤੀ: “ਗੋਲੀ ਮੇਰੇ ਮਾਰ! ਇਹ ਦੇ ਬਦਲੇ ਤੂੰ ਗੋਲੀ ਮੇਰੇ ਮਾਰਦੇ! ਇਸ ਵਿਚਾਰੇ ਵਿਦੇਸ਼ੀ ਨੇ ਕੋਈ ਗ਼ਲਤੀ ਨਹੀਂ ਕੀਤੀ!” ਇਹ ਅਫ਼ਰੀਕੀ ਕਿਸੇ ਗੋਰੇ ਵਾਸਤੇ ਆਪਣੀ ਜਾਨ ਕੁਰਬਾਨ ਕਰਨ ਲਈ ਕਿਉਂ ਤਿਆਰ ਸੀ? ਆਓ ਮੈਂ ਤੁਹਾਨੂੰ ਸੁਣਾਵਾਂ ਕਿ ਅੱਜ ਤੋਂ ਤਕਰੀਬਨ 40 ਸਾਲ ਪਹਿਲਾਂ ਮੈਂ ਅਫ਼ਰੀਕਾ ਵਿਚ ਮਿਸ਼ਨਰੀ ਕਿਵੇਂ ਬਣਿਆ।
ਸੰਨ 1942 ਵਿਚ, ਜਦੋਂ ਮੈਂ ਹਾਲੇ ਨੌਂ ਸਾਲਾਂ ਦਾ ਹੀ ਸੀ, ਮੇਰੀ ਮਾਂ ਦੀ ਮੌਤ ਹੋ ਗਈ। ਹੁਣ ਸਾਡੇ ਪਿਤਾ ਅਤੇ ਅਸੀਂ ਪੰਜ ਬੱਚੇ ਪਿੱਛੇ ਰਹਿ ਗਏ ਸੀ। ਮੈਂ ਸਭ ਤੋਂ ਛੋਟਾ ਸੀ। ਚਾਰ ਮਹੀਨੇ ਬਾਅਦ, ਪਿਤਾ ਜੀ ਇਕ ਹਾਦਸੇ ਵਿਚ ਡੁੱਬ ਕੇ ਮਰ ਗਏ। ਉਹ ਫਿਨਲੈਂਡ ਵਿਚ ਯਹੋਵਾਹ ਦੇ ਪਹਿਲਿਆਂ ਗਵਾਹਾਂ ਵਿੱਚੋਂ ਸਨ। ਮੇਰੀ ਸਭ ਤੋਂ ਵੱਡੀ ਭੈਣ, ਮਾਯਾ ਨੇ ਸਾਡੇ ਸਾਰਿਆਂ ਦੀ ਦੇਖ-ਭਾਲ ਕੀਤੀ, ਅਤੇ ਅਸੀਂ ਆਪਣੇ ਫਾਰਮ ਦੀ ਸੰਭਾਲ ਆਪ ਹੀ ਕੀਤੀ। ਮਾਯਾ ਨੇ ਸਾਨੂੰ ਅਧਿਆਤਮਿਕ ਕੰਮਾਂ-ਕਾਰਾਂ ਵਿਚ ਵੀ ਲਗਾਈ ਰੱਖਿਆ, ਅਤੇ ਪਿਤਾ ਜੀ ਦੀ ਮੌਤ ਤੋਂ ਕੁਝ ਮਹੀਨੇ ਬਾਅਦ, ਉਸ ਨੇ ਅਤੇ ਮੇਰੇ ਇਕ ਭਰਾ ਨੇ ਯਹੋਵਾਹ ਪਰਮੇਸ਼ੁਰ ਨੂੰ ਆਪਣਾ ਜੀਵਨ ਸਮਰਪਿਤ ਕਰ ਕੇ ਪਾਣੀ ਵਿਚ ਬਪਤਿਸਮਾ ਲਿਆ। ਇਕ ਸਾਲ ਬਾਅਦ, ਜਦੋਂ ਮੈਂ 11 ਸਾਲਾਂ ਦਾ ਸੀ, ਮੈਂ ਵੀ ਬਪਤਿਸਮਾ ਲੈ ਲਿਆ।
ਇਕ ਜ਼ਰੂਰੀ ਫ਼ੈਸਲਾ
ਸੰਨ 1951 ਵਿਚ, ਇਕ ਬਿਜ਼ਨਿਸ ਕਾਲਜ ਵਿਚ ਆਪਣੀ ਪੜ੍ਹਾਈ ਖ਼ਤਮ ਕਰ ਕੇ ਮੈਂ ਫਿਨਲੈਂਡ ਵਿਚ ਫੋਰਡ ਮੋਟਰ ਕੰਪਨੀ ਲਈ ਕੰਮ ਕਰਨਾ ਸ਼ੁਰੂ ਕੀਤਾ। ਛੇ ਮਹੀਨੇ ਬਾਅਦ, ਮੈਨੂੰ ਯਹੋਵਾਹ ਦੇ ਗਵਾਹਾਂ ਦੇ ਇਕ ਸਮਝਦਾਰ ਸਫ਼ਰੀ ਨਿਗਾਹਬਾਨ ਦੀ ਗੱਲ ਨੇ ਹੈਰਾਨ ਕੀਤਾ। ਉਸ ਨੇ ਮੈਨੂੰ ਇਕ ਸੰਮੇਲਨ ਵਿਚ ਪਾਇਨੀਅਰੀ, ਜਾਂ ਪੂਰਣ-ਕਾਲੀ ਸੇਵਕਾਈ ਦੀਆਂ ਬਰਕਤਾਂ ਉੱਤੇ ਭਾਸ਼ਣ ਦੇਣ ਦਾ ਸੱਦਾ ਦਿੱਤਾ। ਮੈਂ ਪਰੇਸ਼ਾਨ ਹੋਇਆ, ਕਿਉਂਕਿ ਮੈਂ ਪੂਰੇ ਸਮੇਂ ਦੀ ਨੌਕਰੀ ਕਰ ਰਿਹਾ ਸੀ ਅਤੇ ਜਾਣਦਾ ਸੀ ਕਿ ਮੈਂ ਦਿਲੋਂ ਗੱਲ-ਬਾਤ ਨਹੀਂ ਕਰ ਸਕਦਾ ਸੀ। ਮੈਂ ਇਸ ਬਾਰੇ ਯਹੋਵਾਹ ਅੱਗੇ ਪ੍ਰਾਰਥਨਾ ਕੀਤੀ। ਮੈਨੂੰ ਅਹਿਸਾਸ ਹੋਇਆ ਕਿ ਮਸੀਹੀਆਂ ਨੂੰ “ਅਗਾਹਾਂ ਨੂੰ ਆਪਣੇ ਲਈ ਨਹੀਂ ਸਗੋਂ ਉਹ ਦੇ ਲਈ [ਜੀਉਣਾ ਚਾਹੀਦਾ ਹੈ] ਜਿਹੜਾ ਉਨ੍ਹਾਂ ਦੇ ਲਈ ਮੋਇਆ।” ਇਸ ਲਈ ਮੈਂ ਆਪਣੇ ਕੰਮਾਂ-ਕਾਰਾਂ ਵਿਚ ਤਬਦੀਲੀ ਕਰ ਕੇ ਪਾਇਨੀਅਰ ਵਜੋਂ ਸੇਵਾ ਕਰਨ ਦਾ ਫ਼ੈਸਲਾ ਕੀਤਾ।—2 ਕੁਰਿੰਥੀਆਂ 5:15.
ਮੇਰੇ ਸੁਪਰਵਾਈਜ਼ਰ ਨੇ ਮੇਰੇ ਨਾਲ ਵਾਅਦਾ ਕੀਤਾ ਕਿ ਜੇ ਮੈਂ ਕੰਪਨੀ ਲਈ ਕੰਮ ਕਰਦਾ ਰਹਾਂ, ਤਾਂ ਉਹ ਮੇਰੀ ਤਨਖ਼ਾਹ ਦੁਗਣੀ ਕਰ ਦੇਵੇਗਾ। ਪਰ, ਜਦੋਂ ਉਸ ਨੂੰ ਪਤਾ ਲੱਗਾ ਕਿ ਕੰਪਨੀ ਛੱਡਣ ਦਾ ਮੇਰਾ ਇਰਾਦਾ ਪੱਕਾ ਸੀ, ਤਾਂ ਉਸ ਨੇ ਕਿਹਾ: “ਤੂੰ ਸਹੀ ਫ਼ੈਸਲਾ ਕੀਤਾ ਹੈ। ਮੈਂ ਆਪਣਾ ਪੂਰਾ ਜੀਵਨ ਇਸ ਦਫ਼ਤਰ ਵਿਚ ਗੁਜ਼ਾਰਿਆ ਹੈ, ਅਤੇ ਮੈਂ ਕਿਸੇ ਦੀ ਕਿੰਨੀ ਕੁ ਮਦਦ ਕੀਤੀ ਹੈ?” ਇਸ ਤਰ੍ਹਾਂ ਮਈ 1952 ਵਿਚ, ਮੈਂ ਇਕ ਪਾਇਨੀਅਰ ਬਣਿਆ। ਕੁਝ ਹਫ਼ਤਿਆਂ ਬਾਅਦ, ਮੈਂ ਪੂਰੇ ਵਿਸ਼ਵਾਸ ਨਾਲ ਪਾਇਨੀਅਰ ਸੇਵਕਾਈ ਉੱਤੇ ਆਪਣਾ ਭਾਸ਼ਣ ਦੇ ਸਕਿਆ।
ਪਾਇਨੀਅਰ ਸੇਵਾ ਵਿਚ ਲੱਗਣ ਤੋਂ ਕੁਝ ਮਹੀਨਿਆਂ ਬਾਅਦ, ਆਪਣੀ ਮਸੀਹੀ ਨਿਰਪੱਖਤਾ ਵਿਚ ਦ੍ਰਿੜ੍ਹ ਰਹਿਣ ਦੇ ਕਾਰਨ ਮੈਨੂੰ ਛੇ ਮਹੀਨਿਆਂ ਜੇਲ੍ਹ ਦੀ ਸਜ਼ਾ ਦਿੱਤੀ ਗਈ। ਇਸ ਤੋਂ ਬਾਅਦ ਮੈਨੂੰ ਅਤੇ ਹੋਰ ਨੌਜਵਾਨ ਗਵਾਹਾਂ ਨੂੰ ਫਿਨਲੈਂਡ ਦੀ ਖਾੜੀ ਵਿਚ ਹਸਟੋ ਬੂਸੋ ਨਾਮਕ ਟਾਪੂ ਉੱਤੇ ਅੱਠ ਮਹੀਨਿਆਂ ਤਕ ਕੈਦ ਕੀਤਾ ਗਿਆ। ਅਸੀਂ ਇਸ ਟਾਪੂ ਨੂੰ ਛੋਟਾ ਗਿਲੀਅਡ ਸੱਦਦੇ ਹੁੰਦੇ ਸੀ ਕਿਉਂਕਿ ਅਸੀਂ ਉੱਥੇ ਬਾਈਬਲ ਦਾ ਗਹਿਰਾ ਅਧਿਐਨ ਕਰਨ ਦਾ ਪ੍ਰੋਗ੍ਰਾਮ ਬਣਾਇਆ ਹੋਇਆ ਸੀ। ਪਰ ਮੇਰਾ ਟੀਚਾ ਸੀ ਅਸਲੀ ਗਿਲੀਅਡ ਸਕੂਲ ਨੂੰ ਜਾਣਾ। ਇਹ ਵਾਚਟਾਵਰ ਸਕੂਲ ਆਫ਼ ਗਿਲੀਅਡ ਸਾਉਥ ਲੈਂਸਿੰਗ, ਨਿਊਯਾਰਕ ਦੇ ਨੇੜੇ ਹੁੰਦਾ ਸੀ।
ਜਦੋਂ ਮੈਂ ਟਾਪੂ ਉੱਤੇ ਅਜੇ ਕੈਦ ਹੀ ਸੀ, ਮੈਨੂੰ ਵਾਚ ਟਾਵਰ ਸੋਸਾਇਟੀ ਦੇ ਸ਼ਾਖਾ ਦਫ਼ਤਰ ਤੋਂ ਇਕ ਚਿੱਠੀ ਮਿਲੀ, ਜਿਸ ਵਿਚ ਮੈਨੂੰ ਯਹੋਵਾਹ ਦੇ ਗਵਾਹਾਂ ਦੇ ਇਕ ਸਫ਼ਰੀ ਨਿਗਾਹਬਾਨ ਵਜੋਂ ਸੇਵਾ ਕਰਨ ਦਾ ਸੱਦਾ ਦਿੱਤਾ ਗਿਆ। ਰਿਹਾਈ ਤੋਂ ਬਾਅਦ, ਮੈਂ ਉਨ੍ਹਾਂ ਕਲੀਸਿਯਾਵਾਂ ਨੂੰ ਮਿਲਣ ਜਾਣਾ ਸੀ ਜੋ ਫਿਨਲੈਂਡ ਦੇ ਸਵੀਡਿਸ਼ ਭਾਸ਼ਾ ਵਾਲੇ ਇਲਾਕੇ ਵਿਚ ਸਨ। ਉਸ ਸਮੇਂ ਮੇਰੀ ਉਮਰ ਸਿਰਫ਼ 20 ਸਾਲਾਂ ਦੀ ਸੀ ਅਤੇ ਇਸ ਕਰਕੇ ਮੈਂ ਆਪਣੇ ਆਪ ਨੂੰ ਕਾਫ਼ੀ ਨਾਕਾਬਲ ਮਹਿਸੂਸ ਕਰਦਾ ਸੀ, ਪਰ ਮੈਂ ਆਪਣਾ ਭਰੋਸਾ ਯਹੋਵਾਹ ਉੱਤੇ ਰੱਖਿਆ। (ਫ਼ਿਲਿੱਪੀਆਂ 4:13) ਜਿਨ੍ਹਾਂ ਕਲੀਸਿਯਾਵਾਂ ਵਿਚ ਮੈਂ ਸੇਵਾ ਕੀਤੀ ਸੀ, ਉਨ੍ਹਾਂ ਵਿਚ ਗਵਾਹ ਬਹੁਤ ਕਦਰਦਾਨ ਸਨ। ਉਨ੍ਹਾਂ ਨੇ ਕਦੀ ਵੀ ਇਸ ਕਾਰਨ ਮੈਨੂੰ ਤੁੱਛ ਨਹੀਂ ਸਮਝਿਆ ਕਿ ਮੈਂ ਕੇਵਲ “ਛੋਕਰਾ” ਹੀ ਸੀ।—ਯਿਰਮਿਯਾਹ 1:7.
ਅਗਲੇ ਸਾਲ ਇਕ ਕਲੀਸਿਯਾ ਨਾਲ ਮੁਲਾਕਾਤ ਕਰਦਿਆਂ, ਮੈਂ ਲਿੰਡਾ ਨੂੰ ਮਿਲਿਆ, ਜੋ ਅਮਰੀਕਾ ਤੋਂ ਫਿਨਲੈਂਡ ਵਿਚ ਛੁੱਟੀਆਂ ਮਨਾਉਣ ਆਈ ਹੋਈ ਸੀ। ਅਮਰੀਕਾ ਨੂੰ ਵਾਪਸ ਜਾਣ ਤੋਂ ਬਾਅਦ, ਉਸ ਨੇ ਜਲਦੀ ਅਧਿਆਤਮਿਕ ਤਰੱਕੀ ਕੀਤੀ। ਥੋੜ੍ਹੀ ਦੇਰ ਵਿਚ ਉਸ ਨੇ ਬਪਤਿਸਮਾ ਲੈ ਲਿਆ। ਜੂਨ 1957 ਵਿਚ ਸਾਡਾ ਵਿਆਹ ਹੋ ਗਿਆ। ਸਤੰਬਰ 1958 ਵਿਚ, ਸਾਨੂੰ ਗਿਲੀਅਡ ਸਕੂਲ ਦੀ 32ਵੀਂ ਕਲਾਸ ਲਈ ਸੱਦਿਆ ਗਿਆ। ਅਗਲੀ ਫਰਵਰੀ ਵਿਚ, ਜਦੋਂ ਸਾਡੀ ਕਲਾਸ ਖ਼ਤਮ ਹੋਈ, ਸਾਨੂੰ ਦੱਖਣ-ਪੂਰਬੀ ਅਫ਼ਰੀਕਾ ਵਿਚ, ਨਿਆਸਾਲੈਂਡ ਭੇਜਿਆ ਗਿਆ, ਜਿਸ ਨੂੰ ਹੁਣ ਮਲਾਵੀ ਸੱਦਿਆ ਜਾਂਦਾ ਹੈ।
ਅਫ਼ਰੀਕਾ ਵਿਚ ਸਾਡੀ ਸੇਵਕਾਈ
ਅਸੀਂ ਆਪਣੇ ਅਫ਼ਰੀਕੀ ਭਰਾਵਾਂ ਨਾਲ ਪ੍ਰਚਾਰ ਕਰਨ ਲਈ ਜਾਣਾ ਬਹੁਤ ਪਸੰਦ ਕਰਦੇ ਸਨ। ਉਦੋਂ ਨਿਆਸਾਲੈਂਡ ਵਿਚ ਗਵਾਹਾਂ ਦੀ ਗਿਣਤੀ 14,000 ਤੋਂ ਉੱਪਰ ਸੀ। ਕਦੀ-ਕਦੀ, ਅਸੀਂ ਆਪਣੀਆਂ ਸਾਰੀਆਂ ਜ਼ਰੂਰੀ ਵਸਤੂਆਂ ਨਾਲ ਲੈ ਕੇ ਜੀਪ ਵਿਚ ਸਫ਼ਰ ਕਰਦੇ ਸੀ। ਅਸੀਂ ਉਨ੍ਹਾਂ ਪਿੰਡਾਂ ਵਿਚ ਰਹੇ ਜਿੱਥੇ ਪਹਿਲਾਂ ਕਦੀ ਕੋਈ ਗੋਰਾ ਨਹੀਂ ਗਿਆ ਸੀ, ਅਤੇ ਹਮੇਸ਼ਾ ਸਾਡਾ ਿਨੱਘਾ ਸੁਆਗਤ ਕੀਤਾ ਜਾਂਦਾ ਸੀ। ਸਾਰਾ ਪਿੰਡ ਸਾਨੂੰ ਦੇਖਣ ਲਈ ਬਾਹਰ ਇਕੱਠਾ ਹੋ ਜਾਂਦਾ। ਨਿਮਰਤਾ ਨਾਲ ਸਾਨੂੰ ਪ੍ਰਣਾਮ ਕਰਨ ਤੋਂ ਬਾਅਦ, ਉਹ ਚੁੱਪ-ਚਾਪ ਬੈਠ ਜਾਂਦੇ ਅਤੇ ਸਾਡੇ ਵੱਲ ਦੇਖਦੇ ਰਹਿੰਦੇ।
ਅਕਸਰ, ਪਿੰਡ ਦੇ ਲੋਕ ਸਾਡੇ ਲਈ ਝੌਂਪੜੀ ਬਣਾਉਂਦੇ, ਜੋ ਘਾਹ ਜਾਂ ਗਾਰੇ ਦੀ ਬਣੀ ਹੁੰਦੀ, ਅਤੇ ਜਿਸ ਵਿਚ ਸਿਰਫ਼ ਮੰਜਾ ਡਾਹੁਣ ਜਿੰਨੀ ਜਗ੍ਹਾ ਹੁੰਦੀ। ਜਦੋਂ ਰਾਤ ਨੂੰ ਲੱਕੜਬੱਗੇ ਸਾਡੀ ਝੌਂਪੜੀ ਕੋਲੋਂ ਲੰਘਦੇ, ਤਾਂ ਸਾਨੂੰ ਉਨ੍ਹਾਂ ਦੀਆਂ ਡਰਾਉਣੀਆਂ ਚੀਕਾਂ ਸੁਣਦੀਆਂ ਹੁੰਦੀਆਂ ਸੀ। ਪਰ ਨਿਆਸਾਲੈਂਡ ਦੇ ਗਵਾਹ ਜੰਗਲੀ ਜਾਨਵਰਾਂ ਨਾਲੋਂ ਜ਼ਿਆਦਾ ਖ਼ਤਰਨਾਕ ਸ਼ਕਤੀਆਂ ਦਾ ਸਾਮ੍ਹਣਾ ਕਰਨ ਵਾਲੇ ਸਨ।
ਰਾਸ਼ਟਰਵਾਦ ਇਕ ਵਾਦ-ਵਿਸ਼ਾ ਬਣ ਜਾਂਦਾ ਹੈ
ਸਾਰੇ ਅਫ਼ਰੀਕਾ ਵਿਚ, ਆਜ਼ਾਦੀ ਦੇ ਅੰਦੋਲਨ ਭੜਕ ਰਹੇ ਸਨ। ਨਿਆਸਾਲੈਂਡ ਵਿਚ ਉਮੀਦ ਰੱਖੀ ਗਈ ਸੀ ਕਿ ਸਾਰੇ ਜਣੇ ਉੱਥੋਂ ਦੀ ਇੱਕੋ-ਇਕ ਪਾਰਟੀ ਦੇ ਮੈਂਬਰ ਬਣਨ। ਅਚਾਨਕ, ਸਾਡੀ ਨਿਰਪੱਖਤਾ ਇਕ ਭਖਦਾ ਕੌਮੀ ਮਸਲਾ ਬਣ ਗਿਆ। ਉਸ ਵੇਲੇ ਮੈਂ ਦਫ਼ਤਰ ਦੇ ਕੰਮ ਦੀ ਨਿਗਰਾਨੀ ਕਰ ਰਿਹਾ ਸੀ ਕਿਉਂਕਿ ਸਾਡਾ ਸ਼ਾਖ਼ਾ ਨਿਗਾਹਬਾਨ, ਮੈਲਕਮ ਵਾਈਗੋ, ਕਿਸੇ ਹੋਰ ਕੰਮ ਕਰਕੇ ਕਿਤੇ ਬਾਹਰ ਗਿਆ ਹੋਇਆ ਸੀ। ਮੈਂ ਨਿਆਸਾਲੈਂਡ ਦੇ ਪ੍ਰਧਾਨ ਮੰਤਰੀ, ਡਾ. ਹੇਸਟਿੰਗਸ ਕੈਮੂਜ਼ੂ ਬਾਂਡਾ ਨਾਲ ਮੁਲਾਕਾਤ ਕਰਨ ਦੀ ਫਰਮਾਇਸ਼ ਕੀਤੀ। ਇਸ ਮੌਕੇ ਤੇ ਮੈਂ ਅਤੇ ਦੋ ਹੋਰ ਮਸੀਹੀ ਬਜ਼ੁਰਗਾਂ ਨੇ ਉਸ ਨੂੰ ਆਪਣੀ ਨਿਰਪੱਖ ਸਥਿਤੀ ਬਾਰੇ ਸਮਝਾਇਆ, ਅਤੇ ਮੁਲਾਕਾਤ ਦਾ ਨਤੀਜਾ ਚੰਗਾ ਨਿਕਲਿਆ। ਇਸ ਦੇ ਬਾਵਜੂਦ, ਲਗਭਗ ਇਕ ਮਹੀਨੇ ਬਾਅਦ, ਫਰਵਰੀ 1964 ਵਿਚ, ਏਲਾਟਨ ਮਵੈਚੈਂਡੇ ਨਾਮਕ ਸਾਡਾ ਇਕ ਮਸੀਹੀ ਭਰਾ ਅਤਿਆਚਾਰ ਦਾ ਪਹਿਲਾ ਸ਼ਿਕਾਰ ਬਣਿਆ—ਇਕ ਕ੍ਰੋਧੀ ਭੀੜ ਨੇ ਉਸ ਨੂੰ ਬਰਛਿਆਂ ਨਾਲ ਵਿੰਨ੍ਹ ਕੇ ਮਾਰ ਦਿੱਤਾ। ਉਸ ਦੇ ਪਿੰਡ ਦੇ ਬਾਕੀ ਗਵਾਹਾਂ ਨੂੰ ਭੱਜਣਾ ਪਿਆ।
ਅਸੀਂ ਡਾ. ਬਾਂਡਾ ਨੂੰ ਤਾਰ ਭੇਜੀ, ਅਤੇ ਅਰਜ਼ ਕੀਤੀ ਕਿ ਉਹ ਅਜਿਹੀ ਹਿੰਸਾ ਨੂੰ ਹਟਾਉਣ ਲਈ ਆਪਣਾ ਇਖ਼ਤਿਆਰ ਵਰਤੇ। ਜਲਦੀ ਹੀ ਪ੍ਰਧਾਨ ਮੰਤਰੀ ਦੇ ਦਫ਼ਤਰੋਂ ਫ਼ੋਨ ਆਇਆ, ਅਤੇ ਮੈਨੂੰ ਹਾਜ਼ਰ ਹੋਣ ਲਈ ਕਿਹਾ ਗਿਆ। ਮੈਂ ਹੈਰਲਡ ਗਾਈ ਨਾਮਕ ਇਕ ਹੋਰ ਮਿਸ਼ਨਰੀ, ਅਤੇ ਇਕ ਸਥਾਨਕ ਗਵਾਹ, ਅਲਿਗਜ਼ਾਂਡਾ ਮੈਫੈਭੈਨੈ ਦੇ ਨਾਲ ਡਾ. ਬਾਂਡਾ ਨੂੰ ਮਿਲਣ ਗਿਆ। ਉੱਥੇ ਦੋ ਮੰਤਰੀ ਵੀ ਹਾਜ਼ਰ ਸਨ।
ਸਾਡੇ ਬੈਠਦਿਆਂ ਹੀ, ਡਾ. ਬਾਂਡਾ, ਬਿਨਾਂ ਕੁਝ ਕਹੇ, ਸਾਡੇ ਸਾਮ੍ਹਣੇ ਉਸ ਤਾਰ ਨੂੰ ਚੁੱਕ ਕੇ ਹਿਲਾਉਣ ਲੱਗ ਪਿਆ। ਅਖ਼ੀਰ ਵਿਚ, ਉਸ ਨੇ ਗੱਲ-ਬਾਤ ਸ਼ੁਰੂ ਕੀਤੀ: “ਸ਼੍ਰੀਮਾਨ ਯੋਹਾਨਸੰਨ, ਇਸ ਤਰ੍ਹਾਂ ਦੀ ਤਾਰ ਭੇਜਣ ਦਾ ਤੁਹਾਡਾ ਕੀ ਮਤਲਬ ਹੈ?” ਇਕ ਵਾਰ ਫਿਰ ਅਸੀਂ ਆਪਣੀ ਰਾਜਨੀਤਿਕ ਤੌਰ ਤੇ ਨਿਰਪੱਖ ਸਥਿਤੀ ਨੂੰ ਸਮਝਾਇਆ, ਅਤੇ ਮੈਂ ਅੱਗੇ ਕਿਹਾ: “ਏਲਾਟਨ ਮਵੈਚੈਂਡੇ ਦੇ ਕਤਲ ਦੇ ਕਾਰਨ, ਹੁਣ ਤੁਸੀਂ ਹੀ ਸਾਡੀ ਮਦਦ ਕਰ ਸਕਦੇ ਹੋ।” ਇਸ ਗੱਲ ਨੇ ਡਾ. ਬਾਂਡਾ ਨੂੰ ਤਸੱਲੀ ਦਿੱਤੀ, ਅਤੇ ਉਹ ਥੋੜ੍ਹਾ ਸ਼ਾਂਤ ਹੋ ਗਿਆ।
ਲੇਕਿਨ, ਇਕ ਮੰਤਰੀ ਨੇ ਦਾਅਵਾ ਕੀਤਾ ਕਿ ਇਕ ਦੂਰ ਦੇ ਪਿੰਡ ਦੇ ਗਵਾਹ ਸਥਾਨਕ ਅਧਿਕਾਰੀਆਂ ਦਾ ਕਹਿਣਾ ਨਹੀਂ ਮੰਨਦੇ ਸਨ। ਦੂਜੇ ਮੰਤਰੀ ਨੇ ਇਕ ਹੋਰ ਦੂਰ ਦੇ ਪਿੰਡ ਦਾ ਨਾਂ ਲਿਆ, ਅਤੇ ਦੋਸ਼ ਲਾਇਆ ਕਿ ਉੱਥੋਂ ਦੇ ਗਵਾਹਾਂ ਨੇ ਬੁਰਾ-ਭਲਾ ਕਹਿ ਕੇ ਡਾ. ਬਾਂਡਾ ਦੀ ਬੇਇੱਜ਼ਤੀ ਕੀਤੀ ਸੀ। ਪਰ, ਉਹ ਸਾਨੂੰ ਉਨ੍ਹਾਂ ਗਵਾਹਾਂ ਦੇ ਨਾਂ ਨਹੀਂ ਦੇ ਸਕੇ, ਜਿਨ੍ਹਾਂ ਨੇ ਇਸ ਤਰ੍ਹਾਂ ਕੀਤਾ ਸੀ। ਅਸੀਂ ਸਮਝਾਇਆ ਕਿ ਯਹੋਵਾਹ ਦੇ ਗਵਾਹਾਂ ਨੂੰ ਹਮੇਸ਼ਾ ਇਹ ਸਿਖਾਇਆ ਜਾਂਦਾ ਹੈ ਕਿ ਉਹ ਸਰਕਾਰੀ ਅਧਿਕਾਰੀਆਂ ਦਾ ਆਦਰ ਕਰਨ। ਅਫ਼ਸੋਸ ਦੀ ਗੱਲ ਹੈ ਕਿ ਅਸੀਂ ਡਾ. ਬਾਂਡਾ ਅਤੇ ਉਸ ਦੇ ਮੰਤਰੀਆਂ ਦੀਆਂ ਗ਼ਲਤਫ਼ਹਿਮੀਆਂ ਦੂਰ ਨਹੀਂ ਕਰ ਸਕੇ।
ਸਾਡੀਆਂ ਜਾਨਾਂ ਖ਼ਤਰੇ ਵਿਚ ਸਨ
ਸੰਨ 1964 ਵਿਚ, ਨਿਆਸਾਲੈਂਡ ਨੂੰ ਆਜ਼ਾਦੀ ਮਿਲੀ ਅਤੇ ਬਾਅਦ ਵਿਚ ਇਹ ਮਲਾਵੀ ਗਣਰਾਜ ਬਣ ਗਿਆ। ਕੁਝ ਹੱਦ ਤਕ ਸਾਡਾ ਪ੍ਰਚਾਰ ਦਾ ਕੰਮ ਬਿਨਾਂ ਕਿਸੇ ਰੁਕਾਵਟ ਦੇ ਚੱਲਦਾ ਰਿਹਾ, ਪਰ ਦਬਾਅ ਵਧਦਾ ਗਿਆ। ਇਸ ਸਮੇਂ ਦੌਰਾਨ, ਦੇਸ਼ ਦੇ ਦੱਖਣੀ ਇਲਾਕੇ ਤੋਂ ਗਵਾਹਾਂ ਨੇ ਟੈਲੀਫ਼ੋਨ ਕਰ ਕੇ ਦੱਸਿਆ ਕਿ ਉੱਥੇ ਰਾਜਨੀਤਿਕ ਬਗਾਵਤ ਸ਼ੁਰੂ ਹੋ ਗਈ ਸੀ। ਅਸੀਂ ਗਵਾਹਾਂ ਦੀ ਹਾਲਤ ਦਾ ਪਤਾ ਲਾਉਣ ਅਤੇ ਹੌਸਲਾ ਵਧਾਉਣ ਲਈ ਕਿਸੇ ਨੂੰ ਫ਼ੌਰਨ ਭੇਜਣਾ ਜ਼ਰੂਰੀ ਸਮਝਿਆ। ਮੈਂ ਕਈ ਵਾਰੀ ਪੇਂਡੂ ਇਲਾਕਿਆਂ ਵਿਚ ਇਕੱਲਾ ਜਾ ਚੁੱਕਾ ਸੀ, ਅਤੇ ਲਿੰਡਾ ਕਾਫ਼ੀ ਜਿਗਰਾ ਦਿਖਾ ਕੇ ਮੈਨੂੰ ਚਲੇ ਜਾਣ ਦਿੰਦੀ ਸੀ। ਲੇਕਿਨ ਇਸ ਵਾਰ ਉਸ ਨੇ ਮੇਰੀ ਮਿੰਨਤ ਕੀਤੀ ਕਿ ਮੈਂ ਇਕ ਜਵਾਨ ਸਥਾਨਕ ਗਵਾਹ, ਲੋਈਡ ਲਿਕਵਿਡੇ ਨੂੰ ਨਾਲ ਲੈ ਜਾਵਾਂ। ਅਖ਼ੀਰ ਵਿਚ ਮੈਂ ਇਹ ਸੋਚ ਕੇ ਹਾਂ ਕੀਤੀ ਕਿ ‘ਜੇ ਇਸ ਨਾਲ ਉਹ ਦੀ ਪਰੇਸ਼ਾਨੀ ਘੱਟ ਸਕਦੀ ਹੈ, ਤਾਂ ਮੈਂ ਉਸ ਭਰਾ ਨੂੰ ਨਾਲ ਲੈ ਜਾਵਾਂਗਾ।’
ਸਾਨੂੰ ਦੱਸਿਆ ਗਿਆ ਸੀ ਕਿ ਸ਼ਾਮ ਨੂੰ 6 ਵਜੇ ਕਰਫਿਊ ਲੱਗਣ ਤੋਂ ਪਹਿਲਾਂ ਸਾਨੂੰ ਇਕ ਨਦੀ ਪਾਰ ਕਰਨੀ ਪੈਣੀ ਸੀ। ਅਸੀਂ ਉੱਥੇ ਉਸ ਸਮੇਂ ਪਹੁੰਚਣ ਦੀ ਪੂਰੀ ਕੋਸ਼ਿਸ਼ ਕੀਤੀ, ਪਰ ਕੱਚੀਆਂ ਅਤੇ ਟੁੱਟੀਆ-ਭੱਜੀਆਂ ਸੜਕਾਂ ਦੇ ਕਾਰਨ ਸਾਨੂੰ ਦੇਰ ਹੋ ਗਈ। ਸਾਨੂੰ ਬਾਅਦ ਵਿਚ ਪਤਾ ਲੱਗਾ ਕਿ ਹੁਕਮ ਦਿੱਤਾ ਜਾ ਚੁੱਕਾ ਸੀ ਕਿ ਜੇ 6 ਵਜੇ ਤੋਂ ਬਾਅਦ ਨਦੀ ਦੇ ਇਸ ਪਾਰ ਕਿਸੇ ਨੂੰ ਵੀ ਦੇਖਿਆ ਗਿਆ, ਤਾਂ ਉਸ ਨੂੰ ਗੋਲੀ ਮਾਰ ਦਿੱਤੀ ਜਾਵੇਗੀ। ਜਦੋਂ ਅਸੀਂ ਜੀਪ ਵਿਚ ਨਦੀ ਉੱਤੇ ਆਏ, ਅਸੀਂ ਦੇਖਿਆ ਕਿ ਬੇੜੀ ਪਾਰ ਲੰਘ ਚੁੱਕੀ ਸੀ। ਭਰਾ ਲਿਕਵਿਡੇ ਨੇ ਹਾਕ ਮਾਰੀ ਕਿ ਉਹ ਸਾਨੂੰ ਪਾਰ ਲੰਘਾਉਣ ਲਈ ਵਾਪਸ ਆ ਜਾਵੇ। ਬੇੜੀ ਆਈ, ਪਰ ਉਸ ਵਿੱਚੋਂ ਇਕ ਫ਼ੌਜੀ ਦੀ ਆਵਾਜ਼ ਸੁਣਾਈ ਦਿੱਤੀ: “ਮੈਨੂੰ ਗੋਰੇ ਨੂੰ ਗੋਲੀ ਮਾਰਨੀ ਪਵੇਗੀ!”
ਪਹਿਲਾਂ ਮੈਂ ਸੋਚਿਆ ਉਹ ਐਵੇਂ ਧਮਕੀ ਦੇ ਰਿਹਾ ਸੀ, ਪਰ ਜਦੋਂ ਬੇੜੀ ਲਾਗੇ ਪਹੁੰਚੀ, ਤਾਂ ਫ਼ੌਜੀ ਨੇ ਮੈਨੂੰ ਜੀਪ ਦੀ ਹੈੱਡ ਲਾਈਟ ਦੀ ਰੌਸ਼ਨੀ ਵਿਚ ਖੜ੍ਹਾ ਹੋਣ ਦਾ ਹੁਕਮ ਦਿੱਤਾ। ਉਸ ਵੇਲੇ ਮੇਰਾ ਅਫ਼ਰੀਕੀ ਦੋਸਤ ਆ ਕੇ ਮੇਰੇ ਮੁਹਰੇ ਖੜ੍ਹਾ ਹੋ ਗਿਆ, ਅਤੇ ਫ਼ੌਜੀ ਦੀ ਮਿੰਨਤ ਕੀਤੀ ਕਿ ਮੇਰੇ ਬਜਾਇ ਉਸ ਦੇ ਗੋਲੀ ਮਾਰ ਦੇਵੇ। ਲੱਗਦਾ ਹੈ ਕਿ ਫ਼ੌਜੀ ਇਸ ਗੱਲ ਤੋਂ ਭਾਵੁਕ ਹੋਇਆ ਕਿ ਉਹ ਮੇਰੇ ਵਾਸਤੇ ਮਰਨ ਲਈ ਤਿਆਰ ਸੀ, ਅਤੇ ਉਸ ਨੇ ਆਪਣੀ ਰਫਲ ਹੇਠਾਂ ਕਰ ਲਈ। ਮੈਂ ਯਿਸੂ ਦੇ ਸ਼ਬਦਾਂ ਨੂੰ ਯਾਦ ਕੀਤਾ: “ਏਦੋਂ ਵੱਧ ਪਿਆਰ ਕਿਸੇ ਦਾ ਨਹੀਂ ਹੁੰਦਾ ਜੋ ਆਪਣੀ ਜਾਨ ਆਪਣੇ ਮਿੱਤ੍ਰਾਂ ਦੇ ਬਦਲੇ ਦੇ ਦੇਵੇ।” (ਯੂਹੰਨਾ 15:13) ਮੈਂ ਕਿੰਨਾ ਸ਼ੁਕਰ ਕੀਤਾ ਕਿ ਮੈਂ ਉਸ ਪਿਆਰੇ ਭਰਾ ਨੂੰ ਨਾਲ ਲਿਜਾਣ ਲਈ ਲਿੰਡਾ ਦੀ ਸਲਾਹ ਮੰਨ ਲਈ ਸੀ!
ਅਗਲੇ ਦਿਨ, ਕੁਝ ਨੌਜਵਾਨਾਂ ਨੇ ਬਲੇਂਟਾਇਰ ਨੂੰ ਜਾਣ ਵਾਲਾ ਰਸਤਾ ਰੋਕ ਦਿੱਤਾ ਸੀ, ਅਤੇ ਉਹ ਭਰਾ ਲਿਕਵਿਡੇ ਦਾ ਪਾਰਟੀ ਮੈਂਬਰਸ਼ਿੱਪ ਕਾਰਡ ਦੇਖਣਾ ਚਾਹੁੰਦੇ ਸਨ। ਇੱਕੋ ਚਾਰਾ ਸੀ—ਭੀੜ ਵਿੱਚੋਂ ਤੇਜ਼ੀ ਨਾਲ ਲੰਘਣਾ! ਮੈਂ ਜੀਪ ਨੂੰ ਟੌਪ ਗਿਅਰ ਵਿਚ ਪਾਇਆ, ਅਤੇ ਜੀਪ ਨੇ ਹੁੱਝਕਾ ਮਾਰਿਆ। ਜਦੋਂ ਭੀੜ ਡਰ ਕੇ ਪਿੱਛੇ ਹਟ ਗਈ, ਤਾਂ ਅਸੀਂ ਛੇਤੀ ਨਾਲ ਨਿਕਲ ਗਏ। ਜੇ ਭੀੜ ਭਰਾ ਲਿਕਵਿਡੇ ਨੂੰ ਫੜ ਲੈਂਦੀ, ਤਾਂ ਉਹ ਜ਼ਰੂਰ ਉਸ ਨੂੰ ਜਾਨੋਂ ਮਾਰ ਦਿੰਦੇ। ਜਦੋਂ ਅਸੀਂ ਸ਼ਾਖਾ ਦਫ਼ਤਰ ਵਾਪਸ ਪਹੁੰਚੇ, ਅਸੀਂ ਦੋਵੇਂ ਬਹੁਤ ਘਬਰਾਏ ਹੋਏ ਸੀ, ਪਰ ਅਸੀਂ ਯਹੋਵਾਹ ਦੇ ਧੰਨਵਾਦੀ ਸੀ ਕਿ ਉਸ ਨੇ ਸਾਡੀ ਰੱਖਿਆ ਕੀਤੀ।
ਆਪਣੀ ਨਿਹਚਾ ਕਰਕੇ ਕੈਦ ਕੀਤੇ ਗਏ
ਅਕਤੂਬਰ 1967 ਵਿਚ, ਮਲਾਵੀ ਵਿਚ ਸਰਕਾਰ ਨੇ ਸਾਡੇ ਕੰਮ ਉੱਤੇ ਪਾਬੰਦੀ ਲਾ ਦਿੱਤੀ। ਉਸ ਸਮੇਂ ਦੇਸ਼ ਵਿਚ ਕੁਝ 18,000 ਗਵਾਹ ਸਨ। ਦੋ ਹਫ਼ਤਿਆਂ ਬਾਅਦ, ਸਾਨੂੰ ਖ਼ਬਰ ਮਿਲੀ ਕਿ 3,000 ਗਵਾਹਾਂ ਨੂੰ ਮਲਾਵੀ ਦੀ ਰਾਜਧਾਨੀ, ਲਿਲੋਂਗਵੇ ਵਿਚ ਕੈਦ ਕਰ ਲਿਆ ਗਿਆ ਸੀ। ਅਸੀਂ ਉਸੇ ਰਾਤ 300 ਕਿਲੋਮੀਟਰ ਦੂਰ ਉੱਥੇ ਜਾਣ ਦਾ ਫ਼ੈਸਲਾ ਕੀਤਾ, ਭਾਵੇਂ ਕਿ ਅਸੀਂ ਸ਼ਾਇਦ ਉਨ੍ਹਾਂ ਨੂੰ ਸਿਰਫ਼ ਹੌਸਲਾ ਹੀ ਦੇ ਸਕਦੇ ਸੀ। ਅਸੀਂ ਢੇਰ ਸਾਰੇ ਵਾਚਟਾਵਰ ਪ੍ਰਕਾਸ਼ਨ ਜੀਪ ਵਿਚ ਰੱਖੇ। ਅਸੀਂ ਯਹੋਵਾਹ ਦਾ ਧੰਨਵਾਦ ਕਰਦੇ ਹਾਂ ਕਿ ਅਸੀਂ ਬਿਨਾਂ ਪੁੱਛ-ਗਿੱਛ ਦੇ ਕਈ ਪੁਲਸ ਨਾਕਿਆਂ ਵਿੱਚੋਂ ਲੰਘ ਗਏ। ਰਸਤੇ ਵਿਚ, ਅਸੀਂ ਕਲੀਸਿਯਾਵਾਂ ਵਿਚ ਅਧਿਆਤਮਿਕ ਭੋਜਨ ਦੇ ਡੱਬੇ ਛੱਡਦੇ ਗਏ।
ਸਵੇਰ ਨੂੰ ਅਸੀਂ ਕੈਦਖ਼ਾਨੇ ਗਏ। ਅਸੀਂ ਆਪਣੇ ਮਸੀਹੀ ਭੈਣਾਂ-ਭਰਾਵਾਂ ਨੂੰ ਕਿੰਨੀ ਬੁਰੀ ਹਾਲਤ ਵਿਚ ਦੇਖਿਆ! ਸਾਰੀ ਰਾਤ ਮੀਂਹ ਪੈਂਦਾ ਰਿਹਾ ਸੀ, ਅਤੇ ਉਨ੍ਹਾਂ ਨੂੰ ਵਾੜ ਲੱਗੇ ਵਿਹੜੇ ਵਿਚ ਬਾਹਰ ਰੱਖਿਆ ਗਿਆ ਸੀ। ਉਹ ਬਿਲਕੁਲ ਭਿੱਜੇ ਹੋਏ ਸਨ, ਅਤੇ ਕਈ ਭੈਣ-ਭਰਾ ਵਾੜ ਉੱਤੇ ਆਪਣੇ ਕੰਬਲ ਰੱਖ ਕੇ ਉਨ੍ਹਾਂ ਨੂੰ ਸੁਕਾ ਰਹੇ ਸਨ। ਅਸੀਂ ਇਕ-ਦੋ ਜਣਿਆਂ ਨਾਲ ਵਾੜ ਵਿਚ ਦੀ ਗੱਲ ਕਰ ਸਕੇ।
ਅਦਾਲਤ ਵਿਚ ਉਨ੍ਹਾਂ ਦਾ ਕੇਸ ਮੁਕੱਦਮਾ ਦੁਪਹਿਰ ਨੂੰ ਚੱਲਿਆ, ਅਤੇ ਕਈ ਅਖਾਉਤੀ ਗਵਾਹ ਖੜ੍ਹੇ ਹੋਏ। ਅਸੀਂ ਉਨ੍ਹਾਂ ਦੇ ਨਾਲ ਅੱਖ ਮਿਲਾਉਣ ਦੀ ਕੋਸ਼ਿਸ਼ ਕੀਤੀ, ਪਰ ਉਹ ਗੁੰਮ-ਸੁੰਮ ਸਨ। ਸਾਡੇ ਦਿਲ ਘਬਰਾ ਗਏ ਜਦੋਂ ਇਨ੍ਹਾਂ ਸਾਰਿਆਂ ਨੇ ਆਪਣੇ ਵਿਸ਼ਵਾਸ ਦਾ ਇਨਕਾਰ ਕੀਤਾ! ਲੇਕਿਨ, ਬਾਅਦ ਵਿਚ ਮੈਨੂੰ ਪਤਾ ਲੱਗਾ ਕਿ ਸਥਾਨਕ ਗਵਾਹ ਇਨ੍ਹਾਂ ਇਨਕਾਰ ਕਰਨ ਵਾਲਿਆਂ ਵਿੱਚੋਂ ਕਿਸੇ ਨੂੰ ਵੀ ਨਹੀਂ ਜਾਣਦੇ ਸਨ। ਇਸ ਤਰ੍ਹਾਂ ਲੱਗਦਾ ਹੈ ਕਿ ਇਹ ਅਸਲੀ ਗਵਾਹਾਂ ਦਾ ਹੌਸਲਾ ਢਾਹੁਣ ਲਈ ਇਕ ਚਾਲ ਸੀ।
ਇਸ ਸਮੇਂ ਦੌਰਾਨ, ਸਾਨੂੰ ਦੇਸ਼ ਵਿੱਚੋਂ ਕੱਢ ਦੇਣ ਦਾ ਹੁਕਮ ਦਿੱਤਾ ਗਿਆ। ਬਲੇਂਟਾਇਰ ਵਿਚ ਸਾਡੇ ਸ਼ਾਖਾ ਦਫ਼ਤਰ ਨੂੰ ਜ਼ਬਤ ਕਰ ਲਿਆ ਗਿਆ, ਅਤੇ ਮਿਸ਼ਨਰੀਆਂ ਨੂੰ ਦੇਸ਼ ਛੱਡਣ ਲਈ ਸਿਰਫ਼ 24 ਘੰਟੇ ਦਿੱਤੇ ਗਏ। ਜਦੋਂ ਅਸੀਂ ਘਰ ਵਾਪਸ ਮੁੜੇ, ਤਾਂ ਇਹ ਕਿੰਨੀ ਅਜੀਬ ਗੱਲ ਸੀ ਕਿ ਇਕ ਪੁਲਸ-ਅਫ਼ਸਰ ਸਾਡੇ ਲਈ ਫਾਟਕ ਖੋਲ੍ਹ ਰਿਹਾ ਸੀ। ਅਗਲੀ ਦੁਪਹਿਰ ਇਕ ਸਿਪਾਹੀ ਆਇਆ, ਅਤੇ ਕੁਝ ਅਫ਼ਸੋਸ ਨਾਲ ਸਾਨੂੰ ਗਿਰਫ਼ਤਾਰ ਕਰ ਕੇ ਹਵਾਈ ਅੱਡੇ ਤੇ ਲੈ ਗਿਆ।
ਨਵੰਬਰ 8, 1967 ਵਿਚ ਅਸੀਂ ਮਲਾਵੀ ਵਿੱਚੋਂ ਨਿਕਲੇ, ਅਤੇ ਸਾਨੂੰ ਪਤਾ ਸੀ ਕਿ ਉੱਥੇ ਸਾਡੇ ਮਸੀਹੀ ਭਰਾ ਸਖ਼ਤ ਅਜ਼ਮਾਇਸ਼ਾਂ ਦਾ ਸਾਮ੍ਹਣਾ ਕਰਨ ਵਾਲੇ ਸਨ। ਸਾਡੇ ਦਿਲ ਉਨ੍ਹਾਂ ਕਰਕੇ ਦੁਖੀ ਸਨ। ਕਈਆਂ ਨੇ ਆਪਣੀਆਂ ਜਾਨਾਂ ਗੁਆਈਆਂ; ਸੈਂਕੜਿਆਂ ਨੇ ਬੇਰਹਿਮ ਕਸ਼ਟ ਝੱਲੇ; ਅਤੇ ਹਜ਼ਾਰਾਂ ਨੇ ਨੌਕਰੀਆਂ, ਘਰ, ਅਤੇ ਆਪਣੀਆਂ ਹੋਰ ਚੀਜ਼ਾਂ ਗੁਆਈਆਂ। ਫਿਰ ਵੀ, ਤਕਰੀਬਨ ਸਾਰਿਆਂ ਨੇ ਆਪਣੀ ਖਰਿਆਈ ਕਾਇਮ ਰੱਖੀ।
ਹੋਰ ਦੇਸ਼ਾਂ ਵਿਚ ਸੇਵਾ
ਮੁਸ਼ਕਲਾਂ ਦੇ ਬਾਵਜੂਦ, ਮਿਸ਼ਨਰੀ ਕੰਮ ਛੱਡਣ ਦੀ ਗੱਲ ਸਾਡੇ ਮਨਾਂ ਵਿਚ ਕਦੀ ਵੀ ਨਹੀਂ ਆਈ। ਸਗੋਂ, ਅਸੀਂ ਇਕ ਹੋਰ ਦੇਸ਼ ਨੂੰ ਜਾਣ ਦਾ ਸੱਦਾ ਸਵੀਕਾਰ ਕੀਤਾ—ਕੀਨੀਆ, ਅਜਿਹਾ ਦੇਸ਼ ਜਿੱਥੇ ਤਰ੍ਹਾਂ-ਤਰ੍ਹਾਂ ਦੇ ਨਜ਼ਾਰੇ ਅਤੇ ਲੋਕ ਪਾਏ ਜਾਂਦੇ ਹਨ। ਲਿੰਡਾ ਨੂੰ ਮਸਾਈ ਲੋਕ ਬਹੁਤ ਦਿਲਚਸਪ ਲੱਗੇ। ਉਸ ਸਮੇਂ, ਕੋਈ ਵੀ ਮਸਾਈ ਵਿਅਕਤੀ ਯਹੋਵਾਹ ਦਾ ਗਵਾਹ ਨਹੀਂ ਸੀ। ਪਰ ਫਿਰ ਲਿੰਡਾ ਇਕ ਮਸਾਈ ਔਰਤ, ਦੋਰਕਸ ਨੂੰ ਮਿਲੀ, ਅਤੇ ਉਹ ਦੇ ਨਾਲ ਬਾਈਬਲ ਅਧਿਐਨ ਕਰਨ ਲੱਗੀ।
ਦੋਰਕਸ ਜਾਣਦੀ ਸੀ ਕਿ ਪਰਮੇਸ਼ੁਰ ਨੂੰ ਖ਼ੁਸ਼ ਕਰਨ ਲਈ ਉਸ ਨੂੰ ਆਪਣਾ ਵਿਆਹ ਕਾਨੂੰਨੀ ਤੌਰ ਤੇ ਦਰਜ ਕਰਾਉਣਾ ਪਵੇਗਾ। ਉਸ ਦੇ ਦੋ ਬੱਚਿਆਂ ਦੇ ਪਿਤਾ ਨੇ ਇਨਕਾਰ ਕਰ ਦਿੱਤਾ, ਇਸ ਲਈ ਦੋਰਕਸ ਨੇ ਖ਼ੁਦ ਆਪਣੇ ਬੱਚਿਆਂ ਦਾ ਪਾਲਣ-ਪੋਸਣ ਕਰਨ ਦੀ ਕੋਸ਼ਿਸ਼ ਕੀਤੀ। ਬੱਚਿਆਂ ਦਾ ਪਿਤਾ ਗਵਾਹਾਂ ਨਾਲ ਬਹੁਤ ਗੁੱਸੇ ਸੀ, ਪਰ ਉਹ ਆਪਣੇ ਪਰਿਵਾਰ ਤੋਂ ਜੁਦਾ ਹੋ ਕੇ ਉਦਾਸ ਰਹਿੰਦਾ ਸੀ। ਅੰਤ ਵਿਚ, ਦੋਰਕਸ ਦੇ ਵਾਰ-ਵਾਰ ਕਹਿਣ ਤੇ, ਉਹ ਵੀ ਯਹੋਵਾਹ ਦੇ ਗਵਾਹਾਂ ਨਾਲ ਬਾਈਬਲ ਅਧਿਐਨ ਕਰਨ ਲੱਗ ਪਿਆ। ਉਸ ਨੇ ਆਪਣੀ ਜ਼ਿੰਦਗੀ ਸੁਧਾਰੀ, ਗਵਾਹ ਬਣ ਗਿਆ, ਅਤੇ ਦੋਰਕਸ ਨਾਲ ਵਿਆਹ ਕਰਵਾ ਲਿਆ। ਦੋਰਕਸ ਪਾਇਨੀਅਰ ਬਣ ਗਈ, ਅਤੇ ਉਸ ਦਾ ਪਤੀ ਅਤੇ ਵੱਡਾ ਮੁੰਡਾ ਕਲੀਸਿਯਾ ਵਿਚ ਬਜ਼ੁਰਗ ਬਣ ਗਏ।
ਅਚਾਨਕ, 1973 ਵਿਚ, ਕੀਨੀਆ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਕੰਮ ਉੱਤੇ ਪਾਬੰਦੀ ਲਾ ਦਿੱਤੀ ਗਈ, ਅਤੇ ਸਾਨੂੰ ਉੱਥੋਂ ਜਾਣਾ ਪਿਆ। ਕੇਵਲ ਕੁਝ ਹੀ ਮਹੀਨਿਆਂ ਵਿਚ, ਪਾਬੰਦੀ ਹਟਾ ਲਈ ਗਈ। ਲੇਕਿਨ ਉਦੋਂ ਤਕ ਸਾਨੂੰ ਕਾਂਗੋ (ਬਰੈਜ਼ਵਿਲ) ਨੂੰ ਜਾਣ ਦੀ ਆਪਣੀ ਤੀਜੀ ਨਿਯੁਕਤੀ ਮਿਲ ਚੁੱਕੀ ਸੀ। ਅਸੀਂ ਅਪ੍ਰੈਲ 1974 ਵਿਚ ਉੱਥੇ ਪਹੁੰਚੇ। ਤਕਰੀਬਨ ਤਿੰਨ ਸਾਲ ਬਾਅਦ, ਮਿਸ਼ਨਰੀਆਂ ਉੱਤੇ ਝੂਠਾ ਇਲਜ਼ਾਮ ਲਗਾਇਆ ਗਿਆ ਕਿ ਉਹ ਜਾਸੂਸ ਸਨ ਅਤੇ ਸਾਡੇ ਕੰਮ ਉੱਤੇ ਪਾਬੰਦੀ ਲਾ ਦਿੱਤੀ ਗਈ। ਇਸ ਤੋਂ ਇਲਾਵਾ, ਬਰੈਜ਼ਵਿਲ ਵਿਚ ਲੜਾਈ ਛਿੜ ਪਈ ਜਦੋਂ ਦੇਸ਼ ਦੇ ਰਾਸ਼ਟਰਪਤੀ ਦਾ ਕਤਲ ਕਰ ਦਿੱਤਾ ਗਿਆ। ਬਾਕੀ ਸਾਰੇ ਮਿਸ਼ਨਰੀਆਂ ਨੂੰ ਹੋਰ ਦੇਸ਼ਾਂ ਨੂੰ ਭੇਜਿਆ ਗਿਆ, ਪਰ ਸਾਨੂੰ ਉੱਨਾ ਚਿਰ ਪਿੱਛੇ ਰਹਿਣ ਲਈ ਕਿਹਾ ਗਿਆ ਜਿੰਨਾ ਚਿਰ ਸੰਭਵ ਹੋ ਸਕੇ। ਕਈ ਹਫ਼ਤਿਆਂ ਤਕ ਹਾਲਾਤ ਇੰਨੇ ਖ਼ਤਰਨਾਕ ਸੀ ਕਿ ਰਾਤ ਨੂੰ ਸੌਂਦੇ ਸਮੇਂ ਸਾਨੂੰ ਇਹ ਨਹੀਂ ਪਤਾ ਹੁੰਦਾ ਸੀ ਕਿ ਅਸੀਂ ਸਵੇਰ ਨੂੰ ਜੀਉਂਦੇ ਰਹਾਂਗੇ ਜਾਂ ਨਹੀਂ। ਫਿਰ ਵੀ ਸਾਨੂੰ ਨੀਂਦ ਆ ਜਾਂਦੀ ਸੀ, ਕਿਉਂਕਿ ਅਸੀਂ ਯਹੋਵਾਹ ਦੀ ਰੱਖਿਆ ਉੱਤੇ ਭਰੋਸਾ ਰੱਖਦੇ ਸੀ। ਇਹ ਕੁਝ ਮਹੀਨੇ, ਜਦੋਂ ਅਸੀਂ ਸ਼ਾਖਾ ਦਫ਼ਤਰ ਵਿਚ ਇਕੱਲੇ ਹੀ ਸੀ, ਸਾਡੀ ਮਿਸ਼ਨਰੀ ਸੇਵਾ ਦਾ ਸ਼ਾਇਦ ਸਭ ਤੋਂ ਵੱਡੀ ਪਰੀਖਿਆ ਵਾਲਾ, ਅਤੇ ਨਿਹਚਾ ਵਧਾਉਣ ਵਾਲਾ ਸਮਾਂ ਵੀ ਸਾਬਤ ਹੋਇਆ।
ਅਪ੍ਰੈਲ 1977 ਵਿਚ ਸਾਨੂੰ ਬਰੈਜ਼ਵਿਲ ਛੱਡਣਾ ਪਿਆ। ਉਦੋਂ ਸਾਨੂੰ ਹੈਰਾਨੀ ਵਾਲੀ ਖ਼ਬਰ ਮਿਲੀ—ਸਾਨੂੰ ਇਕ ਨਵਾਂ ਸ਼ਾਖਾ ਦਫ਼ਤਰ ਸਥਾਪਿਤ ਕਰਨ ਲਈ ਈਰਾਨ ਭੇਜਿਆ ਜਾ ਰਿਹਾ ਸੀ। ਸਾਡੇ ਸਾਮ੍ਹਣੇ ਪਹਿਲੀ ਚੁਣੌਤੀ ਸੀ ਕਿ ਸਾਨੂੰ ਫ਼ਾਰਸੀ ਭਾਸ਼ਾ ਸਿੱਖਣੀ ਪਈ। ਨਵੀਂ ਭਾਸ਼ਾ ਸਿੱਖਣ ਦੇ ਕਾਰਨ, ਕਲੀਸਿਯਾ ਦੀਆਂ ਸਭਾਵਾਂ ਤੇ ਅਸੀਂ ਸਿਰਫ਼ ਸੌਖੇ-ਸੌਖੇ ਜਵਾਬ ਹੀ ਦੇ ਸਕਦੇ ਸੀ, ਜਿੱਦਾਂ ਦੇ ਜਵਾਬ ਛੋਟੇ ਨਿਆਣੇ ਦਿੰਦੇ ਸਨ! 1978 ਵਿਚ ਈਰਾਨ ਵਿਚ ਇਨਕਲਾਬ ਸ਼ੁਰੂ ਹੋ ਗਿਆ। ਅਸੀਂ ਲੜਾਈ ਦੇ ਸਭ ਤੋਂ ਔਖੇ ਸਮੇਂ ਦੌਰਾਨ ਉੱਥੇ ਹੀ ਰਹੇ, ਪਰ ਜੁਲਾਈ 1980 ਵਿਚ, ਸਾਰੇ ਮਿਸ਼ਨਰੀਆਂ ਨੂੰ ਦੇਸ਼ ਵਿੱਚੋਂ ਕੱਢ ਦਿੱਤਾ ਗਿਆ।
ਸਾਡੀ ਪੰਜਵੀਂ ਨਿਯੁਕਤੀ ਸਾਨੂੰ ਅਫ਼ਰੀਕਾ ਦੇ ਗੱਭਲੇ ਹਿੱਸੇ, ਯਾਨੀ ਕਿ ਜ਼ੇਅਰ ਵਿਚ ਵਾਪਸ ਲੈ ਗਈ, ਜੋ ਹੁਣ ਕਾਂਗੋ ਲੋਕਤੰਤਰੀ ਗਣਰਾਜ ਹੈ। ਅਸੀਂ ਜ਼ੇਅਰ ਵਿਚ 15 ਸਾਲਾਂ ਤਕ ਸੇਵਾ ਕੀਤੀ, ਜਿਸ ਸਮੇਂ ਦੌਰਾਨ ਕੁਝ ਸਾਲਾਂ ਲਈ ਸਾਡੇ ਕੰਮ ਉੱਤੇ ਪਾਬੰਦੀ ਲੱਗੀ ਹੋਈ ਸੀ। ਜਦੋਂ ਅਸੀਂ ਪਹੁੰਚੇ ਸੀ, ਇਸ ਦੇਸ਼ ਵਿਚ ਕੁਝ 22,000 ਗਵਾਹ ਸਨ—ਹੁਣ ਉਨ੍ਹਾਂ ਦੀ ਗਿਣਤੀ 1,00,000 ਤੋਂ ਉੱਪਰ ਹੈ!
ਦੁਬਾਰਾ ਘਰ ਆਉਣਾ
ਅਗਸਤ 12, 1993 ਨੂੰ, ਮਲਾਵੀ ਵਿਚ ਯਹੋਵਾਹ ਦੇ ਗਵਾਹਾਂ ਉੱਤੇ ਲੱਗੀ ਪਾਬੰਦੀ ਹਟਾ ਦਿੱਤੀ ਗਈ। ਦੋ ਸਾਲ ਬਾਅਦ, ਮੈਨੂੰ ਅਤੇ ਲਿੰਡਾ ਨੂੰ ਮਲਾਵੀ ਵਾਪਸ ਭੇਜਿਆ ਗਿਆ ਜਿੱਥੇ ਅਸੀਂ ਆਪਣੀ ਸੇਵਾ ਸ਼ੁਰੂ ਕੀਤੀ ਸੀ—ਉਹ ਸੁੰਦਰ, ਦੋਸਤਾਨਾ ਮੁਲਕ ਜਿਸ ਨੂੰ ਅਫ਼ਰੀਕਾ ਦਾ ਿਨੱਘਾ ਦਿਲ ਸੱਦਿਆ ਜਾਂਦਾ ਹੈ। ਜਨਵਰੀ 1996 ਤੋਂ, ਅਸੀਂ ਮਲਾਵੀ ਦੇ ਖ਼ੁਸ਼ ਅਤੇ ਅਮਨਪਸੰਦ ਲੋਕਾਂ ਵਿਚਕਾਰ ਕੰਮ ਕਰ ਕੇ ਬਹੁਤ ਖ਼ੁਸ਼ ਹਾਂ। ਅਸੀਂ ਆਪਣੇ ਵਫ਼ਾਦਾਰ ਮਲਾਵੀ ਭਰਾਵਾਂ ਨਾਲ ਦੁਬਾਰਾ ਸੇਵਾ ਕਰਨ ਦੀ ਬਹੁਤ ਕਦਰ ਕਰਦੇ ਹਾਂ, ਜਿਨ੍ਹਾਂ ਵਿੱਚੋਂ ਕਈਆਂ ਨੇ ਕੁਝ 30 ਸਾਲਾਂ ਤਕ ਸਤਾਹਟ ਸਹੀ ਹੈ। ਸਾਡੇ ਅਫ਼ਰੀਕੀ ਭਰਾਵਾਂ ਨੇ ਸਾਡੇ ਦਿਲਾਂ ਨੂੰ ਡੂੰਘੀ ਤਰ੍ਹਾਂ ਪ੍ਰਭਾਵਿਤ ਕੀਤਾ ਹੈ, ਅਤੇ ਸਾਨੂੰ ਉਨ੍ਹਾਂ ਨਾਲ ਬਹੁਤ ਪਿਆਰ ਹੈ। ਉਹ ਜ਼ਰੂਰ ਪੌਲੁਸ ਦੇ ਸ਼ਬਦਾਂ ਤੇ ਪੂਰੇ ਉੱਤਰੇ ਹਨ: “ਅਸੀਂ ਬਹੁਤ ਬਿਪਤਾ ਸਹਿ ਕੇ ਪਰਮੇਸ਼ੁਰ ਦੇ ਰਾਜ ਵਿੱਚ ਵੜਨਾ ਹੈ।” (ਰਸੂਲਾਂ ਦੇ ਕਰਤੱਬ 14:22) ਮਲਾਵੀ ਵਿਚ ਲਗਭਗ 41,000 ਗਵਾਹ ਹੁਣ ਖੁੱਲ੍ਹੇ-ਆਮ ਪ੍ਰਚਾਰ ਕਰਨ ਅਤੇ ਵੱਡੇ ਸੰਮੇਲਨਾਂ ਦਾ ਪ੍ਰਬੰਧ ਕਰਨ ਲਈ ਆਜ਼ਾਦ ਹਨ।
ਅਸੀਂ ਆਪਣੀਆਂ ਸਾਰੀਆਂ ਨਿਯੁਕਤੀਆਂ ਦਾ ਬਹੁਤ ਆਨੰਦ ਮਾਣਿਆ ਹੈ। ਮੈਂ ਅਤੇ ਲਿੰਡਾ ਨੇ ਸਿੱਖਿਆ ਹੈ ਕਿ ਕੋਈ ਵੀ ਵਾਰਦਾਤ, ਭਾਵੇਂ ਕਿੰਨੀ ਹੀ ਮੁਸ਼ਕਲ ਕਿਉਂ ਨਾ ਹੋਵੇ, ਸਾਨੂੰ ਬਿਹਤਰ ਇਨਸਾਨ ਬਣਾ ਸਕਦੀ ਹੈ, ਜੇਕਰ ਅਸੀਂ “ਯਹੋਵਾਹ ਦਾ ਅਨੰਦ” ਫੜੀ ਰੱਖੀਏ। (ਨਹਮਯਾਹ 8:10) ਇਕ ਜਗ੍ਹਾ ਤੋਂ ਦੂਜੀ ਜਗ੍ਹਾ ਜਾਣਾ ਲਿੰਡਾ ਨਾਲੋਂ ਮੇਰੇ ਲਈ ਜ਼ਿਆਦਾ ਔਖਾ ਰਿਹਾ ਹੈ। ਖ਼ਾਸ ਕਰਕੇ ਯਹੋਵਾਹ ਵਿਚ ਉਸ ਦੀ ਪੱਕੀ ਨਿਹਚਾ ਨੇ ਮੇਰੀ ਮਦਦ ਕੀਤੀ ਹੈ। ਅਤੇ ਇਸ ਕਾਰਨ ਮੈਂ ‘ਚੰਗੀ ਵਹੁਟੀ’ ਲੱਭਣ ਦੀ ਬਰਕਤ ਦੀ ਕਦਰ ਕਰਦਾ ਹਾਂ।—ਕਹਾਉਤਾਂ 18:22.
ਅਸੀਂ ਕਿੰਨਾ ਖ਼ੁਸ਼ ਅਤੇ ਦਿਲਚਸਪ ਜੀਵਨ ਬਿਤਾਇਆ ਹੈ! ਵਾਰ-ਵਾਰ ਅਸੀਂ ਯਹੋਵਾਹ ਦੀ ਰਖਵਾਲੀ ਲਈ ਉਸ ਦਾ ਧੰਨਵਾਦ ਕੀਤਾ ਹੈ। (ਰੋਮੀਆਂ 8:31) ਤਕਰੀਬਨ 40 ਸਾਲ ਬੀਤ ਚੁੱਕੇ ਹਨ ਜਦੋਂ ਮੈਂ ਪੂਰਣ-ਕਾਲੀ ਸੇਵਾ ਦੀਆਂ ਬਰਕਤਾਂ ਉੱਤੇ ਭਾਸ਼ਣ ਦਿੱਤਾ ਸੀ। ਅਸੀਂ ਖ਼ੁਸ਼ ਹਾਂ ਕਿ ਅਸੀਂ ‘ਯਹੋਵਾਹ ਨੂੰ ਪਰਤਾ ਕੇ ਉਸ ਦੀ ਭਲਿਆਈ ਚੱਖੀ ਹੈ।’ (ਜ਼ਬੂਰ 34:8; ਮਲਾਕੀ 3:10) ਸਾਨੂੰ ਪੂਰਾ ਯਕੀਨ ਹੈ ਕਿ ‘ਅਗਾਹਾਂ ਨੂੰ ਆਪਣੇ ਲਈ ਨਹੀਂ ਜੀਉਣਾ’ ਜੀਉਣ ਦਾ ਸਭ ਤੋਂ ਵਧੀਆ ਤਰੀਕਾ ਹੈ।
[Map/Picture on page 23]
(ਪੂਰੀ ਜਾਣਕਾਰੀ ਲਈ ਛਪਿਆ ਪ੍ਰਕਾਸ਼ਨ ਦੇਖੋ)
ਉਹ ਦੇਸ਼ ਜਿੱਥੇ ਅਸੀਂ ਸੇਵਾ ਕੀਤੀ
ਈਰਾਨ
ਕਾਂਗੋ ਗਣਰਾਜ
ਕਾਂਗੋ ਲੋਕਤੰਤਰੀ ਗਣਰਾਜ
ਕੀਨੀਆ
ਮਲਾਵੀ
[ਸਫ਼ੇ 20 ਉੱਤੇ ਤਸਵੀਰ]
ਦੱਖਣੀ ਅਫ਼ਰੀਕਾ ਵਿਚ ਕੇਪ ਟਾਊਨ ਰਾਹੀਂ, ਮਲਾਵੀ ਨੂੰ ਜਾਂਦੇ ਹੋਏ
[ਸਫ਼ੇ 22 ਉੱਤੇ ਤਸਵੀਰ]
ਜਦੋਂ ਸਾਨੂੰ ਗਿਰਫ਼ਤਾਰ ਕਰ ਕੇ ਮਲਾਵੀ ਵਿੱਚੋਂ ਕੱਢਿਆ ਗਿਆ ਸੀ
[ਸਫ਼ੇ 24 ਉੱਤੇ ਤਸਵੀਰ]
ਦੋਰਕਸ, ਇਕ ਸਮਾਈ ਔਰਤ, ਆਪਣੇ ਪਤੀ ਦੇ ਨਾਲ

ਗੀਤ 40
ਰਾਜ ਨੂੰ ਪਹਿਲੀ ਥਾਂ ਦੇਵੋ
(ਮੱਤੀ 6:33)
1. ਸ਼ੁਰੂ ਹੋ ਗਈ ਬਾਦਸ਼ਾਹੀ
ਹੈ ਵਰਦਾਨ ਯਹੋਵਾਹ ਦਾ
ਪਾਇਆ ਤਾਜ ਯਿਸੂ ਮਸੀਹ ਨੇ
ਦੁਨੀਆਂ ਸਵਾਰੇਗਾ
(ਕੋਰਸ)
ਸੱਚਾ ਮਾਲਕ ਹੈ ਯਹੋਵਾਹ,
ਕਰੋ ਬੰਦਗੀ ਉਸ ਦੀ
ਕਰੋ ਸੇਵਾ ਜੀ-ਜਾਨ ਲਾ ਕੇ,
ਦੇਵੋ ਰਾਜ ਨੂੰ ਥਾਂ ਪਹਿਲੀ
2. ਕਰੀਂ ਨਾ ਤੂੰ ਕਲ੍ਹ ਦੀ ਚਿੰਤਾ
ਜਾਣੇ ਤੇਰੀ ਲੋੜ ਖ਼ੁਦਾ
ਫੜੀਂ ਰੱਖ ਤੂੰ ਰੱਬ ਦਾ ਦਾਮਨ
ਸਾਡਾ ਉਹ ਪਰਵਰਦਗਾਰ
(ਕੋਰਸ)
ਸੱਚਾ ਮਾਲਕ ਹੈ ਯਹੋਵਾਹ,
ਕਰੋ ਬੰਦਗੀ ਉਸ ਦੀ
ਕਰੋ ਸੇਵਾ ਜੀ-ਜਾਨ ਲਾ ਕੇ,
ਦੇਵੋ ਰਾਜ ਨੂੰ ਥਾਂ ਪਹਿਲੀ
3. ਖ਼ੁਸ਼ੀ ਦਾ ਸੁਨੇਹਾ ਦੇਵੋ
ਹਰ ਕੋਨੇ ਗੂੰਜੇ ਆਵਾਜ਼
ਜਾਣੇ ਹਰ ਦਿਲ, ਹੇ ਯਹੋਵਾਹ
ਤੇਰੀ ਦਇਆ, ਤੇਰਾ ਪਿਆਰ
(ਕੋਰਸ)
ਸੱਚਾ ਮਾਲਕ ਹੈ ਯਹੋਵਾਹ,
ਕਰੋ ਬੰਦਗੀ ਉਸ ਦੀ
ਕਰੋ ਸੇਵਾ ਜੀ-ਜਾਨ ਲਾ ਕੇ,
ਦੇਵੋ ਰਾਜ ਨੂੰ ਥਾਂ ਪਹਿਲੀ
(ਜ਼ਬੂ. 27:14; ਮੱਤੀ 6:34; 10:11, 13; 1 ਪਤ. 1:21 ਦੇਖੋ।)

ਗੀਤ 55
ਸਦਾ ਦੀ ਜ਼ਿੰਦਗੀ
(ਯੂਹੰਨਾ 3:16)
1. ਦੇਖ ਖੁੱਲ੍ਹੇ ਅੰਬਰ ਥੱਲੇ
ਪਿਆਰ ਦੇ ਸੋਹਣੇ ਚਮਨ ਨੂੰ
ਨਾ ਹੈ ਸਿਤਮ, ਨਾ ਹੈ ਗਮ
ਪਿਆਰ ਨਾਲ ਸਜੀ ਸਵੇਰ
(ਕੋਰਸ)
ਪਿਆਰਾ ਇਹ ਗੁਲਸਿਤਾਂ
ਹੈ ਰੱਬ ਤੇਰਾ ਜਹਾਂ
ਹਮੇਸ਼ਾ ਦੀ ਜ਼ਿੰਦਗੀ
ਤੇਰਾ ਹੀ ਹੈ ਅਹਿਸਾਨ
2. ਧਰਤੀ ’ਤੇ ਹਰ ਇਕ ਇਨਸਾਨ
ਏਕ ਹੀ ਰੁੱਖ ਦੇ ਪੱਤੇ ਨੇ
ਨਾ ਸਰਹੱਦਾਂ, ਨਾ ਜੰਗਾਂ
ਨਫ਼ਰਤ ਦੀ ਸ਼ਾਮ ਢਲ਼ੀ
(ਕੋਰਸ)
ਪਿਆਰਾ ਇਹ ਗੁਲਸਿਤਾਂ
ਹੈ ਰੱਬ ਤੇਰਾ ਜਹਾਂ
ਹਮੇਸ਼ਾ ਦੀ ਜ਼ਿੰਦਗੀ
ਤੇਰਾ ਹੀ ਹੈ ਅਹਿਸਾਨ
3. ਹਰ ਤਰਫ਼ ਇਸ ਚਮਨ ਵਿਚ
ਜ਼ਿੰਦਗੀ ਦੇ ਫੁਹਾਰੇ
ਨਾ ਕਬਰਿਸਤਾਨ, ਨਾ ਸ਼ਮਸ਼ਾਨ
ਮਾਤਮ ਦੀ ਰਾਤ ਗੁਜ਼ਰੀ
(ਕੋਰਸ)
ਪਿਆਰਾ ਇਹ ਗੁਲਸਿਤਾਂ
ਹੈ ਰੱਬ ਤੇਰਾ ਜਹਾਂ
ਹਮੇਸ਼ਾ ਦੀ ਜ਼ਿੰਦਗੀ
ਤੇਰਾ ਹੀ ਹੈ ਅਹਿਸਾਨ
(ਅੱਯੂ. 33:25; ਜ਼ਬੂ. 72:7; ਪ੍ਰਕਾ. 21:4 ਦੇਖੋ।)

ਜੀਵਨੀ
ਸਹੀ ਕੰਮ ਕਰਨ ਦਾ ਹੌਸਲਾ ਰੱਖਣਾ
ਹੇਡਨ ਸੈਂਡਰਸਨ ਦੀ ਜ਼ਬਾਨੀ
ਯਿਸੂ ਨੇ ਇਕ ਵਾਰ ਆਪਣੇ ਚੇਲਿਆਂ ਨੂੰ ਕਿਹਾ ਸੀ: “ਜੇ ਤੁਸੀਂ ਏਹ ਗੱਲਾਂ ਜਾਣਦੇ ਹੋ ਤਾਂ ਧੰਨ ਹੋ ਜੇ ਇਨ੍ਹਾਂ ਨੂੰ ਕਰੋ ਭੀ।” (ਯੂਹੰਨਾ 13:17) ਹਾਂ, ਅਸੀਂ ਭਾਵੇਂ ਜਾਣਦੇ ਹੋਈਏ ਕਿ ਕੀ ਸਹੀ ਹੈ, ਪਰ ਸਹੀ ਕੰਮ ਕਰਨਾ ਹਮੇਸ਼ਾ ਸੌਖਾ ਨਹੀਂ ਹੁੰਦਾ! ਫਿਰ ਵੀ ਮੈਂ ਆਪਣੀ ਜ਼ਿੰਦਗੀ ਦੇ ਤਜਰਬਿਆਂ ਤੋਂ ਸਿੱਖਿਆ ਹੈ ਕਿ ਯਿਸੂ ਦੀ ਕਹੀ ਗੱਲ ਸੋਲਾਂ ਆਨੇ ਸੱਚ ਹੈ। ਮੇਰੀ ਉਮਰ ਹੁਣ ਅੱਸੀਆਂ ਤੋਂ ਉੱਪਰ ਹੋ ਗਈ ਹੈ ਅਤੇ ਆਪਣੀ ਜ਼ਿੰਦਗੀ ਦੇ 40 ਕੁ ਸਾਲ ਮੈਂ ਮਿਸ਼ਨਰੀ ਸੇਵਾ ਵਿਚ ਬਿਤਾਏ ਹਨ। ਪਰਮੇਸ਼ੁਰ ਦੇ ਦੱਸੇ ਰਾਹ ਉੱਤੇ ਚੱਲ ਕੇ ਮੈਨੂੰ ਬੇਹੱਦ ਖ਼ੁਸ਼ੀ ਮਿਲੀ ਹੈ। ਮੇਰੀ ਕਹਾਣੀ ਸੁਣ ਕੇ ਤੁਸੀਂ ਵੀ ਜ਼ਰੂਰ ਮੇਰੇ ਨਾਲ ਸਹਿਮਤ ਹੋਵੋਗੇ।
ਸਾਡਾ ਪਰਿਵਾਰ ਆਸਟ੍ਰੇਲੀਆ ਦੇ ਨਿਊਕਾਸਲ ਕਸਬੇ ਵਿਚ ਰਹਿੰਦਾ ਸੀ। ਸੰਨ 1925 ਵਿਚ ਜਦੋਂ ਮੈਂ ਤਿੰਨ ਸਾਲ ਦਾ ਸੀ, ਉਦੋਂ ਮੇਰੇ ਮਾਪਿਆਂ ਨੇ ਬਾਈਬਲ ਉੱਤੇ ਆਧਾਰਿਤ ਇਕ ਭਾਸ਼ਣ ਸੁਣਿਆ ਜਿਸ ਦਾ ਵਿਸ਼ਾ ਸੀ: “ਲੱਖਾਂ ਹੀ ਲੋਕ ਜਿਹੜੇ ਹੁਣ ਜੀਉਂਦੇ ਹਨ ਕਦੀ ਨਹੀਂ ਮਰਨਗੇ।” ਇਹ ਭਾਸ਼ਣ ਸੁਣ ਕੇ ਮੇਰੇ ਮਾਤਾ ਜੀ ਨੂੰ ਯਕੀਨ ਹੋ ਗਿਆ ਕਿ ਬਾਈਬਲ ਸਟੂਡੈਂਟਸ (ਹੁਣ ਯਹੋਵਾਹ ਦੇ ਗਵਾਹ) ਸੱਚੀਆਂ ਗੱਲਾਂ ਸਿਖਾ ਰਹੇ ਸਨ ਜਿਸ ਕਰਕੇ ਉਹ ਬਾਕਾਇਦਾ ਉਨ੍ਹਾਂ ਦੀਆਂ ਸਭਾਵਾਂ ਵਿਚ ਜਾਣ ਲੱਗ ਪਏ। ਪਰ ਪਿਤਾ ਜੀ ਦੀ ਇਨ੍ਹਾਂ ਗੱਲਾਂ ਵਿਚ ਜ਼ਿਆਦਾ ਰੁਚੀ ਨਹੀਂ ਸੀ। ਉਨ੍ਹਾਂ ਨੂੰ ਇਹ ਗੱਲ ਚੰਗੀ ਨਾ ਲੱਗੀ ਕਿ ਮਾਤਾ ਜੀ ਇਸ ਨਵੇਂ ਧਰਮ ਵਿਚ ਪੈ ਗਏ ਸਨ। ਉਨ੍ਹਾਂ ਨੇ ਮਾਤਾ ਜੀ ਨੂੰ ਧਮਕਾਉਂਦੇ ਹੋਏ ਕਿਹਾ ਕਿ ਜੇ ਉਨ੍ਹਾਂ ਨੇ ਸਭਾਵਾਂ ਵਿਚ ਜਾਣਾ ਨਾ ਛੱਡਿਆ, ਤਾਂ ਉਹ ਸਾਨੂੰ ਸਾਰਿਆਂ ਨੂੰ ਛੱਡ ਕੇ ਚਲੇ ਜਾਣਗੇ। ਮਾਤਾ ਜੀ ਪਿਤਾ ਜੀ ਨੂੰ ਬਹੁਤ ਪਿਆਰ ਕਰਦੇ ਸਨ ਅਤੇ ਨਹੀਂ ਸਨ ਚਾਹੁੰਦੇ ਕਿ ਸਾਡਾ ਪਰਿਵਾਰ ਬਿਖਰ ਜਾਵੇ। ਪਰ ਉਹ ਇਹ ਵੀ ਜਾਣਦੇ ਸਨ ਕਿ ਪਰਮੇਸ਼ੁਰ ਦੀ ਆਗਿਆ ਮੰਨਣੀ ਜ਼ਿਆਦਾ ਜ਼ਰੂਰੀ ਸੀ। ਇਸ ਲਈ ਉਨ੍ਹਾਂ ਨੇ ਉਹੋ ਕੀਤਾ ਜੋ ਪਰਮੇਸ਼ੁਰ ਦੀ ਨਜ਼ਰ ਵਿਚ ਸਹੀ ਸੀ। (ਮੱਤੀ 10:34-39) ਫਲਸਰੂਪ, ਪਿਤਾ ਜੀ ਘਰ ਛੱਡ ਕੇ ਚਲੇ ਗਏ ਤੇ ਉਸ ਤੋਂ ਬਾਅਦ ਮੈਂ ਉਨ੍ਹਾਂ ਨੂੰ ਬਹੁਤ ਘੱਟ ਦੇਖਿਆ।
ਮਾਤਾ ਜੀ ਦੀ ਪਰਮੇਸ਼ੁਰ ਪ੍ਰਤੀ ਵਫ਼ਾਦਾਰੀ ਵਾਕਈ ਕਾਬਲੇ-ਤਾਰੀਫ਼ ਸੀ। ਸਹੀ ਕੰਮ ਕਰਨ ਦੇ ਉਨ੍ਹਾਂ ਦੇ ਫ਼ੈਸਲੇ ਸਦਕਾ ਮੈਨੂੰ ਤੇ ਮੇਰੀ ਵੱਡੀ ਭੈਣ ਬਿਉਲਾ ਨੂੰ ਜ਼ਿੰਦਗੀ ਵਿਚ ਕਈ ਅਸੀਸਾਂ ਮਿਲੀਆਂ। ਅਸੀਂ ਇਕ ਜ਼ਰੂਰੀ ਗੱਲ ਵੀ ਸਿੱਖੀ ਕਿ ਜਦੋਂ ਅਸੀਂ ਜਾਣਦੇ ਹਾਂ ਕਿ ਕੀ ਸਹੀ ਹੈ, ਤਾਂ ਸਾਨੂੰ ਉਹ ਕਰਨ ਦੀ ਪੂਰੀ ਕੋਸ਼ਿਸ਼ ਕਰਨੀ ਚਾਹੀਦੀ ਹੈ।
ਮੇਰੀ ਨਿਹਚਾ ਦੀ ਪਰਖ
ਭਾਵੇਂ ਸਾਡੇ ਸਿਰਾਂ ਤੇ ਪਿਤਾ ਜੀ ਦੀ ਛਤਰ-ਛਾਇਆ ਨਹੀਂ ਰਹੀ ਸੀ, ਪਰ ਬਾਈਬਲ ਸਟੂਡੈਂਟਸ ਦੇ ਪਿਆਰ ਤੇ ਸਹਾਰੇ ਨੇ ਸਾਨੂੰ ਕਾਫ਼ੀ ਹੌਸਲਾ ਦਿੱਤਾ। ਨਾਨੀ ਜੀ ਸਾਡੇ ਨਾਲ ਰਹਿਣ ਲਈ ਆਏ ਅਤੇ ਉਹ ਵੀ ਯਹੋਵਾਹ ਦੇ ਸੇਵਕ ਬਣ ਗਏ। ਉਹ ਤੇ ਮਾਤਾ ਜੀ ਇਕੱਠੀਆਂ ਹੀ ਪ੍ਰਚਾਰ ਕਰਨ ਜਾਂਦੀਆਂ ਸਨ। ਉਹ ਲੋਕਾਂ ਨਾਲ ਬੜੇ ਪਿਆਰ ਨਾਲ ਮਿਲਦੀਆਂ ਸਨ ਜਿਸ ਕਰਕੇ ਲੋਕ ਉਨ੍ਹਾਂ ਦੀ ਗੱਲ ਬੜੇ ਆਦਰ ਨਾਲ ਸੁਣਦੇ ਸਨ।
ਕਲੀਸਿਯਾ ਵਿਚ ਮਸੀਹੀ ਭਰਾਵਾਂ ਤੋਂ ਮੈਨੂੰ ਪਿਤਾ ਦਾ ਪਿਆਰ ਮਿਲਿਆ ਅਤੇ ਉਨ੍ਹਾਂ ਨੇ ਪਰਮੇਸ਼ੁਰ ਦੀ ਸੇਵਾ ਕਰਨ ਵਿਚ ਮੇਰੀ ਬਹੁਤ ਮਦਦ ਕੀਤੀ। ਉਨ੍ਹਾਂ ਨੇ ਮੈਨੂੰ ਟੈਸਟੀਮਨੀ ਕਾਰਡ ਦੀ ਮਦਦ ਨਾਲ ਪ੍ਰਚਾਰ ਕਰਨਾ ਸਿਖਾਇਆ। ਇਸ ਕਾਰਡ ਉੱਤੇ ਇਕ ਛੋਟਾ ਜਿਹਾ ਸੰਦੇਸ਼ ਲਿਖਿਆ ਹੁੰਦਾ ਸੀ ਜੋ ਅਸੀਂ ਘਰ-ਘਰ ਜਾ ਕੇ ਲੋਕਾਂ ਨੂੰ ਪੜ੍ਹਨ ਲਈ ਦਿੰਦੇ ਸਾਂ। ਇਸ ਤੋਂ ਇਲਾਵਾ, ਮੈਂ ਲੋਕਾਂ ਨੂੰ ਗ੍ਰਾਮੋਫੋਨ ਉੱਤੇ ਰਿਕਾਰਡ ਕੀਤੇ ਬਾਈਬਲ ਦੇ ਭਾਸ਼ਣ ਸੁਣਾਉਂਦਾ ਸੀ ਅਤੇ ਗਲੇ ਵਿਚ ਫੱਟਾ ਲਟਕਾ ਕੇ ਖ਼ਾਸ ਭਾਸ਼ਣਾਂ ਦੀ ਮਸ਼ਹੂਰੀ ਕਰਨ ਵਿਚ ਵੀ ਹਿੱਸਾ ਲੈਂਦਾ ਸੀ। ਮੇਰੇ ਲਈ ਇਹ ਕੰਮ ਕਰਨਾ ਬਹੁਤ ਔਖਾ ਸੀ ਕਿਉਂਕਿ ਮੈਨੂੰ ਲੋਕਾਂ ਤੋਂ ਬਹੁਤ ਡਰ ਲੱਗਦਾ ਸੀ। ਪਰ ਮੈਂ ਜਾਣਦਾ ਸੀ ਕਿ ਇਹ ਸਹੀ ਕੰਮ ਸੀ, ਇਸ ਲਈ ਮੈਂ ਇਸ ਨੂੰ ਕਰਨ ਦਾ ਮਨ ਬਣਾਇਆ।
ਸਕੂਲ ਦੀ ਪੜ੍ਹਾਈ ਖ਼ਤਮ ਕਰਨ ਮਗਰੋਂ ਮੈਂ ਇਕ ਬੈਂਕ ਵਿਚ ਲੱਗ ਗਿਆ। ਕੰਮ ਦੇ ਸਿਲਸਿਲੇ ਵਿਚ ਮੈਨੂੰ ਪੂਰੇ ਨਿਊ ਸਾਊਥ ਵੇਲਜ਼ ਵਿਚ ਇਸ ਬੈਂਕ ਦੀਆਂ ਵੱਖ-ਵੱਖ ਸ਼ਾਖ਼ਾਵਾਂ ਦਾ ਦੌਰਾ ਕਰਨਾ ਪੈਂਦਾ ਸੀ। ਉਦੋਂ ਉਸ ਸੂਬੇ ਵਿਚ ਬਹੁਤ ਘੱਟ ਗਵਾਹ ਰਹਿੰਦੇ ਸਨ, ਪਰ ਬਚਪਨ ਤੋਂ ਮਿਲੀ ਸਿਖਲਾਈ ਨੇ ਮੇਰੀ ਨਿਹਚਾ ਨੂੰ ਮਜ਼ਬੂਤ ਰੱਖਿਆ। ਨਾਲੇ ਜਦੋਂ ਵੀ ਮੈਂ ਘਰੋਂ ਦੂਰ ਹੁੰਦਾ ਸੀ, ਤਾਂ ਮਾਤਾ ਜੀ ਮੈਨੂੰ ਚਿੱਠੀਆਂ ਲਿਖ ਕੇ ਪਰਮੇਸ਼ੁਰ ਨਾਲ ਰਿਸ਼ਤਾ ਮਜ਼ਬੂਤ ਰੱਖਣ ਦਾ ਹੌਸਲਾ ਦਿੰਦੇ ਸਨ।
ਉਨ੍ਹਾਂ ਚਿੱਠੀਆਂ ਤੋਂ ਮੈਨੂੰ ਸਹੀ ਸਮੇਂ ਤੇ ਹੌਸਲਾ-ਅਫ਼ਜ਼ਾਈ ਮਿਲੀ। ਉਦੋਂ ਦੂਜਾ ਵਿਸ਼ਵ ਯੁੱਧ ਸ਼ੁਰੂ ਹੋ ਚੁੱਕਾ ਸੀ ਤੇ ਮੈਨੂੰ ਫ਼ੌਜ ਵਿਚ ਭਰਤੀ ਹੋਣ ਦਾ ਹੁਕਮ ਦਿੱਤਾ ਗਿਆ। ਜਿਸ ਬੈਂਕ ਵਿਚ ਮੈਂ ਕੰਮ ਕਰਦਾ ਸੀ, ਉੱਥੇ ਦਾ ਮੈਨੇਜਰ ਬੜਾ ਕੱਟੜ ਈਸਾਈ ਸੀ ਤੇ ਸਥਾਨਕ ਫ਼ੌਜ ਦਾ ਕਮਾਂਡਰ ਵੀ। ਜਦੋਂ ਮੈਂ ਉਸ ਨੂੰ ਸਮਝਾਇਆ ਕਿ ਮਸੀਹੀ ਹੋਣ ਕਰਕੇ ਫ਼ੌਜ ਵਿਚ ਭਰਤੀ ਹੋਣਾ ਮੇਰੀ ਜ਼ਮੀਰ ਦੇ ਖ਼ਿਲਾਫ਼ ਸੀ, ਤਾਂ ਉਸ ਨੇ ਮੈਨੂੰ ਸਾਫ਼-ਸਾਫ਼ ਕਹਿ ਦਿੱਤਾ ਕਿ ਜਾਂ ਤਾਂ ਮੈਂ ਆਪਣੇ ਧਰਮ ਨੂੰ ਛੱਡ ਦਿਆਂ ਜਾਂ ਬੈਂਕ ਦੀ ਨੌਕਰੀ! ਜਦੋਂ ਮੈਂ ਨਵੇਂ ਰੰਗਰੂਟਾਂ ਨੂੰ ਭਰਤੀ ਕਰਨ ਵਾਲੇ ਸਥਾਨਕ ਦਫ਼ਤਰ ਗਿਆ, ਤਾਂ ਮਾਮਲਾ ਹੋਰ ਵਿਗੜ ਗਿਆ। ਬੈਂਕ ਦਾ ਮੈਨੇਜਰ ਵੀ ਉੱਥੇ ਹੀ ਸੀ। ਉਹ ਬਹੁਤ ਧਿਆਨ ਨਾਲ ਦੇਖ ਰਿਹਾ ਸੀ ਕਿ ਮੈਂ ਕੀ ਕਰਾਂਗਾ। ਜਦੋਂ ਮੈਂ ਕਾਗਜ਼ਾਤ ਤੇ ਦਸਤਖਤ ਕਰਨ ਤੋਂ ਨਾਂਹ ਕਰ ਦਿੱਤੀ, ਤਾਂ ਫ਼ੌਜੀ ਅਫ਼ਸਰ ਭੜਕ ਉੱਠੇ। ਮੈਂ ਉਦੋਂ ਬਹੁਤ ਡਰਿਆ ਹੋਇਆ ਸੀ, ਪਰ ਫਿਰ ਵੀ ਮੈਂ ਸਹੀ ਕੰਮ ਕਰਨ ਤੋਂ ਪਿੱਛੇ ਨਾ ਹਟਿਆ। ਯਹੋਵਾਹ ਦੀ ਮਦਦ ਨਾਲ ਮੈਂ ਸ਼ਾਂਤ ਰਹਿ ਕੇ ਗੱਲ ਕਰ ਸਕਿਆ ਅਤੇ ਆਪਣੇ ਫ਼ੈਸਲੇ ਤੇ ਪੱਕਾ ਰਿਹਾ। ਇਸ ਘਟਨਾ ਤੋਂ ਬਾਅਦ ਮੈਨੂੰ ਪਤਾ ਲੱਗਾ ਕਿ ਕੁਝ ਗੁੰਡੇ ਮੈਨੂੰ ਕੁੱਟਣ ਲਈ ਮੇਰੀ ਭਾਲ ਕਰ ਰਹੇ ਸਨ। ਇਸ ਲਈ ਮੈਂ ਆਪਣਾ ਬੋਰੀ-ਬਿਸਤਰਾ ਬੰਨ੍ਹ ਕੇ ਅਗਲੀ ਗੱਡੀ ਫੜ ਘਰ ਵਾਪਸ ਚਲਿਆ ਆਇਆ!
ਨਿਊਕਾਸਲ ਵਾਪਸ ਆ ਕੇ ਮੈਨੂੰ ਫ਼ੌਜੀ ਸੇਵਾ ਇਨਕਾਰ ਕਰਨ ਕਰਕੇ ਅਦਾਲਤ ਵਿਚ ਪੇਸ਼ ਹੋਣਾ ਪਿਆ। ਮੇਰੇ ਨਾਲ ਸੱਤ ਹੋਰ ਭਰਾ ਵੀ ਸਨ। ਜੱਜ ਨੇ ਸਾਨੂੰ ਸਾਰਿਆਂ ਨੂੰ ਬਾਮੁਸ਼ੱਕਤ ਤਿੰਨ ਮਹੀਨੇ ਜੇਲ੍ਹ ਦੀ ਸਜ਼ਾ ਸੁਣਾਈ। ਜੇਲ੍ਹ ਵਿਚ ਬਿਤਾਏ ਉਹ ਦਿਨ ਬਹੁਤ ਹੀ ਔਖੇ ਸਨ, ਪਰ ਸਹੀ ਕੰਮ ਕਰਨ ਕਰਕੇ ਮੈਨੂੰ ਕਈ ਫ਼ਾਇਦੇ ਹੋਏ। ਮੇਰੇ ਨਾਲ ਸਜ਼ਾ ਕੱਟ ਰਹੇ ਇਕ ਭਰਾ ਦਾ ਨਾਂ ਹਿਲਟਨ ਵਿਲਕਿਨਸਨ ਸੀ। ਜੇਲ੍ਹ ਤੋਂ ਛੁੱਟਣ ਤੋਂ ਬਾਅਦ ਉਸ ਨੇ ਮੈਨੂੰ ਆਪਣੇ ਫੋਟੋ ਸਟੂਡੀਓ ਵਿਚ ਕੰਮ ਕਰਨ ਲਈ ਕਿਹਾ। ਉੱਥੇ ਮੇਰੀ ਮੁਲਾਕਾਤ ਮੈਲੋਡੀ ਨਾਲ ਹੋਈ ਜੋ ਬਾਅਦ ਵਿਚ ਮੇਰੀ ਜੀਵਨ-ਸਾਥਣ ਬਣੀ। ਮੈਲੋਡੀ ਉਸ ਸਟੂਡੀਓ ਵਿਚ ਰਿਸੈਪਸ਼ਨਿਸਟ ਦਾ ਕੰਮ ਕਰਦੀ ਸੀ। ਰਿਹਾ ਹੋਣ ਤੋਂ ਕੁਝ ਸਮੇਂ ਬਾਅਦ ਮੈਂ ਬਪਤਿਸਮਾ ਲੈ ਲਿਆ।
ਅਸੀਂ ਯਹੋਵਾਹ ਦੀ ਸੇਵਾ ਵਿਚ ਰੁੱਝ ਗਏ
ਵਿਆਹ ਤੋਂ ਬਾਅਦ ਮੈਂ ਤੇ ਮੈਲੋਡੀ ਨੇ ਨਿਊਕਾਸਲ ਵਿਚ ਆਪਣਾ ਫੋਟੋ ਸਟੂਡੀਓ ਖੋਲ੍ਹ ਲਿਆ। ਕੰਮ ਇੰਨਾ ਵਧੀਆ ਚੱਲ ਪਿਆ ਕਿ ਸਾਡੇ ਕੋਲ ਨਾ ਤਾਂ ਆਰਾਮ ਕਰਨ ਤੇ ਨਾ ਹੀ ਪਰਮੇਸ਼ੁਰ ਦੀ ਸੇਵਾ ਕਰਨ ਦਾ ਸਮਾਂ ਬਚਦਾ ਸੀ। ਉਨ੍ਹੀਂ ਦਿਨੀਂ ਆਸਟ੍ਰੇਲੀਆ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਬ੍ਰਾਂਚ ਆਫ਼ਿਸ ਵਿਚ ਸੇਵਾ ਕਰ ਰਹੇ ਟੈੱਡ ਜੈਰਸ (ਜੋ ਹੁਣ ਪ੍ਰਬੰਧਕ ਸਭਾ ਦੇ ਮੈਂਬਰ ਹਨ) ਨੇ ਸਾਡੇ ਨਾਲ ਯਹੋਵਾਹ ਦੀ ਸੇਵਾ ਵਿਚ ਹੋਰ ਕਰਨ ਬਾਰੇ ਗੱਲ ਕੀਤੀ। ਉਸ ਨਾਲ ਗੱਲ ਕਰਨ ਮਗਰੋਂ ਅਸੀਂ ਆਪਣਾ ਕਾਰੋਬਾਰ ਵੇਚਣ ਅਤੇ ਸਾਦੀ ਜ਼ਿੰਦਗੀ ਜੀਣ ਦਾ ਫ਼ੈਸਲਾ ਕੀਤਾ। ਸੰਨ 1954 ਵਿਚ ਅਸੀਂ ਇਕ ਛੋਟਾ ਜਿਹਾ ਟ੍ਰੇਲਰ (ਘਰਨੁਮਾ ਗੱਡੀ) ਖ਼ਰੀਦਿਆ ਅਤੇ ਵਿਕਟੋਰੀਆ ਰਾਜ ਦੇ ਬੈਲਾਰੈਟ ਸ਼ਹਿਰ ਜਾ ਕੇ ਪਾਇਨੀਅਰੀ ਕਰਨ ਲੱਗ ਪਏ। ਇਸ ਤਰ੍ਹਾਂ ਅਸੀਂ ਪੂਰਾ ਸਮਾਂ ਪਰਮੇਸ਼ੁਰ ਦੇ ਰਾਜ ਦਾ ਪ੍ਰਚਾਰ ਕਰਨਾ ਸ਼ੁਰੂ ਕਰ ਦਿੱਤਾ।
ਬੈਲਾਰੈਟ ਵਿਚ ਯਹੋਵਾਹ ਦੇ ਗਵਾਹਾਂ ਦੀ ਇਕ ਛੋਟੀ ਜਿਹੀ ਕਲੀਸਿਯਾ ਸੀ। ਇਸ ਕਲੀਸਿਯਾ ਨਾਲ ਕੰਮ ਕਰ ਕੇ ਸਾਨੂੰ ਕਈ ਅਸੀਸਾਂ ਮਿਲੀਆਂ। ਅਠਾਰਾਂ ਮਹੀਨਿਆਂ ਵਿਚ ਸਭਾਵਾਂ ਵਿਚ ਹਾਜ਼ਰੀ 17 ਤੋਂ ਵਧ ਕੇ 70 ਹੋ ਗਈ। ਫਿਰ ਮੈਨੂੰ ਦੱਖਣੀ ਆਸਟ੍ਰੇਲੀਆ ਵਿਚ ਸਫ਼ਰੀ ਨਿਗਾਹਬਾਨ ਵਜੋਂ ਸੇਵਾ ਕਰਨ ਦਾ ਸੱਦਾ ਮਿਲਿਆ। ਅਗਲੇ ਤਿੰਨ ਸਾਲਾਂ ਦੌਰਾਨ ਅਸੀਂ ਐਡੀਲੇਡ ਸ਼ਹਿਰ ਅਤੇ ਮੱਰੇ ਦਰਿਆ ਦੇ ਲਾਗੇ-ਛਾਗੇ ਦੀਆਂ ਕਲੀਸਿਯਾਵਾਂ ਦਾ ਦੌਰਾ ਕੀਤਾ। ਇਹ ਇਲਾਕਾ ਅੰਗੂਰਾਂ ਤੇ ਸੰਤਰਿਆਂ ਲਈ ਮਸ਼ਹੂਰ ਹੈ। ਸਾਡੀ ਜ਼ਿੰਦਗੀ ਕਿੰਨੀ ਬਦਲ ਗਈ ਸੀ! ਅਸੀਂ ਆਪਣੇ ਪਿਆਰੇ ਭੈਣਾਂ-ਭਰਾਵਾਂ ਨਾਲ ਸੇਵਾ ਕਰ ਕੇ ਬਹੁਤ ਖ਼ੁਸ਼ ਸਾਂ। ਸਹੀ ਕੰਮ ਕਰਨ ਦਾ ਕਿੰਨਾ ਵਧੀਆ ਇਨਾਮ!
ਅਸੀਂ ਮਿਸ਼ਨਰੀ ਬਣੇ
ਸੰਨ 1958 ਵਿਚ ਅਸੀਂ ਆਸਟ੍ਰੇਲੀਆ ਦੇ ਬ੍ਰਾਂਚ ਆਫ਼ਿਸ ਨੂੰ ਲਿਖਿਆ ਕਿ ਅਸੀਂ ਉਸ ਸਾਲ ਦੇ ਅਖ਼ੀਰ ਵਿਚ “ਪਰਮੇਸ਼ੁਰੀ ਇੱਛਾ” ਨਾਮਕ ਅੰਤਰਰਾਸ਼ਟਰੀ ਸੰਮੇਲਨ ਲਈ ਅਮਰੀਕਾ ਦੇ ਨਿਊਯਾਰਕ ਸ਼ਹਿਰ ਜਾਣਾ ਚਾਹੁੰਦੇ ਸਾਂ। ਜਵਾਬ ਵਿਚ ਉਨ੍ਹਾਂ ਨੇ ਸਾਨੂੰ ਉੱਥੇ ਗਿਲਿਅਡ ਸਕੂਲ ਵਿਚ ਮਿਸ਼ਨਰੀ ਕੋਰਸ ਕਰਨ ਲਈ ਅਰਜ਼ੀ-ਪੱਤਰ ਭੇਜ ਦਿੱਤੇ। ਉਦੋਂ ਸਾਡੀ ਉਮਰ 35 ਕੁ ਸਾਲ ਹੋ ਚੁੱਕੀ ਸੀ, ਇਸ ਲਈ ਅਸੀਂ ਸੋਚਿਆ ਕਿ ਸਾਡੀ ਗਿਲਿਅਡ ਜਾਣ ਦੀ ਉਮਰ ਲੰਘ ਚੁੱਕੀ ਸੀ। ਫਿਰ ਵੀ ਅਸੀਂ ਅਰਜ਼ੀ-ਪੱਤਰ ਭਰ ਕੇ ਭੇਜ ਦਿੱਤੇ। ਫਲਸਰੂਪ ਸਾਨੂੰ ਗਿਲਿਅਡ ਸਕੂਲ ਦੀ 32ਵੀਂ ਕਲਾਸ ਲਈ ਬੁਲਾਇਆ ਗਿਆ। ਕੋਰਸ ਦੇ ਵਿਚ-ਵਿਚਾਲੇ ਹੀ ਸਾਨੂੰ ਦੱਸਿਆ ਗਿਆ ਕਿ ਅਸੀਂ ਮਿਸ਼ਨਰੀਆਂ ਦੇ ਤੌਰ ਤੇ ਕਿੱਥੇ ਸੇਵਾ ਕਰਨੀ ਸੀ। ਸਾਨੂੰ ਭਾਰਤ ਭੇਜਿਆ ਜਾਣਾ ਸੀ! ਇਹ ਖ਼ਬਰ ਸੁਣ ਕੇ ਅਸੀਂ ਪਹਿਲਾਂ-ਪਹਿਲ ਤਾਂ ਚਿੰਤਾ ਵਿਚ ਪੈ ਗਏ, ਪਰ ਫਿਰ ਅਸੀਂ ਖ਼ੁਸ਼ੀ-ਖ਼ੁਸ਼ੀ ਭਾਰਤ ਵਿਚ ਆਪਣੀ ਨਿਯੁਕਤੀ ਸਵੀਕਾਰ ਕਰ ਲਈ ਕਿਉਂਕਿ ਇਹੋ ਸਹੀ ਸੀ।
ਅਸੀਂ ਸਮੁੰਦਰੀ ਜਹਾਜ਼ ਵਿਚ ਸਵਾਰ ਹੋ ਕੇ ਸੰਨ 1959 ਵਿਚ ਤੜਕੇ ਬੰਬਈ (ਹੁਣ ਮੁੰਬਈ) ਪਹੁੰਚੇ। ਬੰਦਰਗਾਹ ਤੇ ਚਾਰੇ ਪਾਸੇ ਸੈਂਕੜੇ ਮਜ਼ਦੂਰ ਸੁੱਤੇ ਪਏ ਸਨ। ਹਵਾ ਵਿਚ ਕਈ ਪ੍ਰਕਾਰ ਦੀਆਂ ਚੀਜ਼ਾਂ ਦੀ ਅਜੀਬੋ-ਗ਼ਰੀਬ ਗੰਧ ਸੀ। ਦਿਨ ਚੜ੍ਹਨ ਤੇ ਸਾਨੂੰ ਪਹਿਲੀ ਵਾਰ ਭਾਰਤ ਦੀ ਗਰਮੀ ਦਾ ਅਹਿਸਾਸ ਹੋਇਆ। ਅਜਿਹੀ ਕਹਿਰਾਂ ਦੀ ਗਰਮੀ ਅਸੀਂ ਪਹਿਲਾਂ ਕਦੇ ਨਹੀਂ ਸਹਾਰੀ ਸੀ! ਲਿੰਟਨ ਤੇ ਜੈਨੀ ਡੋਵਰ ਸਾਨੂੰ ਲੈਣ ਆਏ ਹੋਏ ਸਨ। ਉਹ ਮਿਸ਼ਨਰੀਆਂ ਦੇ ਤੌਰ ਤੇ ਭਾਰਤ ਆਉਣ ਤੋਂ ਪਹਿਲਾਂ ਬੈਲਾਰੈਟ ਵਿਚ ਸਾਡੇ ਨਾਲ ਪਾਇਨੀਅਰੀ ਕਰ ਚੁੱਕੇ ਸਨ। ਉਹ ਸਾਨੂੰ ਭਾਰਤ ਦੇ ਬ੍ਰਾਂਚ ਆਫ਼ਿਸ ਲੈ ਗਏ ਜੋ ਕਿ ਬੈਥਲ ਹੋਮ ਵੀ ਸੀ। ਇਹ ਸ਼ਹਿਰ ਦੇ ਗੱਭੇ ਸਥਿਤ ਸੀ। ਬੈਥਲ ਵਿਚ ਛੇ ਭੈਣ-ਭਰਾ ਸਨ ਜੋ ਉਪਰਲੀ ਮੰਜ਼ਲ ਤੇ ਛੋਟੇ-ਛੋਟੇ ਕਮਰਿਆਂ ਵਿਚ ਰਹਿੰਦੇ ਸਨ। ਇਨ੍ਹਾਂ ਵਿੱਚੋਂ ਇਕ ਭਰਾ ਐਡਵਿਨ ਸਕਿਨਰ ਸਨ ਜੋ 1926 ਤੋਂ ਭਾਰਤ ਵਿਚ ਮਿਸ਼ਨਰੀ ਦੇ ਤੌਰ ਤੇ ਸੇਵਾ ਕਰ ਰਹੇ ਸਨ। ਉਨ੍ਹਾਂ ਨੇ ਸਾਨੂੰ ਮੋਟੇ ਕੱਪੜੇ (ਕੈਨਵਸ) ਦੇ ਬਣੇ ਦੋ ਬਿਸਤਰਬੰਦ ਖ਼ਰੀਦਣ ਦੀ ਸਲਾਹ ਦਿੱਤੀ ਜੋ ਭਾਰਤ ਵਿਚ ਲੋਕ ਆਮ ਤੌਰ ਤੇ ਸਫ਼ਰ ਕਰਨ ਵੇਲੇ ਵਰਤਦੇ ਸਨ। ਇਹ ਬਿਸਤਰਬੰਦ ਸਫ਼ਰ ਵਿਚ ਬਹੁਤ ਕੰਮ ਆਏ।
ਸਾਨੂੰ ਭਾਰਤ ਦੇ ਦੱਖਣੀ ਰਾਜ ਮਦਰਾਸ (ਹੁਣ ਤਾਮਿਲਨਾਡੂ) ਵਿਚ ਤ੍ਰਿਚੁਰਾਪਲੀ ਸ਼ਹਿਰ ਵਿਚ ਸੇਵਾ ਕਰਨ ਲਈ ਘੱਲਿਆ ਗਿਆ ਜਿਸ ਦੀ ਆਬਾਦੀ 2,50,000 ਸੀ। ਬੰਬਈ ਤੋਂ ਦੋ ਦਿਨਾਂ ਦੀ ਰੇਲ ਯਾਤਰਾ ਕਰ ਕੇ ਅਸੀਂ ਤ੍ਰਿਚੁਰਾਪਲੀ ਪਹੁੰਚੇ ਜਿੱਥੇ ਤਿੰਨ ਭਾਰਤੀ ਸਪੈਸ਼ਲ ਪਾਇਨੀਅਰ ਜੀ-ਜਾਨ ਨਾਲ ਪ੍ਰਚਾਰ ਕਰ ਰਹੇ ਸਨ। ਉੱਥੇ ਸੁਖ-ਸਹੂਲਤਾਂ ਨਾਂ ਮਾਤਰ ਸਨ। ਸਾਨੂੰ ਕਾਫ਼ੀ ਤੰਗੀ ਸਹਿਣੀ ਪਈ। ਇਕ ਵਾਰ ਤਾਂ ਸਾਨੂੰ ਚਾਰ ਅਮਰੀਕੀ ਡਾਲਰ ਤੋਂ ਵੀ ਘੱਟ ਪੈਸਿਆਂ ਨਾਲ ਮਹੀਨਾ ਕੱਟਣਾ ਪਿਆ। ਪਰ ਯਹੋਵਾਹ ਨੇ ਹਮੇਸ਼ਾ ਸਾਡੀ ਦੇਖ-ਭਾਲ ਕੀਤੀ। ਮਿਸਾਲ ਲਈ, ਬਾਈਬਲ ਸਟੱਡੀ ਕਰ ਰਹੇ ਇਕ ਆਦਮੀ ਨੇ ਸਾਨੂੰ ਸਭਾਵਾਂ ਚਲਾਉਣ ਲਈ ਕਿਰਾਏ ਤੇ ਕਮਰਾ ਲੈਣ ਲਈ ਪੈਸੇ ਉਧਾਰ ਦੇ ਦਿੱਤੇ। ਫਿਰ ਇਕ ਵਾਰ ਜਦੋਂ ਸਾਡੇ ਕੋਲ ਖਾਣ ਨੂੰ ਕੁਝ ਨਹੀਂ ਸੀ, ਉਦੋਂ ਸਾਡਾ ਇਕ ਗੁਆਂਢੀ ਸਾਨੂੰ ਸਬਜ਼ੀ ਦੇ ਗਿਆ। ਇਹ ਲਜ਼ੀਜ਼ ਸਬਜ਼ੀ ਖਾ ਕੇ ਮੈਨੂੰ ਮਜ਼ਾ ਤਾਂ ਬੜਾ ਆਇਆ, ਪਰ ਸਬਜ਼ੀ ਵਿਚ ਬਹੁਤ ਮਿਰਚਾਂ ਹੋਣ ਕਰਕੇ ਮੈਨੂੰ ਹਿਚਕੀ ਲੱਗ ਗਈ!
ਪ੍ਰਚਾਰ ਦਾ ਕੰਮ
ਤ੍ਰਿਚੁਰਾਪਲੀ ਵਿਚ ਜ਼ਿਆਦਾਤਰ ਲੋਕ ਤਾਮਿਲ ਭਾਸ਼ਾ ਬੋਲਦੇ ਸਨ ਅਤੇ ਇੱਕਾ-ਦੁੱਕਾ ਲੋਕ ਹੀ ਅੰਗ੍ਰੇਜ਼ੀ ਜਾਣਦੇ ਸਨ। ਸੋ ਅਸੀਂ ਤਾਮਿਲ ਵਿਚ ਲੋਕਾਂ ਨੂੰ ਛੋਟਾ ਜਿਹਾ ਸੰਦੇਸ਼ ਦੇਣ ਦੀ ਪੂਰੀ ਕੋਸ਼ਿਸ਼ ਕੀਤੀ। ਕਈ ਲੋਕ ਇਹ ਦੇਖ ਕੇ ਬਹੁਤ ਪ੍ਰਭਾਵਿਤ ਹੋਏ ਕਿ ਅਸੀਂ ਉਨ੍ਹਾਂ ਦੀ ਭਾਸ਼ਾ ਸਿੱਖਣ ਲਈ ਕਿੰਨੀ ਮਿਹਨਤ ਕਰ ਰਹੇ ਸਾਂ।
ਤ੍ਰਿਚੁਰਾਪਲੀ ਵਿਚ ਪ੍ਰਚਾਰ ਕਰ ਕੇ ਸਾਨੂੰ ਬਹੁਤ ਮਜ਼ਾ ਆਉਂਦਾ ਸੀ। ਭਾਰਤੀ ਲੋਕ ਬਹੁਤ ਹੀ ਪਰਾਹੁਣਾਚਾਰ ਹਨ ਅਤੇ ਅਕਸਰ ਲੋਕ ਸਾਨੂੰ ਚਾਹ-ਪਾਣੀ ਪੀਣ ਲਈ ਅੰਦਰ ਬੁਲਾਉਂਦੇ ਸਨ। ਅਸੀਂ ਇਸ ਲਈ ਬਹੁਤ ਸ਼ੁਕਰਗੁਜ਼ਾਰ ਹੁੰਦੇ ਸੀ ਕਿਉਂਕਿ ਬਾਹਰ ਤਾਪਮਾਨ 40 ਡਿਗਰੀ ਸੈਲਸੀਅਸ ਦੇ ਲਾਗੇ-ਛਾਗੇ ਹੁੰਦਾ ਸੀ। ਲੋਕ ਸਾਡਾ ਸੰਦੇਸ਼ ਸੁਣਨ ਤੋਂ ਪਹਿਲਾਂ ਆਮ ਤੌਰ ਤੇ ਸਾਡੇ ਬਾਰੇ ਜਾਣਨ ਵਿਚ ਰੁਚੀ ਲੈਂਦੇ ਹਨ। ਉਹ ਅਕਸਰ ਸਾਨੂੰ ਪੁੱਛਦੇ ਸਨ: “ਤੁਸੀਂ ਕਿੱਥੋਂ ਦੇ ਹੋ? ਤੁਹਾਡੇ ਕਿੰਨੇ ਬੱਚੇ ਹਨ? ਬੱਚੇ ਕਿਉਂ ਨਹੀਂ ਹਨ?” ਫਿਰ ਉਹ ਕਿਸੇ ਚੰਗੇ ਡਾਕਟਰ ਦਾ ਨਾਂ ਦੱਸਦੇ ਸਨ ਜੋ ਸਾਡੀ ਸਮੱਸਿਆ ਹੱਲ ਕਰ ਸਕਦਾ ਸੀ! ਇਸ ਤਰ੍ਹਾਂ ਅਸੀਂ ਲੋਕਾਂ ਨਾਲ ਆਪਣੀ ਜਾਣ-ਪਛਾਣ ਕਰਾਉਣ ਤੋਂ ਬਾਅਦ ਉਨ੍ਹਾਂ ਨੂੰ ਬਾਈਬਲ ਦੀ ਖ਼ੁਸ਼ ਖ਼ਬਰੀ ਸੁਣਾਉਂਦੇ ਸੀ।
ਤ੍ਰਿਚੁਰਾਪਲੀ ਵਿਚ ਜ਼ਿਆਦਾਤਰ ਲੋਕ ਹਿੰਦੂ ਧਰਮ ਨੂੰ ਮੰਨਦੇ ਸਨ। ਹਿੰਦੂ ਧਰਮ ਦੀਆਂ ਗੁੰਝਲਦਾਰ ਸਿੱਖਿਆਵਾਂ ਉੱਤੇ ਬਹਿਸਬਾਜ਼ੀ ਕਰਨ ਦੀ ਬਜਾਇ ਅਸੀਂ ਲੋਕਾਂ ਨੂੰ ਪਰਮੇਸ਼ੁਰ ਦੇ ਰਾਜ ਦੀ ਖ਼ੁਸ਼ ਖ਼ਬਰੀ ਦਿੰਦੇ ਸਾਂ। ਇਸ ਦੇ ਚੰਗੇ ਨਤੀਜੇ ਨਿਕਲੇ ਕਿਉਂਕਿ ਛੇ ਕੁ ਮਹੀਨਿਆਂ ਦੇ ਅੰਦਰ-ਅੰਦਰ ਲਗਭਗ 20 ਜਣੇ ਮਿਸ਼ਨਰੀ ਘਰ ਵਿਚ ਹੁੰਦੀਆਂ ਸਭਾਵਾਂ ਵਿਚ ਆਉਣ ਲੱਗ ਪਏ। ਇਨ੍ਹਾਂ ਵਿੱਚੋਂ ਇਕ ਸ਼ਖ਼ਸ ਨਲਾਥੰਬੀ ਨਾਂ ਦਾ ਸਿਵਲ ਇੰਜੀਨੀਅਰ ਸੀ। ਬਾਅਦ ਵਿਚ ਉਸ ਨੇ ਅਤੇ ਉਸ ਦੇ ਪੁੱਤਰ ਵਿਜੇਯਾਲੇਯਨ ਨੇ 50 ਕੁ ਲੋਕਾਂ ਦੀ ਯਹੋਵਾਹ ਦੇ ਸੇਵਕ ਬਣਨ ਵਿਚ ਮਦਦ ਕੀਤੀ। ਵਿਜੇਯਾਲੇਯਨ ਨੇ ਕੁਝ ਸਮੇਂ ਲਈ ਭਾਰਤ ਦੇ ਬ੍ਰਾਂਚ ਆਫ਼ਿਸ ਵਿਚ ਵੀ ਸੇਵਾ ਕੀਤੀ।
ਕਲੀਸਿਯਾਵਾਂ ਦਾ ਦੌਰਾ
ਸਾਨੂੰ ਭਾਰਤ ਆਇਆਂ ਛੇ ਮਹੀਨੇ ਵੀ ਨਹੀਂ ਹੋਏ ਸਨ ਕਿ ਮੈਨੂੰ ਭਾਰਤ ਦੇ ਪਹਿਲੇ ਪੱਕੇ ਜ਼ਿਲ੍ਹਾ ਨਿਗਾਹਬਾਨ ਦੇ ਤੌਰ ਤੇ ਨਿਯੁਕਤ ਕਰ ਦਿੱਤਾ ਗਿਆ। ਇਸ ਕੰਮ ਵਿਚ ਭਾਰਤ ਦੇ ਇਕ ਸਿਰੇ ਤੋਂ ਦੂਸਰੇ ਸਿਰੇ ਤਕ ਸਫ਼ਰ ਕਰਨਾ, ਸੰਮੇਲਨਾਂ ਦਾ ਇੰਤਜ਼ਾਮ ਕਰਨਾ ਅਤੇ ਵੱਖੋ-ਵੱਖ ਇਲਾਕਿਆਂ ਵਿਚ ਨੌਂ ਭਾਸ਼ਾਵਾਂ ਬੋਲਣ ਵਾਲੇ ਭੈਣਾਂ-ਭਰਾਵਾਂ ਨਾਲ ਕੰਮ ਕਰਨਾ ਸ਼ਾਮਲ ਸੀ। ਇਹ ਬੜਾ ਹੀ ਮੁਸ਼ਕਲ ਕੰਮ ਸੀ। ਅਸੀਂ ਛੇ ਕੁ ਮਹੀਨਿਆਂ ਜੋਗੇ ਕੱਪੜਿਆਂ ਤੇ ਸਾਮਾਨ ਨੂੰ ਤਿੰਨ ਟਰੰਕਾਂ ਅਤੇ ਦੋ ਬਿਸਤਰਬੰਦ ਵਿਚ ਪਾਇਆ ਅਤੇ ਟ੍ਰੇਨ ਰਾਹੀਂ ਮਦਰਾਸ ਸ਼ਹਿਰ (ਹੁਣ ਚਿੰਨਈ) ਲਈ ਰਵਾਨਾ ਹੋ ਗਏ। ਮੈਨੂੰ ਦਿੱਤੇ ਗਏ ਜ਼ਿਲ੍ਹੇ ਦਾ ਘੇਰਾ ਲਗਭਗ 6,500 ਕਿਲੋਮੀਟਰ ਸੀ ਜਿਸ ਕਰਕੇ ਅਸੀਂ ਜ਼ਿਆਦਾ ਸਮਾਂ ਸਫ਼ਰ ਹੀ ਕਰਦੇ ਰਹਿੰਦੇ ਸੀ। ਇਕ ਵਾਰ ਅਸੀਂ ਦੱਖਣ ਵਿਚ ਬੰਗਲੌਰ ਸ਼ਹਿਰ ਵਿਚ ਐਤਵਾਰ ਨੂੰ ਹੋਏ ਸੰਮੇਲਨ ਤੋਂ ਬਾਅਦ ਉੱਤਰ ਵਿਚ ਹਿਮਾਲੀਆ ਦੀ ਗੋਦ ਵਿਚ ਵਸੇ ਦਾਰਜਲਿੰਗ ਸ਼ਹਿਰ ਨੂੰ ਗਏ ਜਿੱਥੇ ਅਗਲੇ ਐਤਵਾਰ ਨੂੰ ਸੰਮੇਲਨ ਸੀ। ਬੰਗਲੌਰ ਤੋਂ ਦਾਰਜਲਿੰਗ ਦਾ ਰਸਤਾ ਤਕਰੀਬਨ 2,700 ਕਿਲੋਮੀਟਰ ਹੈ ਅਤੇ ਸਾਨੂੰ ਰਾਹ ਵਿਚ ਪੰਜ ਵਾਰ ਟ੍ਰੇਨ ਬਦਲਣੀ ਪਈ।
ਉਨ੍ਹੀਂ ਦਿਨੀਂ ਅਸੀਂ ਲੋਕਾਂ ਨੂੰ ਦ ਨਿਊ ਵਰਲਡ ਸੋਸਾਇਟੀ ਇਨ ਐਕਸ਼ਨ ਨਾਂ ਦੀ ਫ਼ਿਲਮ ਦਿਖਾਉਂਦੇ ਹੁੰਦੇ ਸਾਂ। ਇਸ ਫ਼ਿਲਮ ਨੇ ਯਹੋਵਾਹ ਦੇ ਜ਼ਮੀਨੀ ਸੰਗਠਨ ਦੇ ਕੰਮਾਂ ਬਾਰੇ ਜਾਣਨ ਵਿਚ ਲੋਕਾਂ ਦੀ ਬਹੁਤ ਮਦਦ ਕੀਤੀ। ਇਹ ਫ਼ਿਲਮ ਦੇਖਣ ਲਈ ਅਕਸਰ ਸੈਂਕੜੇ ਲੋਕ ਇਕੱਠੇ ਹੋ ਜਾਂਦੇ ਸਨ। ਇਕ ਮੌਕੇ ਤੇ ਅਸੀਂ ਸੜਕ ਦੇ ਕਿਨਾਰੇ ਲੋਕਾਂ ਨੂੰ ਇਹ ਫ਼ਿਲਮ ਦਿਖਾ ਰਹੇ ਸੀ ਕਿ ਅਚਾਨਕ ਆਸਮਾਨ ਵਿਚ ਘਣੇ ਬੱਦਲ ਛਾ ਗਏ ਤੇ ਤੂਫ਼ਾਨੀ ਹਵਾਵਾਂ ਚੱਲ ਪਈਆਂ। ਅਸੀਂ ਫ਼ਿਲਮ ਨਹੀਂ ਰੋਕੀ ਕਿਉਂਕਿ ਪਹਿਲਾਂ ਇਕ ਵਾਰ ਜਦੋਂ ਅਸੀਂ ਫ਼ਿਲਮ ਨੂੰ ਵਿਚ-ਵਿਚਾਲੇ ਰੋਕ ਦਿੱਤਾ ਸੀ, ਤਾਂ ਸਾਰੇ ਲੋਕ ਭੜਕ ਉੱਠੇ ਸਨ। ਇਸ ਲਈ ਅਸੀਂ ਰੀਲ ਨੂੰ ਤੇਜ਼ ਕਰ ਕੇ ਜਲਦੀ ਨਾਲ ਫ਼ਿਲਮ ਖ਼ਤਮ ਕਰਨ ਦਾ ਜਤਨ ਕੀਤਾ। ਚੰਗਾ ਹੋਇਆ ਮੀਂਹ ਪੈਣ ਤੋਂ ਪਹਿਲਾਂ ਹੀ ਫ਼ਿਲਮ ਖ਼ਤਮ ਹੋ ਗਈ।
ਅਗਲੇ ਕੁਝ ਸਾਲਾਂ ਦੌਰਾਨ ਮੈਂ ਤੇ ਮੈਲੋਡੀ ਨੇ ਤਕਰੀਬਨ ਪੂਰੇ ਭਾਰਤ ਦਾ ਦੌਰਾ ਕੀਤਾ। ਹਰ ਰਾਜ ਆਪਣੇ ਆਪ ਵਿਚ ਇਕ ਵੱਖਰਾ ਦੇਸ਼ ਜਿਹਾ ਸੀ ਕਿਉਂਕਿ ਉਸ ਦਾ ਆਪਣਾ ਵੱਖਰਾ ਖਾਣਾ-ਪੀਣਾ, ਪਹਿਰਾਵਾ, ਨਜ਼ਾਰਾ ਅਤੇ ਭਾਸ਼ਾ ਸੀ। ਯਹੋਵਾਹ ਦੀ ਸ੍ਰਿਸ਼ਟੀ ਵਾਕਈ ਕਿੰਨੀ ਵੰਨ-ਸੁਵੰਨੀ ਹੈ! ਇਹੋ ਵੰਨ-ਸੁਵੰਨਤਾ ਭਾਰਤ ਦੇ ਜੰਗਲੀ ਜੀਵਾਂ ਵਿਚ ਵੀ ਦੇਖੀ ਜਾ ਸਕਦੀ ਹੈ। ਇਕ ਵਾਰ ਨੇਪਾਲ ਦੇ ਜੰਗਲਾਂ ਵਿਚ ਰਾਤ ਬਿਤਾਉਂਦਿਆਂ ਸਾਨੂੰ ਇਕ ਚੰਗੇ ਤਕੜੇ ਬਾਘ ਦੇ ਦਰਸ਼ਣ ਹੋਏ। ਉਹ ਵਾਕਈ ਕਮਾਲ ਦਾ ਜਾਨਵਰ ਸੀ। ਇਸ ਸ਼ਾਨਦਾਰ ਜਨੌਰ ਨੂੰ ਦੇਖ ਕੇ ਪਰਮੇਸ਼ੁਰ ਦੇ ਰਾਜ ਵਿਚ ਰਹਿਣ ਦੀ ਸਾਡੀ ਇੱਛਾ ਹੋਰ ਵਧ ਗਈ ਜਦੋਂ ਮਨੁੱਖ ਤੇ ਪਸ਼ੂ ਇਕੱਠੇ ਸ਼ਾਂਤੀ ਨਾਲ ਵੱਸਣਗੇ।
ਪਰਮੇਸ਼ੁਰ ਦੇ ਸੰਗਠਨ ਦੇ ਨਾਲ-ਨਾਲ ਚੱਲਣਾ
ਉਸ ਸਮੇਂ ਭਾਰਤ ਵਿਚ ਭੈਣ-ਭਰਾ ਯਹੋਵਾਹ ਦੇ ਸੰਗਠਨ ਦੁਆਰਾ ਕੀਤੇ ਪ੍ਰਬੰਧਾਂ ਮੁਤਾਬਕ ਨਹੀਂ ਚੱਲ ਰਹੇ ਸਨ। ਕੁਝ ਕਲੀਸਿਯਾਵਾਂ ਵਿਚ ਆਦਮੀ ਇਕ ਪਾਸੇ ਤੇ ਸਾਰੀਆਂ ਤੀਵੀਆਂ ਦੂਸਰੇ ਪਾਸੇ ਬੈਠਦੀਆਂ ਸਨ। ਸਭਾਵਾਂ ਸਮੇਂ ਸਿਰ ਸ਼ੁਰੂ ਨਹੀਂ ਹੁੰਦੀਆਂ ਸਨ। ਇਕ ਕਲੀਸਿਯਾ ਵਿਚ ਤਾਂ ਭਰਾਵਾਂ ਨੂੰ ਸਭਾਵਾਂ ਵਿਚ ਸੱਦਣ ਲਈ ਘੰਟੀ ਵਜਾਈ ਜਾਂਦੀ ਸੀ। ਹੋਰ ਕਲੀਸਿਯਾਵਾਂ ਵਿਚ ਭੈਣ-ਭਰਾ ਸਮੇਂ ਦਾ ਅੰਦਾਜ਼ਾ ਲਾਉਣ ਲਈ ਸੂਰਜ ਨੂੰ ਦੇਖ ਕੇ ਸਭਾਵਾਂ ਵਿਚ ਆਉਂਦੇ ਸਨ। ਸੰਮੇਲਨਾਂ ਅਤੇ ਸਫ਼ਰੀ ਨਿਗਾਹਬਾਨਾਂ ਦੇ ਦੌਰਿਆਂ ਦਾ ਕੋਈ ਪੱਕਾ ਇੰਤਜ਼ਾਮ ਨਹੀਂ ਸੀ। ਭੈਣ-ਭਰਾ ਉਹ ਸਭ ਕੁਝ ਕਰਨ ਲਈ ਤਿਆਰ ਸਨ ਜੋ ਸਹੀ ਸੀ, ਪਰ ਉਨ੍ਹਾਂ ਨੂੰ ਇਸ ਤਰ੍ਹਾਂ ਕਰਨ ਵਿਚ ਸਿਖਲਾਈ ਦੀ ਲੋੜ ਸੀ।
ਸੰਨ 1959 ਵਿਚ ਯਹੋਵਾਹ ਦੇ ਸੰਗਠਨ ਨੇ ਕਿੰਗਡਮ ਮਿਨਿਸਟ੍ਰੀ ਸਕੂਲ ਸ਼ੁਰੂ ਕੀਤਾ। ਪੂਰੇ ਸੰਸਾਰ ਵਿਚ ਚਲਾਏ ਗਏ ਇਸ ਸਿੱਖਿਆ ਪ੍ਰੋਗ੍ਰਾਮ ਦੁਆਰਾ ਸਰਕਟ ਨਿਗਾਹਬਾਨਾਂ, ਸਪੈਸ਼ਲ ਪਾਇਨੀਅਰਾਂ, ਮਿਸ਼ਨਰੀਆਂ ਤੇ ਕਲੀਸਿਯਾ ਦੇ ਬਜ਼ੁਰਗਾਂ ਨੂੰ ਆਪਣੀਆਂ ਜ਼ਿੰਮੇਵਾਰੀਆਂ ਨੂੰ ਚੰਗੀ ਤਰ੍ਹਾਂ ਨਿਭਾਉਣ ਦੀ ਟ੍ਰੇਨਿੰਗ ਦਿੱਤੀ ਗਈ। ਭਾਰਤ ਵਿਚ ਇਹ ਸਕੂਲ ਦਸੰਬਰ 1961 ਵਿਚ ਚਲਾਇਆ ਗਿਆ ਜਿਸ ਵਿਚ ਮੈਂ ਇੰਸਟ੍ਰਕਟਰ ਸੀ। ਇਸ ਵਧੀਆ ਸਿਖਲਾਈ ਸਦਕਾ ਦੇਸ਼ ਭਰ ਦੀਆਂ ਕਲੀਸਿਯਾਵਾਂ ਨੂੰ ਫ਼ਾਇਦਾ ਹੋਇਆ ਅਤੇ ਉਨ੍ਹਾਂ ਵਿਚ ਤੇਜ਼ੀ ਨਾਲ ਤਰੱਕੀ ਹੋਈ। ਜਦੋਂ ਭਰਾ ਜਾਣ ਗਏ ਕਿ ਕੀ ਸਹੀ ਸੀ, ਤਾਂ ਪਰਮੇਸ਼ੁਰ ਦੀ ਪਵਿੱਤਰ ਆਤਮਾ ਨੇ ਉਨ੍ਹਾਂ ਨੂੰ ਸਹੀ ਕੰਮ ਕਰਨ ਲਈ ਪ੍ਰੇਰਿਆ।
ਭੈਣਾਂ-ਭਰਾਵਾਂ ਨੂੰ ਮਜ਼ਬੂਤ ਕਰਨ ਅਤੇ ਉਨ੍ਹਾਂ ਵਿਚ ਏਕਾ ਲਿਆਉਣ ਲਈ ਵੱਡੇ ਸੰਮੇਲਨ ਬਹੁਤ ਸਹਾਈ ਸਾਬਤ ਹੋਏ। ਇਹੋ ਜਿਹਾ ਇਕ ਸੰਮੇਲਨ “ਸਦੀਪਕ ਖ਼ੁਸ਼ ਖ਼ਬਰੀ” ਨਾਮਕ ਕੌਮਾਂਤਰੀ ਸੰਮੇਲਨ ਸੀ ਜੋ 1963 ਵਿਚ ਨਵੀਂ ਦਿੱਲੀ ਵੀ ਹੋਇਆ ਸੀ। ਪੂਰੇ ਭਾਰਤ ਤੋਂ ਭੈਣ-ਭਰਾ ਹਜ਼ਾਰਾਂ ਕਿਲੋਮੀਟਰਾਂ ਦਾ ਸਫ਼ਰ ਕਰ ਕੇ ਇਸ ਸੰਮੇਲਨ ਵਿਚ ਆਏ ਭਾਵੇਂ ਉਨ੍ਹਾਂ ਵਿੱਚੋਂ ਕਈਆਂ ਨੂੰ ਆਪਣੀ ਇਕੱਠੀ ਕੀਤੀ ਸਾਰੀ ਪੂੰਜੀ ਖ਼ਰਚਣੀ ਪਈ। ਹੋਰ 27 ਦੇਸ਼ਾਂ ਤੋਂ ਵੀ 583 ਭੈਣ-ਭਰਾ ਆਏ ਹੋਏ ਸਨ ਜਿਸ ਕਰਕੇ ਭਾਰਤ ਦੇ ਭੈਣ-ਭਰਾਵਾਂ ਨੂੰ ਪਹਿਲੀ ਵਾਰ ਇੰਨੇ ਸਾਰੇ ਵਿਦੇਸ਼ੀ ਭੈਣਾਂ-ਭਰਾਵਾਂ ਨੂੰ ਮਿਲਣ ਦਾ ਸੁਨਹਿਰਾ ਮੌਕਾ ਮਿਲਿਆ।
ਸੰਨ 1961 ਵਿਚ ਮੈਨੂੰ ਤੇ ਮੈਲੋਡੀ ਨੂੰ ਬੰਬਈ ਵਿਚ ਸਥਿਤ ਬੈਥਲ ਪਰਿਵਾਰ ਦੇ ਮੈਂਬਰ ਬਣਨ ਦਾ ਸੱਦਾ ਦਿੱਤਾ ਗਿਆ। ਅਸੀਂ ਇਹ ਸੱਦਾ ਕਬੂਲ ਕਰ ਲਿਆ ਤੇ ਬਾਅਦ ਵਿਚ ਮੈਂ ਬ੍ਰਾਂਚ ਕਮੇਟੀ ਦੇ ਮੈਂਬਰ ਵਜੋਂ ਵੀ ਸੇਵਾ ਕੀਤੀ। ਇਸ ਤੋਂ ਇਲਾਵਾ ਮੈਨੂੰ ਸੇਵਾ ਕਰਨ ਦੇ ਹੋਰ ਵੀ ਕਈ ਮੌਕੇ ਮਿਲੇ। ਮੈਂ ਕਈ ਸਾਲਾਂ ਤਕ ਜ਼ੋਨ ਨਿਗਾਹਬਾਨ ਦੇ ਤੌਰ ਤੇ ਸੇਵਾ ਕੀਤੀ ਅਤੇ ਏਸ਼ੀਆਈ ਤੇ ਮੱਧ-ਪੂਰਬੀ ਦੇਸ਼ਾਂ ਦਾ ਦੌਰਾ ਕੀਤਾ। ਇਨ੍ਹਾਂ ਵਿੱਚੋਂ ਕਈ ਦੇਸ਼ਾਂ ਵਿਚ ਯਹੋਵਾਹ ਦੇ ਗਵਾਹਾਂ ਦੇ ਪ੍ਰਚਾਰ ਕੰਮ ਉੱਤੇ ਪਾਬੰਦੀ ਲੱਗੀ ਹੋਈ ਸੀ ਅਤੇ ਭਰਾਵਾਂ ਨੂੰ ਪ੍ਰਚਾਰ ਕਰਨ ਵੇਲੇ “ਸੱਪਾਂ ਵਰਗੇ ਹੁਸ਼ਿਆਰ ਅਤੇ ਕਬੂਤਰਾਂ ਵਰਗੇ ਭੋਲੇ” ਬਣਨਾ ਪੈਂਦਾ ਸੀ।—ਮੱਤੀ 10:16.
ਤਰੱਕੀ ਅਤੇ ਤਬਦੀਲੀਆਂ
ਸੰਨ 1959 ਵਿਚ ਜਦੋਂ ਅਸੀਂ ਭਾਰਤ ਆਏ ਸੀ, ਤਾਂ ਉਦੋਂ ਇੱਥੇ ਸਿਰਫ਼ 1,514 ਭੈਣ-ਭਰਾ ਪ੍ਰਚਾਰ ਕਰ ਰਹੇ ਸਨ। ਪਰ ਅੱਜ ਇਹ ਗਿਣਤੀ ਵਧ ਕੇ 24,000 ਤੋਂ ਜ਼ਿਆਦਾ ਹੋ ਗਈ ਹੈ। ਇਸ ਵਾਧੇ ਕਰਕੇ ਸਾਨੂੰ ਬੰਬਈ ਵਿਚ ਜਾਂ ਉਸ ਦੇ ਨੇੜੇ ਦੋ ਵਾਰੀ ਨਵਾਂ ਬੈਥਲ ਘਰ ਬਣਾਉਣਾ ਪਿਆ। ਫਿਰ ਮਾਰਚ 2002 ਵਿਚ ਬੈਥਲ ਨੂੰ ਦੱਖਣੀ ਭਾਰਤ ਵਿਚ ਬੰਗਲੌਰ ਨੇੜੇ ਤਬਦੀਲ ਕੀਤਾ ਗਿਆ। ਇਸ ਨਵੇਂ ਕੰਪਲੈਕਸ ਵਿਚ ਇਸ ਸਮੇਂ 240 ਬੈਥਲ ਮੈਂਬਰ ਕੰਮ ਕਰਦੇ ਹਨ ਅਤੇ 20 ਕੁ ਭਾਸ਼ਾਵਾਂ ਵਿਚ ਬਾਈਬਲ-ਆਧਾਰਿਤ ਸਾਹਿੱਤ ਛਾਪਿਆ ਜਾਂਦਾ ਹੈ।
ਮੈਲੋਡੀ ਤੇ ਮੈਨੂੰ ਬੰਗਲੌਰ ਵਿਚ ਬਣੇ ਨਵੇਂ ਬੈਥਲ ਵਿਚ ਜਾਣ ਦਾ ਬੜਾ ਚਾਅ ਸੀ, ਪਰ ਅਫ਼ਸੋਸ, ਤਬੀਅਤ ਖ਼ਰਾਬ ਹੋਣ ਕਰਕੇ ਸਾਨੂੰ 1999 ਵਿਚ ਆਸਟ੍ਰੇਲੀਆ ਵਾਪਸ ਆਉਣਾ ਪਿਆ। ਇਸ ਵੇਲੇ ਅਸੀਂ ਸਿਡਨੀ ਵਿਚ ਬੈਥਲ ਪਰਿਵਾਰ ਦੇ ਮੈਂਬਰ ਹਾਂ। ਭਾਵੇਂ ਸਾਨੂੰ ਭਾਰਤ ਛੱਡਣਾ ਪਿਆ, ਪਰ ਅਸੀਂ ਅਜੇ ਵੀ ਆਪਣੇ ਪਿਆਰੇ ਦੋਸਤਾਂ-ਮਿੱਤਰਾਂ ਅਤੇ ਉਨ੍ਹਾਂ ਭੈਣਾਂ-ਭਰਾਵਾਂ ਨੂੰ ਬਹੁਤ ਯਾਦ ਕਰਦੇ ਹਾਂ ਜਿਨ੍ਹਾਂ ਦੀ ਅਸੀਂ ਸੱਚਾਈ ਸਿੱਖਣ ਵਿਚ ਮਦਦ ਕੀਤੀ। ਉਹ ਅਜੇ ਵੀ ਸਾਨੂੰ ਚਿੱਠੀਆਂ ਲਿਖਦੇ ਹਨ ਜਿਨ੍ਹਾਂ ਨੂੰ ਪੜ੍ਹ ਕੇ ਸਾਡੇ ਦਿਲਾਂ ਨੂੰ ਬਹੁਤ ਸਕੂਨ ਮਿਲਦਾ ਹੈ!
ਪਰਮੇਸ਼ੁਰ ਦੀ ਸੇਵਾ ਵਿਚ ਬਿਤਾਏ ਪਿਛਲੇ 50 ਕੁ ਸਾਲਾਂ ਬਾਰੇ ਸੋਚ ਕੇ ਮੈਂ ਤੇ ਮੈਲੋਡੀ ਕਹਿ ਸਕਦੇ ਹਾਂ ਕਿ ਯਹੋਵਾਹ ਨੇ ਅਸੀਸਾਂ ਨਾਲ ਸਾਡੀ ਝੋਲੀ ਭਰੀ ਹੈ। ਇਕ ਸਮਾਂ ਸੀ ਜਦੋਂ ਅਸੀਂ ਲੋਕਾਂ ਦੀਆਂ ਯਾਦਾਂ ਨੂੰ ਬਰਕਰਾਰ ਰੱਖਣ ਲਈ ਫੋਟੋਆਂ ਖਿੱਚਦੇ ਸੀ। ਪਰ ਪਰਮੇਸ਼ੁਰ ਦੀ ਯਾਦ ਵਿਚ ਲੋਕਾਂ ਨੂੰ ਜੀਉਂਦੇ ਰੱਖਣਾ ਇਸ ਨਾਲੋਂ ਕਿਤੇ ਵਧੀਆ ਕੰਮ ਹੈ! ਪਰਮੇਸ਼ੁਰ ਦੀ ਮਰਜ਼ੀ ਪੂਰੀ ਕਰਨ ਦਾ ਫ਼ੈਸਲਾ ਕਰਨ ਉੱਤੇ ਸਾਨੂੰ ਕੋਈ ਪਛਤਾਵਾ ਨਹੀਂ ਕਿਉਂਕਿ ਇਸ ਨਾਲ ਸਾਨੂੰ ਬੇਮਿਸਾਲ ਤਜਰਬੇ ਹੋਏ ਹਨ। ਜੀ ਹਾਂ, ਸਹੀ ਕੰਮ ਕਰਨ ਤੇ ਹੀ ਸੱਚੀ ਖ਼ੁਸ਼ੀ ਮਿਲਦੀ ਹੈ!
[ਸਫ਼ਾ 15 ਉੱਤੇ ਨਕਸ਼ੇ]
(ਪੂਰੀ ਜਾਣਕਾਰੀ ਲਈ ਛਪਿਆ ਪ੍ਰਕਾਸ਼ਨ ਦੇਖੋ)
ਨਵੀਂ ਦਿੱਲੀ
ਦਾਰਜਲਿੰਗ
ਭਾਰਤ
ਬੰਬਈ (ਮੁੰਬਈ)
ਬੰਗਲੌਰ
ਮਦਰਾਸ (ਚਿੰਨਈ)
ਤ੍ਰਿਚੁਰਾਪਲੀ
[ਸਫ਼ਾ 13 ਉੱਤੇ ਤਸਵੀਰਾਂ]
ਸੰਨ 1942 ਵਿਚ ਹੇਡਨ ਤੇ ਮੈਲੋਡੀ
[ਸਫ਼ਾ 16 ਉੱਤੇ ਤਸਵੀਰ]
ਭਾਰਤ ਵਿਚ ਬੈਥਲ ਪਰਿਵਾਰ, 1975

ਗੀਤ 22
‘ਯਹੋਵਾਹ ਮੇਰਾ ਚਰਵਾਹਾ’
(ਜ਼ਬੂਰ 23)
1. ਯਹੋਵਾਹ ਮੇਰਾ ਰਖਵਾਲਾ,
ਤੇਰੀ ਛਾਂਵੇਂ ਨਾ ਹੈ ਡਰ
ਹਰ ਕਦਮ ਸੁਣਾਂ ਤੇਰੀ ਆਵਾਜ਼,
ਨਾ ਤੇਰਾ ਛੱਡਾਂ ਮੈਂ ਲੜ
ਸਲਾਮਤ ਪਿਆਰ ਤੇਰਾ ਰੱਖੇ,
ਹਮੇਸ਼ਾ ਰਹਾਂ ਨੇੜੇ
ਕਰਦਾ ਹੈਂ ਸਾਡੀ ਤੂੰ ਰਹਿਨੁਮਾਈ
ਜੀਵਨ ਦੇ ਹਰੇਕ ਮੋੜ ’ਤੇ
ਕਰਦਾ ਹੈਂ ਸਾਡੀ ਤੂੰ ਰਹਿਨੁਮਾਈ
ਜੀਵਨ ਦੇ ਹਰੇਕ ਮੋੜ ’ਤੇ
2. ਛਾ ਜਾਣ ਜਦ ਗਮਾਂ ਦੇ ਬੱਦਲ,
ਮੇਰੇ ਸੁਖ ਦਾ ਸਾਇਆ ਤੂੰ
ਇਹ ਦਿਲ ਘਬਰਾਏਗਾ ਜੇ ਮੇਰਾ,
ਥਾਮ ਲਵੇਂਗਾ ਤੂੰ ਮੈਨੂੰ
ਬਚਨ ਅੱਖਾਂ ਦੀ ਹੈ ਜੋਤੀ,
ਰੌਸ਼ਨ ਕਰਦੀ ਰਾਹ ਮੇਰਾ
ਨਿਗਾਹ-ਏ-ਕਰਮ ਰੱਖ ਮੇਰੇ ’ਤੇ,
ਪੁਕਾਰਾਂ ਮੈਂ ਨਾਂ ਤੇਰਾ
ਨਿਗਾਹ-ਏ-ਕਰਮ ਰੱਖ ਮੇਰੇ ’ਤੇ,
ਪੁਕਾਰਾਂ ਮੈਂ ਨਾਂ ਤੇਰਾ
3. ਖ਼ੁਦਾ ਤੂੰ ਹੈਂ ਮੇਰਾ ਮਾਲਕ,
ਯਾਦ ਰੱਖਾਂ ਤੇਰੇ ਅਹਿਸਾਨ
ਰਹਿਮਤ ਤੇ ਮਿਹਰ ਦਾ ਹੈ ਪੈਗਾਮ,
ਜਾਣੇ ਸਾਰਾ ਇਹ ਜਹਾਨ
ਦਿਲ ਦੀ ਧੜਕਣ ਵਿਚ ਸਮਾਏ,
ਤੇਰੇ ਹੁਕਮ ਅਰ ਫ਼ਰਮਾਨ
ਮੰਜ਼ਲ ਤਕ ਮੈਂ ਰਹਿਣਾ ਤੇਰੇ ਸਾਥ,
ਮੇਰਾ ਹੈਂ ਤੂੰ ਰਹਿਨੁਮਾ
ਮੰਜ਼ਲ ਤਕ ਮੈਂ ਰਹਿਣਾ ਤੇਰੇ ਸਾਥ,
ਮੇਰਾ ਹੈਂ ਤੂੰ ਰਹਿਨੁਮਾ
(ਜ਼ਬੂ. 28:9; 80:1 ਦੇਖੋ।)



^ ***sn ਗੀਤ 52 ਦਿਲ ਦੀ ਰਾਖੀ ਕਰੋ***
ਗੀਤ 52
ਦਿਲ ਦੀ ਰਾਖੀ ਕਰੋ
(ਕਹਾਉਤਾਂ 4:23)
1. ਦਿਲਾਂ ਦਾ ਮਾਲਕ ਯਹੋਵਾਹ
ਬੇਨਤੀ ਉਸ ਦੀ ਸੁਣੋ
ਦਿਲ ਦੀ ਰਾਖੀ ਕਰੋ ਤੁਸੀਂ
ਰਾਹ ਗ਼ਲਤ ਨਾ ਚੁਣੋ
ਦਿਲ ਧੋਖੇਬਾਜ਼, ਹੈ ਬੇਈਮਾਨ
ਬਹਿਕਾਵੇ ਸਾਨੂੰ ਇਹ
ਕਰ ਲਵੋ ਦਿਲ ਨੂੰ ਵੱਸ ਤੁਸੀਂ
ਚੱਲੋ ਸਹੀ ਰਾਹ ’ਤੇ
2. ਦਿਲਾਂ ਦਾ ਮਾਲਕ ਯਹੋਵਾਹ
ਨੇੜੇ ਉਸ ਦੇ ਰਹੋ
ਪੁਕਾਰੋ ਉਸ ਨੂੰ ਦਿਲ ਖੋਲ੍ਹ ਕੇ
ਪੀੜਾ ਮਨ ਦੀ ਦੱਸੋ
ਜਾਣੋ ਯਹੋਵਾਹ ਦੀ ਰਜ਼ਾ
ਦਿਖਾਵੇ ਸਾਨੂੰ ਰਾਹ
ਕਹਿਣੇ ਲੱਗੋ ਉਸ ਦੇ ਹਰ ਪਲ
ਮਿਲੇ ਅਸੀਸ ਅਥਾਹ
3. ਯਹੋਵਾਹ ਦੇ ਸਭ ਸੇਵਕੋ
ਮਨ ਸਾਫ਼ ਰੱਖੋ ਤੁਸੀਂ
ਰੱਬ ਦਾ ਬਚਨ ਹੈ ਆਈਨਾ
ਨਿਖਾਰਦਾ ਹੈ ਹਸਤੀ
ਰੱਬ ਜਾਣਦਾ ਸਾਡੇ ਦਿਲਾਂ ਨੂੰ
ਦੇਖੇ ਸਾਡੀ ਵਫ਼ਾ
ਲਵਾਂਗੇ ਉਸ ਦਾ ਨਾਂ ਸਦਾ
ਮਾਲਕ ਉਹ ਦਿਲਾਂ ਦਾ
(ਜ਼ਬੂ. 34:1; ਫ਼ਿਲਿ. 4:8; 1 ਪਤ. 3:4 ਦੇਖੋ।)

ਜੀਵਨੀ
ਦੁੱਖ ਵੀ ਯਹੋਵਾਹ ਨਾਲ ਸਾਡਾ ਰਿਸ਼ਤਾ ਤੋੜ ਨਾ ਪਾਏ
ਰੌਲਫ ਬਰੁਗਾਮਾਯਰ ਦੀ ਜ਼ਬਾਨੀ
ਜੇਲ੍ਹ ਵਿਚ ਪਹਿਲੀ ਚਿੱਠੀ ਮੈਨੂੰ ਮੇਰੇ ਦੋਸਤ ਨੇ ਲਿਖੀ ਸੀ। ਉਸ ਨੇ ਲਿਖਿਆ ਕਿ ਮੇਰੀ ਮਾਂ ਅਤੇ ਛੋਟੇ ਭਰਾਵਾਂ ਪੀਟਰ, ਯੋਕਨ ਅਤੇ ਮੌਨਫਰਾਟ ਨੂੰ ਵੀ ਜੇਲ੍ਹ ਵਿਚ ਬੰਦ ਕਰ ਦਿੱਤਾ ਗਿਆ ਸੀ। ਮੇਰੀਆਂ ਦੋ ਛੋਟੀਆਂ ਭੈਣਾਂ ਇਕੱਲੀਆਂ ਰਹਿ ਗਈਆਂ ਸਨ। ਪੂਰਬੀ ਜਰਮਨੀ ਦੀ ਸਰਕਾਰ ਨੇ ਮੇਰੇ ਪਰਿਵਾਰ ਤੇ ਇੰਨਾ ਅਤਿਆਚਾਰ ਕਿਉਂ ਕੀਤਾ? ਯਹੋਵਾਹ ਦੀ ਸੇਵਾ ਵਿਚ ਲੱਗੇ ਰਹਿਣ ਦੀ ਸਾਨੂੰ ਹਿੰਮਤ ਕਿੱਥੋਂ ਮਿਲੀ?
ਦੂਜੇ ਵਿਸ਼ਵ ਯੁੱਧ ਦੇ ਕਹਿਰ ਨੇ ਸਾਡੇ ਬਚਪਨ ਦੀ ਮਾਸੂਮੀਅਤ ਨੂੰ ਖ਼ਤਮ ਕਰ ਦਿੱਤਾ। ਸਾਨੂੰ ਇਕੱਲੇ-ਇਕੱਲੇ ਨੂੰ ਯੁੱਧ ਦਾ ਕਹਿਰ ਸਹਿਣਾ ਪਿਆ। ਪਿਤਾ ਜੀ ਜਰਮਨ ਫ਼ੌਜ ਵਿਚ ਸਨ। ਉਹ ਲੜਾਈ ਵਿਚ ਦੁਸ਼ਮਣਾਂ ਦੀ ਕੈਦ ਵਿਚ ਹੁੰਦਿਆਂ ਮਾਰੇ ਗਏ। ਮੇਰੀ ਮਾਂ ਬਰਟਾ ਉੱਤੇ ਛੇ ਨਿਆਣਿਆਂ, ਜਿਨ੍ਹਾਂ ਦੀ ਉਮਰ ਇਕ ਤੋਂ ਸੋਲਾਂ ਦੇ ਵਿਚਕਾਰ ਸੀ, ਦੀ ਜ਼ਿੰਮੇਵਾਰੀ ਆਣ ਪਈ।
ਇਸ ਦੁੱਖ ਦੀ ਘੜੀ ਵਿਚ ਜਿਸ ਚਰਚ ਵਿਚ ਮਾਂ ਜਾਂਦੀ ਹੁੰਦੀ ਸੀ ਉੱਥੋਂ ਵੀ ਉਸ ਨੂੰ ਕੋਈ ਦਿਲਾਸਾ ਨਾ ਮਿਲਿਆ। ਉਸ ਦਾ ਰੱਬ ਤੋਂ ਹੀ ਭਰੋਸਾ ਉੱਠ ਗਿਆ। ਸਾਲ 1949 ਵਿਚ ਇਕ ਦਿਨ ਇਕ ਮਧਰੀ ਜਿਹੀ ਸਮਝਦਾਰ ਔਰਤ ਇਲਸੀ ਫੁਕਸ ਸਾਡੇ ਘਰ ਪਰਮੇਸ਼ੁਰ ਦੇ ਰਾਜ ਬਾਰੇ ਗੱਲ ਕਰਨ ਆਈ। ਉਸ ਦੀਆਂ ਗੱਲਾਂ ਤੇ ਦਲੀਲਾਂ ਸੁਣ ਕੇ ਮਾਂ ਦੇ ਦਿਲ ਵਿਚ ਹੋਰ ਜਾਣਨ ਦੀ ਤਾਂਘ ਉੱਠੀ। ਮਾਂ ਨੇ ਬਾਈਬਲ ਦੀ ਸਟੱਡੀ ਕਰਨੀ ਸ਼ੁਰੂ ਕਰ ਦਿੱਤੀ।
ਪਹਿਲਾਂ-ਪਹਿਲ ਇਕੱਲੀ ਮਾਂ ਹੀ ਸਟੱਡੀ ਕਰਿਆ ਕਰਦੀ ਸੀ ਅਤੇ ਅਸੀਂ ਸਾਰੇ ਨਿਆਣੇ ਬੈਠ ਕੇ ਸੁਣਿਆ ਕਰਦੇ ਸੀ। ਸਾਡੇ ਲਈ ਇਲਸੀ ਦੀਆਂ ਗੱਲਾਂ ਤੇ ਯਕੀਨ ਕਰਨਾ ਔਖਾ ਸੀ ਕਿਉਂਕਿ ਅਸੀਂ ਪਹਿਲਾਂ ਵੀ ਨਾਜ਼ੀਆਂ ਅਤੇ ਕਮਿਊਨਿਸਟਾਂ ਦੇ ਫੋਕੇ ਵਾਅਦਿਆਂ ਤੇ ਭਰੋਸਾ ਕਰ ਕੇ ਧੋਖਾ ਖਾ ਚੁੱਕੇ ਸੀ। ਪਰ ਸਾਨੂੰ ਇਹ ਜਾਣ ਕੇ ਉਸ ਦੀਆਂ ਗੱਲਾਂ ਤੇ ਯਕੀਨ ਹੋਣ ਲੱਗਾ ਕਿ ਯਹੋਵਾਹ ਦੇ ਕਈ ਗਵਾਹਾਂ ਨੇ ਤਸ਼ੱਦਦ ਕੈਂਪਾਂ ਵਿਚ ਇਸ ਲਈ ਸਜ਼ਾ ਭੁਗਤੀ ਸੀ ਕਿਉਂਕਿ ਉਨ੍ਹਾਂ ਨੇ ਯੁੱਧ ਵਿਚ ਨਾਜ਼ੀਆਂ ਦਾ ਸਾਥ ਨਹੀਂ ਦਿੱਤਾ ਸੀ। ਫਿਰ ਆਉਂਦੇ ਸਾਲ ਮੈਂ, ਮਾਂ ਅਤੇ ਪੀਟਰ ਨੇ ਬਪਤਿਸਮਾ ਲੈ ਲਿਆ।
ਸਾਡੇ ਛੋਟੇ ਭਰਾ ਮੌਨਫਰਾਟ ਨੇ ਵੀ ਬਪਤਿਸਮਾ ਲਿਆ ਸੀ, ਪਰ ਉਸ ਨੇ ਪਰਮੇਸ਼ੁਰ ਦੇ ਬਚਨ ਨੂੰ ਆਪਣੇ ਦਿਲ ਵਿਚ ਨਹੀਂ ਬਿਠਾਇਆ ਸੀ। ਇਸ ਲਈ ਜਦੋਂ 1950 ਵਿਚ ਕਮਿਊਨਿਸਟਾਂ ਨੇ ਸਾਡੇ ਪ੍ਰਚਾਰ ਕੰਮ ਤੇ ਪਾਬੰਦੀ ਲਾ ਦਿੱਤੀ, ਤਾਂ ਉਸ ਨੇ ਖੁਫੀਆ ਪੁਲਸ ਸ਼ਟਾਜ਼ੀ ਦੇ ਦਬਾਅ ਥੱਲੇ ਆ ਕੇ ਉਨ੍ਹਾਂ ਨੂੰ ਗਵਾਹਾਂ ਦੀਆਂ ਮੀਟਿੰਗਾਂ ਦਾ ਪਤਾ ਦੱਸ ਦਿੱਤਾ। ਉਸ ਦੀ ਇਸ ਗ਼ਲਤੀ ਕਰਕੇ ਮਾਂ ਅਤੇ ਮੇਰੇ ਦੋ ਭਰਾਵਾਂ ਨੂੰ ਗਿਰਫ਼ਤਾਰ ਕਰ ਲਿਆ ਗਿਆ।
ਪਾਬੰਦੀ ਦੇ ਹੁੰਦਿਆਂ ਯਹੋਵਾਹ ਦੀ ਭਗਤੀ
ਪ੍ਰਚਾਰ ਸੇਵਾ ਤੇ ਪਾਬੰਦੀ ਲੱਗੀ ਹੋਣ ਕਰਕੇ ਅਸੀਂ ਬਾਈਬਲ-ਆਧਾਰਿਤ ਸਾਹਿੱਤ ਪੂਰਬੀ ਜਰਮਨੀ ਵਿਚ ਚੋਰੀ-ਛਿਪੇ ਲਿਆਉਂਦੇ ਸੀ। ਪੱਛਮੀ ਬਰਲਿਨ ਵਿਚ ਸਾਡੇ ਕੰਮ ਤੇ ਪਾਬੰਦੀ ਨਹੀਂ ਲੱਗੀ ਸੀ। ਮੈਂ ਸਾਹਿੱਤ ਪੱਛਮੀ ਬਰਲਿਨ ਤੋਂ ਪੂਰਬੀ ਜਰਮਨੀ ਲਿਆਉਣ ਦਾ ਕੰਮ ਕਰਦਾ ਸੀ। ਮੈਂ ਕਈ ਵਾਰੀ ਪੁਲਸ ਨੂੰ ਚਕਮਾ ਦਿੱਤਾ, ਪਰ ਆਖ਼ਰ ਨਵੰਬਰ 1950 ਵਿਚ ਉਨ੍ਹਾਂ ਮੈਨੂੰ ਫੜ ਹੀ ਲਿਆ।
ਸ਼ਟਾਜ਼ੀ ਪੁਲਸ ਨੇ ਮੈਨੂੰ ਇਕ ਭੋਰੇ ਵਿਚ ਸੁੱਟ ਦਿੱਤਾ। ਦਿਨੇ ਮੈਨੂੰ ਸੌਣ ਦੀ ਇਜਾਜ਼ਤ ਨਹੀਂ ਸੀ ਅਤੇ ਰਾਤ ਨੂੰ ਮੈਥੋਂ ਪੁੱਛ-ਗਿੱਛ ਕੀਤੀ ਜਾਂਦੀ ਸੀ ਅਤੇ ਕੁੱਟਿਆ-ਮਾਰਿਆ ਵੀ ਜਾਂਦਾ ਸੀ। ਮੈਨੂੰ ਆਪਣੇ ਪਰਿਵਾਰ ਨਾਲ ਗੱਲ ਕਰਨ ਦੀ ਇਜਾਜ਼ਤ ਵੀ ਨਹੀਂ ਸੀ। ਮਾਰਚ 1951 ਵਿਚ ਮੈਂ ਪੀਟਰ, ਯੋਕਨ ਅਤੇ ਮਾਂ ਨੂੰ ਪਹਿਲੀ ਵਾਰੀ ਅਦਾਲਤ ਵਿਚ ਮਿਲਿਆ। ਅਦਾਲਤ ਨੇ ਮੈਨੂੰ ਛੇ ਸਾਲਾਂ ਦੀ ਸਜ਼ਾ ਸੁਣਾਈ।
ਸਜ਼ਾ ਤੋਂ ਛੇ ਦਿਨਾਂ ਬਾਅਦ ਪੀਟਰ, ਯੋਕਨ ਤੇ ਮਾਂ ਨੂੰ ਵੀ ਹਿਰਾਸਤ ਵਿਚ ਲੈ ਲਿਆ ਗਿਆ। ਮਾਂ ਤੇ ਅਸੀਂ ਭਰਾ ਜੇਲ੍ਹ ਵਿਚ ਹੋਣ ਕਰਕੇ ਕਲੀਸਿਯਾ ਦੀ ਇਕ ਭੈਣ ਨੇ ਮੇਰੀ 11 ਸਾਲਾਂ ਦੀ ਭੈਣ ਹਾਨਾਲੋਰ ਦੀ ਦੇਖ-ਭਾਲ ਕੀਤੀ। ਮੇਰੀ ਦੂਜੀ ਭੈਣ ਸਾਬੀਨ, ਜੋ 7 ਸਾਲਾਂ ਦੀ ਸੀ, ਦੀ ਜ਼ਿੰਮੇਵਾਰੀ ਮੇਰੀ ਮਾਸੀ ਨੇ ਸਾਂਭ ਲਈ। ਮੇਰੀ ਮਾਂ ਅਤੇ ਭਰਾਵਾਂ ਨਾਲ ਸ਼ਟਾਜ਼ੀ ਪੁਲਸ ਨੇ ਖ਼ਤਰਨਾਕ ਅਪਰਾਧੀਆਂ ਵਾਲਾ ਸਲੂਕ ਕੀਤਾ। ਉਨ੍ਹਾਂ ਦੇ ਬੂਟਾਂ ਦੇ ਤਸਮੇ ਤਕ ਉਤਾਰ ਦਿੱਤੇ ਗਏ। ਪੁੱਛ-ਗਿੱਛ ਦੌਰਾਨ ਪੁਲਸ ਨੇ ਉਨ੍ਹਾਂ ਨੂੰ ਖੜ੍ਹੇ ਕਰੀ ਰੱਖਿਆ। ਮੇਰੇ ਵਾਂਗ ਉਨ੍ਹਾਂ ਨੂੰ ਵੀ ਛੇ-ਛੇ ਸਾਲ ਦੀ ਸਜ਼ਾ ਹੋਈ।
ਜੇਲ੍ਹ ਵਿਚ ਮੈਨੂੰ ਤੇ ਦੂਜੇ ਗਵਾਹਾਂ ਨੂੰ 1953 ਵਿਚ ਫ਼ੌਜੀ ਜਹਾਜ਼ਾਂ ਲਈ ਰਨ-ਵੇ ਬਣਾਉਣ ਦਾ ਹੁਕਮ ਮਿਲਿਆ। ਅਸੀਂ ਸਾਰਿਆਂ ਨੇ ਇਹ ਕੰਮ ਕਰਨ ਤੋਂ ਸਾਫ਼ ਇਨਕਾਰ ਕਰ ਦਿੱਤਾ। ਇਸ ਲਈ ਸਾਨੂੰ 21 ਦਿਨਾਂ ਲਈ ਕਾਲ ਕੋਠੜੀ ਵਿਚ ਬੰਦ ਕਰ ਦਿੱਤਾ ਗਿਆ। ਕਾਲ ਕੋਠੜੀ ਵਿਚ ਨਾ ਤਾਂ ਸਾਡੇ ਕੋਲ ਕੋਈ ਕੰਮ ਕਰਨ ਨੂੰ ਸੀ ਤੇ ਨਾ ਹੀ ਚਿੱਠੀ ਲਿਖਣ-ਪੜ੍ਹਨ ਦੀ ਇਜਾਜ਼ਤ ਸੀ। ਖਾਣਾ ਵੀ ਥੋੜ੍ਹਾ ਹੀ ਦਿੱਤਾ ਜਾਂਦਾ ਸੀ। ਕੁਝ ਭੈਣਾਂ ਆਪਣੇ ਖਾਣੇ ਵਿੱਚੋਂ ਥੋੜ੍ਹਾ ਹਿੱਸਾ ਬਚਾ ਕੇ ਸਾਡੇ ਤਕ ਚੋਰੀ-ਛਿਪੇ ਪਹੁੰਚਾਉਂਦੀਆਂ ਸਨ। ਇੱਦਾਂ ਮੇਰੀ ਮੁਲਾਕਾਤ ਐਨੀ ਨਾਲ ਹੋਈ। ਐਨੀ 1956 ਅਤੇ ਮੈਂ 1957 ਵਿਚ ਰਿਹਾ ਹੋਇਆ ਜਿਸ ਤੋਂ ਬਾਅਦ ਅਸੀਂ ਦੋਹਾਂ ਨੇ ਵਿਆਹ ਕਰਵਾ ਲਿਆ। ਵਿਆਹ ਤੋਂ ਇਕ ਸਾਲ ਬਾਅਦ ਸਾਡੀ ਕੁੜੀ ਰੂਥ ਦਾ ਜਨਮ ਹੋਇਆ। ਉਨ੍ਹਾਂ ਦਿਨਾਂ ਵਿਚ ਹੀ ਹਾਨਾਲੋਰ, ਪੀਟਰ ਅਤੇ ਯੋਕਨ ਦਾ ਵੀ ਵਿਆਹ ਹੋ ਗਿਆ।
ਮੇਰੀ ਰਿਹਾਈ ਤੋਂ ਲਗਭਗ ਤਿੰਨ ਸਾਲ ਬਾਅਦ ਮੈਨੂੰ ਫਿਰ ਗਿਰਫ਼ਤਾਰ ਕਰ ਲਿਆ ਗਿਆ। ਸ਼ਟਾਜ਼ੀ ਅਫ਼ਸਰ ਨੇ ਮੈਨੂੰ ਆਪਣਾ ਸੂਹੀਆ ਬਣਾਉਣ ਦੀ ਕੋਸ਼ਿਸ਼ ਕੀਤਾ। ਉਸ ਨੇ ਕਿਹਾ: “ਭਈ ਬਰੁਗਾਮਾਯਰ ਜ਼ਰਾ ਸਮਝ ਤੋਂ ਕੰਮ ਲੈ। ਤੂੰ ਜੇਲ੍ਹ ਦੀ ਜ਼ਿੰਦਗੀ ਤੋਂ ਤਾਂ ਚੰਗੀ ਤਰ੍ਹਾਂ ਵਾਕਫ਼ ਹੈ ਤੇ ਅਸੀਂ ਨਹੀਂ ਚਾਹੁੰਦੇ ਕਿ ਤੈਨੂੰ ਫੇਰ ਜੇਲ੍ਹ ਵਿਚ ਸੜਨਾ ਪਵੇ। ਤੂੰ ਗਵਾਹ ਬਣਿਆ ਰਹਿ, ਤੂੰ ਸਟੱਡੀ ਵੀ ਕਰੀ ਜਾ ਅਤੇ ਨਿਸ਼ਚਿੰਤ ਹੋ ਕੇ ਬਾਈਬਲ ਬਾਰੇ ਦੂਜਿਆਂ ਨੂੰ ਦੱਸਦਾ ਵੀ ਰਹਿ। ਪਰ ਤੂੰ ਸਾਡਾ ਸੂਹੀਆ ਬਣ ਜਾ। ਜ਼ਰਾ ਆਪਣੀ ਤੀਵੀਂ ਤੇ ਬੱਚੇ ਬਾਰੇ ਸੋਚ।” ਉਸ ਦੀ ਇਸ ਗੱਲ ਨੇ ਮੈਨੂੰ ਅੰਦਰ ਤਕ ਹਲੂਣ ਕੇ ਰੱਖ ਦਿੱਤਾ। ਪਰ ਮੈਨੂੰ ਪੂਰਾ ਯਕੀਨ ਸੀ ਕਿ ਮੇਰੇ ਜੇਲ੍ਹ ਵਿਚ ਹੁੰਦਿਆਂ ਵੀ ਯਹੋਵਾਹ ਮੇਰੇ ਪਰਿਵਾਰ ਦੀ ਦੇਖ-ਭਾਲ ਮੇਰੇ ਨਾਲੋਂ ਕਿਤੇ ਬਿਹਤਰ ਕਰ ਸਕਦਾ ਸੀ।
ਸ਼ਟਾਜ਼ੀ ਐਨੀ ਨੂੰ ਰੂਥ ਤੋਂ ਦੂਰ ਰੱਖਣਾ ਚਾਹੁੰਦੇ ਸਨ, ਇਸ ਲਈ ਉਨ੍ਹਾਂ ਨੇ ਐਨੀ ਉੱਤੇ ਫੁਲ-ਟਾਈਮ ਕੰਮ ਕਰਨ ਦਾ ਦਬਾਅ ਪਾਇਆ। ਐਨੀ ਉਨ੍ਹਾਂ ਦੇ ਦਬਾਅ ਥੱਲੇ ਨਾ ਆਈ। ਉਸ ਨੇ ਰਾਤ ਨੂੰ ਕੰਮ ਕਰਨਾ ਸ਼ੁਰੂ ਕਰ ਦਿੱਤਾ ਤਾਂਕਿ ਉਹ ਖ਼ੁਦ ਦਿਨੇ ਰੂਥ ਦੀ ਦੇਖ-ਭਾਲ ਕਰ ਸਕੇ। ਮੈਂ ਛੇ ਸਾਲ ਜੇਲ੍ਹ ਵਿਚ ਰਿਹਾ ਤੇ ਇਸ ਸਮੇਂ ਦੌਰਾਨ ਕਲੀਸਿਯਾ ਦੇ ਭੈਣ-ਭਰਾਵਾਂ ਨੇ ਐਨੀ ਦੀ ਕਾਫ਼ੀ ਮਦਦ ਕੀਤੀ। ਉਨ੍ਹਾਂ ਨੇ ਉਸ ਨੂੰ ਇੰਨਾ ਕੁਝ ਦਿੱਤਾ ਕਿ ਉਹ ਉਸ ਦੀ ਜ਼ਰੂਰਤ ਤੋਂ ਜ਼ਿਆਦਾ ਸੀ। ਇਸ ਲਈ ਐਨੀ ਨੇ ਇਹ ਚੀਜ਼ਾਂ ਦੂਸਰੇ ਲੋੜਵੰਦ ਭੈਣਾਂ-ਭਰਾਵਾਂ ਨਾਲ ਸਾਂਝੀਆਂ ਕੀਤੀਆਂ।
ਜੇਲ੍ਹ ਵਿਚ ਵੀ ਆਪਣੀ ਨਿਹਚਾ ਪੱਕੀ ਰੱਖੀ
ਦੁਬਾਰਾ ਜੇਲ੍ਹ ਜਾਂਦਿਆਂ ਹੀ ਮੈਨੂੰ ਦੂਜੇ ਗਵਾਹਾਂ ਨੇ ਇਹ ਸਵਾਲ ਪੁੱਛਿਆ, ‘ਕੀ ਕੋਈ ਨਵੀਂ ਕਿਤਾਬ ਵਗੈਰਾ ਛਪੀ ਹੈ?’ ਉਨ੍ਹਾਂ ਦਾ ਹੌਸਲਾ ਵਧਾਉਣ ਲਈ ਮੈਂ ਖ਼ੁਸ਼ੀ-ਖ਼ੁਸ਼ੀ ਉਹ ਸਭ ਗੱਲਾਂ ਦੱਸੀਆਂ ਜੋ ਮੈਂ ਪਹਿਰਾਬੁਰਜ ਦਾ ਧਿਆਨ ਨਾਲ ਅਧਿਐਨ ਕਰ ਕੇ ਤੇ ਮੀਟਿੰਗਾਂ ਵਿਚ ਬਾਕਾਇਦਾ ਜਾ ਕੇ ਸਿੱਖੀਆਂ ਸਨ।
ਜਦ ਅਸੀਂ ਇਕ ਸਿਪਾਹੀ ਤੋਂ ਬਾਈਬਲ ਮੰਗੀ, ਤਾਂ ਉਸ ਨੇ ਕਿਹਾ: “ਯਹੋਵਾਹ ਦੇ ਗਵਾਹਾਂ ਨੂੰ ਬਾਈਬਲ ਦੇਣੀ ਉੱਨੀ ਹੀ ਖ਼ਤਰਨਾਕ ਹੈ ਜਿੰਨੀ ਕਿਸੇ ਡਾਕੂ ਦੇ ਹੱਥ ਵਿਚ ਜੇਲ੍ਹ ਤੋੜਨ ਦੇ ਸੰਦ ਦੇਣੇ।” ਅਗਵਾਈ ਕਰ ਰਹੇ ਭਰਾ ਰੋਜ਼ ਬਾਈਬਲ ਦੀ ਇਕ ਆਇਤ ਚੁਣਦੇ ਸਨ ਜਿਸ ਤੇ ਬਾਅਦ ਵਿਚ ਸਾਰੇ ਚਰਚਾ ਕਰਦੇ ਸਨ। ਰੋਜ਼ਾਨਾ ਅੱਧੇ ਘੰਟੇ ਲਈ ਕੈਦੀਆਂ ਨੂੰ ਜੇਲ੍ਹ ਦੇ ਮਦਾਨ ਵਿਚ ਸੈਰ ਕਰਨ ਦੀ ਇਜਾਜ਼ਤ ਸੀ। ਅਸੀਂ ਸੈਰ ਕੋਈ ਹਵਾ ਖਾਣ ਜਾਂ ਕਸਰਤ ਕਰਨ ਲਈ ਨਹੀਂ, ਸਗੋਂ ਦਿਨ ਦੀ ਆਇਤ ਸੁਣਨ ਲਈ ਜਾਇਆ ਕਰਦੇ ਸੀ। ਸੈਰ ਦੌਰਾਨ ਸਾਨੂੰ ਇਕ ਦੂਜੇ ਤੋਂ 15 ਫੁੱਟ ਦੇ ਫ਼ਾਸਲੇ ਤੇ ਰੱਖਿਆ ਜਾਂਦਾ ਸੀ ਤਾਂਕਿ ਅਸੀਂ ਇਕ ਦੂਜੇ ਨਾਲ ਗੱਲ ਨਾ ਕਰ ਸਕੀਏ। ਅਸੀਂ ਫਿਰ ਵੀ ਕਿਸੇ-ਨ-ਕਿਸੇ ਤਰੀਕੇ ਚੁਣੀ ਹੋਈ ਆਇਤ ਇਕ-ਦੂਜੇ ਤਕ ਪਹੁੰਚਾ ਹੀ ਦਿੰਦੇ ਸੀ। ਵਾਪਸ ਆਪਣੀ-ਆਪਣੀ ਕੋਠੜੀ ਵਿਚ ਆ ਕੇ ਅਸੀਂ ਇਕ-ਦੂਜੇ ਨੂੰ ਦੱਸਦੇ ਸੀ ਕਿ ਅਸੀਂ ਕੀ ਸੁਣਿਆ, ਫਿਰ ਅਸੀਂ ਸਾਰੇ ਬਾਈਬਲ ਤੇ ਚਰਚਾ ਕਰਦੇ ਸੀ।
ਪਰ ਕਿਸੇ ਭੇਤੀ ਨੇ ਸਾਡਾ ਪੋਲ ਖੋਲ੍ਹ ਦਿੱਤਾ ਜਿਸ ਕਰਕੇ ਮੈਨੂੰ ਕਾਲ ਕੋਠੜੀ ਵਿਚ ਬੰਦ ਕਰ ਦਿੱਤਾ ਗਿਆ। ਯਹੋਵਾਹ ਦੀ ਮਿਹਰ ਨਾਲ ਮੈਂ ਉਦੋਂ ਤਕ ਬਾਈਬਲ ਦੀਆਂ ਸੈਂਕੜੇ ਆਇਤਾਂ ਮੂੰਹ-ਜ਼ਬਾਨੀ ਯਾਦ ਕਰ ਚੁੱਕਾ ਸੀ! ਹੁਣ ਮੈਂ ਕਾਲ ਕੋਠੜੀ ਅੰਦਰ ਇਕਾਂਤ ਵਿਚ ਬਾਈਬਲ ਦੇ ਵੱਖ-ਵੱਖ ਵਿਸ਼ਿਆਂ ਉੱਤੇ ਮਨਨ ਕਰ ਸਕਦਾ ਸੀ। ਕੁਝ ਸਮੇਂ ਬਾਅਦ ਮੈਨੂੰ ਦੂਜੀ ਜੇਲ੍ਹ ਵਿਚ ਭੇਜ ਦਿੱਤਾ ਗਿਆ। ਇੱਥੇ ਉਨ੍ਹਾਂ ਨੇ ਮੈਨੂੰ ਦੋ ਹੋਰ ਗਵਾਹਾਂ ਨਾਲ ਜੇਲ੍ਹ ਵਿਚ ਬੰਦ ਕਰ ਦਿੱਤਾ। ਸਾਡੀ ਖ਼ੁਸ਼ੀ ਦਾ ਉਦੋਂ ਕੋਈ ਠਿਕਾਣਾ ਨਾ ਰਿਹਾ ਜਦ ਇਕ ਸਿਪਾਹੀ ਨੇ ਸਾਡੇ ਹੱਥ ਇਕ ਬਾਈਬਲ ਫੜਾ ਦਿੱਤੀ। ਛੇ ਮਹੀਨੇ ਇਕੱਲਾ ਕਾਲ ਕੋਠੜੀ ਵਿਚ ਰਹਿਣ ਤੋਂ ਬਾਅਦ ਹੁਣ ਮੈਂ ਫਿਰ ਦੂਜੇ ਗਵਾਹਾਂ ਨਾਲ ਬਾਈਬਲ ਬਾਰੇ ਗੱਲ ਕਰ ਸਕਦਾ ਸੀ।
ਮੇਰਾ ਭਰਾ ਪੀਟਰ ਇਕ ਹੋਰ ਜੇਲ੍ਹ ਵਿਚ ਕੈਦ ਸੀ। ਉਹ ਦੱਸਦਾ ਹੈ ਕਿ ਉਸ ਨੇ ਕਿਵੇਂ ਕੈਦ ਵਿਚ ਦਿਨ ਕੱਟੇ: “ਮੈਂ ਆਪਣਾ ਧਿਆਨ ਆਉਣ ਵਾਲੇ ਨਵੇਂ ਸੰਸਾਰ ਅਤੇ ਬਾਈਬਲ ਤੇ ਲਾਈ ਰੱਖਿਆ। ਆਪਣੀ ਨਿਹਚਾ ਨੂੰ ਮਜ਼ਬੂਤ ਰੱਖਣ ਲਈ ਅਸੀਂ ਇਕ-ਦੂਜੇ ਨੂੰ ਬਾਈਬਲ ਤੇ ਆਧਾਰਿਤ ਸਵਾਲ ਪੁੱਛਦੇ ਸੀ। ਜੇਲ੍ਹ ਦੀ ਜ਼ਿੰਦਗੀ ਆਸਾਨ ਨਹੀਂ ਸੀ। ਕਦੇ-ਕਦੇ ਸਾਨੂੰ 11 ਜਣਿਆਂ ਨੂੰ 130 ਵਰਗ ਫੁੱਟ ਛੋਟੇ ਜਿਹੇ ਕਮਰੇ ਵਿਚ ਬੰਦ ਰੱਖਿਆ ਜਾਂਦਾ ਸੀ। ਖਾਣਾ-ਪੀਣਾ, ਨਹਾਉਣ-ਧੋਣਾ, ਸੌਣਾ ਤੇ ਜੰਗਲ-ਪਾਣੀ ਵੀ ਸਾਨੂੰ ਇਸੇ ਕਮਰੇ ਵਿਚ ਕਰਨਾ ਪੈਂਦਾ ਸੀ। ਅਜਿਹੇ ਗੰਦੇ ਮਾਹੌਲ ਵਿਚ ਸਾਹ ਲੈਣਾ ਵੀ ਮੁਸ਼ਕਲ ਹੋ ਗਿਆ ਸੀ ਤੇ ਸਾਰੇ ਚਿੜਚਿੜੇ ਹੋ ਗਏ ਸਨ।”
ਮੇਰਾ ਭਰਾ ਯੋਕਨ ਦੱਸਦਾ ਹੈ ਕਿ ਉਸ ਨੇ ਜੇਲ੍ਹ ਵਿਚ ਦਿਨ ਕਿਵੇਂ ਬਿਤਾਏ: “ਗੀਤਾਂ ਦੀ ਕਿਤਾਬ ਵਿੱਚੋਂ ਜੋ ਵੀ ਗੀਤ ਮੈਨੂੰ ਯਾਦ ਸਨ, ਮੈਂ ਉਨ੍ਹਾਂ ਨੂੰ ਗਾਇਆ ਕਰਦਾ ਸੀ। ਜਿਹੜੀਆਂ ਆਇਤਾਂ ਮੈਨੂੰ ਮੂੰਹ-ਜ਼ਬਾਨੀ ਯਾਦ ਸਨ, ਉਨ੍ਹਾਂ ਤੇ ਮੈਂ ਸੋਚ-ਵਿਚਾਰ ਕਰਦਾ ਸੀ। ਰਿਹਾ ਹੋਣ ਤੋਂ ਬਾਅਦ ਵੀ ਮੈਂ ਇੰਜ ਕਰਦਾ ਰਿਹਾ। ਹਰ ਰੋਜ਼ ਮੈਂ ਆਪਣੇ ਪਰਿਵਾਰ ਨਾਲ ਬਾਈਬਲ ਦੀ ਇਕ ਆਇਤ ਤੇ ਚਰਚਾ ਕਰਦਾ ਹਾਂ ਤੇ ਅਸੀਂ ਸਾਰੀਆਂ ਮੀਟਿੰਗਾਂ ਦੀ ਪੂਰੀ ਤਿਆਰੀ ਕਰਦੇ ਹਾਂ।”
ਮਾਂ ਨੂੰ ਜੇਲ੍ਹ ਤੋਂ ਆਜ਼ਾਦੀ ਮਿਲੀ
ਤਕਰੀਬਨ ਦੋ ਸਾਲ ਕੈਦ ਕੱਟਣ ਤੋਂ ਬਾਅਦ ਮਾਂ ਨੂੰ ਰਿਹਾ ਕਰ ਦਿੱਤਾ ਗਿਆ। ਸਭ ਤੋਂ ਪਹਿਲਾਂ ਮਾਂ ਨੇ ਹਾਨਾਲੋਰ ਤੇ ਸਾਬੀਨ ਨਾਲ ਬਾਈਬਲ ਦੀ ਸਟੱਡੀ ਕੀਤੀ ਤਾਂਕਿ ਉਹ ਨਿਹਚਾ ਦੀ ਪੱਕੀ ਨੀਂਹ ਧਰ ਸਕਣ। ਮਾਂ ਨੇ ਉਨ੍ਹਾਂ ਨੂੰ ਇਹ ਵੀ ਸਿਖਾਇਆ ਕਿ ਜੇ ਸਕੂਲੇ ਕੋਈ ਬਾਈਬਲ ਬਾਰੇ ਸਵਾਲ ਕਰੇ, ਤਾਂ ਜਵਾਬ ਕਿਵੇਂ ਦੇਣਾ ਹੈ। ਹਾਨਾਲੋਰ ਕਹਿੰਦੀ ਹੈ: “ਸਾਨੂੰ ਇਸ ਗੱਲ ਦੀ ਜ਼ਰਾ ਵੀ ਪਰਵਾਹ ਨਹੀਂ ਸੀ ਕਿ ਲੋਕ ਸਾਡੇ ਬਾਰੇ ਕੀ ਕਹਿੰਦੇ ਹਨ ਕਿਉਂਕਿ ਅਸੀਂ ਘਰੇ ਇਕ-ਦੂਜੇ ਨੂੰ ਹੌਸਲਾ ਦਿੰਦੇ ਹੁੰਦੇ ਸੀ। ਸਾਡਾ ਸਾਰਿਆਂ ਦਾ ਆਪਸ ਵਿਚੀਂ ਪਿਆਰ ਇੰਨਾ ਗੂੜ੍ਹਾ ਸੀ ਕਿ ਜੇ ਕੋਈ ਬਾਹਰਲਾ ਸਾਨੂੰ ਭਲਾ-ਬੁਰਾ ਕਹਿ ਵੀ ਜਾਂਦਾ, ਤਾਂ ਸਾਨੂੰ ਕੋਈ ਫ਼ਰਕ ਨਹੀਂ ਸੀ ਪੈਂਦਾ।”
ਹਾਨਾਲੋਰ ਅੱਗੇ ਦੱਸਦੀ ਹੈ: “ਜੇਲ੍ਹ ਵਿਚ ਆਪਣੇ ਭਰਾਵਾਂ ਨੂੰ ਅਸੀਂ ਅਧਿਆਤਮਿਕ ਭੋਜਨ ਵੀ ਪਹੁੰਚਾਉਂਦੇ ਸੀ। ਅਸੀਂ ਪੂਰੇ ਪਹਿਰਾਬੁਰਜ ਦੇ ਰਸਾਲੇ ਨੂੰ ਛੋਟੇ-ਛੋਟੇ ਅੱਖਰਾਂ ਵਿਚ ਮੋਮੀ ਕਾਗਜ਼ ਉੱਤੇ ਲਿਖ ਲੈਂਦੇ ਸੀ। ਫਿਰ ਇਨ੍ਹਾਂ ਕਾਗਜ਼ਾਂ ਨੂੰ ਵਾਟਰ-ਪਰੂਫ ਕਾਗਜ਼ ਵਿਚ ਲਪੇਟ ਕੇ ਤੇ ਸੁੱਕੇ ਅਲੂਚਿਆਂ ਵਿਚ ਰੱਖ ਕੇ ਹਰ ਮਹੀਨੇ ਇਕ ਪੈਕਟ ਭਰਾਵਾਂ ਨੂੰ ਜੇਲ੍ਹ ਵਿਚ ਭੇਜ ਦਿੰਦੇ ਸੀ। ਸਾਨੂੰ ਉਦੋਂ ਬੜੀ ਖ਼ੁਸ਼ੀ ਹੁੰਦੀ ਸੀ ਜਦ ਭਰਾ ਚਿੱਠੀ ਰਾਹੀਂ ਸਾਡੇ ਤਾਈਂ ਇਹ ਸੰਦੇਸ਼ ਭੇਜਦੇ ਸਨ ਕਿ ਸੁੱਕੇ ਅਲੂਚੇ ਯਾਨੀ ਪਰਮੇਸ਼ੁਰ ਦੇ ਸ਼ਬਦ ਬਹੁਤ ਹੀ ਮਿੱਠੇ ਸਨ। ਪਰਮੇਸ਼ੁਰ ਦੇ ਕੰਮ ਵਿਚ ਲੱਗੇ ਹੋਣ ਕਰਕੇ ਅਸੀਂ ਬਹੁਤ ਖ਼ੁਸ਼ੀਆਂ ਮਾਣੀਆਂ।”
ਪਾਬੰਦੀ ਥੱਲੇ ਜੀਵਨ
ਪੀਟਰ ਉਸ ਸਮੇਂ ਬਾਰੇ ਦੱਸਦਾ ਹੈ ਜਦ ਪੂਰਬੀ ਜਰਮਨੀ ਵਿਚ ਪ੍ਰਚਾਰ ਕੰਮ ਤੇ ਪਾਬੰਦੀ ਲੱਗੀ ਹੋਈ ਸੀ: “ਮੀਟਿੰਗਾਂ ਭੈਣ-ਭਰਾਵਾਂ ਦੇ ਘਰਾਂ ਵਿਚ ਕੀਤੀਆਂ ਜਾਂਦੀਆਂ ਸੀ। ਅਸੀਂ ਨਾ ਹੀ ਇੱਕੋ ਸਮੇਂ ਤੇ ਮੀਟਿੰਗਾਂ ਨੂੰ ਇਕੱਠੇ ਆਉਂਦੇ ਸੀ ਤੇ ਨਾ ਹੀ ਕਦੇ ਮੀਟਿੰਗ ਖ਼ਤਮ ਹੋਣ ਤੇ ਇੱਕੋ ਸਮੇਂ ਤੇ ਇਕੱਠੇ ਬਾਹਰ ਨਿਕਲਦੇ ਸੀ। ਸ਼ਟਾਜ਼ੀ ਪੁਲਸ ਲੁਕ-ਛੁਪ ਕੇ ਸਾਡੀ ਗੱਲ ਨਾ ਸੁਣ ਰਹੀ ਹੋਵੇ, ਇਸ ਲਈ ਸਾਨੂੰ ਹਰ ਮੀਟਿੰਗ ਦੌਰਾਨ ਇਸ਼ਾਰਿਆਂ ਜਾਂ ਕਾਗਜ਼ ਤੇ ਲਿਖ ਕੇ ਦੱਸਿਆ ਜਾਂਦਾ ਸੀ ਕਿ ਅਗਲੀ ਮੀਟਿੰਗ ਕਿਸ ਦੇ ਘਰ ਹੋਵੇਗੀ।”
ਹਾਨਾਲੋਰ ਦੱਸਦੀ ਹੈ: “ਕਈ ਵਾਰ ਸਾਨੂੰ ਅਸੈਂਬਲੀ ਦੇ ਪ੍ਰੋਗ੍ਰਾਮ ਦੀ ਟੇਪ ਰਿਕਾਰਡਿੰਗ ਮਿਲ ਜਾਂਦੀ ਸੀ। ਸਾਨੂੰ ਸਾਰਿਆਂ ਨੂੰ ਬੜਾ ਚਾਅ ਚੜ੍ਹ ਜਾਂਦਾ ਸੀ। ਅਸੀਂ ਲਾਗੇ-ਲਾਗੇ ਬੈਠ ਕੇ ਕਈ-ਕਈ ਘੰਟਿਆਂ ਤਕ ਪ੍ਰੋਗ੍ਰਾਮ ਸੁਣਦੇ ਸੀ। ਅਸੀਂ ਭਾਸ਼ਣ ਦੇ ਰਹੇ ਭਰਾ ਨੂੰ ਦੇਖ ਤਾਂ ਨਹੀਂ ਸਕਦੇ ਸੀ, ਪਰ ਉਸ ਦੇ ਕਹੇ ਹਰ ਸ਼ਬਦ ਨੂੰ ਬੜੇ ਧਿਆਨ ਨਾਲ ਸੁਣਦੇ ਸੀ ਤੇ ਨੋਟ ਲੈਂਦੇ ਸੀ।”
ਪੀਟਰ ਕਹਿੰਦਾ: “ਦੂਸਰਿਆਂ ਦੇਸ਼ਾਂ ਦੇ ਭੈਣਾਂ-ਭਰਾਵਾਂ ਨੇ ਸਾਡੇ ਤਕ ਬਾਈਬਲ ਤੇ ਆਧਾਰਿਤ ਕਿਤਾਬਾਂ ਪਹੁੰਚਾਉਣ ਲਈ ਕਈ ਕੁਝ ਕੀਤਾ। ਸੰਨ 1989 ਵਿਚ ਬਰਲਿਨ ਦੀ ਦੀਵਾਰ ਦੇ ਢਾਏ ਜਾਣ ਤੋਂ ਪਹਿਲਾਂ ਉਹ ਸਾਡੇ ਲਈ ਖ਼ਾਸ ਤੌਰ ਤੇ ਛੋਟੇ-ਛੋਟੇ ਅੱਖਰਾਂ ਵਿਚ ਕਿਤਾਬਾਂ ਛਾਪਦੇ ਸਨ। ਪੂਰਬੀ ਜਰਮਨੀ ਵਿਚ ਸਾਡੇ ਤਕ ਇਹ ਕਿਤਾਬਾਂ ਪਹੁੰਚਾਉਣ ਲਈ ਕਈ ਭੈਣ-ਭਰਾਵਾਂ ਨੇ ਆਪਣੀਆਂ ਕਾਰਾਂ, ਪੈਸਾ ਇੱਥੋਂ ਤਕ ਕਿ ਆਪਣੀ ਆਜ਼ਾਦੀ ਵੀ ਦਾਅ ਤੇ ਲਾਈ। ਇਕ ਰਾਤ ਅਸੀਂ ਇਕ ਜੋੜੇ ਦੇ ਇੰਤਜ਼ਾਰ ਵਿਚ ਬੈਠੇ ਸੀ, ਪਰ ਉਹ ਸਾਡੇ ਤਕ ਨਹੀਂ ਪਹੁੰਚ ਪਾਏ ਕਿਉਂਕਿ ਪੁਲਸ ਨੇ ਰਾਹ ਵਿਚ ਹੀ ਉਨ੍ਹਾਂ ਨੂੰ ਫੜ ਲਿਆ ਅਤੇ ਕਿਤਾਬਾਂ ਤੇ ਕਾਰ ਨੂੰ ਜ਼ਬਤ ਕਰ ਲਿਆ। ਇੱਦਾਂ ਦੇ ਖ਼ਤਰਿਆਂ ਤੋਂ ਬਚਣ ਲਈ ਜਾਂ ਫਿਰ ਜ਼ਿੰਦਗੀ ਸੌਖੀ ਬਣਾਉਣ ਲਈ ਅਸੀਂ ਕਦੇ ਵੀ ਪਰਮੇਸ਼ੁਰ ਦੇ ਕੰਮ ਤੋਂ ਮੂੰਹ ਫੇਰਨ ਬਾਰੇ ਨਹੀਂ ਸੋਚਿਆ।”
ਮੌਨਫਰਾਟ, ਜੋ ਸਾਨੂੰ 1950 ਵਿਚ ਧੋਖਾ ਦੇ ਗਿਆ ਸੀ, ਦੱਸਦਾ ਹੈ ਕਿ ਸੱਚਾਈ ਵਿਚ ਵਾਪਸ ਆਉਣ ਅਤੇ ਆਪਣੀ ਨਿਹਚਾ ਪੱਕੀ ਕਰਨ ਲਈ ਉਸ ਨੂੰ ਕਿੱਥੋਂ ਮਦਦ ਮਿਲੀ: “ਕੁਝ ਮਹੀਨੇ ਜੇਲ੍ਹ ਵਿਚ ਰਹਿਣ ਤੋਂ ਬਾਅਦ ਮੈਂ ਪੱਛਮੀ ਜਰਮਨੀ ਵਿਚ ਰਹਿਣ ਲੱਗ ਪਿਆ ਅਤੇ ਸੱਚਾਈ ਤੇ ਚੱਲਣਾ ਛੱਡ ਦਿੱਤਾ। 1954 ਵਿਚ ਮੈਂ ਵਾਪਸ ਪੂਰਬੀ ਜਰਮਨੀ ਵਿਚ ਰਹਿਣ ਲੱਗ ਪਿਆ ਤੇ ਆਉਂਦੇ ਸਾਲ ਮੇਰਾ ਵਿਆਹ ਹੋ ਗਿਆ। ਫਿਰ ਕੁਝ ਸਮੇਂ ਬਾਅਦ ਮੇਰੀ ਪਤਨੀ ਬਾਈਬਲ ਬਾਰੇ ਸਿੱਖਣ ਲੱਗ ਪਈ ਅਤੇ 1957 ਵਿਚ ਉਸ ਨੇ ਬਪਤਿਸਮਾ ਲੈ ਲਿਆ। ਹੌਲੀ-ਹੌਲੀ ਮੇਰੀ ਜ਼ਮੀਰ ਮੈਨੂੰ ਤੰਗ ਕਰਨ ਲੱਗ ਪਈ ਤੇ ਮੇਰੀ ਪਤਨੀ ਨੇ ਸੱਚੇ ਪਰਮੇਸ਼ੁਰ ਦੇ ਰਾਹ ਨੂੰ ਅਪਣਾਉਣ ਵਿਚ ਮੇਰੀ ਮਦਦ ਕੀਤੀ।”
“ਸੱਚਾਈ ਨੂੰ ਛੱਡਣ ਤੋਂ ਪਹਿਲਾਂ ਜੋ ਭੈਣ-ਭਰਾ ਮੈਨੂੰ ਜਾਣਦੇ ਸਨ, ਉਨ੍ਹਾਂ ਸਭਨਾਂ ਨੇ ਮੇਰਾ ਿਨੱਘਾ ਸੁਆਗਤ ਕੀਤਾ। ਉਹ ਮੇਰੇ ਨਾਲ ਇਵੇਂ ਪੇਸ਼ ਆਏ ਜਿਵੇਂ ਮੈਂ ਸੱਚਾਈ ਨੂੰ ਛੱਡਿਆ ਹੀ ਨਾ ਹੋਵੇ ਤੇ ਇਹ ਗੱਲ ਮੇਰੇ ਦਿਲ ਨੂੰ ਛੂਹ ਗਈ। ਮੈਂ ਹੁਣ ਬਹੁਤ ਖ਼ੁਸ਼ ਹਾਂ ਕਿਉਂਕਿ ਮੈਂ ਭੈਣਾਂ-ਭਰਾਵਾਂ ਨਾਲ ਮਿਲ-ਵਰਤ ਸਕਦਾ ਹਾਂ ਅਤੇ ਮੈਂ ਯਹੋਵਾਹ ਪਰਮੇਸ਼ੁਰ ਨਾਲ ਰਿਸ਼ਤਾ ਮੁੜ ਜੋੜ ਲਿਆ ਹੈ।”
ਪਰਮੇਸ਼ੁਰ ਦੇ ਨਾਲ-ਨਾਲ ਚੱਲਦੇ ਰਹਿਣ ਦੀ ਲੜਾਈ ਅੱਜ ਵੀ ਜਾਰੀ ਹੈ
ਸਾਡੇ ਪਰਿਵਾਰ ਦੇ ਹਰ ਜੀ ਨੂੰ ਸੱਚਾਈ ਲਈ ਲੜਨਾ ਪਿਆ। ਪੀਟਰ ਦੱਸਦਾ ਹੈ: “ਅੱਜ ਸਾਨੂੰ ਭਰਮਾਉਣ ਲਈ ਸ਼ਤਾਨ ਪਹਿਲਾਂ ਨਾਲੋਂ ਕਿਤੇ ਜ਼ਿਆਦਾ ਹੱਥਕੰਡੇ ਵਰਤਦਾ ਹੈ। ਉਹ ਸਾਨੂੰ ਧਨ-ਦੌਲਤ ਪਿੱਛੇ ਲੱਗਣ ਲਈ ਉਕਸਾਉਂਦਾ ਹੈ। ਜਦ ਸਾਡੇ ਤੇ ਪਾਬੰਦੀਆਂ ਲੱਗੀਆਂ ਸਨ, ਤਾਂ ਸਾਡੇ ਕੋਲ ਜਿੰਨਾ ਸੀ ਅਸੀਂ ਉਸੇ ਵਿਚ ਖ਼ੁਸ਼ ਸੀ। ਅਸੀਂ ਕਦੇ ਵੀ ਇਸ ਗੱਲ ਤੇ ਇਤਰਾਜ਼ ਨਹੀਂ ਕੀਤਾ ਕਿ ਅਸੀਂ ਕਿਸ ਬੁੱਕ ਸਟੱਡੀ ਗਰੁੱਪ ਵਿਚ ਸੀ। ਜਿੱਥੇ ਭਰਾ ਕਹਿ ਦਿੰਦਾ ਸੀ ਉੱਥੇ ਚਲੇ ਜਾਈਦਾ ਸੀ। ਅਸੀਂ ਇਸ ਗੱਲ ਦੀ ਵੀ ਸ਼ਿਕਾਇਤ ਨਹੀਂ ਕੀਤੀ ਕਿ ਮੀਟਿੰਗਾਂ ਸਵੇਰੇ ਜਾਂ ਰਾਤ ਨੂੰ ਦੇਰ ਨਾਲ ਕਿਉਂ ਕੀਤੀਆਂ ਜਾਂਦੀਆਂ ਸਨ। ਸਾਨੂੰ ਤਾਂ ਬਸ ਇਸ ਗੱਲ ਦੀ ਖ਼ੁਸ਼ੀ ਸੀ ਕਿ ਅਸੀਂ ਭੈਣ-ਭਰਾਵਾਂ ਨੂੰ ਮਿਲ ਸਕਦੇ ਸੀ। ਜੇ ਮੀਟਿੰਗ ਤੋਂ ਬਾਅਦ ਘਰ ਜਾਣ ਦੀ ਸਾਡੀ ਵਾਰੀ ਰਾਤ ਦੇ 11 ਵਜੇ ਵੀ ਆਉਂਦੀ ਸੀ, ਤਾਂ ਅਸੀਂ ਬੁੜ-ਬੁੜ ਨਹੀਂ ਕਰਦੇ ਸੀ।”
ਸਾਲ 1959 ਵਿਚ ਮਾਂ ਤੇ ਸਾਬੀਨ, ਜੋ ਉਦੋਂ 16 ਸਾਲਾਂ ਦੀ ਸੀ, ਪੱਛਮੀ ਜਰਮਨੀ ਵਿਚ ਰਹਿਣ ਲੱਗ ਪਈਆਂ। ਕਿਉਂਕਿ ਉਹ ਦੋਵੇਂ ਐਸੀ ਜਗ੍ਹਾ ਪ੍ਰਚਾਰ ਕਰਨਾ ਚਾਹੁੰਦੀਆਂ ਸਨ ਜਿੱਥੇ ਪ੍ਰਚਾਰਕਾਂ ਦੀ ਜ਼ਿਆਦਾ ਜ਼ਰੂਰਤ ਸੀ, ਇਸ ਲਈ ਬ੍ਰਾਂਚ ਆਫ਼ਿਸ ਨੇ ਉਨ੍ਹਾਂ ਨੂੰ ਬਾਡਨ-ਵੁਰਟੈਮਬਰਗ ਦੇ ਐਲਵਾਗਨ ਸ਼ਹਿਰ ਭੇਜ ਦਿੱਤਾ। ਮਾਂ ਬੀਮਾਰ ਸੀ, ਪਰ ਫਿਰ ਵੀ ਉਹ ਪ੍ਰਚਾਰ ਦੇ ਕੰਮ ਵਿਚ ਜੋਸ਼ੀਲੀ ਸੀ। ਉਸ ਦੀ ਇਹ ਲਗਨ ਦੇਖ ਕੇ ਸਾਬੀਨ ਨੇ ਵੀ 18 ਸਾਲਾਂ ਦੀ ਉਮਰ ਤੇ ਪਾਇਨੀਅਰੀ ਕਰਨੀ ਸ਼ੁਰੂ ਕਰ ਦਿੱਤੀ। ਸਾਬੀਨ ਦੇ ਵਿਆਹ ਤੋਂ ਬਾਅਦ ਮਾਂ ਨੇ 58 ਸਾਲਾਂ ਦੀ ਉਮਰ ਵਿਚ ਗੱਡੀ ਚਲਾਉਣੀ ਸਿੱਖੀ ਤਾਂਕਿ ਉਹ ਪ੍ਰਚਾਰ ਸੇਵਾ ਵਿਚ ਜ਼ਿਆਦਾ ਸਮਾਂ ਲਗਾ ਸਕੇ। 1974 ਵਿਚ ਆਪਣੀ ਮੌਤ ਤਕ ਮਾਂ ਨੇ ਪ੍ਰਚਾਰ ਦੇ ਕੰਮ ਨੂੰ ਜ਼ਿੰਦਗੀ ਵਿਚ ਪਹਿਲ ਦਿੱਤੀ।
ਦੁਬਾਰਾ ਕੈਦ ਵਿਚ ਤਕਰੀਬਨ ਛੇ ਸਾਲ ਕੱਟਣ ਤੋਂ ਬਾਅਦ ਮੈਨੂੰ 1965 ਵਿਚ ਦੇਸ਼ ਨਿਕਾਲਾ ਦੇ ਕੇ ਪੱਛਮੀ ਜਰਮਨੀ ਭੇਜ ਦਿੱਤਾ ਗਿਆ ਤੇ ਇਸ ਗੱਲ ਦੀ ਪੁਲਸ ਨੇ ਮੇਰੇ ਪਰਿਵਾਰ ਨੂੰ ਖ਼ਬਰ ਨਹੀਂ ਹੋਣ ਦਿੱਤੀ। ਸਮਾਂ ਪਾ ਕੇ ਇਕ ਦਿਨ ਮੇਰਾ ਮਿਲਾਪ ਮੇਰੀ ਪਤਨੀ ਐਨੀ ਤੇ ਧੀ ਰੂਥ ਨਾਲ ਹੋ ਹੀ ਗਿਆ। ਮੈਂ ਬ੍ਰਾਂਚ ਆਫ਼ਿਸ ਤੋਂ ਪਤਾ ਕੀਤਾ ਕਿ ਜ਼ਿਆਦਾ ਪ੍ਰਚਾਰਕਾਂ ਦੀ ਕਿੱਥੇ ਲੋੜ ਸੀ। ਉਨ੍ਹਾਂ ਨੇ ਸਾਨੂੰ ਬਾਵੇਰੀਆ ਦੇ ਨੋਰਡਲਿੰਗਨ ਸ਼ਹਿਰ ਭੇਜ ਦਿੱਤਾ। ਮੇਰੀ ਧੀ ਰੂਥ ਤੇ ਮੇਰਾ ਮੁੰਡਾ ਯੋਹਾਨਿਸ ਇੱਥੇ ਹੀ ਵੱਡੇ ਹੋਏ। ਐਨੀ ਨੇ ਪਾਇਨੀਅਰੀ ਕਰਨੀ ਸ਼ੁਰੂ ਕਰ ਦਿੱਤੀ ਅਤੇ ਉਸ ਦੀ ਮਿਸਾਲ ਦੇਖ ਕੇ ਸਕੂਲੀ ਪੜ੍ਹਾਈ ਖ਼ਤਮ ਹੁੰਦਿਆਂ ਹੀ ਰੂਥ ਨੇ ਵੀ ਪਾਇਨੀਅਰੀ ਸ਼ੁਰੂ ਕਰ ਦਿੱਤੀ। ਸਾਡੇ ਦੋਵਾਂ ਬੱਚਿਆਂ ਨੇ ਪਾਇਨੀਅਰਾਂ ਨਾਲ ਵਿਆਹ ਕਰਵਾਇਆ। ਹੁਣ ਉਨ੍ਹਾਂ ਦੇ ਆਪਣੇ ਪਰਿਵਾਰ ਹਨ ਅਤੇ ਸਾਡੇ ਦੋ ਪੋਤੇ, ਦੋ ਪੋਤੀਆਂ ਅਤੇ ਦੋ ਦੋਹਤੀਆਂ ਹਨ।
ਐਨੀ ਨਾਲ ਮਿਲ ਕੇ ਪਾਇਨੀਅਰੀ ਕਰਨ ਲਈ ਮੈਂ 1987 ਵਿਚ ਸਮੇਂ ਤੋਂ ਪਹਿਲਾਂ ਰੀਟਾਇਰਮੈਂਟ ਲੈ ਲਈ। ਤਿੰਨ ਸਾਲਾਂ ਬਾਅਦ ਮੈਨੂੰ ਬ੍ਰਾਂਚ ਆਫ਼ਿਸ ਵਿਚ ਕੰਮ ਕਰਨ ਦਾ ਸੱਦਾ ਮਿਲਿਆ। ਇੱਥੇ ਮੈਂ ਉਸਾਰੀ ਦੇ ਕੰਮ ਵਿਚ ਮਦਦ ਕੀਤੀ। ਫਿਰ ਸਾਨੂੰ ਪੂਰਬੀ ਜਰਮਨੀ ਦੇ ਗਲਾਕਾਓ ਸ਼ਹਿਰ ਵਿਚ ਯਹੋਵਾਹ ਦੇ ਗਵਾਹਾਂ ਦਾ ਪਹਿਲਾ ਅਸੈਂਬਲੀ ਹਾਲ ਬਣਾਉਣ ਦਾ ਸਨਮਾਨ ਮਿਲਿਆ ਜਿਸ ਦੀ ਸਾਂਭ-ਸੰਭਾਲ ਕਰਨ ਦੀ ਜ਼ਿੰਮੇਵਾਰੀ ਵੀ ਸਾਨੂੰ ਸੌਂਪੀ ਗਈ ਸੀ। ਸਿਹਤ ਢਿੱਲੀ ਹੋਣ ਕਰਕੇ ਅਸੀਂ ਹੁਣ ਆਪਣੀ ਧੀ ਨਾਲ ਨੋਰਡਲਿੰਗਨ ਕਲੀਸਿਯਾ ਵਿਚ ਹਾਂ ਤੇ ਪਾਇਨੀਅਰੀ ਕਰ ਰਹੇ ਹਾਂ।
ਮੈਂ ਬਹੁਤ ਖ਼ੁਸ਼ ਹਾਂ ਕਿ ਮੇਰੇ ਸਾਰੇ ਭੈਣ-ਭਰਾ ਤੇ ਸਾਡਾ ਤਕਰੀਬਨ ਸਾਰਾ ਪਰਿਵਾਰ ਅੱਤ ਮਹਾਨ ਪਰਮੇਸ਼ੁਰ ਯਹੋਵਾਹ ਦੀ ਭਗਤੀ ਕਰ ਰਿਹਾ ਹੈ। ਮੈਂ ਆਪਣੀ ਜ਼ਿੰਦਗੀ ਵਿਚ ਇਕ ਗੱਲ ਸਿੱਖੀ ਹੈ ਕਿ ਜਿੰਨਾ ਚਿਰ ਅਸੀਂ ਯਹੋਵਾਹ ਪਰਮੇਸ਼ੁਰ ਨਾਲ ਆਪਣੇ ਰਿਸ਼ਤਾ ਨੂੰ ਮਜ਼ਬੂਤ ਰੱਖਾਂਗੇ, ਉੱਨਾ ਚਿਰ ਅਸੀਂ ਜ਼ਬੂਰਾਂ ਦੇ ਲਿਖਾਰੀ ਦੇ ਸ਼ਬਦਾਂ ਦੀ ਹਕੀਕਤ ਨੂੰ ਅਨੁਭਵ ਕਰਾਂਗੇ: “ਯਹੋਵਾਹ ਨੇ ਸਾਡੇ ਲਈ ਵੱਡੇ ਵੱਡੇ ਕੰਮ ਕੀਤੇ ਹਨ, ਅਸੀਂ ਆਨੰਦ ਹੋਏ ਹਾਂ!”—ਜ਼ਬੂਰਾਂ ਦੀ ਪੋਥੀ 126:3.
[ਸਫ਼ਾ 13 ਉੱਤੇ ਤਸਵੀਰ]
1957 ਵਿਚ ਆਪਣੇ ਵਿਆਹ ਵਾਲੇ ਦਿਨ
[ਸਫ਼ਾ 13 ਉੱਤੇ ਤਸਵੀਰ]
1948 ਵਿਚ ਆਪਣੇ ਪਰਿਵਾਰ ਨਾਲ: (ਮੁਹਰੇ, ਖੱਬਿਓਂ ਸੱਜੇ) ਮੌਨਫਰਾਟ, ਮਾਂ ਬਰਟਾ, ਸਾਬੀਨ, ਹਾਨਾਲੋਰ ਅਤੇ ਪੀਟਰ; (ਪਿੱਛੇ, ਖੱਬਿਓਂ ਸੱਜੇ) ਮੈਂ ਤੇ ਯੋਕਨ
[ਸਫ਼ਾ 15 ਉੱਤੇ ਤਸਵੀਰਾਂ]
ਪਾਬੰਦੀ ਦੌਰਾਨ ਛਾਪੀ ਗਈ ਛੋਟੇ ਅੱਖਰਾਂ ਵਾਲੀ ਕਿਤਾਬ; ਖ਼ਬਰ ਲੈਣ ਲਈ ਵਰਤੇ ਗਏ “ਸ਼ਟਾਜ਼ੀ” ਦਾ ਸਾਜ਼-ਸਾਮਾਨ
[ਤਸਵੀਰ ਦੀ ਕ੍ਰੈਡਿਟ ਲਾਈਨ]
Forschungs- und Gedenkstätte NORMANNENSTRASSE
[ਸਫ਼ਾ 16 ਉੱਤੇ ਤਸਵੀਰ]
ਆਪਣੇ ਭੈਣ-ਭਰਾਵਾਂ ਨਾਲ: (ਮੁਹਰੇ, ਖੱਬਿਓਂ ਸੱਜੇ) ਹਾਨਾਲੋਰ ਤੇ ਸਾਬੀਨ; (ਪਿੱਛੇ, ਖੱਬਿਓਂ ਸੱਜੇ) ਮੈਂ, ਯੋਕਨ, ਪੀਟਰ ਅਤੇ ਮੌਨਫਰਾਟ














^ ***km 4/10 ਸਫ਼ਾ 3 ਪ੍ਰਸ਼ਨ ਡੱਬੀ***
ਪ੍ਰਸ਼ਨ ਡੱਬੀ
▪ ਕੀ ਯਹੋਵਾਹ ਦੇ ਗਵਾਹਾਂ ਨੂੰ ਭਾਸ਼ਣ ਰਿਕਾਰਡ ਕਰ ਕੇ ਜਾਂ ਟਾਈਪ ਕਰ ਕੇ ਕਾਪੀਆਂ ਆਪਸ ਵਿਚ ਵੰਡਣੀਆਂ ਚਾਹੀਦੀਆਂ ਹਨ?
ਬਾਈਬਲ ਦੇ ਭਾਸ਼ਣ ਸੁਣ ਕੇ ਸਾਡੀ ਨਿਹਚਾ ਮਜ਼ਬੂਤ ਹੁੰਦੀ ਹੈ ਤੇ ਸਾਨੂੰ ਹੌਸਲਾ ਮਿਲਦਾ ਹੈ। (ਰਸੂ. 15:32) ਇਸ ਕਰਕੇ ਇਹ ਕੁਦਰਤੀ ਗੱਲ ਹੈ ਕਿ ਅਸੀਂ ਅਜਿਹੀ ਵਧੀਆ ਜਾਣਕਾਰੀ ਉਨ੍ਹਾਂ ਭੈਣਾਂ-ਭਰਾਵਾਂ ਨਾਲ ਵੀ ਸਾਂਝੀ ਕਰਨੀ ਚਾਹੁੰਦੇ ਹਾਂ  ਜੋ ਮੀਟਿੰਗ ਵਿਚ ਹਾਜ਼ਰ ਨਹੀਂ ਹੋ ਸਕੇ। ਅੱਜ-ਕੱਲ੍ਹ ਨਵੀਂ-ਤੋਂ-ਨਵੀਂ ਤਕਨਾਲੋਜੀ ਸਦਕਾ ਇਕ ਭਾਸ਼ਣ ਝੱਟ ਰਿਕਾਰਡ ਕਰ ਕੇ ਦੂਸਰਿਆਂ ਨਾਲ ਵੰਡਿਆ ਜਾ ਸਕਦਾ ਹੈ। ਕਈ ਭੈਣ-ਭਰਾ ਕਾਫ਼ੀ ਰਿਕਾਰਡ ਕੀਤੇ ਭਾਸ਼ਣ ਜਮ੍ਹਾ ਰੱਖਦੇ ਹਨ ਜਿਨ੍ਹਾਂ ਵਿਚ ਕਈ ਸਾਲ ਪਹਿਲਾਂ ਦਿੱਤੇ ਭਾਸ਼ਣ ਵੀ ਹੁੰਦੇ ਹਨ। ਉਹ ਦੂਸਰਿਆਂ ਨੂੰ ਭਾਸ਼ਣਾਂ ਦੀਆਂ ਰਿਕਾਰਡਿੰਗਜ਼ ਸੁਣਨ ਲਈ ਦਿੰਦੇ ਹਨ ਜਾਂ ਆਪਣੇ ਦੋਸਤਾਂ ਨੂੰ ਇਨ੍ਹਾਂ ਦੀਆਂ ਕਾਪੀਆਂ ਬਣਾ ਕੇ ਵੰਡਦੇ ਹਨ। ਹੋਰਨਾਂ ਨੇ ਇੰਟਰਨੈੱਟ ’ਤੇ ਆਪਣੀਆਂ ਵੈੱਬ ਸਾਈਟਾਂ ਬਣਾ ਰੱਖੀਆਂ ਹਨ ਤੇ ਉਹ ਉੱਥੇ ਰਿਕਾਰਡਿੰਗਜ਼ ਲਾ ਦਿੰਦੇ ਹਨ ਜਿੱਥੋਂ ਕੋਈ ਵੀ ਉਨ੍ਹਾਂ ਨੂੰ ਉਤਾਰ ਸਕਦਾ ਹੈ।
ਆਪਣੇ ਲਈ ਜਾਂ ਆਪਣੇ ਪਰਿਵਾਰ ਦੇ ਮੈਂਬਰਾਂ ਲਈ ਭਾਸ਼ਣਾਂ ਨੂੰ ਰਿਕਾਰਡ ਕਰਨ ਵਿਚ ਕੋਈ ਹਰਜ਼ ਨਹੀਂ ਹੈ। ਇਸ ਤੋਂ ਇਲਾਵਾ ਬਜ਼ੁਰਗ ਕਲੀਸਿਯਾ ਦੇ ਉਨ੍ਹਾਂ ਬੀਮਾਰ ਭੈਣਾਂ-ਭਰਾਵਾਂ ਲਈ ਭਾਸ਼ਣ ਰਿਕਾਰਡ ਕਰਵਾ ਸਕਦੇ ਹਨ ਜੋ ਸਭਾਵਾਂ ਵਿਚ ਨਹੀਂ ਹਾਜ਼ਰ ਹੋ ਸਕਦੇ। ਪਰ ਸਾਨੂੰ ਦੂਜਿਆਂ ਨੂੰ ਭਾਸ਼ਣਾਂ ਦੀਆਂ ਰਿਕਾਰਡਿੰਗਜ਼ ਜਾਂ ਉਨ੍ਹਾਂ ਦੀਆਂ ਟਾਈਪ ਕਰ ਕੇ ਕਾਪੀਆਂ ਆਪਸ ਵਿਚ ਨਹੀਂ ਵੰਡਣੀਆਂ ਚਾਹੀਦੀਆਂ। ਕਿਉਂ?
ਭਾਸ਼ਣ ਅਕਸਰ ਸਥਾਨਕ ਲੋੜਾਂ ਨੂੰ ਧਿਆਨ ਵਿਚ ਰੱਖ ਕੇ ਦਿੱਤੇ ਜਾਂਦੇ ਹਨ। ਪਰ ਅਸੀਂ ਰਿਕਾਰਡ ਕੀਤਾ ਭਾਸ਼ਣ ਸੁਣ ਕੇ ਉਸ ਦਾ ਗ਼ਲਤ ਅਰਥ ਕੱਢ ਸਕਦੇ ਹਾਂ ਜੇ ਸਾਨੂੰ ਪਤਾ ਨਾ ਹੋਵੇ ਕਿ ਭਾਸ਼ਣ ਕਿਨ੍ਹਾਂ ਗੱਲਾਂ ਨੂੰ ਧਿਆਨ ਵਿਚ ਰੱਖ ਕੇ ਦਿੱਤਾ ਗਿਆ ਸੀ। ਇਸ ਤੋਂ ਇਲਾਵਾ ਅਸੀਂ ਪੂਰੇ ਵਿਸ਼ਵਾਸ ਨਾਲ ਇਹ ਵੀ ਨਹੀਂ ਕਹਿ ਸਕਦੇ ਹਾਂ ਭਾਸ਼ਣ ਕਦੋਂ ਤੇ ਕਿਸ ਨੇ ਦਿੱਤਾ ਸੀ। ਇਸ ਲਈ ਅਸੀਂ ਕਹਿ ਨਹੀਂ ਸਕਦੇ ਕਿ ਉਸ ਵਿਚ ਜਾਣਕਾਰੀ ਭਰੋਸੇਯੋਗ ਅਤੇ ਸਹੀ ਹੈ ਜਾਂ ਨਹੀਂ। (ਲੂਕਾ 1:1-4) ਨਾਲੇ ਭਾਸ਼ਣਾਂ ਦੀਆਂ ਰਿਕਾਰਡਿੰਗਜ਼ ਜਾਂ ਟਾਈਪ ਕਰ ਕੇ ਕਾਪੀਆਂ ਵੰਡਣ ਕਰਕੇ ਕੁਝ ਭਰਾ ਭਾਸ਼ਣਕਾਰਾਂ ਦੀ ਬੇਲੋੜ ਵਡਿਆਈ ਕਰਨ ਲੱਗ ਸਕਦੇ ਹਨ ਜਾਂ ਭਾਸ਼ਣਕਾਰ ਖ਼ੁਦ ਆਪਣੀ ਬੱਲੇ-ਬੱਲੇ ਸੁਣਨ ਦੇ ਪਰਤਾਵੇ ਵਿਚ ਪੈ ਸਕਦੇ ਹਨ।—1 ਕੁਰਿੰ. 3:5-7.
ਮਾਤਬਰ ਅਤੇ ਬੁੱਧਵਾਨ ਨੌਕਰ ਸਾਨੂੰ “ਵੇਲੇ ਸਿਰ” ਅਤੇ ਸਹੀ ਮਾਤਰਾ ਵਿਚ ਪਰਮੇਸ਼ੁਰ ਦੀ ਸਿੱਖਿਆ ਦੇਣ ਲਈ ਬਹੁਤ ਮਿਹਨਤ ਕਰਦਾ ਹੈ। (ਲੂਕਾ 12:42) ਇਸ ਵਿਚ ਯਹੋਵਾਹ ਦੇ ਗਵਾਹਾਂ ਦੀਆਂ ਕਲੀਸਿਯਾਵਾਂ ਵਿਚ ਦਿੱਤੇ ਜਾਣ ਵਾਲੇ ਭਾਸ਼ਣ ਅਤੇ ਸਾਡੀ ਆਪਣੀ jw.org ਵੈੱਬ ਸਾਈਟ ’ਤੇ ਆਡੀਓ ਰਿਕਾਰਡਿੰਗਜ਼ ਵੀ ਸ਼ਾਮਲ ਹਨ। ਅਸੀਂ ਪੂਰਾ ਭਰੋਸਾ ਰੱਖ ਸਕਦੇ ਹਾਂ ਕਿ ਮਾਤਬਰ ਅਤੇ ਬੁੱਧਵਾਨ ਨੌਕਰ ਅਤੇ ਉਸ ਦੀ ਪ੍ਰਬੰਧਕ ਸਭਾ ਸਾਨੂੰ ਆਪਣੀ ਨਿਹਚਾ ਮਜ਼ਬੂਤ ਰੱਖਣ ਲਈ ਸਾਡੀਆਂ ਲੋੜਾਂ ਪੂਰੀਆਂ ਕਰਦੇ ਰਹਿਣਗੇ।—ਰਸੂ. 16:4, 5.

